
သင်ခန်းစာ ၁ 

အနန္တတန်ခိုးရှင်၏မေတ္တာတော် 

 

(၁) ဘုရားသခင်သည် ၎င်း၏မေတ္တာတော်ကုိ ဖန်ဆင်းခံ 

သတ္တဝါများအား မည်က့ဲသို့ဖွင့်ပြပါ သနည်း။ 

 

ခပ်သိမ်းသော သတ္တဝါတ့ုိသည် ကုိယ်တော်ကုိ မျှော်ကြည့်ကြ၍၊ 

အချိန်တန်မ ှသူတ့ုိကုိ ကျွေးမွေးတော် မူ၏။  လက်တော်ကုိဖွင့်၍၊ 

အသက်ရှင်သော သတ္တ ဝါ အပေါင်းတ့ုိကုိ ရောင့်ရဲစေတော်မူ၏။  

(ဆာလံကျမ်း ၁၄၅း၁၅-၁၆) 
 

 သဘာဝတွင် ထင်ရှားဘော်ပြထားသောအရာတ့ုိသည် 

ဘုရားသခင်၏ မေတ္တာတော်ကုိ 

အတူတကွသက်သေခံကြလေသည်။ ကောင်းကင်ဘုံ၌ ရိှ 

တော်မူသော ကျွန်ုပ်တ့ုိ၏အဘ ခမည်းတော်သည် အသက်၊ 

ဉာဏ်ပညာနှင့် ဝမ်းမြောက်ခြင်း၏ အမြစ်မူဖြစ်တော်မူ၏။ 

သဘာဝ၏ လှပတင့်တယ် အံ့သြဘွယ်သောအရာဝတ္တု 

များကုိကြည့်ပါ။ လူသာမက၊ အသက်ရှင်သော 

သတ္တဝါအပေါင်းတ့ုိ၏ လုိအင်ဆန္ဒနှင့် ပျော်မွေ့ခြင်း အဘို့ 

အံ့သြဘွယ် ကောင်းလောက်အောင် 

စီမံဖန်တီထားချက်များကုိဆင်ခြင်ကြည့်ပါ။ မြေ 

ကြီးကုိစိမ်းလမ်းစုိပြေစေလျက် 

နှစ်သက်ဘွယ်ဖြစ်စေသောနေရောင်ခြည်နှင့် မုိဃ်းရေ၊ 

တောင်းများ၊ ပင်လယ်များနှင့် လွင်ပြင်များအားလံုးတ့ုိသည် ဖန် 



ဆင်းတော်မူသောအရှင်၏ မေတ္တာတော်အကြောင်းကုိ 

မြွက်ဆုိကြလေသည်။ မိမိဤသတ္တဝါအပေါင်းတ့ုိအတွက် 

နေ့စဉ်လုိအပ်သောအရာများကုိထောက်ပ့ံ တော်မူသော အရှင် 

ဘုရားသခင်ဖြစ်တော်မူ၏။ တင့်တယ်သောစကားများ ဖြင့် 

ဆာလံဆရာက အောက်ပါ အတုိင်းပြောဆုိထား၏၊ 

 

(၂) သမ္မာကျမ်းစာက ဘုရားသခင်ကို မည်သည့်နည်းဖြင့် 

ဖော်ပြပါသနည်း။    

 

ဘုရားသခင်သည် ငါတ့ုိကုိချစ်တော်မူခြင်း 

မေတ္တာတော်ကုိငါတ့ုိသည်သိ၍ ယံုကြည်ကြ၏။  

ဘုရားသခင်သည် ချစ်ခြင်းမေတ္တာဖြစ်တော်မူ၏။  ချစ်ခြင်း 

မေတ္တာ၌ တည်သောသူသည် ဘုရားသခင်၌တည်၏။  

ဘုရားသခင်သည် လည်း ထုိသူ၌ တည်တော်မူ၏။  

(ရှင်ယောဟန်ဩဝါဒစာပထမစောင် ၄း၁၆) 

 

  ဘုရားသခင်သည်လူကုိလံုးလံုးသန့်ရှင်း၍ 

ပျော်ရွှင်ဘွယ်ကောင်း သော အဖြစ်၌ 

ပြုပြင်ဖန်ဆင်းထားတော်မူ၏။ ၎င်းပြင် လှပသောမြေကြီး သည် 

ဖန် ဆင်းတော်မူသောအရှင်၏ လက်တော်မှ 

ဖြစ်ပေါ်လာစဉ်အခါ က ပျက်စီး ယုိ ယွင်းခြင်းလက္ခဏာ၊ 

သို့မဟုတ် ကျိန်ခြင်း၏ အရိပ်အရောင် အနည်းငယ်မျှ 

မပါရှိခဲ့ပါ။ ချစ်ခြင်းမေတ္တာတော်တရားတည်းဟူသော ဘုရား 

သခင်၏ ပညတ် တော်ကုိ လွန်ကျူးခြင်းသည် 

အမင်္ဂလာနှင့်သေခြင်းကုိ ယူ ဆောင်လာလေ၏။ သို့သော် 

အပြစ်ကြောင့် ခံစားရသောဒုက္ခဆင်းရဲခြင်းများ အလယ်၌ 

ဘုရားသ ခင်၏မေတ္တာတော်သည် ထင်ရှားလျက်ရှိ၏။ 

ဘုရား သခင်သည်လ့ူအကျိုး အလ့ုိငှာ 

မြေကြီးအားကျိန်ခြင်းကုိခံစေတော်မူ၏ဟု ရေးသားထား၏။ 

(ကမ္ဘာဦးကျမ်း၊ ၃:၁၇။) အပြစ်ဒုစရိုက်က ဖြစ်ပေါ်လာစေ 

သော ပျက်စီးယုိယွင်းခြင်းနှင့် 

ယုတ်ညံ့အောက်ကျသောအခြေမှဆဲွယူဘို့ ဘု 

ရားသခင်၏အကြံ 

အစည်တော်တွင်လုိအပ်သောသင်ရန်စာတခုအဖြစ်နှင့်၊ 

လူ၏အသက်တာကုိ ပင်ပန်း၍စုိးရိမ်ကြောင့် 

ကြဘွယ်ဖြစ်စေသော ခက်ခဲ ခြင်းများနှင့် စံုစမ်းခြင်း 

များတည်းဟူသော ဆူးပင်နှင့်တောပင်များကုိလူ၏ 



ကောင်းကျိုးအလုိငှါ စီမံ ထားတော်မူ၏။ 

ကမ္ဘာမြေကြီးသည်ဆံုးပါးလျက်ရှိ သော်လည်း 

အားလံုးတ့ုိသည် ဝမ်းနည်းခြင်းနှင့် ဒုက္ခဆင်းရဲခြင်းတ့ုိကုိ သက် 

ရောက်စေသည်မဟုတ်ပါ။ သဘာဝပစ္စည်းများထဲမှာပင် 

မျှော်လင့်ခြင်း၊ သက် သာခြင်းနှင့်ဆုိင်သော သ တင်းစကား 

များရှိပေသည်။ တောပင်များအပါ်တွင် ပန်းများပွင့်နေလျက် 

နှင်း ဆီပင်၏ဆူးများကုိလည်း ပန်းပွင့်များက ဖံုးအုပ် 

ထားလျက်ရှိ၏။ ပွင့်စပြုနေသော အဖူးနှင့်ပေါက်စပြုနေသော 

မြက်ပင်၏ ထိပ်ဖျား အသီးသီးတ့ုိအပေါ် တွင် 

“ဘုရားသခင်သည ်ချစ်ခြင်း မေတ္တာဖြစ် တော်မူ၏” 

ဟူသောအချက်ကုိရေးထားလျက်ရှိ၏။ 

နှစ်သက်ဖွယ်ရာကောင်း သောငှက် များတ့ုိသည် 

မိမိတ့ုိ၏သာယာသောသီချင်းသံများကုိ လေထဲ၌ ပေါ်ထွက်လာ 

စေကြ၏။ နူးညံ့လျက် ရောင်စံုအဆင်းနှင့်ပြည့်စံုသောပန်းများ 

သည် စံုစံုလင် လင်ပွင့်လာလျက် 

မိမိတ့ုိအနံ့အသက်များအားဖြင့် လေကုိ မှွေး ကြိုင်နေစေ၏။ 

သစ်တောကြီးများ တွင် အလွန်မြင့်လျက် စိမ်းလမ်းစုိပြေ 

သောအရွက်များ၊ အကုိင်းအခက်များနှင့်ဝေဆာအုပ်ဆုိင်း 

နေသော သစ် ပင်ကြီးများတည်ရှိနေ ၏။ 

ဤအရာအားလံုးတ့ုိသည် ကျွန်ုပ်တ့ုိအဘ ဘုရား သခင်၏ 

သိမ်မွေ့နူးညံ့ စွာ စောင့်ရှောက်ပြုစုခြင်းအကြောင်း၊ မိမိ၏သား 

သမီးများကုိ အားရဝမ်း မြောက်ရွှင်မြူးစေဘို့ရန် 

ကုိယ်တော်တုိင်အလုိရှိ တော်မူကြောင်းတ့ုိကုိ သက် 

သေခံကြ၏။ 

 

(၃) ဘုရားသခင်၏ဂုဏ်တော်အချ့ုိကား အဘယ်နည်း။  

 

အပြစ်မှလှွတ်တော်မူထသော၊ ကျန်ကြွင်းသော 

အမွေတော်လူတ့ုိ၏ လွန  ်ကျူးခြင်းများကုိ 

သည်းခံတော ်မူထသော၊ ကရုဏာ၌ မွေ့လျော်သော 

ကြောင့် အစဉ် အမျက်ထွက်တော်မမူသော 

ကုိယ်တော်က့ဲသ့ုိ အဘယ် ဘုရားရှိပါသနည်း။  

ကုိယ်တော်သည် အကျွန်ုပ်တ့ုိကုိ တဖန်သနား၍၊ အ 

ကျွန်ုပ်တ့ုိ၏ ဒုစရိုက်ရှိသမျ ှတ့ုိကုိ 

ကျော်နင်းတော်မူလိမ့် မည်။  အကျွန်ုပ ်တ့ုိ၏ 



အပြစ်အလံုးစုံတ့ုိကုိ နက်နဲသော ပင်လယ်ထဲသ့ုိ 

ချပစ်တော်မူလိမ့် မည်။  (မိက္ခာအနာဂတ္တိကျမ်း 

၇း၁၈-၁၉) 
 

ဘုရားသခင်၏နှုတ်ကပတ်တော်သည် 

ဘုရားသခင်၏ဂုဏ်တော်၊ သဘော 

တော်အကြောင်းကုိထင်ရှားစေ၏။ ဘုရားသခင်ကုိယ်တော်တုိင် 

အနန္တမေတ္တာတော်နှင့် ကရုဏာတော်အကြောင်းကုိ 

ဘော်ပြထားတော်မူခဲ့ပြီ။ မောရှေသည် 

“ကုိယ်တော်၏ဘုန်းတော်ကုိ အကျွနု်ပ်အားပြတော်မူပါ” ဟု 

တောင်းလျှောက်သောအခါ၊ ထဝရဘုရားက၊ “ငါ၏ကောင်း 

မွန်ခြင်းရှိသမျှကုိ 

သင့်ရှေ့၌ငါရှောက်သွားစေမည်”ဟုပြန်၍မိန့်တော်မူ၏။ 

(ထွက်မြောက်ရာ ကျမ်း၊ ၃၃: ၁၈၊ ၁၉။) ဤအရာသည် 

ဘုရားသခင်၏ဘုန်းတော်ဖြစ်ပေသည်။ ထာဝရဘုရားသည် 

မောရှေ၏အရှေ့၌ကြွသွားတော်မူ၍ “ထာဝရဘုရား၊ 

ထာဝရဘုရား ချစ်သနားခြင်းမေတ္တာကရုဏာနှင့်ပြည့်စံု၍ 

စိတ်ရှည်ခြင်း၊ ကျေးဇူးပြုခြင်း၊ သစ္စာစောင့်ခြင်းနှင့် 

ကြွယ်ဝတော်မူထသော၊ အထောင်အ 

သောင်းများသောသူတ့ုိအား သနားခြင်း၊ ကျေးဇူးတော်တရားကုိ 

စောင့်တော် မူထသော၊ အဓမ္မကျင့်ခြင်း၊ 

တရားတော်ကုိလွန်ကြူးခြင်း၊ ပြစ်မှားခြင်း အ ပြစ်တ့ုိ ကုိ 

ဖြေလှွတ်တော်မူ၏” (ထွက်မြောက်ရာကျမ်း၊ ၃၄း ၆၊၇။) ထာဝရ 

ဘုရား၌စိတ်ရှည်သောသဘော၊ 

ကျေးဇူးပြုချင်သောသဘောရှိတော်မူ၏။” (ယောနဝတ္ထု၊ ၄း၂) 

“အကြောင်းမူ ကား၊ ကုိယ်တော်သည်ကရုဏာ၌မွေ့လျော် 

သောကြောင့်တည်း။” (မိက္ခာအနာဂတ္တိကျမ်း၊ ၇း၁၈)  

ကောင်းကင်မြေကြီးပေါ်ရှိမရေမတွက်နိုင်သော 

လက္ခဏာသက် သေများအားဖြင့် ဘုရားသခင်သည် 

ကျွန်ုပ်တ့ုိ၏စိတ်နှလံုးကုိ မိမိထံတော်သို့ 

ဆဲွငင်တုပ်နှောင်တော်မူ၏။ 

လူတ့ုိ၏စိတ်နှလံုးဖြင့်သိရှိနိုင်သောသဘာဝ၏ 

ဝတ္ထုပစ္စည်းများနှင့်အနက်နဲဆံုး၊ နူးညံ့သိမ်မွေ့ 

ဆံုးသောလောကချည်နှောင် ဆက်သွယ်ရာများအားဖြင့် 

ဘုရာသခင်သည် မိမိကုိယ်တော်တုိင်ကုိ ကျွန်ုပ်တ့ုိ အား 

ထင်ရှားဘော်ပြတော်မူရန် ကြံစည်တော်မူခဲ့ပြီ။ သို့ရာတွင် 



ဤအရာများ အားဖြင့်ဘုရားသခင်၏မေတ္တာတော်ကုိ 

စံုလင်စွာ မထင်ရှားစေနိုင်သေးပါ။  

 

(၄) ကျွနု်ပ်တ့ုိသည် ဘုရားသခင်ကို မသိဘဲလျက် ဘုရား 

သခင်၏ဂုဏ်တော်များကို ဆန့်ကျင်ကာ ရန်သူစာတန် 

၏မှားယွင်းသော စွပ်စွဲမှုများကို ယံုကြည်ရန် ရွေးချယ် လျှင် 

ကျွနု်ပ်တ့ုိသည် ဘုရားသခင်ကို မည်သို့ မြင်နုိင်မည် နည်း။  

 

မြွေက့ဲသ့ုိ မြေမှုန့်ကုိလျက်၍၊ တီက့ဲသ့ုိတွင် ထဲက 

တုန်လုှပ်လျက် ထွက်ကြလိမ့်မည်။  ငါတ့ုိဘုရားသခင် 

ထာဝရဘုရားကုိ၎င်း၊ သင့်ကုိ၎င်း ကြောက်ရွံ့ကြလိမ့်မည်။  

(မိက္ခာအနာဂတ္တိကျမ်း ၇း၁၇) 

 

ဤသက်သေလက္ခဏာ အပေါင်းတ့ုိကုိထင်ရှားစွာ 

ဘော်ပြထား တော်မူသော်လည်း၊ လူတ့ုိသည်ဘုရားသခင်ကုိ 

ကြောက်ရွံ့ခြင်းနှင့် မြော် ကြည့်လျက်၊ 

ကုိယ်တော်သည်ပြင်းထန်၍ အပြစ်လွတ်တော်မမူသော ဘုရား 

ဖြစ်သည်ဟု ထင်မြင်ကြမည်အကြောင်း၊ 

ကောင်းမြတ်သောအရာ၏ ရန်သူ သည်လူတ့ုိ၏ 

စိတ်သဘောကုိအမုိက်အမှောင်နှင့်ဖံုးလွမ်းစေ၏။ လူတ့ုိသည် 

ဘုရားသခင်အားခက်ထန်ကြမ်း ကြုတ်သောတရားသူကြီး၊ 

စေ့စပ်သေခြာ၍  

ကြမ်းတမ်းသောမြီရှင်က့ဲသို့ထင်မှတ်စေရန်စာတန် 

သည်လူများကုိ သွေး ဆောင်တတ်၏။ 

ဖန်ဆင်းရှင်သည်လူများတ့ုိအားတရားစီရင်နိုင်မည့်အ ကြောင်း၊ 

ငြူစူသောမျက်နှာထားနှင့်လူတ့ုိ၏မှားယွင်းချက်များ၊ 

ယုိယွင်းချက် များတ့ုိကုိ စစ်ဆေးရှာဖွေရန် 

ချောင်းမြောင်းလျက်နေသောသူက့ဲသို့စာတန်က 

သရုပ်ပေါ်အောင် ဖေါ်ပြ၏။ 

ဘုရားသခင်၏အနန္တမေတ္တာတော်ကုိ လောက 

အားဘော်ပြခြင်းဖြင့် ဤမှောင်ရိပ်ကုိ ဖယ်ရှားဘို့ရန် 

သခင်ယေရှုသည ်လူတ့ုိ အထဲ၌လာရောက် 

နေထိုင်ခဲ့တော်မူ၏။ 

 

(၅) လူသားတစ်ရပ်လုံးသည် အပြစ်တရားကို ရွေးချယ် 

ပြီးနောက်ပိုင်း ဆုံးရှုံးသွားသောကြီးမားသည့်အခွင့်အရေး ကား 

အဘယ်နည်း။ 



ဘုရားသခင်ကုိ အဘယ်သူမျှ မမြင်စဖူးသော်လည်း၊ 

ခမည်းတော်၏ရင်ခွင်၌ ရှိသော တပါးတည်း 

သောသားတော်သည် ဘုရားသခင်ကုိ ထင်ရှားစေတော် မူပြီ။  

(ရှင်ယောဟန်ခရစ်ဝင် ၁း၁၈) 

 

(၆) ခမည်းတော်သည် ပုံသဏ္ဍာန်တော်ကို ကျွနု်ပ်တ့ုိ မည် သို့ 

သိနုိင်မည်နည်း။ 

 

သင်တ့ုိသည် ငါ့ကုိသိလျှင် ငါ့ခမည်းတော်ကုိ မသိဘဲမနေကြ။  

ယခုမှစ၍ ခမည်းတော်ကုိသိမြင်ကြ၏ဟု မိန့်တော်မူ၏။  

(ရှင်ယောဟန်ခရစ်ဝင် ၁၄း၇) 

 

ခမည်းတော်အကြောင်းကုိ ထင်ရှားစေခြင်းငှာ 

ဘုရားသခင်၏သား တော်သည် 

ကောင်းကင်မှဆင်းသက်တော်မူ၏။ “ဘုရားသခင်ကုိ 

အဘယ်သူ မျှ မမြင်စဖူူးသော်လည်း၊ 

ခမည်းတော်၏ရင်ခွင်၌ရှိသော တပါးတည်းသော 

သားတော်သည် ဘုရာသခင်ကုိထင်ရှား တော်မူပြီ။” 

(ယောဟန်ခရစ်ဝင်၊ ၁း ၁၈။) 

“သားတော်နှင့်သားတော်သည်လင်းစေသောသူမှ 

တပါးအဘယ်သူမျှ ခမည်းတော်ကုိမသိ။” (မဿဲခရစ်ဝင်၊ ၁၁း 

၂၇။) တယောက်သောတပည့် တော်က၊ 

“ခမည်းတော်ကုိအကျွန်ုပ်တ့ုိအားပြတော်မူ ပါ” ဟု 

လျှောက်ထား သောအခါ၊ ယေရှုက၊ “ဖိလိပ္ပု၊ 

ဤမျှကာလပတ်လံုး ငါသည်သင်တ့ုိနှင့်အတူရှိ ပြီမှ 

သင်သည်ငါ့ကုိမသိ သေးသလော။ ငါ့ကုိမြင်သောသူသည် 

ခမည်းတော် ကုိမြင်၏။ သို့ဖြစ်လျှင်၊ ခမည်းတော်ကုိ 

အကျွန်ုပ်တ့ုိအားပြတော်မူပါဟု သင် 

သည်အဘယ်သို့ဆုိရသနည်း” ဟုပြန်၍မိန့်တော်မူ၏။ 

(ယောဟန်ခရစ်ဝင်၊ ၁၄း ၈၊၉) 

 

(၇) အခြားအဘယ်အကြောင်းများကြောင့် ယေရှုသည် 

ဤလောကသို့ ကြွလာတော်မူရသနည်း။  

 

ထာဝရဘုရား၏ ဝိညာဉ်တော်သည် ငါ့အပေါ်၌ 

တည်တော်မူ၏။  အကြောင်း မူကား၊ ဆင်းရဲသားတ့ုိအား 

ဝမ်းမြောက်စရာသိတင်းကုိကြားပြောစေခြင်းငှါ ငါ့ကုိ ဘိသိတ် 



ပေးတော်မူပြီ။  ကြေမွသောသူတ့ုိ၏ အနာကုိပျောက်စေခြင်း 

ငှါ၎င်း၊ ဘမ်းသွားချ ုပ်ထားလျက်ရှိသော သူတ့ုိအား 

လှွတ်ခြင်းအကြောင်းနှင့် မျက်စိကန်းသောသူတ့ုိအား 

မျက်စိမြင်ပြန်ခြင်းအကြောင်းကုိ ပြစေခြင်းငှါ ၎င်း၊ ညှဉ်းဆဲ 

ခံရသောသူတ့ုိကုိ ကယ်မစေခြင်းငှါ၎င်း၊ ထာဝရဘုရား၏ 

မင္်ဂလာနှစ်ကာလကုိ ကြားပြောစေခြင်းငှါ၎င်း၊ ငါ့ကုိ 

စေလှွတ်တော်မူပြီဟု လာသတည်း။   (ရှင်လုကာခရစ်ဝင် 

၄း၁၈-၁၉) 

 

မြေကြီးပေါ်၌ မိမိပြုလုပ်ဆောင်ရွက်ရမည့် 

အမုှတော်အကြောင်း ကုိ ဘော်ပြရာတွင် ယေရှုက၊ 

ထာဝရဘုရားသည် “ဆင်းရဲသားတ့ုိအား ဝမ်း 

မြောက်စရာသတင်းကုိကြားပြောစေ ခြင်းငှာ၊ 

ငါ့ကုိဘိသိက်ပေးတော်မူပြီ။ ကြေမွသောသူတ့ုိ၏ အနာကုိ 

ပျောက်စေခြင်းငှာ၎င်း၊ ဘမ်းသွားချုပ်ထား လျက် 

ရှိသောသူတ့ုိအား လှွတ်ခြင်းအကြောင်းနှင့် မျက်စိကန်းသော 

သူတ့ုိ အား မျက်စိမြင်ပြန်စေခြင်းအကြောင်းကုိ ပြစေခြင်းငှါ၎င်း၊ 

ညှင်းဆဲခံရသော သူတ့ုိကုိကယ်စေခြင်းငှါ၎င်း၊ 

ငါ့ကုိစေလှွတ်တော်မူပြီ” ဟုမိန့်တော်မူ၏။ (လု ကာခရစ်ဝင်၊ 

၄း၁၈၊၁၉) ဤသည်ကားကုိယ်တော်၏အမုှတော်တည်း။ ကုိယ် 

တော်သည်ကျေးဇူးပြုလျက်မာရ်နတ်ညှင်းဆဲသောသူအပေါင်း

တ့ုိအား ချမ်း သာကုိပေးလျက် လှည့်လည်တော်မူ၏။ 

တရွာလံုးတွင် မည်သည့်အိမ်၌မျှ အဖျားရောဂါကြောင့် 

ငိုးကျွေးမြည်တမ်းနေရသောသူများ မရှိသလောက် ဖြစ်ပေ၏။ 

အကြောင်းမူကားကုိယ်တော်သည်ထိုရွာများကုိဖြတ်ကျော်သွား

၍ လူအပေါင်းတ့ုိ၏ရောဂါဝေ 

ဒနာများကုိချမ်းသာပေးတော်မူ၏။ ကုိယ်တော် 

သည်ထာဝရဘုရား၏ဘိသိက်ကုိခံယူရရှိကြောင်း 

မိမိ၏အမုှတော် အားဖြင့် ထင်ရှားစေ၏။ 

မိမိ၏အသက်တာတွင် အမုှအသီးသီး၌ မေတ္တာ၊ ကရုဏာနှင့် 

သနားခြင်းကုိ ထင်ရှားစေ၏။ လူတ့ုိ၏သာသမီး၊ 

ကလေးသူငယ်များအပေါ်၌ 

ကြင်နာထောက်ထားတတ်သောသဘောနှင့်ပြည့်ဝတော်မူ၏။ 

လူတ့ုိ၌ လုိအပ် 

သောအချက်ကုိဖြည့်စွက်အံ့သောငှါ၊ကုိယ်တော်သည်လ့ူဇာတိ

အဖြစ်ကုိခံယူတော်မူ၏။ အဆင်းရဲဆံုးနှင့် 

အရုတ်ညံ့ဆံုးသောသူတ့ုိသည် ကုိယ်တော်ထံသို့ 



ချဉ်းကပ်ရန်မကြောက်ရွံ့ကြချေ။ ကလေးသူငယ်များပင်လျှင် 

ကုိယ်တော်ထံ သို့တက်လျက် တည်ကြည်၍မေတ္တာနှင့် 

တောက်ပနေသော မျက်နှာတော်ကုိ ဖူးမြင်ကြလေ၏။ 

 

(၈) ခရစ်တော်သည် မိမိကိုယ်မိမိနှင့် ဧဝံဂေလိသတင်း 

စကားကို လူတွေသိလာအောင် မည်ကဲ့သို့ ဟောပြောခ့ဲ 

သနည်း။  

 

နှုတ်ကပတ်တော်သည်လည်း လူဇာတိအဖြစ်ကုိ ခံယူ၍၊ 

ကျေးဇူးတော်နှင့် ၎င်း၊ သစ္စာတော်နှင့်၎င်း ပြည့်စုံလျက် 

ငါတ့ုိတွင်တည်နေတော်မူသည်ဖြစ်၍၊ 

ခမည်းတော်၌တပါးတည်းသောသားတော်၏ ဘုန်းက့ဲသ့ုိ 

သူ၏ဘုန်းတော်ကုိ ငါတ့ုိသည် မြင်ရကြပြီ။  

(ရှင်ယောဟန်ခရစ်ဝင် ၁း၁၄) 

 

သခင်ယေရှသည် 

သမ္မာတရားနှင့်ဆုိင်သောစကားတခွန်းကုိမျှ တင်းကြပ်စွာ 

မိန့်မြွက်တော်မမူ။ အစဉ်သဖြင့်မေတ္တာနှင့် 

ဘော်ပြတော်မူတတ် ၏။ ကုိယ်တော်သည် လူများတ့ုိနှင့်စကား 

စမြည်ပြောဆုိမိန့်မြွက်တော်မူရာ တွင်၊ အထူးသေချာတိကျစွာ 

ပြောဆုိတတ်ခြင်း၊ ဆင်ခြင်ကြင်နာစွာလူများကုိ 

ဂရုစုိက်တင်ခြင်းအမုှတ့ုိကုိ ပြုလေ့ရှိတော်မူ၏။ 

ကုိယ်တောသ်ည်ဘယ်သော အခါမျှ ကြမ်းတမ်းစွာပြုတော်မမူ၊ 

မလုိဘဲပြင်းထန်သောစကားကုိ မိန့်တော် မမူ။ 

ထိခိုက်လွယ်တတ်သောဝိညာဉ်အား ဘယ်သောအခါမျှ 

မလုိသော ဝေဒ နာကုိ သက်ရောက်စေတော်မမူ။ 

လူတ့ုိ၏အားနည်းခြင်းအဖြစ်ကုိ ဘယ်သော အခါမျှ 

အပြစ်တင်တော်မမူ။ ကုိယ်တော်သည် မှန်ကန်သောတရားကုိ 

ဘော် ပြရာတွင် အစဉ်သဖြင့်မေတ္တာတော်ကုိပြတော်မူ၏။ 

ကုိယ်တော်သည် လျှို့ ဝှက်လည့်ဖြားခြင်း၊ ယံုမှားခြင်းနှင့် 

ဒုစရိုက်ပြုခြင်းအမုှတ့ုိကုိ အပြစ်တင်ဆံုးမ တော်မူသော်လည်း၊ 

ပြင်းထန်သောစကားကုိ မိန့်တော်မူစဉ်တွင် မျက်ရည်ကျ 

တော်မူတတ်၏။ မိမိနှစ်သက်တော်မူသောမြို့ဖြစ်သော်လည်း၊ 

ကုိယ်တော်ကုိ ၎င်း၊ လမ်းခရီး၊ သမ္မာတရားနှင့် အသက်ကုိ၎င်း 

ငြင်းပယ်သော ယေရုရှလင် မြို့အတွက် ကုိယ်တော်သည် 

ငိုကြွေးတော်မူခဲ့၏။ သူတ့ုိသည် ကယ်တင်ရှင် တည်းဟူသော 

ကုိယ်တော်ကုိ ပယ်ကြသော်လည်း၊ ကုိယ်တော်သည် သူတ့ုိကုိ 



သနားကြင်နာစွာ ထောက်ထားစာနာတော်မူ၏။ 

ကုိယ်တော်၏အသက်တာ သည် မိမိကုိယ်ကုိ ငြင်းပယ်စွန့်စား၍ 

သူတပါးအတွက် ထောက်ထားညှာတာ သော 

အသက်တာဖြစ်ပေသည်။ ဝိညာဉ်တုိင်းသည် 

ကုိယ်တော်၏မျက် မှောက်တွင် အဘိုးထိုက်တန်ကြပေသည်။ 

ကုိယ်တော်သည် ဘုရား၏ဂုဏ် တော်မျိုးနှင့်ပြည့်စံုတော်မူသော 

ပုဂ္ဂုိလ်ဖြစ်တော်မူသော်လည်း၊ ဘုရားသခင် 

၏အိမ်ထောင်သား အသီးသီးတ့ုိအား 

အလွန်ကြင်နာစွာထောက်ထား စာနာ လျက် မစကူညီရန် 

မိမိကုိယ်ကုိ ညွတ်တော်မူတတ်၏။ လူအပေါင်းတ့ုိသည် 

မိမိကယ်တင်ရန်တာဝန်ဝတ္တရားရှိနေသောဝိညာဉ်များဖြစ်ကြ

သည်ကုိသိမြင်တော်မူ၏။ 

ထိုက့ဲသို့သောအရာသည် ကုိယ်တော်၏အသက်တာ၌ 

ထင်ရှား သော ကုိယ်တော်၏ သဘောတော်ဖြစ်ပေသည်။ 

ဤအရာသည်ပင် ဘုရား 

သခင်၏သားသမီးများထံသို့စီးဆင်းလျက် ရှိလေ၏။ 

ကြင်နာသနားတတ် သောကယ်တင်ရှင်သခင်ယေရှုသည် 

“ကုိယ်ခန္ဓာ၌ ပေါ်ထွန်းတော်မူသော” ဘုရားပင်ဖြစ်တော်မူ၏။ 

(၁ တိမောသေ၊ ၃း၁၆)။ 

 

(၉) ကျွနု်ပ်တ့ုိအတွက် ကိုယ်တော်သည် ဤကမ္ဘာမြေကြီး 

ပေါ်တွင် မည်ကဲ့သို့ ပြုမူဆက်ဆံခံခဲ့ရပါသနည်း။  

 

မထီမဲ့မြင်ပြုခြင်းကို ခံ၍၊ လူတ့ုိတွင် အယုတ်ဆုံး သောသူဖြစ်၏။ 

ငြိုငြင် သောသူ၊ နာကြဉ်းခြင်းဝေဒနာနှင့် 

ကျွမ်းဝင်သောသူဖြစ်၏။ သူတပါး မျက် နှာလွှဲခြင်းကို ခံရ 

သော သူကဲ့သို့ဖြစ်၏။ မထီမဲ့မြင်ပြုခြင်းကို ခံလျက်ရှိ၍၊ 

ငါတ့ုိသည် မရိုသေကြ။ သို့သော်လည်း၊ ထုိသူသည် 

ငါတ့ုိအနာရောဂါဝေဒနာ များကို ယူတင်ဆောင်ရွက်လေ၏။ 

ဒဏ်ခတ် တော်မူခြင်းကို၎င်း၊ ဘုရားသ ခင်ဆုံးမ၍ 

နိှမ့်ချတော်မူခြင်းကို၎င်း ခံရသောသူဖြစ်သည်ဟု ငါတ့ုိသည် 

ထင် မှတ်ကြပြီ။ ထုိသူသည် ငါတ့ုိ လွန်ကျူးခြင်းအပြစ်များ 

ကြောင့်၊ နာကျင်စွာ ထုိးခြင်း၊ နိှပ်စက်ခြင်းကို ခံရလေ၏။ 

ငါတ့ုိ၏ ငြိမ်သက်ခြင်းချမ်းသာကို ဖြစ် စေသော ဆုံးမခြင်းသည် 

သူ့အပေါ်သို့ ရောက်၍၊ သူခံရသော ဒဏ်ချက်အား ဖြင့် 

ငါတ့ုိသည် အနာပျောက်လျက် ရှိကြ၏။ 

(ဟေရှာယအနာဂတ္တိကျမ်း ၅၃း၃-၅) 



ကျွန်ုပ်တ့ုိကုိရွေးနှုတ်ကယ်ဆယ်တော်မူရန် 

သခင်ယေရှုသည် လူ တ့ုိတွင် နေထိုင်လျက် 

ဒုက္ခဆင်းရဲကုိခံ၍အသေခံတော်မူ၏။ ကျွန်ုပ်တ့ုိသည် 

ထာဝရဝမ်းမြောက်ခြင်းအခွင့်ကုိ ခံစားထိုက်သောသူများ 

ဖြစ်ကြမည် အ ကြောင်း၊ ကုိယ်တော်သည် ”ငြိုငြင်သောသူ” 

ဖြစ်လာတော်မူ၏။ ဘုရားသခင် သည် ကရုဏာတော်၊ 

သစ္စာတော်နှင့်ပြည့်စံုတော်မူ၍ မိမိချစ်မြတ်နုိးတော်မူ 

သောသားတော်ကုိ မပြောပြနိုင်လောက်အောင် 

ဘုန်းတော်နှင့်ပြည့်ဝသော ကမ္ဘာတစ်ခုမှ အပြစ်ကြောင့် 

ပျက်စီးယုိယွင်းလျက်သေခြင်း၏ အရိပ်နှင့် ကျိန်ခြင်းကြောင့် 

မှောင်မုိက်နေသောကမ္ဘာတခုသို့ ရောက်လာတော်မူစေရန် 

ခွင့်ပြုတော်မူ၏။ ဘုရားသခင်သည် ကုိယ်တော်အား 

မိမိ၏မေတ္တာတော် ရင် ခွင်ထဲမှ၎င်း၊ 

ကောင်းကင်တမန်တ့ုိ၏ ရိုသေကုိင်းညွတ်ခြင်းကုိ ခံစားရာနေရာ 

မှ၎င်း၊ ရုှတ်ချခြင်း၊ က့ဲရဲ့ပြစ်တင်ခြင်း၊ ဒုက္ခဆင်းရဲခြင်း၊ 

မနာလုိငြူစူခြင်းနှင့် သေခြင်းကုိခံစေရန် 

ထွက်ခွာလာစေဖ့ုိခွင့်ပြုတော်မူ၏။  “ငါတ့ုိ၏ငြိမ်သက် 

ခြင်းချမ်းသာကုိဖြစ်စေသောဆံုးမခြင်းသည် 

သူ့အပေါ်သို့ရောက်၍၊ သူခံရ သောဒဏ်ချက်အားဖြင့် 

ငါတ့ုိသည် အနာပျောက်လျက်ရှိ၏။” (ဟေရှာယ၊ ၅၃း၅။) 

ကုိယ်တော်ကုိ တောထဲ၌၎င်း၊ဂေသရှေမန် ဥယျာဉ်၌၎င်း၊ 

လက်ဝါး ကပ်တုိင်တော်ပေါ်၌၎င်း ကြည့်ရှုကြပါ။ 

စွန်းကွက်ခြင်းကင်းတော်မူသော ဘုရားသခင်၏သားတော်သည် 

မိမိကုိယ်တော်တုိင်အပြစ်၏ဝန်ထုပ်ကုိ ဆောင်ယူတော်မူ၏။ 

ဘုရားသခင်နှင့်အတူရှိတော်မူခဲ့သောကုိယ်တော်သည် 

လူနှင့်ဘုရားသခင်စပ်ကြားတွင်အပြစ်ဒုစရိုက်က ဖန်တီးခဲ့သော 

ကြောက်မက် ဘွယ်ခွဲခွာရခြင်းအမုှကြီးကုိ 

မိမိ၏စိတ်ဝိညာဉ်ထဲ၌ကောင်းစွာတွေ့မြင် တော်မူ၏။  

 

(၁၀) ယေရှုသည် ခမည်းတော်ဘုရားသခင်ထံတော်သို့ 

နာကျင်ပြင်းပြစွာဖြင့် ကြွေးကြော်သော စကားလုံးကား 

အဘယ်နည်း။ 

 

သံုးချက်တီးအချိန်၌ ယေရှုက၊ ဧလိ၊ ဧလိ၊ 

လာမာရှာဗခသာနိဟု ကြီးသောအသံနှင့် ကြွေးကြော် 

တော်မူ၏။  အနက်ကား၊ အကျွန်ုပ်ဘုရား၊ အကျွန်ုပ်ဘုရား၊ 



အဘယ်ကြောင့်အကျွန်ုပ်ကုိ စွန့်ပစ်တော်မူသနည်း ဟု 

ဆုိလုိသတည်း။  (ရှင်မဿဲခရစ်ဝင် ၂၇း၄၆) 

 

ဤအဖြစ်ကြောင့် ကုိယ်တော်၏ နုှတ်တော်မှ 

“အကျွန်ုပ်ဘုရား၊ အကျွန်ုပ်ဘုရား၊ အဘယ်ကြောင့် အကျွန်ုပ်ကုိ 

စွန့်ပစ်တော်မူသနည်း” ဟူ သော ဝေဒနာပြင်းစွာနှင့် 

ကြွေးကြော်သံသည်ထွက်ပေါ်လာရ၏။ (မဿဲ၊ ၂၇း ၄၆။) 

ဘုရားသားတော်၏နှလံုးကုိကွယ်သွားစေသောအရာသည်ကား 

အပြစ် ၏ဝန်ထုတ်၊ 

၎င်း၏ကြောက်မက်ဘွယ်ကြီးကျယ်သောအမုှကြီးအကြောင်းကုိ 

သိမြင်ရခြင်း၊ ဘုရားသခင်ထံတော်မှ 

အပြစ်ကြောင့်မိမိ၏ဝိညာဉ်သည် ခွဲခွာ 

လာရခြင်းအကြောင်းများဖြစ်ပေသည်။ 

 

(၁၁) ဘုရားသခင်သည် မိမိ၏သားတော်ကို ဤလောက သို့ 

စေလွှတ်တော်မူရခြင်း၏အခြေခံအကြောင်းရင်း နှစ် ချက်ကား 

အဘယ်နည်း။ 

 

ဘုရားသခင်၏သားတော်ကုိ ယံုကြည်သောသူအပေါင်းတ့ုိသည်၊ 

ပျက်စီးခြင်း သ့ုိမရောက်၊ ထာဝရအသက်ကုိ ရစေခြင်းငှါ၊ 

ဘုရားသခင်သည် မိမိ၌ တပါး တည်းသော သားတော်ကုိ 

စွန့်တော်မူသည်တုိင်အောင် လောကီသားကုိ ချစ် တော်မူ၏။  

(ယောဟန် ၃း၁၆) 

 

ထုိတရားဟူမူကား၊ ဘုရားသခင်သည် ခရစ်တော်အထဲ၌ 

ရှိနေလျက်၊ လောကီသားတ့ုိ၏ အပြစ်များ ကုိ မှတ်တော်မမူ၊ 

ရန်ကုိငြိမ်းစေ၍ ကုိယ် တော်နှင့် မိဿဟာယဖွဲ့စေတော်မူ၏။  

ထုိမိဿဟာယတရားကုိလည်း ငါတ့ုိ ၌အပ်ပေးတော်မူ၏။  (၂ 

ကောရိန်သုဩဝါဒစာ ၅း၁၉) 

 

သို့ရာတွင်၊ ခမည်းတော်၏စိတ်နှလံုးတော်ထဲ၌ 

ချစ်ခြင်းမေတ္တာ တော်နှင့်ပြည့်စံုသောသဘောကုိ 

လ့ူအပေါ်တွင် ဖြစ်ပေါ်လာစေရန်သော်၎င်း၊ 

ကယ်ဆယ်လုိသောအလုိဆန္ဒဖြစ်ပေါ်လာစေရန်သော်၎င်း၊ ဤ

က့ဲသို့ကြီး ကျယ်သော ပူဇော်စွန့်စားခြင်းအမုှကြီးကုိ 

ပြုတော်မူသည် မဟုတ်။ အလျှင်း ပင်မဟုတ်ပါ။ 

“ဘုရားသခင်သည ်မိမိ၌ တပါးတည်းသောသားတော်ကုိ 



စွန့်တော်မူသည့်တုိင်အောင်လောကီသားတ့ုိကုိချစ်တော်မူ၏။” 

(ယောဟန်၊ ၃း၁၆) ကြီးမြတ်သောအပြစ် 

ဖြေခြင်းအမုှကုိပြုရသောကြောင့် ခမည်းတော် 

သည်ကျွန်ုပ်တ့ုိကုိချစ်တော်မူသည်မဟုတ်။ ဘုရားသခင်သည် 

ကျွန်ုပ်တ့ုိကုိ ချစ်တော်မူကြောင့်သာ အပြစ်ဖြေခြင်းအမုှကုိ 

စီမံတော်မူခဲ့၏။ ဘုရားသခင် သည် 

မိမိ၏အနန္တမေတ္တာတော်ရေစင်ကုိ ကျဆံုးနေသော 

လောကကြီး အ ပေါ်သို့ သွန်းလောင်းနုိင်မည့်အကြောင်း 

သခင်ယေရှုသည် ကြားဖြန်ဖြေသ ူဖြစ်တော်မူ၏။ 

“ဘုရားသခင်သည ်ခရစ်တော်အထဲ၌ တည်နေလျက်လောကီ 

သားတ့ုိ၏ရန်ကုိငြိမ်းစေ၍ 

ကုိယ်တော်နှင့်မိတ်သဟာရဖ့ဲွစေတော်မူ၏။” (၂ ကော၊ ၅း၁၉။) 

ဘုရားသခင်သည် မိမိသားတော်နှင့်အတူ ဒုက္ခခံတော်မူ၏။ 

ဂေသရှေမန်ဥယျာဉ်တွင် ဝေဒနာခံစားနေတော်မူစဉ်အခါ၌၎င်း၊ 

ကရာနီကုန်း တော်ပေါ်မှာအသေခံတော်မူသောအခါ၌၎င်း 

အနန္တမေတ္တာရှင်၏ နှလံုးတော် သည ်

ကျွန်ုပ်တ့ုိအားရွေးနှုတ်ရန် အခကုိ ဆပ်ပေးတော်မူခဲ့ပြီ။ 

 

(၁၂) ကျဆုံးနေသောလူသားမျုိးနွယ်တစ်ခုလုံးကို ကယ် 

တင်တော်မူသောအမှု၌ ယေရှုသည် မိမိ၏လုပ်ဆောင် 

တော်မူခြင်းကို မည်ကဲ့သို့ ဖော်ပြတော်မူခဲ့သနည်း။ 

ခမည်းတော်ဘုရား၏ တုန့်ပြန်မှုကား အဘယ်နည်း။ 

 

ထုိတရားဟူမူကား၊ ဘုရားသခင်သည် ခရစ်တော်အထဲ၌ 

ရှိနေလျက်၊ လောကီသားတ့ုိ၏ အပြစ်များ ကုိ မှတ်တော်မမူ၊ 

ရန်ကုိငြိမ်းစေ၍ ကုိယ် တော်နှင့် မိဿဟာယဖွဲ့စေတော်မူ၏။  

ထုိမိဿဟာယတရားကုိလည်း ငါတ့ုိ ၌အပ်ပေးတော်မူ၏။  (၂ 

ကောရိန်သုဩဝါဒစာ ၅း၁၉) 

 

သခင်ယေရှုက၊ “ငါသည်ကုိ ယ်အသက်ကုိစွန့်၍ 

နောက်တဖန် ယူ ဦးမည်ဖြစ်သောကြောင့်၊ ငါ့ခမည်းတော်သည် 

ငါ့ကုိချစ်တော်မူ၏။”ဟု မိန့် တော်မူ၏။ (ယောဟန်၊ ၁၀း၁၇) 

တနည်းအားဖြင့်၊ “ငါ့ခမည်းတော်သည် သင် 

တ့ုိကုိချစ်တော်မူသောကြောင့်၊ သင်တ့ုိကုိ ရွေးနုတ်ရန် 

ငါ့အသက်ကုိ စွန့်ခြင်း အတွက် ငါ့ကုိသာ၍ပင် ချစ်တော်မူ၏။ 

ငါ့အသက်ကုိ အပ်နှံခြင်း၊ သင်တ့ုိ 

လွန်ကြူးခြင်းအပြစ်တည်းဟူသောအကြွေးများကုိခံယူခြင်းအားဖြ



င့်၊ သင်တ့ုိ ၏ကုိယ်စားနှင့်အာမခံဖြစ်လာရာ၌ 

ခမည်းတော်သည် ငါ့ကုိသာ၍ ချစ်ခင် တော်မူ၏။ 

အကြောင်းမူကား၊ ငါ၏စွန့်စားဆက်ပက်ခြင်းမုှအားဖြင့် ဘုရား 

သခင်သည် တရားသောသူဖြစ်လာနုိင်တော်မူ၏။ 

ထိုမျှမကသေး သခင် ယေရှုကုိ ယံုကြည်သောသူအား 

ဖြောင့်မတ်ရာသို့ ရောက်စေတော်မူသော သူ 

ဖြစ်လာနိုင်တော်မူသေး၏။”ဟုဆုိလေ၏။  

ဘုရားသားတော်မှတပါး မည်သူမျှ ကျွန်ုပ်တ့ုိအား 

ရွေးနှုတ်ခြင်း အမုှကုိ ပြီးမြောက်အောင် မလုပ်နိုင်ခြေ။ 

အကြောင်းမူကား ခမည်းတော်၏ 

ရင်ခွင်တော်၌ရှိနေခဲ့သောသူသာလျှင် ထိုအပြုအမုှကုိ ပြုရန် 

ခမည်းတော် အားတောင်းဆုိနုိင်တော်မူ၏။ 

ဘုရားသခင်မေတ္တာတော်၏အနံ အလျား၊ အ မြင့်ကုိ  

သိနားလည်တော်မူသောသူသာလျှင်၊ ၎င်းမေတ္တာကုိ 

ထင်ရှားစေနိုင် တော်မူ၏။ ကျဆံုးသောလူတ့ုိအတွက် 

သခင်ခရစ်တော်ပြုတော်မူသော အ ကန့်အသတ်မရှိသော 

စွန့်စာခြင်းမှတပါးမည်သည့်အရာမျှ ပျောက်ဆံုးသော 

လူသတ္တဝါတ့ုိအပေါ်၌ထားတော်မူသောခမည်းတော်၏မေတ္

တာတော်ကုိ မဘော်ပြနိုင်ချေ။ 

“ဘုရားသခင်သည ်

မိမိ၌တပါးတည်းသောသားတော်ကုိ စွန့်တော် 

မူသည်တုိင်အောင် လောကီသားတ့ုိကုိချစ်တော်မူ၏။” 

ဘုရားသခင် ကုိယ် တော်အား လူတ့ုိတွင် နေထိုင်ရန်၊ 

သူတ့ုိ၏အပြစ်ကုိ ယူဆောင်ရန်နှင့် သူတ့ုိ၏ 

ယဇ်ပူဇော်သက္ကာအဖြစ်နှင့် အသေခံရန်သာ 

စွန့်တော်မူသည်မဟုတ်၊ ဘုရား သခင်သည ်ကုိယ်တော်ကုိ 

ကျဆံုးသောလူမျိုးအား ပေးအပ်တော်မူ၏။ သခင် 

ခရစ်တော်သည် လူတ့ုိစိတ်ပါဝင်စား၍ 

လုိသောအရာများအကြောင်းကုိ မိမိ ကုိယ်တော်တုိင် 

အထင်အရှားသိရှိတော်မူရမည်။ 

 

(၁၃) ယေရှုသည် ကျွနု်ပ်တ့ုိကို မည်ကဲ့သို့ ခေါ်ဆိုရန် 

မရှက်ကြောက်သနည်း။ 

 

သန့်ရှင်းစေတတ်သောသူနှင့် 

သန့်ရှင်းစေအပ်သောသူများတ့ုိသည် တပါး တည်းသော 

ပကတိရှိကြ၏။  ထုိကြောင့်၊ သန့်ရှင်းစေတတ်သောသူသည် 



သန့်ရှင်းစေအပ်သောသူတ့ုိကုိ ညီအစ်ကုိဟူ၍ ခေါ်ခြင်းငှါ 

ရှက်ကြောက် တော်မမူ။  ထုိသ့ုိ ခေါ်သောအချက် ဟူမူကား၊ 

(ဟေဗြဲဩဝါဒစာ ၂း၁၁) 

 

ဘုရားသခင်နှင့် 

အတူရှိတော်မူခဲ့သောပုဂ္ဂုိလ်တစ်ပါးဖြစ်သူ ကုိယ် တော်သည် 

ဘယ်သောအခါမျှ ပျက်စီးမသွားနိုင်သော အချည်အနှောင်အား 

ဖြင့် လူ၏သားသမီးများနှင့် ဆက်သွယ်လျက်ရှိတော်မူပြီ။ 

သခင်ယေရှုသည် “သူတ့ုိကုိ ညီအစ်ကုိဟူ၍ခေါ် 

ခြင်းငှာရှက်ကြောက်တော်မမူ။”(ဟေဗြဲ၊ ၂း၁၁။) ကုိယ်တော်သည် 

ကျွန်ုပ်တ့ုိ၏ယဇ်ပူဇော်သက္ကာ ကျွန်ုပ်တ့ုိ၏အမုှဆောင်၊ 

ကျွန်ုပ်တ့ုိ၏အစ်ကုိ၊ ခမည်းတော်၏ပလ္လင်တော်ရှေ့တွင် 

လူ၏ပံုသဏ္ဍာန်ကုိ ဆောင်လျက် ထာဝရကာလအဆက်ဆက် 

မိမိရွေးနုတ်တော်မူသော လူမျိုး 

နှင့်အတူနေတော်မူသောသူတည်းဟူသော 

လူသားဖြစ်တော်မူ၏။ ၎င်းပြင် လူ သည်အပြစ်ကြောင့်ပျက်စီး 

ယုိယွင်း နေသောအဖြစ်နှင့် ယုတ်ညံ့သော အခြေ အနေမှ 

ထွက်မြောက်လာနိုင်မည့်အကြောင်း၊ ၎င်းပြင်ဘုရားသခင်၏ 

မေတ္တာ တော်ကုိတဖန်ပြန်၍ထင်ရှားစေလျက်၊ 

သန့်ရှင်းခြင်းချမ်းသာကုိ ဝေငှပေး ကမ်းနိုင်မည်အကြောင်း၊ 

ကုိယ်တော်သည်ဤက့ဲသို့သောအရာ အားလံုးဖြစ် တော်မူ၏။  

 

(၁၄) ခရစ်တော်၏အံ့ဩဘွယ်ချစ်ခြင်းမေတ္တာတော် အထဲ၌ 

ခမည်းတော်သည် မည်သည့်ကြီးမားသော ဂုဏ် တော်ကို 

ကျွနု်ပ်တ့ုိအပေါ်၌ ညွှန်းလောင်းတော်မူသနည်း။ 

 

ဘုရားသခင်၏ သားတော်ဟုခေါ်ဝေါ်ခြင်းအခွင့်ကုိ 

ငါတ့ုိသည်ရမည် အ ကြောင်း၊ ဘုရားသခင်သည် ငါတ့ုိကုိ 

အဘယ်မျှလောက် ချစ်တော်မူသည်ကုိ 

ကြည့်ရှုဆင်ခြင်ကြလော့။  လောကီသားတ့ုိသည် ဘုရားသခင်ကုိ 

မသိသော ကြောင့်၊ ငါတ့ုိကုိလည်း မသိကြ။  (၁ 

ယောဟန်ဩဝါဒစာ ၃း၁) 

 

ကျွန်ုပ်တ့ုိအားရွေးနှုတ်ရန်အတွက် 

ပေးရသောအဘိုးအခ၊ ကျွန်ုပ် တ့ုိအတွက် မိမိသားတော်အား 

အသေခံစေရန် ပေးတော်မူရာ၌ ကောင်းကင် 

ခမည်းတော်၏အတုိင်းမရှိသော စွန့်စားခြင်းအမုှကုိ 



ထောက်ရှုခြင်းဖြင့်၊ ကျွန်ုပ်တ့ုိသည် 

သခင်ခရစ်တော်အားဖြင့်မည်က့ဲသ့ုိသော သူများဖြစ်လာနုိင် 

ကြသည်အကြောင်း၊ ကျွန်ုပ်တို့သည် 

မြင့်မြတ်သောထင်မြင်ချက်ကို ရရိှသင့် ကြသည်။ 

ဝိညာဉ်တော်ကိုခံယူရရိှသော တမန်တော်ယောဟန်သည် 

ပျက်စီး 

နေသောလူမျုိးအပေါ်၌ထားတော်မူသောခမည်းတော်၏မေ

တ္တာတော်၏အနံ၊အလျား၊ အမြင့်တို့ကို သိမြင်ရသောအခါ၊ 

သူသည်အလွန်ကြည်ညုိ၍ ရုိသေ လျက်ရိှသဖြင့်၊ 

ဤမေတ္တာတော်၏မြင့်မြတ်ခြင်း၊ နူးည့ံသိမ်မွေ့ခြင်း အ 

ကြောင်းကို သင့်တော်သောစကားဖြင့် 

ဘော်ပြခြင်းငှါမတတ်နိုင်သော ကြောင့်၊ 

၎င်းမေတ္တာတော်ကိုထောက်ရုှကြည့်ရန် 

သူကလောကအားခေါ်၍ ပြောပြလျက် နေ၏။ 

“ဘုရားသခင်၏သားတော်ဟုခေါ်ခြင်း အခွင့်ကို ငါတို့ 

သည်ရမည့်အကြောင်း၊ ဘုရားသခင်သည် 

ငါတ့ုိကိုဘယ်မျှလောက် ချစ်တော် မူသည်ကုိ 

ကြည့်ရုှဆင်ခြင်ကြလော့။” (၁ ယောဟန် ၃း၁) လူတ့ုိအဘ့ုိ ဤ 

အချက်သည် အဘယ်မျှလောက်အဘုိးတန်သော 

အချက်ဖြစ်သလဲ။ တရား တော်ကို လွန်းကျူးခြင်းအားဖြင့် 

လူ၏သားများတို့သည် စာတန်၏ကျေးကျွန် 

များဖြစ်လာကြရ၏။ သခင်ခရစ်တော်တည်းဟူသော 

အပြစ်ဖြေရာယဇ်ပူ ဇော်သက္ကာ၌ ယံုကြည်ခြင်းအားဖြင့် 

အာဒံ၏သားများသည် ဘုရားသခင်၏ 

သားများဖြစ်လာနုိင်ကြသည်။ သခင်ခရစ်တော်သည်လူ၏ 

ဇာတိကုိ ခံယူခြင်း ဖြင့် လူသတ္တဝါတ့ုိအား 

ချီးမြှောက်တော်မူ၏။ ကျဆံုးသောလူများတို့သည် 

သခင်ခရစ်တော်နှင့်ဆက်သွယ်ရခြင်းဖြင့်၊ 

“ဘုရားသခင်၏သား” ဟု ဧကန် အမှန်ခေါ်ဝေါ် ခြင်းကို 

ခံထုိက်သောအခြေအနေသ့ုိရောက်ရိှလာကြသည်။ 
 

(၁၅) ကျွနု်ပ်တ့ုိသည် ဘုရားသခင်၏သား၊ သမီးများ မည် 

ကဲ့သို့ ဖြစ်လာကြသနည်း။ 
 

ထုိသူကုိလက်ခံသမျှသောသူတည်းဟူသော ကုိယ်တော်ကုိ 

ယံုကြည်သောသူ တ့ုိအား၊ ဘုရားသခင်၏ 



သားဖြစ်ရသောအခွင့်ကုိ ပေးတော်မူ၏။  (ရှင်ယော 

ဟန်ခရစ်ဝင် ၁း၁၂) 

 

ထိုက့ဲသို့သောမေတ္တာသည်နှိုင်းရှင်၍မရနိုင်သောအ

ရာဖြစ်သည်။ ကောင်းကင်ဘုရင်၏ သားသမီးများဘာတကား။ 

အဘိုးထိုက်သော ဂတိတော် ပါတကား။ 

အလွန်နက်နဲစွာဆင်ခြင်ဘို့ ကောင်းသောအချက်ပါတကား။ ဘု 

ရားသခင်ကုိ မချစ်သော လောကအတွက် 

ဘုရာသခင်၏အတုမရှိသော မေတ္တာတော်ပါတကား။ 

၎င်းအကြောင်းကုိ ဆင်ခြင်ခြင်းအားဖြင့်၊ စိတ်ဝိညာဉ် ကုိ 

အောင်မြင်နိုင်လျက်စိတ်သဘောအားဘုရားသခင်၏ 

အလုိတော်ကုိ ဝန်ခံ စေ၏။ 

လက်ဝါးကပ်တုိင်၏အလင်းတရားတွင် ဘုရားသခင်၏ 

သဘောတော် အကြောင်းကုိ ကျနွ်ုပ်တ့ုိသည် တုိး၍ 

ဆင်ခြင်လေ့ကျက်ကြသောအခါ၊ ကျွန်ုပ် တ့ုိသည် 

ကရုဏာတော်၊ ကြင်နာသနားတတ် သောသဘော၊ ၎င်းပြင်မျှတ 

ခြင်း၊ တရားသဖြင့် စီရင်ခြင်းနှင့် ရောနှောနေသောအပြစ်လှွတ် 

တတ်သော သဘောတ့ုိကုိသာ၍ သိမြင်ရကြသည်။ ထိုမှတပါး 

အတုိင်းမရှိသောမေတ္တာ တော်နှင့် လမ်းမှားနေသော 

မိမိ၏ကလေးအပေါ်၌ သက်ရောက်တတ်သော 

ထောက်ထားစာနာခြင်းထက် သာလွန်သောကြင်နာသနားခြင်း 

ကရုဏာတော် ၏ မရေမတွက်နုိင်သောသက်သေများကိ 

ကျွန်ုပ်တ့ုိသည် သာ၍ထင်ရှားစွာ သိမြင်လာကြလေသည်။ 

 

ကျွန်ုပ်၏လုိအပ်ချက်များနှင့် အသက်ရှင်လျက်ရှိသော 

ဖန်ဆင်းခံသတ္တဝါ များအားလံုး၏လုိအပ်ချက်များအတွက် 

မစထောက်ပံ့ပေးခြင်းနှင့် လှပသော 

သဘာဝအဖြစ်တော်အတွက် 

ကောင်းကင်ဘံုရှင်ခမည်းတော်ဘုရားသခင်အား 

ကျွန်ုပ်သည် ကျေးဇူးတင်ပါသည်။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ခမည်းတော်ဘုရား၏ချစ်လှစွာသောသားတော်ဘုရား၌ 

ကျွန်ုပ်အား ထင်ရှား ပြသတော်မူသော ဂရုဏာတော်၊ 

သည်းခံခြင်းခန္ဓီမေတ္တာတော်နှင့် သနားကြင် နာြခင်းများကုိ 



ကျွန်ုပ်သည် နားလည်လာသောကြောင့် ချစ်ခြင်းမေတ္တာတော် 

နှင့် ကျွန်ုပ်၏စိတ်နှလံုးသည် ပြည့်လျက်ရှိပါ၏။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ယေရှုသည် ကျဆံုးလျက်ရှိသောလူသားများကုိ 

ရွေးနှုတ်ကယ်တင်ရန် ဤ လောကသ့ုိ ကြွဆင်းလာပြီး 

မိမိ၏အသက်တော်ကုိ စွန့်ကာ ကျိုးပဲ့ကြေမွ သောနှလံုးသားကုိ 

နှစ်သိမ့်ပေးခြင်း၊ မျက်စိကန်းသောသူအား အလင်းပြန် 

မြင်စေခြင်း၊ ဖျားနာသောသူအား ကျန်းမာစေခြင်းအားဖြင့် 

မိမိ၏ချစ်ခြင်း မေတ္တာတော်အား မည်က့ဲသ့ုိ 

ဖော်ပြတော်မူကြောင်းကုိ ကျွန်ုပ်သည် သိရှိ 

နားလည်လာရသောအခါ အ့ံအားသင့်ရပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်သည် ဘုရားသခင်၏သားတစ်ယောက်ဖြစ်လာရန်နှင့်  

ဘုရားသခင်၏ ချစ်ခြင်းမေတ္တာတော်ကုိ 

သာ၍နားလည်လာနိုင်ရန်အတွက် ကုိယ်တော်၏ 

နှုတ်ကပတ်တော်၌ ပို၍အချိန်ယူရန် ဆန္ဒရှိပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________

_______________________________________________
_______________________________________________
_______________________________________________
_______________________________________________

_______________________________________________
_______________________________________________ 



 

 

 
သင်ခန်းစာ ၂ 

ကယ်တင်ရှင်ကို လိုအပ်သော မနုဿလူသား 

 

(၁) ကျွနု်ပ်တ့ုိသည် ဘုရားသခင်ကို ရိုသေလေးမြတ်ပြီး၊ 

နာခံမည်ဆိုလျှင် အဘယ်သီလများကို ရရှိမည်နည်း။ 

 

ထာဝရဘုရားကုိ ကြောက်ရွံသော သဘောသည် ပညာ၏ 

အချုပ်အခြာ ဖြစ် ၏။  ပညတ်တော်တ့ုိကုိ 

စောင့်ရှောက်သမျှသော သူတ့ုိသည် ကောင်းသော 

ဉာဏ်ရှိကြ၏။  ဂုဏ်အသရေတော်သည် အစဉ်အမြဲ တည် 

သတည်း။  (ဆာ လံကျမ်း ၁၁၁း၁၀) 

 

လူသည် အစအဦး၌ မြင့်မြတ်သောအစွမ်းသတ္တိများ၊ 

သမမျှတ သောစိတ်သဘောများနှင့် ပြည့်စံုလျက်ရှိခဲ့သည်။ 

သူ၏ ကုိယ်ခန္ဓာတခုလံုး သည် စံုလင်လျက်ရှိ၍ 

ဘုရားသခင်နှင့်တူညီ လျက်ရှိ၏။ သူ၏အကြံအစည် များသည် 

ဖြူစင်လျက်ရည်ရွယ်ချက်များသည် သန့်ရှင်း၏။ သို့ရာတွင် 

နားမ ထောင်ခြင်းအမှ ုအားဖြင့် သူ၏အစွမ်းသတ္တိများသည် 

ပြောင်းလဲသွား၍ မေတ္တာအစား 

ကုိယ်ကျိုးရှာတတ်သောသဘောများနှင့်ပြည့်ဝလာ၏။ လွန် 

ကြူးခြင်းအပြစ်ကြောင့် သူ၏ အခြေအနေသည် 

အလွန်ပင်အားနည်း နေသ ဖြင့် သူသည် 



အပြစ်၏တန်ခိုးကုိမိမိ၏စွမ်းအားသတ္တ 

ဖြင့်ခုခံတားဆီးခြင်းငှာ မတတ်နိုင်ချေ။ သူသည ်စာတန်အားဖြင့် 

ချည်နှောင်ဘမ်းဆီးထားခြင်းခံ နေရ ၍ ဘုရားသခင်သည ်

အထူးသဖြင့် ဝင်ရောက်ကူညီတော်မမူလျှင်၊ သူသည ်ထိုသို့ 

ဘမ်းဆီး ထားခြင်းကုိ အစဉ်ထာဝရခံနေရလိမ့်မည်။ 

သွေးဆောင်သော သူ၏အကြံကား၊ လူကုိ ဖန်ဆင်းတော်မူရာ၌ 

ဘုရားသခင်စီမံထားတော်မူ သော 

အကြံတော်ကုိပြောင်းလဲလျက်၊ မြေကြီပေါ်တွင်ဒုက္ခဝေဒနာ၊ 

ပျက်စီးယုိ 

ယွင်းခြောက်သွေ့နေသောအဖြစ်တ့ုိနှင့်ပြည့်ဝစေရန်ဖြစ် သည်။ 

၎င်းပြင် ဘု ရားသခင်သည် လူကုိဖန်ဆင်းတော်မူခြင်းကြောင့် 

ဤဆုိးသွင်းသောအမုှ အ ပေါင်းတ့ုိသည်ဖြစ်လာရကြသည်ဟု 

သူက အပြစ်တင်လိမ့်မည်။ 

 

(၂) အာဒံနှင့်ဧဝသည် အဘယ်ကြောင့် ဘုရားသခင် အထံ 

တောပ်ါးမှ ပုန်းကွယ်ခဲ့ရပါသနည်း။ 

 

လူကလည်း ဥယျာဉ်၌ကုိယ်တော်၏ အသံကုိ 

ကျွန်တော်ကြားလျှင်၊ အဝတ် အချည်းစည်းရှိသောကြောင့်၊ 

ကြောက်၍ပုန်းလျက်နေပါသည်ဟု လျှောက် လေ၏။  

(ကမ္ဘာဦးကျမ်း ၃း၁၀) 

 

လူသည် အပြစ်နှင့်ကင်းစင်နေစဉ်အခါက၊ 

“ပညာဘဏ္ဍာ၊ ဉာဏ်ဘဏ္ဍာတ့ုိ သည် ဝှက်ထားလျက်ရှိ” 

(ကောလောသဲ၊ ၂း၃) သော အရှင်သခင်နှင့် ပျော်ရွှင် 

စွာပေါင်းသင်းဆက်ဆံရ သောအခွင့်ကုိရရှိခဲ့။ သို့ရာတွင် 

အပြစ်ပြုပြီးနောက် သူသည် သန့်ရှင်းခြင်းအမုှ၌ 

ပျော်မွေ့ခြင်းမရှိသဖြင့်၊ ဘုရားသခင်၏ မျက် မှောက်တော်မှ 

ပံုးကွယ်ရန် ကြိုးစား၏။ အသစ်ပြုပြင်ခြင်းမခံရသေးသော 

စိတ်နှလံုးရှိသူတ့ုိသည် 

ထိုက့ဲသို့သောအခြေအနေမျိုး၌ရှိနေကြသေး၏။ ဘု 

ရားသခင်၏သဘောတော်နှင့ ်မညီညွတ်သောကြောင့်၊ 

ဘုရားသခင်နှင့် ပေါင်း သင်းရမည်ကုိ သူသည် 

ရှက်ကြောက်နေလိမ့်မည်။ သူသည် ကောင်းကင်သို့ ဝင်ဘို့ရန် 

အခွင့်ရသော်လည်း သူသည် ထိုအရက်၌ 

ပျော်မွေ့လိမ့်မည်မဟုတ်၊  

 



(၃) ခရစ်တော်တဖန် ပြန်ကြွလာသောအခါ ၎င်း၏မျက် 

မှောက်တော်သို့ ပြောင်းလဲခြင်းမရှိသော သူတ့ုိ၏ တုန့် 

ပြန်မှုကား အဘယ်သို့ ဖြစ်လိမ့်မည်နည်း။ 

 

ထုိတောင်များ၊ ကျောက်များတ့ုိကုိ ခေါ်လျက်၊ 

ငါတ့ုိအပေါ်သ့ုိကျကြပါ။  ပလ္လင်ပေါ်မှာ ထုိင်တော်မူသောသူ၏ 

မျက်နှာနှင့် သုိးသငယ်၏ အမျက် တော်ကုိ ကွယ်ကာ၍၊ 
ငါတ့ုိကုိဖုံးအုပ်ကြပါ။  (ဗျာဒိတ်ကျမ်း ၆း၁၆) 

 

အနန္တမေတ္တာရှင်၏စိတ်နှလံုးနှင့် 

တူညီသောစိတ်နှလံုးမျိုးရှိကြ သဖြင့်၊ ထိုအရပ်၌ရှိသောသူတ့ုိ၏ 

ကုိယ်ကျိုးမရှာသော မေတ္တာစိတ်သဘော သည် 

သူ၏စိတ်သဘောနှင့်ဆန့်ကျင်ဘက်ဖြစ်နေလိမ့်မည်။ 

သူ၏အကြံအ စည် သူ၏စိတ်ဝင်စားသောအရာ၊ သူ၏ 

ရည်ရွယ်ချက်တ့ုိသည် ထိုအရပ်၌ရှိ 

အပြစ်ကင်းသောသူများ၏စိတ်သဘော၊ ရည်ရွယ်ချက်တ့ုိနှင့် 

ဆန့်ကျင်ဘက် ဖြစ်လိမ့်မည်။ 

သူ့အဘို့ကောင်းကင်၏သာယာသောအသံသည် ပျက်စီးစေ 

သောအသံနှင့် တူလိမ့်မည်။ သူ့အဘို့ ကောင်းကင်သည် 

နှိပ်စက်ညှင်းဆဲသော နေရာနှင့်တူနေလိမ့်မည်။ 

ကောင်းကင်၏အလင်းနှင့် ပျော်မွေ့ခြင်း၏ ဗဟုိရ် 

ဖြစ်တော်မူသောအရှင်ထံမှ သူသည် ပံုးကွယ်နေလုိ၏။ 

ကောင်းကင်မှ ဆုိး သောသူတ့ုိကုိ ဖယ်ရှားထားခြင်းအမုှမှာ 

ဘုရားသခင်သည် မိမိသဘော အတုိင်း စီမံတော်မူသော 

အမိန့်တော်မဟုတ်။ သူတ့ုိကုိယ်တုိင်ကပင် ကောင်း 

ကင်နှင့်ဆက်သွယ်ခြင်းငှာ မထိုက်တန်သဖြင့်၊ ကောင်းကင်မှ 

ထွက်ခွာသွားရ ခြင်းအမုှဖြစ်ပေသည်။ 

ဘုရားသခင်၏ဘုန်းတော်သည် သူတ့ုိအလ့ုိ လောင် 

သောမီးဖြစ်လိမ့်မည်။ မိမိတ့ုိကုိ ရွေးနှုတ်ရန် သေခြင်းကုိ 

ခံတော်မူသော အရှင်၏ မျက်နှာတော်မှ 

ကွယ်ထားစေနိုင်မည်အကြောင်း သူတ့ုိသည် ပျက် စီးခြင်းကုိ 

အလုိရှိလိမ့်မည်။ 

 

(၄) အပြစ်သားတစ်ယောက်သည် မိမိကုိယ်မိမိ၏ နှလံုး 

သားကုိ သန့်ရှင်းစင်ကြယ်စေခြင်းငှါ ဘာကြောင့် အစွမ်း 

သတ္တိ မရှိရသနည်း။  



မသန့်ရှင်းသောအရာထဲက သန့်ရှင်းသောအရာကုိ အဘယ်သူ 

ထုတ်ဘော်နိုင် သနည်း။  အဘယ်သူမျှ မထုတ်မဘော်နိုင်ပါ။  

(ယောဘဝတ္ထု ၁၄း၄) 

 

ကျွန်ုပ်တ့ုိသည် 

နစ်မွန်းနေသောအပြစ်ဒုစရိုက်၏တွင်းထဲမှ မိမိတ့ုိ 

ကုိယ်တုိင်လွတ်မြောက်ရန် မတတ်စွမ်းနုိင်ကြ။ 

ကျွန်ုပ်တ့ုိ၏စိတ်နှလံုးများ သည် ဆုိးသွမ်းနေကြလျက်၊ 

၎င်းတ့ုိကုိ မပြောင်းလဲနိုင်ကြ။ “မသန့်ရှင်းသော အရာထဲက 

သန့်ရှင်သောအရာကုိအဘယ်သူထုတ်ဘော ်နိုင်သနည်း။” 

(ယော ဘ ၁၄း ၄)“ ဇာတိပကတိစိတ်သဘောသည် 

ဘုရားသခင်နှင့် ဆန့်ကျင်ဘက် ဖြစ်၏။ 

ဘုရားသခင်၏တရားတော်အလုိသို့မလုိက်တတ်။ ထိုမျှမက 

မလုိက် နိုင်။” (ရောမ၊ ၈းရ။) ပညာသင်ကြားရေး၊ 

အကျင့်စာရိတ္တပြုပြင်ရေး၊ စိတ်အ လုိဆန္ဒကုိလေ့ကျင့်ရေး၊ 

လူတ့ုိ၏ကြံစည် ကြိုးစားသမျှအမုှမှစသောအရာ 

အပေါင်းတ့ုိသည် မိမိတ့ုိနေရာနှင့် သင့်တော်ကြသော်လည်း၊ 

ဤနေရာ၌ ၎င်း တ့ုိသည် တန်ခိုးမရှိကြ။ ၎င်းတ့ုိသည် 

အပြင်အပနှင့် ဆုိင်သောအကျင့်ဓလေ့ 

တ့ုိကုိပြုပြင်နိုင်သော်လည်း၊ စိတ်သဘောကုိ မပြောင်းလဲနိုင်ခြေ။ 

၎င်းတ့ုိ သည်အသက်တာ၏အခြေအမြစ်ဖြစ်သော 

စိတ်သဘောကုိ မသန့်ရှင်းစေနိုင်။ လူသည ်အပြစ်မှ 

သန့်ရှင်းသောအဖြစ်သို့ မပြောင်းလဲမီှ အတွင်း၌ ပြုပြင်နိုင် သော 

တန်ခိုးသည် တည်ရှိလျက်၊ အထက်မှ အသစ်သောအသက်ကုိ 

ရရိှရ မည်။ ထိုတန်ခိုးကား၊ သခင်ခရစ်တော်ဖြစ်၏။ 

ကုိယ်တော်၏ ကျေးဇူးကရု ဏာတော်သာလျှင် 

ဝိညာဉ်၏သေနေသောသတ္တိများကုိ ထကြွနုိးကြားစေ လျက် 

ဘုရားသခင်ထံတော်သို့၎င်း၊ သန့်ရှင်းခြင်းအဖြစ်သို့၎င်း 

ဆဲွဆောင် တော်မူလိမ့်မည်။ 

 

(၅) ဘုရားသခင်၏နုိင်ငံတော်သို့ ဝင်စားရန်အလို့ငှါ 

ကျွနု်ပ်တ့ုိကို ပြင်ဆင်ဖို့ ကျွနု်ပ်တ့ုိအသက်တာ၌ အဘယ် 

အရာဖြစ်ပျက်ရမည်နည်း။ 

 

ယေရှုက၊ ဒုတိယမွေးခြင်းကုိ မခံသောသူမည်သည်ကား၊ 

ဘုရားသခင်၏ နိုင်ငံတော်ကုိ မမြင်ရဟု ငါ 



အမှန်အကန်ဆုိသည်ဟု ပြန်၍မိန့်တော်မူ၏။  

(ရှင်ယောဟန်ခရစ်ဝင် ၃း၃) 

 

ကယ်တင်ရှင်က၊ “လူသည် အထက်မှ 

မွေးခြင်းကုိမခံလျှင်၊ ”အ သစ်သောဆန္ဒများ၊ 

ရည်ရွယ်ချက်များနှင့် အကြံအစည်များကုိမရရှိလျှင်၊ “ဘ ု

ရားသခင်၏နိုင်ငံတော်ကုိမမြင်ရ” ဟုမိန့်တော်မူ၏။ (ယောဟန်၊ 

၃း၃။) လူ တွင် ဇာတိအားဖြင့်ပါရှိလာသော ကောင်းမြတ်သော 

သဘောကုိ တုိးတက် 

ကောင်းမွန်အောင်ပြုပြင်ဘို့လုိသည်ဟူသောစိတ်ကူးဉာဏ်သည် 

သေခြင်းကုိ ဖြစ်စေသောလှည့်ဖြားခြင်းအမုှသာဖြစ်သည်။  

 

(၆) ဝိညာဉ်နှင့်ဆိုင်သောအရာကို မည်ကဲ့သို့သာ နားလည် 

နုိင်မည်နည်း။ 

 

ထုိအရာတ့ုိကုိ ဘုရားသခင်သည် မိမိဝိညာဉ်တော်အားဖြင့် 

ငါတ့ုိအား ဘော် ပြတော်မူ၏။  ဝိညာဉ်တော် သည် 

ဘုရားသခင်၏ နက်နဲသော အရာတုိင် အောင် 

ခပ်သိမ်းသောအရာတ့ုိကုိစစ်တော်မူ၏။  (၁ ကော ၂း၁၀) 

 

“ဇာတိပကတိလူသည် ဘုရား 

သခင၏်ဝိညာဉ်တော်အရာတ့ုိကုိ မခံမယူ။ ထိုအရာတ့ုိသည် 

မုိက်မဲသောအ ရာဖြစ်သည်ဟု ထင်တတ်၏။ ထိုအရာတ့ုိသည် 

ဝိညာဉ်အားဖြင့်သာ ပုိင်းခြား ၍ နားလည်နုိင်သောကြောင့်၊ 

ဇာတိပကတိလူသည် နားမလည်နိုင်။” (၁ ကော၊ ၂း၁၄။) 

“ဒုတိယမွေးခြင်းကုိခံရမည်ဟု ငါဟောပြောသည်ကုိအံ့သြခြင်း 

မရှိကြနှင့်။” (ယောဟန်၊၃းရ။) သခင်ခရစ်တော်အကြောင်းနှင့် 

စပ်ဆုိင်၍ “ထိုနှုတ်ကပတ်တော်၌အသက်ရှိ၏။ 

ထိုအသက်သည်လည်း၊ လူတ့ုိ၏ အ 

လင်းဖြစ်၏”(ယောဟန်၊၁း၄။) “ကောင်းကင်အောက်လူတုိတွင် 

ငါတ့ုိကုိကယ် တင်နိုင်သော တခုတည်းသော 

နာမ”သာလျှင်ဖြစ်၏ (တမန်တော်၊ ၄း၁၂။) ဟု ရေးထား၏။ 

 

(၇) ဖြောင့်မတ်ခြင်း၏ဆိုလိုရင်းအဓိပ္ပါယ်ကို သိရှိပြီး 

နောကပ်ိုင်းမှာပင်လျှင် ကျွနု်ပ်တ့ုိသည် အဘယ်ကြောင့် 

အပြစ်ထဲ၌ ဆက်ပြီး ရုန်းကန်နေရပါသလဲ။ 



ထုိမှတပါး ၊ပညတ်တရားသည် ဝိညာဉ်ပကတိနှင့် 

စပ်ဆုိင်သည်ကုိ ငါတ့ုိသိကြ၏။  ငါမူကား ဇာတိ ပကတိရှိ၏။  

အပြစ်တရားလက်၌ ကျေးကျွန်ဖြစ်၏။  (ရောမဩဝါဒစာ 

၇း၁၄) 

 

ဘုရားသခင်၏သနားခြင်းကရုဏာတော်၊ 

ကျေးဇူးပြုတတ်သော သဘောတော်၊ 

ဘခင်က့ဲသို့ကြင်နာထောက်ထားသောသဘော၊ ဘုရားသခင ်

၏ဂုဏ်တော်တ့ုိကုိသိမြင်ရုံနှင့် မလံုလောက်သေးပါ။ 

ဘုရားသခင်၏ တရား တော်၌ ထင်ရှားသောဉာဏ်ပညာနှင့် 

ဖြောင့်မတ်ခြင်းဖြစ်ကုိ ပုိင်းခြားသိနား လည်၍ 

၎င်းတရားတော်သည် မေတ္တာနှင့်ဆုိင်သော 

ထာဝရအခြခံဥပဒေ အ ပေါ်၌ 

အခြေတည်လျက်ရှိကြောင်းသိမြင်ရုံနှင့် မလံုလောက်သေးပါ။ 

“ပညတ် တရားဖြောင့် သည်ဟုငါဝန်ခံ၏” (ရောမ၊ ၇း၁၆။)ဟု 

တမန်တော်ရှင်ပေါလုက ကြွေးကြော်သောအခါ၊ သူသည ်

ဤအမုှအရာအားလံုးကုိသိမြင်၏။ “တရား တော်သည် 

သန့်ရှင်းခြင်းရှိ၏။ ပညတ်တရားလည်း သန့်ရှင်းခြင်း၊ 

ဖြောင့်မတ် ခြင်း၊ ကောင်းမြတ်ခြင်းရှိ၏”  

သို့ရာတွင် သူသည် ပြင်းစွာ စိတ်ဒုက္ခရောက်၍ 

စိတ်ပျက်သောအ ခါ၌၊ “ငါမူကား ဇာတိပကတိရှိ၏၊ 

အပြစ်တရားလက်၌ ကျေးကျွန်ဖြစ်၏” ဟု 

ဆက်လက်ပြောဆုိ၏။ (ရောမ၊၇း၁၂။၁၄။) သူသည် 

သန့်ရှင်းခြင်းဖြောင့်မတ် ခြင်းကုိ အလွန်အလုိရှိ၏။ သို့ရာတွင် 

မိမိကုိယ်တုိင်၌ကား ၎င်းတ့ုိကုိ ရရိှနိုင် 

ရန်အစွမ်းသတ္တိမရှိသဖြင့်၊ “ငါသည် 

ငြိုငြင်သောသူဖြစ်ပါသည်တကား။ ဤ အသေကောင်မှ ငါ့ကုိ 

ဘယ်သူကယ်လှွတ် နိုင်မည်နည်း”ဟုကြွေးကြော်၏။ 

(ရောမ၊၇း၂၄။) အရပ်ရပ်တုိင်း၌ ကာလအဆက်ဆက်မိမိ 

တ့ုိ၏စိတ်နှလံုးထဲ၌ လေးလံသောဝန်ကုိ 

ထမ်းနေရသောသူတ့ုိသည် ထိုက့ဲသို့ ကြွေးကြော်ခဲ့ကြ လေပြီ။ 

ထိုသူအပေါင်းတ့ုိအဘို့ “ဤလောက၏အပြစ်ကုိ 

ဆောင်သွားသော ဘုရားသခင်၏ 

သိုးသငယ်ကုိကြည့်လော့”ဟူသောအဖြေတခုသာရှိပေသည်။ 

(ယောဟန်၊ ၁း၂၉။) 

 



(၈) ဘုရားသခင်နှင့်အပြစ်သားကြားတွင် ဆက်သွယ်မှုကို 

ပြန်လည်ပြုလုပ်ပေးသည့် ကြားဝင်စေ့စပ်သောသူကား 

အဘယ်သူနည်း။ 

 

ဘုရားသခင် တဆူတည်းရှိတော်မူ၏။  ဘုရားသခင်နှင့် လူတ့ုိ၏ 

စပ်ကြားမှာ၊ လူဖြစ်သော ယေရှုခရစ် တည်းဟူသော 

အာမခံတဦးတည်းရှိ၏။  (၁ တိမော သေ ၂း၅) 

 

ဘုရားသခင်၏ဝိညာဉ်တော်သည် ဤသမ္မာတရားကုိ 

ပံုဆောင်၍ ပြရန်၊ ၎င်းပြင်အပြစ်ဒဏ်၏ဝန်ထုတ် 

မလွတ်မြောက်ရန် ကြာမြင့်စွာ တောင့် 

တနေသောဝိညာဉ်များအား ရှင်းလင်း စွာ 

ဘော်ပြပန်ဥပမာများစွာရှိပေသည်။ ယာကုပ်သည် ဧသောကုိ 

လိမ်လည်လည့်ဖြားခြင်းဖြင့် အပြစ်ပြုပြီးနောက်၊ မိမိဘခင်အိမ်မှ 

ထွက်ပြေးသောအခါ သူသည် ထိုအပြစ်၏ဝန်ထုတ်နှင့်လေး 

လံလျက်ရှိသည်ကုိ တွေ့မြင်ရလေ၏။ သူသည ်

မိမိအထင်အတုိင်း တ ယောက်တည်း ရပ်ဝေး၌ 

စွန့်ပစ်ခြင်းခံရ၍ မိမိ၏အသက်တာတွင် ခင်တွယ်ခဲ့ 

သောအရာအားလံုးနှင့် ခွဲခွာနေရစဉ်အခါ၊ 

အခြားသောအရာများထက် သူ၏ စိတ်ဝိညာဉ်ကုိ 

ညှင်းဆဲနှိပ်စက်နေသော ထင်မြင်ချက်တစ်ခု ကား၊ သူ၏အ 

ပြစ်သည် သူ့အား ဘုရားသခင်ထံတော်မှ ဝေးကွာစေလျက် 

ကောင်းကင်ဘုံ ရှင်သည် သူ့ကုိ စွန့်ပစ်တော်မူပြီဟု 

စုိးရိမ်ပူပန်နေခြင်းပင် ဖြစ်သည်။ သူသည် စိတ်ပျက်ခြင်းနှင့် 

မြေကြီးပေါ်တွင် လဲှလျောင်းလုိက်လေ၏။ သူ၏ပတ်လည ်တွင် 

ပျင်းစရာကောင်းသောတောင်များ၊ သူ၏အထက်တွင် 

ကြယ်များနှင့် တောက်ပနေသောကောင်းကင်ရှိ၏။  

သူသည် အိပ်ပျော်နေစဉ်၊ ထူးခြားသော 

အလင်းရောင်ခြည်သည် အိပ်မက်ထဲ၌ ပေါ်လာ၏။ ထိုနောက် 

ကြည့်ရှုနေစဉ် သူအိပ်နေသော ကွင်းပြင် မှ 

ကောင်းကင်၏တံခါးဝများတုိင်အောင် အလွန်ကြီးမားသောလှေ 

ကားကြီး တခုသည် ထင်ပေါ်လာလေ၏၊ ၎င်းပြင် 

ထိုလှေကားပေါ်တွင် ဘုရားသခင်၏ 

ကောင်းကင်တမန်တ့ုိသည် ဆင်းလျက်တက်လျက်ရှိကြ၏။ 

ထိုအခါ အထက် အရပ်ဘုန်းတော်နှင့်ပြည့်ဝရာနေရာမှ 

စိတ်သက်သာ မြော်လင့်ဘွယ်ရာ သ တင်းစကားကုိ 

ဘုရားသခင် ကုိယ်တော်တုိင် မိန့်မွက်တော်မူသံကုိ ကြားရ 



လေ၏။ ထိုနည်းအားဖြင့် ယာကုပ်၏ဝိညာဉ်က 

အလုိရှိနေ၍တောင့်တနေ သောကယ်တင်ရှင်ကုိ သူ့အား 

ထင်ရှားဘော်ပြတော်မူလေပြီ။ အပြစ်ရှိနေ သော ယာကုပ်သည် 

ဘုရားသခင်နှင့် တဖန်ပြန်၍ ပေါင်းဘက်ဆက်ဆံရသော 

နည်းလမ်းတခု ဘော်ပြထားသည်ကုိ ဝမ်းမြောက်ခြင်းနှင့်၎င်း၊ 

ကျေးဇူးတင် သောသဘောနှင့်၎င်း တွေ့မြင်ရလေ၏။ 

သူ၏အိပ်မက်တွင် ထိုနက်နဲသော လှေကားသည ်

ဘုရားသခင်နှင့်လူတ့ုိ၏စပ်ကြားတွင် တခုတည်းသော အ 

ဆက်အသွယ်ဖြစ်တော်မူသော သခင်ယေရှုကုိ 

ပံုဆောင်ထား၏။ 

 

(၉) ခမည်းတော်ထံသို့ ကျွနု်ပ်တ့ုိသည် မည်သည့်နည်း ဖြင့်သာ 

ချဉ်းကပ်လာနုိင်သနည်း။ 

 

ယေရှုက၊ ငါသည်လမ်းခရီးဖြစ်၏။  

သမ္မာတရားကုိလည်းဖြစ်၏။  အသက်သည်လည်းဖြစ်၏။  

ငါ့ကုိ အမှီ မပြုလျှင် အဘယ်သူမျှ 

ခမည်းတော်ထံသ့ုိမရောက်ရ။  (ယောဟန် ၁၄း၆) 

 

သခင်ခရစ်တော်သည်နာသနေလနှင့်စကားပြောနေတ

ော်မူစဉ်၊ “ကောင်းကင်ဖွင့် လှစ်သည်ကုိ၎င်း၊ 

ဘုရားသခင်၏ကောင်းကင်တမန်တ့ုိသည် လူသားအပေါ်၌ 

ဆင်းလျက်၊ တက်လျက်ရှိနေသည်ကုိ၎င်း၊ သင်တ့ုိသည် မြင် 

ရကြလတ့ံ” (ယောဟန်၊၁း၅၁။) ဟုကုိယ်တော်က 

မိန့်တော်မူသောအခါ၊ ဤပံုပမာကုိပင် ကုိယ်တော်က 

ညွန်ပြတော်မူ၏။ ဖေါက်ပြန်ခြင်းအမုှတွင် လူသည် 

ဘုရားသခင်ထံမှ မိမိကုိယ်ကုိ ခွဲခွာသွားစေ၏။  

မြေကြီးသည် ကောင်းကင်နှင့်အဆက်ပြတ်လျက်ရှိ၏။ 

၎င်းတ့ုိ ဆက်ကြားတွင် တည်ရှိနေသော ခြောက်ကြီးကုိ 

ဖြတ်ကျော်သွား ခြင်းငှါ မ တတ်နိုင်ချေ။ သို့ရာတွင် 

သခင်ခရစ်တော်အားဖြင့် မြေကြီးသည် ကောင်းကင် နှင့် 

တဖန်ဆက်သွယ်လာပြန်၏။ အမုှတော်ဆောင်ရွက်နေကြသော 

ကောင်း ကင်တမန်တ့ုိသည် လူတ့ုိနှင့် 

ဆက်သွယ်ပေါင်းသင်းနိုင်မည်အကြောင်း သခင် 

ခရစ်တော်သည် အပြစ်ဒုစရိုက်က ပြုလုပ်ခဲသောချောက်ကြီးကုိ 

မိမိ၏ ကု သိုလ်ကောင်းမုှအားဖြင့် ဖြတ်ကျော်ရန် 

တံတားထိုးပေးတော်မူပြီ။ သခင်ခရစ် တော်သည ်



ကျဆံုးပျက်စီးနေသောလူကုိ သူ၏အားနည်း၊ ခိုကုိးရာမ့ဲနေ 

သောအဖြစ်၌ပင်၊ အနန္တတန်ခိုးကုိ 

ချပေးတော်မူသောအရှင်နှင့် ဆက်သွယ် ပေးတော်မူပြီ။ 

 

(၁၀) ကျဆုံးသောလူသားများ၏အဆင့်မှ မိမိကိုယ်ကို 

ကယ်တင်ရန် ကြိုးစားမှုအားလုံးသည် အဘယ်ကြောင့် 

အချည်းနီှးဖြစ်ရသနည်း။ 

 

ယံုကြည်သောအားဖြင့် ကျေးဇူးတော်ကြောင့် ကယ်တင်ခြင်းသ့ုိ 

ရောက်ရ ၏။  ကုိယ်အလုိအလျောက် ရောက်သည်မဟုတ်။  

ဘုရားသခင် သနားတော် မူရာ ဖြစ်သတည်း။  

ကုိယ်ကုသုိလ်ကြောင့် ကယ်တင်တော်မူခြင်းသ့ုိ ရောက် 

သည်မဟုတ်။  သ့ုိဖြစ်၍ အဘယ်သူမျှ ဝါကြွားစရာ အခွင့်မရှိ။  

(ဧဖက်ဩ ဝါဒစာ ၂း၈-၉) 

 

သို့သော် လူများတ့ုိသည် ကျဆံုးပျက်စီးနေသော 

လူမျိုးအတွက် ချပေးတော်မူသော မြော်လင့်ခြင်းနှင့် 

မစကူညီခြင်းကုိ အစပြုတော်မူသော အရှင်ကုိ ဂရုမစုိက် 

အမူမထားဘဲနေကြလျှင်၊ တုိးတက်ကြီးပွားရေးနှင့် စပ် 

ဆုိင်သောလူတ့ုိ၏ ကြံစည်တွေးဆချက်များသည် 

အချည်းနှီးဖြစ်ကြ၏။ လူ သတ္တဝါတ့ုိ၏အခြေအနေကုိ 

ကောင်းမွန်လာအောင်မြှင့်တင်ရေးအတွက် ကြံ 

စည်ကြိုးစားမုှအပေါင်းတ့ုိသည်လည်း အချည်းနီှးဖြစ်ကြ၏။ 

“ကောင်းမြတ်စံု လင်သောဆုကျေးဇူးရှိသမျှတ့ုိသည် 

ဘုရားသခင်ထံတော်မှ သက်ရောက်၏။” (ယာကုပ်၊ ၁း၁၇) 

ဘုရားသခင်ထံတော်မှလဲွ၍၊ ကောင်းမြတ်သော အကျင့် 

စာရိတ္တအမှန်မရှိနိုင်ချေ။ ၎င်းပြင် 

ဘုရားသခင်ထံတော်သို့ရောက်ရန် တခု တည်းသောလမ်းကား 

သခင်ခရစ်တော်ပင်ဖြစ်သတည်း။ ကုိယ်တော်က၊ 

“ငါသည်လမ်းခရီဖြစ်၏။ သမ္မာတရားလည်းဖြစ်၏။ 

အသက်လည်းဖြစ်၏။ 

ငါ့ကုိအမီှမပြုလျှင်အဘယ်သူမျှခမည်းတော်ထံသို့မရောက်ရဟု

မိန့်တော်မူ ၏။” (ယောဟန်၊၁၄း၆။) 

 

(၁၁) ကျွနု်ပ်တ့ုိ၏ကယ်တင်ခြင်းအတွက် ကောင်းကင်ဘုံ မှ 

မည်သည့် ကြီးမားသည့်အမှုကို ပြုလုပ်ပေးခဲ့သနည်း။ 



ထုိသ့ုိပူဇော်ရသည်မှန်လျှင်၊ ကမ္ဘာဦးမှစ၍ အဖန်များစွာ 

အသေခံတော်မူရ ၏။  ယခုမူကား၊ ဤကပ်ကာလအဆံုး၌ 

တခါတည်း ကုိယ်ကုိပူဇော်သော အားဖြင့် အပြစ်များကုိ 

သုတ်သင်ပယ်ရှင်းခြင်းငှါ ပေါ်ထွန်းတော်မူ၏။  (ဟေဗြဲ ၉း၂၆) 

 

ဘုရားသခင်၏စိတ်နှလံုးသည် 

လောကရှိမိမိသားသမီများတ့ုိကုိ သေခြင်းထက် 

ပြင်းထန်သောမေတ္တာတော်နှင့်တောင့်တလျက်ရှိတော်မူ၏။ 

မိမိ၏သားတော်ကုိ စွန့်တော်မူရာ၌၊ ဘုရားသခင်သည် 

တခုတည်းသော ဆု ကျေးဇူးတော်တွင် ကျွန်ုပ်တ့ုိအား 

ကောင်းကင်၌ရှိသမျှကုိ သွန်းလောင်းချပေး တော်မူပြီ။ 

ကယ်တငရ်ှင်၏အသက်တာ၊ အသေခံတော်မူခြင်းအမုှနှင့် ကြား 

ဖြန်ဖြေခြင်းအမုှ၊ ကောင်ကင်တမန်တ့ုိ 

ဆောင်ရွက်နောကြသောအမုှ၊ ဝိညာဉ် 

တော်၏တောင်းပန်နေခြင်းအမုှ၊ 

ကောင်းကင်သတ္တဝါများတ့ုိ၏ မနေမနား 

စိတ်ပါဝင်စားခြင်းအမုှမှစသော အမုှအရာ အပေါင်းတ့ုိသည် 

လူတ့ုိအား ရွေး နှုတ်ခြင်းအမုှတွင်ပါဝင်သက်ဆုိင်ကြ၏။ 

ကျွန်ုပ်တ့ုိအတွက် ပြုတော်မူခဲ့သည့် 

အလွန်အံ့သြဘွယ်ကောင်း သော ပူဇော်စွန့်စားခြင်းအမုှကြီးကုိ 

ကျွန်ုပ်တ့ုိ ဆင်ခြင်ကြည့်ကြစ့ုိ။ ပျောက် ဆံုးနေသောသူတ့ုိကုိ 

ပြန်၍ သိမ်းပုိက်လျက် ခမည်းတော်၏ အိမ်တော်သို့ ပြန်၍ 

ယူဆောင်လာရန် ကောင်းကင်သည် 

အစွမ်းကုန်ကြိုးစားဆောင်ရွက် နေသောအမုှကုိ 

ကျွန်ုပ်တ့ုိသဘောကျ နှစ်သက်လာကြဘို့ ကြိုးစားကြပါ။ သာ၍ 

ပြင်းထန် သော စိတ်အလုိဆန္ဒများနှင့်သာ၍ ခွန်အားကြီးသော 

ကုိယ် စားတော်များသည် ဘယ်အခါမျှ ဤမျှလောက်မကြံစည် 

မပြုလုပ်နိုင်ခဲ့ကြ ချေ။ ဖြောင့်မတ်စွာပြုသောအမုှအတွက် 

ထူးမြတ်သော ဆုလပ်များ၊ ကောင်း ကင်၌ 

စည်းစိမ်ခံစားရခြင်းအမုှ၊ ကောင်းကင်တမန်များနှင့် ပေါင်းသင်း 

ဆက် ဆံရခြင်းအမုှ ဘုရားသခင်နှင့်၎င်း၊ 

သားတော်နှင့်၎င်းမိဿဟရဖ့ဲွရခြင်းအမုှ၊ 

ထာဝရကာလအဆက်ဆက် 

ကျွန်ုပ်တ့ုိ၏စွမ်းအားသတ္တိရှိသမျှတ့ုိကုိ မြှင့်တင် 

တုိးပွားစေခြင်းအမုှမှစသော ဤဆုကျေးဇူးများသည် 

ကျွန်ုပ်တ့ုိ၏ဖန်ဆင်းရှင် နှင့်ရွေးနှုတ်ရှင်အား၊ 

စိတ်ပါကုိယ်ရောက် ချစ်ခင်နှစ်သက်စွာနှင့် ကုိးကွယ်ဝတ် 



ပြုလျက် အမုှတော်ကုိ ဆောင်ရွက်စေရန် ကျွန်ုပ်တ့ုိ၏စိတ်ကုိ 

အားကြီးစွာ ိုက်တွန်းနှိုးဆော်လျက်နေကြသည်မဟုတ်ပါလော။ 

၎င်းပြင် တနည်းအားဖြင့်၊ အပြစ်ဒုစရိုက်တဘက်၌ 

ဘုရားသခင် စီရင်ချက်ချတော်မူမည့်အကြောင်းအရာများ၊ 

မလဲှွမရှောင်သာနိုင်အောင် 

အကျိုးအပြစ်ဆပ်ပေးတော်မူခြင်းအမုှ၊ ကျွန်ုပ် 

တ့ုိ၏အကျင့်စာရိတ္တများကုိ ယုတ်ညံ့ပျက်စီးစေခြင်းအမုှနှင့် 

ဖျက်ဆီးပယ်ရှင်းတော်မူခြင်းအမုှများတ့ုိ ကား 

စာတန်၏လက်အောက်၌မနေကြစေရန် 

ဘုရားသခင်၏နှုတ်ကပတ် တော်တွင် ကျွန်ုပ်တ့ုိအား 

သတိပေးလျက် ဘော်ပြထားသောအချက်များ ဖြစ် ပေသည်။ 

ဘုရားသခင်၏ကရုဏာတော်ကုိ ကျွန်ုပ်သည် 

ဂရုမစုိက်အမုှမထား ဘဲနေကြမည်လော။ ဘုရားသခင်သည ်

ထိုမျှထက်မက သာ၍ပြုတော်မူနိုင်ဦး မည်လော။ 

ဘုရားသခင်သည် ထိုမျှထက်မက သာ၍ပြုတော်မူနုိင်ဦးမည် 

လော။ ကျွန်ုပ်တ့ုိအား အလွန် အံ့သြဘွယ်ကောင်းသော 

မေတ္တာနှင့် ချစ်တော် မူသောဘုရားသခင်နှင့် ကျွန်ုပ်တ့ုိသည် 

မှန်ကန်စွာ ဆက်သွယ်လျက်ရှိနေ သော အခြေအနေ၌ 

အမြဲတည်ရှိရန် ကြိုးစားကြစ့ုိ။ ကျွန်ုပ်တ့ုိသည် ဘုရား 

သခင်၏ပံုသဏ္ဍာန်တော်သို့ ပြောင်းလဲလာကြလျက် 

အမုှဆောင်ရွက်နေကြ သော ကောင်းကင်တမန်များနှင့် 

ပေါင်းသင်းဆက်ဆံခွင့် ခမည်းတော်နှင့်၎င်း၊ သားတော်နှင့်၎င်း 

ညီညွတ်လျက်မိဿဟာယ ဖ့ဲွခြင်းအခွင့်ကုိ ပြန်၍ရရှိနိုင် 

မည်အကြောင်း ကျွန်ုပ်တ့ုိအတွက် 

စီမံချပေးထားသောနည်းလမ်းများကုိ ကျွန်ုပ်တ့ုိကုိယ်တုိင် 

သိရှိအသုံးချနိုင်ကြရန် ကြိုးစားကြစ့ုိ။  
 
ဘုရားသခင်သည် လူကုိ မိမိကုိယ်ကုိနှင့် ပုံသဏ္ဍာန်တူစွာ 

မြင့်မြတ်သောတန် ခိုး စုံလင်စွာနှင့်အတူ ဖန်ဆင်းခဲ့ကြောင်း ယခု 

ကျွန်ုပ် နားလည်ရပါသည်။  ထ့ုိ နောက် မနာခံသောအားဖြင့် 

ကျွန်ုပ်တ့ုိသည် သဘာ၀အလျောက် အားနည်းခဲ့ ပြီး၊ 

ဘုရားသခင်၏ကြားဝင်စေ့စပ်ခြင်းသာ မရှိခဲ့လျ ှင်  

စာတန်၏ကျေးကျွန် များဖြစ်ကြပြီး၊ မကောင်းမှုကုိ 

တွန်းလှန်ခြင်းငှါ စွမ်းဆောင်နိုင်ကြမည် မဟုတ်ပေ။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 



ဤအယူအလဲွဖောက်ပြန်မှုကြောင့် လူသည် ဘုရားသခင်နှင့် 

သ့ူကုိယ်သူ အ ဆက်အသွယ်ပြတ်ခဲ့ရပြီး၊ 

ဘုရားသခင်ထံတော်သ့ုိ ပြန်လာနိုင်သည့်တစ်ခု 

တည်းသောလမ်းမှာ 

ယေရှုခရစ်တော်အားဖြင့်သာလျှင်ဖြစ်ကြောင်း ကျွန်ုပ် 

နားလည်သဘောပေါက်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်၏ကယ်သူမဲ့အခြေအနေနှင့် အကြီးမားဆံုးလုိအပ်ခြင်းမှာ 

ကျွန်ုပ်၏ ကယ်တင်ရှင် ယေရှုခရစ်တော်ဖြစ်ကြောင်း ကျွန်ုပ် 

နားလည်သဘောပေါက် ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်၏ချစ်ခြင်းမေတ္တာတော်နှင့် 

ရွေးနုတ်ကယ်တင်ခြင်းအကြံအစည် တော်အတွက် 

ကျေးဇူးတော် ချ ီးမွမ်းပါသည်။  ဘုရားသခင်က ရက်ရောစွာ 

ပေးဆပ်သော ပူဇော်သက္ကာကုိ ကျွန်ုပ်သည် လက်ခံရန် 

ဆန္ဒရှိပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________

_______________________________________________
_______________________________________________
_______________________________________________

_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________

_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________ 



 

 
သင်ခန်းစာ ၃ 

မိမိတ့ုိ၏အခြေအနေကို သိမြင်လာခြင်း 

 

(၁) အပြစ်သားဖြစ်သော ကျွနု်ပ်တ့ုိသည် အပြစ်တရားမှ 

မည်ကဲ့သို့ သန့်ရှင်းစင်ကြယ်နုိင်ပါမည်နည်း။ 
 

ပေတရုကလည်း၊ သင်တ့ုိ၏အပြစ်ကုိလွတ်စေခြင်းငှါ 

နောင်တရ၍ တ ယောက်မျ ှမကြွင်း၊ ယေရှုခရစ်၏ နာမ၌ 

ဗတ္တိဇံကုိခံကြလော့။  သ့ုိပြုလျှင် 

သန့်ရှင်းသောဝိညာဉ်တော်တည်းဟူသော ဆုကျေးဇူးတော်ကုိ 

ခံရကြ လိမ့် မည်။  (တမန်တော်ဝတ္ထု ၂း၃၈) 

 

လူသည် ဘုရားသခင်ရှေ့တော်၌ 

မည်က့ဲသို့နည်းအားဖြင့် ဖြောင့်မှန် သောသူဖြစ်နုိင်မည်နည်း။ 

အပြစ်သားသည်မည်က့ဲသို့ ဖြောင့်မတ်ခြင်းသို့ 

ရောက်နိုင်မည်နည်း။ ကျွန်ုပ်တ့ုိသည် 

သခင်ခရစ်တော်အားဖြင့်သာ ဘုရား သခင်နှင့်ညီညွတ်ခြင်း၊ 

သန့်ရှင်းခြင်းအဖြစ်သို့ ရောက်ရှိနိုင်ကြသည်။ သို့သော် 

ကျွန်ုပ်တ့ုိသည် သခင်ခရစ်တော်ထံသို့ 

မည်က့ဲသို့ရောက်ရှိနိုင်ကြမည်နည်း။ ပင်တေကုတ္တေပဲွနေ့၌ 



လူပရိတ်သတ်တ့ုိသည် မိမိတ့ုိအပြစ်ကုိ သိမြင်လာကြ 

သောအခါ၊ ” ကျွန်ုပ်တ့ုိသည်အဘယ်သို့ပြုရကြပါမည်နည်း”ဟု 

မေးလျှောက် သည်နည်းတူ အများသောသူတ့ုိသည်လည်း 

ဤက့ဲသို့မေးမြန်းလျက်နေကြ သည်။ 

ပေတရုကပြန်ဖြေသောအချက်တွင်၊ “နောင်တရကြလော့” 

ဟူသော စကားသည်ပဋ္ဌမစကားဖြစ်၏။ (တမန်တော်၊၂း၃၈) 

နောက်များမကြာမီှ အခြားသောအချိန်၌၊ သူက 

“သင်တ့ုိအပြစ်များကုိ ပြေစေခြင်းငှာနောင်တရ၍ 

စိတ်ပြောင်းလဲခြင်းသို့ရောက်ကြလော့”ဟုပြောဆုိသေး၏။ 

(တမန်တော်၊ ၃း ၂၀။)  

နောင်တရခြင်းအမုှတွင် အပြစ်အတွက်ဝမ်းနည်းခြင်းနှင့် 

၎င်း အပြစ်ကုိ ရှောင်သွားခြင်းအမုှများပါဝင်သည်။ 

ကျွန်ုပ်တ့ုိသည် အပြစ်သဘော ကုိ မသိဘဲအပြစ်ကုိ 

စွန့်ပစ်ကြလိမ့်မည် မဟုတ်။ ကျွန်ုပ်တ့ုိစိတ်နှလံုးထဲ၌ အပြစ်ကုိ 

မရှောင်၊ မပယ်ရှားဘဲ နေသမျှကာလပတ်လံုး၊ အသက်တာ၌ 

အမှန်ပြောင်းလဲခြင်းရှိလိမ့်မည်မဟုတ်။ 

နောင်တ၏သဘောကို မှန်ကန်စွာမသိ 

နားမလည်ကြသေးသောသ ူအများရိှကြသည်။ 

မိမိတို့၏မှားသောအကျင့်တို့သည် မိမိတို့အပေါ်သို့ ဒုက္ခ 

ဆင်းရဲခြင်းများကို သက်ရောက်စေလိမ့်မည်ဟု သူတို့သည် 

စုိးရိမ်ကြောက ်လန့်ကြသောကြောင့် 

မိမိတို့ပြုခဲ့သောအပြစ်များအတွက် အများသောသူတ့ုိ သည် 

ဝမ်းနည်းကြလျက ်အပြင်အပအားဖြင့် ပြောင်းလဲပြုပြင်ခြင်းအမုှကို 

ပင် ဘော်ပြတတ်ကြသေးသည်။ သို့ရာတွင် ဤအမုှသည် 

ကျမ်းစာ၏ သ ဘောအရ၊ နောင်တရခြင်း မဟုတ်။ သူတို့သည် 

အပြစ်ဒုစရုိက်ထက် ဒုက္ခ ဝေဒနာအတွက ်ညည်းတွားကြသည်။  

ဧသောသည်သားဦးအရာကိုတခါတည်းဆံုးရံုှးလက်လွတ်

သွားသောအခါဝမ်းနည်းခြင်းသည်ထုိ 

သို့သောဝမ်းနည်းခြင်းမျုိးဖြစ်သတည်း။ ထားကိုရွယ်လျက ်

မိမိ၏လမ်းတွင် ရပ်နေသော ကောင်းကင်တမန်ကို 

ကြောက်ရ့ံွလျက် မိမိသေရမည်ကို စုိးရိမ်သဖြင့် ဗာလမ်သည် 

မိမိ၏အပြစ် ကိုဝန်ခံတောင်းပန်၏။ သ့ုိရာတွင် အပြစ်အတွက် 

အမှန်နောင်တရခြင်းမရိှ။ မိမိ၏အကြံအစည်ကို မပြောင်းမလဲ။ 

ဒုစရုိက်ကိုရံွရှာ ပယ်ရှင်းခြင်းမရိှ။ ယုဒ ရှကာရုတ်သည် 

မိမိ၏သခင်ကိုသစ္စာဖေါက်ပြီး နောက်၊ “အကျွန်ုပ်ပြစ်မှားပါ ပြီ။ 

အပြစ်မရှိသောသူ၏အသွေးကုိ အပ်မိပါပြီ”ဟု ပြောဆုိ၏။ 

(မဿဲ၊၂၇း၄) 



မိမိအပြစ်ကြောင့်၊ အပြစ်သင့်သည်ဟုဆံုးဖြတ်လျက် 

မိမိအား အ ပြစ်ဒဏ်စီရင်မည်ကုိ 

သိမြင်စုိးရိမ်လာသောကြောင့်သာ မိမိ၏အပြစ်ကုိ ဝန်ခံ ရ၏။ 

မိမိအပေါ်၌ သက်ရောက်မည့်ကံကြမ္မာသည် 

သူ့အားထိတ်လန့်ကြောက် ရွံ့စေ၏။ သို့ရာတွင် သူသည် 

အပြစ်ကင်းသောဘုရားသားတော်ကုိ အပ်နှံခဲ့ လျက်၊ 

ဣသရေလလူမျိုး၏သန့်ရှင်းသောအရှင်ကုိ ငြင်းပယ်ခဲ့ပြီဟု 

မိမိစိတ် ထဲ၌ လွန်စွာကြေကဲွဝမ်းနည်းသော သဘောမရှိချေ။  

ဖါရောမင်းသည် ဘုရားသခင်စီရင်သော အပြစ်ဒဏ်ကုိ 

ခံနေရ သောအခါ အပြစ်ဒဏ်ကုိ ထပ်မံဆက်လက်၍ 

မခံရမည်အကြောင်းမိမိ၏အ ပြစ်ကုိဝန်ခံ၏။ သို့ရာတွင် 

ဘေးဒဏ်များသည် ရပ်စဲသွားသည်နှင့်တပြိုင်နက် သူသည် 

ကောင်းကင်ဘုံရှင်ကုိ ဆန့်ကျင်ဘက်ပြုပြန်၏၊ ဤအရာတ့ုိကား 

အပြစ်ကြောင့်ခံရမည့်ကံကြမ္မာတ့ုိကုိ 

မြင်၍ညည်းတွားခြင်းသာဖြစ်၏။ အ ပြစ်အတွက် 

မှန်သောဝမ်းနည်းခြင်းမျိုး မဟုတ်ချေ။ 

 

(၂) သန့်ရှင်းသောဝိညာဉ်တော်အားဖြင့် မှောင်မိုက်ကို 

တွန်းလှန်ဖယ်ရှားပြီး စိတ်ဝိညာဉ်၏ လျ့ုိှဝှက်နားခိုရာ ဖြစ်သော 

နေရာကို ဖွင့်ပြသောခရစ်တော်အကြောင်းကို ဤကျမ်းပိုဒ်က 

မည်သို့ဖော်ပြသနည်း။  

 

ဟုတ်မှန်သောအလင်းမူကား၊ ဤလောကသ့ုိကြွလာလျက် 

ခပ်သိမ်းသော လူအပေါင်းတ့ုိအား အလင်းကုိ 

ပေးသောသူဖြစ်သတည်း။  (ရှင်ယောဟန် ခရစ်ဝင် ၁း၉) 

 

သို့သော် ဘုရားသခင်၏ဝိညာဉ်တော်ပြုပြင်ခြင်းကုိ 

စိတ်နှလံုးသည် လက်ခံသောအခါ၊ 

ဝေဖန်ပုိင်းခြားတတ်သောစိတ်သည် ထကြွနုိးကြားလာ၍၊ 

ကောင်းကင်နှင့်မြေကြီးပေါ်တွင် 

ဘုရားသခင်၏အုပ်စုိးခြင်းအာဏာစက်တွင် 

အခြေအမြစ်ဖြစ်သည့် သန့်ရှင်းသောတရားတော်၏နက်နဲခြင်း၊ 

သန့်ရှင်းခြင်း အဖြစ်ကုိ အပြစ်သားသည် 

ဝေဖန်ပုိင်းခြားသိနားလည်လာလေ၏။ ဤလော 

ကသို့ကြွလာလျက် ခပ်သိမ်းသောလူအပေါင်းတ့ုိအား 

အလင်းကုိပေးသော သူတည်းဟူသောလင်းတော်သည် 

စိတ်ဝိညာဉ်၏လျှို့ဝှက်ရာနေရာများကုိ ထွန်းလင်းစေသဖြင့်၊ 



မှောင်မုိက်၌ ဝှက်ထားသောအရာများသည် ထင်ရှားလာ 

လေ၏။ စိတ်နှလံုးထဲ၌ အပြစ်ကုိ ထင်ရှားစွာသိမြင် 

တတ်သောသဘောသည် ဖြစ်ပေါ်လာ၏။ အပြစ်သားသည် 

ထာဝရဘုရား၏ဖြောင့်မတ်ခြင်းသဘောကုိ 

သိနားလည်လာသဖြင့် စိတ်နှလံုးကုိ 

စေ့စပ်စွာစစ်ဆေးရှာဖွေတော်မူသော အရှင်၏ရှေ့ တော်သို့ 

မိမိ၏အပြစ်ရှိသောအဖြစ်၊ မသန့်ရှင်းသောအဖြစ်၌ 

ချဉ်းကပ်တုိးဝင်ရန် ကြောက်လန့်စုိးရိမ်လျက်နေလေ၏။ 

သူသည် ဘုရား သခင်၏မေတ္တာတော် 

သန့်ရှင်ခြင်း၏တင့်တယ်ခြင်း၊ ဖြူစင်ခြင်းတ့ုိကုိ သိမြင် လာသဖြင့်၊ 

သန့်ရှင်းခြင်းသို့ရောက်လျက်၊ ကောင်းကင်ဘုံရှင်နှင့်တဖန်ပြန်၍ 

ဆက်ဆံပေါင်းသင်းခွင့်ကုိရရှိရန် တောင့်တလေ၏။ 

 

(၃) ကျွနု်ပ်တ့ုိ၏အပြစ်အတွက် အမှန်ပင် ဝမ်းနည်းလျှင် 

ရှင်ဘုရင်ဒါဝိဒ်ကဲ့သို့  ကျွနု်ပ်တ့ုိ၏ဆုတောင်းချက်သည် 

မည်ကဲ့သို့ ဖြစ်လိမ့်မည်နည်း။ 

 

အုိဘုရားသခင်၊ ကျေးဇူးပြုချင်သော စေတနာ 

စိတ်တော်ရှိသည်အတုိင်း၊ အ ကျွန်ုပ်ကုိသနားတော်မူပါ။  

စုံမက်တော်မူခြင်း ကရုဏာများပြားသည်နှင့် အညီ၊ 

အကျွန်ုပ်လွန်ကျူးခြင်း အပြစ်ကုိဖြေတော်မူပါ။  

ဒုစရိုက်အညစ်အ ကြေးကုိ အကုန်အစင် ဆေးကြော၍၊ 

အကျွန်ုပ်ကုိ သန့်ရှင်းစေတော်မူပါ။  အကျွန်ုပ် လွန်ကျူးပါပြီဟု 

ဝန်ချလျက် ကုိယ်အပြစ်ကုိ အစဉ်မပြတ် အောက်မေ့လျက် 

နေပါ၏။  ကုိယ်တော်ကုိ ပြစ်မှားပါပြီ။  ကုိယ်တော်ကုိသာ 

ပြစ်မှား၍ မျက် မှောက်တော်၌ပင် မတရားသောအမှုကုိ 

ပြုပါပြီ။  သ့ုိဖြစ်၍ မိန့်တော်မူချက် သည် ဖြောင့်ပါ၏။  

တရားစီရင်တော်မူချက်သည် အပြစ် လွတ်ပါ၏။  (ဆာလံ 

၅၁း၁-၄)  

 

အုိဘုရားသခင်၊ အကျွန်ုပ်အထဲ၌ စင်ကြယ် သောနှလံုးကုိ 

ဖန်ဆင်းတော်မူပါ။  မြဲမြံတည်ကြည်သော သဘောကုိ 

အသစ်ပြုပြင်တော်မူပါ။  (ဆာလံ ၅၁း၁၀) 

 

ဒါဝိဒ်မင်းကြီးသည ်အပြစ်ပြုပြီးနောက်၊ 

သူ၏ဆုတောင်းချက် သည် အပြစ်အတွက် အမှန်ဝမ်းနည်းခြင်း 



သဘောကုိ ထင်ရှားစေ၏။ သူ၏ နောင်တသည် 

မှန်ကန်လေးနက်၏။ သူ၏ဆုတောင်းချက်တွင် အပြစ်ကုိ 

ပေါ့စေရန်မကြံစည်၊ ခြိမ်းချောက်သောအပြစ်ဒဏ်မှ 

လွတ်မြောက်ရန် မတောင့်တချေ။ 

မိမိ၏လွန်ကျူးခြင်းအပြစ်သည် အလွန်ကြီးကျယ်ကြောင်း ကုိ 

ဒါဝိဒ်မင်း သိမြင်လာ၏။ သူသည ်အပြစ်ကုိ ရွံရှာလာ၏။ 

သူသည် အပြစ် လွတ်ခြင်း အခွင့်အတွက်သာမဟုတ်ဘဲ၊ 

စိတ်နှလံုးဖြူစင်သန့်ရှင်းခြင်း အတွက်လည်း ဆုတောင်း၏။ 

သူသည် သန့်ရှင်းခြင်း ခံစားရသောဝမ်း မြောက်ခြင်း၊ 

ဆက်ဆံပေါင်းသင်းခြင်းအခွင့်ကုိ တောင့်တ၏။  

 

(၄) စစ်မှန်သောနောင်တ၏နောက်တွင် ဝန်ချတောင်းပန် 

ခြင်း၏အကျုိးရလဒ်ကား အဘယ်နည်း။ 

 

အပြစ်မှလှွတ်ခြင်း၊ ဒုစရိုက်အပြစ်ကုိ ဖုံးအုပ် ခြင်းသ့ုိ 

ရောက်သောသူသည် မင္်ဂလာရှိ၏။  (ဆာလံ ၃၂း၁) 

 

(၅) ဝန်ချတောင်းပန်ခြင်းမပြုမှီ ပုံမှန်အားဖြင့် မည်သည့် 

အဆင့်များ ရှိပါသနည်း။  
 
ဝန်လေး၍ ပင်ပန်းသော သူအပေါင်းတ့ုိ၊ ငါ့ထံသ့ုိ လာကြလော့။  

ငါသည ်ချမ်းသာပေးမည်။  ငါ့ထမ်းဘုိးကုိ တင်၍ ထမ်းကြလော့။  

ငါ့ထံ၌ နည်းခံကြ လော့။  ငါသည် နူးညံ့သိမ်မွေ့နှိမ့်ချသော စိတ် 

သဘောရှိ၏။  သင်တ့ုိစိတ်နှလံုး သည် သက်သာခြင်းကုိရလိမ့်မည်။  

(ရှင်မဿဲခရစ်ဝင် ၁၁း၂၈-၂၉) 
 
 

အများသောသူတ့ုိ မှားတတ်ကြသောအချက်သည် 

ဤအချက်ပင် ဖြစ်၏။ ထို့ကြောင့်၊ သခင်ခရစ်တော်က 

သူတ့ုိအား ပေးလုိတော်မူသော အကူ အညီကုိ 

သူတ့ုိမရရှိတတ်ကြချေ၊ သူတ့ုိသည် နောင်တမရဘဲ 

သခင်ခရစ်တော် ထံသို့မလာနိုင်။ ၎င်းပြင် နောင်တသည် 

မိမိတ့ုိအပြစ်များကုိ လွတ်စေဘို ့ပြင် ဆင်ပြုပြင်ပေးသည်ဟု 

သူတ့ုိက ထင်မှတ်ကြသည်အပြစ်များကုိ ဖြေလှွတ် ခြင်း 

အရင်ပေးသည်ဟု သူတ့ုိက ထင်မှတ်ကြသည်။ အပြစ်များကုိ 

ဖြေလှွတ် ခြင်းအရင် နောင်တရခြင်းအမုှရှိရမည်မှာ မှန်ပေသည်။ 

အကြောင်းမူကား၊ ကြေကဲွနှိမ့်ချသောစိတ်နှလံုးသားလျှင် 

ကယ်တင်ရှင်တပါးကုိ အလုိရှိကြောင်း သိရှိလိမ့်မည်။ 



သို့ရာတွင် အပြစ်သားသည် သခင်ယေရှုထံသို့မလာမီှ နောင် 

တရသည်တုိင်အောင ်စောင့်ဆုိင်းနေရမည်လော။ 

အပြစ်သားနှင့် ကယ်တင် ရှင်၏စပ်ကြားတွင် 

နောင်တရခြင်းအမုှသည် တားဆီးပိတ်ပင်ထားသောအရာ 

တခုဖြစ်နေရမည်လော။ 

“ဝန်လေး၍ပင်ပန်းသောသူအပေါင်းတ့ုိငါ့ထံသို့လာကြ

ောလော့။ ငါ သည် ချမ်းသာပေးမည်”ဟု သခင်ခရစ်တော်က 

ခေါ်ဘိတ်လျက်နေသည်ကုိ လက်မခံသတိမပြုမီှ 

အပြစ်သားသည် နောင်တရသင့်သည်ဟု ကျမ်းစာက 

သွန်သင်မထားချေ။ (မဿဲ၊၁၁း၂၈) 

 

(၆) အပြစ်အတွက် စစ်မှန်သောနောင်တသည် မည်သည့် 

အရင်းခံမှ သက်ရောက်လာပါသနည်း။  

 

သင်တ့ုိသည် သစ်တုိင်၌ဆဲွ၍ ကွပ်မျက်သော ယေရှုကုိ ငါတ့ုိ 

ဘုိးဘေးများ၏ ဘုရားသခင်သည် ထမြောက်စေတော်မူပြီ။  

ဣသရေလ လူတ့ုိအား နောင်တ တရားနှင့် အပြစ်လှွတ်ခြင်း 

အခွင့်ကုိပေးစေခြင်းငှါ၊ ထုိသူကုိ အစိုးရသော 

အရှင်အရာ၌၎င်း၊ ကယ်တင်သော သခင် အရာ၌၎င်း၊ 

ဘုရားသခင်ခန့်ထား၍ မိမိလကျာ် လက်တော်နှင့် 

ချ ီးမြှင့်တော်မူပြီ။  (တမန်တော်ဝတ္ထု ၅း၃၀-၃၁) 

 

မှန်သောနောင်တကုိ ဖြစ်စေသောအရာကား 

သခင်ခရစ်တော်ထံမှ သက်ရောက်လာသောပြုပြင်ခြင်း 

တန်ခိုးတော်ပင်ဖြစ်သည်။ ပေတရုက၊ “ဣသရေလလူတ့ုိအား 

နောင်တတရားနှင့် အပြစ်လှွတ်ခြင်းအခွင့်ကုိပေးစေ ခြင်းငှာ၊ 

ထိုသူကုိ အစုိးရသော အရှင်အရာ၌၎င်း၊ ကယ်တင်သောသခင် 

အရာ ၌၎င်း၊ ဘုရားသခင်ခန့်ထား၍ မိမိလက်ျာလကျ်တော်နှင့် 

ချီးမြှေင့်တော်မူပြီ” ဟု ပြောဆုိသောအခါ သူသည် ဤအချက်ကုိ 

ဣသရေလလူတ့ုိအား ထင်ရှား စေ၏။ (တမန်တော်၊၅း၃၁။) 

သခင်ခရစ်တော်မပါဘဲ ကျွန်ုပ်တ့ုိသည် အပြစ် 

လှွတ်ခြင်းအခွင့်ကုိ မရရှိနိုင်သည်ထက်၊ 

ဝေဖန်ပုိင်းခြားတတ်သောစိတ်ကုိ နုိှးဆော်ရန် 

သခင်ခရစ်တော်၏ဝိညာည်တော်မပါဘဲ နောင်တတရားကုိ 

ကျွန်ုပ်တ့ုိသည်သာ၍ မရနိုင်ကြချေ။ 

သခင်ခရစ်တော်သည် မှန်သောအရာကုိပြုစေရန် 

တုိက်တွန်းနှိုး ဆော်တတ်သောသဘောရှိသမျှတ့ုိ၏ 



အခြေခံဖြစ်တော်မူ၏။ ကုိယ်တော် တပါးတည်းသာလျှင ်

အပြစ်ကုိ ရွံ့ရှာမုန်းတီး သောသဘောကုိ စိတ်နှလံုးထဲ၌ 

ဖန်တီးပေးနိုင်တော်မူ၏။ မှန်သောအရာနှင့် 

သန့်ရှင်းသောအရာတ့ုိကုိ ပြုလုပ် လုိသောဆန္ဒရှိသမျှ၊ 

ကျွန်ုပ်တ့ုိ၏အပြစ်ရှိသောအခြေအနေကုိ ဝေဖန်သိမြင် 

နိုင်သောသဘောရှိသမျှတ့ုိကား၊ ကျွန်ုပ်တ့ုိ၏စိတ်နှလံုးထဲ၌ 

ကုိယ်တော်၏ ဝိညာဉ်တော်လုှပ်ရှားနေကြောင်းထင်ရှားသော 

သက်သေဖြစ်သည်။ 

 

(၇) နောင်တရခြင်းလက်ဆောင်နှင့်အတူ ကယ်တင်ခြင်း 

ပူဇော်သက္ကာကို သခင်ဘုရားက မိမိကိုယ်မိမိဆီ အဘယ် 

သူများကို ခေါ်ဆောင်ပါသလဲ။ 

 

ငါသည်လည်းမြေကြီးနှင့်ခွာ၍ မြှောက်ထားခြင်းကုိ ခံရလျှင်။  

လူအပေါင်းတ့ုိ ကုိ ငါ့ထံသ့ုိ ငါဆဲွမည်ဟု မိန့်တော်မူ၏။  

(ရှင်ယောဟန်ခရစ်ဝင် ၁၂း၃၂) 

 

သခင်ယေရှုက၊ “ငါသည်လည်းမြေကြီးနှင့်ခွာ၍ 

မြှောက်ထားခြင်း ကုိ ခံရလျှင်၊ လူအပေါင်းတ့ုိကုိ 

ငါ့ထံသို့ငါဆဲွမည်” ဟုမိန့်တော်မူခဲ့ပြီ။ ယော ဟန်၊ ၁၂း၃၂။ 

သခင်ခရစ်တော်သည် လောက၏အပြစ်များအတွက် အသေခံ 

တော်မူသော ကယ်တင်ရှင်အဖြစ်နှင့် အပြစ်သားတ့ုိအား 

ထင်ရှားတော်မူရ မည်။ ၎င်းပြင် ကျွန်ုပ်တ့ုိသည် 

ကရာနီကုန်းပေါ်ရှိ လက်ဝါးကပ်တုိင်၌ ဘုရား 

သခင်၏သိူးသငယ်ကုိ ကြည့်ရှုကြသောအခါ၊ 

ရွေးနှုတ်ခြင်းနှင့်ဆုိင်သောနက်နဲ ရာအချက်သည် 

ကျွန်ုပ်တ့ုိ၏စိတ်၌ ထင်ပေါ်လာ၍၊ ဘုရားသခင်၏ကောင်း 

မြတ်ခြင်း ကရုဏာတော်သည် ကျွန်ုပ်တ့ုိအား နောင်တတရားသို့ 

လမ်းညွန် လေ၏။ အပြစ်သားတ့ုိအတွက် 

အသေခံတော်မူခြင်းဖြင့်၊ မသိနားမလည်နုိင် သော 

မေတ္တာတော်ကုိ သခင်ခရစ်တော်သည် 

ထင်ရှားစေတော်မူ၏။ ၎င်းပြင် အပြစ်သားသည် 

ဤမေတ္တာတော်ကုိ သိမြင်လာသောအခါ၊ ၎င်းသည် သူ၏ 

စိတ်နှလံုးကုိနူးညံ့စေလျက်၊ နှိမ့်ချကြွေကဲွသောသဘောကုိ 

ဖြစ်ပေါ်လာစေ ၏။ 

မိမိတ့ုိသည် သခင်ခရစ်တော်ထံသို့ 

ဆဲွငင်ယူခြင်းခံနေရသည်ကုိ လူများတ့ုိသည် မသိရှိမီှကပင်၊ 



တခါတရံမိမိတ့ုိ၏ အပြစ်ရှိသောအပြုအမူ များအတွက် 

ရှက်ကြောက်လာကြလျက်၊ မကောင်းသောအကျင့်အချို့ကုိ စွန့် 

ပယ်တတ်ကြသည်။ မှန်ကန်သောအမုှကုိပြုရန်ရိုးဖြောင့် 

သောသဘောနှင့် ပြုပြင်ပြောင်းလဲရန် ကြိုးစားသောအခါတုိင်း 

သခင်ခရစ်တော်၏တန်ခိုးတော် သည် သူတ့ုိကုိ 

ဆဲွငင်ယူလျက်နေ၏။ သူတ့ုိမသိသောတန်ခိုးသည် သူတ့ုိ၏ 

စိတ်ဝိညာဉ်ကုိ ပြုပြင်နေလျက် သူတ့ုိ၏သြတ္တပစိတ်သည် 

ထကြွနိုးကြားလာ ၍ အပြင်အသက်တာသည် ပြောင်းလဲလာ၏။ 

သူတ့ုိ၏အပြစ်များကုိ ထိုး ဖေါက်ခဲ့သော ကုိယ်တော်ကုိ မြင်ရန် 

လက်ဝါးကပ်တုိင်ပေါ်သို့ မြော်ကြည့်ဘို့ သခင်ခရစ်တော်က 

သူတ့ုိကုိ ဆဲွငင်တော်မူသောအခါ၊ ပညတ်တော်သည် 

သိတတ်သောစိတ်သဘောရှိရာအရပ်သို့ 

ပြန်ရောက်လာ၏။ သူတ့ုိအသက် တာ၏ဆုိးရွားမုှ၊ 

စိတ်ဝိညာဉ်၌ အမြစ်စဲွလျက်ရှိသောအပြစ်ကုိ သူတ့ုိအား 

ထင်ရှားစေ၏။ သူတ့ုိသည် 

သခင်ခရစ်တော်၏ဖြောင့်မတ်ခြင်းအကြောင်းကုိ 

သိရှိနားလည်လာကြလျက် 

“အပြစ်၏ချည်နှေင်ခြင်းခံရသောသူအားရွေးနုှတ် ရန် 

ထိုမျှလောက်သောစွန့်စားပူဇော်ခြင်းကုိ ပြုဘို့လုိရသည်မှာ 

အပြစ်သည် အဘယ်အရာဖြစ်သနည်း။ ကျွန်ုပ်တ့ုိသည် 

ပျက်စီးခြင်းသို့မရောက်ဘဲ၊ ထာဝရအသက်ကုိရမည်အကြောင်း၊ 

ဤမျှလောက်မြတ်သောမေတ္တာ၊ ဤမျှ 

လောက်ကြီးသောဒုက္ခဝေဒနာ၊ 

ဤမျှလောက်ယုတ်ညံ့သောနှိမ့်ချခြင်းကုိ 

တောင်းဆုိရသလော”ဟုကြွေးကြော်ကြ၏။ 

အပြစ်သားသည် ဤမေတ္တာကုိငြင်းပယ်၍ 

သခင်ခရစ်တော်ထံ ဆဲွငင်ခြင်း အမုှကုိ အလုိမရှိဘဲနေလိမ့်မည်။ 

သို့ရာတွင် သူသည် မငြင်းပယ် လျှင်၊ သခင်ယေရှုထံသို့ သူ့ကုိ 

ဆဲွငင်လိမ့်မည်။ ကယ်တင်ခြင်းအကြံအစည် တော်အကြောင်း 

သိကျွမ်းခြင်းအမုှသည် ဘုရားသခင်၏သားတော်ကုိ ဒုက္ခ 

ဝေဒနာခံစေခဲ့သောသူ၏ အပြစ်များအတွက် 

နောင်တရသောသဘောနှင့် သူ့အား 

လက်ဝါးကပ်တုိင်၏ခြေရင်းသို့ ပ့ုိဆောင်လိမ့်မည်။ 

 

(၈) ဤကမ္ဘာလောကကြီးမှ ရရှိနုိင်သောအရာများထက် ပို၍ 

ဆာလောင်ငတ်မွတ်နေသောသူများကို သခင်ဘုရား ပေးသော 

အံ့ဘွယ်ဖိတ်ခေါ်ချက်ကား အဘယ်နည်း။  



ဝိညာဉ်တော်နှင့် မင္်ဂလာဆောင် သတ့ုိသမီးက 

လာခဲ့ပါဟု ဆုိကြ၏။  ကြားသောသူကလည်း၊ လာခဲ့ပါ 

ဟုဆုိပါစေ ၊ ရေငတ်သောသူသည် လာပါစေ။  အလုိရှ ိ

သော သူသည် အဘုိးကုိမပေးဘဲ အသက်ရေကုိ ယူပါစေ။  

(ဗျာဒိတ်ကျမ်း ၂၂း၁၇) 
 

သဘာဝ၏အရာဝတ္ထုတ့ုိကုိ 

ပြုပြင်စီမံလျက်ရှိသောအလားတူ ဘုရားသဘောတော်သည် 

လူတ့ုိ၏စိတ်နှလံုးကုိ နှိုးဆော်နေလျက် မိမိတ့ုိ၌ 

မရှိသောအရာကုိ မဘော်ပြနိုင်လောက်အောင် 

တောင့်တနေခြင်းစိတ်ကုိ ဖြစ် ပေါ်လာစေရန် 

ပြုပြင်ဖန်တီးလျက်နေ၏။ လောက၏ အရာဝတ္ထုတ့ုိသည် သူ 

တ့ုိတောင်းတသောအရာကုိ မဖြည့်စွမ်းနိုင်ခြေ။ ဘုရားသခင်၏ 

ဝိညာဉ်တော် သည် ငြိမ်သက်ခြင်းနှင့် 

စိတ်ချမ်းသာခြင်းအခွင့်တ့ုိကုိ ပေးနုိင်သောအရာ 

တည်းဟူသောသခင်ခရစ်တော်၏ကျေးဇူးတော် 

သန့်ရှင်းခြင်း၏ စည်းစိမ် ချမ်းသာကုိ ရှာစေရန်သူတ့ုိ အား 

နှိုးဆော်လျက်ရှိတော်မူ၏။ မြင်ရသော အရာ၊ 

မမြင်ရသောအရာတ့ုိ၏သတ္တိအားဖြင့်၊ 

ကျွန်ုပ်တ့ုိ၏ကယ်တင်ရှင်သည် လူတ့ုိ၏စိတ်ကုိ၊ 

အပြစ်မပြေစေနိုင်သောပျော်မွေ့ခြင်းများမှ ကုိယ်တော်၌ 

သူတ့ုိရရှိနိုင်သော အနန္တကောင်းကြီးမင်္ဂလာများသို့ 

စဲွလန်းလာစေရန် အစဉ် ပြုပြင်လျက်ရှိတော်မူသည်။ 

ဤလောက၏ ပျက်စီးနေသော ရေလှောင် စည်ကြီးများမှ 

ရေသောက်ရန် အချည်းအနီှးကြံစည်ကြိုးစားနေကြသော ဤ 

ဝိညာဉ်အပေါင်းတ့ုိအား၊ “ရေငတ်သောသူသည်လာပါစေ။ 

အလုိရှိသောသူ သည် 

အဘိုးကုိမပေးဘဲအသက်ရေကုိယူပါစေ” ဟူသော 

ဘုရားသခင်၏ သတင်းစကားကုိ ကြားပြောလျက်ရှိပါသည်။ 

(ဗျာဒိတ်ကျမ်း၊ ၂၂း ၁၇) 

ဤလောကတွင် ရရှိနုိင်သောအရာများထက်သာ၍ 

ကောင်းသော အရာကုိ မိမိတ့ုိ၏စိတ်နှလံုးထဲ၌ တောင့်တသော 

သင်သည် ဤတောင်းတ ခြင်းအမုှကုိ သင်၏စိတ်နှလံုးအား 

ဘုရားသခင် မိန့်တော်မူသော စကားတော် 

က့ဲသို့အသိအမှတ်ပြု၏။ သင့်အား နောင်တ၊တရားကုိ 

ပေးတော်မူရန်သော ၎င်း။ 



သခင်ခရစ်တော်၏အနန္တမေတ္တာ၊ 

စံုလင်သောဖြူစင်ခြင်းတွင် ကုိယ် တော်ကုိ 

သင့်အားထင်ရှားစေဘို့ရန်သော်၎င်း တောင်းလျှေက်လော့။  

 

(၉) ခရစ်တော်ဘုရား၏ဂုဏ်တော်များကို တွေ့မြင်ရ 

သောအခါ အပြစ်သားဖြစ်သော ကျွနု်ပ်တ့ုိသည် အဘယ် 

အရာကိ ုသိမြင်နားလည်ရပါသနည်း။ 

 

အကျွန်ုပ်တ့ုိရှိသမျ ှသည် စင်ကြယ်ခြင်းမရှိပါ။  ပြုဘူးသမျှသော 

ကုသုိလ် ကောင်းမှုတ့ုိသည် ညစ်သောအဝတ်နှင့်တူကြပါ၏။  

အကျွန်ုပ်တ့ုိ ရှိသမျ ှသည် သစ်ရွက် က့ဲသ့ုိ ညှိုးနွမ်းလျက်ရှိ၍၊ 

ကုိယ်အပြစ်တ့ုိသည် လေက့ဲသ့ုိ အကျွန်ုပ် တ့ုိကုိ တုိက်သွားပါပြီ။  

(ဟေရှာယ ၆၄း၆) 

 

ကယ်တင်ရှင်၏အသက်တာ၌ 

ဘုရားသခင်နှင့်လူအချင်းချင်းတ့ုိ အား 

ချစ်ခြင်းတည်းဟူသောပညတ်တော်၏အခြေခံတရားများကုိ 

စံုလင်စွာ ပံုသက်သေပြထား၏။ ကုိယ်တော်၏အသက်တာတွင် 

ကျေးဇူးပြုတတ်သော သဘောနှင့် ကုိယ်ကျိုးငဲ့ကွက်သော 

သဘောများထင်ရှား၏။ ကျွန်ုပ်တ့ုိသည် ကုိယ်တော်ကုိ 

ကြည့်ရှုနေကြစဉ်၊ ကျွန်ုပ်တ့ုိ၏ကယ်တင်ရှင်ထံမှ အလင်း သည် 

ကျွန်ုပ်တ့ုိ အပေါ်သို့ ထွန်းတောက်လျက် နေသောအခါ၊ 

ကျွန်ုပ်တ့ုိသည် မိမိတ့ုိစိတ်နှလံုးထဲ၌ အပြစ်ရှိနေသောအဖြစ်ကုိ 

တွေ့မြင်ရကြပေသည်။ 

ကျွန်ုပ်တ့ုိ၏အသက်တာသည် 

ဖြောင့်မှတ်၍အကျင့်သည်လည်း မှန်ကန်သည်ဟု 

ကျွန်ုပ်တ့ုိသည် နိကောဒင်က့ဲသို့ မိမိကုိယ်ကုိ ချီးမြှောက်ကြ 

လျက်၊ ရိုးရိုးအပြစ်သားက့ဲသို့ ဘုရားသခင်ရှေ့တော်၌ 

စိတ်နှိမ့်ချဘို့မလုိဟု ထင်မှတ်တတ်ကြသည်။ သို့သော် 

သခင်ခရစ်တော်ထံမှ အလင်းသည ်ကျွန်ုပ် တ့ုိ၏စိတ်နှလံုးထဲ၌ 

ထွန်းတောက်လာသောအခါ၊ ကျွန်ုပ်တ့ုိသည် မည်မျှညစ် 

ညူးကြသည်ကုိ သိမြင်လာကြလိမ့်မည်။ အသက်တာ၏ 

အပြုအမူတုိင်းကုိ ညစ်ညူးစေခဲ့သော၊ 

ဘုရားသခင်နှစ်သက်တော်မူသည့် ကုိယ်ကျိုးရှာတတ် 

သောသဘောကုိလည်း ကောင်းစွာနားလည်လာကြလိမ့်မည်။ 

ထိုနောက် ကျွန်ုပ်တ့ုိ၏ဖြောင့်မတ်ခြင်းသည် 

ညစ်ညူးသောအဝတ်စုတ်က့ဲသို့အမှန်ဖြစ် သဖြင့်၊ 



သခင်ခရစ်တော်၏အသွေးတော်သာလျှင် 

အပြစ်၏ညစ်ညူးခြင်းကုိ ဆေးကြော၍ 

ကုိယ်တော်နှင့်တူရန်ကျွန်ုပ်တ့ုိ၏စိတ်နှလံုးကုိ အသစ်ပြုပြင်နိုင် 

မည်ကုိ ကျွန်ုပ်တ့ုိ သိရှိလာကြလိမ့်မည်။ 

ဘုရာသခင်၏ဘုန်းတော်ရောင်ခြည်တသွယ်၊ 

သခင်ခရစ်တော်၏ ဖြူစင်ခြင်း ရောင်ခြည်တစ်ဖြာသည် 

စိတ်ဝိညာဉ်ထဲသို့ ထိုးဖောက်ဝင်သွား သောအခါ၊ 

ညစ်ညူးသောအစွန်းအကွက်ရှိသမျှတ့ုိကုိ အလွန်သေချာစွာ 

ထင် ရှားသိသာစေ၍ ချို့တ့ဲပျက်စီးယုိယွင်းနေသောအရာများကုိ 

ထင်ပေါ်လာစေ လိမ့်မည်။ မသန့်ရှင်းသောအလုိဆန္ဒများ၊ 

စိတ်နှလံုးထဲ၌သစ္စာဖေါက်ခြင်းသ ဘော၊ မသန့်ရှင်းသောသော 

နှုတ်ထွက်စကားများတ့ုိကုိလည်း သိမြင်လာစေ ၏။ 

ဘုရားသခင်၏ ပညတ်တော်ကုိပယ်ဖြတ်ခြင်းဖြင့် 

အပြစ်သား၏သစ္စာ မရှိသောအမုှကုိ သူသည ်

ထင်းရှားစွာသိမြင် လာ၍ ဘုရားသခင်၏ ဝိညာဉ် တော်က 

စစ်ဆေးရှာဖွေပြုပြင်ခြင်းတန်ခိုးအားဖြင့် သူ၏စိတ်ဝိညာဉ်သည် 

ဝေဒနာခံစားနေရလျက် ဒုက္ခရောက်နေ၏။ 

သခင်ခရစ်တော်၏သန့်ရှင်း၊ အ စွန်းကင်းသော 

အကျင့်စာရိတ္တကုိ သိမြင်ရသောအခါ၊ သူသည် မိမိကုိယ်ကုိ 

ပင် ရွံရှာလာလေ၏။ 

 

(၁၀) ပရောက်ဖက်ဒံယေလသည် မိမိ၏အားနည်းခြင်း၊ 

မစုံလင်ခြင်းအပြစ်အနာဆာများကို သိမြင်ရသောအခါ သူ၌ 

အဘယ်အရာဖြစ်ခဲ့သနည်း။ 

 

ငါမူကား၊ တယောက်တည်းနေရစ်၍ ထုိကြီးစွာသော 

ရူပါရုံကုိမြင်ရလျှင်၊ ခွန်အားလျော့၍ မျက်နှာပျက်လျက်၊ 

ကုိယ်၌ အစွမ်းသတ္တိအလျှင်းမရှိ ဖြစ်လေ၏။  (ဒံယေလ 

၁၀း၈) 
 

ပရောဖက်ဒံယေလသည် 

မိမိထံသိုစေလှွတ်လုိက်တော်မူသော ကောင်းကင်တမန် 

ပတ်လည်ရှိ ဘုန်းရောင်ခြည်ကုိ မြင်ရသောအခါ သူသည် 

မိမိကုိယ်တုိင်၌ရှိနေသောအားနည်းခြင်း မစံုလင်ခြင်း 

အဖြစ်တ့ုိကုိ ထင်ရှား စွာ သိမြင်လာလေ၏။ 

အံ့သြဘွယ်ကောင်းသောရှုပါရုံကြောင့် မိမိ၌ဖြစ်ပျက် 



သောအခြေအနေကုိ သူက ဤက့ဲသို့ဘောပြထား၏။ 

“ခွန်အားလျော့၍ မျက် နှာပျက်လျက်၊ 

ကုိယ်၌အစွမ်းသတ္တိအလျှင်းမရှိဖြစ်လေ၏။” (ဒေယေလ၊ 

၁၀း၈။) ထိုက့ဲသို့ ထိခိုက်ခြင်းခံရသော စိတ်ဝိညာဉ်သည် 

၎င်း၏ကုိယ်ကျိုးရှာ သောသဘောကုိ၎င်း၊ 

ကုိယ်ကုိကုိယ်ချစ်ခင်နှစ်သက်သောသဘောကုိ၎င်း 

ရွံရှာစက်ဆုပ်လာ၍ 

သခင်ခရစ်တော်၏ဖြောင့်မတ်ခြင်းတန်ခိုးအားဖြင့် ဘု 

ရားသခင်၏ပညတ်တော်နှင့်၎င်း 

သခင်ခရစ်တော်၏အကျင့်သဘောတော်နှင့် ၎င်း 

ညီညွတ်သောစိတ်နှလံုးသန့်ရှင်းခြင်းအဖြစ်ကုိ ရှာကြလိမ့်မည်။ 

 

(၁၁) ခရစ်တော်၏သန့်ရှင်းတော်မူခြင်းကို ကျွနု်ပ်တ့ုိတွေ့ 

မြင်သောအခါ၎င်း၊ သန့်ရှင်းသော ဘုရားသခင်၏ပညတ် 

တရားမူဝါဒ၏ စစ်မှန်သော အဓိပ္ပါယ်ကို နားလည်သော 

အခါ၎င်း ရှင်ပေါလုကဲ့သို့ ကျွနု်ပ်တ့ုိသည် အဘယ်အရာကို 

ပြောကြမည်နည်း။ 

 

အထက်ကပညတ်တရားမရှိသဖြင့်၊ ငါသည် အသက်ရှင်၏။  

ပညတ်တရားပေါ်သောအခါ အပြစ် တရားသည် ရှင်ပြန်၏။  

ငါလည်း သေ၏။  (ရောမဩဝါဒစာ ၇း၉) 

 

ရှင်ပေါလုက၊ “ပညတ်တရားအားဖြင့်ရသော 

ဖြောင့်မတ်ခြင်းကုိ မေးပြန်သော်” 

အပြင်အပအပြုအမူတ့ုိနှင့်သက်ဆုိင်လျှင်၊ သူသည် “အပြစ် 

တင်ခွင့်နှင့်ကင်းလွတ်သောသူဖြစ်၏” ပြောဆုိ၏။ (ဖိလ္လိပိ၊ 

၃း၆) သို့ရာတွင် ပညတ်တရား၏ဝိညာဉ်သဘောကုိ 

သိမြင်လာသောအခါ၊ မိမိကုိယ်တုိင်သည် 

အပြစ်ရှိသောသူဖြစ်သည်ကုိ မြင်ရလေ၏။ လူများတ့ုိသည် 

ပညတ်တရားကုိ 

မိမိတ့ုိ၏အပြင်အပအသက်တာနှင့်နှိုင်းစာကြည့်ကြလျှင် 

သူသည် အပြစ်နှင့် ကင်းစင်၏။ သို့ရာတွင် 

၎င်း၏သန့်ရှင်းသောတရာများကုိ နက်နဲစွာ ဆင်ခြင် 

စစ်ဆေးကြည့်သဖြင့်၊ ဘုရားသခင်သည် သူ့အားမြင်သက့ဲသို့ 

သူသည် မိမိ ကုိယ်ကုိ မြင်လာသောအခါ သူသည် မိမိကုိယ်ကုိ 

နှိမ့်ချဦးညွတ်လျက်၊ မိမိ၏ အပြစ်ကုိဝန်ခံလေ၏။ “အထက်က 

ပညတ်တရားမရှိသဖြင့်၊ ငါသည်အသက် ရှင်၏၊ 



ပညတ်တရားပေါ်သောအခါ အပြစ်တရားသည် ရှင်ပြန်၏။ 

ငါလည်း သေ၏။” ဟု သူက ပြောဆုိ၏။ (ရောမ၊ ၇း၉။) 

သူသည် ပညတ်တရား၏ ဝိညာဉ်သဘောကုိ 

သိမြင်လာသောအခါ၊ အပြစ်တရားသည် အမှန်ကြောက် 

မက်ဘွယ်ကောင်းသောအခြေအနေ၌ ထင်ပေါ်လာ၍ 

သူ၏ကုိယ်ကုိ ချီး မြှောက်တတ်သောသဘောသည် 

ကွယ်ပျေက်သွားလေ၏။ 

 

ကျွန်ုပ်ဝိညာဉ်၏ နားခိုရာကုိ ရှာတွေ့နိုင်ရန်အလ့ုိငှါ 

ကျွန်ုပ်သည် ယေရှု၏ ဖိတ်ခေါ်ချက်ကုိ လက်ခံခဲ့ပြီး 

ကုိယ်တော်ထံမှ သင်ယူရသည့်အတွက် ကျေး ဇူးတော် 

ကြီးလှပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကုိယ်တော်သည် ကျွန်ုပ်ကုိ ဆဲွခေါ်လျက် 

ကုိယ်တော်၏နှုတ်ကပတ်တော်၌ အချိန်ယူရသောကြောင့် 

ဘုရားသခင်၏ဖြောင့်မတ်ခြင်းကုိ ကျွန်ုပ်တွေ့မြင် ရသည်။  

ထ့ုိအပြင် ကျွန်ုပ်အသက်တာနှင့် အကျင့်များသည် မသန့်ရှင်း၊ 

မစင် ကြယ်ကြောင်း မိမိကုိယ်မိမိ သိနားလည်ရပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ယခု ကုိယ်တော်သည ်ကုိယ်တော်နှင့်သဏ္ဍာန်တူလုိသော 

စိတ်ဆန္ဒကုိ  ကျွန်ုပ် နှလံုသားအတွင်းသ့ုိ 

ထည့်သွင်းပေးနေပါသည်။  သ့ုိသော်လည်း ကျွန်ုပ်သည် 

မိမိကုိယ်မိမိ ပြုပြင်ပြောင်းနိုင်ခြင်းငှါ တန်ခိုးကင်းမဲ့ကြောင်း 

နားလည် သဘောပေါက်လာရပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

အပြစ်နှင့်ပြည့်နှက်လျက်၊ အကူအညီကင်းမဲ့လျက်၊ 

သူတပါးအား အမှီသဟဲ ပြုလျက် ကုိယ်တော်ထံတော်သ့ုိ 

ကျွန်ုပ်ဖြစ်သည့်အတုိင်း ကျွန်ုပ် ချဉ်းကပ် လာနိုင်သော 

အခွင့်အထူးအတွက် ကျေးဇူးတော် ကြီးလှပါ၏။  ကျွန်ုပ် အ 

သက်တာ၌ ဘုရားသခင်၏ဘုန်းတော်ကုိ ထင်ရှားစေမည့် 



ပြောင်းလဲခြင်းကုိ ပြုလုပ်ရန် ကုိယ် တော်၏ကတိတော်ကုိ 

ကြွေးကြော်နိုင်သောကြောင့် တဖန် ကျေးဇူးတော် ကြီးလှပါ၏။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

သင်ခန်းစာ ၄ 

သံဝေဂတရား 

 

(၁) ဤအပုိဒ်ငယ်တွင် ပထမဆုံးဖော်ပြထားသော၊ အထူး 

သဖြင့် ဘုရားသခင်အား မထီမဲ့မြင်ပြုသော အပြစ်ကား 

အဘယ်နည်း။ 

 

ထာဝရဘုရားကုိ ကြောက်ရွံ့သောသဘောကား၊ 
ဒုစရိုက်ကုိမုန်းသော သဘောတည်း။  မာနထောင်လှွားခြင်း၊ 
စော်ကားခြင်း၊ မကောင်းသော လမ်းသ့ုိလုိက်ခြင်း၊ 
ကောက်သောစကားဖြင့်ပြောဆုိခြင်းတ့ုိကုိ ငါမုန်း၏။  

(သုတ္တံကျမ်း ၈း၁၃) 

 

ဘုရားသခင်သည် အပြစ်အားလံုးကုိ အတူတူလုိပင် 

သဘောထား တော်မမူပါ။ လူတ့ုိ၏အထင်အမြင်မှာက့ဲသို့ပင် 

ဘုရားသခင်၏အထင်အမြင်၌ အပြစ်အမျိုးမျိုးအစားစားရှိသည်။ 

သို့ရာတွင် လူတ့ုိ၏မျက်မှောက်၌ မှား သော ဤအမုှသို့မဟုတ် 



ထိုအမုှသည် မည်မျှလောက် သေးငယ်သည်ဟု ထင် 

ရသော်လည်း၊ ဘုရားသခင်၏ရှေ့တော်၌ မည်သည့်အပြစ်မျှ 

မသေးငယ်ပါ။ ဘုရားသခင်မူကား ခပ်သိမ်းသောအမုှတ့ုိကုိ 

အကယ်ပင်တည်ရှိသော အခြေ အနေအတုိင်း 

ထင်မှတ်တော်မူ၏။ အရက်သမားကုိ စက်ဆုတ်ရွံရှာတော်မူ 

၏။ သူ၏အပြစ်သည် သူ့အား ကောင်းကင်မှ 

ပယ်ထုတ်လိမ့်မည်ဟု မိန့်တော် မူ၏။ မာနထောင်လှွားခြင်း၊ 

ကုိယ်ကျိုးရှာခြင်းနှင့်တပ်မက်ခြင်းသဘောရှိ သူ တ့ုိကုိလည်း 

မကြာခဏ ဆံုးမပ့ဲပြင်တော်မူ၏။ သို့ရာတွင် ဘုရားသခင်ကုိသာ 

အထူးသဖြင့် ပြစ်မှားသောအပြစ်များလည်းရှိသေး၏။ 

အကြောင်းကား ၎င်း တ့ုိသည် 

ဘုရားသခင်၏ကျေးဇူးပြုတတ်သောသဘောနှင့်၎င်း၊ 

မဖေါက်ပြန် သော စကြာဝဠာတဝှမ်းလံုးတွင်ရှိ 

ကုိယ်ကျိုးမရှာသောမေတ္တာနှင့်၎င်း ဆန့် ကျင်ဘက် 

ဖြစ်ကြ၏။ သာ၍ကြီးသောပြစ်မုှများကုိ ပြုမိသောသူသည် မိမိ 

ရှက်ဘွယ်သောအဖြစ်၊ ဆင်းရဲသောအဖြစ်နှင့် 

သခင်ခရစ်တော်၏ ကျေးဇူး ကရုဏာတော်ကုိ 

လုိနေသောအဖြစ်မျိုးရှိနေသည်ကုိ သိရှိကောင်းသိရှိလိမ့် မည်။ 

သို့ရာတွင် မာနထောင်လှွားသော စိတ်သောစိတ်ရှိသူကား 

၎င်းကုိ မ လုိဟုထင်သဖြင့်၊ ၎င်းသဘောမျုိးသည် 

မိမိ၏စိတ်နှလံုးထဲ၌ သခင်ခရစ်တော် ကုိ၎င်း၊ 

ကုိယ်တော်ပေးတော်မူမည့် 

အနန္တကောင်းကြီးမင်္ဂလာတ့ုိကုိ၎င်း လက် မခံချေ။ 

 

(၂) နောင်တရသော အခွန်ခံသည် မိမိကိုယ်မိမိ အပြစ်ရှိ 

ကြောင်း သိမြင်လာသကဲ့သို့ ကျွနု်ပ်တ့ုိ၏ ရိုးစင်းသော 

ဆုတောင်းချက်များသည် မည်ကဲ့သို့ ဖြစ်သင့်ပါသနည်း။ 

 

အခွန်ခံမူကား၊ အဝေးကရပ်၍ 

ကောင်းကင်သ့ုိမမျ ှော်မကြည့်ဝံ့ဘဲ ရင်ပတ်ကုိခက်လျက်၊ အုိ 

ဘုရားသခင်၊ အပြစ်များသော အကျွန်ုပ်ကုိ 

သနားခြင်းကရုဏာစိတ် ရှိတော်မူပါဟုဆုတောင်းလေ၏။  

(ရှင်လုကာခရစ်ဝင် ၁၈း၁၃) 

 

“အိုဘုရားသခင ်အပြစ်များသော အကျွန်ုပ်ကုိ 

သနားကရုဏာ စိတ် ရိှတော်မူပါ”ဟု 

ဆုတောင်းသောအခွန်ခံသည် မိမိကုိယ်ကုိ အလွန်းဆုိးသော 



သူဟု သဘောထား၏။ အခြားသောသူတ့ုိကလည်း 

ထိုက့ဲသို့ထင်မှတ်ကြ၏။ သို့ရာတွင် သူသည် 

မိမိ၌လုိနေသောအရာကုိ သိမြင်သဖြင့် အပြစ်ဝန်ထုပ်နှင့် ၎င်း၊ 

ရှက်ကြောက်ခြင်းနှင့်၎င်း ဘုရားသခင်၏ရှေ့တော်သို့ 

ရောက်လာလျက် သနားခြင်းကရုဏာတော်ကုိ 

တောင်းလျှောက်လေ၏။ ဘုရားသခင်၏ဝိညာဉ် တော်သည ်

၎င်း၏ ကျေးဇူးရှိသောအမုှကုိပြုလုပ်၍ သူ့အားအပြစ်၏ တန်ခိုး 

မှ ကယ်လှွတ်စေရန် သူသည် မိမိ၏စိတ်နှလံုးကုိ ဖွင့်ပေး၏။ 

ဖါရိရှဲ၏ စိတ် နှလံုးမူကား ဘုရားသခင်၏ဝိညာဉ်တော် 

ပြုပြင်ခြင်းတန်ခိုးကုိ ငြင်းပယ် လျက်ရှိကြောင်း၊ 

ကြွားဝါသောသဘော ကုိယ်ကုိကုိဖြောင့်မတ်သည်ဟု 

ထင်သောသဘောနှင့်ဆုတောင်းခြင်းဖြင့် ပြုပြင်ခြင်းတန်ခိုးကုိ 

ငြင်းပယ် လျက်ရှိကြောင်း၊ ကြွားဝါသောသဘော 

ကုိယ်ကုိကုိယ်ဖြောင့်မတ်သည်ဟု ထင်သောသဘောနှင့် 

ဆုတောင်းခြင်း၏စံုလင်သော သန့်ရှင်းခြင်းအဖြစ်နှင့် 

နှိုင်းစာလုိက်သောအခါ မိမိကုိယ်တုိင်၌ 

ညစ်ညူးနေသောအဖြစ်ကုိ မသိ မ မြင်ခဲ့ချေ။ သူ၌ဘာမျှမလုိဟု 

ထင်မှတ်သဖြင့် သူသည် မည်သည့်အရာကုိမျှ မရခဲ့ချေ။ 

 

(၃) မိမိကိုယ်မိမိ အပြစ်ရှိကြောင်း သိမြင်လာပြီး နောက် ပိုင်း 

ကျွနု်ပ်တ့ုိသည် မိမိတ့ုိ၏ကိုယ်ပိုင်ကြိုးစားမှုဖြင့် အ ဘယ်ကြောင့် 

သန့်ရှင်းခြင်း အသီးများကို မသီးနုိင်ကြပါ သနည်း။ 

 

ငါသည် စပျစ်နွယ်ပင်ဖြစ်၏။  

သင်တ့ုိသည်အခက်များဖြစ်ကြ၏။  အကြင်သူ သည် ငါ၌တည်၍ 

ငါသည် လည်းသ့ူ၌တည်၏၊ ထုိသူသည် များစွာသော အသီးကုိ 

သီးတတ်၏။  ငါနှင့်ကွာလျှင် သင်တ့ုိသည် အဘယ်အမှုကုိမျ ှ မ 

တတ်နိုင်ကြ။  (ရှင်ယောဟန်ခရစ်ဝင် ၁၅း၅) 

 

သင့်၌ အပြစ်ရှိနေသောအဖြစ်ကုိ သိမြင်လျှင် 

သင့်ကုိယ်ကုိ သာ၍ ကောင်းလာအောင်ပြု 

ကျင့်နိုင်လာသည်တုိင်အောင် စောင့်ဆုိင်းမနေပါနှင့်။ 

မိမိတ့ုိသည် သခင်ခရစ်တော်ထံသို့ 

ချဉ်းကပ်ရလောက်အောင် ကောင်းသော သူများ မဟုတ်ကြဟု 

ထင်မှတ်သူ ဘယ်နှစ်ယောက်ရှိကြသလဲ။ မိမိကုိယ်တုိင် 

ကြိုးစားအားထုတ်မုှဖြင့်သာ၍ ကောင်းလာရန် သင်သည် 

မြော်လင့်သလား။ “အဲသယောပိလူသည် မိမိအဆင်းကုိ၎င်း၊ 



ကျားသစ်သည် မိမိအကွက်အ ကျားကုိ၎င်း 

ပြောင်းလဲနိုင်သေလော။ ပြောင်းလဲနိုင်လျှင် ဒုစရိုက်ကုိပြုလေ့ရှိ 

သောသူတ့ုိသည် သူ့စရိုက်ကုိ ပြုခြင်းငှာတတ်နိုင်ကြလိမ့်မည်။” 

(ယေရမိ၊ ၁၃း ၂၃။) ကျွန်ုပ်တ့ုိသည် ဘုရားသခင်ထံမှသာ 

အကူအညီကုိရရိှနိုင်ကြသည်။ ကျွန်ုပ်တ့ုိသည် သာ၍ 

ပြင်းသောတုိက်တွန်းနှိုးဆော်ချက်၊ သာ၍ ကောင်း သော 

အခွင့်ထူး သို့မဟုတ် သာ၍ 

သန့်ရှင်းသောသဘောထားများရဘို့ရန် အတွက် 

စောင့်ဆုိင်း၍မနေသင့်ပေ။ ကျွန်ုပ်တ့ုိသည် မိမိတ့ုိကုိယ်တုိင် 

ဘာမျှ မပြုလုပ်နိုင်ကြ။ မိမိတ့ုိ၌ရှိနေသောအဖြစ်မျိုးနှင့်ပင် 

သခင်ခရစ်တော်ထံသို့ လာရကြမည်။ 

 

(၄) နောင်တရခြင်းအားဖြင့် ဖြောင့်မတ်ခြင်းတရားကို 

ရှာဖွေတွေ့ရှိသော်လည်း နောက်ပိုင်းတွင် ဘုရားသခင် ထံမှ 

လှည့်ထွက်သွားသော ထုိဖြောင့်မတ်သောသူအပေါ်၌ 

အပြစ်သည် မည်သို့အကျုိးသက်ရောက်သနည်း။ 

 

သ့ုိရာတွင် တရားသောသူသည် ဖောက်ပြန်၍၊ 

အဓမ္မအမှုကုိ၎င်း၊ မတရား သောသူပြုသမျှသော စက်ဆုပ် 

ရွံ့ရှာဘွယ် အမှုတ့ုိကုိ၎င်းပြုလျှင်၊ အသက် ရှင်ရမည် လော။  

အရင်ပြုသမျှသော ဖြောင့်မတ်ခြင်းအမှုတ့ုိကုိ မမှတ်၊ သူ သည် 

လွန်ကျူးသောအမှု၊ ပြစ်မှားသော အပြစ်ကြောင့် 

အသေသတ်ခြင်းကုိ ခံရလိမ့်မည်။  

(ယေဇကျေလအနာဂတ္တိကျမ်း ၁၈း၂၄) 
 

သို့ရာတွင် ဘုရားသခင်သည် မိမိ၏ကျေးဇူးတော်ကုိ 

ငြင်းပယ် သောသူတ့ုိကုိပင် မိမိ၏မဟာမေတ္တာတော်နှင့် 

ကရုဏာတော်အားဖြင့် ကယ် တင်တော်မူလိမ့်မည်ဟု မည်သူမျှ 

မိမိတ့ုိကုိယ်ကုိ မလှည့်ဖြားစေကြနှင့်။ 

လက်ဝါးကပ်တုိင်၏အလင်း၌သာလျှင် အပြစ်သည် 

မည်မျှကြီးလေးယုတ် ညံ့ကြောင်းကုိ သိရှိနိုင်သည်။ 

ဘုရားသခင်သည် အပြစ်ရှိသောသူကုိ မစွန့် 

ပယ်နိုင်လောက်အောင် အလွန်ကောင်းမြတ်တော်မူသည်ဟု 

လူများက နှိုး ဆော်သောအခါ၊ သူတ့ုိအား ကရာနီကုန်းကုိ 

မြော်ကြည့်ကြပါစေ။ အကြောင်း မူကား၊ လူသည် 

ကယ်တင်ခြင်းခံစားဘို့ရန် အခြားနည်းလမ်းမရှိချေ။ အ 

ကြောင်းမူကား၊ ဤမျှလောက် စွန့်စားပူဇော်ခြင်းမရှိလျှင်၊ 



လူသတ္တဝါသည ်အပြစ်၏ညစ်ညူးစေသောသတ္တိမှ 

ကင်းလွတ်ခြင်းငှာ၎င်း၊ သန့်ရှင်းသော 

သတ္တဝါတ့ုိနှင့်ပေါင်းသင်းဆက်ဆံရန် အခွင့်ကုိပြန်၍ 

ခံယူနိုင်ခွင့်ရရှိခြင်းငှာ မတတ်နိုင်။ ဤအကြောင်းကြောင့်ပင် 

သခင်ခရစ်တော်သည် နားမထောင် သောသူ၏အပြစ်ကုိ 

ခံတော်မူ၏။ ဘုရားသခင့် သားတော်၏မေတ္တာတော်၊ 

ဒုက္ခဆင်းရဲနှင့် 

အသေခံတော်မူခြင်းအမုှအားလံုးတ့ုိက အပြစ်ဒုစရိုက်၏ အ 

လွန်ကြောက်မက်ဘွယ် ကြီးမားသောအဖြစ်ကုိ 

ထင်ရှားစေလေပြီ။ ၎င်းပြင် သခင်ခရစ်တော်အား မိမိကုိယ်ကုိ 

အပ်နှံခြင်းမပြုဘဲ၊ အပြစ်တန်ခိုးမှ ကင်း လွတ်ခြင်း၊ 

မြင့်မြတ်သောအသက်တာအတွက် မြော်လင့်ခြင်းတ့ုိကုိ မရရှိနိုင် 

ဟုဘော်ပြထားသေး၏။ 

 

(၅) မည်သူ၏ပုံသက်သေနောက်သို့ လုိက်လျှောက်ရန် 

ကျွနု်ပ်တ့ုိကို လမ်းညွှန်ထားပါသနည်း။ 

 

အကြောင်းမူကား၊ ထုိသ့ုိအလုိငှါ သင်တ့ုိကုိခေါ်တော်မူပြီ၊ 

ခရစ်တော်သည် ငါတ့ုိအတွက် ခံတော်မူ သည်ဖြစ်၍၊ 

ခြေတော်ရာကုိ ရှောက်လုိက်စေခြင်းငှါ 

ပုံသက်သေကုိထားတော်မူပြီ။  (၁ ပေတရုဩဝါဒစာ ၂း၂၁) 
 

နောင်တရသောသူတ့ုိသည် တခါတရံ ခရစ်ယာန်ဟု 

အခေါ်ခံနေ ကြသော သူတ့ုိ၏ အကြောင်းကုိ အစဲွပြု၍ 

“ကျွန်ုပ်သည် သူတ့ုိလောက် ကောင်းပါသေးသည်။ သူတ့ုိသည် 

သူတ့ုိ၏ အကျင့်များတွင် ကျွန်ုပ်ထက် သာ ၍ 

ကုိယ်ကုိငြင်းပယ်ခြင်း၊ ဣန္ဒြေစောင့်ခြင်း၊ မြော်မြင်ဝိရိယ 

စုိက်ခြင်းမရှိကြ ပါ။ ကျွန်ုပ်က့ဲသို့ပင် သူတ့ုိလည်း 

ကာမဂုဏ်ပျော်မွေ့ခြင်း၊ ကုိယ့်အလုိသို့လုိက် ခြင်းကုိ 

နှစ်သက်ကြသည်” ဟု ဆင်ခြင်ပေးတတ်ကြသည်။ 

ထိုနည်းအားဖြင့် အခြားသူတ့ုိ၏အပြစ်များကုိ ဘော်ပြခြင်းဖြင့် 

မိမိတ့ုိတာဝန်ပျက်ကွယ်မုှကုိ ဆင်ခြင်ပေးတတ်ကြသည်။ 

သို့ရာတွင် အခြားသူတ့ုိ၏အပြစ်များနှင့် ချို့ယွင်း ချက်များကုိ 

ထောက်လျက် တစံုတယောက်သောသူ၏အပြစ်ကုိ မလှွတ်နိုင်။ 

အကြောင်းမူကား၊ ထာဝရဘုရာသည် ကျွန်ုပ်တ့ုိအား 

မှားယွင်းတတ်သော လူကုိ ပံုသက်သေအဖြစ်နှင့် 

ဘောပြထားတော်မမူ။ အစွန်းအကွက်ကင်းသော 



ဘုရားသားတော်ကုိ ကျွန်ုပ်တ့ုိ၏ပံုသက်သေအဖြစ် 

ပေးတော်မူ၏။ ၎င်းပြင် ခရစ်ယာန်ဟု ခေါ်ဝေါ်နေသောသူတ့ုိ၏ 

အမှားကုိစွပ်စဲွနေသောသူတ့ုိသည် 

သာ၍ကေင်းသောအသက်တာ၊ 

သာ၍မြင့်မြတ်သောပံုသက်သေကုိပြဘို့ သင့် 

သောသူများဖြစ်ကြသည်။ ခရစ်ယာန်သည် 

ဘယ်က့ဲသို့ဖြစ်အပ်သည်ဟု သူ တ့ုိ၌ ထိုမျှလောက် 

မြင့်မြတ်သောစိတ်ကူးရှိခဲ့လျှင်၊ သူတ့ုိ၏အပြစ်သည် ထို 

မျှလောက်ပင် ကြီးကျယ်သည ်မဟုတ်လော။ သူတ့ုိသည် 

အဘယ်အရာမှန် သည်ကုိသိသော်လည်း ၎င်းအမုှကုိ ပြုကျင့်ရန် 

ငြင်းပယ်ကြ၏။ 

 

(၆) သန့်ရှင်းသောဝိညာဉ်တော်၏ တောင်းပန်တုိးလျုိှး 

နေသောအသံကို လျစ်လျူရှုခြင်းနှင့် အပြစ်ကို မစွန့် 

လွှတ်နုိင်သော အန္တရာယ်ကား အဘယ်နည်း။ 

 

ဖြောင့်သောသဘောသည် ဖြောင့်မတ်သော 

သူတ့ုိကုိပဲ့ပြင်တတ်၏။  ကောက်သောသဘောမူကား၊ 
လွန်ကျူးသောသူတ့ုိကုိ ဖျက်ဆီးတတ်၏။  

ဖြောင့်မတ်ခြင်း ပါရမီသည်စုံလင်သောသူတ့ုိကုိ ပဲ့ပြင်တတ်၏။  

မတရား သောသူမူကား၊ မိမိမတရားသော အမှုအားဖြင့် 

ဆံုးရှုံးတတ်၏။  (သုတ္တံကျမ်း ၁၁း၃၊ ၅) 
 

နေ့ရက်ရွှေ့ဆုိင်းမနေပါနှင့်။ သင်၏အပြစ်ကုိစွန့်ပစ်၍ 

သခင်ယေရှု အားဖြင့် စိတ်နှလံုးဖြူစင်ရန် ရှာဖွေခြင်းအမုှကုိ 

ရက်ရွှေ့မနေပါနှင့်။ ဤအ ချက်၌ 

ထောင်ပေါင်းများစွာသောသူတ့ုိသည် ထာဝရဆံုးရှုံးခြင်းသို့ 

ရောက် သည်တုိင်အောင် မှားခဲ့ကြပြီ။ အသက်တာသည် 

တုိတောင်း၍မသေချာ ကြောင်းကုိ အထူးပြောမနေလုိပါ။ 

သို့ရာတွင် အပြစ်တွင် နစ်မွန်းလျက်နေရန် ရွေးချယ်ခြင်းဖြင့် 

ဘုရားသခင်၏သန့်ရှင်းသောဝိညာဉ်တော်က တောင်းပန် 

နှိုးဆော်နေသော အသံတော်ကုိ လုိက်နာဘို့ရန် 

နှောင့်နှေးနေခြင်း၌ ကြောက်စ ရာကောင်းသော ဘေးဥပဒ်ရှိ၏။ 

ဤက့ဲသို့ အပြစ်၌ နေလုိသည့်အတွက်ပင် ဧကန်အမှန် 

နှောင့်နှေးနေခြင်း ဖြစ်သည်။ အပြစ်သည် မည်မျှလောက်သေး 

ငယ်သည်ဟုထင်ရသော်လည်း၊ ၎င်းကုိ ပြုကျင့်လျှင် 

အကန့်အသတ် မရှိ သောဆံုး ရှုံးခြင်းကုိသာ ဖြစ်စေလိမ့်မည်။ 



ကျွန်ုပ်တ့ုိ မအောင်မြင်သောအရာ သည ်ကျွန်ုပ်တ့ုိကုိ 

နိုင်နင်းလျက် ကျွန်ုပ်တ့ုိအားပျက်စီးခြင်းသို့ ရောက်စေရန် 

စီမံလိမ့်မည်။ 

အာဒံနှင့်ဧဝတ့ုိက တားမြစ်ထားသောအပင်၏အသီးကုိ 

စားခြင်း လောက် သေးငယ်သောအမုှကလေးတွက် 

ဘုရားသခင်၏မိန့်မှာတော်မူသည် အတုိင်း 

ကြောက်စရာကောင်းသောအကြောင်းအရာဖြစ်နုိင်လိမ့်မည် 

မဟုတ် ဟု မိမိတ့ုိစိတ်၌ တွေးထင်ကြလေ၏။ သို့ရာတွင် 

ဤငယ်သောအမုှကလေး သည် 

ဘုရားသခင်၏မပြောင်းလဲသန့်ရှင်းသော ပညတ်တရားတော်ကုိ 

လွန် ကျူးခြင်းဖြစ်သောကြောင့်၊ ထိုအမုှသည် 

လူအားဘုရားသခင်နှင့် ဝေးကွာစေ လျက်၊ 

ကျွန်ုပ်တ့ုိ၏လောကထဲသို့ သေခြင်းတရားလမ်းများကုိ 

သက်ရောက် စေလေပြီ။  

လူ၏နားမထောင်ခြင်းအမုှကြောင့် 

ကာလအဆက်ဆက်ကျွန်ုပ်တ့ုိ ၏ကမ္ဘာမြေကြေီးမှ 

ငိုကြွေးသံများကုိ အစဉ်သဖြင့် ကြားနေရကြလျက်၊ ဖန် 

ဆင်းထားသမျှသောအရာအပေါင်းတ့ုိသည် 

ဝေဒနာခံစားနေရကာ ညည်းညူ ၍ ဒုက္ခရောက်လျက်ရှိကြ၏။ 

လူသည် ဘုရားသခင်ကုိ ပုန်ကန်ခြင်းကြောင့်၊ ကောင်းကင်၌ပင် 

ထိခိုက်ခြင်းခံရ၏။ ကရာနီကုန်းသည် ပညတ်တရားတော် ကုိ 

လွန်ကျူးခြင်းအပြစ်ကုိ ဖြေလှွတ်ရန်အတွက် လုိအပ်သည့် 

အလွန်အံ့သြ ဘွယ် စွန့်စားပူဇော်ခြင်း၏ 

အထမ်းအမှတ်အဖြစ်နှင့် တည်ရှိနေ၏။ အပြစ်ဒုစ ရိုက်ကုိ 

သေးငယ်ပေါ့ဆသော အရာကလေးက့ဲသို့ ကျွန်ုပ်တ့ုိသည် 

မထင်မ မှတ်အပ်ပေ။ 

 

(၇) ကျွနု်ပ်တ့ုိ၏အသက်တာထဲ၌ သိသာမြင်သာသော အပြစ်ကို 

ဆက်လက်ထိန်းသိမ်းထားခြင်း၏ ရလဒ်ကား အဘယ်နည်း။ 

 

အဓမ္မလူသည် မိမိပြုသော ဒုစရိုက်အပြစ်ဖြင့် ဘမ်းမိခြင်း၊ 

မိမိအပြစ်ကြုိးတ့ုိ ဖြင့် ချည်နှောင်ခြင်းကုိ ခံရလိမ့်မည်။  

(သုတ္တံကျမ်း ၅း၂၂) 
 

လွန်ကျူးခြင်းအမုှတုိင်း၊ သခင်ခရစ်တော်၏ 

ကျေးဇူးတော်ကုိ အမုှ မထား၊ ငြင်းပယ်သောအမုှတုိင်းတ့ုိသည် 

သင့်အပေါ်၌ ပြန်၍ ထိခိုက်လိမ့် မည်။ စိတ်နှလံုးကုိ ခိုင်မာစေ၍ 



စိတ်ဆန္ဒကုိ ဆုတ်ယုတ်စေပြီး သိနားလည် 

တတ်သောဉာဏ်ကုိထို င်းစေလျက်၊ 

ဘုရားသခင်၏ဝိညာဉ်တော်က ကြင်နာ 

စွာနှိုးဆော်တုိက်တွန်းနေသည်ကုိ 

လုိက်နာလုိသောစိတ်နည်းပါးလာသည် မက၊ 

လုိက်နာနိုင်သောသတ္တိပင် ဆုတ်လျော့သွားစေလိမ့်မည်။ 

အများသောသူတ့ုိသည် မိမိတ့ုိအလုိရှိသောအခါ 

မကောင်းသော လမ်းကုိ လဲှွရှောင်နိုင်လိမ့်မည်ဟု 

ထင်မှတ်လျက် မိမိတ့ုိအထဲ၌ လုှပ်ရှားထ 

ကြွနေသောသြတ္တပ္ပစိတ်ကုိ ဆိတ်ငြိမ်နေေတတ်ကြသည်ဟု 

ထင်မှတ်ကြ သည်။ သန့်ရှင်းသောဝိညာဉ်တော်ကုိ 

အငြုိးထားလျက် စာတန်အလုိသို့ လုိက်နေကြပြီးနောက်၊ 

အလွန်ကြောက်မက်ဘွယ် ကောင်းသောအဆံုး အ 

ချိန်၌သူတ့ုိသည် မိမိ၏လမ်းကုိ ပြောင်းလဲှွနိုင်ကြသည်ဟု 

ထင်မှတ်ကြသည်။ သို့ရာတွင်ဤအမုှကုိအလွယ် 

တကူနှင့်မပြုလုပ်နိုင်ချေ။ အသက်တာတစ် လျှောက်လံုးတွင် 

တွေ့ကြုံသင်ကြားခဲ့ရသော ဗဟုသုတ့ုိသည် အကျင့်စာရိတ္တ 

ကုိ လံုးလံုး စီမံဖန်တီးနေသဖြင့်၊ အနည်းငယ်သောသူတ့ုိသာ 

ထိုအချိန်အခါ၌ သခင်ယရှု၏ပံုသဏ္ဍာန်ကုိ လက်ခံရန် 

လုိလားတတ်ကြသည်။ 

မှားသောအကျင့်တစ်ခု၊ အပြစ်ရှိသော 

အလုိဆန္ဒတခုပင်လျှင်၊ ဆက်လက်ပြုကျင့်ကြံစည်နေခဲ့သော်၊ 

ဧဝံဂလိတရား၏ တန်ခိုးတော်အားလံုး ကုိ အဆံုး၌ 

ပြယ်ပျောက်သွားစေလိမ့်မည်။ အပြစ်၌ နစ်မွန်းနေသော အပြစ် 

ရှိသမျှသည် ဘုရားသခင်ကုိ မနှစ်သက်စေရန် စိတ်ဝိညာဉ်ကုိ 

ခိုင်မာစေ၏။ ဘုရားတရားကုိ မကြည်ညိုသောသဘောတွင်၊ 

စိတ်ခိုင်မာသောသူ သို့မဟုတ် သမ္မာတရားတော်ကုိ မုိက်မဲစွာ 

အမုှမထားသောသူသည် မိမိစုိက်ပျိုးသော 

အရာ၏အသီးအနှံကုိ အဆံုး၌ ရိတ်ရလေသည်။ 

ဆုိးသောအမုှကုိ ပေါ့ပေါ့ဆ ဆ 

ထင်မှတ်တတ်သောသူတ့ုိအကြောင်းနှင့် သက်ဆုိင်၍ 

ကျမ်းစာတွင်၊ အ ပြစ်ပြုသောသူသည် “မိမိအပြစ်ကြိုးတ့ုိဖြင့် 

ချည်နှောင်ခြင်းကုိခံရလိမ့်မည်” 

ဟုပညာရှိတပါးပြောထားသောစကားများထက် 

သာ၍ကြောက်စရာကောင်း သော 

သတိပေးစကားမရှိတော့ချေ။ (သုတ္တံကျမ်း၊၅း၂၂) 

 



(၈) ကယ်တင်ခြင်းအတွက် ခရစ်တော်၏ဖိတ်ခေါ်ချက်ကို 

ကျွနု်ပ်တ့ုိ မည်သည့်အချိန်တွင် တုန့်ပြန်သင့်ပါသနည်း။ 

 

ဗျာဒိတ်တော် အချက်ဟူမူကား၊ နှစ်သက်ဖွယ်သောအချိန်၌ 

သင်၏စကားကုိ ငါနားထောင်ပြီး။  

ကယ်တင်ရာနေ့ရက်ကာလ၌ သင့်ကုိ ငါမစပြီဟု 

လာသည်နှင့်အညီ ယခုပင်နှစ်သက်ဖွယ်သောအချိန် ရှိ၏။  

ယခုပင်ကယ်တင်ရာ နေ့ရက်ကာလရှိ၏။  (၂ ကောရိန်သု ၆း၂) 

 

သခင်ခရစ်တော်သည် ကျွန်ုပ်တ့ုိအား အပြစ်မှ 

ကယ်လွတ်ရန် အ သင့်ရှိတော်မူ၏။ သို့သော ်

ကျွန်ုပ်တ့ုိအလုိမတူဘဲ အတင်းအကြပ်ပြုတော် မမူ။ အပြစ်ကုိ 

ဆက်လက်ကျူးလွန်နေခြင်းဖြင့် မကောင်းမုှဒုစရိုက်ဘက်၌ သာ 

လံုးလံုးစိတ်ညွတ်နေ၍ အပြစ်မှ လွတ်ဘို့ရန် ကျွန်ုပ်တ့ုိသည် 

အလုိမရှိ ကြလျှင်၊ ကုိယ်တော်၏ကျေးဇူးတော်ကုိ 

လက်မခံလုိကြလျှင်၊ ကုိယ်တော် သည် မည်က့ဲသို့ 

ပြုလုပ်နိုင်တော်မူဦးမည်လဲ။ ကျွန်ုပ်တ့ုိသည် ကုိယ်တော်၏ 

မေတ္တာတော်ကုိ အသေအချာငြင်း ပယ်ခြင်းဖြင့် 

မိမိတ့ုိကုိယ်ကုိ ဖျက်ဆီးခဲ့ ကြပြီ။ 

“ယခုပင်နှစ်သက်ဘွယ်သောအချိန်ရှိ၏။ ယခုပင် 

ကယ်တင်ရာနေ့ရက် ကာလရှိ၏။” “ယနေ့တွင် သင်တ့ုိသည် 

ဗျာဒိတ်တော်အသံကုိ ကြားလျက်ရှိ သည်ဖြစ်၍၊ ခိုင်မာသော 

စိတ်နှလံုးမရှိကြနှင့်။” (၂ကောရိန်သု၊ ၆း၂။ ဟေဗြဲ၊ ၃းရ၊၈။) 

 

(၉) လှည့်စားရန် ရည်ရွယ်ချက်ရှိသော နှလုံးသားမှ လွတ် 

မြောက်ရန် တစ်ခုတည်းသောစိတ်ချရသည့် ဆုတောင်း 

ချက်ကား အဘယ်နည်း။ 

 

အုိဘုရားသခင်၊ အကျွန်ုပ်ကုိ စစ်ကြော၍၊ အကျွန်ုပ်၏နှလံုးကုိ 

သိမှတ်တော် မူပါ။  စုံစမ်း၍ စိတ်အထင်များကုိလည်း 

သိမှတ်တော်မူပါ။  ဆုိးသောလမ်းသ့ုိ အကျွန်ုပ်လုိက်သည် 

မလုိက်သည်ကုိ ကြည့်ရှု၍၊ ထာဝရလမ်းထဲသ့ုိ သွေး 

ဆောင်တော်မူပါ။  (ဆာလံကျမ်း ၁၃၉း၂၃-၂၄) 

 

“လူသည် အဆင်းသဏ္ဍာန်ကုိကြည့်ရှုတတ်၏၊ 

ထာဝရဘုရားမူ ကား နှလံုးကုိ ကြည့်ရှုတတ်သည်။” 

(ဓမ္မရာဇဝင်ပထမစောင်၊ ၁၆းရ။) လူ၏ စိတ်နှလံုးသည် 



အတွင်း၌ ဝမ်းမြောက်ခြင်းနှင့် ဝမ်းနည်းခြင်းတ့ုိ၏ တုိက်လှန် 

ခြင်းနှင့်ပြည့်ဝနေ၏။ လမ်းမှားလျက် 

ထင်ရာရောက်နေသောစိတ်ဖြစ်၍ ညစ် ညူးခြင်း၊ 

လှည့်ဖြားခြင်းအမျိုးမျိုးနှင့်ပြည့်ဝလျက်ရှိသောစိတ်ဖြစ်၏။ ကုိယ် 

တော်သည် လူ၏စိတ်နှလံုးတွင်ရှိသော အကြံအစည်၊ 

ရည်ရွယ်ချက်နှင့် အလုိ ဆန္ဒများကုိ သိရှိတော်မူ၏။ 

သင်၏စိတ်ဝိညာဉ်သည် ထိုသို့စွန်းကွက်နေသည် အတုိင်းပင်၊ 

ကုိယ်တော်ထံသို့ ချဉ်းကပ်လော့။ အလံုးစံုတ့ုိကုိ သိမြင်တော်မူ 

သောအရှင်အား၊ မိမိ၏နှလံုးအခန်းများကုိ 

ဖွင့်ပေးလျက်ဆာလံဆရာက့ဲသို့၊ “အိုဘုရားသခင်၊ အကျွန်ုပ်ကုိ 

စစ်ကြော၍ အကျွန်ုပ်နှလံုးကုိသိမှတ်တော်မူပါ။ 

စံုစမ်း၍စိတ်အထင်များကုိလည်း သိမှတ်တော်မူပါ။ 

ဆုိးသောလမ်းသို့ အ ကျွန်ုပ်လုိက်သည် 

မလုိက်သည်ကုိကြည့်ရှု၍၊ ထာဝရလမ်းထဲသို့ သွေးဆောင် 

တော်မူပါ” ဟုကြွေးကြော်ပါလော့။ (ဆာလံကျမ်း၊ ၁၃၉း ၂၃၊ ၂၄)  

အများသောသူတို့သည် ဘုရားဝတ်၌ မွေ့လျော်ခြင်းတမျုိး 

ဖြစ် သည့် အသိဉာဏ်နှင့်စပ်ဆုိင်သော ဘာသာတရားတမျုိးကိ ု

လက်ခံကြသည်။ သင်၏ဆုတောင်းချက်ကား၊ “အိုဘုရားသခင်၊ 

အကျွန်ုပ်အထဲ၌ စင်ကြယ ်သောနှလုံးကို ဖန်ဆင်းတော်မူပါ။ 

မြဲမြံတည်ကြည်သောသဘောကို အသစ်ပြ ုပြင်တော်မူပါ” 

ဟူသောအချက်ဖြစ်ပါစေ။ (ဆာလံကျမ်း၊ ၅၁း၁၀။) သင်၏ 

စိတ်ဝိညာဉ်နှင့် မှန်ကန်စွာပြုပါ။ သင်၏သေတတ်သော 

အသက်တာသည် ဒုက္ခရောက်နေလျှင်၊ သင်သည် တတ်နုိင်သမျှ 

စိတ်အားကြီးစွာနှင့် ဆက်လက် ကြိုးစားပါ။ ဤအမုှသည ်

သင်၏စိတ်ဝိညာဉ်နှင့် ဘုရားသခင်၏ စပ်ကြား တွင် 

ထာဝရကာလအတွက် ဆံုးဖြတ်ရမည့်အမုှ ဖြစ်ပေသည်။ 

စိတ်ကူးနှင့် သာ မြော်လင့်နေလျက် ဘာမျှထပ်မံမပြုလုပ်ဘဲနေလျှင် 

သင်သည် အမှန် ပျက်စီးခြင်းသို့ ရောက်လိမ့်မည်။ 

 

(၁၀) ကျွနု်ပ်တ့ုိကို နောင်တလမ်းသို့ ခေါ်ဆောင်မည့် 

ဘုရားသခင်၏ နုှတ်ကပတ်တရားတော်ကို ဆုတောင်း ခြင်းဖြင့် 

လေ့လာရာတွင် ရရှိမည့် အကျုိးကျေးဇူး ငါးခု ကား 

အဘယ်နည်း။  

 

ယေရှုခရစ်ကုိ ယံုကြည်ခြင်းအားဖြင့် ကယ်တင်ခြင်းအလုိငှါ 

ပညာကုိ ပေးနိုင် သော ဓမ္မကျမ်းစာကုိ 

ငယ်သောအရွယ်မှစ၍ လေ့ကျက် သည်ကုိ၎င်း သိမှတ် 



သည်နှင့်၊ အထက်ကသင်၍ နှလံုးသွင်းမိသော အယူဝါဒ၌ 

တည်နေလော့။  ထုိကျမ်းစာရှိသမျ ှသည် ဘုရားသခင် 

မှုတ်သွင်းတော်မူသော အားဖြင့်ဖြစ်၍၊ ဘုရားသခင်၏ 

လူသည်စုံလင်သောသူ၊ ကောင်းသော အမှုအမျိုးမျ ိုးတ့ုိကုိ 

ပြုစုခြင်းအလုိငှါ ပြင်ဆင်သောသူ ဖြစ်မည်အကြောင်း၊ 

ဩဝါဒပေးခြင်း၊ အပြစ်ကုိဘော်ပြခြင်း၊ ဖြောင့်မတ်စွာ ပြုပြင်ခြင်း၊ 

တရားကုိ သွန်သင်ခြင်း၊ ဖြောင့်မတ်စွာ ပြုပြင်ခြင်း၊ 

တရားကုိသွန်သင်ခြင်း ကျေးဇူးများကုိ ပြု တတ်၏။  (၂ 

တိမောသေဩဝါဒစာ ၃း၁၅-၁၇) 

 

ဘုရားသခင်၏နှုတ်ကပတ်တော်ကုိ ဆုတောင်းလျက် 

လေ့ကျက် ပါ။ ထိုနှုတ်ကပတ်တော်တွင်ပါရှိသော 

ဘုရားသခင်၏ပညတ်တော်၌၎င်း၊ 

သခင်ခရစ်တော်၏အသက်တာအကြောင်း၌၎င်း၊ 

သန့်ရှင်းခြင်းနှင့်ဆုိင်သော အခြေခံတရားကြီးကုိ သင်တ့ုိအား 

ဘော်ပြထားပါသည်။ ဤက့ဲသို့ သော “သန့်ရှင်းခြင်းမရှိလျှင်၊ 

အဘယ်သူမျှထာဝရဘုရားကုိ မဖူးမမြင်ရ။” ဟေဗြဲ၊ ၁၂း၁၄။ 

၎င်းသည် အပြစ်ကုိ ဘော်ပြ၏။ ကယ်တင်ရာလမ်းကုိလည်း 

ထင်ရှား စွာဘော်ပြ၏။ သင်၏စိတ်ဝိညာဉ်အား 

ဘုရားသခင်မိန့်တော်မူသော စကား သံက့ဲသို့ ၎င်းကုိ 

သတိပြုပါ။ 

 

(၁၁) နောင်တတရားလက်ဆောင်ကို ပေးသော ခရစ် 

တော်အားဖြင့် ဘုရားသခင်သည် ကျွနု်ပ်တ့ုိအတွက် အ 

ဘယ်အရာများ လုပ်ဆောင်ပေးနေပါသနည်း။ 

 

ထုိတရားဟူမူကား၊ ဘုရားသခင်သည် ခရစ်တော်အထဲ၌ 

ရှိနေလျက်၊ လော ကီသားတ့ုိ၏ အပြစ်များကုိ မှတ်တော်မမူ၊ 

ရန်ကုိငြိမ်းစေ၍ ကုိယ်တော်နှင့် မိဿဟာယဖွဲစ့ေတော်မူ၏။  

ထုိမိဿဟာယတရားကုိလည်း ငါတ့ုိ၌ အပ်ပေး တော်မူ၏။  (၂ 

ကော ၅း၁၉) 

 

အပြစ်၏ကြီးကျယ်သောအဖြစ်ကုိ သင်သည် 

သိမြင်လျှင်၊ သင့် ကုိယ်တုိင် အကယ်ပင် 

ဖြစ်နေသောအခြေအနေကုိ သင်သည် အပြစ်ရှိသော သူတ့ုိကုိ 

ကယ်တင်အံ့သောငှာ ကြွလာတော်မူ၏။ ဘုရားသခင်အား 

ကျွန်ုပ် တ့ုိနှင့် မိဿဟာယဖ့ဲွစေရန် ကျွန်ုပ်တ့ုိက သွား၍ 



တောင်းပန်နေရသည် မဟုတ်။ 

ဘုရားသခင်သည်သခင်ခရစ်တော်၌ “လောကအား 

ကုိယ်တော်နှင့် မိဿဟာယ ဖ့ဲွစေတော်မူ၏” (၂ကောရိန်သု 

၅း၁၉။) အို၊ မည်မျှအံ့သြဘွယ် 

ကောင်းသောမေတ္တာဖြစ်သလဲ။ ကုိယ်တော်သည် 

မိမိ၏သိမ်မွေ့သော မေတ္တာ တော်အားဖြင့် 

မှားနေသောသားသမီတ့ုိ၏ စိတ်နှလံုးကုိ ဆဲွငင်လျက်နေတော် 

မူ၏။ ဘုရာသခင်သည် ကယ်ဆယ်ရန် 

ရှာကြံနေသောသူတ့ုိ၏အပြစ်နှင့် မှား သောအမုှများကုိ 

သည်းခံတော်မူသက့ဲသို့ မည်သည့်လောကီမိဘ တယောက် မျှ 

သည်းခံနိုင်မည် မဟုတ်။ အပြစ်ပြုသောသူကုိ မည်သူမျှ 

ကြင်နာစွာ တောင်းပန်တုိက်တွန်းနေကြမည် မဟုတ်။ 

လမ်းမှားလျက် လှည့်လည်နေ သောသူအား ဘုရားသခင်ထက် 

မည်သူသည် သာ၍ ကြင်နာစွာ တောင်းပန် နေလိမ့်မည်လဲ။ 

ဘုရားသခင်၏ဂတိတော်နှင့် သတိပေးစကားအပေါင်းတ့ုိ ကား 

မပြောပြနိုင်လောက်အောင် 

ကြီကျယ်သောမေတ္တာတော်၏အရှိန်ပင် ဖြစ်ကြသည်။ 

 

(၁၂) ယေရှုသည် မည်သူကို ကယ်တင်ဖို့ရန် ကြွလာခဲ့ သနည်း။ 

 

ယေရှုခရစ်သည ်အပြစ်ရှိသောသူတ့ုိကုိ ကယ်တင်ခြင်းငှါ၊ 

ဤလောကသ့ုိ ကြွလာတော်မူသည် ဟူသောစကားသည ်

သစ္စာစကားဖြစ်၏။  အကြွင်းမဲ့ ခံယူအပ် 

သောစကားလည်းဖြစ်၏။  အပြစ်ရှိသော သူတ့ုိတွင် ငါသည် 

အကြီးဆံုးဖြစ်၏။  (၁ တိမောသေဩဝါဒစာ ၁း၁၅) 

 

သင်သည် အပြစ်များသောသူဖြစ်သည်ဟု ပြောဆုိရန် 

စာတန် သည် သင့်ထံလာသောအခါ၊ သင်၏ရွေးနှုတ်ရှင်ကုိ 

မြော်ကြည့်လျက် ကုိယ် တော်၏ကုသိုလ်အကြောင်းကုိပြောပြ 

လော့။ သင့်အားမစကူညီမည့်အရာ သည် 

ကုိယ်တော်၏အလင်းကုိ ကြည့်ခြင်းအမုှ ဖြစ်သည်။ 

သင်၏အပြစ်ကုိ ဝန်ခံပြီးနောက် “ယေရှုခရစ်သည် 

အပြစ်ရှိသောသူတ့ုိကုိ ကယ်တင်ခြင်းငှာ ဤလောကသို့ 

ကြွလာတော်မူသည်” ဟု ရန်သူအားပြောပြလော့။ (၁ တိမော 

သေ၊ ၁း၁၅။) ၎င်းပြင် ကုိယ်တော်၏ 

မနှိုင်းယှဉ်နိုင်သောမေတ္တာတော်အားဖြင့် သင်သည် 

ကယ်တင်ခြင်း ရရိှမည်။ 



 

(၁၃) ဘုရားသခင်ကို အချစ်ဆုံးသောသူသည် အဘယ်သူ 

နည်း။ 

 

ရှိမုန်က "ထပ်မံခွင့်လွှတ်တ့ဲသူကို ငါထင်တယ်" 

လို့ပြန်ပြောတယ်။ ကိုယ်တော်ကလည်း၊ သင်သည် မှန်ကန်စွာ 

စီရင်တော်မူပြီဟု မိန့်တော်မူ၏။  

ဒါကြောင့် အများကြီးရှိတ့ဲ သူ့အပြစ်တွေဟာ 

ခွင့်လွှတ်ခံရတယ်လို့ ကျွန်တော်ပြောပါတယ်။ ဒါပေမဲ့ 

ခွင့်လွှတ်မှုနည်းတ့ဲသူကတော့ အချစ်လေးပဲ။" (လူကု ၇:၄၃, 

လူကု ၇:၄၇) 

 

ယေရှုသည် ရှိမုန်အား၊ ကြွေးရှိသောသူနှစ် 

ဦးအကြောင်းနှင့် စပ် ဆုိင်၍ မေးခွန်းတခုကုိ မေးတော်မူ၏။ 

တဦးသည် မိမိသခင်အား အနည်းငယ် သောအကြွေးကုိ 

ပေးစရာရှိ၏။ အခြားတဦး၌ အလွန်းများသော အကြွေး ကုိ 

ပေးစရာရှိ၏။ သို့ရာတွင် သခင်သည် နှစ်ဦးစလံုးကုိ 

အပြစ်လွတ်၏။ ထို့ နောက် သခင်ခရစ်တော်က ရှိမုန်အား၊ 

အဘယ်သူသည် မိမိသခင်ကုိသာ၍ ချစ်မည်နည်းဟု 

မေးတော်မူ၏၊ ရှိမုန်က “သာ၍ ကျေးဇူးခံရသောသူသည် 

သာ၍ ချစ်လိမ့်မည်”ဟုပြန်ဖြေ၏။ (လုကာ၊၇း၄၃။) 

ကျွန်ုပ်တ့ုိသည် အပြစ် များသောသူများ ဖြစ်ခဲ့ကြပြီ။ သို့သော် 

သခင်ခရစ်တော်သည် ကျွန်ုပ်တ့ုိ၏ အပြစ်ကုိ 

ပြေလွတ်စေခြင်းငှာအသေခံတော်မူ၏။ ကုိယ်တော်၏ စွန့်စား 

ဆက်ကပ်ခြင်းတည်းဟူသော ကုသိုလ်ကောင်းမုှတော်ကြီးသည် 

ကျွန်ုပ်တ့ုိ အတွက် ခမည်းတော်ရှေ့တွင် ဆက်ကပ်ရန် 

လံုလောက်ပေ၏။ ကုိယ်တော်က 

များစွာအပြစ်လှွတ်ခြင်းခံရသောသူတ့ုိသည် ကုိယ်တော်ကုိ 

များစွာ ချစ်ခင်ကြ ၍ 

ကုိယ်တော်၏မဟာမေတ္တာတော်နှင့်အနန္တစွန်းစား 

ပူဇော်ခြင်းအမုှအတွက် ကုိယ်တော်ကုိ ချီးမွမ်းရန် သူတ့ုိသည် 

ကုိယ်တော်နှင့်အနီးကပ်ဆံုး ရပ်နေကြ လိမ့်မည်။ 

ကျွန်ုပ်တ့ုိသည် ဘုရားသခင်၏မေတ္တာတော်အကြောင်းကုိ 

အလွန် ရှင်းလင်းစွာ သိနားလည်လာကြသောအခါ၌၊ 

ကျွန်ုပ်တ့ုိသည် အပြစ်၏ကြီး လေးသောအဖြစ်ကုိ 

ကောင်းစွာသိရှိလာကြ၏။ ကျွန်ုပ်တ့ုိသည် ကျနွ်ုပ်တ့ုိထံ 

သို့ခပေးလုိက်သောမေတ္တာကြိုး၏အရှည်အလျားကုိ 



ကျွန်ုပ်တ့ုိသိမြင်ရကြ သောအခါ၊ ကျွန်ုပ်တ့ုိအတွက် 

သခင်ခရစ်တော်ပြုတော်မူသော အနန္တစွန့်စားပူ 

ဇော်ခြင်းအကြောင်းကုိ ကျွန်ုပ်တ့ုိသည် 

သိရှိနားလည်လာကြသောအခါ၊ ကျွန်ုပ်တ့ုိ၏စိတ်နှလံုးသည် 

နူးညံ့ကြေကဲွခြင်းနှင့် ညွတ်ပျောင်းလာကြ၏။ 

 

ကျွန်ုပ်သည် ကျွန်ုပ်၏ကယ်တင်ရှင်ဆီ နီးကပ်စွာ 

ချဉ်းလာလေလေ ကယ် တင်ရှင်၏ဖြောင့်မတ်ခြင်းကုိ 

မြင်လေလေဖြစ်၏။  ကျွန်ုပ်အသက်တာနှင့် 

အကျင့်စရိုက်များသည် မသန့်ရှင်း၊ မစင်ကြယ်ကြောင်း 

သိမြင်လာရသည်။  ကျွန်ုပ်ကယ်တင်ရှင်နှင့် 

ပုံသဏ္ဍာန်တော်ပို၍ တူလုိသည်မှာ ကျွန်ုပ်၏ ရိုးသား သော 

ဆန္ဒဖြစ်ပါသည်။  

 

စက်ဝိုင်းဝိုင်းပါ။  ဟုတ်က့ဲ   မဆံုးဖြတ်ပါ 

 

နောင်တသည်  ခံစားရမည့် အပြစ်ဒဏ်ခံရမည်ကုိ 

ကြောက်ရွံ့ခြင်း မဟုတ် ဘဲ အပြစ်အတွက် အမှန်ပင် 

ဝမ်းနည်းခြင်း ဖြစ်ကြောင်း ကျွန်ုပ်နားလည်ရ သည်။  

 

စက်ဝိုင်းဝိုင်းပါ။  ဟုတ်က့ဲ   မဆံုးဖြတ်ပါ 

 

ကျွန်ုပ်နှလံုးသားထဲသ့ုိ ကုိယ်တော်ထည့်ပေးသော 

နောင်တလက်ဆောင် အတွက် ယေရှုခရစ်တော်ကုိ 

ကျေးဇူးတင်ပါသည်။  ထုိနောင်တတရား အတုိင်း 

အသက်ရှင်ရန် ကျွန်ုပ် ရွေးချယ်ပါသည်။  

 

စက်ဝိုင်းဝိုင်းပါ။  ဟုတ်က့ဲ   မဆံုးဖြတ်ပါ 
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________ 



 

 
သင်ခန်းစာ ၅ 

အပြစ်ကို ဘော်ပြဝန်ချခြင်း 

 

(၁) အပြစ်သားဖြစ်သော ကျွနု်ပ်တ့ုိသည် ဂရုဏာတော်ကို 

ခံစားဖို့ရန် မည့်သည့်အခြေအနေများ ရှိပါသလဲ။  

 

မိမိအပြစ်ကုိ ဝှက်ထားသောသူသည် ချမ်းသာမရ။  မိမိအပြစ်ကုိ 

ဘော်ပြဝန် ချ၍ စွန့်ပစ်သောသူမူကား၊ ကရုဏာတော်ကုိ 

ခံရလိမ့်မည်။  (သုတ္တံကျမ်း ၂၈း၁၃) 

 

ဘုရားသခင်ထံတော်မှ ကရုဏာတော်ကုိ ခံစားဘို့ရန် 

လုိက်နာအပ် သောစည်းကမ်းချက်များသည် လွယ်ကူ၊ 

ဖြောင့်မှန်၍ ယုတ္တိရှိပေသည်။ ကျွန်ုပ်တ့ုိသည် 

အပြစ်လွတ်ခြင်းအခွင့်ကုိ ရရှိကြမည့်အကြောင်း ကျွန်ုပ်တ့ုိ အား 

စိတ်ဒုက္ခရောက်စေသောအမုှအချို့ကုိ ပြုစေဘို့ရန် 

ထာဝရဘုရားသည် အလုိရှိတော် မမူပါ။ ကောင်းကင်ဘုံရှင် 

ဘုရားသခင်အား မိမိတ့ုိ စိတ်နှလံုးကုိ အပ်နှံရန်သော်၎င်း၊ 



မိမိတ့ုိ၏လွန်ကျူးခြင်းအပြစ်များကုိ လှွတ်တော်မူစေရန် 

သော်၎င်း၊ ကျွန်ုပ်တ့ုိသည် ဝတ်ပြုကုိးကွယ်ရေးအတွက် 

ဝေးလံပင်ပန်းသော ခရီးကုိ သွားဘိုမလုိ 

ဝေဒနာသက်ရောစေသော ကုိယ်ကုိ ဆံုးမခြင်းဒုက္ခ 

စရိယာများ ကျင့်ဘို့မလုိချေ။ မိမိ၏ အပြစ်ကုိ ဘော်ပြဝန်ချ၍ 

စွန့်ပစ်သော သူမူကား ကရုဏာတော်ကုိ ခံစားရလိမ့်မည်။ 

 

(၂) ကျွနု်ပ်တ့ုိအမှားအတွက် မည်သူထံ၌ ဝန်ချတောင်းပန် 

ရမည်နည်း။ 

 

အချင်းချင်းတယောက်နှင့်တယောက်၊ ကုိယ်အပြစ်ကုိ 

ဘော်ပြတောင်းပန်ကြ လော့။  ချမ်းသာရမည်အကြောင်း၊ 

အချင်းချင်းတ့ုိအဘ့ုိ ဆုတောင်းကြလော့။  

သူတော်ကောင်းဆုတောင်း၍ အရှိန်ကြီး သောပဌနာသည် 

အလွန်တန်ခိုး ပါ၏။  (ရှင်ယာကုပ်ဩဝါဒစာ ၅း၁၆) 

 

တဖန်အကျွန်ုပ်သည် ကုိယ်အပြစ်ကုိရှေ့တော်၌ ဝန်ချပါ၏။  

ပြုမိသော ဒုစရိုက်ကုိ ဝှက်၍မထားပါ။  

ငါလွန်ကျူးသောအရာကုိ ထာဝရဘုရားအား ဘော်ပြ 

တောင်းပန်မည်ဟုပြောဆုိသောအခါ၊ ကုိယ်တော်သည် 

အကျွန်ုပ် ပြစ်မှားခြင်းအပြစ်ကုိ လှွတ်တော်မူ၏။  (ဆာလံကျမ်း 

၃၂း၅) 

 

တမန်တော်တပါးက၊ “အချင်းချင်း 

တယောက်ကုိတယောက်၊ ကုိယ်အပြစ်ကုိ ဘော်ပြ 

တောင်းပန်ကြလော့၊ ချမ်းသာရမည်အကြောင်း 

အချင်းချင်းတ့ုိအဘို့ဆုတောင်းကြလော့” ပြောဆုိ၏။ (ယာကုပ်၊ 

၅း၁၆။) ဘုရားသခင်သာလျှင် အပြစ်များကုိ 

ဖြေလှွတ်နိုင်တော်မူသဖြင့်ဘုရားသခင် အား မိမိတ့ုိ၏အပြစ်ကုိ 

ဘော်ပြဝန်ချလော့။ ၎င်းပြင် အချင်းချင်းတယောက် ကုိ 

တယောက်အပြစ်ကုိ ဘော်ပြတောင်းပန်ကြလော့။ သင်သည ်

သင်၏ မိတ်ဆွေ သို့မဟုတ် အိမ်နီးချင်းအား ပြစ်မှားမိခဲ့လျှင်၊ 

သင်၏ အမှားကုိ ဘော် ပြတောင်းပန်ရမည်။ ထိုအခါသင်၏ 

အပြစ်ကုိလံုးလံုးဖြေလှွတ်ဘို့ရန် သူ၌ တာဝန်ရှိပေသည်။ 

ထိုနောက် နစ်နာစေခဲ့သော ညီအစ်ကုိ သင်သည် ဘုရား 

သခင်၏ဥစ္စာဖြစ်၍၊ သူ့အား နစ်နာထိခိုက်စေရာ၌ သင်သည ်

သူ၏ဖန်ဆင်း ရှင်နှင့် ရွေးနှုတ်ရှင်အား ပြစ်မှားသောကြောင့်၊ 



သင်သည် ဘုရားသခင်အား အပြစ်လှွတ်တော်မူစေရန် 

တောင်းလျှောက်ရမည်။ တစ်ပါးတည်း ဖြစ်၍ မှန် 

ကန်သောဖြန်ဖြေသူဖြစ်သော၊ 

ကျွန်ုပ်တ့ုိ၏ယဇ်ပုရောဟိတ်မင်း၏ ရှေ့တော် သို့ ဤအမုှကုိ 

တင်ပြရလေသည်။ ထိုယဇ်ပုရောဟိတ်မင်းသည် “ငါတ့ုိခံရ 

သည် နည်းတူ အမျိုးမျိုးသော စံုစမ်းနှောက်ခြင်းတ့ုိကုိခံ 

ဘူးသောသူဖြစ် တော်မူ၏။ သို့ရာတွင်၊ ဒုစရိုက်အပြစ်နှင့် 

ကင်းလွတ်တော်မူ၏။” ၎င်းပြင် “ငါ 

တ့ုိခံရသောဆင်းရဲဒုက္ခများကြောင့် မကြင်နာနုိင်သောသူ 

မဟုတ်”သဖြင့် အ ပြစ်၏အစွန်းအကွက်ရှိသမျှတ့ုိကုိ 

ဆေးကြောပယ်ရှင်းခြင်းငှာ တတ်နိုင်တော် မူ၏။ (ဟေဗြဲ 

၄း၁၅။)  

 

(၃) စစ်မှန်သောငြိမ်သက်ခြင်းနှင့် ဘုရားသခင်အား နီး 

ကပ်စွာရှိခြင်းကို တွေ့ ကြုံခံစားရန် ကျွနု်ပ်တ့ုိ၏နှလုံး သားနှင့် 

စိတ်ဝိညာဉ်က မည်သည့်အခြေအနေ၌ ရှိရမည် နည်း။  

 

ထာဝရဘုရားသည ်ကျိုးပဲ့သောစိတ်ရှိသော သူတ့ုိနှင့် 

နှလံုးကြေကဲွသော သူတ့ုိကုိ နီးတော်မူ၏။  နောင်တရှိ၍ 

စိတ်နှိမ့်ချသောသူတ့ုိကုိလည်း ကယ် တင်တော်မူ၏။  

(ဆာလံကျမ်း ၃၄း၁၈) 

 

မိမိ၏အပြစ်ကုိဘော်ပြဝန်ချရာ၌ 

ဘုရားသခင်၏ရှေ့တော်တွင် မိမိတ့ုိ၏စိတ်နှလံုးကုိ 

မနှိမ့်ချသောသူသည် ဘုရားသခင် လက်ခံတော်မူ စေရန် 

လုိက်နာအပ်သော ပထမစည်းကမ်းချက်ကုိ ပြည့်စံုစွာ 

မလုိက်မနာ ခဲ့သေး။ ကျွန်ုပ်တ့ုိသည် အမှန်နောင်တရသော 

သဘောမျိုးမရှိခဲ့၊ အပြစ်ကုိ အလွန်ရွံရှာစွန့်ပစ်လျက်၊ 

အမှန်စိတ်နှိမ့်ချ၍ စိတ်နှလံုးကြေကဲွခြင်းမရှိဘဲ၊ မိမိ 

တ့ုိ၏အပြစ်ကုိ ဘော်ပြဝန်ချလျှင်၊ ကျွန်ုပ်တ့ုိသည် 

အပြစ်လှွတ်တော်မူစေဘို့ ရန် ဧကန်အမှန်ပင် ဘယ်အခါမျှ 

မတောင်းလျှောက်ခဲ့ကြသေးပါ။ ၎င်းပြင် ဘယ်အခါမျှ 

မတောင်းလျှောက်ခဲ့သေးလျှင် ကျွန်ုပ်တ့ုိသည် ဘုရားသခင်၏ 

ငြိမ်သက်ခြင်းမျိုးကုိ ဘယ်အခါမျှ မရရှိခဲ့ကြသေးပါ။ 

ကျွန်ုပ်တ့ုိသည် လွန်ခဲ့ သောအပြစ်များမှ အဘယ်ကြောင့် 

လွတ်ကင်းခြင်း အခွင့်မရရှိခဲ့သည် အကြောင်းရင်း တခုကား 

ကျွန်ုပ်တ့ုိသည် မိမိတ့ုိ၏စိတ်နှလံုးကုိ နှိမ့်ချလုိ သော 



စိတ်သဘောမရှိ။ သမ္မာတရားနှင့်ဆုိင်သော 

နှုတ်ကပတ်တော်၏ စည်း ကမ်းချက်တ့ုိကုိ 

မလုိက်နာသောကြောင့်သာ ဖြစ်သတည်း။  
 

(၄) အပြစ်အတွက် ကျွနု်ပ်တ့ုိ၏ဝန်ချတောင်းပန်ခြင်း သည် 

မည်မျှတိကျမှု ရှိရမည်နည်း။  
 

ထုိသ့ုိသောအပြစ် တစုံတခု ရောက်လျှင်၊ ထုိအပြစ်ကုိ ဘော်ပြ 

တောင်းပန် ရမည်။  (ဝတ်ပြုရာကျမ်း ၅း၅) 
 

ဤအမုှကိစ္စနှင့် သက်ဆုိင်သော 

သွန်သင်သြဝါဒပေးချက်ကုိ အ 

ထင်အရှားဘော်ပြထားပေသည်။ လူအများရှေ့၌သော၎င်း၊ 

လျှို့ဝှက်သော နေရာ၌၎င်း၊ အပြစ်ကုိဘော်ပြဝန်ချခြင်းအမူသည် 

စိတ်ပါလျက် ပွင့်လင်းစွာ ဘော်ပြရသောအမုှဖြစ်ရမည်။ 

၎င်းအမုှသည် အပြစ်သားအား အတင်းအ ကြပ် 

တုိက်တွန်းသခြင့်ပြုရသောအမုှ ကိစ္စမျိုးမဖြစ်ရ။ ၎င်းအမုှကုိ 

ပေါ့ပေါ့ ဆဆ၊ အမှတ်တမ့ဲ မပြုအပ်။ သို့ မဟုတ် အပြစ်ကုိ 

ရွံရှာစက်ဆုတ်ခြင်း သဘောကုိ ကောင်းစွာမသိ နားမလည် 

သေးသောသူအား အတင်းအကြပ်ပြု စေ အပ်သောအမုှမျိုး 

မဟုတ်။ စိတ်ပါလျက် ပွင့်လင်းစွာဘော်ပြဝန်ချမုှကုိ 

အနန္တကရုဏာရှင်ဘုရားသခင်သည် လက်ခံတော်မူ၏။ 

ဆာလံဆရာက၊ “ထာဝရဘုရားသည် ကျိုးပ့ဲသောစိတ်ရှိ 

သောသူတ့ုိနှင့် နှလံုးကြေကဲွသော သူတ့ုိကုိ နီးတော်မူ၏။ 

နောင်တရှိ၍ စိတ်နှိမ့် ချသောသူတ့ုိကုိလည်း ကယ် 

တင်တော်မူ၏” ဟုပြောဆုိထား၏။ (ဆာလံ ကျမ်း၊ ၃၄း၁၈။) 

မှန်ကန်သော ဝန်ချတောင်းပန်ခြင်းသည် 

သီးခြားသက်ဆုိင်သော အပြစ်မျိုးနှင့် အမြဲသက်ဆုိင် 

ထူးခြားသောအပြစ်များကုိဝန်ခံ၏။ ထိုအပြစ် များကား 

ဘုရားသခင်ကုိသာ ဘော်ပြရသော အပြစ်မျိုး 

ဖြစ်ကောင်းဖြစ်လိမ့် မည်။ ထို့အပြစ်တ့ုိကြောင့် 

နစ်နာထိခိုက်ခြင်းခံရသော လူအသီးသီးတ့ုိအား 

ဘော်ပြတောင်းပန်ရသော အပြစ်မျိုးဖြစ်ကောင်းဖြစ်လိမ့်မည်။ 

သို့မဟုတ် လူအများနှင့်သက်ဆုိင်၍ လူအများအရှေ့တွင် 

ဘော်ပြတောင်ပန်ရသော အ ပြစ်မျိုးလည်း 

ဖြစ်ကောင်းဖြစ်လိမ့်မည်။ သို့ရာတွင် ဝန်ချတောင်းပန်မုှရှိသမျှ 

တ့ုိတွင် သေချာ၊ အချက်ကျလျက်ကုိယ်တုိင ်အသေအချာ 

လွန်ကျူးသော အပြစ်များကုိ ဝန်ခံရမည်။ 



(၅) ဣသရေလူများသည် မည်သည့်အပြစ်ဒုစရိုက်ကို 

အတိအကျ ဝန်ချတောင်းပန်ခဲ့ကြပါသနည်း။ 

 

လူအပေါင်းတ့ုိက၊ ကုိယ်တော်၏ ကျွန်တ့ုိသည် 

မသေရမည်ကြောင်း၊ ကုိယ်တော်၏ ဘုရားသခင် ထာဝရ 

ဘုရားအား ကုိယ်တော်ကျွန်တ့ုိအဘ့ုိ ဆုတောင်းတော်မူပါ။  

အကျွန်ုပ်တ့ုိသည် ရှင်ဘုရင်ကုိ တောင်း သောအားဖြင့် 

အထက်အပြစ်များတ့ုိအပေါ်မှာ ထပ်၍ ဒုစရိုက်ကုိ ပြုမိပါပြီဟု 

ရှမွေလအား တောင်း ပန်ကြ၏။  (၁ ဓမ္မရာဇဝင် ၁၂း၁၉) 

 

ရှာမွေလလက်ထက်၌ ဣသရေလလူတ့ုိသည ်

ဘုရားသခင်ထံ တော်မှ လဲှွရှောင်သွားကြ၏။ သူတ့ုိသည် 

မိမိတ့ုိအပြစ်များအတွက် ဆုိးကျိုး များကုိ ခံစားနေရကြ၏။ 

အကြောင်းမူကား၊ သူတ့ုိသည် ဘုရားသခင်၌ ယံု 

ကြည်အားထားခြင်း ကင်းမ့ဲခဲ့ကြ၏။ နိုင်ငံကုိ 

အုပ်စုိးနိုင်သောတန်ခိုးတော်နှင့် ဉာဏ်ပညာကုိ 

ဝေဖန်ပုိင်းခြားနိုင်သော သဘောကင်းမ့ဲခဲ့ကြ၏။ ရန်သူတ့ုိကုိ 

ကာကွယ်နိုင်၍ မိမိ၏ကြောင်းကုိ 

အခိုင်အမာထင်ရှားစေနိုင်တော်မူသော စွမ်း 

အားသတ္တိတော်၌ သူတ့ုိ၏ယံုကြည်အားထားခြင်း 

ကင်းမ့ဲလာခဲ့၏။ သူတ့ုိ သည် စကြာဝဠာကုိ 

အုပ်စုိးတော်မူသောအရှင်ထံမှ လဲွသွားကြ၍၊ သူတ့ုိပတ် 

လည်၌ရှိသော လူမျိုးများနည်းတူ အုပ်စုိးခြင်းကုိ ခံယူလုိကြ၏။ 

သူတ့ုိသည် ငြိမ်သက်ခြင်း မရှိကြမီှ၊ ဤက့ဲသို့ 

သေချာဝန်ခံချက်ကုိပြုကြ၏။ “အကျွန်ုပ် တ့ုိသည် ရှင်ဘုရင်ကုိ 

တောင်းသောအားဖြင့် အထက်အပြစ်များတ့ုိအပေါ်မှာ ထပ်၍ 

ဒုစရိုက်ကုိ ပြုမိပါပြီ” (၁ ရာဇဝင်၊ ၁၂း ၁၉။) သူတ့ုိပြုခဲ့ကြောင်း 

ထင် ရှားသောအပြစ်ကုိ သူတ့ုိသည် ဘော်ပြဝန် 

ချတောင်းပန်ရကြပြီ။ သူတ့ုိ၏ ကျေးဇူးကင်းမ့ဲခြင်းအမုှသည် 

သူတ့ုိ၏စိတ်နှလံုးကုိ ညှင်းဆဲနှိပ်စက်၍ သူတ့ုိ 

အားဘုရားသခင်ထံမှကဲွကွာသွားစေ၏။ 

 

(၆) ကျွနု်ပ်တ့ုိ၏ ဝန်ချတောင်းပန်ခြင်းကို ဘုရားသခင် 

လက်ခံနုိင်ရန် ခွင့်လွှတ်ခြင်းအတွက် ကျွနု်ပ်တ့ုိ၏ရိုးသား 

သောဆန္ဒကို ပြသရာ၌ ကျွနု်ပ်တ့ုိသည် မည်သည့်ကဏ္ဍမှ 

ပါဝင်ရမည်နည်း။ 



ကုိယ်ကုိကုိယ်ဆေးကြောကြလော့။  ကုိယ်ကုိ 

ကုိယ်စင်ကြယ်စေကြလော့။  သင်တ့ုိ ဒုစရိုက်များကုိ 

ငါ့မျက်မှောက်မှ ပယ်ရှားကြလော့။  မကောင်းသော အကျင့်ကုိ 

ဖြတ်ကြလော့။  (ဟေရှာယနာဂတ္တိကျမ်း ၁း၁၆) 

 

အမှန်ပင် နောင်တရ၍ ပြောင်းလဲပြုပြင်ခြင်းမရှိဘဲ 

ဝန်ချတောင်း ပန်မုှကုိ ဘုရားသခင်သည် လက်ခံတော်မမူ။ 

အသက်တာတွင် ထင်ရှားစွာ ပြောင်းလဲမုှရှိရမည်။ 

ဘုရားသခင်အား မှားမိသော အပြစ်ရှိသမျှကုိ စွန့်ပစ်ရ မည်။ 

အပြစ်အတွက် အမှန်ဝမ်းနည်းခြင်းကြောင့် ဤအခြေအနေမျိုး 

ဖြစ် ပေါ်လာလိမ့်မည်။ ကျွန်ုပ်တ့ုိပြုလုပ်အပ်သော 

တာဝန်အကြောင်း ထင်ရှားစွာ ကျွန်ုပ်တ့ုိ 

အားဘော်ပြထားပါသည်။ “ကုိယ်ကုိကုိယ် ဆေးကြောကြလော့။ 

ကုိယ်ကုိကုိယ် စင်ကြယ်စေကြလော့။ သင်တ့ုိဒုစရိုက်များကုိ 

ငါ့မျက်မှောက်မှ ပယ်ရှားကြလော့။ မကောင်းသောအကျင့်ကုိ 

ဖြတ်ကြလော့။ ကောင်းသော အကျင့်ကုိ 

ကျင့်အံ့သောငှါသင်ကြလော့။ တရားသဖြင့်ပြုခြင်းကုိ ရှာကြံကြ 

လော့။ ကောက်သောအရာကုိ ဖြောင့်စေကြလော့။ 

မိဘမရှိသောသူတ့ုိအဘို့ တရားသဖြင့်စီရင်ကြလော့။ 

မုဆုိးမတ့ုိ၏အမုှကုိစောင့်ကြလော့။” (ဟေရှာ ယ၊ ၁း၁၆၊၁၇။) 

“ပေါင်ထားသောဥစ္စာကုိ မသိုမထား၊ လုယူသောဥစ္စာကုိ ပြန် 

ပေးလျက်၊ အဓမ္မအမုှကုိမပြုဘဲ၊ အသက်ရှင်ရာ 

ပညတ်တရားလမ်းသို့လုိက် လျှင်၊ အသေမခံရဘဲ၊ 

စင်စစ်အသက်ရှင်ရလိမ့်မည်။” (ယေဇကျေလ၊ ၃၃း ၁၅။) 

နောင်တရခြင်းအမုှအကြောင်းနှင့် စပ်ဆုိင်၍ ဘော်ပြရာ၌ 

ပေါလုက၊ “ဘုရားသခင်၏အလုိတော်နှင့်ညီသော 

သင်တ့ုိ၏ဝမ်းနည်းခြင်းသည် သင်တ့ုိ ၌ အဘယ်သို့သော 

သတိပြုခြင်း၊ ကုိယ်အပြစ်ကုိ ဖြေခြင်း၊ အမျက်ထွက် ခြင်း၊ 

ကြောက်ရွံ့ခြင်း၊ အလွန်တောင့်တခြင်း၊ 

ငါ၏အကျိုးအလုိငှါစိတ်အား ကြီးခြင်း၊ 

တရားသဖြင့်ဒဏ်စီရင်ခြင်းတ့ုိကုိ ပြုပြင်သည်ကုိ ကြည့်ရှုကြလော့။ 

သင်တ့ုိသည် ဤအမုှ၌ အပြစ်ကင်းသည်ကုိ အရာရာအားဖြင့် 

ထင်ရှားပြကြ ပြီ” ဟုပြောဆုိထား၏။ (၂ ကောရိန်သု၊ ၇း၁၁။) 

 

(၇) ကျွနု်ပ်တ့ုိ နာကျင်စေခဲ့သောသူများ၊ စော်ကားခဲ့သော 

သူများ၊ လိမ်လည်လှည့် စားခဲ့သောသူများအား အခြေအ 

နေပေးလျှင် ကျွနု်ပ်တ့ုိ အဘယ်ရာ လုပ်သင့်သနည်း။  



ပေါင်ထားသောဥစ္စာကုိ မသုိထား၊ လုယူသော ဥစ္စာကုိ 

ပြန်ပေးလျက်၊ အဓမ္မအမှုကုိ မပြုဘဲအသက် 

ရှင်ရာပညတ်တရားလမ်းသ့ုိလုိက်လျှင်၊ အသေမခံရဘဲ 

စင်စစ်အသက်ရှင်ရလိမ့်မည်။  

(ယေဇကျေလအနာဂတ္တိကျမ်း ၃၃း၁၅) 

 

(၈) သူတ့ုိ၏ဝန်ချတောင်းပန်ခြင်းကို ဘုရားသခင် လက် 

မခံနုိင်သော အပြစ်အတွက် အာဒံနှင့်ဧဝသည် မည်သူကို 

အပြစ်တင်ခဲ့သနည်း။ 

 

လူကလည်း ကျွန်တော်၌ အပ်ပေးတော်မူသော မိန်းမသည် 

ထုိအပင်၏ အ သီးကုိပေး၍ ကျွန်တော်စားမိပါသည်ဟု 

လျှောက်လေ၏။  (ကမ္ဘာဦးကျမ်း ၃း၁၂) 

 

ထာဝရအရှင်ဘုရားသခင်ကလည်း၊ သင်သည် 

အဘယ်သ့ုိပြုပြီးသနည်းဟု မိန်းမအားမေးတော်မူလျှင်၊ 

မိန်းမက မြွသေည် ကျွန်တော်မကုိ လှည့်စား၍၊ 

ကျွန်တော်မသည်စားမိပါပြီဟု လျှောက်လေ၏။  

(ကမ္ဘဦးကျမ်း ၃း၁၃) 

 

အပြစ်သည် အကျင့်စာရိတ္တကုိ ကောင်းစွာသိမြင် 

နားလည်တတ် သောသဘောကုိ 

ပျောက်ပျက်သွားစေသောအခါ၊ အမှားကုိပြုသောသူသည် 

မိမိအကျင့်တွင် ချွတ်ယွင်းသောအချက်တ့ုိကုိ မသိမမြင်ချေ။ 

မိမိကျူးလွန် သောအပြစ်၏ 

အလွန်ကြီးကျယ်ခြင်းအဖြစ်ကုိလည်း မသိမမြင်ချေ။ ၎င်းပြင် 

အပြစ်ကုိ ဘော်ပြထင်းရှားစေသည့် 

သန့်ရှင်းသောဝိညာဉ်တော်၏ပြုပြင်ခြင်း တန်ခိုးကုိ မခံမယူလျှင်၊ 

သူသည် မိမိအပြစ်ကုိ မမြင်ဘဲနေလိမ့်မည်။ သူ၏ 

ဝန်ခံဘောပြချက်တ့ုိမှာ ရိုးဖြောင့်မှန်ကန်ခြင်း၊ 

စိတ်အားထက်သန်ခြင်း မရှိ ချေ။ သူ၏အပြစ်တ့ုိကုိ 

ဝန်ခံဘော်ပြသောအခါတုိင်း၊ အကြောင်းအရာတစ်စံု 

တခုကြောင့် မဟုတ်လျှင်၊ မိမိအားဆံုးမခြင်းခံရသောအပြစ်ကုိ 

ပြုမိမည် မဟုတ်ဟု မိမိအပြစ်အတွက် 

ဆင်ခြေပေးလျက်တောင်းပန်တတ်သည်။ 

အာဒံနှင့်ဧဝတ့ုိသည် 

တားမြစ်ထားသောအပင်၏အသီးကုိ စားပြီး နောက် သူတ့ုိသည် 



ရှက်ကြောက်ခြင်း၊ ထိတ်လန့်ခြင်းသဘောနှင့် ပြည့်လာ ကြ၏။ 

ပထမဦးစွာ သူတ့ုိသည် မိမိတ့ုိ အပြစ်အတွက် မည်က့ဲသို့ 

ဆင်ခြေ ပေးလျက် ကြောက်မက်ဘွယ်သောသေဒဏ်မှ 

လွတ်ကင်းရပါ မည်နည်းဟူ၍ သာစဉ်းစားဆင်ခြင်မိကြ၏။ 

ထာဝရဘုရားက သူတ့ုိ၏အပြစ်ကြောင့် မေး 

မြန်းတော်မူသောအခါ၊ အာဒံသည ်အပြစ်ကုိ 

ဘုရားသခင်အပေါ်၌တဝက် မိမိအပေါ်၌တဝက် တင်လျက်၊ 

“ကျွန်ုပ်၌ အပ်ပေးတော်မူသော မိန်းမသည် 

ထိုအပင်၏အသီးကုိ ပေး၍ ကျွန်တော်စားမိပါသည်” 

ဟုပြန်လျှောက်လေ၏။ မိန်းမသည် အပြစ်ကုိ 

မြွေအပေါ်၌တင်လျက်၊ “မြွေသည် ကျွန်တော်မကုိ လှည့်စား၍ 

ကျွန်တော်မစားမိပါပြီ” ဟုပြောဆုိလေ၏။ (ကမ္ဘာဦးကျမ်း၊ ၃း 

၁၂၊၁၃။) ကုိယ်တော်သည် အဘယ်ကြောင့် မြွေကုိ 

ဖန်းဆင်းထားတော်မူရ သနည်း။ အဘယ်ကြောင့် 

သူ့အားဧဒင်ဥယျာဉ်ထဲသို့ ဝင်လာစေဘို့ အခွင့်ပြု 

တော်မူရသနည်း။ သူမ၏ဆင်ခြေ၌ ဤက့ဲသို့မေးခွန်းများကုိ 

မေးရာရောက် သဖြင့်၊ သူတ့ုိ ပျက်စီးဆံုးပါးရခြင်းမှာ 

ဘုရားသခင်၏တာဝန်သာဖြစ်သည်ဟု ဘုရားသခင်အား 

အပြစ်တင်ရာ ရောက်၏။ မိမိကုိယ်တုိင်သာ ဖြောင့်မတ်မှန် 

ကန်သည်ဟူသောသဘောသည် မုသာ၏အဖမှ အစပြု 

ဖြစ်ပေါ်လာ၍ အာဒံ ၏သား၊သမီးအပေါင်းတ့ုိတွင် 

ဤသဘောသည ်ထင်ရှားပေါ်ရှိလာလေ၏။ ဤက့ဲသို့သော 

ဝန်ချတောင်းပန်ခြင်းမျိုးသည် ဝိညာဉ်တော်၏ နှိုးဆော်တုိက် 

တွန်းခြင်းကြောင့် မဟုတ်သဖြင့ ်ဘုရားသခင် လက်ခံတော်မမူ။ 

 

(၉) အခွန်ခံသည် မိမိကိုယ်ကို မည်ကဲ့သို့ မြင်သနည်း။ 

 

အခွန်ခံမူကား၊ အဝေးကရပ်၍ 

ကောင်းကင်သ့ုိမမျ ှော်မကြည့်ဝံ့ဘဲ ရင်ပတ် ကုိခက်လျက်၊ အုိ 

ဘုရားသခင်၊ အပြစ်များသော အကျွန်ုပ်ကုိ သနားခြင်း 

ကရုဏာစိတ်ရှိတော်မူပါဟုဆုတောင်းလေ၏။  

(ရှင်လုကာခရစ်ဝင် ၁၈း၁၃) 

 

မှန်သောနောင်တ သည် အပြစ်သားအားမိမိ၏ 

အပြစ်ကုိ မိမိကုိယ် တုိင်ခံစေလျက်၊ လိမ်လှည့်ဖျားခြင်း၊ 

ကောက်ကျစ်စဉ်းလဲခြင်းမရိှဘဲ ဝန်ခံစေ လျက် 



သနားစရာကောင်းသော အခွန်ခံက့ဲသ့ုိ၊ ကောင်းကင်သ့ုိ 

မြော်မကြည့် ဘဲ ခေါင်းင့ံုလျက်၊ “အိုးဘုရားသခင်၊ 

အပြစ်များသော အကျွနု်ပ်ကုိ သနား ခြင်း၊ 

ကရုဏာစိတ်ရိှတော်မူ ပါ” ဟု ရှောက်ထားလိမ့်မည်။ 

၎င်းပြင် မိမိတ့ုိ ၏အပြစ်ကုိဝန်ခံသောသူတ့ုိ သည် 

ဖြောင့်မတ်ရာသ့ုိ ရောက်လိမ့်မည်။ အ ကြောင်းမူကား 

သခင်ယေရုှ သည် နောင်တရသော ဝိညာဉ်အတွက် မိမိ 

၏အသွေးအားဖြင့် တောင်းပန် ပြောဆိုတော်မူလိမ့်မည်။  

 

(၁၀) အပြစ်အတွက် သူတ့ုိ၏စစ်မှန်သောနောင်တကို 

ဖော်ပြရာ၌ ရှင်ပေါလု နှင့်ဒါဝိဒ်တ့ုိ နှစ်ဦးစလုံး မည် 

သည့်တိကျသည့် စကားလုံးကို အသုံးပြုခဲ့သည်နည်း။ 

 

ယေရုရှလင်မြို့၌ ထုိအမှုကုိ ပြုမိပါ၏။  

ယဇ်ပုရောဟိတ်အကြီးတ့ုိထံ၌ အခွင့်ရပြီးလျှင်၊ 

သန့်ရှင်းသူအများတ့ုိကုိ ထောင်ထဲမှာ လှောင်ထားပါ၏။  

သူတ့ုိသည် အသေသတ်ခြင်းကုိ ခံရသောအခါ အကျွန်ုပ်သည် 

ဝန်ခံပါ၏။  ထုိသူတ့ုိသည် ဘုရားသခင်ကုိ နှုတ်ဖြင့် 

ပြစ်မှားစေခြင်းငှါ၊ အကျွန်ုပ်သည် အနိုင်အထက်ပြု၍၊ 

ခပ်သိမ်းသောတရားစရပ်တ့ုိ၌ ကြိမ်ဖန်များစွာ ဒဏ် ပေးပါ၏။  

ပြင်းစွာသော အမျက်ဒေါသနှင့် ယစ်မူးသဖြင့်၊ တကျွန်း တနို 

င်ငံတုိင်အောင်သူတ့ုိကုိ ညှဉ်းဆဲနိုပ်စက်ပါ၏။  

(တမန်တော်ဝတ္ထု ၂၆း၁၀-၁၁) 

 

အကျွန်ုပ်လွန်ကျူးပါပြီဟု ဝန်ချလျက် ကုိယ် အပြစ်ကုိ 

အစဉ်မပြတ် အောက်မေ့လျက်နေပါ၏။  ကုိယ်တော်ကုိ 

ပြစ်မှားပါပြီ။  ကုိယ်တော်ကုိသာ ပြစ်မှား၍ 

မျက်မှောက်တော်၌ပင် မတရားသောအမှုကုိ ပြုပါပြီ။  သ့ုိဖြစ်၍ 

မိန့်တော်မူချက်သည် ဖြောင့်ပါ၏။  

တရားစီရင်တော်မူချက်သည် အပြစ် လွတ်ပါ၏။  

(ဆာလံကျမ်း ၅၁း၃-၄) 

 

ရိုးစင်းသောအပြစ်ဝန်ချတောင်းပန်ခြင်းအတွက် ဥပမာများ- 

ရှင်လုကာခရစ် ဝင် ၁၈း၁၃၊ ၁၄၊ ၁၅း၁၈-၂၁၊ ဆာလံကျမ်း 

၅၁း၃၊ ၄၊ ၂ ဓမ္မရာဇဝင် ၁၂း၁၃၊ ဒံယေလအနာဂတ္တိကျမ်း 

၉း၃-၁၂၊ ၁၈၊ ယေရမိအနာဂတ္တိကျမ်း ၃း၂၅ 



မရိုးသားသောအပြစ်ဝန်ချတောင်းပန်ခြင်းအတွက် ဥပမာများ- 

ကမ္ဘာဦး ကျမ်း ၃း၁၂၊ ၁၃၊ ၁ ဓမ္မရာဇဝင် ၁၅း၂၂-၂၆၊ 

ယောရှုမှတ်စာ ၇း၁၉-၂၁ 
 

 မှန်သောနောင်တ၊ နှိမ့်ချခြင်းတ့ုိအကြောင်းနှင့်သက်ဆုိင်၍၊ 

ဘုရားသ ခင်၏နှုတ်ကပတ်တော်တွင် ပံုသက်သေများသည ်

အပြစ်အတွက် ဆင်ခြင် ပေးခြင်း၊ သို့မဟုတ် မိမိကုိယ်တုိင်သာ 

ဖြောင့်မှန်သည်ဟူသော သဘောများ 

မပါမရှိသောဝန်ချတောင်းပန်ခြင်းမျိုးကုိ 

ထင်ရှားစွာဘော်ပြထားကြ၏၊ ပေါ လုသည် မိမိကုိယ်ကုိ 

ကာကွယ်ပြောဆုိရန် မကြိုးစား၊ မိမိ၏အပြစ်များကုိ လျှော့၍ 

ပြရန်မကြံစည်၊ ၎င်းအပြစ်များတ့ုိကုိ 

အမဲဆံုးသောဆေးရောင်ဖြင့် ချယ်လှယ်ပြထား၏။ 

“ယဇ်ပုရောဟိတ်အကြီးတ့ုိထံ၌ အခွင့်ရပြီးလျှင်၊ သန့် 

ရှင်းသူအများတ့ုိကုိ ထောင်ထဲမှာလှောင်ထားပါ၏။ သူတ့ုိသည် 

အသေသတ် ခြင်းကုိခံရသောအခါ၊ ကျွန်ုပ်တ့ုိသည်ဝန်ခံပါ၏။ 

ထိုသူတ့ုိ သည်ဘုရားသခင် ကုိ နှုတ်ဖြင့်ပြစ်မှားစေခြင်းငှါ၊ 

ကျွန်ုပ်သည် အနိုင်အထက်ပြု၍ခပ်သိမ်းသော တရားစရပ်တ့ုိ၌ 

ကြိမ်ဖန်များစွာဒဏ်ပေးပါ၏။ ပြင်းစွာသောအမျက်ဒေါသ 

နှင့်ယဇ်မူးသဖြင့်၊ တကျွန်းတနိုင်ငံတုိင်အောင် သူတ့ုိကုိ 

ညှင်းဆဲနှိပ်စက်ပါ၏” ဟု သူက ဘော်ပြထား၏။ (တမန်တော်၊ 

၂၆း၁၀၊ ၁၁။) “သခင်ယေရှုခရစ် သည ်အပြစ်ရှိသောသူတ့ုိကုိ 

ကယ်တင်ရန် ဤလောကသို့ကြွလာတော်မူ၏။ ထိုသူတ့ုိတွင် 

ငါသည်အပြစ်အကြီးဆံုးသောသူဖြစ်၏” ဟုသူကမဆုိင်းမလင့် 

ဘဲ ဆက်လက်ဘော်ပြသေး၏ (၁ တိမောသေ၊ ၁း၁၅။) 
 

(၁၁) ကျွနု်ပ်တ့ုိသည် အပြစ်အတွက် အမှန်နောင်တရပြီး 

ဘုရားသခင်ထံတော်သို့ ဝန်ချတောင်းပန်လျှင် မည်သည့် 

အံ့ဩဘွယ်ကတိတော်ကို ထုတ်ဖော်ကြေငြာနုိင်သနည်း။  
 

ကုိယ်အပြစ်တ့ုိကုိ ဘော်ပြတောင်းပန်လျှင်၊ 

ငါတ့ုိအပြစ်များကုိလှွတ်၍ ဒုစရိုက်ရှိသမျ ှနှင့် 

ကင်းစင်စေခြင်းငှါ ဘုရားသခင်သည် သစ္စာတရားနှင့်၎င်း၊ 

ဖြောင့်မတ်ခြင်းတရားနှင့်၎င်း ပြည့်စုံတော်မူ၏။  (၁ 

ယောဟန်ဩဝါဒစာ ၁း၉) 
 

 မှန်သောနောင်တအားဖြင့် စိတ်နှိမ့်ချလျက် 

စိတ်နှလံုးကြေကဲွသောသူ သည် ဘုရားသခင်၏ 



မေတ္တာတော်အကြောင်းနှင့် ကာရာနီကုန်း၏တန်ဘိုး 

အကြောင်းကုိ ကောင်းစွာသိရှိနားလည်လျက် 

လေးစားလိမ့်မည်။ ၎င်းပြင် ချစ်ခြင်းမေတ္တာနှင့် ပြည့်စံုသော 

ဖခင်အား ဝန်ချတောင်းပန်သော သားက့ဲသို့၊ 

အမှန်နောင်တရသောသူသည် မိမိအပြစ်ရှိသမျှတ့ုိကုိ 

ဘုရားသခင်၏ ရှေ့ တော်သို ့ယူဆောင်လာလိမ့်မည်။ 

“ကုိယ်အပြစ်တ့ုိကုိဘော်ပြတောင်းပန်လျှင်၊ ငါတ့ုိအပြစ်များကုိ 

လှွတ်၍ဒုစရိုက်ရှိသမျှနှင့် ကင်းစင်စေခြင်းငှါ ဘုရားသခင် 

သည်သစ္စာတရားနှင့်၎င်း၊ ဖြောင့်မတ်ခြင်းနှင့် 

၎င်းပြည့်စံုတော်မူ၏” ဟု ကျမ်း စာတွင်ရေးသားထား၏။ 

(၁ယောဟန်သြဝါဒစာ၊ ၁း၉) 
 

ဘုရားသခင်သည် ကျွန်ုပ်ကုိ နောင်တရခြင်းလက်ဆောင်ကုိ 

ပေးသနားတော် မူကြောင့် ကုိယ်တော်ကုိ ချ ီးမွမ်းပါသည်။  

ကျွန်ုပ်၏အပြစ်ဒုစရိုက်များကုိ ဝန်ချတောင်းပန်းပြီး 

ထုိအပြစ်ဒုစရိုက်များကုိ စွန့်ပစ်ကာ ကုိယ်တော်၏ 

ဦးဆောင်မှုနောက်ကုိ လုိက်ရန် ကျွန်ုပ် ရွေးချယ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်လုိချင်တောင့်တသော ဂရုဏာတော်နှင့် 

ကျွန်ုပ်နှလံုးသားထဲ၌ စစ်မှန် သော ငြိမ်သက်ခြင်း ခံစားရရှိရန် 

ကျွန်ုပ်သည် ဘုရားသခင်အထံတော်၌ အပြစ်ကုိ အတိအကျ 

တောင်းပန်ရမည်။  ထ့ုိအပြင် ဖြစ်နိုင်လျှင် ကျွန်ုပ် ပြစ် 

မှားကျူးလွန်ခဲ့သောသူကုိလည်း ဝန်ချတောင်းပန်ရမည်ကုိ 

ကျွန်ုပ် နားလည် ရပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်သည် ခရစ်တော်နှင့် နီးကပ်စွာအသက်ရှင်ပြီး 

နှုတ်ကပတ်တော်ကုိ လေ့လာသောကြောင့် အတိတ်တွင် 

ကျွန်ုပ်နာကျင်စေခဲ့သောသူများ၊ လိမ် 

လည်လှည့်စားခဲ့သောသူများနှင့် ပြစ်မှားခဲ့သောသူများ 

ရှိကြောင်း သိမြင် လာရသည်။  

ဘုရားသခင်၏ကျေးဇူးတော်အားဖြင့် အရာအားလံုးကုိ 

အတတ်နိုင်ဆံုး မှန်ကန်အောင် ပြုမည်ဟု ကျွန်ုပ်သည်  

သစ္စာကတိပြုပါ သည်။  



စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်ဖန်ဆင်းခဲ့သော ဝေနေယျသတ္တဝါအားလံုးနှင့် 

ကျွန်ုပ် ပြစ်မှား ကျူးလွန်ခဲ့သော အပြစ်ဒုစရိုက်များကုိ 

ကုိယ်တော်၏အသွေးတော်က ဖုံး 

အုပ်ကာကွယ်ပါမည်အကြောင်း ကျွန်ုပ် ဆုတောင်းပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်သည် ကုိယ်တော်၏လမ်းတော်မှ လမ်းလဲွသွားခဲ့လျ ှင် 

ကုိယ်တော် သည် ကျွန်ုပ်ကုိ နောင်တရခြင်းကုိ 

ပေးသနားတော်မူပြီး၊ ကုိယ်တော်၏နာမ တော်အဖို့အလ့ုိငှါ 

ကျွန်ုပ်သည် ဖြောင့်မတ်ခြင်းလမ်း၌ လျှောက်လှမ်းနိုင်ရန် 

ကျွန်ုပ်အပြစ်အတွက် ဝန်ချတောင်းပန်ဖို့ ကျွန်ုပ်ကုိ 

ဦးဆောင်ပါမည်အ ကြောင်း ကျွန်ုပ် ဆုတောင်းပါ၏။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_________________________________________________

သင်ခန်းစာ ၆ 

ဆက်ကပ်ပူဇော်ခြင်း 
 

(၁) ဘုရားသခင်ကို တွေ့ရန် ကျွနု်ပ်တ့ုိ မည်ကဲ့သို့ ရှာမည် 

နည်း။ ပုံသဏ္ဍာန်တော်နှင့်တူရန် မည်ကဲ့သို့ ပြန်လည်ပြု 

ပြင်မည်နည်း။  
 
ငါ့ကုိရှာသောအခါ စိတ်နှလံုးအကြွင်းမ့ဲနှင့်ရှာလျှင် 

တွေ့ကြလိမ့်မည်။  (ယေရမိ အနာဂတ္တိကျမ်း ၂၉း၁၃) 
 

“ငါ့ကုိရှာသောအခါ စိတ်နှလံုးအကြွင်းမ့ဲရှာလျှင်၊ 

တွေ့ကြလိမ့် မည်။” (ယေရမိ၊၂၉း၁၃။) ဟူသောအချက်သည် 

ဘုရားသခင်၏ဂတိတော် ဖြစ်သည်။ 

စိတ်နှလံုးကုိ ဘုရားသခင်အား လံုးလံုးအပ်နှံရမည် 

သို့မဟုတ်လျှင်၊ ုိယ်တော်၏ပံုသဏ္ဍာန်တော်နှင့်တူညီခြင်းအခွင့်

ကုိပြန်ရရှိနိုင်မည် အ ကြောင်း ပြောင်းလဲပြုပြင်ခြင်းအခွင့်ကုိ 

ဘယ်အခါမျှမပြုလုပ်နိုင်။ 
 

(၂) ဘုရားသခင်၏ကြားဝင်စေ့စပ်ပေးခြင်း မရှိလျှင် 

ကျွနု်ပ်တ့ုိ၏အခြေအနေသည် အဘယ်သို့ရှိမည်နည်း။ 

 

သင်တ့ုိသည် အထက်ကလောကီတရားသ့ုိလုိက်၍ 

အာကာသကောင်းကင်၏ တန်ခိုးကုိ အစိုးရသော 



မင်းတည်းဟူသော ငြင်းဆန်သော သူတ့ုိ၌ ပြုပြင်သော 

ဝိညာဉ်၏အလုိနှင့်အညီ၊ (ဧဖက် ၂း၁) 

 

ကျွန်ုပ်တ့ုိ သည် သဘာဝအားဖြင့် ဘုရားသခင်နှင့် 

ဆန့်ကျင်လျက် ရှိကြသည်။ သန့်ရှင်းသောဝိညာဉ်တော်က 

ကျွန်ုပ်တ့ုိ၏အခြေအနေကုိ ဤ စကားများဖြင့် ဘော်ပြထား၏။ 

“ထိုဒုစရိုက်အပြစ်၌ သေလျက်နေသော” (ဧဖက်၊၂း၂။) 

“ဦးခေါင်းသည ်အနာသက်သာရှိ၏။ နှလံုးသည်လည်း ခွန်အား 

အလျှင်မရှိ။..ကျန်းမာခြင်းမရှိ။” (ဟေရှာယ၊ ၁း၅၊၆။) 

ကျွန်ုပ်တ့ုိသည် စာတန် ၏ကျော့ကွင်း၌ မိနေကြ၏။ 

“မာရ်နတ်၏အလုိအတုိင်းဘမ်းမိနေကြ၏။” (၂တိမောသေ 

၂း၂၆။) ဘုရားသခင်သည် ကျွန်ုပ်တ့ုိအား ကျန်းမာစေရန် အလုိရှိ 

တော်မူ၏။ ကယ်လှွတ်ရန် အလုိရှိတော်မူ၏။ သို့ရာတွင် 

ဤက့ဲသို့ ပြုဘို့ရန် လံုးလံုးပြုပြင်ပြောင်းလဲခြင်း၊ 

ကျွန်ုပ်တ့ုိ၏နဂုိရ်အခြေ အခြေအနေတခုလံုးကုိ 

အသစ်ပြုပြင်ခြင်းကုိလုိသေးသောကြောင့်၊ ကျွန်ုပ်တ့ုိသည် 

မိမိတ့ုိကုိယ်ကုိ ကုိယ်တော်အားလံုးလံုးအပ်နှံရကြလိမ့်မည်။ 

တုိက်ခိုက်ရသောစစ်ပဲွတ့ုိတွင်၊ မိမိကုိယ်နှင့် 

တုိက်လှန်ရသောစစ်ပဲွ သည် အကြီးဆံုးစစ်ပဲွဖြစ်သည်။ 

မိမိကုိယ်ကုိအပ်နှံခြင်း၊ အလံုးစံုတ့ုိကုိ ဘုရား 

သခင်၏အလုိတော်သို့ အပ်ပေးခြင်းအမုှတွင် 

ကြီးစွာအားထုတ်ရခြင်း အလုပ် ကုိလုိပေသည်။ သို့ရာတွင် 

စိတ်ဝိညာဉ်သည် သန့်ရှင်းခြင်းသို့ ရောက်ရန် အ သစ်ပြုပြင်ခြင်း 

မခံရခင်၊ ၎င်းကုိ ဘုရားသခင်အား ဆက်ကပ်အပ်နှံရမည်။ 

 

(၃) ဘုရားသခင်သည် ကျွနု်ပ်တ့ုိကို လွတ်လပ်စွာ ရွေး 

ချယ်ခွင့်ပေးထားကြောင်း အဘယ်အရာက ဖော်ပြထား 

သနည်း။  

 

ထာဝရဘုရားမိန့်တော်မူသည်ကား၊ လာကြ။  

တရားစီရင်ကြကုန်အ့ံ။  သင်တ့ုိ အပြစ်သည် နီသော 

အဆင်းရှိသော်လည်း၊ မိုဃ်းပွင့်က့ဲသ့ုိ ဖြူလိမ်မည်။  

ကတ္တီပါနီနှင့်တမျှ နီသော်လည်း၊ သုိးမွေးက့ဲသ့ုိဖြစ်လိမ့်မည်။  

(ဟေရှယ အနာဂတ္တိကျမ်း ၁း၁၈) 

 

စာတန်က ထင်မှတ်စေသည်အတုိင်း၊ ဘုရားသခင် 

အုပ်ချုပ်စီမံ တော်မူခြင်းအမုှသည် မသိမနားမလည်သော 



ကျိုးနွံခြင်း၊ အကြောင်းမရှိ သော စုိးမုိးခြင်းအပေါ်၌ 

အခြေတည်ထားသည် မဟုတ်။ ၎င်းသည် အသိ 

ဉာဏ်နှင့်ပြည့်စံုလျက် ဝေဖန်ပုိင်းခြားတတ်သော 

သြတ္တပ္ပစိတ်ကုိ နှိုးဆော် တောင်းပန်လျက်ရှိ၏။ “လာကြ၊ 

တရားစီရင်ကြကုန်အံ့” ဟု ဖန်ဆင်းတော်မူ ရှင်က 

မိမိဖန်ဆင်းတော်မူခဲ့သောသတ္တဝါတ့ုိအား ခေါ်ဘိတ်လျက် 

ရှိတော်မူ ၏။ ဘုရားသခင်သည် မိမိ၏သတ္တဝါတ့ုိအား 

အတင်းအကြပ်အလုိတော်ကုိ ဝန်ခံစေရန် ပြုမူတော်မမူပါ။ 

စဉ်းစားဆင်ခြင်လျက် စိတ်ပါစွာ မပြုသော 

ရိုသေကုိင်းညွတ်ခြင်းအမုှကုိ ဘုရားသခင်သည် 

လက်ခံတော်မမူ။ အတင်းအ ကြပ် ကျိုး နံွစေသောအမုှသည် 

စိတ်၊ သို့မဟုတ် အကျင့်ဓလေ့ကုိ အကယ် ပင် 

တုိးပွားစေသောအမုှကုိ ပိတ်ပင်လိမ့်မည်။ ၎င်းသည် 

လူအားစက်ရုပ်က့ဲ သို့ အလုိရှိရာ ပြုလုပ်စေသောအရာ 

ဖြစ်စေလိမ့်မည်။ ဖန်ဆင်းတော်မူရှင်၏ ရည်ရွယ်ချက်ကား 

ထိုသို့မဟုတ်။ မိမိ၏ဖန်ဆင်းခြင်းတန်ခိုးကုိ ထင်ရှားစေ ရာတွင် 

အထွဋ်အထိပ်ဖြစ်သောလူအား အမြင့်မြတ်ဆံုးသော တုိးပွားခြင်း 

အဖြစ်သို့ ရောက်ရှိစေရန် အလုိရှိတော်မူ၏။ ကျွန်ုပ်တ့ုိအား 

မိမိ၏ကျေးဇူး တော်အားဖြင့် မြင့်မြတ်သော 

ကောင်းကြီးမင်္ဂလာကုိ ခံစားစေဘို့ရန် ဘုရား သခင်သည် 

ကျွန်ုပ်တ့ုိရှေ့၌ မြင့်မြတ်သောစံနမူနာကုိ ထားတော်မူ၏။ ကုိယ် 

တော်သည် မိမိတ့ုိကုိယ်ကုိ ကုိယ်တော်အား ဆက်ကပ်ရန် 

ကျွန်ုပ်တ့ုိအား ခေါ် ဘိတ်လျက် နေတော်မူ၏။ 

ဘုရားသခင်၏သားများတ့ုိ ခံစားရသော ဘုန်းရှိ သော 

လွတ်လပ်ခွင့်ကုိ ပါဝင်ခံစားရရိှရန် ကျွန်ုပ်တ့ုိသည် 

အပြစ်၏ချည် နှောင်ခြင်းမှ လွတ်မြောက်ခွင့်ကုိ အလုိရှိမရှိ။ 

ကျွန်ုပ်တ့ုိ၌ ရွေးချယ်ဘို့တာဝန် သာရှိပေတော့သည်။ 
 

(၄) ကျွနု်ပ်တ့ုိသည် မိမိကိုယ်ကို ခရစ်တော်၏တပည့် 

တော်ဖြစ်လာရန် ဘုရားသခင်အား ဆက်ကပ်အပ်နံှသော အခါ 

အဘယ်အရာကိ ုလုပ်ရန် ဆန္ဒရှိပါမည်နည်း။ 
 

ထုိနည်းတူ၊ သင်တ့ုိတွင် အကြင်သူသည် မိမိ၌ရှိသမျ ှကုိ 

မစွန့်ဘဲနေ၏။  ထုိသူသည် ငါ့တပည့်မဖြစ်နိုင် ရာ။  

(ရှင်လုကာခရစ်ဝင်ကျမ်း ၁၄း၃၃) 
 

 ကျွန်ုပ်တ့ုိသည် ဘုရားသခင်အား မိမိကုိယ်ကုိ 

ဆက်ကပ်ရာ၌၊ ကျွန်ုပ်တ့ုိ အား ဘုရားသခင်မှ 



ခွဲခွာထားမည့်အရာအားလံုးကုိ စွန့်ပစ်ပယ်ရှားရကြမည်။ 

ထို့ကြောင့် ကယ်တင် ရှင်က၊ “သင်တ့ုိတွင် 

အကြင်သူသည် မိမိ၌ရှိသမျှကုိ မစွန့်ဘဲနေ၏။ ထိုသူသည် 

ငါ့တပည့်မဖြစ်နိုင်ရာ ဟုမိန့်တော်မူ၏။” (လုကာ၊ ၁၄း၃၁။) 

စိတ်နှလံုးကုိ ဘုရားသခင်ထံမှ 

ဆဲွငင်သွားသောအရာရှိသမျှတ့ုိကုိ စွန့်ပစ်ရမည်။ 

လောကီစည်းစိမ်သည် အများသောသူတ့ုိ၏ ရုပ်ဆင်းတု ဖြစ် 

၏။ ငွေကုိ တက်မက်ခြင်း၊ လောကီဘဏ္ဍာ၌ 

ကြွယ်ဝလုိသောဆန္ဒရှိခြင်း အမုှ တ့ုိကား သူတ့ုိအား စာတန်နှင့် 

ဆက်သွယ်ထားသောရွေကြိုးဖြစ်၏။ အခြား သောလူစားက 

ထင်ရှားကျော်စောမုှနှင့် လောကီဂုဏ်သရေကုိ မက်မောကြ ၏။ 

ကုိယ်ကျိုးရှာလျက် စည်းစိမ်ခံလုိခြင်း၊ သူတပါးအားကူညီမစရန် 

တာဝန် နှင့်ကင်းလွတ်စွာနေလုိခြင်း အသက်တာမျိုးကား 

အခြားသူတ့ုိ၏ ရုပ်ဆင်းတု ဖြစ်၏။ သို့ရာတွင် ဤက့ဲသို့ 

မိမိအားကျွန်ခံစေခဲ့သော အချည်အနှောင်များကုိ 

ပယ်ဖြတ်ရမည်။ ကျွန်ုပ်တ့ုိသည် ဘုရားသခင်အဘို့တဝက်၊ 

လောကဘို့ တ ဝက် မဖြစ်နိုင်။ ကျွန်ုပ်တ့ုိသည် 

လံုးလံုးဘုရားသခင်၏ သားသမီးများမဖြစ်ကြ လျှင်၊ 

အကယ်ပင် ဘုရားသခင်၏ သားသမီးမ ဖြစ်ကြချေ။  

 

(၅) ကျွနု်ပ်တ့ုိသည် မိမိကိုယ်ကို အဘယ်ကြောင့် ကယ် 

တင်ခြင်းကို မရရှိနုိင်ပါသနည်း။ 

 

ယံုကြည်သောအားဖြင့် ကျေးဇူးတော်ကြောင့် ကယ်တင်ခြင်းသ့ုိ 

ရောက်ရ ၏။  ကုိယ်အလုိအလျောက် ရောက်သည်မဟုတ်။  

ဘုရားသခင် သနားတော် မူရာဖြစ်သတည်း။  (ဧဖက်ဩဝါဒစာ ၂း၈) 

 

 ဘုရားသခင်ကုိ ကုိးကွယ်ဝတ်ပြု ကြသည်ဟု 

ပြောဆုိနေကြသော် လည်း၊ ပညတ်တရားတော်ကုိ 

လုိက်နာရန်သော်၎င်း၊ မှန်သောအကျင့်ကုိ ပြု ကျင့်၍ 

ကယ်တင်ခြင်းကုိ ရရိှစေရန်သော်၎င်း၊ မိမိတ့ုိ၏ 

အစွမ်းသတ္တိများကုိ အားကုိးနေကြသေးသောသူများ 

ရှိကြသည်။ သူတ့ုိ၏စိတ်နှလံုးများသည် သခင်ခရစ်တော်၏ 

မေတ္တာတော်ကုိ သိရှိခြင်းဖြင့် အနည်းငယ်မျှ လုှပ်ရှားနူး 

ညွတ်ခြင်း မဖြစ်ကြဘဲ၊ ခရစ်ယာန်အသက်တာ၏ 

ဝတ်တရားများကုိ ကောင်း ကင်သို့ ဝင်ခွင့်ရရိှရန် 

ဘုရားသခင်က မိမိတ့ုိအားပြု စေလုိတော်မူသောအမုှ များက့ဲသို့ 



ဆောင်ရွက်လုိကြသည်။ ဤက့ဲသို့သော ဘာသာတရား၌ 

တန်ဘိုး မရှိ။ သခင်ခရစ်တော်သည် စိတ်နှလံုးထဲ၌ 

ကိန်းအောင်းတော်မူသောအခါ၊ စိတ်ဝိညာဉ်သည် 

ကုိယ်တော်၏ မေတ္တာတော်နှင့်၎င်း ပြည့်ဝနေသဖြင့်၊ စိတ် 

နှလံုးသည် ကုိယ်တော်နှင့်ဆက်သွယ်လျက်ရှိလိမ့်မည်။ ၎င်းပြင် 

ကုိယ် တော်၏အကြောင်းကုိ ဆင်ခြင်အောက်မေ့ခြင်းဖြင့် 

မိမိကုိယ်ကုိ မေ့လျော့ နေလိမ့်မည်။ 

ပြုမူသောအမုှရှိသမျှတ့ုိတွင် သခင်ခရစ်တော်၏ 

မေတ္တာတော် ကုိထင်ရှားစေလိမ့်မည်။ 

ဘုရားသခင်၏အနိုင်အထက် ဆဲွငင်တတ်သော   

မေတ္တာအကြောင်းကုိ သိနားလည်သောသူတ့ုိသည် 

ဘုရားသခင်၏ အလုိ တော်နှင့် ညီညွတ်စေရန် မည်မျှနည်းစွာ 

ပေးအပ်ရမည်နည်းဟု မမေးကြချေ။ သူတ့ုိသည် 

အနိမ့်ဆံုးသောစံနမူနာကုိ မတောင်းကြချေ။ သို့သော် 

မိမိတ့ုိအား ရွေးနှေုတော်မူသောအရှင်၏ အလုိဆန္ဒနှင့် 

လံုးလံုးညီညွတ်စေရန် ရည်ရွယ် ကြလေ၏။ သူတ့ုိသည် 

စိတ်အားထက်သန်သောသဘောနှင့် ရိှသမျှကုိ အပ်နှံ ကြလျက်၊ 

မိမိတ့ုိရှာကြံနေသောအရာနှင့် တန်ဘိုးခြင်းညီမျှသော စိတ်အား 

ကြီးခြင်း လက္ခဏာကုိ ထင်ရှားစေကြ၏။ 

ချစ်ခြင်းမေတ္တာမရှိဘဲ သခင်ခရစ် တော်၏အကြောင်းကုိ 

ဝန်ခံပြောဆုိနေခြင်းအမူသည် အပေါ်ယိကစကား 

အဓိပ္ပါယ်မရှိသောဟန်၊ ပင်ပန်းသောဝန်ထုပ်တခုသာဖြစ် 

ပေသည်။ 

 

(၆) ကျွနု်ပ်တ့ုိ၏ ကယ်တင်ခြင်းအတွက် ခရစ်တော်၏ 

အရှက်ကွဲခံရခြင်းနှင့် နာကျင်ပြင်းပြစွာခံစားရခြင်းကို 

ဤကျမ်းပိုဒ်က မည်သို့ ဖော်ပြထားပါသနည်း။ 

 

ကြည့်ရှုလော့။  သင်သည် မသိဘူးသော လူမျ ိုးကုိ ခေါ်လိမ့်မည်။  

သင့်ကုိ မသိဘူးသော လူမျ ိုးတ့ုိသည်လည်း၊ သင်၏ဘုရားသခင် 

ထာဝရဘုရား၊ ဣသရေလအမျိုး၏ သန့်ရှင်းသော 

ဘုရားကြောင့်၊ သင့်ထံသ့ုိ ပြေးလာကြ လိမ့်မည်။  ထုိဘုရားသည် 

သင်၏ဘုန်းကုိ ပွင့်စေတော်မူ၏။  ဆုိးသောသူ သည် 

မိမိလမ်းကုိ၎င်း၊ မတရားသောသူသည် မိမိအကြံတ့ုိကုိ၎င်း 

စွန့်ပစ်၍၊ ထာဝရ ဘုရားထံတော်သ့ုိ ပြောင်းလဲပါစေ။  

သ့ုိပြုလျှင် သနားတော်မူလိမ့် မည်။  ငါတ့ုိ 

ဘုရားသခင့်ထံတော်သ့ုိ ပြောင်းလဲ ပါစေ။  သ့ုိပြုလျှင် အထူး 



သဖြင့် အပြစ်ကုိ လှွတ်တော်မူလိမ့်မည်။  

(ဟေရှာယအနာဂတ္တိကျမ်း ၅၅း၅၊ ၇) 

 

 သခင်ခရစ်တော်အား ရိှသမျှတို့ကို အပ်နှံခြင်းသည် 

အလွန်ကြီးသော စွန့်စားပူဇော်ခြင်းဖြစ်သည်ဟု 

သင်ထင်ပါသလော့။ သခင်ခရစ်တော်သည် ငါ့အတွက် 

အဘယ်အရာကို စွန့်တော်မူပြီနည်းဟု သင့်ကိုယ်ကို 

သင်မေးမြန်း ကြည့်ပါ။ ဘုရားသခင်၏သားတော်သည် 

ကျွန်ုပ်တ့ုိအား ရွေးနှုတ်ကယ်တင် ရန်အတွက်၊ အသက်၊ 
ချစ်ခြင်းမေတ္တာနှင့် ဒုက္ခခံရခြင်းမှစ၍ ရိှသမျှတို့ကုိ စွန့် 

တော်မူ၏။ ထုိမျှလောက်ကြီးကျယ်သော 

မေတ္တာတော်ကြီးနှင့် မထုိက်မတန် သောအရာဖြစ်သည့် 

ကျွန်ုပ်တ့ုိသည် ကိုယ်တော်အား မိမိတ့ုိ၏စိတ်နှလံုးကို 

မပေးအပ်ဘဲနေလျှင် သင့်တော်နိုင်ပါလား။ 
ကျွန်ုပ်၏အသက်တာတွင် အချိန် ရိှသမျှ 

ကိုယ်တော်၏ကျေးဇူးတော်ကြောင့် ရရိှသော 

ကောင်းကြီးမင္်ဂလာကုိ ကျွန်ုပ်တ့ုိသည် ခံစားနေခ့ဲရကြပြီး။ 
၎င်းပြင် ဤအကြောင်းကြောင့်ပင် ကျွန်ုပ် တို့ 
လွတ်မြောက်လာခ့ဲကြသော မုိက်မဲခြင်းနှင့် 

ဒုက္ခဆင်းရဲ၏အနက်ကို ကျွန်ုပ်တ့ုိသည် လုံးလုံးမသိ 

နားမလည်နိုင်ကြပေ။ ကျွနု်ပ်တ့ုိ၏ အပြစ်များက 

ထုိးဖေါက်ခ့ဲသော ကိုယ်တော်ကို မြော်ကြည့်လျက်နှင့်ပင်၊ 
ကိုယ်တော်၏ မေတ္တာတော်နှင့် စွန့်စားပူဇော်တော်မူခြင်း 

အမုှရိှသမျှတ့ုိကို ကျွနု်ပ်တို့သည် ငြင်းပယ်လိုသောဆန္ဒရိှနိုင် 

ကြပါမည်လား။ ဘုန်းတော်နှင့်ပြည့်ဝတော်မူသော 

သခင်ဘုရား၏အကန့်အသတ်မရိှသော နိှမ့်ချခြင်းကို 

ထောက်ရုှလျက် ကျွန်ုပ် တို့သည် တိုက်လှန်ခြင်း 

ကိုယ်ကိုကုိယ်ရုှတ်ချခြင်းအားဖြင့်သာ ထာဝရအ သက်ကိ ု
ဝင်စားနိုင်သည် ဖြစ်သောကြောင့်၊ ကျွန်ုပ်တ့ုိသည် 

ညည်းညူရကြ မည်လော။ 

 

(၇) ကျွနု်ပ်တ့ုိ၏အပြစ်ဒုစရိုက်များအတွက် နောင်တရ စေမည့် 

ကျွနု်ပ်တ့ုိ၏နေရာတွင် ခရစ်တော်သည် မည် သည့် 

၀န်ထုပ်ဝန်ပိုးကို ထမ်းဆောင်ခဲ့သနည်း။ 

 



ထုိသ့ုိ မိမိအသက်ကုိ သေခြင်း၌ သွန်း၍၊ မတရားသော 

သူတ့ုိနှင့် ရေတွက် ဝင်ခြင်းသ့ုိ ရောက်သဖြင့်၊ 

လူများတ့ုိ၏အပြစ်ကုိ ဆောင်ရွက်၍၊ မတရား သောသူတ့ုိအဘ့ုိ 

တောင်းပန်သောကြောင့်၊ လူကြီးတ့ုိကုိ သူ၏ အဘ့ုိဖြစ်စေ 

ခြင်းငှါ ငါခွဲမည်။  အစွမ်းသတ္တိရှိသော သူတ့ုိ ကုိ 

သူ၏လက်ရဥစ္စာက့ဲသ့ုိ၊ ကုိယ်တုိင်ဝေဖန်ရသော အခွင့် 

ရှိလိမ့်မည်။  (ဟေရှာအနာဂတ္တိကျမ်း ၅၃း၁၂) 
 

မာနစိတ်ရှိသောသူအများတ့ုိက ဘုရားသခင်သည် 

ကျွန်ုပ်ကုိ လက် ခံတော်မူကြောင်း အသေချာမသိရခင်၊ 

ကျွန်ုပ်သည် အဘယ်အတွက်ကြောင့် နောင်တရလျက် 

နှိမ့်ချခြင်းနှင့် ဘုရားသခင်ထံကုိ သွားဘို့လုိသလဲဟု မေးကြ 

သည်။ သင်အား ကျွန်ုပ်က သခင်ခရစ်တော်ထံသို့ 

ညွန်ပြပါသည်။ ကုိယ်တော် သည် 

အပြစ်ကင်းတော်သည်သာမက၊ ကောင်းကင်တွင် 

မင်းသားဖြစ်တော်မူ ၏။ သို့ရာတွင် လူအတွက် အပြစ်ရှိသောသူ 

ဖြစ်လာတော်မူ၏။ “ကုိယ်တော် သည် မတရားသောသူတ့ုိနှင့် 

ရေတွက်ဝင်ခြင်းသို့ ရောက်သဖြင့်၊ လူများတ့ုိ၏ 

အပြစ်ကုိဆောင်ရွက်၍၊ မတရားသောသူတ့ုိအဘို ့

တောင်းပန်တော်မူ၏။” (ဟေရှာယ ၊၅၃း၁၂။) 

သို့ရာတွင် ကျွန်ုပ်တ့ုိသည် ရှိသမျှတ့ုိကုိ 

အပ်ပေးကြသောအခါ၊ မည်သည့်အရာများကုိ ကျွန်ုပ်တ့ုိသည် 

စွန့်ရကြသနည်း။ သခင်ယေရှုသည် မိမိအသွေးတော်နှင့် 

ဆေးကြော၍ ဖြူစင်စေလျက် မိမိ၏ မနှိုင်းယှဉ်နိုင်သော 

မေတ္တာတော်ဖြင့် ကယ်ဆယ်မည်အကြောင်း ကုိယ်တော်အား 

အပြစ်နှင့် ညစ် ညူးနေသော နှလံုးကုိ အပ်ပေးရမည်။ သို့သော် 

ရှိသမျှကုိ စွန့်ရန်ခက်ခဲသည် ဟု လူတ့ုိက ထင်မှတ်ကြသည်။ 

ဤက့ဲသို့ပြောဆုိသည်ကုိကြားရ၍ ၎င်းအ ကြောင်းကုိ 

ရေးသားဘော်ပြရန် ကျွန်ုပ်သည် ရှက်ပါသည်။ 
 

(၈) အရာခပ်သိမ်းတွင် ကျွနု်ပ်တ့ုိ၏ပန်းတုိင်မှာ အဘယ် 

အရာနည်း။ သို့ဆိုလျှင် မည်သည့်ကတိတော်ကို ကျွနု်ပ်တ့ုိ 

တောင်းဆိုနုိင်မည်နည်း။  
 

နိုင်ငံတော်နှင့်ဖြောင့်မတ်ခြင်းတရာကုိ ရှေးဦးစွာ ရှာကြလော့။  

နောက်မှ ထုိ အရာများကုိ သင်တ့ုိအား ပေးတော်မူမည်။  

(ရှင်မဿဲခရစ်ဝင်ကျမ်း ၆း၃၃) 



ကျွန်ုပ်တ့ုိ၌ ထိန်းသိမ်းထားဘို ့အကောင်းဆံုးအရာကုိ 

အပ်စေရန် ဘုရားသခင် အလုိတော် မရှိပါ။ ကုိယ်တော် 

ပြုတော်မူသမျှသောအရာတ့ုိမှာ လည်း၊ 

မိမိ၏သားသမီးများ၏နောင်ကောင်း 

ကျိုးအတွက်သာပြုတော်မူ၏။ သခင်ခရစ်တော်ကုိ 

မရွေးချယ်သေးသောသူတ့ုိ ကုိယ်တုိင်ရှာဖွေနေကြသော 

အရာများထက် သာ၍ ကောင်းသောအရာကုိ သူတ့ုိအား 

ပေးတော်မူရန် သ ခင်ခရစ်တော်၌ ရှိတော်မူသည်ကုိ 

သူတ့ုိသည် သိရှိအပ်ပေသည်။ လူသည် 

ဘုရားသခင်၏အလုိတော်နှင့် ဆန့်ကျင်သောအမုှများကုိ 

ကြံစည်ပြုလုပ်နေ သောခါ၊ သူသည် မိမိ၏စိတ်ဝိညာဉ်အား 

အကြီးကျယ်ဆံုးသော ထိခိုက်နာ ကျင်မုှနှင့် 

မတရားသောအမုှကုိ ပြုလျက်နေလေသည်။ ဘယ်အရာသည် 

အကောင်းဆံုးဖြစ်သည်ကုိ သိရှိလျက် 

မိမိဖန်ဆင်းထားသောသတ္တဝါများ၏ ကောင်းကျိုးအတွက် 

စီမံထားတော်မူသောအရှင်က တားမြစ်ထားသော လမ်း တွင် 

ဧကန်အမှန် ပျော်မွေ့ ခြင်းကုိ မတွေ့ရှိနိုင်။ အပြစ်ဒုစရိုက်၏ 

လမ်းကား ဆင်းရဲဒုက္ခနှင့် ပျက်စီးခြင်းသို့ပ့ုိသောလမ်းတည်း။ 

 

(၉) ဘုရားသခင်၏နုိင်ငံတော်ကို ရှာသောအခါ ကျွနု်ပ်တ့ုိ သည် 

ဘုရားသား၊ သမီးများအနေဖြင့် မည်သည့် ကတိ တော်ကို 

တောင်းဆိုနုိင်သနည်း။ 

 

ထာဝရဘုရား၌ မွေ့လျော်ခြင်းရှိလော့။  သူတ့ုိပြု လျှင်၊ 

စိတ်နှလံုးအလုိပြည့်စုံ  ရသောအခွင့်ကုိ ပေးတော် မူမည်။  

ကုိယ်အမှုအရာကုိ ထာဝရဘုရား၌ အပ် လော့။  

ကုိယ်တော်ကုိ ကုိးစားလော့။  သ့ုိပြုလျှင်စီရင်တော်မူမည်။  

(ဆာလံ ကျမ်း ၃၇း၄-၅) 
 

ဘုရားသခင်သည် မိမိ၏သားသမီးများ၌ 

ဒုက္ခရောက်နေသည်ကုိ ကြည့်မြင်လုိတော်မူသည်ဟူသော 

ထင်မြင်ချက်သည် မှားပေသည်။ လူ၏ ပျော်ရွှင်ရေးအတွက် 

ကောင်းကင်တဝှမ်းလံုးကပင် စိတ်ဝင်စားလျက်ရှိကြ ၏။ 

ကျွန်ုပ်တ့ုိ၏ကောင်းကင်ခမည်းတော်သည် 

မိမိ၏သတ္တဝါများအတွက် ပျော်ရွှင်စရာလမ်းများကုိ 

ပိတ်ထားတော်မမူ။ ကျွန်ုပ်တ့ုိအား ဒုက္ခဆင်းရဲနှင့် 

စိတ်ပျက်ခြင်းသို့ ရောက်စေလျက်ပျော်မွေ့ခြင်းနှင့် 



ကောင်းကင်တံခါးကုိ ပိတ်ထားသောအရာများကုိ 

ရှောင်ကြဉ်စေရန် ဘုရားသခင်က ကျွန်ုပ်တ့ုိအား 

သတိပေးတော်မူ၏၊ လောက၏ရွေးနုှတ်ရှင်သည် လူများအား 

မိမိတ့ုိနဂုိရ် အခြေအနေအတုိင်း၊ မိမိတ့ုိ၌ လုိနေသောအဖြစ်၊ 

မစံုလင်သောအဖြစ်၊ အား နည်းသောအဖြစ်များ၌ပင် 

လက်ခံတော်မူ၏။ ကုိယ်တော်သည် မိမိ၏အသွေး 

တော်အားဖြင့် ကျွန်ုပ်တ့ုိကုိ အပြစ်မှ ဆေးကြောလျက် 

ရွေးနှုတ်တော်မူသည် သာမက၊ ကုိယ်တော်၏ထမ်းပုိးနှင့် 

ဝန်ထုတ်ကုိ ထမ်းဆောင်ရန် အလုိရှိသော သူအပေါင်းတ့ုိ 

တောင့်တသောအရာကုိ ဖြည့်စွက်ပေးကမ်းတော်မူလိမ့်မည်။ 

အသက်မုန့်အတွက် ကုိယ်တော်ထံလာသောသူအပေါင်းတ့ုိအား 

ငြိမ်သက် ခြင်း ချမ်းသာကုိ ပေးဘို့ရန် ကုိယ်တော်သည် 

ရည်ရွယ်တော်မူ၏။ နားမ ထောင်သောသူတ့ုိ ဘယ်အခါမျှ 

မရရှိနိုင်သော ကောင်းကြီးမင်္ဂလာ၏ မြင့် မြတ်သောအခြေသို့ 

ကျွန်ုပ်တ့ုိအား ပ့ုိဆောင်သော တာဝန်များကုိသာ ကျွန်ုပ် တ့ုိအား 

ဆောင်ရွက်စေရန် ကုိယ်တော်သည် အလုိရှိတော်မူ၏။ 

လူ၏အမှန် ပျော်မွေ့ဘွယ် အသက်တာကား 

မိမိ၏စိတ်နှလံုးထဲ၌ ဘုန်းအသရေကုိ မြော် လင့်ခြင်း 

တည်းဟူသော သခင်ခရစ်တော်ကုိ 

တည်နေစေတော်မူခြင်းတည်း။ 

 

(၁၀) ကျွနု်ပ်သည် မိမိကိုယ်ကို ဘုရားသခင်ထံ မည်သို့ 

လုံးလုံးအပ်နံှနုိင်မည်နည်း။  
 
သ့ုိမဟုတ် ထာဝရဘုရားအား ဝတ်မပြုကောင်း ဟု သင်တ့ုိထင်လျှင်၊ 
မြစ်ကြီး တဘက်၌ ဘုိးဘေးတ့ုိဝတ်ပြုသောဘုရား၊ သင်တ့ုိနေရာ 

အာမောရိပြည်သား တ့ုိ၏ ဘုရားများတွင်၊ အဘယ်မည်သော 

ဘုရားတ့ုိအား ဝတ်ပြု မည်အရာကုိ ယနေ့ ရွေးကြလော့။  ငါနှင့် 

ငါ့အိမ်သားဖြစ် လျှင် ထာဝရဘုရားကုိသာ ဝတ်ပြု မည်ဟု 

ဆုိလေသော်၊ (ယောရုှမှတ်စာ ၂၄း၁၅) 

 

ကျွန်ုပ်သည် ဘုရားသခင်အား မိမိကုိယ်ကုိ မည်က့ဲသို့ 

အပ်နှံရမည် နည်းဟု အများသောသူတ့ုိက မေးကြသည်။ 

သင်သည် မိမိကုိယ်ကုိ ကုိယ် တော်အား အပ်ပေးလုိက်သည်။ 

သို့ရာတွင် သင်သည် အကျင့်တရား၌အား နည်း၍ 

ယံုမှားခြင်း၏အစေကုိ ခံနေရလျက် အပြစ်နှင့် ပြည့်ဝသော သင့် 

အသက်တာ၏အကျင့်ဆုိးများအားဖြင့် အုပ်စုိးခြင်းခံနေရသည်။ 



သင်၏ ကတိများနှင့် စိတ်ပြဌာန်းချက်များသည် 

သဲနှင့်လုပ်သောကြိုးက့ဲသို့ ဖြစ်ကြ သည်။ သင်သည် 

သင်၏အကြံအစည်၊ စိတ်အလုိဆန္ဒ၊ လုိလားချက်များတ့ုိကုိ 

မထိန်းသိမ်းနိုင်ချေ။ သင်၏ကတိဝန်ခံချက်များ 

ပျက်ကွက်သွားသည်ကုိ သိရ သောအခါ၊ သင်သည် 

သင်၏စိတ်ကုိပင် အားကုိယ်းခြင်းနည်းလာလျက် ဘု 

ရားသခင်သည ်သင့်ကုိ လက်မခံနိုင်ဟု သင်အား 

ထင်မှတ်စေ၏။ သို့သော် သင်သည် စိတ်ပျက်ဘို့မသင့်။ 

သင်သိလုိသောအရာသည် စိတ်အလုိဆန္ဒ၏ 

မှန်ကန်သောနှိုးဆော်ခြင်းသတ္တိ ဖြစ်သည်။ ဤအရာသည် 

လူ၏သဘာဝသ ဘော၌ စုိးမုိးနေသောသတ္တိ၊ 

ဆံုးဖြတ်ရွေးချယ်နိုင်သောသတ္တိပင် ဖြစ်သည်။ 

အရာရာတုိင်းသည် စိတ်ဆန္ဒ၏မှန်သောအပြုအမူအပေါ်၌ 

တည်ရှိ၏။ ဘုရား သခင်သည် 

လူအားရွေးချယ်နိုင်သောသတ္တိကုိ ပေးတော်မူ၏။ ၎င်းသည် 

သူ တ့ုိအသုံးပြုရမည့်အရာ ဖြစ်သည်။ သင်သည ်

သင်၏စိတ်နှလံုးကုိ မပြောင်း လဲနိုင်။ 

သင့်၏စိတ်နှလံုးထဲ၌ရှိသော 

ချစ်ခင်နှစ်သက်သောသဘောများကုိ ဘုရားသခင်အား 

သင်ကုိယ်တုိင် မပေးအပ်နိုင်။ သို့ရာတွင် သင်သည် ဘုရား 

သခင်ကုိ ကုိးကွယ်ရန် ရွေးချယ်နိုင်သည်။ 

သင်၏စိတ်အလုိဆန္ဒကုိ ဘုရားသ ခင်အား ပေးအပ်နိုင်၏။ 

ထိုအခါ သင်တ့ုိသည် အလုိရှိစေခြင်းငှါ၎င်း၊ အကျင့် 

ကျင့်စေခြင်းငှါ၎င်း၊ သင်တ့ုိအထဲ၌ စေတနာတော်အားဖြင့် 

ဘုရားသခင်သည် ပြုပြင်တော်မူမည်။ ထိုနည်းအားဖြင့် 

သင်တ့ုိ၏စိတ်နှလံုးသည် သခင်ခရစ် တော်၏ 

ဝိညာဉ်တော်လက်အောက်၌ အုပ်စုိးခြင်းကုိ ခံနေရလိမ့်မည်။ 

သင် ၏စိတ်သည်ကုိ ယ်တော်အပေါ်၌သာ စဲွလန်းနေ၍ 

သင်၏အကြံအစည်များ သည် ကုိယ်တော်၏အလုိတော်နှင့် 

ညီညွတ်လိမ့်မည်။ 

ကောင်းမြတ်ခြင်းနှင့် သန့်ရှင်းခြင်းကုိ 

လုိလားသောစိတ်သည် ကောင်းပါသည်။ သို့ရာတွင် ထိုမျှနှင့် 

တင်းတိမ်နေလျှင် အကျိုးပေးလိမ့်မည် မဟုတ်။ 

ခရစ်ယာန်ဖြစ်ဘို့ရန် မြော်လင့်တောင့်တနေစဉ်အခါမှာပင် 

အများ သောသူတ့ုိသည် ဆံုးရှုံးခြင်းသို့ ရောက်ကြလိမ့်မည်။ 

သူတ့ုိသည် ဘုရားသခင် အား မိမိတ့ုိ၏စိတ်ဆန္ဒကုိ 



အပ်နှံသောအခြေအနေတုိင်အောင် မရောက်ကြ ချေ။ 

သူတ့ုိသည် ယခုခရစ်ယာန်ဖြစ်ဘို့ မရွေးချယ်ကြသေး။ 

 

(၁၁) ကျွနု်ပ်တ့ုိသည် ခရစ်တော်ထံ မိမိကိုယ်ကို လုံးလုံး 

အပ်နံှလိုက်လျှင် ရလဒ် မည်သို့ ဖြစ်လာမည်နည်း။ 

မစိုးရိမ်နှင့်။  ငါသည် သင့်ဘက်မှာ ရှိ၏။  မကြောက်နှင့်။  

သင်၏ဘုရားသခင် ငါသည် သင့်ကုိ ခိုင်ခံ့ စေမည်။  သင့်ကုိ 

စောင့်မမည်။  ငါ့သစ္စာလကျာ်လက် ဖြင့် ထောက်ပင့်မည်။  

(ဟေရှာယအနာဂတ္တိကျမ်း ၄၁း၁၀) 
 

အလုိဆန္ဒကုိ မှန်ကန်စွာအသုံးချခြင်းအားဖြင့်၊ 

သင်၏အသက်တာ တွင် 

လံုးလံုးပြောင်းလဲခြင်းဖြစ်လာလိမ့်မည်။ သင်၏အလုိဆန္ဒကုိ 

သခင်ခရစ် တော်အား အပ်နှံခြင်းအားဖြင့်၊ သင်သည် 

အထွဋ်အမြတ်၊ အာဏာစက်တ့ုိ ထက်သာ၍ 

မြင့်မြတ်သောအဏာတန်ခိုးရှိသောသူနှင့် မိတ်ဖ့ဲွ ရလေပြီ။ သင် 

အား တည်ကြည်မြဲမြံစေရန် သင်သည် ကောင်းကင်မှ 

ခွန်အားကုိရရှိလိမ့် မည်။ ၎င်းပြင် ထိုသို့ဘု ရားသခင်အား 

အမြဲအပ်နှံထားခြင်းဖြင့်၊ သင်သည ်အသစ်သောအသက်၊ 

ယံုကြည်ခြင်းနှင့် ပြည့်ဝသောအသက်၌ အသက်ရှင်နေ 

နိုင်လိမ့်မည်။ 

 
ဘုရားသခင်၏အုပ်စုိးခြင်းသည် မျက်ကန်းတစ္ဆေဝန်ခံခြင်းမျိုး၊ 

သ့ုိမဟုတ် ကျိုး ကြောင်းဆီလျော်မုှမရိှ ထိန်းချ ုပ်ခြင်းမျ ိုးပေါ်တွင် 

အုတ်မြစ်မတည်ကြောင်း  ကျွန်ုပ် သိမြင်လာသည်။   စာတန်က 

ထုိသ့ုိထင်ယောင်ထင်မှားဖြစ်ရန် ပြုလုပ် နိုင်သည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်၏အလုိဆန္ဒသည် စာတန်၏ထိန်းချ ုပ်မုှအောက်တွင် 

ရိှသောအခါ မိမိ၏ အတွေးအခေါ်များ၊ လ့ံုှဆော်မုှများ သ့ုိမဟုတ် 

ချစ်ခင်စံုမက်ခြင်းများကုိ  မထိန်း 

ချုပ်နိုင်ပေ။  ကျွန်ုပ်၏ကတိများနှင့် ဆံုးဖြတ်ချက်များသည် 

သဲကြိုးများက့ဲသ့ုိ ဖြစ်လာကြောင်း ကျွန်ုပ်သိမြင်လာသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 



ဘုရားသခင်သည် ဖန်ဆင်းခံများ၏အလုိဆန္ဒကုိ အတင်းအကျပ် 

မလုပ်သော ကြောင့် ဘုရားသခင်ကုိ ကျေးဇူးတင်ပါသည်။  

ကျွန်ုပ်တ့ုိ၏စိတ်၊ ကုိယ်ခန္ဓာနှင့် အကျင့်စရုိက်များသည် 

အမြင့်ဆံုးအောင်မြင်မုှသ့ုိရောက်ရန် ကျွန်ုပ်တ့ုိကုိ အကူ 

အညီပေးဖ့ုိရန်အတွက် ကျွန်ုပ်တ့ုိ၏အလုိဆန္ဒများကုိ 

ကုိယ်တော်အား အပ်နှံဖ့ုိ ကျွန်ုပ်တ့ုိကုိ ဖိတ်ခေါ်ခြင်းအတွက် 

ကျွန်ုပ် ဝမ်းမြောက်ရပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်သည် အလုိဆန္ဒ၏စွမ်းအားကုိ ယခု ကျွန်ုပ် 

ရှင်းရှင်းလင်းလင်းနားလည် လာပြီ။  ရွေးချယ်နိုင်သောစွမ်းအား 

ကျွန်ုပ်ကုိယ်ပင်ဖြစ်ကြောင်း သိမြင်လာ သည်။  

ကျွန်ုပ်၏အလုိဆန္ဒကုိ ခရစ်တော်၏ဝိညာဉ်တော်က အုပ်စုိးရန် 

ကျွန်ုပ် ရွေးချယ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_________________________________________________

သင်ခန်းစာ ၇ 

ယံုကြည်ခြင်းနှင့်လက်ခံတော်မူခြင်း 

 

(၁) ဘုရားနှင့် စိတ်သဘောတစ်ညီတညွတ်တည်းရှိပြီး 

ငြိမ်သက်ခြင်းရှိလိုသော ကျွနု်ပ်တ့ုိဆန္ဒသည် ကြီးထွား 

လာသည်နှင့်အမျှ အပြစ်ဒုစရိုက်နှင့်ပတ်သတ်၍ ကျွနု်ပ် တ့ုိအား 

ဘုရားပေးထားသော တုန့် ပြန်ခြင်းက အဘယ် နည်း။ 

 

ထုိအခါ သင်တ့ုိသည် ကုိယ်ကျင့်ဘူးသော အကျင့်ဆုိးနှင့် 

မကောင်းသော အမှုတ့ုိကုိ အောက်မေ့၍၊ ကုိယ်ဒုစရိုက်အပြစ်၊ 
စက်ဆုပ်ရွံရှာဘွယ်သော အမှုတ့ုိကြောင့် ကုိယ်ကုိကုိယ်ရွံရှာ 

ကြလိမ့်မည်။  (ယေဇကျေလအနာဂတ္တိ ကျမ်း ၃၆း၃၁) 

 

 သင်၏သြတ္တပ္ပစိတ်သည် 

သန့်ရှင်းသောဝိညာဉ်တော်အားဖြင့် ထကြွ နိုးကြားလာသဖြင့်၊ 

သင်သည် အပြစ်ဒုစရိုက် မကောင်းမုှ၊ ၎င်း၏တန်ခိုး၊ 

၎င်း၏ဒဏ်၊ ၎င်း၏အမင်္ဂလာများတ့ုိကုိ သိမြင်လာ၍ 

သင်သည် အပြစ်ကုိ ရွံရှာသောသဘောနှင့် ကြည့်ရှုမိ၏။ 

အပြစ်သည် သင့်အားဘုရား သခင်ထံမှာ ခွဲခွာသွားစေလျက် 

သင်သည် အပြစ်၏တန်ခိုးအားဖြင့် ချည်နှောင်ခြင်းခံနေရ 

သည်ဟု သင် ထင်မှတ်လာ၏။ ၎င်းမှလွတ်မြောက်ရန် သာ၍ 



ကြိုးစားလေ လေ၊ သင်သည် အားကုိးရာမ့ဲ ဖြစ်နေသည်ကုိ 

သာ၍ မြင်လာလေလေဖြစ်၏။ သင်၏ 

စိတ်အကြံအစည်များသည် ညစ်ညူး၍ သင်၏စိတ်နှလံုးသည် 

မစင် ကြယ်၊ သင်၏အသက်တာသည် 

တကုိယ်ကောင်းကြံခြင်းနှင့်၎င်း၊ အပြစ်ဒုစ ရိုက်နှင့်၎င်း၊ 
ပြည့်ဝလျက်နေသည်ကုိ သင်မြင်၏။ သင်သည ်အပြစ်လှွတ် 

ခြင်းအခွင့်ရရန် တောင့်တနေ၏။ ဘုရားသခင်နှင့်ညီညွတ်ခြင်း၊ 
ဘုရားသခင် နှင့်တူညီခြင်းအခွင့်ကုိရရှိရန် သင်သည် 

မည်က့ဲသို့ပြုလုပ်နိုင်သလဲ။ 

 

(၂) ခွင့်လွှတ်ခြင်း၊ ငြိမ်သက်ခြင်းနှင့်တည်းဟူသော အ 

သက်စမ်းရေကို ဘုရားသခင်သည ်မည်သူအား ပေးနေပါ 

သနည်း။ 

 

အုိရေငတ်သောသူအပေါင်းတ့ုိ၊ ရေရှိရာသ့ုိ လာ ကြလော့။  

ငွေမရှိသောသူတ့ုိ၊ လာကြ။  ဝယ်၍ စားသောက် ကြလော့။  

ငွေမပါဘဲ၊ အဘုိးကုိမပေးဘဲလာ၍ စပျစ်ရည် နှင့် နို့ကုိ 

ဝယ်ကြလော့။  (ဟေရှာယအနာဂတ္တိကျမ်း ၅၅း၁) 

 

 သင်လုိသောအရာကား ငြမ်သက်ခြင်း၊ စိတ်ဝိညာဉ်၌ 

ကောင်းကင်မှ အပြစ်လှွတ်ခြင်း၊ ငြိမ်သက်ခြင်းနှင့် 

ချစ်ခြင်းမေတ္တာဖြစ်၏။ ၎င်းကုိ ငွေနှင့် မဝယ်နိုင်။ 

ဉာဏ်ပညာအစွမ်းအားဖြင့် မဖြစ်ပေါ်လာစေနုိင်။ ပညာအားဖြင့် 

၎င်းကုိ မရနိုင်။ သင်သည် သင်၏အစွမ်းအားဖြင့် 

၎င်းကုိရရှိဘို့ရန် ဘယ်အခါ မျှ မမြော်လင့်နိုင်။ သို့ရာတွင် 

ဘုရားသခင်သည် သင့်အားဆုကျေးဇူးအဖြစ် နှင့် “ငွေမပါဘဲ၊ 

အဘိုးကုိမပေးဘဲ” ပေးကမ်းတော်မူ၏။ (ဟေရှာယ၊ ၅၅း၁) 

သင်သည် လက်လှမ်း၍ ကုိင်ယူလျှင် ၎င်းသည် 

သင်၏ဥစ္စာဖြစ်လာ၏။ ထာ ဝရဘုရားက “သင်တ့ုိအပြစ်သည် 

နီသောအဆင်း ရှိသော်လည်း၊ မုိဃ်းပွင့်က့ဲ သို့ဖြူလိမ့်မည်၊ 

ကတ္တီပါနီနှင့်အမျှနီသော်လည်း၊ သိုးမှွေးက့ဲသို့ ဖြစ်လိမ့်မည်” 

ဟု မိန့်တော်မူ၏ (ဟေရှာယ၊ ၁း၁၈။) 

“စိတ်နှလံုးသစ်ကုိငါပေးမည် သဘော သစ်ကုိသွင်းထားမည်။” 

(ယေဇကျေလ၊ ၃၆း၂၆။) 

 

(၃) ကျွနု်ပ်တ့ုိ ငြိမ်သက်ခြင်းကို ရှာဖွေရာတွင် ဘုရားသ ခင်က 

ကျွနု်ပ်တ့ုိကို အဘယ်အံ့ဖွယ်ကတိတော် ပေးထား သနည်း။  



စိတ်နှလံုးသစ်ကုိ ငါပေးမည်။  သဘောသစ်ကုိ 

သွင်းထားမည်း။  သင်တ့ုိကုိယ် ခန္ဓာထဲက 

ကျောက်နှလံုးကုိ နှုတ်၍ အသားနှလံုးကုိ ပေးမည်။  

(ယေဇကျေ လအနာဂတ္တိကျမ်း ၃၆း၂၆) 
 

သင်သည် သင်၏အပြစ်များကုိ ဘော်ပြတောင်းပန်ခဲ့၍ 

စိတ်နှလံုး ထဲမှအပြစ်ကုိ ပယ်ရှားပြီး၊ သင့်ကုိယ်ကုိ 

ဘုရားသခင်အား အပ်ပေးရန် ဆံုး ဖြတ်ခဲ့ပြီ။ 

ယခုဘုရားသခင်ထံတော်သို့ သွား၍ သင်၏အပြစ်များကုိဆေး 

ကြောတော်မူ၍ သင့်အားအသစ်သောနှလံုးကုိ 

ပေးတော်မူစေရန် တောင်း လျှောက်လော့။ ထိုနောက် 

ဘုရားသခင်သည် ကတိထားတော်မူခဲ့ပြီဖြစ်သည် 

အတုိင်းပြုတော်မူသည်ကုိ ယံုကြည်လော့။ ဘုရားသခင် 

ကတိထားတော်မူ သော ဆုကျေးဇူးကုိ ကျွန်ုပ်တ့ုိသည် 

ရရိှမည်ဟု ကျွန်ုပ်တ့ုိ ယံုကြည်ကြရမည်။ ၎င်းပြင် 

ထိုဆုကျေးဇူးသည် ကျွန်ုပ်တ့ုိ၏ဥစ္စာဖြစ်သည်ဟု 

သခင်ယေရှုက မြေကြီးပေါ်မှာရှိနေတော်မူစဉ် 

သွန်သင်တော်မူခဲ့သော သင်ခန်းစာသည် ဤ အရာပင် 

ဖြစ်ပေသည်။  

 

(၄) သမ္မာကျမ်းစာတွင် မှတ်တမ်းတင်ထားသော ခရစ် 

တော်၏နိမိတ်လက္ခဏာများကား အဘယ်နည်း။ 

 

ယေရှုသည် ခရစ်တော်တည်းဟူသော 

ဘုရားသခင်၏သားတော်ဖြစ်တော်မူ သည်ကုိ သင်တ့ုိသည် 

ယံုမည်အကြောင်း၊ ထုိသ့ုိယံု၍နာမတော်အားဖြင့် 

အသက်ကုိရမည်အကြောင်း၊ ဤမျှလောက် ရေးထားလျက် 

ရှိသတည်း။  (ရှင်ယောဟန်ခရစ်ဝင်ကျမ်း ၂၀း၃၁) 

 

လူများတ့ုိသည် သခင်ယေရှု၏ တန်ခိုးတော်ကုိ 

ယံုကြည်ကြသော အခါ၊ ကုိယ်တော်သည် 

သူတ့ုိ၏ရောဂါဝေဒနာတ့ုိကုိ ကုသ၍ ကျန်းမာပျောက် 

ကင်းစေတော်မူ၏။ သူတ့ုိမြင်ရသောအရာများ၌ 

ကုိယ်တော်သည် သူတ့ုိအား မစကူညီတော်မူ၏။ 

ထိုနည်းအားဖြင့် မိမိတ့ုိ မမြင်နိုင်သောအရာနှင့်စပ်ဆုိင်၍ 

ကုိယ်တော်၌ ယံုကြည်အားထားသောစိတ်သဘောသည် သူတ့ုိ၌ 



ရှိလာရန် ပြု ပြင်နှိုးဆော်တော်မူ၏။ အပြစ်ကုိ 

လှွတ်ပုိင်သောတန်ခိုးသည် ကုိယ်တော်၌ ရှိ တော်မူကြောင်းကုိ 

သူတ့ုိအား ယံုကြည်စေတော်မူ၏။ “လူသားသည ်မြေကြီး ပေါ် ၌ 

အပြစ်လှွတ်ပုိင်သည်ကုိ သင်တ့ုိသိစေခြင်းငှာ၊ ထလော့။ 

ကုိယ့်အိပ်ရာ ကုိဆောင်၍ အိမ်သို့သွားလော့” ဟု 

လက်ခြေသေသောသူအား မိန့်တော်မူ၏။ (မဿဲ၊ ၉း၆။) 

ထိုနည်းတူ ဧဝံဂလိအမုှဆောင်ယောဟန်က သခင်ခရစ် တော် 

၏ နိမိတ်လက္ခဏာတ့ုိကုိ အကြောင်းပြု၍ 

“ယေရှုသည်ခရစ်တော်တည်းဟူ သော 

ဘုရားသခင်၏သားတော်ဖြစ်တော်မူသည်ကုိ သင်တ့ုိသည် 

ယံုမည်အ ကြောင်း ထိုသို့ယံု၍နာမတော်အားဖြင့်အသက်ကုိ 

ရမည်အကြောင်း ဤမျှ လောက်ရေးထားလျက်ရှိသတည်း” ဟု 

ဘော်ပြထား၏။ (ယောဟန် ၊၂၀း၃၁။) 

 

(၅) အပြစ်ခွင့်လွှတ်ခြင်းရရှိရန် ကျွနု်ပ်တ့ုိသည် မည်သည့် 

အခန်းကဏ္ဍ၌ ပါဝင်သနည်း။ 

 

ထုိကြောင့် ငါဆုိသည်ကား၊ သင်တ့ုိသည် ကျေးဇူးကုိရမည်ဟု 

ယံုကြည်သော စိတ်နှင့် ဆုတောင်းသမျှ တ့ုိကုိ ရကြလိမ့်မည်။  

(ရှင်မာကုခရစ်ဝင်ကျမ်း ၁၁း၂၄) 

 

သခင်ယေရှုသည် လူနာကုိ မည်က့ဲသို့ 

ကူသတော်မူကြောင်း ကျမ်း စာ၌ လွယ်ကူစွာ 

ဘော်ပြထားသောအကြောင်းရာကုိ ထောက်ရှုခြင်းဖြင့်၊ အ 

ပြစ်လှွတ်ခြင်းခံစားဘို့ရန် ကုိယ်တော်၌ မည်က့ဲသို့ 

ယံုကြည်ခြင်းရှိရမည် အ ကြောင်း ကျွန်ုပ်တ့ုိသည် သင်ရန်စာကုိ 

ရရိှနိုင်ကြသည်။ ဗေသေသဒရေကန် နား၌ 

လက်ခြေသေနေသောသူ၏အကြောင်းကုိ ပြန်၍ ကြည့်ကြစ့ုိ။ 

ထိုဒုက္ခ ရောက်နေသူသည် အားကုိးရာမ့ဲဖြစ်နေ၏။ သူသည် 

လက်ခြေသေနေသည် မှာ သုံးဆယ့်ရှစ်နှစ်ရှိပြီ။ သို့ရာတွင် 

သခင်ယေရှုက၊ ထလော့ကုိယ့်အိပ်ရာကုိ ဆောင်၍ 

လှမ်းသွားလော့ဟု မိန့်တော်မူ၏။ လူနာက သခင်ဘရုား၊ ကုိယ် 

တော်သည် အကျွန်ုပ်အား ကျန်းမာစေခြင်းငှါ အလုိတော်ရှိလျှင်၊ 

ကျွန်ုပ်သည် ကုိယ်တော်၏စကားကုိ နားထောင်ပါမည်ဟု 

ပြောဆုိကောင်းပြောဆုိရလိမ့် မည်။ သို့ရာတွင် ဘာမျှမပြောချေ။ 

သူသည် သခင်ခရစ်တော်၏ စကားကုိ ယံုကြည်၏။ သူသည် 

ကျမ်းမာခြင်းသို့ ရောက်ပြီဟု ယံုကြည်၍ ချက်ခြင်း ထရန် 



ကြိုးစား၏။ လှမ်းသွားရန် ဆန္ဒရှိလာ၍ သူသည ်လှမ်းသွား၏။ 

သူ သည် သခင်ခရစ်တော်၏စကားအတုိင်းပြုမူ၍ 

ဘုရားသခင်သည် သူအား တန်ခိုး ကိပေးတော်မူ၏။ သူသည် 

ကျန်းမာသွားလေပြီ။ 

 

(၆) ကျွနု်ပ်တ့ုိ၏ကိုယ်ပိုင် ကြိုးစားမှုအားဖြင့် နှလုံးသား ထဲ၌ 

သန့်ရှင်းခြင်းကို အဘယ်ကြောင့် မယူဆောင်လာနုိင် ပါသနည်း။ 

 

စိတ်နှလံုးသည် ခပ်သိမ်းသော အရာထက် စဉ်းလဲတတ်၏။  

အလွန်ယုိယွင်း သော သဘောရှိ၏။  စိတ်နှလံုးသဘောကုိ 

အဘယ်သူသိနိုင်သနည်း။   (ယေရမိအနာဂတ္တိကျမ်း ၁၇း၉) 
 

ထိုနည်းတူ သင်သည် 

အပြစ်ရှိသောသူတယောက်ဖြစ်၏။ သင်၏ 

လွန်ခဲ့သောအပြစ်များအတွက် အပြစ်ဖြေခြင်းအမုှကုိ 

သင့်ကုိယ်တုိင် မပြု လုပ်နိုင်။ သင်၏စိတ်နှလံုးကုိ 

မပြောင်းလဲနိုင်။ သင့်ကုိယ်ကုိ သန့်ရှင်းအောင် မပြုလုပ်နိုင်။ 

သို့ရာတွင် ဘုရားသခင်က သခင်ခရစ်တော်အားဖြင့် သင့်အ 

တွက် ဤအမုှအရာအပေါင်းကုိ ပြုလုပ်ပေးတော်မူမည်ဟု 

ကတိထားတော်မူ ၏။ သင်သည ်ထိုကတိတော်ကုိယံု ကြည်၏။ 

သင်သည် သင်၏အပြစ်များကုိ ဘော်ပြတောင်းပန်၍ 

သင့်ကုိယ်ကုိ ဘုရားသခင်အား အပ်နှံ၏။ သင်သည ်

ဘုရားသခင်ကုိ ကုိးကွယ်ရန် စိတ်ဆန္ဒရှိလာ၏။ သင်သည ်

ဤက့ဲသို့ ဧကန် အမှန်ပြုသည်နည်းတူ ဘုရားသခင်သည ်

သင့်အား ပေးသောကတိတော်ကုိ ပြည့်စံုစေတော်မူမည်။ 

သင်သည် ဂတိတော်ကုိယံုလျှင်၊ သင်သည ်အပြစ် လှွတ်ခြင်းကုိ 

ခံရ၍ အပြစ်မှ ဆေးကြောခြင်းခံရပြီဟုယံုလျှင်၊ ဘုရားသခင် 

သည် သင်၏ ယံုကြည်ချက်အတုိင်း ဧကန်အမှန်ပြုတော်မူ၏။ 

လက်ခြေ သေ သောသူသည် မိမိကျန်းမာလာပြီဟု 

ယံုကြည်သောအခါ သခင်ယေရှုက ထိုသူ အား 

လှမ်းသွားနိုင်သောတန်ခိုးကုိ ပေးတော်မူသည်နည်းတူ 

သင်သည်လည်း သန့်ရှင်းခြင်းသို့ ရောက်လေပြီ။ သင်သည ်

ယံုကြည်လျှင်ထို သို့အမှန်ဖြစ်၏။ 

 သင်သည် သန့်ရှင်းခြင်းသို့ရောက်ပြီဟု 

သိရှိလာသည်တုိင်အောင် စောင့်ဆုိင်းမနေပါနှင့်။ ကျွန်ုပ်သည် 

သန့်ရှင်းခြင်းသို့ရောက်ပြီဟု ယံုကြည်ပါ သည်။ 

ထိုသို့ဖြစ်သည်ဟု သိရှိရသောကြောင့်မဟုတ်ဘဲ၊ 



ဘုရားသခင်သည် ကတိထားတော်မူခဲ့ပြီဖြစ်သောကြောင့် 

ထိုသို့ယံုကြည်ပါသည်ဟု ပြောဆုိ လော့။ 

 

(၇) ယံုကြည်ခြင်းအားဖြင့် ဘုရားသခင်ဆီမှ ခွင့်လွှတ် ခြင်းကို 

ကျွနု်ပ်တ့ုိရှာသောအခါ ထုိခွင့်လွှတ်ခြင်း ရရှိပြီဟု ကျွနု်ပ်တ့ုိ၌ 

အဘယ်ကြောင့် စိတ်ချမှု မရှိရသနည်း။ 

 

သင်တ့ုိသည် အဆုိးဖြစ်လျက်ပင် ကုိယ်သားတ့ုိအား 

ကောင်းသောအရာကုိ ပေးတတ်လျှင်၊ ထုိမျ ှမက 

ကောင်းကင်ဘံု၌ရှိတော်မူသော သင်တ့ုိအဘသည် 

ဆုတောင်းသောသူတ့ုိအား ကောင်းသောအရာကုိသာ၍ 

ပေးတော်မူမည် မဟုတ်လော။  (ရှင်မဿဲခရစ်ဝင်ကျမ်း ၇း၁၁) 
 

“သင်တ့ုိသည် ဆုကျေးဇူးကုိရမည်ဟု 

ယံုကြည်သောစိတ်နှင့် ဆု တောင်းသမျှတ့ုိကုိ ရကြလိမ့်မည်” ဟု 

သခင်ယေရှုက မိန့်တော်မူ၏။ (မာကု၊ ၁၁း၂၄) 

ဤဂတိတော်ကုိပြည့်စံုစေရန် 

လုိက်နာအပ်သောစည်းကမ်းချက်တခု ရှိပေသည်။ 

ကျွန်ုပ်တ့ုိသည် ဘုရားသခင်၏အလုိတော်နှင့်အညီ ဆုတောင်း 

ရကြမည်။ သို့သော် ဘုရားသခင်၏အလုိတော်ကား 

ကျွန်ုပ်တ့ုိအား အပြစ်မှ ဆေးကြောရန်၊ ကျွန်ုပ်တ့ုိအား 

ဘုရားသခင်၏သားသမီးများ ဖြစ်လာကြစေ ရန်နှင့် 

ကျွန်ုပ်တ့ုိအား သန့်ရှင်းသောအသက်တာ၌ 

အသက်ရှင်နိုင်စေရန်ဖြစ် သတည်း။ ထို့ကြောင့် ကျွန်ုပ်တ့ုိသည် 

ဤကောင်းကြီးမင္်ဂလာများကုိ တောင်း လျှောက်နိုင်ကြ၍ 

၎င်းတ့ုိကုိ ရရိှကြသည်ဟု ယံုကြည်လျက်။ ကျွန်ုပ်တ့ုိသည် 

၎င်းတ့ုိကုိ ရရိှကြပြီဖြစ်သောကြောင့် ဘုရားသခင်အား 

ကျေးဇူးတင်ကြ သည်။ သခင်ယေရှုထံတော်သို့သွား၍ 

ဆေးကြောစင်ကြယ်ခြင်းသို့ ရောက် လျက် ရှက်ကြောက်စရာ 

သို့မဟုတ် သံဝဂရစရာမလုိတော့ဘဲ ပညတ်တရား ရှေ့၌ 

ရပ်တည်နေနိုင်ရန် ကျွန်ုပ်တ့ုိ၌ အခွင့်အရေးရရိှလေပြီ။ 

“ယေရှုခရစ်၌ တည်၍၊ ဇာတိပကတိအတုိင်းမကျင့်၊ ဝိညာဉ် 

ပကတိအတုိင်း ကျင့်သောသူ သည် အပြစ်စီရင်ခြင်းနှင့် 

လွတ်ကြ၏။” (ရောမ၊ ၈း၁။) 

 

(၈) ဘုရားသခင်နှင့်မိတ်သဟာယကို ကျွနု်ပ်တ့ုိ မည်ကဲ့သို့ 

ထိန်းသိမ်းမည်နည်း။ 



ထ့ုိကြောင့် သင်တ့ုိသည် သခင်ယေရှုခရစ်ကုိ ခံယူပြီးသည်ဖြစ်၍၊ 

ထုိသခင်၌  စိုက်ပျ ိုးခြင်း၊  တည်ဆောက်ခြင်း ရှိလျက်၊ 

နည်းဥပဒေသကုိ ခံပြီးသည် အတုိင်း ယံုကြည်ခြင်း၌ 

မြဲမြံစွာစွဲလမ်းလျက်၊ (ကောလောသဲဩဝါဒစာ ၂း၆) 

 

ထိုအခါမှစ၍ သင့်ကုိယ်ကုိ သင်မပုိင်။ သင့်အား 

အဘိုးနှင့်ဝယ်ယူ တော်မူပြီ။ “ရွှေ၊ ငွေ 

အစရှိသောဖေါက်ပြန်ပျက်စီးတတ်သော ဥစ္စာနှင့် သင် တ့ုိကုိ 

ရွေးချယ်တော်မူသည် မဟုတ်။ အဘယ်အပြစ်မျှမရှိ၊ 

အညစ်အကြေး နှင့် ကင်းစင်သော သိုးသငယ်က့ဲသို့သော 

ခရစ်တော်၏အသွေးတော်မြတ်နှင့် ရွေးတော်မူသည်။” (၁ 

ပေတရု ၊ ၁း၁၈၊၁၉။) ဘုရားသခင်ကုိ ယံုကြည်ခြင်း 

တည်းဟူသော ဤလွယ်က သောအမုှအားဖြင့်၊ 

သန့်ရှင်းသောဝိညာဉ်တော် သည ်သင်၏စိတ်နှလံုးထဲ၌ 

အသစ်သောအသက်ကုိ ဖြစ်ပွားစေတော်မူပြီ။ သင်သည် 

ဘုရားသခင်၏ အိမ်ထောင်၌ မေးဘွားသောသားသမီးက့ဲသို့ 

ဖြစ် လာ၍ ဘုရားသခင်သည် မိမိ၏သားတော်ကုိ ချစ်သက့ဲသို့ 

သင့်ကုိချစ်တော်မူ ၏။ 

ယခု သင်သည ်သခင်ယေရှုအား သင့်ကုိယ်ကုိ 

အပ်ပေးပြီး၊ နောက် မဆုတ်ပါနှင့်၊ သင့်ကုိယ်ကုိ 

ကုိယ်တော်ထံမှပြန်မယူပါနှင့်။ နေ့စဉ်ရက်ဆက် ငါသည ်

သခင်ခရစ်တော်၏လူဖြစ်လာပြီ။ ငါ့ကုိယ်ကုိ ကုိယ်တော်အား 

ငါပေး အပ်ခဲ့ပြီဟု ပြောဆုိနေလော့။ ၎င်းပြင် ကုိယ်တော်၏ 

ဝိညာဉ်တော်ကုိ သင့် အားပေး၍ 

ကုိယ်တော်၏ကျေးဇူးတော်အားဖြင့် သင့်ကုိ စောင့်ထိန်းရန် 

ကုိယ် တော်အား တောင်းလျှောက်လော့။ သင့်ကုိယ်ကုိ 

ဘုရားသခင်အား အပ်ပေး၍ ဘုရားသခင်ကုိ 

ယံုကြည်ခြင်းအားဖြင့် သင်သည ်ဘုရားသခင်၏ သားသမီး 

ဖြစ်လာသည့်အလျောက် သင်သည် ဘုရားသခင်၌ 

အသက်ရှင်ရမည်။ “ထို့ ကြောင့် သင်တ့ုိသည် 

သခင်ယေရှုခရစ်ကုိ ခံယူပြီးသည်ဖြစ်၍ ထိုသခင်၌ 

ကျင်လည်ကြလော့” (ကောလောသဲ၊ ၂း၆) ဟု 

တမန်တော်ကပြောဆုိ၏။ 

 

(၉) ခရစ်တော်က မိမိဆီသို့ လာသောသူအားလုံးအား အ 

ဘယ်ရာကိုပေး သနည်း။ 



ဝန်လေး၍ ပင်ပန်းသောသူအပေါင်းတ့ုိ ငါ့ထံသ့ုိ လာကြလော့။  

ငါသည် ချမ်း သာပေးမည်။  (ရှင်မဿဲခရစ်ဝင်ကျမ်း ၁၁း၂၈) 
 

အချို့သောသူတ့ုိက မိမိတ့ုိသည် 

စံုစမ်းစစ်ဆေးနေသည့် အချိန် တွင် ရှိနေကြသေး၍၊ 

မိမိတ့ုိသည် ကုိယ်တော်၏ ကောင်းကြီးမင်္ဂလာများကုိ 

မတောင်းဆုိမီှ၊ မိမိတ့ုိကုိယ်တုိင်၌ ပြောင်းလဲပြုပြင်ခြင်းရှိကြောင်း၊ 

ထာဝရ ဘုရားအား သက်သေပြရကြမည်ဟု ထင်ကြ၏။ 

သို့သော် သူတ့ုိသည် ယခု ပင် ဘုရားသခင်အား 

ကောင်းကြီးမင်္ဂလာကုိ တောင်းဆုိနိုင်သည်။ သူတ့ုိ၏ 

အားနည်းခြင်းအဖြစ်ကုိ ကူညီမစရန် သူတ့ုိ၌ ဘုရားသခင်၏ 

ကျေးဇူးတော် တည်းဟူသော 

သခင်ခရစ်တော်၏ဝိညာဉ်တော်ကုိ ရရိှသင့်ကြသည်။ သို့ 

မဟုတ် သူတ့ုိသည် မကောင်းသောအမုှအရာတ့ုိကုိ 

မတားဆီးနိုင်ကြ။ ကျွန်ုပ် တ့ုိသည် အပြစ်ရှိ၍ ခိုကုိးရာမ့ဲလျက် 

တစံုတဦးကုိ မီှခိုဘို့လုိနေသည့်အခါမှာ ပင် ကျွန်ုပ်တ့ုိအား 

မိမိထံတော်သို့ ချဉ်းကပ်ရန် သခင်ယေရှုသည် အလုိရှိ 

တော်မူ၏။ ကျွန်ုပ်တ့ုိသည် အားနည်းသောအဖြစ်၊ 

မုိက်မဲသောအဖြစ်၊ အပြစ် ရှိနေသောအဖြစ်အပေါင်းတ့ုိနှင့်ပင် 

ကုိယ်တော်ထံသို့ ချဉ်းကပ်၍ နောင်တရ ခြင်းနှင့် 

ကုိယ်တော်၏ခြေတော်ရင်း၌ ပျပ်ဝပ်ကုိးကွယ်ရကြမည်။ 

ကုိယ်တော် သည် ကျွန်ုပ်တ့ုိအား 

မိမိ၏မေတ္တာလက်တော်ဖြင့် ပုိက်ပွေ့ခြင်း၊ ကျွန်ုပ်တ့ုိ၏ 

အနာများကုိ ပတ်စည်းပေးခြင်းနှင့် ကျွန်ုပ်တ့ုိအား 

အပြစ်ဒုစရိုက်အပေါင်းမှ ဆေးကြောပေးခြင်းအမုှတ့ုိကား 

ကုိယ်တော်၏ဘုန်းတော်ဖြစ်ပေသည်။ 

 

(၁၀) နောင်တရသော အပြစ်သားများအား ဘုရားသခင် သည် 

မည်သည့်အာမခံချက်ကို ပေးသနည်း။ 

 

သင်၏ဒုစရိုက်တ့ုိကုိ တိမ်တုိက်က့ဲသ့ုိ၎င်း၊ သင်၏ အပြစ်တ့ုိကုိ 

တိမ်လှွာက့ဲသ့ုိ ၎င်း ငါချေပြီ။  ငါ့ထံသ့ုိ ပြန်လာလော့။  သင့်ကုိငါ 

ရွေးနှုတ်ပြီ။  (ဟေရှာယ အနာဂတ္တိကျမ်း ၄၄း၂၂) 
 

ဤနေရာ၌ ထောင်ပေါင်းများစွာသောသူတ့ုိသည် 

မအောင်မြင်ကြ ချေ။ သခင်ယေရှုသည် လူအသီးသီးတ့ုိအား 

ကုိယ်တုိင်အပြစ်လှွတ်တော်မူ သည်ကုိ သူတ့ုိသည် 

မယံုကြည်ကြချေ။ သူတ့ုိသည် ဘုရားသခင်၏စကား တော်ကုိ 



မယံုကြည် အားမကုိးကြချေ။ အပြစ်ရှိသမျှအတွက်အပြစ်လှွတ် 

ခြင်းအခွင့်ကုိ ရက်ရောစွာ ပေးသနားတော်မူသည်ကုိ 

စည်းကမ်းချက်များအ တုိင်း လုိက်နာကြသောသူရှိသမျှတ့ုိ 

ကုိယ်တုိင်သိရှိနားလည်ခွင့်ရရှိကြပေ သည်။ ဘုရားသခင်၏ 

ကတိတော်များသည် သင့်အဘို့မဟုတ်ဟူသော ယံု 

မှားသံသယရှိသမျှတ့ုိကုိ ဖယ်ရှားလော့။ ၎င်းတ့ုိကား 

နောင်တရသော အပြစ် ကျူးလွန်သူတုိင်းအဘို့ ဖြစ်ကြသည်။ 

သခင်ခရစ်တော်အားဖြင့် ချပေးတော်မူ 

သောခွန်အားနှင့်ကျေးဇူးတော်တ့ုိကုိ 

ယံုကြည်သောသူတုိင်းတ့ုိထံသို့ စောင့် ရှောက်ပြုစုသော 

ကောင်းကင်တမန်များက ယူဆောင်လာကြပြီ။ သူတ့ုိ အ တွက် 

အသေခံတော်မူသော သခင်ယေရှု၌ခွန်အား၊ 

သန့်ရှင်းဖြူစင်ခြင်းနှင့် ဖြောင့်မတ်ခြင်းတ့ုိကုိ 

မတွေ့ရှိနိုင်လောက်အောင် မည်သူမျှ အပြစ်ကြီးကျယ် လှသည် 

မဟုတ်။ 

အပြစ်နှင့်ညစ်ညူးစွမ်းကွက်နေသောသူတ့ုိ၏ဝတ်လံုများ ကုိ 

ချွတ်ပယ်၍ ဖြောင့်မတ်ခြင်းတည်းဟူသောဝတ်လံုဖြူကုိ ခြုံပေးရန် 

ကုိယ် တော်သည ်စောင့်ဆုိင်းနေတော်မူ၏။ ကုိယ်တော်က 

သူတ့ုိအား မသေစေဘဲ အသက်ရှင်စေဘို့ မိန့်မှာတော်မူ၏။ 

 

(၁၁) ကျွနု်ပ်တ့ုိသည် ဘုရားသခင်ဦးဆောင်သော နောင် 

တနောက်သို့ လိုက်လျှင် ဘုရားသခင်က ကျွနု်ပ်တ့ုိ၏ 

အပြစ်ပြဿနာကို မည်ကဲ့သို့ ဖြေရှင်း ပေးသနည်း။ 

 

ငါတ့ုိပြစ်မှားခြင်းနှင့် အလျောက်ငါတ့ုိ၌ ပြုတော် မမူတတ်။  

ငါတ့ုိ၌ ဒုစရိုက်ရှိ သည်အတုိင်း အပြစ်ကုိ ပေးတော်မမူတတ်။  

မြေကြီးပေါ်တွင် ကောင်းကင် အမြင့်ရှိသည်အတုိင်း၊ 

ထာဝရဘုရားကုိ ကြောက်ရွံသော သူတ့ုိ၌ ကရုဏာ တော်သည် 

အားကြီးပေ၏။  အရှေ့မျက်နှာစွန်းသည် အနောက်မျက်နှာစွန်း 

နှင့်ဝေးသည်အတုိင်း၊ ငါတ့ုိအပြစ်များကုိ 

ငါတ့ုိနှင့်ဝေးစေတော်မူ၏။  (ဆာလံ ကျမ်း ၁၀၃း၁၀-၁၂) 

 

အကန့်အသက်ရှိသောလူသည ်အချင်းချင်းတ့ုိအား 

ပြုမူသက့ဲသို့ ဘုရားသခင်သည် ကျွန်ုပ်တ့ုိအား ပြုတော် မမူပါ။ 

ကုိယ်တော်၏ အကြံအ စည်များကား ကရုဏာ၊ 

မေတ္တာနှင့်နူးညံ့ဆံုး ကြင်နာသနားခြင်းတ့ုိနှင့်ပြည့်စံု ၏။ 

ကုိယ်တော်က “ဆုိးသောသူသည် မိမိလမ်းကုိ၎င်း၊ မတရား 



သောသူ သည် မိမိအကြံတ့ုိကုိ၎င်းစွန့်ပစ်၍၊ 

ထာဝရဘုရားထံတော်သို့ပြောင်းလဲပါစေ။ 

သို့ပြုလျှင်သနားတော်မူလိမ့်မည်။ ငါတ့ုိဘုရားသခင်ထံတော်သို့ 

ပြောင်းလဲ ပါစေ။ သို့ပြုလျှင် အထူးသဖြင့် အပြစ်ကုိ 

လှွတ်တော်မူလိမ့်မည်။” (ဟေရှာ ယ ၅၅း ၇) 

“သင်၏ဒုစရိုက်တ့ုိကုိ တိမ်တုိက်က့ဲသို့၎င်း၊ သင်၏အပြစ်တ့ုိကုိ 

တိမ်လှွာက့ဲသို့၎င်းငါချေပြီ” (ဟေရှာယ၊ ၄၄း၂၂)ဟု 

မိန့်တော်မူ၏။ 

“အသေခံရသောသူ၏ အသေခံခြင်းအမုှ၌ ငါသည ်

ပျော်မွေ့ခြင်း မရှိ။ ထို့ကြောင့်၊ ပြောင်းလဲ၍ 

အသက်ရှင်ကြလော့ဟု အရှင်ထာဝရဘုရား မိန့်တော်မူ၏။” 

(ယေဇကျေလ၊ ၁၈း၃၂) စာတန်သည် ဘုရားသခင်၏ မင်္ဂလာ 

ဂတိတော်များကုိ ခိုးယူသွားရန် အသင့်ရှိနေ၏။ သူသည် 

လူတ့ုိအထဲမှ မြော် လင့်ခြင်း အရိပ်အရောင်နှင့် 

အလင်းရောင်ခြည်တုိင်းကုိ ဖယ်ရှားရန် အလုိရှိ ၏။ 

သွေးဆောင်သူ၏စကားကုိ နားမထောင်ဘဲ ငါသည် 

အသက်ရှင်မည့်အ ကြောင်း သခင်ယေရှု အသေခံတော်မူပြီ။ 

ကုိယ်တော်သည် ငါ့ကုိချစ်၍ ငါ့ အား ပျက်စီးစေဘို့ရန် 

အလုိတော်မရှိပါ။  

 

(၁၂) ထင်ရာစိုင်းတတ်သောသား၊ သမီးများ ဘုရားသခင် ဆီသို့ 

ပြန်လာသောအခါ ကျွနု်ပ်တ့ုိ၏ကောင်းကင်ခမည်း 

တော်အဖသည် မည်ကဲ့သို့ ဆက်ဆံသနည်း။  

 

ထ၍ အဘထံသ့ုိ သွားလေ၏။  သွား၍ ဝေးသေးသောအခါ 

အဘသည် သ့ူကုိ မြင်လျှင်၊ သနားသော စိတ်ရှိသည်နှင့် 

ပြေးသွား၍ သား၏လည်ပင်းကုိ ပိုက် ဘက်လျက် 

နမ်းရှုပ်လေ၏။  (ရှင်လုကာခရစ်ဝင်ကျမ်း ၁၅း၂၀) 

 

ငါ၌ သနားကြင်နာတတ်သော 

ကောင်းကင်ခမည်းတော်ရှိ၏။ ငါ သည် 

ကုိယ်တော်၏မေတ္တာတော်ကုိရှုတ်ချ၍ 

ငါ့အားပေးတော်မူသောကောင်း ကြီးမင်္ဂလာများကုိ 

ဖြုန်းတီးခဲ့သော်လည်း၊ “ငါသည ်ထ၍ ငါ့ခမည်းတော်ထံ 

သို့သွားကာ အကျွန်ုပ်သည် ဘုရားသခင်ကုိ၎င်း၊ 

ကုိယ်တော်ကုိ၎င်း ပြစ်မှားပါ ပြီ။ ယခုမှစ၍ 

ကုိယ်တော်၏သားဟု ခေါ်ခြင်းကုိမခံထိုက်ပါ။ သူငှားအရာ၌ 



အကျွန်ုပ်ကုိ ထားတော်မူပါ” ဟု ငါပြောမည်ဟူ၍ 

ပြန်ပြောလော့။ အိမ်မှ ထွက်ခွာသွားနေသောသူအား မည်က့ဲသို့ 

လက်ခံပြုစုကြောင်းကုိ ဥပမာက သင့်အား ဘော်ပြလိမ့်မည်။ 

“သွား၍ ဝေးသေးသောအခါ၊ အဘသည်သူ့ကုိ မြင်လျှင်၊ 

သနားသောစိတ်ရှိသည်နှင့် ပြေးသွား၍ သား၏လည်ပင်းကုိ 

ပုိက် ဘက်လျက်နမ်းရှုပ်လေ၏။” (လုကာ ၁၅း၁၈-၂၀။) 

သို့ရာတွင် နူးညံ့သိမ်မွေ့၍ စိတ်ထိခိုက်ဘွယ်ဖြစ်သော 

ဤဥပမာပင် ကောင်းကင်အဖခမည်းတော်၏ 

အနန္တမေတ္တာတော်ကုိ ပြည့်စံုအောင် မဘော် ပြနိုင်ချေ။ 

“အကယ်စင်စစ် ထာဝရမေတ္တာနှင့်သင့်ကုိ ငါချစ်၏။ 

ထိုကြောင့်၊ ကရုဏာကျေးဇူးကုိသင်၌ကြာမြင့်စွာပြ၏” 

ဟုထာဝရဘုရားက မိမိ၏ပရော ဖက်အားဖြင့် 

ဘော်ပြတော်မူ၏။ (ယေရမိ၊ ၃၁း၃) အပြစ်ရှိသောသူသည် 

တပါးအမျိုးသားတ့ုိ၏နိုင်ငံ၌ မိမိ၏ဥစ္စာများကုိ ဖြုန်းတီးလျက်၊ 

ခမည်းတော် ၏အိမ်မှ ဝေးကွာလျက်ရှိနေသေးသောအခါ၌ပင်၊ 

ခမည်းတော်သည် သူ့အား 

တောင့်တမြော်လင့်လျက်နေတော်မူ၏။ ဘုရားသခင်ထံ 

ပြန်လာရန် လူ၏ စိတ်ဝိညာဉ်၌ နုိးကြားထကြွလာသော 

တောင့်တသောစိတ်သည်ကား၊ ဘုရား သခင်၏ဝိညာဉ်တော်က 

လေလွင့်နေသူအား မိမိခမည်းတော်၏မေတ္တာတော် သို့ 

ဆဲွငင်သွေးဆောင်လျက် ကြင်နာစွာ 

တောင်းပန်နေခြင်းမျှသာလျှင် ဖြစ် ပေသည်။ 

 

(၁၃) ဘုရားသခင်ကို ရှာသောသူတ့ုိအား မည်သည့် 

ကတိတော်ကို ပေးထားသနည်း။ 

 

ခမည်းတော်သည် ငါ့အား ပေးတော်မူသမျှသောသူတ့ုိသည် 

ငါထံသ့ုိ လာ ကြလိမ့်မည်။  ငါ့ထံသ့ုိလာသောသူကုိ 

ငါသည်အလျင်မပယ်။  (ရှင်ယော ဟန်ခရစ်ဝင် ၆း၃၇) 

 

သင့်ရှေ့၌ 

ကျမ်းစာတော်မြတ်၏ဂတိတော်များရှိလျက်ပင် သင် သည ်

ယံုမှားခြင်းရှိနိုင်ဦးမည်လား။ 

သနားစရာကောင်းသောအပြစ်သားသည် မိမိ၏အပြစ်များကုိ 

စွန့်လျက် ပြန်လာရန် တောင့်တနေသောအခါ၊ ထာဝရဘု 

ရားသည် သူအား မိမိ၏ခြေတော်ရင်းသို့ နောင်တရခြင်းနှင့် 

ပြန်မလာစေရန် တင်းမာစွာ တားဆီးကန့်ကွက်တော်မူသည်ဟု 



သင်ထင်မှတ်နိုင်သလား။ ဤ က့ဲသို့သော ထင်မြင်ချက်တ့ုိကုိ 

ဖယ်ရှားပါ။ ကျွန်ုပ်တ့ုိ၏ကောင်းကင်ခမည်း တော် အကြောင်း 

ထိုသို့ ထင်မှတ်ခြင်းထက် ဘယ်အရာမျှ သင်၏စိတ်ဝိညာဉ် ကုိ 

သာ၍ ထိခိုက်နာကျင်ခြင်းကုိ မဖြစ်စေနုိင်။ ကုိယ်တော်သည် 

အပြစ်ကုိ မုန်းသော်လည်း အပြစ်သားကုိ ချစ်တော်မူသဖြင့်၊ 

အလုိရှိသောသူအပေါင်း တ့ုိသည် ကယ်တင်ခြင်းခံရ၍ဘု 

န်းတော်နိုင်ငံတော်တွင် ထာဝရကောင်းကြီး မင်္ဂလာကုိ 

ခံစားနိုင်ကြမည်အကြောင်း သခင်ခရစ်တော် 

ကုိယ်တော်တုိင်အား ဖြင့် ဘုရားသခင်သည် မိမိကုိယ်ကုိ 

စွန့်တော်မူ၏။ ကျွန်ုပ်တ့ုိအပေါ်၌ ထား တော်မူသော 

မိမိ၏မေတ္တာတော်အကြောင်းကုိ ဘော်ပြရန် 

ဘုရားသခင်ကုိယ် 

တော်တုိင်ရွေးချယ်ဘော်ပြသောစကားများထက် 

မည်သည့်စကားများသည် သာ၍လေးနက် 

၊သာ၍နူးညံ့သိမ်မွေ့နိုင်ဦးမည်လဲ။ “မိန်းမသည် မိမိဘွားသော 

သားကုိ မသနားသည်တုိင်အောင်၊ 

မိမိနို့စ့ုိသူငယ်ကုိမေ့လျော့နိုင်သလော။ အ 

ကယ်၍မေ့လျော့သော်လည်း၊ သင့်ကုိငါမမေ့လျော့” ဟု 

ဘုရားသခင်က ဘော်ပြတော်မူ၏။ ( ဟေရှာယ ၊ ၄၉း၁၅) 

သခင်ယေရှုသည် ကျွန်ုပ်တ့ုိအတွက် 

အပြစ်ဖြေခြင်းအမုှကုိ ပြုရန် 

အသက်ရှင်လျက်ရှိတော်မူသောကြောင့်၊ 

ယံုမှားကြောက်ရွံ့တုန်လုှပ်လျက်ရှိ သောအသင်သည် 

မြော်ကြည့်လော့။ မိမိ၏ချစ်သောသားတော်ကုိ ပေးတော် 

မူသည့်အတွက် ဘုရားသခင်ကုိ ကျေးဇူးတင်လော့။ ၎င်းပြင် 

ကုိယ်တော် သည် သင့်အတွက် အသေခံတော်မူခြင်းအမုှသည် 

အချည်းနှီးမဖြစ်စေရန် ဆု တောင်းပါ။ ဝိညာဉ်တော်က 

သင့်အား ယနေ့ခေါ်ဘိတ်လျက် နေတော်မူ၏။ 

သခင်ယေရှုထံတော်သို့ စိတ်နှလံုးအကြွင်းမ့ဲလာလော့။ ၎င်းပြင် 

ကုိယ်တော် ၏ကောင်းကြီးမင်္ဂလာများကုိ 

တောင်းလျှောက်နိုင်လိမ့်မည်။ 

သင်သည် ကတိတော်များကုိ ဘတ်နေစဉ်အခါ၊ 

၎င်းတ့ုိကား နှုတ် ဖြင့် ဘော်မပြနိုင်သောမေတ္တာနှင့် 

ကရုဏာတော်အကြောင်းကုိ ဘော်ပြချက် များဖြစ်ကြောင်းကုိ 

သတိပြုပါ။ အနန္တမေတ္တာနှင့် ပြည့်စံုတော်မူသောအရှင် 

၏ကြီးမြတ်သောစိတ်နှလံုးသည် အကန့်အသတ်မရှိသော 

ကရုဏာတော်အား ဖြင့် အပြစ်သား၏ စိတ်ကုိ 



ဆဲွငင်လျက်ရှိ၏။ “ထိုသားတော်၏အသွေးအား ဖြင့် 

အပြစ်လှွတ်တော်မူခြင်းတည်းဟူသော 

ရွေးနှုတ်တော်မူခြင်းကျေးဇူးကုိ ငါတ့ုိသည်ခံရ၏။” (ဧဖက်၊ 

၁း၇) မှန်ပေသည်။ ဘုရားသခင်သည် သင့်အား 

ကူညီမစတော်မူသောသူ ဖြစ်တော်မူသည်ဟု သာယံုကြည်ပါ။ 

လူ၏အထဲ၌ အကျင့်နှင့်ဆုိင်သော မိမိပံုသဏ္ဍာန်တော်ကုိ 

ပြန်၍ပြုပြင်ပေးရန် ဘုရား သခင်သည် အလုိရှိတော်မူ၏။ 

သင်သည် အပြစ်ကုိ ဝန်ချတောင်းပန်လျက် 

နောင်တရသောစိတ်နှင့်ဘု ရားသခင်ထံတော်သို ့

ချဉ်းကပ်သောအခါ၊ ဘုရား သခင်သည် သင့်အနားသို့ 

ကရုဏာနှင့်၎င်း၊ အပြစ်လှွတ်ခြင်းအခွင့်နှင့်၎င်း 

ချဉ်းကပ်တော်မူမည်။ 
 

(၁၄) ဘုရားသခင်၏သား၊ သမီးအားလုံးသည် မည်သည့် 

ကောင်းကြီးမင္်ဂလာနှင့်ဆိုင်သော ကတိတော်များကို 

တောင်းဆိုနုိင်မည်နည်း။ 

 

မိန်းမသည် မိမိဘွားသော သားကုိ မသနား သည်တုိင်အောင်၊ 

မိမိနို့စို့ သူ ငယ်ကုိ  မေ့လျော့နိုင်သလော။  အကယ်၍ 

မေ့လျော့သော်လည်း၊ သင့်ကုိ ငါမမေ့လျော့။  

(ဟေရှာယအနာဂတ္တိကျမ်း ၄၉း၁၅) 

 

သင်တ့ုိ၏ကျင့်ကြံပြုမူခြင်းသည် ငွေကုိတပ်မက်ခြင်းနှင့် 

ကင်းလွတ်၍၊ ကုိယ်၌ရှိသောဥစ္စာနှင့် ရောင့်ရဲ ခြင်းရှိကြလော့။  

အကြောင်းမူကား၊ ငါသည် သင့်ကုိမစွန့်၊ 

သင့်ကုိအလျှင်းပစ်၍မထားဟု ဂတိတော်ရှိ၏။  (ဟေဗြဲ 

ဩဝါဒစာ ၁၃း၅) 

 

ကျွန်ုပ်သည် ဘုရားသခင်၏နှုတ်ကပတ်တော်ကုိ 

လေ့လာပြီးသောအခါ ကျွန်ုပ်နှလံုးသား၏တံခါးကုိ 

ဘုရားသခင်၏ဝိညာဉ်တော်က ခေါက်နေသည် ဟု 

ကျွန်ုပ်ခံစားရပါသည်။  (ဗျာဒိတ်ကျမ်း ၃း၂၀) 

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်သည် ပျောက်ဆံုးနေသော 

အပြစ်သားတစ်ယောက်ဖြစ်ပြီး၊ ကယ်တင် ရှင် 



လုိအပ်နေကြောင်းကုိ ကျွန်ုပ်သိမြင်လာရပါသည်။  

(ရောမဩဝါဒစာ ၃း၂၃) 

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်ကုိ ပျက်ဆီးခြင်းထဲမှ ကယ်တင်ရန် ကုိယ်တော်၏ 

သားတော် ယေရှ ုခရစ်တော်ကုိ စေလှွတ်ခြင်းအားဖြင့် 

ဘုရားသခင်သည် မိမိ၏ချစ်ခြင်း မေတ္တာတော်ကုိ 

ပြသခဲ့ကြောင်းကုိ ကျွန်ုပ်သည် အ့ံဩရပါသည်။  (ရှင်ယော 

ဟန်ခရစ်ဝင် ၃း၁၆) ယေရှုခရစ်တော်သည် ကယ်တင်ခြင်းသ့ုိ 

ဝင်ရောက်ရန် တစ်ခုတည်းသော တံခါးဝဖြစ်ကြောင်း ကျွန်ုပ် 

သိလာရပါသည်။  (ရှင်ယော ဟန်ခရစ်ဝင် ၁၀း၉) 

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်သည် ရိုးသားသောနှလံုးသားနှင့်အတူ 

ကျွန်ုပ်၏အပြစ်ဒုစရိုက်များကုိ ဝန်ချတောင်းပန်လျှင် 

ယေရှု၏ဖိုးထုိက်သောအသွေးတော်က မဖြောင့်မတ် 

ခြင်းအားလံုးမှ ကျွန်ုပ်ကုိဆေးကြောမည်ဖြစ်ကြောင်း 

ကျွန်ုပ်နားလည်ပါ သည်။  (၁ ယောဟန်ဩဝါဒစာ ၁း၉) 
 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

သင်သည် အထက်ပါမေးခွန်းများကုိ “ဟုတ်က့ဲ” ဟု 

ဖြေဆုိခဲ့ပါက သင့်ဘ၀ အသက်တာ၏အရေးကြီးဆံုးသော 

ဆံုးဖြတ်ချက်ကုိ ချရန် သင့်ကုိ ဖိတ်ခေါ် ပါသည်။ 

ယံုကြည်ခြင်းအားဖြင့် ယေရှုကုိ မိမိ၏ကယ်တင်ရှင်အဖြစ် 

လက်ခံ နိုင်ပါသည်။ ခရစ်တော်ဘုရား၏ ကြီးမားသော 

ငြိမ်သက်ခြင်း၊ အစွမ်းတန်ခိုး နှင့် အစဉ်အမြဲတည်ရှိပြီး 

ဘယ်သောအခါမှ မကုန်ဆံုးနိုင်သော ချစ်ခြင်း 

မေတ္တာတော်ကုိ သင့်၏ဘဝအသက်တာတွင် 

တွေ့ကြုံခံစားနိုင်ပါသည်။ ရိုး သားသောနှလံုးသားနှင့်အတူ 

အောက်ပါဆုတောင်းချက်ကုိ ရိုးရုိးလေးပဲ နောက်ကနေ 

လုိက်ဆုတောင်းပါ (ရှင်ယောဟန်ခရစ်ဝင် ၁း၁၂) 

 

“ကောင်းကင်ဘံု၌ရှိတော်မူသော ဘုရားသခင်၊ ကျွန်ုပ်သည် 

အပြစ်သား တစ ်ယောက်ဖြစ်ကြောင်း ဝန်ခံပါသည်။  



ကျွန်ုပ်အတွက် ကုိယ်တော်၏သားတော် ကုိ အသေခံရန် 

စေလှွတ်ကြောင်းကုိ ကျွန်ုပ်ယံုကြည်ပါသည်။  ယံုကြည်ခြင်း 

အားဖြင့် သခင်ယေရှုကုိ ကျွန်ုပ်၏ကယ်တင်ရှင်အဖြစ် 

ကျွန်ုပ်လက်ခံပါ၏။  ကျွန်ုပ်၏ များပြားလှသော 

ဒုစရိုက်အပြစ်များ (ဖြစ်နိုင်လျှင် အတိအကျ)ကုိ 

ကုိယ်တော်၏အဖိုးထုိက်တန်သောအသွေးတော်ဖြင့် 

ဖုံးအုပ်တော်မူပါမည် အကြောင်း ဆုတောင်းပါ၏။   

ကျွန်ုပ်၏အပြစ်ဒုစရိုက်များမှ လှည့်ပြန်လာ ရန် 

ကျွန်ုပ်ရွေးချယ်ပါ၏။  ကုိယ်တော်သည် ကျွန်ုပ်အသက်တာ၏ 

အရှင်၊ သခင်ဖြစ်ပါမည်အကြောင်း သခင်ယေရှုနာမ၌ ကျွန်ုပ် 

ဆုတောင်းပါ၏။  အာမင်။  

 

ဂုဏ်ယူပါသည်။ သင်သည် တမူးထူးခြားမုှကို 

ခံစားကောင်း ခံစားရနိုင်ပါ သည်။ သ့ုိမဟုတ် 

မခံစားရခြင်းလည်း ဖြစ်နိုင်ပါသည်။ သ့ုိသော် သင်၏ ယံု 

ကြည်ခြင်းကြောင့် သင်သည် ဘုရားသခင်၏ 

ရွေးနှုတ်ကယ်တင်ခြင်းခံရသော သားတစ်ယောက်ဖြစ်သည်။ 

ခရစ်တော်၌ အသစ်ဖန်ဆင်းခြင်းခံရသောသူ တစ်ယောက် 

ဖြစ်သည် (တမန်တော်ဝတ္ထု ၁၆း၃၁)။ ယခု စပျစ်ပင်၏ 

အကုိင်း အခက်ဖြစ်သောကြောင့် အချိန်တိုင်းတွင် 

သခင်ခရစ်တော်၌ တည်ပါ (ရှင် ယောဟန်ဩဝါဒစာ ၁၅း၁-

၈)။ တစ်နေ့တွင် သခင်ခရစ်တော်သည် သင့်ကို 

ကောင်းကင်နိုင်ငံ၌ရိှသော သင်၏အိမ်တော်သစ်ဆီသ့ုိ 

ခေါ်ဆောင်ရန် ကြွလာ လိမ့်မည် (ရှင်ယောဟန်ခရစ်ဝင် 

၁၄း၁-၃)။ 
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________ 



 

 
သင်ခန်းစာ ၈ 

တပည့်တော်အဖြစ်ကို စစ်ဆေးခြင်း 

 

(၁) သန့်ရှင်းသောဝိညာဉ်တော်၏လုပ်ဆောင်ချက်ကို ဤ 

ကျမ်းပိုဒ်က မည်သည့်အရာနှင့် နုိှင်းယှဉ်ထားသနည်း။ 

 

လေသည် အလုိရှိတုိင်းသွားလာ၏။  လေ၏အသံကုိ သင်သည် 

ကြားရသော ်လည်း အဘယ်အရပ်က ဖြစ်သည်၊ 

အဘယ်အရပ်သ့ုိသွားသည်ကုိမသိနိုင်။  ထုိနည်းတူ 

ဝိညာဉ်တော်မွေးသောသူဖြစ်သည်ဟု မိန့် တော်မူ၏။  

(ရှင်ယော ဟန်ခရစ်ဝင် ၃း၈) 

 

 လူတစံုတယောက်သည် 

မိမိစိတ်နှလံုးပြောင်းလဲလာခြင်းကိစ္စနှင့် ပတ် 

သတ်သောအဖြစ်အပျက်အပေါင်းတ့ုိ၏ အချိန်ကာလ၊ 

နေရာဒေသနှင့် အ ကြောင်းအရင်းရှိသမျှတ့ုိကုိ သေချာဂနစွာ 

မဘော်ပြနိုင်ပေ။ သို့သော် ဤသို့ မပြုလုပ်နိုင်သောကြောင့် 

သူသည် ပြောင်းလဲခြင်းမရှိဟု မစွပ်စဲွနိုင်ချေ။ သ 



ခင်ခရစ်တော်က၊ နိကောဒင်အား၊ “လေသည ်

အလုိရှိသည်အတုိင်း သွားလေ ၏။ လေ၏အသံကုိ သင်သည် 

ကြားရသော်လည်း၊ အဘယ်အရပ်က ဖြစ် သည်။ 

အဘယ်အရပ်သို့ သွားသည်ကုိ မသိနိုင်။ ထိုနည်းတူ၊ 

ဝိညာဉ်တော်မွေး သောသူဖြစ်သည်” ဟု မိန့်တော်မူ၏။ 

(ယောဟန်၊ ၃း ၈။) လေသည် မမြင်ရ သော်လည်း၊ 

လေ၏လုှရှားခြင်းကြောင့် ဖြစ်ပေါ်လာသော အမုှအရာတ့ုိကုိ 

တွေ့မြင်သိရှိရသက့ဲသို့၊ ဘုရားသခင်၏ဝိညာဉ်တော်သည် 

လူတ့ုိ၏ စိတ်နှလံုး ထဲ၌ ပြုပြင်နေတော်မူခြင်း အမုှကုိ 

သိရှိနိုင်ပေသည်။ လူ၏မျက်စိဖြင့် မ မြင်နိုင်သော 

ထိုပြုပြင်ပြောင်းလဲခြင်းတန်ခိုးသည် လူ၏စိတ်ထဲ၌ အသစ် 

သောသဘော၊ အသစ်သောအသက်ကုိ ဖြစ်ပေါ်လာ စေ၏။ 

၎င်းသည် ဘု ရားသခင်၏ ပံုသဏ္ဍာန်နှင့်အညီ 

အသစ်သောသတ္တဝါကုိပြုပြင်ဖန်ဆင်းပေး ၏။ 

ဝိညာဉ်တော်၏အလုပ်သည် ဆိတ်ငြမ်၍ မမြင်နိုင်ရသော်လည်း၊ 
၎င်း၏ အကျိုးကျေးဇူးများကား သိသာထင်ရှားပေသည်။ 

ဘုရားသခင်၏ ဝိညာဉ် တော်အားဖြင့်၊ စိတ်နှလံုးသည် 

အသစ်ပြုပြင်ခြင်းခံရသော်၊ အသက်တာ သည် ထိုအကြောင်းကုိ 

သက်သေထင်ရှားစေလိမ့်မည်။ 

 

(၂) အသက်တာသည် မည်ကဲ့သို့ ပြောင်းလဲပြီး နှလုံးသား သည် 

မည်ကဲ့သို့ အသစ်ဖန်ဆင်းခြင်း ခံရသလဲ။ 

 

လူမည်သည်ကား ခရစ်တော်၌ရှိလျ ှင် 

အသစ်ပြုပြင်သောသတ္တဝါဖြစ်၏။  ဟောင်းသောအရာတ့ုိသည် 

ပြောင်းလဲ၍ ခပ်သိမ်းသောအရာတ့ုိသည် အသစ် ဖြစ်ကြပြီ။  (၂ 

ကောရိန်သု ၅း၁၇) 

 

ကျွန်ုပ်တ့ုိသည် မိမိတ့ုိ၏စတ်နှလံုးကုိ 

ပြောင်းလဲစေခြင်းငှာ ဘာမျှ မတတ်နိုင်။ 

ဘုရားသခင်၏အလုိတော်နှင့် ညီညွတ်စေရန် ကျွန်ုပ်တ့ုိ၏ 

ကုိယ် ကုိ မပြုပြင်နိုင်။ သို့သော်လည်း၊ ဘုရားသခင်၏ 

ကျေးဇူးတော်သည် ကျွန်ုပ် တ့ုိအထဲ၌ ကိန်းအောင်းလျက် ရှိ၊ 

မရှိကုိ ကျွန်ုပ်တ့ုိ၏အသက်တာက ထင်ရှား စေလိမ့်မည်။ 

အကျင့်ဓလေ့၊ အပြုအမူ၊ အလုပ်အကုိင်တ့ုိ၌ ပြောင်းလဲမုှကုိ 

တွေ့မြင်ရလိမ့်မည်။ ခြားနားချက်ကုိ ထင်ရှားစွာသိမြင်ရလျက်၊ 

အထက်က မည်က့ဲသို့ ဖြစ်ပျက်ခဲ့၍ ယခုမည်က့ဲသို့ 



ဖြစ်နေသည့်အချက်တ့ုိအားဖြင့် ဆံုး 

ဖြတ်စစ်ဆေးကြည့်နိုင်သည်။ မကြာခဏ ဖြစ်ပေါ်လာသည့် 

ကောင်းမုှများနှင့် ဆုိးသောအမုှများအားဖြင့် မဟုတ်ဘဲ၊ 

ပြောဆုိလေ့ရှိသောစကားများနှင့် ပြု ကျင့်လေ့ရှိသော 

အလုပ်အားဖြင့်အကျင့်ကုိ ထင်ရှားစေ၏။ 

သခင်ခရစ်တော် အသစ်ပြုပြင်ခြင်းတန်ခိုး မရရိှဘဲ၊ 

အပြင်လက္ခ ဏာအားဖြင့် အကျင့်အလေ့တ့ုိကုိ ပြုပြင်ခြင်း 

ရှိကောင်းရှိမည်မှာ အမှန်ဖြစ် ပေသည်။ 

သြဇာအာဏာလှွမ်းမုိးမုှကုိ နှစ်သက်သောသဘောနှင့် 

သူတပါးတ့ုိ ၏ချစ်ကြည်လေးစားခြင်းကုိ 

ခံလုိသောသဘောတ့ုိကြောင့် သေသပ်တင့် တယ်သော 

အသက်တာမျိုးကုိ ဖြစ်ပေါ်လာစေတတ်ပေသည်။ မိမိကုိယ်ကုိ 

ရိုသေလေးစားသောသဘောသည ်ကျွန်ုပ်တ့ုိအား 

အပြစ်ဒုစရိုက်ကုိ ပေါ်မလာ စေရန် 

ဖံုးကွယ်ထားကောင်းထားလိမ့်မည်။ ကုိယ်ကျိုးရှာတတ်သော 

စိတ် သဘောမျိုးသည် ကြင်နာတတ်သောအပြုအမူကုိ 

ပြတတ်ပေသည်။ ထိုသို့ ဖြစ်လျှင် ကျွန်ုပ်တ့ုိသည် မည်သူ့ဘက်၌ 

ရှိနေကြကြောင်း မည်က့ဲသို့ ဆံုး ဖြတ်ရကြမည်နည်း။ 

မည်သူသည် စိတ်နှလံုးကုိ ပုိင်ဆုိင်သနည်း။ 

ကျွန်ုပ်တ့ုိ၏ အကြံ အစည်များသည် မည်သူ၏အကြောင်းများ 

ဖြစ်ကြသနည်း။ ကျွန်ုပ်တ့ုိသည် မည်သူ၏အကြောင်းကုိ 

အချင်းချင်းဆွေးနွေး ပြောဆုိရန် နှစ်သက်ကြသ နည်း။ 

ကျွန်ုပ်တ့ုိသည် မည်သူကုိ အထူးသဖြင့် ချစ်ခင်လေးစား၍ 

ကျွန်ုပ်တ့ုိ ၏အကောင်းဆံုး၊ စွမ်းအားသတ္တိများကုိ 

မည်သူသည် ပုိင်ဆုိင်လိမ့်မည်နည်း။ ကျွန်ုပ်တ့ုိသည် 

သခင်ခရစ်တော်၏ လူများဖြစ်ကြလျှင်၊ ကျွန်ုပ်တ့ုိသည် ကုိယ် 

တော်နှင့်အတူ ဆင်ခြင်တွေးဆ၍ ကုိယ်တော်၏အကြောင်းကုိ 

ဆင်ခြင်ရန် နှစ်သက်ကြလိမ့်မည်။ ကျွန်ုပ်၌ ရှိသမျှတ့ုိကုိ 

ကုိယ်တော်အား ဆက်ကပ်ပူ ဇော်ကြလိမ့်မည်။ ကျွန်ုပ်တ့ုိသည် 

ကုိယ်တော်၏ပံုသဏ္ဍာန်ကုိ ဆောင်ရန် 

ကုိယ်တော်၏ဝိညာဥတော်ကုိ ခံယူရန်၊ 

ကုိယ်တော်၏အလုိတော်ကုိ လုိက်နာ ရန်နှင့် အရာခပ်သိမ်းတ့ုိ၌ 

ကုိယ်တော်အားနှစ်သက်တော်မူစေရန် တောင့်တ 

လုိလားကြလိမ့်မည်။ 
 
 

(၃) ကျွနု်ပ်တ့ုိသည် အမှန်ပင် အသစ်တဖန်မွေးဖွားခြင်း 

ခံရလျှင် မည်သည့်အမှတ်လက္ခဏာများ ဖြစ်လာမည် နည်း။ 



ဝိညာဉ်ပကတိ၏အကျိုးမူကား၊ ချစ်ခြင်း၊ ဝမ်းမြောက်ခြင်း၊ 

ငြိမ်သက်ခြင်း၊ စိတ်ရှည်ခြင်း၊ ကျေးဇူး ပြုခြင်း၊ ကောင်းမြတ်ခြင်း၊ 

သစ္စာစောင့်ခြင်း၊ နူးညံ့သိမ်မွေ့ခြင်း၊ 

ကာမဂုဏ်ချ ုပ်တည်းခြင်းပေတည်း။  ထုိသ့ုိသောအကျင့် ကုိ 

အဘယ်တရားမျ ှ မမြစ်တား။  (ဂလာတိဩဝါဒစာ ၅း၂၂-၂၃) 
 

သခင်ယေရုှခရစ်၌ အသစ်သောသတ္တဝါ 

ဖြစ်လာသောသူတ့ုိသည် “ချစ်ခြင်း၊ ဝမ်းမြောက်ခြင်း ၊ငြိမ်သက်ခြင်း၊ 

နူးည့ံသိမ်မွေ့ခြင်း၊ ကာမဂုဏ် ချုပ်တည်းခြင်းဟူသော 

ဝိညာဉ်ပကတ ိ၏အကျုိးကျေးဇူးများ”ကို ဖြစ်ထွန်း စေလိမ့်မည်။ 

(ဂလာတိ၊ ၅;၂၂ ၊ ၂၃) သူတို့သည် အထက်က တပ်မက်ခြင်း 

အတိုင်းမကျင့်ကြဘဲ၊ ဘုရားသခင်၏ သားတော်၌ 

ယံကြည်ခြင်းအားဖြင့်၊ ကိုယ်တော်၏ခြေတော်ရာကို 

လိုက်ရှောက်လျက် ကိုယ်တော်၏သဘော တော်ကို 

မိမိတို့အသက်တာ၌ ပြန်၍ ထင်ရှးစေပြီးလျှင်၊ ကိုယ်တော် သန့်ရှင်း 

တော်မူသည်နည်းတူ မိမိတို့ကိုယ်ကို သန့်ရှင်းစေကြလိမ့်မည်။ 

တခါက သူတို့ မုန်းခဲ့သော အရာတို့ကို ယခုသူတ့ုိသည် 

ချစ်ခင်နှစ်သက်ကြလိမ့်မည်။ ၎င်း ပြင် တခါက 

သူတ့ုိနှစ်သက်ခဲ့သောအရာတို့ကို ယခု သူတို့သည် ရံွရှာမုန်းတီး 

ကြလိမ့်မည်။ မာနကြီး၍ ကိုယ့်ကိုကိုယ် အထင်ကြီးသောသူသည် 

တည် ကြည် မှန်ကန်၍ ဘော်ရွေစွာပြောဆုိတတ်သောသူ 

ဖြစ်လာ၏။ အရက်သမား သည် က္ကုန္ဒြေရိှသောသူ၊ 

ဆုိးသွမ်းသောသူသည် သန့်ရှင်းသောသူဖြစ်လာ၏။ 

လောက၏ကြွားဝါတတ်သော 

အကျင့်ဓလေ့အပြုအမူအနေအထုိင်တို့သည် 

ပျေက်ကွယ်သွားလေ၏။ ခရစ်ယာန်တို့သည် 

“အပြင်တန်ဆာဆင်ခြင်း”ကို မရှာကြံဘဲ၊ 

“နူးညံ့ငြိမ်သက်ခြင်းသဘောတည်းဟူသော မဖေါက်ပြန်မပျက်စီး 

တတ်သောတန်ဆာဆင်ခြင်းရိှသောစိတ်နှလံုး၏ 

အတွင်းလူဖြစ်စေကြလိမ့် မည်။” (၁ ပေတရု၊ ၃း ၃၊ ၄။) 
 

(၄) ကျွနု်ပ်တ့ုိသည် အသစ်တဖန်မွေးဖွားခြင်းခံရပြီး 

နောက်ပိုင်းတွင် အတိတ်မှ ကျွနု်ပ်တ့ုိ မှားယွင်းခဲ့သောသူ 

များကို အဘယ်အရာလုပ်ပေးလိုသနည်း။ 

 

ဇက္ခဲသည်လည်း ရပ်နေ၍၊ သခင်၊ အကျွန်ုပ်၏ 

ဥစ္စာတဝက်ကုိ ဆင်းရဲသော သူတ့ုိအား ပေးပါ၏။  တစုံ 

တယောက်သောသူ၏ဥစ္စာအနည်းငယ်ကုိ အ 



ကျွန်ုပ်ယူမိလျှင်၊ လေးဆပြန်၍ပေးပါ၏ဟု သခင်ဘုရားကုိ 

လျှောက်ဆုိ၏။  (ရှင်လုကာခရစ်ဝင် ၁၉း၈) 

 

ပြုပြင်ပြောင်းလဲခြင်း အမုှမရှိလျှင်၊ 

အမှန်နောင်တရခြင်း၏ လက္ခ ဏာ သက်သေမရှိ။ သူသည ်

ဂတိဝန်ခံချက်ကုိ ပြန်၍ အတည်ဖြစ်စေလျက် 

မိမိလုယူသောအရာကုိပြန်ပေး၊ မိမိအပြစ်များကုိဘော်ပြဝန်ချ၊ 

ဘုရားသခင် နှင့်လူအချင်းချင်းကုိ ချစ်ခင်နှစ်သက်လျှင်၊ 

အပြစ်သားသည် သေခြင်းမှ အ သက်ရှင်ခြင်းသို့ 

ကူးမြောက်ကြောင်း အသေအချာသိရှိရလိမ့်မည်။ 

ကျွန်ုပ်တ့ုိသည် မှားယွင်းနေလျက် 

အပြစ်ရှိသောသူအဖြစ်နှင့် သခင်ခရစ်တော်ထံသို့ လာရောက်၍ 

ကုိယ်တော်၏ အပြစ်လှွတ်ခြင်း ကျေး ဇူးတော်ကုိ 

ခံစားရကြသောအခါ၊ မေတ္တာသည် စိတ်နှလံုးထဲ၌ 

ပေါ်လာ၏၊ ဝန်ထုပ်ရှိသမျှသည် ပေါ့ပါးသွား၏။ 

အကြောင်းကား သခင်ခရစ်တော် တင် တော်မူသော 

ထမ်းပုိးသည် ထမ်းလွယ်၏။ ဝတ္တရားသည ်

ဝမ်းမြောက်ဘွယ် ဖြစ်၍ စွန့်စားအနာခံခြင်းအမုှသည် 

နှစ်သက်ဘွယ်ဖြစ်လာ၏။ အထက်က မှောင်မုိက်ခြင်း 

ဖံုးလွမ်းနေသည်ဟု ထင်ရသောလမ်းခရီးသည် ဖြောင့်မတ် 

ခြင်းတရား နေမင်း၏ ရောင်ခြည်တော်နှင့် တောက်ပလာ၏။ 

 

(၅) ခရစ်တော်၏ကျေးဇူးတော်အားဖြင့် အသစ်ဖန်ဆင်း 

ခြင်းခံရသော နှလုံးသားမှ စီးဆင်းလာသော၊ ပြောင်းလဲ 

လာသော၊ ပြည့်ဝလာသော ချစ်ခြင်းမေတ္တာ၏ အရင်းခံက 

မည်သူနည်း။  

 

ထုိသခင်သည် မိမိသန့်ရှင်းသူအပေါင်းတ့ုိနှင့်အတူ 

ကြွလာတော်မူသောအခါ။  ငါတ့ုိအဘတည်း ဟူသော 

ဘုရားသခင်ရှေ့မှာ အပြစ်တင်ခွင့်နှင့် ကင်းလွတ် သော 

သင်တ့ုိ၏ စိတ်နှလံုးကုိ ကုိယ်တော်သည် သန့်ရှင်းခြင်းပါရမီ၌ 

မြဲမြဲ ခိုင်ခံ့စိမ့်သောငှါ ငါတ့ုိသည် သင်တ့ုိကုိ ချစ်သက့ဲသ့ုိ 

သင်တ့ုိသည် အချင်းချင်း ကုိ၎င်း ၊ သူတပါးအပေါင်းတ့ုိကုိ၎င်း 

ချစ်၍၊ ချစ်ခြင်းမေတ္တာနှင့် အထူးသဖြင့် 

ကြွယ်ဝပြည့်စုံမည်အကြောင်း သခင်ဘုရား 

ပြုတော်မူပါစေသော။  (၁ သက် သာလောနိတ် ၃း၁၂) 

 



သခင်ခရစ်တော်၏ သဘောတော်တွင် 

ထင်ရှားသောနှစ်သက် ဘွယ်လက္ခဏာများကုိ ကုိယ်တော်၏ 

တပည့်တော်များ၌လည်း တွေ့မြင်ရ လိမ့်မည်။ 

ကုိယ်တော်သည် ဘုရားသခင်၏ အလုိတော်ကုိ 

ဆောင်ရွက်ရာ၌ အားရဝမ်းမြောက်တော်မူ၏။ ကျွန်ုပ်တ့ုိ 

ကယ်တင်ရငှ်၏အသက်တာတွင် 

စုိးမုိးလျက်ရှိသောသတ္တိကား ဘုရားသခင်ကုိ ချစ်ခြင်း၊ 

ဘုရားသခင်၏ ဘုန်း တော်ကုိ ဘော်ပြရန် စိတ်အားကြီးခြင်း 

ဖြစ်သတည်း၊ မေတ္တာတော်သည ်

ကုိယ်တော်၏အပြုအမူရှိသမျှတ့ုိကုိ တင့်တယ်မြင့်မြတ်စေ၏။ 

မေတ္တာသည် ဘုရားသခင်နှင့်သက်ဆုိင်၏။ 

ဆက်ကပ်ပူဇော်ခြင်း မရှိသောစိတ်နှလံုးတွင် 

၎င်းမေတ္တာသည် အစမပြုနိုင်။ မဖြစ်ပေါ်လာနုိင်။ 

သခင်ယေရှုစုိးမုိး ကျိန်း အောင်းတော်မူရာအရပ်၌သာ ၎င်းကုိ 

တွေ့ရှိရ၏။ “ဘုရားသခင်သည ်ငါတ့ုိ ကုိ ရှေ့ဦးစွာ 

ချစ်တော်မူသောကြောင့် ငါတ့ုိသည် ဘုရားသခင်ကုိ ချစ်ကြ 

၏။” (၁ ယောဟန်၊ ၄း၁၉) ကျေးဇူးတော်အားဖြင့် ပြန်၍ 

အသစ်ပြုပြင်ခြင်း ံရသောစိတ်နှလံုးတွင် ချစ်ခြင်းမေတ္တာသည် 

အပြုအမူ၏ အခြေခံတရား ဖြစ်၏။ ၎င်းသည် 

အကျင့်စာရိတ္တကုိ ပြုပြင် ပြောင်းလဲပေး၏။ စိတ်ဇောကုိ 

အုပ်ချုပ်၏။ ထက်မြက်သောစိတ်ကုိ စုိးမုိး၏။ ခိုက်ရန်ဒေါသကုိ 

နှိမ်၍ဆံုးမ တတ်သောသဘောကုိ ချီးမြင့်၏။ လူ၏အထဲ၌ 

တုိးပွားလျက်ရှိသော ဤ ချစ်ခြင်းမေတ္တာသည် 

အသက်တာကုိ နှစ်သက်ဘွယ် ဖြစ်စေ၍၊  အနားပတ် 

ဝန်းကျင်တွင်ရှိသမျှတ့ုိအပေါ်၌ 

သန့်ရှင်းဖြူစင်သောသြဇာအာဏာကုိ လှွမ်း မုိးစေသည်။ 

 

(၆) ကျွနု်ပ်တ့ုိ၏ချစ်ခြင်းမေတ္တာကို ဘုရားသခင်အား 

ပြသရန် ကျွနု်ပ်တ့ုိ အဘယ်အရာကို လုပ်လိုသနည်း။ 

 

ငါ့ကုိချစ်လျှင် ငါ့ပညတ်တ့ုိကုိ စောင့်ရှောက်ကြလော့။  ငါသည် 

ခမည်းတော် ကုိတောင်း၍၊ (ရှင်ယောဟန်ခရစ်ဝင် ၁၄း၁၅) 

 

(၇) ခရစ်တော်၏တန်ခိုးတော်အားဖြင့် ခရစ်တော်နှင့် 

မိတ်သဟာယဖွဲ့ရာတွင် နာခံခြင်းသည် ဘာကြောင့် မရှိ 

မဖြစ်လိုအပ်ရသနည်း။ 



ထုိသခင်ကုိ ငါသိ၏ဟုပညတ်တော်တ့ုိကုိ 

မစောင့်ဘဲလျက်ဆုိသောသူသည ်မုသာကုိသံုးသောသူ ဖြစ်၍ 

ထုိသူ၌သစ္စာမရှိ။  (၁ ယောဟန်ဩဝါဒစာ ၂း၄) 

 

 ဘုရားသခင်၏ သားသမီးများ၊ အထူးသဖြင့် ကုိယ်တော်၏ 

ကျေးဇူး တော်ကုိ ခိုလံုှရန် မကြာမီှက ချဉ်းကပ်ကြသောသူတ့ုိ၊ 
အထူးရှောင်ကြည်ရန် သင့်သော အမှားနှစ်ခုရှိ၏။ 

ပထမအချက်မှာ၊ ပြောဆုိဘော်ပြခဲ့ပြီးသည် အတုိင်း၊ 
ဘုရားသခင်၏ အလုိတော်နှင့်ညီးညွတ် အောင်ပြုလုပ်နိုင်မည်ဟု 

ထင်မှတ်လျက် မိမိတ့ုိအကျင့်ကုိ အားကုိးနေခြင်းတည်း။ 

ပညတ်တရားကုိ စောင့်ရှောက်ရာ၌ မိမိအကျင့်အားဖြင့် 

သန့်ရှင်းလာစေရန် ကြိုးစားနေသော သူသည ်

မဖြစ်နိုင်သောအမုှကုိ ကြံစည်နေ၏။ သခင်ခရစ်တော်မပါဘဲ၊ 
လူ ပြုလုပ်သမျှတ့ုိသည် ကုိယ်ကျိုးရှာခြင်းနှင့် 

အပြစ်ဒုစရိုက်တ့ုိဖြင့် ညစ်ညူး လျက်ရှိ၏။ 

သခင်ခရစ်တော်၏ကျေးဇူးတော်သာလျှင်၊ ယံုကြည်ခြင်းအား 

ဖြင့် ကျွန်ုပ်တ့ုိကုိ သန့်ရှင်းစေနိုင်၏။ 

 ဆန့်ကျင်ဘာက်ဖြစ်၍ ဘေးမကင်းလှသော 

အမှားကား၊ သခင် ခရစ်တော်ကုိ ယံုကြည်ခြင်းသည် လူတ့ုိအား 

ဘုရားသခင်၏ပညတ်တရား တော်ကုိ 

စောင့်ရှောက်ခြင်းတာဝန်မှ 

ကင်းလွတ်စေပြီဟူသောအချက်တည်း။ ၎င်းပြင် 

ယံုကြည်ခြင်းအားဖြင့်သာ ကျွန်ုပ်တ့ုိသည် သခင်ခရစ် တော်၏ 

ကျေး ဇူးတော်ကုိ ခံစားထိုက်သောသူများ 

ဖြစ်လာကြသောကြောင့်၊ ကျွန်ုပ်တ့ုိ၏အ ကျင့်သည် 

ကျွန်ုပ်တ့ုိအား ရွေးနှုတ်ခြင်းအမုှနှင့် အနည်းငယ်မျှ 

မသက်ဆုိင်ဟူ သောအချက်ဖြစ်သည်။ 

 

(၈) ကျွနု်ပ်တ့ုိသည် အသစ်တဖန်မွေးဖွားခြင်းခံရသော အခါ 

ကျွနု်ပ်တ့ုိအတွင်းထဲ၌ အဘယ်အရာကို လုပ်ရန် ခရစ်တော်က 

ကတိတော်ပေးခဲ့သနည်း။ 

 

နောင်ကာလအခါသူတ့ုိ၌ ငါပေးသော ပဋိညာဉ်တရား 

ဟူမူကား၊ ငါထာဝဘု ရားသည် ငါ့ပညာတ့ုိကုိ သူတ့ုိနှလံုးထဲမှာ 

ပေးသွင်းမည်။  သူတ့ုိစိတ်ဝိညာဉ်၏ အပေါ်မှာ ရေးထားမည်ဟု 

အထက်ကမိန့်တော်မူပြီးမှ၊ (ဟေဗြဲဩဝါဒစာ ၁၀း ၁၆) 

 



သို့ရာတွင် နားထောင်ခြင်းအမုှသည် အပြင်ပန်း 

လက္ခဏာအား ဖြင့် လုိက်နာခြင်းမဟုတ်ဘဲ၊ မေတ္တာအားဖြင့် 

ထင်ရှားသောအလုပ်ဖြစ်သည် ကုိသတိပြုပါ။ ဘုရားသခင်၏ 

ပညတ်တရားသည် ဘုရားသခင်၏သဘော တော်ကုိပင် 

ထင်ရှားစေသောအရာဖြစ်သည်။ 

မေတ္တာ၏အခြေခံတရားကြီး ကုိ စုပေါင်း 

ထည့်သွင်းထားသောတရား ဖြစ်သည်။ ထို့ကြောင့် ၎င်းတရား 

သည် ကောင်းကင်နှင့်မြေကြီးတွင် 

ဘုရားသခင်၏အုပ်စုိးခြင်းအာဏာစက်၏ 

အခြေအမြစ်ဖြစ်သည်။ ကျွန်ုပ်တ့ုိ၏စိတ်နှလံုးးများသည် 

ဘုရားသခင်၏ သဘောတော်နှင့် ညီညွတ်စွာပြုပြင်ခံရလျှင်၊ 

မေတ္တာတော်သည ်စိတ်ဝိညာဉ် ထဲ၌ စဲွမြဲတည်နေလျှင်၊ 

ဘုရားသခင်၏ပညတ်တရားတော်သည် အသက်တာ ၌ 

မထင်ရှားဘဲနေမည်လော။ မေတ္တာ၏အခြေခံတရားသည် 

စိတ်နှလံုးထဲ၌ စဲွမြဲတည်ရှိလာသောအခါ၊ လူသည ်မိမိအား 

ဖန်ဆင်းအရှင်၏ပံုသဏ္ဍာန်နှင့် တူညလီာအောင် 

အသစ်ပြုပြင်ခြင်းခံရသောအခါ၊ “ငါထာဝရဘုရားသည ်

ငါ့ပညတ်တ့ုိကုိ သူတ့ုိ၏နှလံုးထဲမှာ ပေးသွင်းမည်။ 

သူတ့ုိစိတ်ဝိညာဉ်၏အ ပေါ်မှာရေးထားမည်။” (ဟေဗြဲ၊ 

၁၀း၁၆။) ဟူသော ပဋိညာဉ်သစ်နှင့်ဆုိင်သော ဂတိတော်သည် 

ပြည့်စံုခြင်းသို့ ရောက်လိမ့်မည်။ ၎င်းပြင် ပညတ်တရားသည် 

စိတ်နှလံုးထဲ၌ တည်မြဲနေလျှင်၊ ၎င်းသည် အသက်တာကုိ 

ပြုပြင်ပေးလိမ့် မည် မဟုတ်လော့။ 

မေတ္တာ၏အလုပ်တာဝန်တည်းဟူသော နားထောင်ခြင်း 

သည် တပည့်တော်ဖြစ်ခြင်း၏လက္ခဏာအစစ်ဖြစ်သည်။ 

ထို့ကြောင့် ကျမ်း စာက ဤက့ဲသို့ ဖော်ပြထား၏။ 

“ပညတ်တော်တ့ုိကုိ စောင့်ခြင်းအရာသည် ဘုရားသခင်ကုိ 

ချစ်ရာရောက်၏။” “ထိုသခင်ကုိ ငါသိ၏ဟု ပညတ်တော်တ့ုိ ကုိ 

မစောင့်ဘဲလျက် ဆုိသောသူသည် မုသာသုံးသောသူဖြစ်၍ 

ထိုသူ၌သစ္စာ မရှိ။” (၁ယောဟန်၊ ၅း၃။ ၂း ၄။) လူအား 

နားထောင်ခြင်းအမုှမှ ကင်းလွတ်စေ မည့်အစား၊ ကျွန်ုပ်တ့ုိအား 

သခင်ခရစ်တော်၏ ကျေးဇူးတော်ကုိ ခံစားခွင့်ရရှိ စေသောယံု 

ကြည်ခြင်းသာလျှင်ကျွန်ုပ်တ့ုိအား နားထောင်ခြင်းအမုှကုိ ပြုလုပ် 

စေနိုင်၏။ 

 

(၉) ကျွနု်ပ်တ့ုိ သခင့်ကို အစေခံကြောင်း အဘယ်ရာက 

ဖော်ပြပါသနည်း။ 



ထုိသူတ့ုိ၏အကျင့်ကုိထောက်၍ သူတ့ုိ၏သဘောကုိ 

သိကြလိမ့်မည်။  ဆူးပင် ၌ စပျစ်သီးကုိ ဆွတ်တတ် သလော။  

ဆူးလေပင်၌ သင္်ဘောသဖန်းသီးကုိ ဆွတ်တတ်သလော။  

(ရှင်မဿဲခရစ်ဝင် ၇း၁၆) 

 
သ့ုိဖြစ်လျှင် ထုိပရောဖက်တ့ုိ၏ အကျင့်ကုိ ထောက်သော ်သူတ့ုိ၏ 

သဘော ကုိ သိရကြလိမ့်မည်။  (ရှင်မဿဲခရစ်ဝင် ၇း၂၀) 

 

 ကျွန်ုပ်တ့ုိသည် နားထောင်ခြင်းအမုှအားဖြင့် 

ကယ်တင်ခြင်းကုိ ခံယူရရှိ ကြသည် မဟုတ်။ အကြောင်းကား 

ကယ်တင်ခြင်းသည် ဘုရားက အခမ့ဲ ပေးသနားတော်မူသော 

ဆုကျေးဇူးဖြစ်၍ ယံုကြည်ခြင်းအားဖြင့်ခံယူရမည်။ သို့ရာတွင် 

နားထောင်ခြင်းသည ်ယံုကြည်ခြင်း၏ အကျိုးကျေးဇူးဖြစ်၏။ 

“ကုိယ်တော်သည် ငါတ့ုိ၏အပြစ်များကုိ ဆောင်သွားခြင်းငှါ 

ထင်ရှားပေါ်ထွန်း တော်မူသည်ကုိ သင်တ့ုိသိကြ၏။ 

ကုိယ်တော်၌လည်း အပြစ်မရှိ။ ကုိယ်တော် ၌ 

တည်နေသောသူမည်သည်ကား၊ ဒုစရိုက်ကုိ မပြုတတ်။ 

ဒုစရိုက်ကုိ ပြု တတ်သောသူမည်သည်ကား ကုိယ်တော်ကုိ 

မသိမမြင်ရသေး။” (၁ ယောဟန် ၃း၅-၆။) ဤနေရာ၌ 

မှန်ကန်သော စစ်ဆေးခြင်းဖြစ်၏။ ကျွန်ုပ်တ့ုိသည် သ 

ခင်ခရစ်တော်၌ တည်နေလျှင် ကျွန်ုပ်တ့ုိ၏စိတ်သဘော၊ 

ကျွန်ုပ်တ့ုိ၏အကြံ အစည်တ့ုိသည် 

ဘုရားသခင်၏သန့်ရှင်းသောပညတ်တရားတွင် ဘော်ပြထား 

သည်အတုိင်း ဘုရားသခင်၏အလုိတော်နှင့် 

ညီညွတ်ကြလိမ့်မည်။ “ချစ်သား တ့ုိ သင်တ့ုိကုိ အလယ်သူမျှ 

မလှည့်စားစေနှင့်။ အကြင်သူသည ်ဖြောင့်မတ် ခြင်းတရားကုိ 

ကျင့်၏၊ ကုိယ်တော်ဖြောင့်မတ်တော်မူသည်နည်းတူ၊ ထိုသူ 

သည်ဖြောင့်မတ်ခြင်းရှိ၏။” (၁ယောဟန်၊ ၃းရ။) 

သိနတောင်ပေါ်တွင်ပေး သော ပညတ်တော်ဆယ်ပါး၌ 

ဘော်ပြထားသည်အတုိင်း၊ ဖြောင့်မတ်ခြင်း တရားကုိ 

ဘုရားခင်၏သန့်ရှင်းသောတရာတော်တည်းဟူသော စံနမူနာ 

တရားကြီးတွင် အဓိပ္ပါယ်ဘော်ပြထားပေသည်။ 
 

(၁၀) ကျွနု်ပ်တ့ုိ၏နှလုံးသားကို ဘုရားသခင်အား ပေးအပ် 

ပြီးနောက်တွင် ကျွနု်ပ်အသက်တာ၌ မည်သည့်အရာနှစ်ခု က 

အတူတကွ ရှိနေရမည်နည်း။ 

 



ထုိနည်းတူ၊ အကျင့်နှင့်ကင်းသော ယံုကြည်ခြင်းသည် 

တပါးတည်းရှိသော ကြောင့် အသေဖြစ်၏။  

(ရှင်ယာကုပ်ဩဝါဒစာ ၂း၁၇) 

 

ဘုရားသခင်၏ပညတ်တော်ကုိ လုိက်နာနိုင်ဘို့ရန် 

တာဝန်မှာ လူတ့ုိ အား ကင်းလွတ်စေပြီဟု ပြောဆုိလျက် 

သခင်ခရစ်တော်ကုိ ယံုကြည်သည ်ဟူသောအချက်သည် 

မှန်ကန်သော ယံုကြည်ခြင်းမျိုးမဟုတ်။ အလဲွထင်မြင် 

ချက်သာဖြစ်သည်။ “ယံုကြည်သောအားဖြင့် 

ကျေးဇူးတော်ကြောင့် ကယ် တင်ခြင်းသို့ ရောက်ရ၏။” 

သို့ရာတွင် “အကျင့်နှင့် ကင်းသောယံုကြည်ခြင်း 

သည်..အသေဖြစ်၏။” (ဧဖက်၊ ၂း ၈။ ယာကုပ်၊ ၂း၁၇။) 

သခင်ယေရှုသည် မြေကြီးပေါ်သို ့ကြွလာတော်မမူမီှက 

မိမိ၏အကြောင်းနှင့်သက်ဆုိင်၍ “အ ကျွန်ုပ်၏ဘုရားသခင် 

ကုိယ်တော်၏တရားသည်လည်း အကျွန်ုပ်နှလံုးထဲမှာ ရှိပါ၏” 

ဟု မိန့်တော်မူခဲ့၏။ (ဆာလံ၊၄၀း၈) တဖန်ကောင်းကင်သို့ 

တက်ကြွ သွားတော်မမူမီှ အချိန်အနည်းငယ်အတွင်း၊ 

ကုိယ်တော်က၊ “ငါသည် ငါ့ ခမည်းတော်၏ပညတ်တ့ုိကုိ 

စောင့်ရှောက်၍ ခမည်းတော်၏မေတ္တာ၌ တည် နေ၏”ဟု 

မိန့်တော်မူခဲ့ပြန်၏။ (ယော ဟန်၊ ၁၅း၁၀။) “ထိုသခင်ကုိ 

ကုိယ်တုိင် သိကျွမ်းသည်ကုိ အဘယ်သို့ သိရသနည်းဟူမူကား၊ 

ပညတ်တော်တ့ုိကုိ စောင့်ရှောက်လျှင် 

သိရသတည်း။...ထိုသခင်၌ ငါတည်၏ဟုဆုိသောသူသည် 

ထိုသခင်ကျင့်တော်မူသနည်းတူ ကျင့်ရမည်” (၁ယောဟန်၊ ၂း၃-

၆။) “အ ကြောင်းမူကား၊ ခရစ်တော်သည် ငါတ့ုိအတွက် 

ခံတော်မူသည်ဖြစ်၍ ခြေ တော်ရာကုိ ရှောက်လုိက်စေခြင်းငှာ 

ပံုသက် သေကုိထားတော်မူပြီ” (၁ပေ တရု၊ ၂း၂၁)ဟု 

ကျမ်းစာကဘော်ပြထား၏။ 

 

(၁၁) ကျွနု်ပ်တ့ုိ၏ယံုကြည်ခြင်းနှင့် အစေခံခြင်းအသက် 

တာသည် မည်သူ၏ပုံသက်သေနောက်ကို လုိက်သင့် သနည်း။ 

 

အကြောင်းမူကား၊ ထုိသ့ုိအလုိငှါ သင်တ့ုိကုိခေါ်တော်မူပြီ၊ 

ခရစ်တော်သည် ငါတ့ုိအတွက် ခံတော်မူ သည်ဖြစ်၍၊ 

ခြေတော်ရာကုိ ရှောက်လုိက်စေခြင်းငှါ 

ပုံသက်သေကုိထားတော်မူပြီ။  (၁ ပေတရုဩဝါဒစာ ၂း၂၁) 

 



(၁၂) ခရစ်တော်က ကတိပေးတော်မူသော မည်သည့် 

လကခ္ဏာအတွက် ကျွနု်ပ်တ့ုိသည် ငတ်မွတ်ပြီး ထုိအရာ 

အတွက် ဆာလောင်ရမည်နည်း။ 

 

ဖြောင့်မတ်ခြင်းပါရမီကုိ ဆာငတ်ခင်မွတ်သောသူတ့ုိသည် 

မင္်ဂလာရှိကြ၏။  အကြောင်းမူကား၊ ထုိသူတ့ုိ သည် 

ဝပြောခြင်းသ့ုိ ရောက်ကြလတ့ံ။  (ရှင်မဿဲ ခရစ်ဝင် ၅း၆) 

 

ယခု ထာဝရအသက်ကုိ ရရိှဘ့ုိရန် လိုအပ်သော 

စည်းကမ်းချက် ကား၊ အစဉ်ရိှခဲ့ပြီးသောအချက်၊ 

ကျွနု်ပ်တ့ုိ၏ပထမမိဘများ အပြစ်မပြုမီှ ကပင် ပရဒိသုဘံု၌ 

ထားခဲ့သောစည်းကမ်းချက်၊ တည်းဟူသော ဘုရားသ 

ခင်၏ပညတ်တရားတော်ကုိ စံုလင်စွာလိုက်နာခြင်း၊ 

စံုလင်သောဖြောင့်မတ် ခြင်းဖြစ်သည်။ 

ဤစည်းကမ်းချက်ထက် လျှော့ထားသော စည်းကမ်းချက် 

တစံုတခုကုိ အမီှပြု၍ ထာဝရအသက်ကုိ 

ချပေးတော်မူလျက် စကြာဝဠာ 

တဝှမ်းလုံး၏ပျော်ရှွင်ရေးသည် ပျက်ကွက်သွားလိမ့်မည်။ 

အပြစ်ဒုစရုိက်နှင့် တကွအမင္်ဂလာ၊ 

ဒုက္ခဆင်းရဲအပေါင်းတ့ုိသည် ထာဝရကာလပတ်လုံး 

တည် ရိှနေဘ့ုိ လမ်းပွင့်နေလိမ့်မည်။ 

 
 

(၁၃) ကျွနု်ပ်တ့ုိ တစ်ယောက်ချင်းစီတုိင်းကို ဘုရားသခင် က 

မည်သည့်အခွင့်ထူးများကို ပေးထားပါသနည်း။ 

 

ထုိသ့ုိသောအားဖြင့်လည်း အလွန်ကြီးမြတ်၍ အဘုိးထုိက်သော 

ဂတိများကုိ ငါတ့ုိ၌အပ်ပေးတော်မူပြီ။  အကြောင်းမူကား၊ 

ထုိဂတိတော်များကုိ အမှီပြု၍ သင်တ့ုိသည် 

လောကီတပ်မက်ခြင်းအညစ်အကြေးနှင့် ကင်းလွတ်သဖြင့်၊ 

ဘုရားပကတိကုိ ဆက်ဆံရသောသူ 

ဖြစ်ကြမည်အကြောင်းတည်း။  (၂ ပေ တရုဩဝါဒစာ ၁း၄) 

 

(၁၄) ကျေးဇူးတော်အားဖြင့် ဖြောင့်မတ်ရာသို့ ရောက် သော 

ခရစ်တော်၏အသွေးအားဖြင့် အဘယ်အပိုင်း နှစ် ပိုင်းကို 

ကျွနု်ပ်တ့ုိရရှိသနည်း။ 



ခပ်သိမ်းသော သတိပညာတော်နှင့်လျော်စွာ ငါတ့ုိ၌ 

အတုိင်းထက်အလွန် များလှစွာသော ကျေးဇူးတော်သည် 

ကြွယ်ဝပြည့်စုံသည်နှင့်အညီ၊ (ဧဖက် ဩဝါဒစာ ၁း၇) 
 

အာဒံသည် အပြစ်မပြုမီှက၊ 

ဘုရားသခင်၏ပညတ်တရားတော်ကုိ လုိက်နာခြင်းအားဖြင့် 

ဖြောင့်မတ်သောအကျင့်ကုိ ကျင့်နိုင်၏။ သို့သော ်ဤ 

က့ဲသို့ပြုဘို့ရန် ပျက်ကွက်ခဲ့၍ သူ၏အပြစ်ကြောင့် 

ဇာတိသဘောများသည် ပျက်စီးသွားရကြလျက် မိမိတ့ုိကုိယ်ကုိ 

ဖြောင့်မတ်စေခြင်းငှာ မပြုလုပ်နုိင် ကြ။ ကျွန်ုပ်တ့ုိသည် 

အပြစ်ရှိလျက် မသန့်ရှင်းကြသဖြင့်၊ သန့်ရှင်းသော 

ပညတ်တရားတော်ကုိ စံုလင်စွာ မလုိက်နာနိုင်ကြချေ။ 

ဘုရားသခင်၏ ပညတ်တရားတော်က 

တောင်းဆုိသောအရာကုိ လုိက်လျောက်နိုင်စေခြင်းငှာ 

ကျွန်ုပ်တ့ုိကုိယ်တုိင်၌ ဖြောင့်မတ်ခြင်းတရားမရှိကြချေ။ 

သို့ရာတွင် သခင ်ခရစ်တော်သည် ကျွန်ုပ်တ့ုိအတွက် 

လွတ်မြောက်ရာလမ်းကုိ စီမံတော်မူခဲ့ပြီ။ ကုိယ်တော်သည် 

မြေကြီးပေါ်၌ ကျွန်ုပ်တ့ုိခံရကြသည့် စံုစမ်းနှောက်ယှက် ခြင်း၊ 

သွေးဆောင်ခြင်းတ့ုိအထဲတွင် နေထိုင်တော်မူခဲ့၏။ 

ကုိယ်တော်၏အ သက်တာသည် အပြစ်နှင့်ကင်းစင်၏။ 

ကုိယ်တော်သည် ကျွန်ုပ်တ့ုိအတွက် အ သေခံတော်မူ၍ ယခ ု

ကျွန်ုပ်တ့ုိ၏အပြစ်များကုိ ယူဆောင်လျက်ကျွန်ုပ်တ့ုိ အား 

ဖြောင့်မတ်ခြင်းတရားကုိ ပေးရန် ခေါ်ဘိတ်တော်မူသည်။ 

သင့်ကုိယ်ကုိ ကုိယ်တော်အား အပ်ပေး၍ ကုိယ်တော်ကုိ 

သင့်၏ကယ်တင်ရှင်အဖြစ်နှင့် လက်ခံလျှင်၊ 

သင်၏အသက်တာသည် အပြစ်နှင့် ပြည့်ဝခဲ့သော်လည်း၊ ကုိယ် 

တော်အတွက် သင်သည် ဖြောင့်မတ်သည်ဟု မှတ်ယူခြင်းခံရ၏။ 

သခင်ခရစ် တော်၏အကျင့်စာရိတ္တသည် 

သင်၏အကျင့်စာရိတ္တနေရာ၌ တည်ရှိလာ၍၊ 

ဘုရားသခင်၏ရှေ့တော်၌ 

သင့်အားအပြစ်မပြုခဲ့ဘူးသောသူက့ဲသို့လက်ခံ တော်မူ၏။ 
 

(၁၅) ခရစ်တော်၌ အသစ်တဖန်မွေးဖွားခြင်းခံရပြီး နောက်ပိုင်း 

ကျွနု်ပ်တ့ုိသည် ခရစ်တော်၌ မည်ကဲ့သို့ ဆက် လက်ပြီး 

ရင့်ကျက်ကြီးထွားမည်နည်း။ 
 

ငါသည်ခရစ်တော်နှင့်အတူ လက်ဝါးကပ်တုိင်မှာ အသေခံပြီ။  

သ့ုိသော်လည်း အသက်ရှင်သေး၏။  ထုိသ့ုိဆုိသော် ငါသည် 



ကုိယ်တုိင်မရှင်၊ ခရစ်တော်သည် ငါ၌ ရှင်တော်မူ၏။  

ကုိယ်ခန္ဓာ၌ယခုငါရှင်သော အသက်သည် ဘုရားသခင် 

၏သားတော်ကုိ ယံုကြည်ခြင်းအားဖြင့်တည်၏။  

သားတော်သည်ငါ့ကုိချစ်၍ ငါ့အဘ့ုိ ကုိယ်ကုိ 

ကုိယ်စွန့်တော်မူ၏။  (ဂလာတိဩဝါဒစာ ၂း၂၀) 

 

ထိုမျှမကသေး သခင်ခရစ်တော်သည် စိတ်နှလံုးကုိ 

ပြောင်းလဲစေ တော်မူ၏။ ကုိယ်တော်သည် ယံုကြည်ခြင်းအားဖြင့် 

သင်၏စိတ်နှလံုးထဲ၌ တည်နေတော်မူ၏။ သင်သည် ဤက့ဲသို့ 

ခရစ်တော်နှင့် ဆက်သွယ်မုှကုိ ယံု ကြည်ခြင်းအားဖြင့်၎င်း၊ 

သင်၏အလုိဆန္ဒကုိကုိယ်တော်အား အစဉ်အပ်နံှထား 

ခြင်းဖြင့်၎င်း ဆက်လက်တည်မြဲနေစေရမည်၊ ၎င်းပြင် သင်သည် 

ဤသို့ ဆက်လက်ပြုကျင့်နေသမျှကာလပတ်လံုး၊ 

ဘုရားသခင်၏သဘောတော် အတုိင်း 

အလုိရှိ၍အကျင့်ကျင့်စေခြင်းငှာ သင်၏အထဲ၌ 

ကုိယ်တော်သည် ပြုပြင်တော်မူ၏။ ထိုသို့အားဖြင့်၊ “ကုိယ်ခန္ဓာ၌ 

ယခုငါရှိသောအသက်သည် ဘုရားသခင်၏သားတော်ကုိ 

ယံုကြည်ခြင်းအားဖြင့်တည်၏။ သားတော်သည် ငါ့ကုိချစ်၍ 

ငါ့အဘို့ ကုိယ်ကုိ စွန့်တော်မူ၏”ဟု သင်သည် ပြောဆုိနိုင်လိမ့် 

မည်။ (ဂလာတိ၊၂း၂၀) 

“သင်တ့ုိအလုိအလျောက်ပြောကြသည်မဟုတ်။ သင် 

တ့ုိအဘ၏ဝိညာဉ်တော်သည် သင်တ့ုိအားဖြင့် ပြောတော်မူ၏” 

ဟု သခင ်ယေရှုကလည်း မိမိ၏တပည့်တော်တ့ုိအား 

မိန့်တော်မူ၏။ (မဿဲ၊ ၁၀း ၂၀) ထိုအခါ သခင်ခရစ်တော်သည် 

သင်၏အထဲ၌ပြုပြင်တော်မူ သောအာဖြင့်၊ သင်သည် 

အထက်ဆုိခဲ့ပြီးသောသဘောကုိ ထင်ရှားစေ၍ အထက်ဆုိခဲ့ပြီး 

သော အကျင့်တည်းဟူသော ဖြောင့်မတ်ခြင်း၏အကျင့်၊ 

နားထောင်ခြင်း အကျင့်ကုိ ပြုကျင့်လာလိမ့်မည်။ 

ထို့ကြောင့် ကျွန်ုပ်တ့ုိ ကုိယ်တုိင်၌ 

ကြွားဝါစရာအကြောင်းတခုမျှ မရှိချေ။ ကျွန်ုပ်တ့ုိသည် 

ကုိယ်ကုိကုိယ် အထင်ကြီးစရာအကြောင်း မရှိပါ။  

ကျွန်ုပ်တ့ုိမြော်လင့်စရာအကြောင်းတခုကား၊ကျွနု်ပ်တ့ုိအား 

သခင်ခရစ်တော် ကပေးတော်မူသောဖြောင့်မတ်ခြင်း၌၎င်း၊ 

ကျွန်ုပ်တ့ုိအထဲ၌၎င်း၊ ကျွန်ုပ်တ့ုိ အားဖြင့်၎င်း 

ကုိယ်တော်၏ဝိညာဉ်တော်က ပြုပြင်တောမူသောအမုှ၌၎င်း 

တည်ရှိပေသည်။ 

 



(၁၆) ယံုကြည်ခြင်းသည် ကျွနု်ပ်တ့ုိ ယံုကြည်ခံယူချက်နှင့် 

မတူကြောင်း ဤကျမ်းပိုဒ်က မည်သည့်အချက်ကို ဖော်ပြ 

ပါသနည်း။  

 

ဘုရားသခင်တဆူတည်းရှိသည်ဟု သင်သည်ယံု၏။  

ကောင်းပေ၏။  နတ်ဆုိး တ့ုိသည် ယံု၍ ကြောက်ရွံ့ 

တုန်လုှပ်ကြ၏။  (ယာကုပ်ဩဝါဒစာ ၂း၁၉) 

 

 ကျွန်ုပ်တ့ုိသည် ယံုကြည်ခြင်းအကြောင်းကုိ 

ပြောဆုိကြသောအခါ ခြား နားသောအရာတခုရှိသည်ကုိ 

သတိပြုရကြမည်။ ယံုကြည်ခြင်းနှင့်လံုးလံုး 

ခြားနားသောအယူဝါဒတခုရှိသည်။ ဘုရားသခင် 

တည်ရှိတော်မူခြင်း၊ ဘုရား သခင်၏တန်ခိုးတော်၊ 

ဘုရားသခင်၏နှုတ်တော်ထွက်သမ္မာတရားတ့ုိကုိ စာ 

တန်နှင့်သူ၏ဗုိလ်ခြေများတ့ုိသည် ငြင်းဆုိခြင်းငှာ 

လံုးလံုးမတတ်နိုင်ကြ။ “နတ်ဆုိးတ့ုိသည် 

ကြောက်ရွံ့တုန်လုှပ်ကြ၏” (ယာကုပ်၊ ၂း ၁၉။) ဟု ကျမ်း 

စာကဘောပြထား၏။ သို့သော် ၎င်းသည် ယံုကြည်ခြင်းမဟုတ်။ 

ဘုရားသခင် ၏နှုကပတ်တော်ကုိ ယံုကြည်သည်သာမက 

မိမိ၏လုိအင်ဆန္ဒများကုိ ဘုရား 

သခင်၏အလုိတောနှင့်ညီလျော်အောင် ပြုကျင့်သောအခါ၊ 

စိတ်နှလံုးကုိ ဘု ရားသခင်အား အပ်နှံ၍ ဘုရားသခင်၌သာ 

စဲွလန်းချစ်ခင်သောအခါ၊ ယံု ကြည်ခြင်းရှိလာ၏။ 

မေတ္တာအားဖြင့် ပြုပြင်လျက်စိတ်ဝိညာဉ်ကုိ သန့်ရှင်း 

စေသောယံုကြည်ခြင်း ဖြစ်သတည်း။  ဤယံုကြည်ခြင်းအားဖြင့် 

စိတ်နှလံုး သည် ဘုရားသခင်၏ပံုသဏ္ဍာန်တော်နှင့်အညီ 

အသစ်ပြုပြင်ခြင်းခံရ၏။ ၎င်း ပြင် အသစ်ပြုပြင်ခြင်းမခံရသော 

အခြေ၌ရှိသော စိတ်နှလံုးသည် ဘုရားသ ခင်၏ပညတ်တော်ကုိ 

မကျင့်၊ ထိုမျှမက မကျင့်နိုင်သော်လည်း၊ ယခုသန့်ရှင်း သော 

ပညတ်တရားများ၌ မွေ့လျော်လာ၍ ဆာလံဆရာနှင့်အတူ၊ 

“ကုိယ် တော်၏တရားကုိ အကျွန်ုပ်သည် အလွန် 

နှစ်သက်ပါ၏။ တနေ့လံုး ဆင်ခြင် အောက်မေ့လျက်နေပါ၏” 

ဟု ပြောဆုိလိမ့်မည်။ (ဆာလံ၊ ၁၁၉း ၉၇။) ၎င်း ပြင် 

“ဇာတိပကတိအတုိင်းမကျင့်၊ 

ဝိညာဉ်ပကတိအတုိင်းကျင့်သော” ကျွန်ုပ် တ့ုိအထဲ၌ 

ပညတ်တရား၏ဖြောင့်မတ်ခြင်းသည် ပြည့်စံုခြင်းသို့ရောက်၏။ 

(ရောမ ၈း၉) 



(၁၇) ခရစ်တော်သည် ကျွနု်ပ်တ့ုိ၏အကျင့်စရိုက်လက္ခ 

ဏာများကို စိတ်ရှည်စွာဖြင့် မည်မျှကြာအောင် ပြုပြင် 

သန့်စင်မည်နည်း။ 

 

သင်တ့ုိတွင် ကောင်းသောအမှုကုိ ပြုစပြုတော်မူသောသူသည်၊ 

ယေရှုခရစ်၏ နေ့ရက်တုိင်အောင် ပြီးစီး လျက်ပြုတော်မူမည်ဟု 

ငါသဘောကျ၏။  (ဖိလိပ္ပိ ဩဝါဒစာ ၁း၆) 

 

သခင်ခရစ်တော်၏အပြစ်လွှတ်တတ်သော 

မေတ္တာတော်ကုိ သိနား လည်၍ 

ဘုရားသခင်၏သားသမီးများ 

ဧကန်အမှန်ဖြစ်လိုသောသူများရိှကြ သည်။ သ့ုိရာတွင် 

မိမိတ့ုိ၏အကျင့်စာရိတ္တသည် မစံုလင်၊ 

မိမိတ့ုိ၏အသက် တာသည် 

အပြစ်နှင့်ပြည့်ဝလျက်ရိှသည်ကုိ သိရကြသဖြင့်၊ 

မိမိတ့ုိ၏စိတ်နှ လုံးများသည် 

သန့်ရှင်းသောဝိညာဉ်တော်အားဖြင့် အသစ်ပြုပြင်ခြင်း ခံရ 

သည်၊ မခံရသည်ကုိ ယံုမှားလျက်ရိှနေကြသေးသည်။ 

စိတ်မပျက်ပါနှင့်ဟု ဤက့ဲသ့ုိသောသူတ့ုိအား 

ပြောဆိုလိုပါသည်။ ကျွနု်ပ်တ့ုိသည် မိမိတ့ုိပေါ့လျော့ 

မူများနှင့် အမှားများကြောင့် သခင်ယေရုှ၏ရှေ့တော်ရင်း၌ 

မကြာခဏ ဦး ညွတ်ချလျက် ငုိကြွေးကြလိမ့်မည်။ 

သ့ုိရာတွင် ကျွနု်ပ်တ့ုိသည် စိတ်ပျက်အား လျော့ခြင်း 

မရိှရကြ။ ကျွနု်ပ်တ့ုိအား ရန်သူကပင် 

အောင်မြင်သော်လည်း၊ ဘု ရားသခင်သည် ကျွနု်ပ်တ့ုိအား 

ငြင်းပယ်စွန့်ပြစ်ထားတော်မမူ။  

 

(၁၈) ကိုယ်ကျင့်သိလတည်ဆောက်နေစဉ်အတွင်း ကျွနု်ပ် 

တ့ုိသည် အပြစ်ထဲ၌ ကျဆင်းသွားပါက မည်သည့်အံ့ဩ 

ဖွယ်ကတိတော်ကို ကျွနု်ပ်တ့ုိ ကြွေးကြော်နုိင်သနည်း။  

 

ချစ်သားတ့ုိ၊ သင်တ့ုိသည်ဒုစရိုက်ကုိမပြုစေခြင်းငှါ 

ဤအရာများကုိသင်တ့ုိ အား ငါရေး၍ပေးလုိက်၏။  

တစုံတယောက်သောသူသည် ဒုစရိုက်ကုိပြု မိလျှင်၊ 

ဖြောင့်မတ်တော်မူသောအရှင်ယေရှုခရစ်တည်းဟူသော ငါတ့ုိ 



အမှုဆောင်သခင်သည် ခမည်းတော်ထံ၌ ရှိတော်မူ၏။  (၁ 

ယောဟန်ဩဝါဒ စာ ၂း၁) 

 

သခင်ခရစ်တော်သည် 

ဘုရားသခင်၏လကျ်ာဘက်တော်တွင် ရှိတော်မူလျက် 

ကျွန်ုပ်တ့ုိအတွက် ဖြန်ဖြေခြင်းအမုှကုိ ပြုလျက်နေတော်မူ၏၊ 

ကုိယ်တော် ချစ်တော်မူသော ယောဟန်က၊ “သင်တ့ုိသည် 

ဒုစရိုက်ကုိ မပြု စေခြင်းငှာ ဤအရာများကုိ သင်တ့ုိအား 

ငါရေး၍ ပေးလုိက်၏။ တစံုတ ယောက်သောသူသည် 

ဒုစရိုက်ကုိ ပြုမိလျှင်၊ ဖြောင့်မတ်တော်မူသောအရှင် 

ယေရှခုရစ်တည်းဟူသော ငါတ့ုိအမုှဆောင်သခင်သည် 

ခမည်းတော်ထံ၌ရှိ တော်မူ၏” ဟု ဘော်ပြထား၏။ (၁ 

ယောဟန်၊ ၂း၁) “ခမည်းတော်သည် ကုိယ်တော်တုိင် သင်တ့ုိကုိ 

ချစ်တော်မူ၏”ဟု သခင်ခရစ်တော် မိန့်တော်မူ 

သောစကားများကုိ မမေ့ကြပါနှင့်။ (ယောဟန်၊ ၁၆း ၂၇) 

ကုိယ်တော်သည် သင့်အား ကုိယ်တော်တုိင်က့ဲသို့ပြန်၍ 

ဖြစ်စေတော်မူလျက်၊ သင်၏အထဲ၌ ကုိယ်တော်၏သန့်ရှင်းခြင်း၊ 

ဖြူစင်ခြင်းမျိုးကုိ ဖြစ်ပေါ်လာစေရန် အလုိရှိ တော်မူ၏။ ၎င်းပြင် 

သင်သည် မိမိကုိယ်ကုိ ကုိယ်တော်အားအပ်နှံထားခဲ့လျှင် 

သင်၏အထဲ၌ ကောင်းသောအမုှကုိ 

အစပြုတော်မူခဲ့သောကုိယ်တော်သည် သခင်ယေရှုခရစ်၏ 

နေ့တုိင်အောင် ထိုအမုှကုိ ဆက်လက် ပြုပြင်တော်မူ လိမ့်မည်။ 

သာ၍ စိတ်အားကြီးစွာ ဆုတောင်း၍ သာ၍စံုလင်စွာ ယံုကြည် 

အားကုိးပါ။ ကျွန်ုပ်တ့ုိသည် မိမိတ့ုိ၏ခွန်အား၌ 

ယံုကြည်ခြင်းကင်းမ့ဲလာသော အခါ၊ ကျွန်ုပ်တုိအား 

ရွေးနှုတ်တော်မူသောအရှင်၏ ခွန်အားတန်ခိုးကုိ ယံု 

ကြည်အားကုိးကြစ့ုိ။ ထိုအခါ ကျွန်ုပ်တ့ုိကုိ 

ကယ်တင်တော်မူသောအရှင်ကုိ ကျွန်ုပ်တ့ုိသည် 

ချီးမွမ်းထောမနာပြုကြလိမ့်မည်။ 

 

(၁၉) ကျွနု်ပ်တ့ုိသည် အသစ်တဖန်ဖွားမြင်ခြင်းခံရပြီး 

နောက်ပိုင်းနှင့် ရင့်ကျက်ကြီးထွားနေစဉ်တွင် အဘယ် အရာကို 

သိမြင်လာမည်နည်း။ 

 

အကျွန်ုပ်တ့ုိရှိသမျ ှသည် စင်ကြယ်ခြင်းမရှိပါ။  ပြုဘူးသမျှသော 

ကုသုိလ် ကောင်းမှုတ့ုိသည် ညစ်သော အဝတ်နှင့်တူကြပါ၏။  

အကျွန်ုပ်တ့ုိ ရှိသမျ ှ သည် သစ်ရွက်က့ဲသ့ုိ ညှိုးနွမ်းလျက်ရှိ၍၊ 



ကုိယ်အပြစ်တ့ုိသည် လေက့ဲသ့ုိ အကျွန်ုပ်တ့ုိကုိ တုိက်သွားပါပြီ။  

(ဟေရှာယအနာဂတ္တိကျမ်း ၆၄း၆) 

  

 သင်သည် သခင်ယေရှုထံသို့ သာ၍နီးကပ်စွာ 

ချဉ်းကပ်လေလေ၊ သင် သည် သာ၍အပြစ် 

အများသောသူဖြစ်သည်ကုိ သိမြင်လေလေဖြစ်၏။ အ 

ဘယ်ကြောင့်ဆုိသော်၊ သင်၏စက္ခုအာရုံသည် 

သာ၍ကြည်လင်လာ၍ သင် ၏မစံုလင်သောအဖြစ်သည် 

ကုိယ်တော်၏စံုလင်သောသဘောတော်နှင့် လွန် 

စွာကဲွပြားခြားနားလျက်ရှိသည်ကုိ သိမြင်ရလိမ့်မည်။ 

စာတန်၏သွေးဆောင် လှည့်ဖြားခြင်း တန်ခိုးများသည် 
ပျောက်ပျက်သွားကြောင်း ဤအရာသည် သက်သေဖြစ်၏။ 

၎င်းပြင် ဘုရားသခင်ဝိညာဉ်တော်ဖြင့် သင်၏အထဲ၌ အ 

သက်ရှင်စေသောတန်ခိုးသည် 

ထင်ရှားလျက်ရှိကြောင်းကုိလည်း သက်သေ ဖြစ်၏။ 
 
   မိမိ၏အပြစ်ရှိသော အခြေအနေကုိ 

မသိမမြင်သောသူ၏စိတ်နှလံုးထဲ ၌ သခင်ယေရှုကုိ 

စဲွလန်းသောမေတ္တာ မတည်မရှိနိုင်။ သခင်ခရစ်တော်၏ 

ကျေးဇူးတော်အားဖြင့် ပြောင်းလဲသော ဝိညာဉ်သည် 

ကုိယ်တော်၏ သဘော တော်ကုိ မြတ်နုိးဂရုပြုလိမ့်မည်။ 

သို့ရာတွင် ကျွန်ုပ်တ့ုိသည် မိမိတ့ုိ၏အကျင့် စာရိတ္တ၌ 

ချွတ်ယွင်းနေသောအရာကုိ မမြင်ကြလျှင်၊ သခင်ခရစ်တော်၏ 

ကောင်းမြတ်ခြင်းအကြောင်းကုိ မသိမမြင်ကြသေးသည်မှာ 

မမှားနိုင်သော သက်သေဖြစ်ပေသည်။ 
ကျွန်ုပ်တ့ုိသည် မိမိတ့ုိကုိယ်ကုိ 

သာ၍အထင်အမြင်သေးလေလေ၊ ကျွန်ုပ်တ့ုိကယ်တင်ရှင်၏ 

အနန္တသန့်ရှင်းခြင်းနှင့် နှစ်သက်ဘွယ်ဖြစ်ခြင်းကုိ 

ကျွန်ုပ်တ့ုိသည်သာ၍လေးစားမြတ်နိုး လေလေဖြစ်၏။ 

ကျွန်ုပ်တ့ုိ၌ အပြစ်ရှိ သောအဖြစ်ကုိ သိမြင်ခြင်းဖြင့် 

ကျွန်ုပ်တ့ုိသည် အပြစ်လှွတ်နိုင်တော်မူသော အရှင်ထံသို့ 

ပြေးလာကြရသည်။ ၎င်းပြင် ဝိညာဉ်သည် မိမိ၏အားကုိးရာမ့ဲ 

အခြေအနေကုိ သိမြင်လျက်၊ သခင်ခရစ်တော်ထံသို့ 

လှမ်းသောအခါ ကုိယ် တော်သည် မိမိကုိယ်တော်တုိင် 

တန်ခိုးတော်နှင့် ထင်ရှားတော်မူလိမ့်မည်။ ကျွန်ုပ်တ့ုိ၌ 

လုိနေသောအဖြစ်ကုိ သိရှိသဖြင့်၊ ကုိယ်တော်ထံသို့၎င်း၊ ဘုရား 

သခင်၏နှုတ်ကပတ်တော်သို့၎င်း ကျွန်ုပ်တ့ုိသည် 



သာ၍လှမ်းလေလေ၊ ကုိယ် တော်၏သဘောကုိ 

သာ၍လေးမြတ်ချီးမြှောက်လျက် ကုိယ်တော်၏ 

ပံုသဏ္ဍာန်တော်ကုိ မိမိတ့ုိကုိယ်၌သာ၍ 

ပြည့်စံုစွာထင်ရှားစေလေလေဖြစ်၏။ 
 

ဘုရားသခင်၏ကျေးဇူးတော်အားဖြင့် ကျွန်ုပ်သည် 

ခရစ်တော်၏ခြေတော် ရာ၌ လုိက်လျှောက်ပြီး 

ကျွန်ုပ်အသက်တာ၏ အရှင်၊ သခင်အဖြစ်  ကုိယ် 

တော်၏နောက်တော်သ့ုိ လုိက်ဖို့ရန် ကျွန်ုပ် ရွေးချယ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်၏ ဖြောင့်မတ်ခြင်းနှင့် သန့်ရှင်းခြင်းလက္ခဏာကုိ 

ကျွန်ုပ်သည် ထင်ဟပ်စေရန် 

သန့်ရှင်းသောဝိညာဉ်တော်၏အသီးများသည် ကျွန်ုပ် အ 

သက်တာ၌ အသီးသီးပါမည်အကြောင်း 

ကျွန်ုပ်ဆုတောင်းပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________
_______________________________________________

_______________________________________________
_______________________________________________

_______________________________________________
_______________________________________________
_______________________________________________
_______________________________________________

_______________________________________________
_______________________________________________ 



 

 
သင်ခန်းစာ ၉ 

မြင့်မြတ်သောသူအဖြစ်သို့ ကြီးပွားခြင်း 

 

(၁) ခရစ်တော်၌ သူငယ်ဖြစ်သောကြောင့် ကျွနု်ပ်တ့ုိ၏ 

ခရစ်တော်နှင့်မိတ်သဟာယဆက်နွယ်ခြင်းသည် တုိးတက် 

ကြီးထွားဖို့ရန်အတွက် ကျွနု်ပ်တ့ုိ အဘယ်အရာကို ဆန္ဒရှိ 

သင့်သလဲ။ 

 

အမျိုးမျ ိုးသော မနာလုိခြင်း၊ လှည့်ဖြားခြင်း၊ လျှို့ဝှက်ခြင်း၊ 

ငြူစူခြင်း၊ က့ဲရဲ့ခြင်းရှိသမျ ှကုိ ပယ်ရှား၍၊ 

ကယ်တင်ခြင်းအလုိငှါ နှုတ်ကပတ်တရား၏ နို့စစ်အားဖြင့် 

ကြီးပွားမည်အကြောင်း၊ (၁ ပေ ၂း၂) 
 

စိတ်နှလံုးပြောင်းလဲခြင်းအားဖြင့် ကျွန်ုပ်တ့ုိသည် 

ဘုရားသခင်၏ သားသမီးများဖြစ်လာကြသည်။ 

ဤပြောင်းလဲခြင်းကုိ ကျမ်းစာ၌ မွေးဖွား ခြင်းဟုခေါ်ဆုိထား၏ 

။၎င်းပြင် လယ်ရှင်က ကြဲထားသည့ ်ကောင်းသောမျုိး စေ့သည် 

အပင်ပေါက်၍ ကြီးပွားလာခြင်းအကြောင်းနှင့် နှိုင်းယှဉ်ထား၏။ 

ထိုနည်းတူ မကြာမီက သခင်ခရစ်တော်ထံသို့ 



ပြောင်းလဲလာကြသောသူတ့ုိ သည် သခင်ခရစ်တော်၏ 

ကြီးရင့်သော ယောကျာ်း၊ မိန်းမများဖြစ်လာသည် တုိင်အောင် 

ကြီးပွားလာရမည့် ဖွားစသောသူငယ် (၁ ပေတရု ၂း၂။ ဧဖက် ၄း 

၁၅။) များက့ဲသို့ ဖြစ်ကြသည်။ (သို့မဟုတ်) လယ်ထဲ၌ 

ကြဲထားသည့် ကောင်း သောမျိုးစေ့က့ဲသို့ သူတ့ုိသည် ကြီးပွား၍ 

အသီးများကုိ သီးရကြမည်။ ဟေရှာ ယက သူတ့ုိသည် 

“ဖြောင့်မတ်ခြင်းသပိတ်ပင်၊ ဘုန်းအသရေတော်ဖ့ုိ ထာဝရ 

ဘုရား စုိက်ပျိုးတော်မူသောအပင်ဟူ၍ 

သမုတ်ခြင်းကုိခံကြလိမ့်မည်ဟု ဆုိ ထား၏။(ဟေရှာယ၆၁း၃) 

ထိုသို့အားဖြင့် ဝိညာဉ်တော်အသက်နှင့်ဆုိင်သော နက်နဲရာ 

သမ္မာတရားကုိ ကျွန်ုပ်တ့ုိသည် သာ၍ နာလည်စေခြင်းငှာ 

သဘာဝ အသက်တာမှ ပံုပမာများကုိ ဖေါပြထား၏။ 

သဘာဝတွင် အငယ်ဆံုးသော 

အရာဝတ္ထုကလေးကုိပင် အသက် ရှင်စေခြင်းငှာ 

လူ၏ဉာဏ်သတ္တိ၊ အစွမ်းသတ္တိရှိသမျှအားဖြင့် 

မပြုလုပ်နိုင်။ ဘုရားသခင်က စီမံချပေးထားခဲ့သော 

သက်တာအားဖြင့် သာလျှင် သစ်ပင်နှင့် တိရစ္ဆာန်တ့ုိသည် 

အသက်ရှင်နိုင်ကြသည်။ ထိုနည်းတူ ဘုရားသခင်ထံတော်မှ 

သက်ရောက်သော အသက်အားဖြင့်သာလျှင် 

လူတ့ုိ၏စိတ်နှလံုးထဲ၌ ဝိညာဉ် အသက်သည် ဖြစ်ပွားလာနိုင်၏။ 

လူသည် ဒုတိယမွေးခြင်း (ယောဟန် ၃း၃) ကုိ မခံရလျှင် 

သခင်ခရစ်တော်ပေးတော်မူသော အသက်ကုိ မခံမယူနိုင်။ 

 

(၂) ကျွနု်ပ်တ့ုိသည် မိမိတ့ုိ၏ဝိညာဉ်ရင့်ကျက်ကြီးထွားမှု ကို 

အဘယ်ကြောင့် မတတ်စွမ်းနုိင်သနည်း။ 

 

ဇာတိပကတိလူသည် ဘုရားသခင်၏ ဝညိာဉ်တော်အရာတ့ုိကုိ 

မခံမယူ။  ထုိအရာတ့ုိသည် မိုက်မဲသော အရာဖြစ်သည်ဟု 

ထင်တတ်၏။  ထုိအရာတ့ုိကုိ ဝိညာဉ် အားဖြင့်သာ 

ပိုင်းခြား၍နားလည်နိုင်သောကြောင့်၊ ဇာတိပကတိလူသည် 

နားမလည်နိုင်။  ( ၁ ကောရိန်သု ၂း၁၄) 

 

အသက်ရှင်ခြင်းက့ဲသို့ ကြီးပွားခြင်းသည်လည်း 

ဖြစ်ပေသည်။ အ ဖူးများကုိ ပွင့်စေ၍ အပွင့်များကုိ 

သီးစေတော်မူသောသူသည် ဘုရားသခင် ဖြစ်တော်မူ၏။ 

ဘုရားသခင်၏ တန်ခိုးတော်အားဖြင့် မျိုးစေ့သည် ကြီးပွား ၏။ 

“ဦးစွာအညှောင့်၊ ထိုနောက်အနံှ၊ ထိုနောက်အနံှထဲမှာ 



အောင်မာသော အဆန်ကုိ ဖြစ်စေတတ်။” (မာကု ၄း၂၈)။ 

ဣသရေလလူတ့ုိအကြောင်းနှင့် ပတ်သက်၍ 

ပရောဖက်ဟောရှေက “သူတ့ုိသည် နှင်းပွင့်က့ဲသို့ ပွင့်လိမ့်မည်။ 

....သူတ့ုိသည် မျိုးစေ့သဖွယ် ပြန်ပေါက်၍ စပျစ်နွယ်ပင်က့ဲသို့ 

တုိးပွားလိမ့် မည်” (ဟောရှေ ၁၄း၅၊၇)ဟု ပြောဆုိထား၏။ 

“နှင်းပင်တ့ုိသည် အဘယ်သို့ အားဖြင့် ကြီးပွားသည်ကုိ 

ကြည့်ရှုဆင်ခြင်ကြလော့” ဟု သခင်ယေရှုက လည်း 

ကျွန်ုပ်တ့ုိအား မှာထားတော်မူ၏။ (လုကာ ၁၂း၂၇။) 

သစ်ပင်နှင့်ပန်းပင် တ့ုိသည် မိမိတ့ုိကုိယ်တုိင်၏စုိးရိမ်ပူပန်၊ 

ကြိုးစာအားထုတ်မုှအားဖြင့် ကြီး ပွားရတော်မူသော သတ္တိကုိ 

ရရိှခြင်းဖြင့်သာလျှင် ကြီးပွားရကြသည်။ က လေးသူငယ်သည် 

မိမိကုိယ်တုိင်၏ပူပန်သောက ကြိုးစားအားထုတ်မုှအား ဖြင့် 

မိမိ၏အရပ်အမောင်းကုိ တုိးပွားစေလိမ့်မည်မဟုတ်။  

 

(၃) အပင်တစ်ပင်ကြီးထွားရန်အတွက် လိုအပ်သော 

အရင်းအမြစ်အာဟာရနှစ်ခုကား အဘယ်နည်း။ ဤကျမ်း 

ပိုဒ်တွင် ကျွနု်ပ်တ့ုိဝိညာဉ်ကြီးထွားခြင်းအပေါ် ဘုရားသ 

ခင်၏ဩဇာကြီးမားပုံကို အဘယ်အရာများက ပုံဆောင် 

ထားပါနည်း။  

 

ထာဝရအရှင် ဘုရားသခင်သည် နေလည်း ဖြစ်တော်မူ၏။  

အကွယ်အကာ လည်း ဖြစ်တော်မူ၏။  ထာဝရဘုရားသည် 

ကျေးဇူးတော်နှင့် ဘုန်းအသရေ ကုိ ပေးတော်မူ၏။  

ဖြောင့်မတ်စွာ ကျင့်သောသူတ့ုိအား ကောင်းသောအရာ ကုိ 

ငြင်းတော်မမူ။  (ဆာလံကျမ်း ၈၄း၁၁) 

 

ငါသည် နှင်းက့ဲသ့ုိ ဣသရေလအပေါ်မှာ နေမည်။  သူသည် 

နှင်းပွင့်က့ဲသ့ုိ ပွင့်လိမ့်မည်။  လေဗနုန် တောက့ဲသ့ုိ 

အမြစ်စွဲလိမ့်မည်။  (ဟောရှေအနာဂတ္တိ ကျမ်း ၁၄း၅)  

 

သင်သည်လည်း ိမိ၏ပူပန်သောကကြိုးစားအားထုတ်မုှ

အားဖြင့် ဝိညာဉ်ကြီးပွားရေးကုိ မရနိုင်။ သစ်ပင်နှင့် 

ကလေးသူငယ်တ့ုိသည် မိမိတ့ုိ၏ ပတ်ဝန်းကျင်ရှိ 

အသက်ရှင်စေဖ့ုိ ပြုပြင်ပေးသောလေ၊ နေရောင်ခြည်နှင့် အ 

စားအသောက်တ့ုိကုိ ရရိှခြင်းဖြင့် တုိးပွားကြီးမားလာရပေသည်။ 

သဘာဝက ချပေးသော ဤအရာတ့ုိသည် တိရစ္ဆာန်နှင့် 

သစ်ပင်တို့အဖ့ုိဖြစ်သကဲ့သို့ သခင်ခရစ်တော်သည် ကိုယ်တော်ကို 



ယုံကြည်သောသူတ့ုိအဖ့ုိဖြစ် တော်မူ ၏။ ကုိယ်တော်သည် သူတ့ုိ၏ 

“ထာဝရအလင်း၊” “နေနှင့်အကွယ်အကာ” လည်း ဖြစ်တော်မူ၏။ 

(ဟေရှာ ၆ဝး၁၉။ ဆာလံ ၈၄း၁၁။) ကိုယ်တော်သည် “နှင်းကဲ့သ့ုိ 

ဣသရေလအပေါ်မှာ”နေတော်မူမည်။ (ဟောရှေ၁၄း၅)“ ထုိမင်း၏ 

သက်ရောက်ခြင်းသည် ရိတ်သောမြက်ပင်ပေါ်မှာရွာသော 

မုိးကဲ့သို့ဖြစ်လိမ့် မည်။” (ဆာလံကျမ်း ၇၂း၆။) ကိုယ်တော်သည် 

အသက်စမ်းရေ “ကောင်းကင် မှ ဆင်းသက်၍ 

လောကီသားတို့အား အသက်ကို ပေးသောဘုရားသခင်၏ မုန့်” 

ဖြစ်တော်မူ၏။ (ယောဟန် ၆း၃၃)။  

ဘုရားသခင်သည် မိမိ၏သားတော်ကုိ 

ပြိုင်ဘက်ကင်းသောနည်း ဖြင့် စွန့်တော်မူခြင်းအမုှတွင် မြေကြီးကုိ 

လှွမ်းမုိးဝန်းဝုိင်းလျက် ရိှသော လေသည် အကယ်ပင်ရှိသက့ဲသို့ 

ဘုရားသခင်သည် တစ်လောကလံုးကုိ မိမိ 

၏ကရုဏာကျေးဇူးတော်တည်းဟူသောအမှွးအထုံံနှင့် 

လှွမ်းမုိးဝန်းရံစေတော် မူ၏။ ဤက့ဲသို့သော 

အသက်ရှင်စေသည့် အမှွးအထုံကုိ ရှုရှိုက်ဖ့ုိအလုိရှိသော 

သူတ့ုိသည် သခင်ယေရှု၌ ကြီးရင့်သော ယောကျာ်း၊ 

မိန်းမများဖြစ်လာသည် တုိင်အောင် အသက်ရှင်လျက် 

ကြီးပွားကြလိမ့်မည်။  

တောက်ပသောရောင်ခြည်သည် 

ပန်းပွင့်၏လှပတင့်တယ်ခြင်း၊ အချုိးအစားကျနခြင်း အဖြစ်ကုိ 

စံုလင်စွာ ရရှိစေဖ့ုိ အကူအညီဖြစ်စေနိုင်မည် အကြောင်း 

၎င်းပန်းပွင့်သည် နေဘက်သို့ လှည့်နေရသည်နည်းတူ ကျွန်ုပ်တ့ုိ 

အကျင့်စာရိတ္ထများသည် သခင်ခရစ်တော်၏ 

အကျင့်စာရိတ္ထက့ဲသို့ တုိးပွား စေခြင်းငှာ 

ကောင်းကင်အလင်းသည် ကျွန်ုပ်တ့ုိအပေါ်သို့ 

ထွန်းတောက်မည် အကြောင်း ကျွန်ုပ်တ့ုိသည် 

ဖြောင့်မတ်ခြင်းတရား၏ နေမင်းထံသို့ မျက်နှာ 

လှည့်နေရကြမည်။ 

 

(၄) ကျွနု်ပ်တ့ုိသည် ယေရှုခရစ်တော်၌ ဆက်လက်ကြီး 

ထွားလျက် ကောင်းသောအသီးများကို မည်ကဲ့သို့ ဆက် လက် 

အသီးသီးနုိင်မည်နည်း။ 

 

ငါသည် စပျစ်နွယ်ပင်ဖြစ်၏။  

သင်တ့ုိသည်အခက်များဖြစ်ကြ၏။  အကြင်သူ သည် ငါ၌တည်၍ 

ငါသည ်လည်းသ့ူ၌တည်၏၊ ထုိသူသည် များစွာသော 



အသီးကုိသီးတတ်၏။  ငါနှင့်ကွာလျှင် သင်တ့ုိသည် အဘယ်အမှု 

ကုိမျ ှ မတတ်နိုင်ကြ။  (ရှင်ယောဟန်ခရစ်ဝင်ကျမ်း ၁၅း၅) 

 

သခင်ယေရှုက ထိုနည်းတူပြုရန် သွန်သင်တော်မူလျက်၊ 

“ငါ၌တည် နေကြလော့၊ ငါသည်လည်း သင်တ့ုိ၌ တည်နေမည်။ 

စပျစ်ခက်သည် အပင်၌ မတည်လျှင် ကုိယ်အလုိအလျောက် 

အသီးမသီးနိုင်သက့ဲသို့ သင်တ့ုိသည် ငါ၌ မတည်လျှင် 

အသီးမသီးနိုင်ကြ။ ....ငါနှင့်ကွာလျှင် သင်တ့ုိသည် အဘယ်အမုှ 

ကုိမျှ မတတ်နိုင်” (ယောဟန် ၁၅း၄၊၅)ဟု မိန့်တော်မူ၏။ 

အခက်သည် ကြီး ပွား၍ အသီးသီးခြင်းငှာ ပင်မကြီးပေါ်၌ 

အမီှပြုရသက့ဲသို့ သင်တ့ုိသည် သန့် ရှင်းသော အသက်တာမျိုး၌ 

နေထိုင်ရန် သခင်ခရစ်တော်အပေါ်၌ အမီှပြုရကြ သည်။ 

ကုိယ်တော်နှင့်ကွာလျှင် သင်တ့ုိသည် အသက်မရှင်နိုင်ကြ။ သွေး 

ဆောင်ခြင်းကုိ တားဆီးရန်(သို့မဟုတ်) 

ကျေးဇူးတော်၌လည်းကောင်း၊ သန့် ရှင်းခြင်း၌လည်းကောင်း 

ကြီးပွားတုိးတက်လိမ့်မည်။ ကုိယ်တော်ထံမှအသက် 

ကုိရယူလျှင် သင်သည် မညှိုးနွမ်း အသီးမသီးဘဲမနေ၊ မြစ်နားမှာ 

စုိက်ထား သော အပင်က့ဲသို့ဖြစ်လိမ့်မည်။ 

 

(၅) ကျွနု်ပ်တ့ုိ၏ ယံုကြည်ခြင်းအရင်းအမြစ်ကား မည်သူ နည်း။ 

ခရစ်ယာန်အသက်တာ အသက်ရှင်နေစဉ်တွင် 

ယံုကြည်ခြင်းသည် မည်ကဲ့သို့ ကြီးထွားသနည်း။  

 

ယံုကြည်ခြင်းကုိ အစအဦးစီရင်၍ စုံလင်စေတော်မူသော 

သခင်ယေရှုကုိ စေ့စေ့ထောက်ရှုကြကုန်အ့ံ။  ထုိသခင်သည် 

မိမိရှေ့၌ ထားသော ဝမ်းမြောက် ခြင်း အကြောင်းကြောင့်၊ 

ရှက်ကြောက်သောအရာကုိ မမှတ်ဘဲ လက်ဝါး 

ကပ်တုိင်၌ခံပြီးမှ၊ ဘုရားသခင်၏ ပလ္လင်တော် 

လကျာ်ဘက်၌ ထုိင်နေတော်မူ ၏။  (ဟေဗြ ဲ၁၂း၂) 

 

ကြီးပွားမုှနှင့် ဆုိင်သောတာဝန်အချို့ 

မိမိတ့ုိကုိယ်တုိင်သာ ဆောင် ရွက်ရကြမည်ဟု 

အများသောသူတ့ုိက ထင်မှတ်ကြသည်။ သူတ့ုိသည် အပြစ် 

လှွတ်ခြင်းအတွက် သခင်ခရစ်တော်ကုိ ယံုကြည်အားကုိ 

ကြသော်လည်း ယခု ကောင်းမွန်မှန်ကန်စွာ အသက်ရှင်စေဖ့ုိ 

မိမိတ့ုိ၏ အစွမ်းသတ္တိကုိ အားကုိးနေ ကြသည်။ သို့သော ်

ထိုသို့ကြိုးပန်းမုှသည် ပျက်ကွယ်သွားရမည်။ သခင်ယေရှု က၊ 



“ငါနှင့်ကွာလျှင် သင်တ့ုိသည် အဘယ်အမုှကုိမျှမတတ်နိုင်” 

ဟုမိန့်တော်မူ ၏။ ကျေးဇူူးတော်၌ ကျွန်ုပ်တ့ုိ၏ကြီးပွားခြင်း၊ 

ကျွန်ုပ်တ့ုိ၏ဝမ်းမြောက်ခြင်း၊ ကျွန်ုပ်တ့ုိ၏ 

အသုံးဝင်သောအဖြစ်မှစ၍ ရှိသမျှတ့ုိသည် သခင်ခရစ်တော်နှင့် 

ဆက်ဆံ ခြင်းအပေါ်၌ အမီှပြုပေသည်။ ကုိယ်တော်သည် 

ကျွန်ုပ်တ့ုိ၏ ယံု ကြည်ခြင်းကုိ 

အစအဦးစီရင်တော်မူသောသူမဟုတ်၊ အဆံုးတုိင်အောင် စံုလင် 

စေတော်မူသောသူလည်း ဖြစ်တော်မူ၏။ အစအဦး၊ 

အဆံုးနှင့်အစဉ်အမြဲ တည်တော်မူသောသူကား 

သခင်ခရစ်တော်ဖြစ်တော်မူ၏။ အမှန်ပင် ကုိယ် တော်သည ်

ကျွန်ုပ်တ့ုိနှင့်အတူ အစအဦးနှင့်အဆံုး၌သာမက လမ်းခရီး၏ 

ခြေလှမ်းတုိင်း၌ ရှိတော်မူလိမ့်မည်။ “ငါသည ်ထာဝရဘုရားကုိ 

အစဉ်မပြတ် မျက်မှောက်ပြု၏။ အကြောင်းမူကား 

ငါ့လက်ယာဘက်၌ တည်ရှိတော်မူ သည်ဖြစ်၍ ငါသည် 

လုှပ်ရှားခြင်းမရှိရ” ဟု ဒါဝဒ်မင်းကပြောဆုိထားသည်။ (ဆာလံ 

၁၆း၈)။ 

 

(၆) ကျွနု်ပ်တ့ုိသည် မည်ကဲ့သို့ ခရစ်တော်၌ ဆက်လက် 

တည်မည်နည်း။ 

 

ထ့ုိကြောင့် သင်တ့ုိသည် သခင်ယေရှုခရစ်ကုိ ခံယူပြီးသည်ဖြစ်၍၊ 

ထုိသခင်၌  စိုက်ပျ ိုးခြင်း၊  တည်ဆောက်ခြင်း ရှိလျက်၊ 

နည်းဥပဒေသကုိ ခံပြီးသည် အ တုိင်း ယံုကြည်ခြင်း၌ 

မြဲမြံစွာစွဲလမ်းလျက်၊ ကျေးဇူးတော်ကုိ ချ ီးမွမ်းခြင်းနှင့် 

တကွ ယံုကြည်ခြင်း တုိးပွါးပြည့်စုံလျက်၊ ထုိသခင်၌ 

ကျင်လည်ကြလော့။  (ကောလောသဲဩဝါဒစာ ၂း၆-၇) 

 

ကျွန်ုပ်သည် သခင်ခရစ်တော်၌ 

အဘယ်သို့တည်နိုင်ပါမည်နည်းဟု သင်က မေးသလား။ 

ပထမဦးစွာ ကုိယ်တော်ကုိ လက်ခံစဉ်အခါက ပြုသည့် 

နည်းတူပြုပါ။“ ထို့ကြောင့် သင်တ့ုိသည် သခင်ယေရှုခရစ်ကုိ 

ခံယူပြီးသည် ဖြစ်၍.... ထိုသခင်၌ 

ကျင်လည်ကြလော့”(ကောလောသဲ ၂း၆၊၇)။ “ဖြောင့်မတ် 

သောသူသည် ယံုကြည်ခြင်းအား 

အသက်ရှင်လိမ့်မည်။“(ဟေဗြဲ၁ဝး၃၈)။ သင့်ကုိ 

ဘုရားသခင်အဖ့ုိလံုးလံုး ဖြစ်စေခြင်းငှာလည်းကောင်း၊ 

ဘုရားသခင် ကုိကုိးကွယ်၍ စကားတော်ကုိ 



လုိက်နာခြင်းငှာလည်းကောင်း၊ သင်သည် ဘု ရားသခင်အား 

သင့်ကုိယ်ကုိ အပ်ပေး၍ သခင်ခရစ်တော်ကုိ သင်၏ကယ်တင် 

ရှင်အဖြစ် လက်ခံပြီး သင့်ကုိယ်တုိင် သင်၏အပြစ်များအတွက် 

အပြစ်ဖြေ လှွတ်ခြင်းအမုှကုိ မပြုလုပ်နိုင်။ သင်၏စိတ်နှလံုးကုိ 

မပြောင်းလဲစေနိုင်။ သို့ ရာတွင် သင့်ကုိယ်ကုိ ဘုရားသခင်အား၌ 

အပ်ပေးရာ၌ သခင်ခရစ်တော်၏ အကျိုးကုိ ထောက်လျက် 

ဘုရားသခင်သည် ဤအမုှကိစ္စ အားလံုးကုိ သင် 

အဖ့ုိပြုတော်မူခဲ့သည်ကုိ သင်သည် ယံုကြည်၏။ 

ယံုကြည်ခြင်းအားဖြင့် သင် သည ်ခရစ်တော်ပုိင်ဆုိင်ဖြစ်လာ၏။ 

၎င်းပြင် ယံုကြည်ခြင်းအားဖြင့် သင် သည ်သခင်ခရစ်တော်၌ 

ကြီးပွားရလိမ့်မည်။ ပေးခြင်းနှင့်ယူခြင်းအားဖြင့် ဆုိလုိသည်။ 

သင်၏စိတ်နှလံုး၊ သင်၏အလုိဆန္ဒ၊ သင်၏အလုပ်၊ သင့်ကုိယ် 

တုိင်မှစ၍ ရှိသမျှကုိ ကုိယ်တော်၏အလုိတော်ကုိ လုိက်နာရန် 

ကုိယ်တော် အားအပ်ပေးရမည်။ ၎င်းပြင် သင်၏စိတ်နှလံုးထဲ၌ 

ကိန်းအောင်နေစေရန် သော်လည်းကောင်း၊ သင်၏ခွန်အား၊ 

သင်၏ဖြောင့်မတ်ခြင်း၊ သင်၏ထာဝရ 

အကူအညီဖြစ်စေရန်သော်လည်းကောင်း၊ သင့်အား 

နားထောင်သောတန်ခိုး ကုိပေးရန်သော်လည်းကောင်း၊ 

ကောင်းချီးမင်္ဂလာအပေါင်း၏ ပြည့်စံုခြင်း ဖြစ်သော 

သခင်ခရစ်တော်ကုိ သင်သည် အလံုးစံုခံယူရမည်။ 

 

(၇) နေ့စဉ်အသက်တာ၏အစပိုင်း၌ ဘုရားသခင်နှင့်သူ၏ 

ဉာဏ်ပညာတောက်ို ရှာဖွေခြင်းသည် အဘယ်ကြောင့် 

အလွန်အရေးကြီးပါသနည်း။  

 

ငါ့ကုိချစ်သော သူတ့ုိကုိ ငါချစ်၏။  ငါ့ကုိကြိုးစား၍ 

ရှာသောသူတ့ုိသည် တွေ့တတ်ကြ၏။  (သုတ္တံကျမ်း ၈း၁၇) 

 

နံနက်ချိန်တွင် သင့်ကုိယ်ကုိ ဘုရားသခင်အား 

ဆက်ကပ်ပူဇော် လော့။ ဤအမုှသည် သင်၏ 

ပထမဆံုးအလုပ်ဖြစ်ပါစေ။ “အိုထာဝရဘုရား၊ ကုိယ်တော်အဖ့ုိ 

လံုးလံုးဖြစ်စေခြင်းငှာ အကျွန်ုပ်ကုိ လက်ခံတော်မူပါ။ အ 

ကျွန်ုပ်၏အကြံအစည်ရှိသမျှကုိ ကုိယ်တော၏်ခြေတော်ရင်း၌ 

ချထားပါ၏။ ကုိယ်တော်၏အမုှတော်တွင် ယနေ့အကျွန်ုပ်ကုိ 

အသုံးပြုတော်မူပါ။ အကျွန်ုပ် ၌ တည်နေတော်မူ၍ 

အကျွန်ုပ်၏အမုှကိစ္စရှိသမျှသည် ကုိယ်တော်၌ ပြီး 

မြောက်စေပါ” ဟု ဆုတောင်းပါ။ ဤအမုှသည် 



နေ့စဉ်ပြုရသောကိစ္စဖြစ် သည်။ နံနက်တုိင်းတစ်နေ့လံုးအတွက် 

သင့်ကုိယ်ကုိ ဘုရားသခင်အား ဆက် ကပ်ပူဇော်လော့။ 

ကုိယ်တော်စီမံတော်မူသည်အတုိင်း ပြီးမြောက်အောင် 

ဆောင်ရွက်စေခြင်းငှာ(သို့မဟုတ်) ပယ်ရှားစေခြင်းငှာ 

သင်၏အကြံအစည် ရှိသမျှ အားလံုးကုိ 

ကုိယ်တော်အားအပ်နှံလော့။ ထိုနည်းအားဖြင့် သင်သည် 

သင်၏အသက်ကုိ ဘုရားသခင်၏လက်ထဲသို့ 

တစ်နေ့ပြီးတစ်နေ့ အပ်နှံလိမ့် မည်။ ၎င်းပြင် ထိုသို့အားဖြင့် 

သင်၏အသက်တာသည် သခင်ခရစ်တော်၏ 

အသက်တာနည်းတူ သာ၍ပြုပြင်ခြင်းခံရလိမ့်မည်။ 

 

(၈) ကျွနု်ပ်တ့ုိနှလုံးသားတွင် ငြိမ်သက်ခြင်းကို ထိန်းသိမ်း ရန် 

နည်းလမ်းက အဘယ်နည်း။ 

 

သစ္စာစောင့်၍ ဖြောင့် မတ်သော လူမျ ိုးဝင်ပါစေ။  

စိတ်နှလံုးတည်ကြည် သောသူသည ်ကုိယ်တော်၌ 

ခိုလံုှသောကြောင့်၊ ငြိမ်သက်ခြင်း သက်သက်ရှိ မည့်အကြောင်း 

စောင့်ရှောက်တော်မူလိမ့်မည်။  ထာဝရဘုရား၌ အစဉ်အမြဲ 

ခိုလံုှကြလော့။  ထာဝရဘုရားသည ်နိစ္စထာဝရ 

ခိုလံုှရာဖြစ်တော်မူ၏။  (ဟေရှာယအနာဂတ္တိကျမ်း ၂၆း၃-၄) 

 

ငါတ့ုိရှိသမျ ှသည် မျက်နှာဖုံးကုိဖွင့်လျက် မှန်ကုိ ကြည့်သက့ဲသ့ုိ၊ 

သခင်ဘုရား ၏ ဘုန်းအသရေတော်ကုိ ကြည့်မြင်၍၊ 

ဝိညာဉ်တော်တရား၏ အရှင်သည် ရောင်ခြည်တော်ကုိ 

လှွတ်တော်မူသည့်အတုိင်း၊ ငါတ့ုိသည် ဘုန်းအသရေ တုိးပွါး၍ 

ပုံသဏ္ဌာန်တော်နှင့်အညီ ပြောင်းလဲ ခြင်း ရှိရကြ၏။  (၂ 

ကောရိန် သု ၃း၁၈) 

 

သခင်ခရစ်တော်၌ တည်သောအသက်တာသည ်

ငြိမ်းသက်ခြင်းနှင့် ယှဉ်သောအသက်တာဖြစ်၏။ အလွန်အမင်း 

အားရဝမ်းမြောက်ခြင်း စိတ် သဘောမျိုးမရှိ။ သို့သော် 

တည်မြဲငြိမ်သက်သော ယံုကြည်အားထားမုှရှိ လိမ့် မည်။ 

သင်၏မျှော်လင့်ချက်သည် သင့်ကုိယ်တုိင် အပေါ်၌မရှိ၊ 

သခင်ခရစ် တော်၌သာရှိ၏။ သင်၏အားနည်းခြင်းအဖြစ်သည် 

ကုိယ်တော်၏ခွန်အား၌ လည်းကောင်း၊ 

သင်၏မသိနားမလည်မုှသည် ကုိယ်တော်၏ဉာဏ်ပညာ၌ 

လည်းကောင်း၊ သင်၏အားအင်ချည့်န့ဲခြင်းအဖြစ်သည် 



ကုိယ်တော်၏တည်မြဲ သောအင်းအား၌လည်းကောင်း 

ပူးပေါင်းလာ၏။ ထို့ကြောင့် သင်သည် သင် ကုိယ်ကုိ 

မကြည့်ရှုရ။ သင့်ကုိယ်တုိင်အကြောင်းကုိသာ စိတ်မစဲွလမ်းရ၊ 

သ ခင်ခရစ်တော်ကုိသာ ကြည့်ရှုရမည်။ ကုိယ်တော်၏ 

မေတ္တာတော်အကြောင်း၊ 

ကုိယ်တော်၏တင့်တယ်စံုလင်သော 

သဘောတော်အကြောင်းကုိသာ စိတ်စဲွ လမ်းရမည်။ 

ကုိယ်ကုိငြင်းပယ်ခြင်း၊ ကုိယ်ကုိကုိယ်နှိမ့်ချခြင်း၊ သန့်ရှင်းခြင်း၊ 

ဖြူစင်ခြင်း၊ မတုပြိုင်နိုင်သော မေတ္တာနှင့်ပြည့်စံုခြင်းအမုှတ့ုိ၌ 

တည်ရှိနေ သော သခင်ခရစ်တော်၏အခြေအနေ၊ 

ဤအကြောင်းကုိသာလျှင် ဝိညာဉ် တော်သည ်

ဆင်ခြင်တွေးတောရမည်။ ကုိယ်တော်ကုိ ချစ်ခြင်း၊ 

ကုိယ်တော်၏ ပံုသက်သေကုိ လုိက်လျှောက်ခြင်း၊ 

ကုိယ်တော်အပေါ်၌ လံုးလံုးအားကုိခြင်း အားဖြင့် သင်သည် 

ကုိယ်တော်၏ပံုသဏ္ဍာန်တော်နှင့်အညီ ပြုပြင်ပြောင်းလဲ 

ခြင်းရှိရမည်။ 

 

(၉) လူသားအားလုံးကို ခရစ်တော်ပေးနေသော ဖိတ်ခေါ် 

ချက်ကား အဘယ်နည်း။ 

 

ဝန်လေး၍ ပင်ပန်းသောသူအပေါင်းတ့ုိ ငါ့ထံသ့ုိလာကြလော့။  

ငါသည် ချမ်း သာပေးမည်။  (ရှင်မဿဲခရစ်ဝင်ကျမ်း ၁၁း၂၈) 

 

သခင်ယေရှုက၊ “ငါသည ်တည်နေကြလော”့ဟု 

မိန့်တော်မူ၏။ ဤစကားသည် ငြိမ်သက်ခြင်း၊ တည်မြဲခြင်း၊ 

ယံုကြည်အားထားခြင်းသဘော များ သက်ဝင်၏။ တစ်ဖန် 

ကုိယ်တော်က၊ “ငါ့ထံသို့လာကြလော့၊ ငါသည် 

ချမ်းသာပေးမည်” ဟုမိန့်တော်မူ၏။ (မဿဲ ၁၁း၂၈)။ 

“ထာဝရဘုရားရှေ့မှာ ငြိမ်ဝပ်စွာနေ၍ ကုိယ်တော်ကုိ 

ငံ့လင့်လော့။”(ဆာလံ ၃၇းရ)ဟူသော ဆာလံ 

ကျမ်းရေးသူ၏စကားများသည်လည်း ဤက့ဲသို့ပင် 

သဘောသက်ဝင်၏။ “ငြိမ်ဝပ်စွာနေခြင်း၊ ယံုကြည်ခြင်းအားဖြင့် 

ခွန်အားအစွမ်းကုိ ရကြလိမ့်မည်။” (ဟေရှာယ၊၃ဝး၁၅)ဟု 

ဟေရှာယက ကတိထား၏။ ဤငြိမ်သက်ခြင်းကုိ ဘာမျှ 

မလုပ်ကုိင်ဘဲနေခြင်း၌ တွေ့ရမည်မဟုတ်။ 

အဘယ်ကြောင့်ဆုိသော် 

ကယ်တင်ရှင်၏ခေါဖိတ်ခြင်းစကားတော်တွင် 



အမုှဆောင်ရွက်ရန် ခေါ်ဖိတ် နေခြင်းနှင့်အတူ ပူးပေါင်းလျက် 

ငြိမ်သက်ခြင်းကုိ ကတိထားတော်မူ၏။ “ငါ့ 

ထမ်းပုိးကုိတင်၍ထမ်းကြလော့။....သင်တ့ုိစိတ်နှလံုးသည် 

သက်သာခြင်းကုိ ရလိမ့်မည်။”(မဿဲ၁၁း၂၉)ဟု 

သခင်ခရစ်တော်အပေါ်၌ လံုးလံုးတည်နေသော စိတ်နှလံုးသည် 

ကုိယ်တော်အတွက် အမုှတော်ဆောင်ရွက်ရာတွင် အလွန်ပင် 

စိတ်အားထက်သန်၍ ထကြွလုှပ်ရှားခြင်းရှိလိမ့်မည်။ 
 

(၁၀) ခရစ်တော်နှင့် တလုံးတဝတည်း မိတ်သဟာယဖွဲ့ ခြင်းမှ 

ကျွနု်ပ်တ့ုိကို သွေဖယ်သွားစေနုိင်သည့် စာတန် အသံုးပြုသော 

နည်းလမ်းသုံးခုကား အဘယ်နည်း။  
 

လောကီအမှု၌စိုးရိမ်ခြင်း၊ စည်းစိမ်ဥစ္စာ၏ လှည့်စားခြင်း၊ 

ကြွင်းသောအရာ ကုိ တပ်မက်ခြင်းစိတ်တ့ုိသည် တရားစကားကုိ 

လှွမ်းမိုးညှဉ်းဆဲတတ်သော ကြောင့် အသီးမသီးနိုင်ဟု 

ဆုိလုိသတည်း။  (ရှင်မာကုခရစ်ဝင်ကျမ်း ၄း၁၉) 
 

မိမိကုိယ်၌သာ စိတ်စဲွလမ်းနေသောအခါ 

ခွန်အားနှင့်အသက်၏ အခြေအမြစ်ဖြစ်သော 

သခင်ခရစ်တော်ထံမှ ဝေးကွာလျက်ရှိနေသည်။ 

သို့ဖြစ်၍လူတ့ုိအားသခင်ခရစ်တော်ကုိဂရုမစုိက်စေခြင်းငှာစာတ

န်သည်အမြဲကြိုးစာလျက်ရှိ၍ထိုနည်းအားဖြင့်ဝိညာဉ်ကုိသခင်ခရ

စ်တော်နှင့် ဆက်ဆံရင်း နှီးခြင်း မရှိစေရန် ပိတ်ပင်တားဆီး၏။ 

လောကီကာမဂုဏ်ပျော်မွေ့ခြင်း အ 

သက်တာ၏စုိးရိမ်ကြောင့်ကြခြင်း၊ ပူဆွေးခြင်း၊ 

သူတစ်ပါး၏အပြစ်ကုိ ရှာ ခြင်း၊ 

ကုိယ်တုိင်၏အပြစ်နှင့်မစံုလင်သောအဖြစ်ကုိ 

ကြည့်နေခြင်းစသော အရာတစ်စံုတစ်ခု၊ (သို့မဟုတ်) 

ဤအရာအားလံုးတ့ုိအားဖြင့် စိတ်ကုိလဲွသွား စေရန် သူသည် 

ကြံစည်ကြိုးစားလိမ့်မည်။ သူ၏သွေးဆောင်ကြံစည်မုှ အား ဖြင့် 

လမ်းလဲွကုိ မလုိက်ပါနှင့်။  
 

(၁၁) ကျွနု်ပ်တ့ုိသည် ထာ၀ရအသက်ကိုရရှိကြောင်း မည် ကဲ့သို့ 

စိတ်ချနုိင်သနည်း။ 

 

သားတော်ကုိရသောသူသည် အသက်ကုိရ၏။  

ဘုရားသခင်၏သားတော်ကုိ မရသောသူမူကား 

အသက်ကုိမရ။  ဘုရားသခင်၏သားတော်ကုိ ယံုကြည် 



သောသင်တ့ုိသည် ထာဝရအသက်ကုိကုိယ်တုိင်ရသည်ဟု 

သိစေခြင်းငှါ၊ ဤအရာများကုိ သင်တ့ုိအား 

ငါရေး၍ပေးလုိက်၏။  (၁ ယောဟန်ဩဝါဒစာ ၅း၁၂-၁၃) 

 

ဧကန်အမှန်ပင်ဖြောင့်မှန်သော စိတ်သဘောရှိ၍ 

ဘုရားသခင် အ တွက် အသက်ရှင်ဖ့ုိ အလုိရှိသောသူများအား 

မိမိတ့ုိ၏ အပြစ်များနှင့် အား နည်းခြင်းအဖြစ်များကုိ 

စိတ်စဲွလမ်းစေရန် စာတန်သည် မကြာခဏ သွေး ဆောင်၍ 

ထိုသို့အားဖြင့် သူတ့ုိအား သခင်ခရစ်တော်ထံမှ ခွာလျက် မိမိ၏ 

အကြံအောင်မြင်စေဖ့ုိရန် သူသည် မျှော်လင့်၏။ ကျွန်ုပ်တ့ုိသည် 

မိမိတ့ုိကုိယ် ကုိသာ ဗဟုိထားလျက် မိမိတ့ုိသည် 

ကယ်တင်ခြင်းခံရပါ မည်လားဟု စုိးရိမ် ပူပန်နေဖ့ုိမသင့်ပေ။ 

ဤအရာရှိသမျှတ့ုိသည် ကျွန်ုပ်တ့ုိ ခွန်အား၏အခြေ 

အမြစ်ဖြစ်သောအရှင်ထံမှ ဝိညာဉ်တ့ုိကုိ 

လမ်းလဲှွသွားစေတတ်၏။ သင်၏ စိတ်ဝိညာဉ်ကုိ 

ဘုရားသခင်၌သာစဲွလမ်း၍ အားကုိးပါစေ။ သခင်ယေရှု 

အကြောင်းကုိသာ ဆင်ခြင်လျက် ပြောဆုိပါ။ 

ကုိယ်တော်၌စဲွလမ်းရာတွင် ကုိယ်ကုိသာ ကြည့်တတ်သော 

စိတ်ကုိ ပယ်ပျောက်သွားပါစေ။ ယံုမှားခြင်း ရှိသမျှကုိ 

ဖယ်ရှားပါ။ စုိးရိမ်ခြင်းရှိသမျှကုိ ဖျောက်ဖျက်လုိက်ပါ။ 

“အသက် ရှင်သေး၏။ ထိုသို့ဆုိသော် ငါသည ်ကုိယ်တုိင်မရှင်၊ 

ခရစ်တော်သည် ငါ၌ ရှင်တော်မူ၏။ ကုိယ်ခန္ဓာ၌ ယခု 

ငါရှင်သောအသက်သည် ဘုရားသခင်၏ သားတော်ကုိ 

ယံုကြည်အားဖြင့်တည်၏။ သားတော်သည် ငါ့ကုိချစ်၍ ငါ့အဖ့ုိ 

ကုိယ်ကုိကုိယ် စွန့်တော်မူ၏။” ဟု ရှင်ပေါလုက့ဲသို့ပြောဆုိပါ။ 

(ဂလာတိ၊၂း၂ဝ) ဘုရားသခင်၌ အားကုိးအားထားခြင်းရှိလော့။ 

သင်အပ်ပေးထားပြီးသော အရာကုိ ဘုရားသခင်သည် 

စောင့်ရှောက်ပြုစုနိုင်တော်မူ၏။ သင်သည် သင့် ကုိယ်ကုိ 

ဘုရားသခင်၏ လက်တော်ထဲ၌ အပ်နှံထားလျှင် သင့်ကုိ 

ချစ်တော်မူ သော ကုိယ်တော်အားဖြင့် ဘုရားသခင်သည် 

သင့်အားနှိမ်းနင်းနေသူ၏လက် မှ သာ၍ 

ကယ်တင်တော်မူလိမ့်မည်။ 

 

(၁၂) ဖြောင့်မတ်သောသူသည် အပြစ်ဒုစရိုက်ဘက်သ့ုိ 

လှည့်သွားသည်နှင့်တပြိုင်နက် ဘာဖြစ်မည်နည်း။ 

သ့ုိရာတွင် တရားသောသူသည်ဖောက်ပြန်၍၊ 

အဓမ္မအမှုကုိ၎င်း၊ မတရား သောသူပြုသမျှသော စက်ဆုပ် 



ရွံ့ရှာဘွယ် အမှုတ့ုိကုိ၎င်းပြုလျှင်၊ အသက် ရှင်ရမည်လော။  

အရင်ပြုသမျှသော ဖြောင့်မတ်ခြင်းအမှုတ့ုိကုိ မမှတ်၊ သူ သည် 

လွန်ကျူးသောအမှု၊ ပြစ်မှားသော အပြစ်ကြောင့် 

အသေသတ်ခြင်းကုိ ခံရလိမ့်မည်။  

(ယေဇကျေလအနာဂတ္တိကျမ်း ၁၈း၂၄) 

 

 သခင်ခရစ်တော်သည် လူဇာတိအဖြစ်ကုိ မိမိကုိယ်၌ 

ယူဆောင်တော်မူ သောအခါ ကုိယ်တော်သည် 

မေတ္တာအနှောင်အဖ့ဲွအားဖြင့် မိမိကုိယ်တော်တုိင် ကုိ 

သတ္တဝါနှင့်ချည်နှောင် ထားတော်မူ၏။ 

သူ၏အလုိဆန္ဒမရှိဘဲ မည်သည့် တန်ခိုးမျှ 

၎င်းအနှောင်အဖ့ဲွကုိ မဖျက်ဆီးနိုင်ချေ။ ကျွန်ုပ်တ့ုိအား 

ဤအနှောင် အဖ့ဲွကုိ ပယ်ဖျက်ရန် သခင်ခရစ်တော်ထံမှ 

ကျွန်ုပ်တ့ုိအား ကဲွကွာစေလုိသော ဆန္ဒဖြစ်ပေါ်လာစေရန် 

စာတန်သည် ဖြားယောင်းလှည့်ဖြားခြင်းအမုှကုိ အမြဲ 

ပြုလုပ်လိမ့်မည်။ ကျွန်ုပ်တ့ုိသည် အခြားသောသခင်ကုိ 

ရွေးချယ်ဖ့ုိ သွေး ဆောင်ခြင်းမခံရမည်အကြောင်း ဤနေရာ၌ 

ကျွန်ုပ်တ့ုိသည် သတိနှင့်စောင့် ကြည့်နေဖ့ုိ၊ ကြိုးစားအား 

ထုတ်ဖ့ုိလုိပေသည်။ သို့ရာတွင် ကျွန်ုပ်တ့ုိသည် 

သခင်ခရစ်တော်ကုိ အစဉ်စုိက်ကြည့်နေကြစ့ုိ။ ထိုအခါ 

ကုိယ်တော်သည် ကျွန်ုပ်တ့ုိကုိ စောင့်ထိန်းတော်မူမည်။ 

သခင်ယေရှုကုိ ကြည်ရှုခြင်းဖြင့် ကျွန်ုပ် တ့ုိသည် 

ဘေးကင်းလံုခြုံကြလိမ့်မည်။ အဘယ်အရာမျှ 

ကုိယ်တော်၏လက် တော်ထဲမှ နှုတ်ယူမသွားနိုင်ချေ။ 

အစဉ်အမြဲ ကုိယ်တော်ကုိ ကြည့်ရှုခြင်းဖြင့်၊ 

“ဝိညာဉ်တော်တရား၏အရှင်သည် ရောင်ခြည်တော်ကုိ 

လှွတ်တော်မူသည် အတုိင်း ငါတ့ုိသည် ဘုန်းအသရေကုိ 

တုိးပွား၍ ပံုသဏ္ဍာန်နှင့်အညီ ပြောင်းလဲ ခြင်းရှိရကြ၏။” (၂ 

ကောရန်သု ၃း၁၈)။ 

 

(၁၃) ခရစ်တော်၏ခေါ်ခြင်းကို ကြားသောအခါ ခရစ် တော်ကို 

ကျွနု်ပ်တ့ုိ မည်ကဲ့သို့ တွေ့ရှိကြမည်နည်း။  

 

ငါ့ကုိရှာသောအခါ စိတ်နှလံုးအကြွင်းမဲ့နှင့်ရှာလျှင် 

တွေ့ကြလိမ့်မည်။  (ယေရမိအနာဂတ္တိကျမ်း ၂၉း၁၃) 

ထိုသို့သို့အားဖြင့် ရှေးဦးတပည့်တော်တ့ုိသည် 

ကယ်တင်ရှင်သခင် ၏ ပံုသဏ္ဍာန်တော်ကုိ 



မိမိတ့ုိကုိယ်၌ရရိှကြ၏။ ထိုတပည့်တော်တ့ုိသည် သ 

ခင်ယေရှုမိန့်တော်မူသောစကားများကုိ ကြားရကြသောအခါ 

မိမိတ့ုိကုိယ်၌ ကုိယ်တော်ကုိ အလုိရှိနေကြောင်း 

သိမြင်လာကြ၏။ သူတ့ုိသည် ကုိယ်တော် ကုိ ရှာဖွေတွေ့ 

ရှိကြလျက်၊ ကုိယ်တော်၏နောက်တော်သို့ လုိက်ကြ၏။ သူတ့ုိ 

သည် ကုိယ်တော်နှင့်အတူ အိမ်ထဲ၌လည်းကောင်း၊ 

စားပဲွ၌လည်းကောင်း၊ ဆိတ်ညံရာအရပ်၌လည်းကောင်း၊ 

လယ်ပြင်ထဲ၌လည်းကောင်း ရှိကြ၏။ တပည့မ်ျားသည် 

ဆရာနှင့်ရှိသက့ဲသို့ သူတ့ုိသည် ကုိယ်တော်နှင့်အတူရှိလျက် 

ကုိယ်တော်၏နှုတ်တော်မှ 

သန့်ရှင်းသောသမ္မာတရား၏သင်ခန်းစာများကုိ နေ့ 

စဉ်ခံယူရရှိကြ၏။ အစေခံသည် မိမိ၏သခင်ကုိ ကြည့်သကဲသို့ 

မိမိတ့ုိ၏ တာဝန်ကုိသိနားလည်ရန် သူတ့ုိသည် ကုိယ်တော်ကုိ 

စောင့်ကြည့်နေကြ၏။ ထိုတပည့်တော်တ့ုိသည် 

“ငါတ့ုိက့ဲသို့သောလောကဓံတရား၌ ကျင်လည်သော 

လူများဖြစ်ကြ၏။” (ယာ၅း၁၇)။ သူတ့ုိသည်အပြစ်နှင့် 

တုိက်လှန်ရသော အလားတူစစ်ပဲွမျိုးကုိလည်း ကြုံတွေ့ခံရကြ၏။ 

သူတ့ုိသည် သန့်ရှင်းသော အသက်တာမျုိး၌ 

နေထိုင်ရန်အလားတူ ကျေးဇူးတော်ကုိလည်း အလုိရှိခဲ့ကြ ၏။ 

 

(၁၄) ဘုရားသခင်၏လူများသည်လည်း စုံစမ်းသွေး 

ဆောင်ခြင်းများနှင့် ရုန်းကန်ရကြောင်းကို ဤကျမ်းပိုဒ် တွင် 

အဘယ်အချက်က ဖော်ပြသနည်း။ 

 

ငါသည် ကျင့်ချင်သော အကျင့်ကောင်းကုိ မကျင့်။  

မကျင့်ချင်သော အကျင့် ဆုိးကုိကျင့်၏။  

(ရောမဩဝါဒစာ ၇း၁၉) 
 

သခင်ခရစ်တော်နှင့်အတူ ဆံုးသောသူဖြစ်၍ 

ကုိယ်တော်ကုိ ချစ်ခင် တော်မူသော ယောဟန်ပင် 

ထိုနှစ်သက်ဖွယ်အကျင့်စာရိတ္ထမျိုးနှင့် ဇာတိအား ဖြင့် 

မပြည့်စံုပေ။ သူသည် ကုိယ်ကျိုးကုိ ရှာ၍ ဂုဏ်အသရေကုိ 

မက်မော သည်သာမက အနစ်နာခံရသောအခါ၌ 

အလွန်စိတ်မြန်၍ ဒေါသထွက်လွယ် သောသူဖြစ်၏။ သို့သော် 

ကုိယ်တော်အရှင်၏သဘောတော်ကုိ သူ့အား ထင် ရှားစွာ 

ဖေါ်ပြထားသောအခါ မိမိ၏ချို့တ့ဲသောအဖြစ်ကုိ မြင်၍ 

မိမိကုိယ်ကုိ နှိမ့်ချလေ၏။ 



ဘုရားသခင့်သားတော်၏နေ့စဉ်အသက်တာ၌ ခွန်အားနှင့်သည်း 

ခံခြင်းသဘော၊ ဘုန်းတန်ခိုးနှင့်နူးညံ့သိမ်မွေ့ခြင်းသဘော၊ 

မြင့်မြတ်ခြင်းနှင့် နှိမ့်ချခြင်းသဘောတ့ုိကုိ 

သူသည် တွေ့မြင်ရခြင်းအားဖြင့် သူ၏စိတ်ဝိညာဉ် သည ်

အံ့သြမြတ်နိုးခြင်း၊ ချစ်ခင်နှစ်သက်ခြင်းသဘောများနှင့် 

ပြည့်ဝလာ၏။ မိမိသခင်ကုိ ချစ်ခင်ရာ၌ 

ကုိယ်ကျိုးကုိရှာတတ်သောစိတ်များ ပျောက်ပျက် 

သွားသည်တုိင်အောင ်တစ်နေ့ပြီးတစ်နေ့ သူ၏စိတ်နှလံုးသည် 

သခင်ခရစ် တော်ထံသို့ ဆဲွဆောင်သွားခြင်းခံရလေ၏။ 

သူ၏စိတ်မြန်ဒေါသထွက် လွယ် သောသဘော၊ 

ဂုဏ်အသရေကုိ မက်မောသောသဘောများတ့ုိကုိ သခင်ခရစ် 

တော်၏ပြုပြင်တတ်သော တန်ခိုးလက်ထဲသို့အပ်နှံလေ၏။ 

သန့်ရှင်းသော ဝိညာဉ်တော်၏အသစ်ပြုပြင်ပြောင်းလဲပေးလေပြီ။ 

သခင်ယေရှုနှင့် ဆက်ဆံ ပေါင်းသင်းရခြင်းဖြင့် 

အမှန်ခံစားရသောအကျိုးကား ဤအရာပင်ဖြစ်၏။ 

သခင်ခရစ်တော်သည် ကျွန်ုပ်တ့ုိ၏စိတ်နှလံုးထဲ၌ 

ကိန်းအောင်းတော်မူသော အခါ 

လူ၏အခြေအနေတစ်ခုလံုးသည် ပြောင်းလဲ၍ 

အသစ်ဖြစ်လာ၏။ သ ခင်ခရစ်တော်၏ဝိညာဉ်၊ 

ကုိယ်တော်၏မေတ္တာတော်သည် စိတ်နှလံုးကုိနူးညံ့ စေ၏။ 

ဝိညာဉ်ကုိနှိမ့်ချစေ၏။ ၎င်းပြင် အကြံစည်နှင့် 

လုိအင်ဆန္ဒများကုိ ဘု ရားသခင်နှင့် ကောင်းကင်သို့ 

တက်ကြွသွားတော်မူသောအခါ မိမိ၏ တပည့် 

တော်တ့ုိနှင့်အတူ ကုိယ်တော်သည် 

တည်ရှိနေတော်မူသေးကြောင်း သိရှိရ ကြ၏။ 

၎င်းပြင်အကြံအစည်နှင့် လုိအင်ဆန္ဒများကုိ ဘုရားသခင်နှင့် 

ကောင်း ကင်ထံသို့မြှင့်တင်ပ့ုိပေး၏။  

 

(၁၅) ယေရှုသည် ကောင်းကင်ပေါ်သို့ တက်ကြွသွားသော အခါ 

သူ၏နောက်လိုက်များကို နှစ်သိမ့်စေသော အဘယ် 

ကတိတော်မြတ်ကို ပေးခဲ့ပါသနည်း။  

 

ငါသည် သင်တ့ုိအား ပေးသမျှသော ပညတ်တော်တ့ုိကုိ 

စောင့်ရှောက်စေခြင်း ငှါ ဆံုးမဩဝါဒပေးကြလော့။  

ငါသည်လည်း ကပ်ကမ္ဘာကုန်သည်တုိင်အောင် 

သင်တ့ုိနှင့်အတူ အစဉ်မပြတ် ရှိသည်ဟု တပည့်တော်တ့ုိ အား 

မိန့်တော်မူ၏။  (ရှင်မဿဲခရစ်ဝင်ကျမ်း ၂၈း၂၀) 



သခင်ခရစ်တော်သည် 

ကောင်းကင်သို့တက်ကြွသွားတော်မူသော အခါ၊ 

မိမိ၏တပည့်တော်နှင့်အတူ ကုိယ်တော်သည် 

တည်ရှိနေတော်မူသေး ကြောင်း သိရှိရ၏။ ကုိယ်တော်သည် 

မေတ္တာနှင့်လည်းကောင်း၊ အလင်းတ ရားနှင့်လည်းကောင်း 

ပြည့်ဝလျက်၊ သူတ့ုိနှင့်အတူ ကုိယ်တုိင်နေတော်မူခြင်း ဖြစ်၏။ 

သူတ့ုိနှင့်အတူ လမ်းလျှောက်၊ စကားပြော၊ ဆုတောင်းတော်မူ၍ 

သူ တ့ုိအား မျှော်လင့်ရာစကားကုိ မိန့်တော်မူလျက် 

သူတ့ုိ၏စိတ်နှလံုးကုိ သက် သာစေတော်မူသော 

ကယ်တင်ရှင်သခင်ယေရှုသည် မိမိ၏နုှတ်တော်မှ ငြိမ် 

သက်ခြင်းသတင်းစကားကုိ မိန့်တော်မူလျက်နေစဉ် 

ကောင်းကင်သို့ ယူ ဆောင်ခြင်းကုိ ခံတော်မူ၍ 

ကောင်းကင်တမန်များ ပါဝင်သောမုိးတိမ်သည ်ကုိယ်တော်ကုိ 

ခံယူလျက်နေစဉ် ကုိယ်တော်၏စကားသံကုိ ဤသို့ကြားရ၏။ 

“ငါသည်လည်း ကပ်ကမ္ဘာကုန်သည်တုိင်အောင် 

သင်တ့ုိနှင့်အတူ အစဉ်မပြတ် ရှိသည်”(မဿဲ၂၈း၂ဝ)။ 

ကုိယ်တော်သည် ကောင်းကင်သို့ လူ၏ပံုသဏ္ဍာန်ကုိ 

ဆောင်လျက် တက်ကြွတော်မူ၏။ ကုိယ်တော်သည် 

ဘုရားသခင်၏ ပလ္လင် တော်ရှေ့တွင် သူတ့ုိ၏မိတ်ဆွေနှင့် 

ကယ်တင်ရှင်အဖြစ်နှင့်ပင် တည်ရှိနေ 

သေးသည်ကုိလည်းကောင်း၊ 

ကုိယ်တော်၏ထောက်ထားစာနာခြင်းအမုှများ သည် 

မပြောင်းလဲဘဲရိှနေသေးသည်ကုိလည်းကောင်း၊ 

ကုိယ်တော်သည် 

ဝေဒနာခံစားရသောလူပံုသဏ္ဍာန်ကုိပင် 

ဆောင်လျက်နေတော်မူသေးသည်ကုိ လည်းကောင်း 

သူတ့ုိသည် သိရိှကြ၏။ မိမိရွေးချယ်တော်မူသော 

သူတ့ုိအဖ့ုိ ပေးတော်မူခဲ့သောအဖုိးအခကုိ သတိရစေရန် 

မိမိ၏လက်နှင်ခြေထောက်တ့ုိ တွင်ရိှ 

ဒဏ်ရာများကုိပြလျက် ကုိယ်တော်သည် အဖုိးထိုက်သော 

မိမိအသွေး တော်၏ ကုသုိလ်ကောင်းမုှများကုိ 

ဘုရားသခင်၏ရှေ့တော်၌ ဆက်သလျက် နေတော်မူ၏။ 

ကုိယ်တော်သည် သူတ့ုိအတွက် နေစရာအရပ်များကုိ 

ပြင်ဆင် ရန် ကောင်းကင်သ့ုိ တက်ကြွသွားး၍ 

တစ်ဖန်ကြွလာပြီးလျှင် သူတ့ုိကုိ ကုိယ်တော်ထံသ့ုိ 

သိမ်းဆည်းတော်မူလိမ့်မည်ဟု သူတ့ုိသိရိှကြ၏။ 



(၁၆) ယေရှုသည် သူ့နောက်လိုက်များ၏နှလုံးသားထဲတွင် 

မည်ကဲ့သို့ အစဉ်အမြဲရှိနုိင်မည်နည်း။  

 

ခမည်းတော်သည် သမ္မာတရားကုိပြသော 

ဝိညာဉ်တော်တည်းဟူသော တပါး သောဥပဇ္ဈယ်ဆရာကုိ 

သင်တ့ုိနှင့်အတူ အစဉ်မပြတ်တည်နေစေခြင်းငှါ သင် 

တ့ုိအားပေးတော်မူမည်။  (ရှင်ယောဟန်ခရစ်ဝင်ကျမ်း ၁၄း၁၆) 

 

ကုိယ်တော် တက်ကြွသွားတော်မူပြီးနောက် သူတ့ုိသည် 

စုရုံးကြ သောအခါ သူတ့ုိအလုိရှိသောအရာများသည် 

သခင်ယေရှု၏ နာမတော်အား ဖြင့် ခမည်းတော်ထံ 

တောင်းလျှောက်ရန် စိတ်အားထက်သန်ကြလေ၏။ သူတ့ုိသည် 

ရိုသေကြောက်ရွံ့ခြင်းနှင့် ဦးညွှတ်ဆုတောင်းကြစဉ် အောက်ပါ 

ကတိကုိ ပြန်၍မြွက်ဆုိကြ၏။ “သင်တ့ုိသည် ငါနာမကုိအမီှပြု၍ 

ခမည်းတော် မှာ ဆုတောင်းသမျှတ့ုိကုိ ခမည်းတော်သည် 

ပေးတော်မူမည်။ ယခုတုိင် အောင် ငါ၏နာမကုိအမီှပြု၍ 

သင်တ့ုိသည် အဘယ်ဆုကုိမျှမတောင်းကြ သေး။ သင်တ့ုိသည် 

ဝမ်းမြောက်စရာအကြောင်းစံုလင်စေခြင်းငှာ တောင်း ကြလော့။ 

ထိုသို့တောင်းလျှင် ရကြလိမ့်မည်။” (ယောန် ၁၆း၂၃၊၂၄)။ 

“အသေ ခံ၍ ခံသည်သာမက သေခြင်းမှထမြောက်၍ 

ဘုရားသခင်၏လက်ယာတော် ဘက်၌နေလျက်၊ ငါတ့ုိအဖ့ုိ 

ဆုတောင်းသောသူကား ခရစ်တော်ပေတည်း။” (ရောမ 

၈း၃၄)ဟူသော ပြင်းထန်သည့်ထုချေချက်နှင့် သူတ့ုိသည် 

ယံုကြည် ခြင်း လက်ကုိသာ၍ မြင့်စွာကမ်းလှမ်းကြလေ၏။ 

သခင်ခရစ်တော်က “ထို သူသည် သင်တ့ုိနှင့်အတူ နေမည်”ဟု 

မိန့်တော်မူသည်အတုိင်း ပင်တော်ကု တ္တေပဲွ၌ 

ဥပဇ္ဈာယ်ဆရာသည် သင်တ့ုိနှင့်အတူ ရှိနေတော်မူ၏။ ၎င်းပြင် 

ကုိယ် တော်က ထပ်မံ၍ “ငါသွားလျှင်၊ 

သင်တ့ုိအကျိုးရှိလိမ့်မည်။ အကြောင်းမူကား ငါမသွားလျှင် 

ဥပဇ္ဈာယ်ဆရာသည် သင်တ့ုိဆီသို့မလာ။ ငါသွားလျှင် 

ထိုသူကုိ သင်တ့ုိဆီသို့ စေလှွတ်မည်” ဟုမိန့်တော်မူ၏။ 

(ယောဟန် ၁၄း၁၇။) ထိုအခါ မှစ၍ သခင်ခရစ်တော်သည် 

မိမိသားသမီးတ့ုိ၏စိတ်ထဲ၌ ဝိညာဉ်တော်အား ဖြင့် အစဉ်အမြဲ 

ကိန်းအောင်နေတော်မူရမည်။ ယခု သူတ့ုိသည် ကုိယ်တော် နှင့် 

ဆက်ဆံပေါင်းသင်းရခြင်းအမုှကား မြေကြီးပေါ်၌ရှိစဉ် 

သူတ့ုိနှင့်အတူ ကုိယ်တော်တုိင် နေထိုင်သွားလာခဲ့ရသည်ထက် 

သာ၍ နီးကပ်၏။ မိမိတ့ုိအ ထဲ၌ ကိန်းအောင်းနေတော်မူသော 



သခင်ခရစ်တော်၏အလင်း၊ မေတ္တာနှင့် တန်ခိုးတော်တ့ုိသည် 

သူတ့ုိအားဖြင့် ထွန်းတောက် ထင်ရှားသဖြင့် ၎င်းတ့ုိကုိ 

မြင်ရသောလူများတ့ုိသည် “အံ့သြ၍နေကြ၏။ ထိုသူတ့ုိသည် 

အထက်က ယေရှုနှင့်အတူ ရှိသည်ကုိ သတိရကြ၏။” 

(တမန်တော် ၄း၁၃)။  

 

(၁၇) ခရစ်တော်သည် သူ၏တပည့်တော်များအတွက် ဆု 

တောင်းပေးသောအခါ မည်သူများအတွက်ပါ ဆုတောင်း 

ပေးခဲ့သနည်း။ 

 

ထုိသူတ့ုိအဘ့ုိကုိသာ အကျွန်ုပ်ဆုတောင်းသည် မဟုတ်ပါ၊ 

သူတ့ုိ ဟောပြော ခြင်းအားဖြင့် အကျွန်ုပ်ကုိ 

ယံုကြည်သောသူတ့ုိအဘ့ုိကုိလည်း ဆုတောင်း ပါ၏။  

(ရှင်ယောဟန်ခရစ်ဝင်ကျမ်း ၁၇း၂၀) 
 

ရှေးဦးတပည့်တော်တ့ုိအတွက် ခရစ်တော်သည် 

ဖြစ်ခဲ့သမျှသော အရာတ့ုိသည် ယခုခတ်ကာလရှိ 

မိမိ၏သားသမီးများအတွက်လည်း ဖြစ်စေ ဖ့ုိ ကုိယ်တော်က 

အလုိရှိတော်မူ၏။ အကြောင်းမူကား မိမိ၏ပတ်လည်၌ 

တပည့်တော်အနည်းငယ်ကုိ စုဝေးစေလျက် 

နောက်ဆံုအကြိမ်ဆုတောင်းရာ တွင် ကုိယ်တော်က 

“ထိုသူတ့ုိအဖ့ုိသာ အကျွန်ုပ်တ့ုိ ဆုတောင်းသည် မဟုတ် ပါ။ 

သူတ့ုိဟောပြောခြင်းအားဖြင့် အကျွန်ုပ်ကုိ 

ယံုကြည်သောသူတ့ုိအဖ့ုိကုိ လည်း ဆုတောင်းပါ၏။” 

ဟုမိန့်တော်မူခဲ့ပြီ။ (ယောဟန် ၁၇း၂ဝ)။ 
 

(၁၈) ကျွနု်ပ်တ့ုိသည် နေ့စဉ် ခရစ်တော်၌တည်ပြီး သမ္မာ 

တရားကို ချစ်ခြင်းမေတ္တာဖြင့် ဝေငှခြင်းအားဖြင့် ခရစ် 

တော်နှင့်အတူ လုပ်ဆောင်လျှင် မည်သည့်အကျုိး ကျေး 

ဇူးများ ရှိမည်နည်း။  
 

မေတ္တာစိတ်နှင့်သမ္မာတရားကုိ ဟောပြောသဖြင့်၊ 

ဦးခေါင်းတည်းဟူသော ခရစ်တော်မှာ အရာရာတ့ုိ၌ 

ကြီးပွားကြမည် အကြောင်းတည်း။  (ဧဖက်ဩဝါ ဒစာ ၄း၁၅) 
 

သခင်ယေရှုသည် ကျွန်ုပ်တ့ုိအတွက် 

ဆုတောင်းတော်မူ၍ ကုိယ် တော်သည် ခမည်းတော်နှင့် 

တစ်လုံးတစ်ဝတည်းရိှသကဲ့သို့ ကျွနု်ပ်တို့သည် 



ကိုယ်တော်နှင့်တစ်လုံးတစ်ဝတည်းဖြစ်စေမည်အကြောင်း 

ကိုယ်တော်က တောင်းလျှောက်တော်မူ၏။ 

မည်မျှစည်းလုံးခြင်းဖြစ်သနည်း။ “သားတော် သည် 

မိမိအလိုအလျောက် အဘယ်အမုှကိုမျှမပြုနိုင်။” “ငါပြုသောအမူတို့ 

ကား ငါ၌တည်သောခမည်းတော်သည် ပြုတော်မူ၏။” (ယောဟန် 

၅း၁၉၊ ၁၄း၁ဝ)ဟု ကယ်တင်ရှင်သည် 

မိမိကိုယ်တိုင်၏အကြောင်းကို အစဲွပြုလျက် မိန့်တော်မူ၏။ ထုိအခါ 

သခင်ခရစ်တော်သည် ကျွန်ုပ်တို့၏ စိတ်နှလုံးထဲ၌ 

တည်နေတော်မူလျှင် သင်တို့သည် 

“အလိုရိှစေခြင်းငှာလည်းကောင်း၊ အကျင့် 

ကျင့်စေခြင်းငှာလည်းကောင်း သင်တို့အထဲ၌ စေတနာအားဖြင့် 

ကိုယ်တော် သည် ပြုပြင်တော်မူလိမ့်မည်။” (ဖိ ၂း၁၃)။ ကုိယ်တော် 

ဆောင်ရွက်တော်မူ နည်းတူ ကျွန်ုပ်တို့သည်လည်း 

ဆောင်ရွက်ကြလိမ့်မည်။ ကျွန်ုပ်တ့ုိသည် 

ကုိယ်တော်၏သဘောမျိုးကုိပင် ထင်ရှာစေ ကြလိမ့်မည်။ 

ထိုနည်းအားဖြင့် ကုိယ်တော်ကုိ ချစ်ခင်နှစ်သက်၍ ကုိယ်တော်၌ 

တည်နေခြင်းဖြင့် ကျွန်ုပ်တ့ုိ သည် “ဦးခေါင်းတည်းဟူသော 

ခရစ်တော်မှ အရာရာ၌ ကြီးပွားကြမည်အ ကြောင်းတည်း။” 

(ဧဖက် ၄း၁၅)  
 

ကျွန်ုပ်သည် ခရစ်တော်ထံတော်သ့ုိ လာသောအခါ 

ကျွန်ုပ်ဘဝအသက်တာ၌ ဘုရားသခင် အလုပ်လုပ်သည့် 

ရင့်ကျက်ကြီးထွားခြင်း အစပြုကြောင်း ကျွန်ုပ် သိမြင်လာသည်။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
 

ခရစ်တော်နှင့်မိတ်သဟာယဆက်နွယ်ခြင်းတွင် ကျွန်ုပ်ဝိညာဉ် 

ကြီးထွားရန် အတွက် စိုးရိမ်ပူပန်ခြင်း သ့ုိမဟုတ် 

လုပ်ဆောင်ခြင်း တစ်ခုကုိမှ ကျွန်ုပ် လုပ် နိုင်တာ မရှိပါ။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်အပိုင်းဖြစ်သော ကုိယ်တော့်ကုိ ရှာဖို့ 

ကျွန်ုပ်ရွေးချယ်သည်။  ကျွန်ုပ် ကြီးထွားဖို့ ကုိယ်တော် 

မစနိုင်ရန်အလ့ုိငှါ ကုိယ်တော်၏ပေးဆပ်ခြင်းအ သက်တာသ့ုိ 

ကျွန်ုပ်ကုိယ်ကျွန်ုပ် ပေးအပ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 



 

 

 
သင်ခန်းစာ ၁၀ 

အမှုဆောင်ခြင်းနှင့် အသက်ရှင်ခြင်း 

 

(၁) ကောင်းကင်နှင့်ဆိုင်သော အဘယ်ပညတ်ကို ယေရှု သည် 

ကျွနု်ပ်တ့ုိအား လုိက်လျှောက်ရန် တောင်းဆို သနည်း။ 

 

သင်တ့ုိသည် အချင်းချင်းတယောက်ကုိတယောက် 

ချစ်ကြလော့။  ငါသည် သင်တ့ုိကုိ ချစ်သည်နည်းတူ 

အချင်းချင်းချစ်ကြလော့ဟု ပညတ်သစ်ကုိ ငါ ပေး၏။  

(ယောဟန် ၁၃း၃၄) 

 

ဘုရားခင်သည် စကြဠာကြီးအတွက် 

အသက်ရှင်ရေး၊ အလင်းနှင့် ဝမ်းမြောက်ပျော်ရှွင်ရေးတ့ုိ၏ 

အခြေအမြစ်ဖြစ်တော်မူ၏။ နေမှထွက်လာ သော 

အလင်းရောင်ခြည်က့ဲသ့ုိလည်းကောင်း၊ 

စီးထွက်နေသောစမ်းရေမှ 

ထွက်လာသောရေစီးကြောင်းများက့ဲသ့ုိလည်းကောင်း 

ဘုရားသခင်ထံတော် မှကောင်းချီးမင္်ဂလာများသည် 

ကုိယ်တော်၏သတ္တဝါအပေါင်းတ့ုိထံ သက် 

ရောက်လာကြ၏။ လူတ့ုိ၏စိတ်နှလုံးထဲ၌ 

ဘုရားသခင်၏အသက်သည် တည် ရိှနေလျှင်၎င်းသည် 



အခြားသူများထံသ့ုိ မေတ္တာနှင့် 

ကောင်းချီးမင္်ဂလာများကုိ သက်ရောက်စေလိမ့်မည်။ 

ကျွန်ုပ်တ့ုိကယ်တင်ရှင်၏ ပျော်မွေ့ဖွယ်အမုှကား 

ကျဆံုးပျောက် လွင့်နေသောလူများကုိ မြှင့်တင်လျက် 

ရွေးနုတ်ကယ်တင်ခြင်းအလုပ်တွင် တည်ရှိ၏။ 

ဤအတွက်ကြောင့် ကုိယ်တော်သည ်မိမိအသက်ကုိ 

နှမြောတော် မမူဘဲ လက်ဝါးကပ်တုိင်၌ ရုိက်ထားခြင်းကုိ 

ခံလျက် ရှက်ဖွယ်သောအမုှကုိ ပမာဏပြုတော်မမူပါ။ ထို့ကြောင့် 

ကောင်းကင်တမန်တ့ုိသည် သူတစ်ပါး၏ 

ပျော်ရွှင်ဝမ်းမြောက်ရေးအတွက် ဆောင်ရွက်မုှတွင် 

အမြဲပင်ပါဝင်ကြလေ သည်။ ဤအမုှသည် သူတ့ုိ၏ 

ပျော်မွေ့ဖွယ်ရာဖြစ်၏။ အကျင့်စာရိတ္ထနှင့် အ 

ဆင့်အတန်းတ့ုိတွင် နေရာတုိင်း၌ပင် 

ယုတ်ညံ့၍အောက်တန်းကျသောသူတ့ုိ အား 

စောင့်ရှောက်ပြုစုခြင်းအမုှကုိ 

တစ်ကုိယ်ကောင်းကြံစည်တတ်သော စိတ်ရှိသူတ့ုိက 

အလွန်နိမ့်ကျသောအမုှဟု သဘောထားတတ်ကြသော်လည်း 

ထိုအမုှပင်လျှင် အပြစ်ကင်းသော 

ကောင်းကင်တမန်တ့ုိ၏အလုပ်ဖြစ်သည်။ 

သခင်ခရစ်တော်၏ကုိယ်ကုိစွန့်သောမေတ္တာနှင့် 

ပြည့်ဝသောစိတ်သဘောမျိုး သည ်ကောင်းကင်တစ်ဝန်းလံုးကုိ 

လှွမ်းမုိးသောသဘောဖြစ်သည်။ ဤသ ဘောမျုိးသည် 

သခင်ခရစ်တော်၏ တပည့်တော်တ့ုိ၌ ရှိရကြမည့်သဘော၊ ဤ 

အလုပ်သည် သူတ့ုိပြုရကြမည့်အလုပ်ဖြစ်၏။ 

သခင်ခရစ်တော်၏မေတ္တာတော်သည် 

စိတ်နှလုံးထဲ၌ ကိန်းအောင်း နေသောအခါ မှွေး 

ကြိုင်သောအန့ံအထုံက့ဲသ့ုိ ၎င်းကုိ ဖံုးအုပ်၍ မထားနုိင်။ 

ကျွနု်ပ်တ့ုိနှင့် ဆက်ဆံမိကြသောသူအပေါင်းတ့ုိသည် 

၎င်း၏ သန့်ရှင်းခြင်း တန်ခိုးကုိ သိမြင်ရကြလိမ့်မည်။ 

စိတ်နှလုံးထဲ၌ရိှသော သခင်ခရစ်တော်၏ 

သဘောမျုိးသည် သဲကန္တာရထဲတွင် 

ရိှသောစမ်းရေတွင်းနှင့်တူလျက် သတ္တဝါ 

အပေါင်းတ့ုိကုိ အားဖြည့်လန်းဆန်းစေရန်စီးဆင်း၍ 

ပျက်စီးတော့မည်ဖြစ် သော သူတ့ုိအား အသက်ရေကုိ 

သောက်ရန် စိတ်အားထက်သန်လာစေ၏။  
 



(၂) ယေရှုသည် လောကသို့ ဘာကြောင့် ဆင်းကြွလာခဲ့ သနည်း။ 

 

သူတပါးအစေကုိ ခံခြင်းငှါ၎င်း၊ မိမိအသက်ကုိစွန့်၍ 

လူများကုိ ရွေးခြင်းငှါ ၎င်း၊ ကြွလာသည်ဖြစ်၍၊ ထုိနည်းတူ 

သင်တ့ုိတွင်အကဲအမှူးပြုလုိသောသူကုိ 

သင်တ့ုိအစေခံဖြစ်စေ။  သင်တ့ုိတွင်အထွဋ်အမြတ် လုပ်ချင် 

သောသူကုိလည်း သင်တ့ုိကျွန်ဖြစ်စေဟု မိန့်တော်မူ၏။  

(ရှင်မဿဲခရစ်ဝင် ၂၀း၂၈) 
 

လူသတ္တဝါတ့ုိအပေါ်၌ ကောင်းကျိုးသက်ရောက်၍ 

သူတ့ုိ၏အခြေ အနေကုိ မြှင့်တင်ဖ့ုိအတွက် ကုိယ်တော်သည် 

အမုှဆောင်ရွက်သည်နည်းတူ ဆောင်ရွက်လုိသောဆန္ဒ၌ 

သခင်ယေရှု၏မေတ္တတော်သည် ထင်ရှားလာလိမ့် မည်။ 

ထိုဆန္ဒသည် ကောင်းကင်ခမည်းတော်၏ 

စောင့်ရှောက်ပြုစုခြင်းခံရ သော သတ္တဝါအပေါင်းတ့ုိအပေါ်၌ 

မေတ္တာ၊ ကြင်နာသနားခြင်းနှင့် ထောက် ထားစာနာခြင်းတ့ုိကုိ 

ထားရှိလာစေလိမ့်မည်။ 

မြေကြီးပေါ်၌ သခင်ခရစ်တော်နေထိုင်တော်မူခဲ့သော 

အသက်တာ သည် အေးဆေး၍ 

ကုိယ်ကျိုးကုိသာငဲ့ကွက်သောအသက်တာမျိုးမဟုတ်ဘဲ 

ကုိယ်တော်သည် ပျောက်ဆံုးနေသော လူသတ္တဝါတ့ုိကုိ 

ကယ်တင်ရေးအ တွက် မနေမနား ၊စိတ်အားထက်သန်စွာ 

ကြိုးစား၍ အမုှဆောင်ရွက်တော်မူ ၏။ နွားစာခွက်မှ 

ကရာနီကုန်းတုိင်အောင် ကုိယ်ကုိငြင်းပယ်သောလမ်းကုိ 

လျှောက်လုိက်၍ ခက်ခဲသောအလုပ်တာဝန်၊ ပင်ပန်းသောခရီး၊ 

အားအင်ကုန် ခန်း စေသောစုိးရိမ်သောကနှင့် 

အလုပ်ကြမ်းများကုိ ရှောင်ကြဉ်ရန် ကြံစည် တော် မမူပါ။ 

ကုိယ်တော်က၊ “လူသားသည် သူတစ်ပါးကုိ စေစားခြင်းငှာ 

မလာ၊ သူတစ်ပါး၏အစေကုိ ခံခြင်းငှာလည်းကောင်း၊ 

မိမိအသက်ကုိ စွန့်၍ လူများကုိ ရွေးခြင်းငှာလည်းကောင်း၊ 

ကြွလာသည်” ဟုမိန့်တော်မူ၏။ မဿဲ ၂ဝး၂၈။ ဤအရာသည် 

ကုိယ်တော်၏အသက်တာတွင် အကြီးဆံုးရည်ရွယ် 

ချက်ဖြစ်သည်။ ဤအရာမှလဲွ၍ အခြားသောအမုှများသည် 

၎င်းအရာ၏ တစ် ဆင့်ခံမီှခိုနေသောအရာများ ဖြစ်သတည်း။ 

ဘုရားသခင်၏အလုိတော်ကုိ 

ဆောင်လျက်အမုှတော်ပြီးစီးခြင်းသည် 



ကုိယ်တာ်၏စားစရာဖြစ်၏။ ကုိယ် တာ်၏ အမုှတော်တွင် 

ကုိယ်ကုိအမုှးထား၍ ကုိယ်ကျိုးရှာခြင်းသဘောများ မရှိချေ။ 

 

(၃) ကျွနု်ပ်တ့ုိသည် ခရစ်တော်၏ကျေး ဇူးတော်ကို ဆက် 

ဆံသောသူ ဖြစ်လာသောအခါ ယောဟန်ကဲ့သို့ သန့်ရှင်း 

သောဝိညာဉ်တော်က ကျွနု်ပ်တ့ုိအား မည်သည့်သက်သေ ကို 

ကြေငြာစေချင်သနည်း။ 

 

နက်ဖြန်နေ့၌ယေရှုကြွလာတော်မူသည်ကုိ 

ယောဟန်သည်မြင်လျှင်၊ ဤ လောက၏အပြစ်ကုိ 

ဆောင်သွားသော ဘုရားသခင်၏ သုိးသငယ်ကုိ ကြည့် လော့။  

(ရှင်ယောဟန်ခရစ်ဝင် ၁း၂၉) 

 

ထိုကြောင့် အခြားသောသူတ့ုိသည ်

ကောင်းကင်ဆုလာဘ် လက် ဆောင်ကုိပါ 

ဝင်ခံစားခွင်ရရှိမည်အကြောင်း သခင်ခရစ်တော်၏ကျေးဇူး 

တော်ကုိ ခံယူရရိှသောသူတ့ုိသည ်

စွန့်စားခြင်းအမုှတစ်စံုတစ်ခုကုိ ပြုလုပ်ရန် အသင့်ရှိကြလိမ့်မည်။ 

သူတ့ုိနေထိုင်ဖ့ုိရန်အတွက် လောကအားသာ၍ကောင်း 

စေရန်တတ်နိုင်သမျှ ပြုပြင်ကြလိမ့်မည်။ ဤသဘောမျုိးသည ်

အမှန်စိတ် နှလံုးပြောင်းလဲသောသူတ့ုိမှ 

ဧကန်အမှန်ပေါ်ထွက်လာသောအရာ ဖြစ်သည်။ 

တစ်စံုတစ်ယောက်သည် သခင်ခရစ်တော်ထံသို့ 

ရောက်ရှိလာသည်နှင့် တစ် ပြိုင်နက် သခင်ယေရှုသည် 

အဖုိးထိုက်သော မိတ်ဆွေဖြစ်သည်ကုိ သူတစ်ပါး အား 

ဖေါ်ပြလုိသောဆန္ဒသည် သူ၏ စိတ်ထဲ၌ ပေါ်လာ၏။ 

ကျွန်ုပ်တ့ုိသည် သခင်ခရစ်တော်၏ ဖြောင့်မတ်ခြင်းဝတ်ရုံကုိ 

ခြုံရ၍ မိမိတ့ုိအထဲ၌ ကိန်း 

အောင်းနေတော်မူသောဝိညာဉ်တော်၏ 

ဝမ်းမြောက်ခြင်းနှင့်ပြည့်ဝလာလျှင် 

မိမိတ့ုိရရှိသောငြိမ်သက်ခြင်းကုိ မိမိတ့ုိအဖ့ုိသာ 

သိမ်းထားနိုင်ကြလိမ့်မည် မဟုတ်။ ထာဝရဘုရားသည် 

ကောင်းမြတ်တော်မူသည်ကုိ မြည်းစမ်းလျက် သိမြင်ရလျှင် 

ကျွန်ုပ်တ့ုိသည် တစ်စံုတစ်ရာကုိ ပြောပြလုိကြလိမ့်မည်။ ဖိလိ 

ပ္ပုက့ဲသို့ ကုိယ်တော်ကုိ တွေ့ရှိသောအခါ အခြားသောသူများကုိ 

ကျွန်ုပ်တ့ုိ သည် ကုိယ်တော်ထံသို့ ယူဆောင်လာကြလိမ့်မည်။ 

ကျွန်ုပ်တ့ုိသည် သူတ့ုိ အား 



သခင်ခရစ်တော်၏နှစ်သက်ဖွယ်သော အကြောင်းများနှင့် ယခု 

မမြင်ရ သေးသော်လည်း နောင်ကာလ၌ ဤလောကတွင်ပင် 

အကယ်ပင် တည်ရှိမည် ဖြစ်သော စည်းစိမ်းအကြောင်းကုိ 

ဖေါ်ပြလုိကြလိမ့်မည်။ သခင်ယေရှု လျှောက်တာ်မူသောလမ်းကုိ 

လုိက်လျှောက်ရန ်ပြင်းထန်သော အလုိဆန္ဒရှိ လိမ့်မည်။ 

မိမိတ့ုိပတ်လည်၌ရှိသောသူတ့ုိသည် “ဤလောက၏အပြစ်ကုိ 

ဆောင်သော ဘုရားသခင်၏သိုးသငယ်”ကုိ 

ကြည့်ရှုနိုင်ကြမည်အကြောင်း ကျွန်ုပ်တ့ုိ၏စိတ်နှလံုးထဲ၌ 

စိတ်အားကြီးသောတောင့်တခြင်း ရှိလိမ့်မည်။ 

 

(၄) တကိုယ်ကောင်းမဆန်ဘဲ အခြားသူများအတွက် ပေး 

ဆပ်ခြင်း၏ရလဒ်ကား အဘယ်နည်း။ 

 

စွန့်ကြဲတတ်သောသူသည် ကြွယ်ဝလိမ့်မည်။  သူတပါးကုိ 

ရေလောင်းသော သူသည် ကုိယ်တုိင် ရေလောင်းခြင်း အကျိုးကုိ 

ခံရလိမ့်မည်။  (သုတ္တံကျမ်း ၁၁း၂၅) 

 

၎င်းပြင် အခြားသောသူတ့ုိအား ကောင်းချီးပေးရန် 

ကြိုးစားခြင်း အမုှသည် ကျွန်ုပ်တ့ုိအပေါ်၌ 

ကောင်းချီးမင်္ဂလာများ သက်ရောက်စေခြင်းအမုှ ကုိ ပြန်၍ 

ဖြစ်စေလိမ့်မည်။ ဤအမုှကား ရွေးနုတ်ခြင်းစီမံကိန်းတွင် 

ကျွန်ုပ်တ့ုိ အား ပါဝင်ဆောင်ရွက်ခွင့်ပေးတော်မူရာ၌ 

ဘုရားသခင်၏ရည်ရွယ်ချက် ဖြစ် ပေသည်။ ဘုရားဇာတိကုိ 

ခံယူရရှိလာစေရန်အခွင့်ကုိ ဘုရားသခင်က လူအား 

ပေးတော်မူခဲ့၍ တစ်ဖန် သူတ့ုိမှတစ်ဆင့် 

အခြားလူများအားကောင်းချီး မင်္ဂ လာများကုိ 

ဝေငှပေးကမ်းတော်မူ၏။ လူတ့ုိအပေါ်၌ ဘုရားသခင်သည် ဤ 

အခွင့်အရေးကုိ ချပေးနိုင်တော်မူခြင်းအမုှသည် 

အမြင့်မြတ်ဆံုးသော ဂုဏ် အသရေအကြီးဆံုးသော 

ဝမ်းမြောက်ခြင်းဖြစ်၏။ ထိုသို့အားဖြင့် မေတ္တာနှင့် 

ပြည့်ဝသောအလုပ်များတွင် 

ပါဝင်ခံစားခွင့်ရရိှကြသောသူတ့ုိသည် မိမိတ့ုိ ဖန် ဆင်းရှင်နှင့် 

အနီးကပ်ဆံုး ရောက်ရှိလာကြလေသည်။  

ဘုရားသခင်သည် 

ဧဝံဂေလိသတင်းစကားကုိလည်းကောင်း၊ 

မေတ္တာနှင့်ဆောင်ရွက်ရသောအလုပ်ရှိသမျှကုိလည်းကောင်း 

ကောင်းကင် တမန်များအား အပ်ပေးနုိင်တော်မူ၏။ 



မိမိ၏ရည်ရွယ်ချက်ပြီးမြောက်စေ ခြင်းငှာ 

အခြားသောနည်းလမ်းများကုိ အသုံးပြုနိုင်တော်မူ၏။ သို့သော် 

ဤ ကုိယ်ကျိုးမရှာသော အမုှဆောင်ရွက်ခြင်းအားဖြင့် 

အကျိုးခံစားရသော ကောင်းချီးမင်္ဂလာ၊ ဝမ်းမြောက်ခြင်းနှင့် 

ဝိညာဉ်ရေးတွင်မြှင့်တင်ရေးတ့ုိကုိ ကျွန်ုပ်တ့ုိသည် 

ခံစားခွင့်ရရှိကြမည်အကြောင်း ဘုရားသခင် ကုိယ်တော်တုိင် 

နှင့်လည်းကောင်း၊ သခင်ခရစ်တော်နှင့်လည်းကောင်း၊ 

ကောင်းကင်တမန်များ နှင့်လည်းကောင်း အတူတကွ 

ပူးပေါင်းအမုှ ဆောင်ရွက်ခွင့်ရရိှစေရန် ဘုရား သခင်သည ်

ကျွန်ုပ်တ့ုိအား အနန္တမေတ္တာတော်အရှိန်အားဖြင့် 

ရွေးချယ်ခန့်ထား တော်မူ၏။  

 

(၅) ခရစ်တော်သည် မိမိကိုယ်ကို အဘယ်ပေးဆပ်ခြင်း မျုိးကို 

ပေးဆပ်ခဲ့ပါသနည်း။ 

 

အကြောင်းမူကား၊ ငါတ့ုိသခင်ယေရှုခရစ်သည် 

စည်းစိမ်ရှိသော်လည်း၊ ဆင်း ရဲတော်မူခြင်းအားဖြင့် 

သင်တ့ုိသည်စည်းစိမ်ရှိစေခြင်းငှါ၊ သင်တ့ုိအတွက် ကြောင့် 

ဆင်းရဲခြင်းကုိခံတော်မူသော ကျေးဇူးတော်ကုိ သင်တ့ုိ 

သိကြ၏။  (၂ ကောရိန်သု ၈း၉) 

 

ကျွန်ုပ်တ့ုိသည် ကိုယ်တော်ဝေဒနာခံစားမုှမျုိးကို 

ပါဝင်ဆက်ဆံခွင့် ရရိှခြင်းဖြင့် သခင်ခရစ်တော်နှင့်အတူ 

ထောက်ထားစာနာသောသဘောကုိ ရရိှကြမည်။ 

အခြားသူများ၏ ကောင်းကျုိးအတွက် မိမိကုိယ်ကုိ 

စွန့်စားခြင်း အမုှတုိင်းသည် ထုိစွန့်စားသူ၏စိတ်နှလံုးထဲ၌ 

အကျုိးဖြစ်စေသောအမုှကို ပြု တတ်သောသဘောကုိ 

တိုးပွားခုိင်မြဲစေလျက် သ့ူအားလောက၏ကယ်တင် 

ရှင်နှင့်သာ၍ နီးကပ်စွာ ဆက်သွယ်စေ၏။ 

“ထုိကယ်တင်ရှင်သည် စည်းစိမ်ရိှ သော်လည်း 

ဆင်းရဲတော်မူခြင်းအားဖြင့် သင်တို့သည် စိမ်းစည်ရိှစေခြင်းငှာ 

သင်တို့အတွက်ကြောင့် ဆင်းရဲခြင်းကို ခံတော်မူ၏။“ 

ဘုရားသခင်သည် ကျွန်ုပ်တို့ကုိ ဖန်ဆင်းတော်မူရာ၌ 

စီမံထားတော်မူသောအကြံတော်ကို ကျွနု်ပ် တို့သည် 

ထုိကဲ့သ့ုိပြည့်စံုစေသောအခါ၌သာ အသက်တာသည် 

ကျွန်ုပ်တ့ုိအဖ့ုိ ကောင်းချီးမင္်ဂလာဖြစ်လာနုိင်၏။  



ခရစ်တော်စီမံတော်မူသည်အတုိင်း 

မိမိ၏တပည့်တော်များ ပြုလုပ် ရမည့်အမုှကုိ သင်သည ်

ဆောင်ရွက်၍ ကုိယ်တော်အတွက် ဝိညာဉ်များကုိ ရရှိလျှင် 

သင်သည် ဘုရားသခင်နှင့်ဆုိင်သောအရာများတွင် 

သာ၍များသော ဗဟုသုတနှင့်သာ၍ ကြီးကျယ်သော 

ဉာဏ်ပညာလုိနေသည်ကုိ သိရှိလျက် ဖြောင့်မတ်ခြင်းတရားကုိ 

ဆာငတ်မွတ်သိပ်လိမ့်မည်။ သင်သည် ဘုရားသခင် ကုိ 

တောင်းပန်၍ သင်၏ယံုကြည်ခြင်းခွန်အားသည် သာ၍ 

ခိုင်ခံ့တုိးပွားလာ လျက် သင်၏ဝိညာဉ်သည် 

ကယ်တင်ခြင်းတည်းဟူသော ရေတွင်းမှ စမ်းရေ ကုိ သာ၍ 

များပြားစွာသောက်သုံးလိမ့်မည်။ 

တွေ့ကြုံရသေခုခံတွန်းလှန်မုှနှင့် စံုစမ်းနှေင့်ယှက်ခြင်းတ့ုိသည် 

သင့်အား သမ္မာကျမ်းစာနှင့် ဆုတောင်းခြင်း အ မုှကုိ 

အားကုိးစေလိမ့်မည်။ သင်သည ်ကျေးဇူးတော်၌လည်းကောင်း၊ 

ခရစ် တော်ကုိ သိကျွမ်းခြင်း၌လည်းကောင်း ကြီးပွား၍ 

အဖုိးထိုက်တန်သော ဗဟု သုတ၌ တုိးပွားလိမ့်မည်။ 

 

(၆) အခြားသူများဆီသို့ သွားရောက်လိုဆန္ဒကို ကျွနု်ပ်တ့ုိ အား 

မည်သူပေးသနည်း။ 

 

အကြောင်းမူကား၊ သင်တ့ုိသည် အလုိရှိစေခြင်းငှါ၎င်း၊ 

အကျင့်ကျင့်စေခြင်း ငှါ၎င်း၊ သင်တ့ုိအထဲ၌ 

စေတနာတော်အားဖြင့် ပြုပြင်တော်မူသောသူကား 

ဘုရားသခင်ပေတည်း။  (ဖိလိပ္ပိဩဝါဒစာ ၂း၁၃) 

 

(၇) အခြားသူများ ကောင်းစားဖို့အတွက် သူတ့ုိကိုယ်ကို 

တကိုယ်ကောင်း မဆန်ဘဲ ကျေးဇူးပြုသောသူများဆီသို့ 

မည်သည့်ကောင်းကြီးမင္်ဂလာများ ရောက်လာသနည်း။  

 

သင်တ့ုိတွင် အဘယ်သူသည် ထာဝရဘုရားကုိ 

ကြောက်ရွံ့သနည်း။  ထုိသူ သည် ကုိယ်တော်ကျွန်၏ 

စကားသံကုိ နားထောင်ပါစေ။  အဘယ်သူသည် အလင်းမရှိဘဲ 

မှောင်မိုက်၌သွားလာသနည်း။  ထုိသူသည် ထာဝရ ဘုရား၏ 

နာမတော်ကုိ ခိုလံုှ၍၊ မိမိဘုရားသခင်ကုိ အမှီ 

ပြုပါစေ။မီးကုိညှိ၍ မိမိတ့ုိကုိ မီးပွားတ့ုိနှင့် ဝန်းရံစေသော 

သူအပေါင်းတ့ုိ၊ သင်တ့ုိမီး၏အလင်း၌၎င်း၊ သင် တ့ုိ ပြုစုသော 



မီးစများ၌၎င်း သွားလာကြလော့။  ငါ့လက်၌ ခံရသော အကျိုး 

ဟူမူကား၊ သင်တ့ုိသည် ဝမ်းနည်းလျက် အိပ်ရကြလိမ့်မည်။  

(ဟေရှာယအ နာဂတ္တိကျမ်း ၅၈း၁၀-၁၁) 

 

ကုိယ်ကျိူးမရှာဘဲ အခြားသူတ့ုိအတွက် 

အမုှဆောင်ရွက်လုိသော သဘောသည် အကျင့် စာရိတ္တ 

တည်တ့ံခိုင်ခံ့ တုိးပွား၍ သခင်ခရစ်တော်၏ အကျင့်က့ဲသို့ 

နှစ်သက်ဖွယ်ဖြစ်စေလျက် ၎င်းသဘောမျုိးရှိသူအား ငြိမ်သက် 

ခြင်းနှင့် ဝမ်းမြောက်ခြင်းကုိ ပေး၏။ 

မြင့်မြတ်သောအရာကုိ တောင့်တသော စိတ်သည် 

တုိးပွားလာ၏။ ပျင်းရိခြင်း(သို့မဟုတ်) ကုိယ်ကျိုးရှာခြင်းသဘော 

များမရှိ။ ခရစ်ယာန်အကျင့်သီလများကုိ 

ထိုသို့ကျင့်သောသူတ့ုိသည် ကြီးပွား ၍ ဘုရားသခင်အတွက် 

အမုှဆောင်ရွက်ရန် ခွန်အားနှင့်ပြည့်စံုလာ၏။ သူ သည် 

ဝိညာဉ်ရေး၌ သာ၍ ထင်ရှားသိမြင်လာ၍ ယံုကြည်ခြင်း၌ 

တည်ကြည် တုိးပွားခြင်းရှိလျက် ဆုတောင်းခြင်းအမုှ၌ 

ခွန်အားတန်ခိုးသာ၍ တုိးပွားလိမ့် မည်။ မိမိတ့ုိ၏စိတ်ကူးထဲ၌ 

လုှပ်ရှားလျက်ရှိသော ဘုရားသခင်၏ဝိညာဉ် တော်သည် 

လူအား ဘုရားသခင်နှင့် ဆက်ဆံရာ၌ 

သန့်ရှင်းသောညီညွတ်ခြင်း ကုိ ဖြစ်စေ၏။ 

သူတစ်ပါး၏ကောင်းကျိုးအတွက် ကုိယ်ကျိုးမငဲ့ဘဲ ထိုသို့ကြိုး 

စားဆောင်ရွက်သောသူတ့ုိသည် အမှန်အားဖြင့် မိမိကုိယ်တုိင် 

ကယ်တင်ခြင်း ခံစားရဖ့ုိ သေချာပေသည်။ 

 

(၈) သန့်ရှင်းသောဝိညာဉ်တော် ကောင်းကြီးပေးခြင်း အားဖြင့် 

အဘယ်လုပ်ဆောင်ချက်နှစ်ခုက ကျွနု်ပ်တ့ုိ၏ အကြီးမားဆုံး 

ဝိညာဉ်ရေးကို ကြီးထွားစေမည်နည်း။ 

 

လှွတ်ခြင်းနှင့် စပ်ဆုိင်၍စုံလင်သောတရား၌ စေ့စေ့ကြည့်ရှု၍ 

တည်ကြည် သောသူမူကား၊ တရားနာ၍ 

မေ့လျော့သောသူမဟုတ်၊ အကျင့်ကျင့်သော သူဖြစ်သဖြင့်၊ 

မိမိကျင့်သောအကျင့်၌ မင္်ဂလာရှိသောသူဖြစ်၏။  (ရှင်ယာ 

ကုပ်ဩဝါဒစာ ၁း၂၅) 

 

ကျေးဇူးတော်၌ ကြီးပွားဖ့ုိရန် 

တစ်ခုတည်းသောနည်းလမ်းကား၊ ကျွန်ုပ်တ့ုိအပေါ်၌ 

သခင်ခရစ်တော်က ချပေးထားတော်မူသော အလုပ်ကုိ 



ကုိယ်ကျိုးမငဲ့ဘဲ ဆောင်ရွက်ခြင်းသာဖြစ်သည်။ 

ကျွန်ုပ်တ့ုိပေးနိုင်သော အကူ အညီကုိ လုိနေသောသူတ့ုိအား 

မစ၍ ကောင်းကျိုးပေးရာ၌ မိမိတ့ုိအစွမ်း သတ္တိရှိသမျှ 

ဆောင်ရွက်ခြင်းကုိ ဆုိလုိသည်။ လေ့ကျင့်ခြင်းအားဖြင့် ခွန်အား 

ကုိရရှိ။ အသက်ရှင်ရေးသည် လုှပ်ရှားမုှအပေါ်၌တည်၏၊၊  

ကျေးဇူးတော်အား ဖြင့် သက်ရောက်လာသော 

ကောင်းချီးမင်္ဂလာ များကုိသာ ခံယူနေလျက် 

သခင်ခရစ်တော်အတွက် ဘာမှမလုပ်ဘဲနေခြင်း အားဖြင့် 

ခရစ်ယာန်အသက်တာ၌ တည်နေရသောသူတ့ုိသည် 

အလုပ်မလုပ် ဘဲ အစားအသောက်ကုိသာ 

သုံးဆောင်နေခြင်းဖြင့် အသက်ရှင်နေရန် ကြိုး 

စားနေကြပေသည်။ သဘာဝလောကမှာနည်းတူ 

ဝိညာဉ်လောက၌လည်း ဤ သို့သောအခြေအနေသည် 

အစဉ်သဖြင့် ဆုတ်ယုတ်ပျက်စီးယုိးယွင်းခြင်းကုိ ဖြစ်စေသည်။ 

မိမိ၏ကုိယ် လက်အင္်ဂါများကုိ လုှပ်ရှားစေဖ့ုိမပြုလုပ်သောသူ 

သည် အဆံုး၌ ၎င်းတ့ုိကုိ အသုံးပြုရန် 

ခွန်အားမရှိဘဲနေလိမ့်မည်။ ထိုနည်း အားဖြင့် 

ဘုရားသခင်ချပေးတော်မူသောခွန်အားတန်ခိုးများကုိ အသုံးမပြု 

သောသူသည် သခင်ခရစ်တော်၌ ကြီပွားခြင်း မရှိသည်သာမက 

မိမိရရှိထား ပြီးသောခွန်အားကုိပင် ဆံုးရှုံး၏။ 

 

(၉) ခရစ်တော်သည် သူ၏အသင်းတော်အား မည်သည့် 

တာဝန်ကို ပေးသနည်း။ 

 

သင်တ့ုိသွား၍ လူမျ ိုးတကာတ့ုိကုိ ငါ့တပည့် ဖြစ်စေလျက်၊ 

ခမည်းတော်၊ သားတော်၊ သန့်ရှင်းသော ဝိညာဉ်တော်၏နာမ၌ 

ဗတ္တိဇံကုိ ပေးကြလော့။  ငါသည် သင်တ့ုိအား ပေးသမျှသော 

ပညတ်တော်တ့ုိကုိ စောင့်ရှောက်စေခြင်း ငှါ ဆံုးမဩဝါဒပေးကြ 

လော့။  ငါသည်လည်း ကပ်ကမ္ဘာကုန်သည်တုိင် အောင် 

သင်တ့ုိနှင့်အတူ အစဉ်မပြတ် ရှိသည်ဟု တပည့်တော်တ့ုိ အား 

မိန့် တော်မူ၏။  (ရှင်မဿဲခရစ်ဝင်ကျမ်း ၂၈း၁၉-၂၀) 

 

သခင်ခရစ်တော်၏ အသင်းတော်သည် 

လူတ့ုိအားကယ်တင်ရေး အတွက် 

ဘုရားသခင်ခန့်ထားတော်မူသော ကုိယ်စားလှယ်ဖြစ်၏။ ၎င်း၏ 

တာဝန်ဝတ္တရားကား လောကသားဧဝံဂေလိတရားကုိ 

ဟောပြောခြင်းတည်း။ ၎င်းပြင် ဤတာဝန်သည် 



ခရစ်ယာန်အပေါင်းတ့ုိအပေါ်၌ တည်ရှိ၏။ လူတုိင်း သည ်

ကယ်တင်ရှင်က ခန့်အပ်တော်မူသောတာဝန်ကုိ 

မိမိတ့ုိစွမ်းအားသတ္တိ နှင့် အခွင့်အရေးရှိသမျှ ပြည့်စံုစွာ 

ဆောင်ရွက်ရကြမည်။ ကျွန်ုပ်တ့ုိအား ဖေါ်ပြတော်မူခဲ့သော 

သခင်ခရစ်တော်၏ မေတ္တာတော်သည် ကုိယ်တော်ကုိ 

မသိသောသူအပေါင်းတ့ုိအတွက် ကျွန်ုပ်တ့ုိအား 

ကြွေတင်နေသောသူဖြစ်စေ ပြီ။ ဘုရားသခင်သည် 

ကျွန်ုပ်တ့ုိအား အလင်းတရားကုိ ကျွန်ုပ်တ့ုိကုိယ်တုိင် 

အဖ့ုိသာမဟုတ်ဘဲ ထိုသူတ့ုိအပေါ်၌ 

ထွန်းတောက်စေဖ့ုိရန်လည်း ချပေးတော် မူ၏။ 

သခင်ခရစ်တော်၏ တပည့်တော်များတ့ုိသည် 

တာဝန်ဝတ္တရား၌ ထကြွလုှပ်ရှားခြင်းရှိလျှင် 

ရုပ်တုကုိးကွယ်သောအရပ်ဒေသများတွင် ယနေ့ 

ဧဝံဂေလိတရားကုိ 

ကြွေးကြော်နေသူတစ်ယောက်သာရှိသောနေရာတွင် 

ထောင်ပေါင်းများစွာရှိလိမ့်မည်။ ၎င်းပြင် မိမိတ့ုိကုိယ်တုိင် 

အမုှတော်တွင် ပါဝင်ဆောင်ရွက်နိုင်ခွင့် မရကြသောသူတ့ုိသည် 

မိမိတ့ုိ၏ပစ္စည်း၊ ရွှေငွေတ့ုိ ဖြင့်လည်းကောင်း၊ 

ထောက်ထားစာနာမုှများ၊ ဆုတောင်းခြင်းများဖြင့်လည်း ကောင်း 

အမုှတော်ကုိ ထောက်ပ့ံကူညီနုိင်ကြသေးသည်။ ၎င်းပြင် 

ခရစ်ယာန် နိုင်ငံများတွင် သာ၍စိတ်အားကြီးစွာဖြင့် 

အမုှဆောင်ရွက်နိုင်လိမ့်မည်။ 

 

(၁၀) ခရစ်ယာန်များအနေဖြင့် ခရစ်တော်အတွက် မည် 

သည့်နေရာတွင် လုပ်ဆောင်ရန် ကျွနု်ပ်တ့ုိကို ခေါ်သ နည်း။ 

 

ညီအစ်ကုိတ့ုိ၊ ခေါ်တော်မူခြင်းကျေးဇူးကုိ ခံရသောသူသည် 

အကြင်အမှုကုိ လုပ်နေ၏။  ထုိသ့ုိ ဘုရားသခင့်ရှေ့တော်၌ 

လူတုိင်းလုပ်နေစေ။  (၁ ကောရိန် သု ၇း၂၄) 

 

သခင်ခရစ်တော်အတွက် အမုှဆောင်ရွက်ရန် 

တာဝန်သည် ကျွန်ုပ် တ့ုိအပါ်၌တည်ရှိနေလျှင် ကျွန်ုပ်တ့ုိသည် 

မိမိတ့ုိအိမ်ကုိ စွန့်၍ရပ်ဝေးသို့ သွား နေစရာမလုိ။ 

အိမ်ထောင်နှင့်အသင်းတော်၌လည်းကောင်း၊ မိမိတ့ုိ၏အပေါင်း 

အဖေါ်များ၊ မိမိတ့ုိနှင့်အတူ 

အလုပ်လုပ်ကုိင်သောသူတ့ုိအထဲ၌လည်းကောင်း၊ 

ဤအမုှတော်ကုိ ကျွန်ုပ်တ့ုိ ဆောင်ရွက်နိုင်ကြသည်။ 



မြေကြီးပေါ်၌ ကျွန်ုပ်တ့ုိ၏ကယ်တင်ရှင် 

နေထိုင်သွားသောအသက် တာသည် အများအားဖြင့် နာဇမြို့ရှိ 

လက်သမားအလုပ်ရုံကလေးထဲ၌ စိတ် ရှည်စွာဖြင့် 

လုပ်ကုိင်ရသောအလုပ်ထဲမှာပင် 

အချိန်ကုန်ခဲ့ရလေ၏။ အသက် သခင်ဖြစ်တော်မူသော 

ကုိယ်တော်သည် ဆင်းရဲသားများ၊ လယ်ယာလုပ်ကုိင် 

သူများနှင့် အတူတကွ သွားလာနေထိုင်လျက်ရှိစဉ် 

ကောင်းကင်တမန်များတ့ုိ သည် 

ကုိယ်တော်လုပ်ကျွေးပြုစုကြ၏။ ထိုအခါ၌ ကုိယ်တော်ကုိ 

မည်သူမျှ အသိအမှတ်မပြု၊ မချီးမမြှောက်ကြချေ။ 

ကုိယ်တော်သည် ဖျားနာသောသူ တ့ုိကုိ ကျန်းမာစေသောအခါ 

(သို့မဟုတ်) ဂါလိလဲအိုင်တွင် လေပြင်းမုန်တုိင်း ကြောင့် 

ပုတ်ခတ်နေသောလုိှင်းများပေါ်၌ 

လမ်းလျှောက်သွားတော်မူသော အခါမှာက့ဲသို့ပင် 

ကုိယ်တော်သည် အောက်တန်းကျသောအလုပ်ကုိ လုပ် 

ဆောင်နေသောအခါမှာလည်း 

မိမိအားခွဲခန့်ပေးထားတော်မူသော အမုှတော် ကုိ 

သစ္စာနှင့်ဆောင်ရွက်လျက်ရှိတော်မူ၏။ 

ထို့အတူအသက်တာ၌ အောက် 

တန်းအကျဆံုးသောအလုပ်တာဝန်များ၊ အနိမ့်ကျဆံုးသောရာ 

ထူးဌါနများ တွင် ကျွန်ုပ်တ့ုိသည် သခင်ယေရှုနှင့်အတူ 

သွားလာလုပ်ကုိင်နိုင်ကြသည်။ 

တမန်တော်ပေါလုက၊ 

“ခေါ်တော်မူခြင်းကျေးဇူးကုိခံရသောသူ သည ်အကြင်အမုှကုိ 

လုပ်နေ၏။ ထိုသို့ ဘုရားသခင်ရှေ့တော်၌ လူတုိင်းလုပ် နေစေ” 

ဟု ပြောဆုိထား၏။ (၁ ကောရန်သု ၇း၂၄)။ 

အလုပ်အကုိင်တစ်ခုခုကုိ လုပ်ဆောင်ရသောသူသည် 

မိမိ၏အလုပ်၌ သစ္စာရှိခြင်းကြောင့် မိမိသခင်၏ ဂုဏ်သရေကုိ 

ထင်းရှားစေသောနည်းလမ်းကုိ လုိက်နာပြုလုပ်နိုင်သည်။ သူ 

သည် သခင်ခရစ်တော်၏ တပည့်တော်အစစ်ဖြစ်လျှင် 

အရာရာတုိင်း၌ မိမိ၏ ဘာသာတရားကုိ အသုံးချလျက် 

လူအများတ့ုိအား သခင်ခရစ်တော်၏သ ဘောကုိ 

ထင်ရှားစေလိမ့်မည်။ စက်မုှအလုပ်သမားသည် ဂါလိလဲပြည်၏ 

တောင်များပေါ်၌ အောက်တန်းကျသောအမုှကိစ္စတ့ုိကုိ 

ဆောင်ရွက်တော်မူခဲ့ သော ကုိယ်တော်အဖ့ုိ 

သစ္စာရှိစွာကြိုးစားလုပ်ဆောင်သော ကုိယ်စားလှယ် 

တစ်ယောက်ဖြစ်နိုင်သည်။ အခြားသောသူတ့ုိသည ်



မိမိတ့ုိ၏ကောင်းသော အကျင့်ကုိ မြင်ခြင်းဖြင့် မိမိတ့ုိ 

ဖန်ဆင်းရှင်နှင့်ရွေးနုတ်ရှင်၏ ဘုန်းတော်ကုိ 

ထင်းရှားစေကြမည်အကြောင်း 

ခရစ်တော်၏နာမကုိခံယူသောသူတ့ုိသည် မိမိတ့ုိ၏တာဝန်ကုိ 

ထမ်းဆောင်ရကြမည်။ 

 

(၁၁) ကျွနု်ပ်တ့ုိ၏အစွမ်းအစများသည် နိှမ့်ကျသည်ဟု 

ကျွနု်ပ်တ့ုိ ထင်မှတ်သော်လည်း ခရစ်တော်၏အမှုတော် 

အတွက် ထုိအစွမ်းအစများကို လေ့ကျင့်ရန် အဘယ် ကြောင့် 

အရေးကြီးသနည်း။ 

 

ငါ၌အသီးမသီးသောအခက်ရှိသမျ ှတ့ုိကုိ ခုတ်ပစ်တော်မူ၏။  

အသီးသီးသော အခက်ရှိသမျှတ့ုိကုိ သာ၍ သီးစေခြင်းငှါ 

သုတ်သင်ရှင်းလင်းတော်မူ၏။  (ရှင် ယောဟန်ခရစ်ဝင် ၁၅း၂) 

 

အခြားသောသူတ့ုိသည် မိမိတ့ုိထက်ဥစ္စာ၊ 

အရည်အချင်းတ့ုိနှင့် အ ကျိုးကျေးဇူးများကုိသာ 

လွန်ထူးကဲစွာဖြင့် ရရိှကြသောကြောင့် အများသော သူတ့ုိက 

မိမိတ့ုိ၏ဥစ္စဘဏ္ဍာများကုိ 

သခင်ခရစ်တော်၏အမုှတော်အတွက် မ ပေးမလူှနိုင်ကြပါဟု 

ဆင်ခြေပေးကြပြီ။ ထူးခြားသောအရည်အချင်းနှင့် ပြည့် 

စံုသောသူတ့ုိသာ ဘုရားသခင်၏အမုှတော်အတွက် 

မိမိတုိ၏စွမ်းအားသတ္တိ ကုိ အသုံးပြုသင့်ကြသည်ဟု အချို့က 

ထင်မှတ်ကြပြီ။ မျက်နှာရသောသူ တချို့သာ အခွင့်အရေး၊ 

ရာထူးဌာနန္တရတ့ုိကုိပေးလျက် အခြားသောသူတ့ုိအား 

အမှန်ပင်အခွင့်အရေးနှင့် ဆုကျေးဇူးတ့ုိကုိ 

ပါဝင်ခံစားခွင့်မပေးဘဲထားကြ သည်ဟု အချို့က 

ထင်မှတ်ခဲ့ကြပြီ။ သို့ရာတွင် ငွေများကုိ အပ်ပေးခြင်းခံရ သော 

ဥပမာက ဤက့ဲသို့အနက် အဓိပ္ပါယ်ဖေါ်ပြသည် မဟုတ်။ 

အိမ်ရှင်သည် မိမိ၏ငယ်သားများကုိခေါ်၍ အသီးသီးတ့ုိ 

ဆုိင်ရာအလုပ်ကုိ အပ်ပေး၏။ 

 

(၁၂) ကျွနု်ပ်တ့ုိနှလုံးသားသည် ဘုရားသခင်အတွက် ချစ် 

ခြင်းမေတ္တာဖြင့် ပြည့်သောအခါ အသက်တာ၏နိှမ့်ကျ 

သောအလုပ်များကို ကျွနု်ပ်တ့ုိ မည်ကဲ့သို့ ချဉ်းကပ်မည် နည်း။ 

လူတ့ုိ၏စိတ်ကုိနူးညွတ်စေသောသူက့ဲသ့ုိ မျက်မှောက်၌သာ 

နားထောင်သည် မဟုတ်၊ ခရစ်တော်၏ ကျွန်က့ဲသ့ုိ 



စေတနာစိတ်နှင့် ဘုရားသခင်၏ အလုိ တော်ကုိ စောင့်၍၊ 

လူ၏အစေကုိသာ ခံသက့ဲသ့ုိမဟုတ်၊ သခင်ဘုရား၏ အစေကုိ 

ခံသက့ဲသ့ုိ ကြည်ညိုသော သဘောနှင့် အစေကုိခံကြလော့။  

(ဧဖက် ဩဝါဒစာ ၆း၆-၇) 

 

 ကျွန်ုပ်တ့ုိသည် “ဘုရားသခင်၏အမုှတော်ကုိ 

ဆောင်ရွက်သက့ဲသို့” (ကောလောသဲ ၃း၂၃) 

အသက်တာ၏အောက်တန်းအကျဆံုးသော အလုပ် 

တာဝန်တ့ုိကုိ မေတ္တာစိတ်တ့ုိနှင့် ဆောင်ရွက်ကြရမည်။ 

ဘုရားသခင်၏ မေတ္တာတော်သည်စိတ်နှလံုးထဲ၌တည်ရှိလျှင် 

အသက်တာ၌ ၎င်းကုိ ထင်ရှား စေလိမ့်မည်။ 

သခင်ခရစ်တော်၏မှွေးကြိုင်သောရန့ံသည် ကျွန်ုပ်တ့ုိကုိ လှွမ်း 

မုိး၍ ကျွန်ုပ်တ့ုိသြဇာအာဏာသည ်သူတစ်ပါးကုိ ချီးမြှင့်လျက် 

ကောင်းချီး ပေးလိမ့်မည်။ 

 

(၁၃) ဘုရားသခင်နှင့် ကျွနု်ပ်တ့ုိ၏ မိတ်သဟာယဆက် 

နွယ်မှုသည် မှန်ကန်လျှင် အရာခပ်သိမ်း၌ ကျွနု်ပ်တ့ုိ၏ 

စိတ်လှုံ့ဆော်မှုသည် အဘယ်သို့ ဖြစ်လိမ့်မည်နည်း။ 

 

လူ၏အမှုကုိသာ ဆောင်ရွက်သက့ဲသ့ုိမဟုတ်၊ သခင်ဘုရား၏ 

အမှုတော်ကုိ ဆောင်ရွက်သက့ဲသ့ုိ၊ ပြုလေသမျှတ့ုိ၌ 

စေတနာစိတ်နှင့် ပြုကြလော့။  (ကော လောသဲဩဝါဒစာ ၃း၂၃) 

 

သင်သည် ဘုရားသခင်၏အမုှတော်ကုိ မဆောင်ရွက်မီ 

ကြီးကျယ် သောအခွင့်အရေး(သို့မဟုတ်)ထူးကဲသာ 

လွန်သောစွမ်းအားသတ္တိများကုိ ရရိှသည်တုိင်အောင် 

စောင့်ဆုိင်းနေဖ့ုိမလုိ။ လောကသည် သင့်အား အဘယ် က့ဲသို့ 

ထင်မှတ်လိမ့်မည်နည်းဟု စဉ်းစားဆင်ခြင် နေဖ့ုိမသင့်။ 

သင်၏နေ့စဉ် အသက်တာ၌ သင်၏ယံုကြည်ခြင်းသည် 

သန့်ရှင်းဖြူစင်၍ ဟုတ်မှန်တည် ကြည်ကြောင်း 

သက်သေထင်ရှားလျက် သင်သည် အခြားသူတ့ုိအား ကောင်း 

ကျိုးပေးကြောင်းကုိ သူတ့ုိက အထင်အရှားသိကြလျှင် 

သင်၏ကြိုးပမ်းမုှ သည် လံုးလံုးမဆံုးရှုံးချေ။ 

 

(၁၄) ယံုကြည်ခြင်းအသက်တာနှင့်သူတပါးအားဝေငှခြင်း 

အသက်တာမှ အကျုိးရလဒ်ကား အဘယ်နည်း။ 



အနည်းငယ်သောမျ ိုးစေ့ကုိကြဲသောသူသည် 

စပါးအနည်းငယ်သာရိတ်ရ မည်။  များစွာကြဲသောသူသည် 

များစွာရိတ်ရမည်ဟု မှတ်ကြလော့။  (၂ ကောရိန်သု ၉း၆) 

 

 သခင်ယေရှု၏ အောက်တန်းအကျအဆံုးနှင့် 

အဆင်းရဲဆံုးသော တပည့် တော်သည် အခြားသူတ့ုိအတွက် 

ကောင်းချီးမင်္ဂလာတစ်ခု ဖြစ်နိုင်သည်။ သူ တ့ုိသည် 

ထူးခြားသောအလုပ်တစ်ခုခုကုိ ပြုလုပ်နေသည်ကုိ မသိမြင်ဘဲ 

နေ လိမ့်မည်။ သို့ရာတွင် မထင်ရှားသောမိမိတ့ုိ၏သြဇာအားဖြင့် 
သူတ့ုိသည် သာ ၍ ကျယ်ပြန့်နက်ရှိုင်းသော 

ကောင်းချီးမင်္ဂလာလုိှင်းများကုိ အစပြုဖြစ်ပေါ် စေကြလိမ့်မည်။ 

၎င်းပြင် နောက်ဆံုးဆုလာဘ်များကုိ ချပေးသောအချိန်တုိင် 

အောင ်သူတ့ုိပြုသောအမုှ၏ အကျိုးကျေးဇူးများကုိ 

မသိဘဲနေကြလိမ့်မည်။ သူတ့ုိသည် 

ကြီးကျယ်သောအမုှတစ်စံုတစ်ခုကုိ ပြုလုပ်နေကြကြောင်း မသိ 

မမြင်ကြချေ။ သူတ့ုိသည် အောင်မြင်မုှအတွက် 

မိမိတ့ုိကုိယ်တုိင်၌ စုိးရိမ်ပူပန် ဖ့ုိ မလုိ။ သူတ့ုိသည် 

ရှေ့သို့ငြိမ်သက်စွာတုိးတက်သွား၍ ဘုရားသခင်၏ စီမံ 

ခန့်ခွဲထားသောအလုပ်ကုိ 

သစ္စာနှင့်ဆောင်ရွက်ရန်သာရှိပေသည်။ ၎င်းပြင် သူ 

တ့ုိ၏အသက်တာသည် အချည်းအနီှးမဖြစ်ရချေ။ 

သူတ့ုိ၏ဝိညာဉ်သည် သ ခင်ခရစ်တော်၏ပံုသဏ္ဍာန်နှင့် 

တဖြည်းဖြည်းတုိး၍ တူညီလာလိမ့်မည်။ သူတ့ုိ သည် 

ဤအသက်တာ၌ ဘုရားသခင်နှင့်အတူ 

လုပ်ဖေါ်ဆောင်ဖက်များဖြစ်ကြ သဖြင့် နောင်လာလတ္တံသော 

အသက်တာကာလ၌ သာ၍မြင့်မြတ်သော အ လုပ်နှင့် 

သင့်လျော်၍ မကုန်မခန်းနိုင်သော စည်းစိမ်ချမ်းသာကုိ 

ခံစားရလိမ့် မည်။ 

 

လုိအပ်နေသောလူသားများကုိ ဖြည့်ဆည်းပေးရန် 

ကောင်းကင်ဘံုအသရေ ကုိ လောက၌ထားခဲ့ခြင်းအတွက် 

သခင်ယေရှုအား ကျွန်ုပ်ကျေးဇူးတင်ပါ သည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
 
ခရစ်တော်၏ ဧဝံဂေလိပုံသက်သေနောက်ကုိ 

လျှောက်လုိက်နိုင်ရန် - ပထမ- လူများနှင့် 



ပေါင်းသင်းဆက်ဆံပြီး သူတ့ုိနှင့် မိတ်ဆွေဖြစ်ရန်၊ ဒုတိယ- 

သူတ့ုိ ၏လုိအပ်မှုများအတွက် ကြင်နာသနားမှုကုိ ပြသပြီး 

သူတ့ုိ၏ယံုကြည်မှုကုိ ရယူရန်၊ တတိယ- ထ့ုိနောက် ဧဝံဂေလိ 

သတင်းကောင်းကုိ သူတ့ုိအား ပြော ပြရန် 

သန့်ရှင်းသောဝိညာဉ်တော်သည် ကျွန်ုပ်ကုိ 

လမ်းပြပါမည်အကြောင်း ကျွန်ုပ်ဆုတောင်းပါသည်။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

အကြွယ်ဝဆံုးဝိညာဉ်ကောင်းကြီးများနှင့် 

ဝိညာဉ်ကြီးထွားခြင်းသည် အခြား သူများအား 

အမှုတော်ဆောင်သောသူများဆီသ့ုိ ရောက်လာမည်ဖြစ်ကြောင်း 

ကျွန်ုပ် သိမြင်လာသည်။  ကျွန်ုပ်၏အသက်တာကုိ 

ဘုရားသခင်၏အမှုတော် သ့ုိ ဆက်ကပ်အပ်နှံပါသည်။  

အခြားသူများအတွက် အမှုတော်ဆောင်ခြင်းသ့ုိ ကျွန်ုပ်ကုိ 

လမ်းပြပါမည်အကြောင်း ကျွန်ုပ်ဆုတောင်းပါသည်။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________

သင်ခန်းစာ ၁၁ 

မြတ်စွာဘုရားကို သိကျွမ်းခြင်းပညာ 

 

(၁) ဘုရားသခင်နှင့် ၎င်း၏အံ့ဖွယ်ဘုန်းတော်ကို အမြဲအ 

စဉ်မပြတ်ဖွင့်ပြနေသော အရင်းအမြစ်သည် အဘယ် နည်း။ 

 

မိုဃ်းကောင်းကင်သည် ဘုရားသခင်၏ ဘုန်း 

အသရေတော်ကုိ ကြားပြော၍၊ မိုဃ်းမျက်နှာကြက်သည် 

လက်တော်နှင့်လုပ်သောအရာများကုိပြသ၏။  

(ဆာလံကျမ်း ၁၉း၁) 
 

ဘုရားသခင်သည် မိမိကုိယ်တော်တုိင်အကြောင်းကုိ 

ကျွန်ုပ်တ့ုိအား ထင်းရှားစေရန်သော်လည်းကောင်း၊ 

ကျွန်ုပ်တ့ုိအား ကုိယ်တော်တုိင်နှင့် ဆက် 

ဆံမိတ်သဟာယဖ့ဲွစေရန်သော်လည်းကောင်း၊ 

ရှာကြံနေတော်မူသော နည်း လမ်းပေါင်းများစွာရှိပေသည်။ 

သဘာဝလောကသည် ကျွန်ုပ်တ့ုိအားမရပ် မနားဘဲ 

အာရုံငါးပါးအားဖြင့်ဖေါ်ပြလျက်ရှိ၏။ 

ပွင့်လင်းသောစိတ်နှလံုးသည် ဘုရားသခင်၏လက်တော်နှင့် 

ပြုပြင်သောအရာများအားဖြင့် ထင်ရှားသော မေတ္တာတော်နှင့် 

ဘုန်းတော်အကြောင်းတ့ုိကုိ စဲွမြဲစွာမှတ်မိသတိရလိမ့်မည်။ 

သဘာဝ၏အရာဝတ္ထုများအားဖြင့် ဘုရားသခင်နှင့် 



ဆက်သွယ်ရင်းနှီးရခြင်း အမုှကုိ အသင့်ရှိသော နားဖြင့် 

ကြားသိနားလည်နိုင်၏။ စိမ်းလန်းသောလယ် ပြင်များ၊ 

မြင့်မားသောသစ်ပင်ကြီးများ၊ အဖူးအပွင့် များ၊ 

လွင့်သွားသောမုိး တိမ်များ၊ ကျဆင်းသောမုိးရေများ၊ 

မရပ်မနားစီး၍အသံမြည်နေသောချောင်း၊ 

ကောင်ကင်၏ဘုန်းတော်များတ့ုိသည် 

ကျွန်ုပ်၏စိတ်နှလံုးများအား ဘုရားသ ခင်အကြောင်းကုိ 

ကြားပြောလျက် အရာခပ်သိမ်းတ့ုိကုိ ဖန်ဆင်းတော်မူသော 

အရှင်နှင့် အကျွမ်းဝင်ရန် ကျွန်ုပ်တ့ုိအားခေါ်ဖိတ်လျက်ရှိ၏၊  

ကျွန်ုပ်တ့ုိကယ်တင်ရှင်သည် 

မိမိ၏အဖုိးထိုက်သောသင်ခန်းစာများ ကုိ 

သဘာဝ၏အရာများနှင့်တဲွ၍ သွန်သင်တော်မူ၏။ 

လူတ့ုိ၏မုှရေးကိစ္စများ ကြောင့် စုိးရိမ်ပူပန်းခြင်းနှင့် 

ပြည့်ဝသောအသက်တာ၌ပင် ကုိယ်တော်၏သင် ခန်းစာများကုိ 

မကြာခဏ မှတ်မိသတိရစေမည်အကြောင်း၊ သစ်ပင်များ၊ ငှက် 

များ၊ လွင်ပြင်များတွင်ရှိပန်းပင်များ၊ တောတောင်များ၊ 

ရေကန်၊ရေအိုင်များ၊ လှပတင့်တယ်သော 

ကောင်းကင်တန်ဆာများနှင့်တကွ နေ့စဉ်အသက်တာ၏ 

အဖြစ်အပျက်အတွေ့အကြုံများ၊ 

ပတ်ဝန်းကျင်အမုှအခင်းများတ့ုိသည် သမ္မာ တရားနှင့် 

ဆက်သွယ်လျက်ရှိ၏။  

ဘုရားသခင် 

စီမံတော်မူသောအမုှအရာ၌လည်းကောင်း၊ ကျွနု်ပ်တ့ုိ 

၏လောကီအိမ်များတွင် ပြင်ဆင်ထားသည့်ရုိးသား၍ 

ဆိတ်ငြိမ်သော တင့် တယ်လှပခြင်း၌လည်းကောင်း 

ဘုရားသခင်၏သားသမီတ့ုိအားစိတ်ဝင်စား 

နှစ်သက်အားရစေခြင်းငှာ ဘုရားသခင်သည် 

အလုိရိှတော်မူ၏။ ကုိယ်တော် သည် 

လှပတင့်တယ်သောအရာများကုိ နှစ်သက်တော်မူ၍ 

အပြင်အပအား ဖြင့် 

စိတ်ကုိစဲွလမ်းစေသောအရာအပေါင်းတ့ုိတွင် 

ကုိယ်တော်သည် အကျင့် စာရိတ္ထ၏တင့်တယ်ခြင်းကုိ 

သာ၍နှစ်သက်တော်မူ၏။ ကျွနု်ပ်တ့ုိ၌ ပန်းပွင့် များ၏ 

ငြိမ်သက်သောတင့်တယ်ခြင်းက့ဲသ့ုိသော ရုိးသားခြင်းနှင့် 

ဖြူစင်ခြင်း ကုိ ဖြစ်ပွားစေခြင်းငှာ ဘုရားသခင်သည် 

အလုိရိှတော်မူ၏။ 



(၂) ကျွနု်ပ်တ့ုိ၏ရှုတ်ထွေးနေသောဘဝအသက်တာ၌ 

ဘုရားသခင် ကျွနု်ပ်တ့ုိအား စကားပြောနေခြင်းကို မည် ကဲ့သို့ 

ကြားနုိင်၊ မြင်နုိင်မည်နည်း။ 

 

ကြောက်ရွံ့တုန်လုှပ်၍ ဒုစရိုက်အပြစ်ကုိ ရှောင် ကြလော့။  

အိပ်ရာပေါ်မှာ ကုိယ်စိတ်နှလံုးနှင့် ဆွေးနွေး စဉ်းစား၍ 

တိတ်ဆိတ်ခြင်းရှိကြလော့။  (ဆာလံ ကျမ်း ၄း၄) 

 

 ကျွန်ုပ်တ့ုိသာနားထောင်ကြလျှင် 

ဘုရားသခင်ဖန်ဆင်းထားတော်မူသော အမုှအရာများတ့ုိသည် 

ကျွန်ုပ်တ့ုိအား နားထောင်ခြင်း၊ ယံုကြည်အားကုိးခြင်း တ့ုိနှင့် 

သက်ဆုိင်သော သင်ခန်းစာများကုိ သွန်သင်ပေးကြလိမ့်မည်။ 

လာဟာ ပြင်ကြီးထဲတွင် အရာမထင်သောလမ်းကြောင်း၌ 

စီမံခန့်ခွဲထားသောခရီလမ်း ကုိ 

ကာလအဆက်ဆက်လျှောက်လုိက်နေကြသော 

ကြယ်နက္ခတ်တာရာများ မှ အသေးဆံုးသောအဏုမြူ 

တုိင်အောင် သဘာဝ၏အရာဝတ္ထုများတ့ုိသည် 

ဖန်ဆင်းရှင်၏အလုိတော်ကုိလုိက်နာကြ၏။ 

 

(၃) ဘုရားသခင်သည် ၎င်း၏ဖန်ဆင်းခြင်းအားလုံးအ တွက် 

မိမိ၏သနားဂရုဏာကို မည်ကဲ့သို့ ဖွင့်ပြသနည်း။ 

 

စာငှက်နှစ်ကောင်ကုိ အဿရိတပြား အဘုိးနှင့် 

ဝယ်ရသည်မဟုတ်လော။  သင်တ့ုိအဘ အခွင့်မရှိလျ ှင် 

ထုိစာငှက်တကောင်မျ ှ မြေသ့ုိမကျရ။  သင်တ့ုိ 

ဆံပင်သည်လည်း အကုန်အစင် ရေတွက်လျက်ရှိ၏။  

(ရှင်မဿဲခရစ်ဝင် ကျမ်း ၁၀း၂၉၊ ၃၀) 

 

 ၎င်းပြင် ဘုရားသခင်သည် 

အရာခပ်သိမ်းကုိကြည့်ရှုပြုစုတော်မူ၍ ဖန် 

ဆင်းထားတော်မူသမျှတ့ုိကုိ အစဉ်ထောက်မ ထားတော်မူ၏။ 

အလွန်အ ကျယ်ပြန့်သော စကြဝဠာကြီးတစ်ဝန်းလံုးတွင်ရှိ 

မရေမတွက်နိုင်သော ကမ္ဘာများတ့ုိကုိ 

ဆဲွကုိင်ထားတော်မူသောအရှင်သည် ကြောက်ရွံ့ခြင်းမရှိဘဲ 

ရိုးသားသောသီချင်းကုိ ဆုိသောငှက်ကလေးကုိပင် 

တစ်ချိန်တည်း၌ စောင့် ရှောက် ကျွေးမွေးတော်မူ၏။ 

သူတ့ုိသည် ဆုတောင်းသောအခါမှာက့ဲသို့ မိမိ 



တ့ုိ၏နေ့စဉ်လုပ်ငန်းဆောင်တာကုိ 

ပြုလုပ်ရန်ထွက်သွားသောအခါ ညဉ့်၌ အိပ်ပျော်နေစဉ်အခါနှင့် 

နံနက်အိပ်ရာမှထသောအခါ ကြွယ်ဝချမ်းသာသော သူသည ်

မိမိ၏ခမ်းနားသောအိမ်ကြီး၌ စားသောက်ပဲွကျင်းပနေစဉ်အခါ 

(သို့မဟုတ်)ဆင်းရဲသူသည် အနည်းငယ်သောစားစရာကုိ 

သုံးဆောင်ရန် မိမိ သားသမီးများနှင့် အတူစံုရုံးသောအခါ 

အသီးသီးသောသူတ့ုိအား ကောင်းကင် ခမည်းတော်သည် 

ကြင်နာစောင့်ရှောက်လျက် နေတော်မူ၏။ ဘုရားသခင် 

ဂရုမစုိက်ဘဲနေသော မျက်ရည်တစ်ပေါက်မျှမရှိ၊ 

ကုိယ်တော်သတိမမူသော အပြုံးတစ်ချက်မျှမရှိ။ 

 

(၄) ကျွနု်ပ်တ့ုိသည် ဘုရားသခင်ကို ချစ်ပြီး၊ ကျွနု်ပ်တ့ုိ 

ဘဝအသက်တာတစ်ခုလုံးကို ဘုရားသခင်၏လက်တော် ထဲသို့ 

ပုံအပ်နံှလျှင် မည်သည့်လုံခြုံမှု ရရှိသနည်း။ 

 

ဘုရားသခင်ကုိ ချစ်သောသူတည်းဟူသော 

ကြံစည်တော်မူခြင်းအတုိင်း ခေါ  ်တော်မူသောသူတ့ုိ၏ အကျိုးကုိ 

ခပ်သိမ်းသောအရာတ့ုိသည် တညီတညွတ် တည်း 

ပြုစုကြသည်ကုိ ငါတ့ုိသိကြ၏။  (ရောမဩဝါဒစာ ၈း၂၈) 

 

ကျွနု်ပ်တ့ုိကသာ ဤအချက်ကုိ 

လုံးလံုးယံုကြည်လျှင် မဖြစ်သင့် 

သောစုိးရိမ်ကြောင့်ကြခြင်းအပေါင်းတ့ုိသည် 

ကွယ်ပျောက်သွားကြလိမ့်မည်။ 

ကျွနု်ပ်တ့ုိ၏အသက်တာများသည် 

ယခုက့ဲသ့ုိစိတ်ပျက်ခြင်းအမုှများနှင့် ပြည့် 

ဝနေလိမ့်မည်မဟုတ်။ အကြောင်းမူကား 

စုိးရိမ်ပူပန်းခြင်းအမျုိးစံုတ့ုိအားဖြင့် ရုှပ်ထွေးခြင်းဖြစ် 

တော်မမူသော( သ့ုိမဟုတ်) သူတ့ုိ၏ဝန်ထုပ်များအားဖြင့် 

လွှမ်းမုိးသွားတော်မမူ ဘုရားသခင်၏လက်တော်ထဲ၌ 

ကြီးသည်ဖြစ်စေ၊ ငယ် သည်ဖြစ်စေ 

အရာခပ်သိမ်းတ့ုိသည်တည်ရိှနေကြ၏။ ထိုအခါ 

ကျွနု်ပ်တ့ုိသည် ဝိညာဉ်ငြိမ်သက်ခြင်းအခွင့်ကုိ 

ခံစားရကြလိမ့်မည်။ အများသောသူတ့ုိသည် ကြာမြင့်စွာ 

ထိုအခွင့်ကုိမရရိှ ဘဲနေခဲ့ကြပြီ။  



(၅) ကျွနု်ပ်တ့ုိ တွေးခေါ်စဉ်းစားနုိင်သည်ထက် ပို၍ ဘုန်း 

အသရေနှင့်တောက်ပသော မိမိရွေးနုှတ်ကယ်တင်ထား သည့် 

သား၊ သမီးများ၏အကျုိးအလို့ငှါ “အရာခပ်သိမ်း” ကို 

ဘုရားသခင် ဘာလုပ်ပေးမည်နည်း။ 

 

ပလ္လင်တော်ပေါ်မှာ ထုိင်တော်မူသောသူက လည်း၊ ငါသည် 

ခပ်သိမ်းသော အရာတ့ုိကုိ အသစ် ဖန်ဆင်းသည်ဟု 

မိန့်တော်မူ၏။  တဖန် တံု၊ ရေးထား လော့။  ဤစကားသည် 

သစ္စာစကား၊ ဟုတ်မှန်သော စကားဖြစ်၏ ဟူ၍၎င်း၊ 

(ဗျာဒိတ်ကျမ်း ၂၁း၅) 

 

ကမ္ဘာမြေကြီး၏နှစ်သက်ဖွယ်သော 

လှပတင့်တယ်ခြင်းအကြောင်း ကုိ သင်၏အာရုံငါးပါးအားဖြင့် 

သိရှိရသောအခါ နောင်ကာလ၏ ဖြစ်ပေါ် လာမည့်အပြစ်ကြောင့် 

ယုိယွင်းပျက်စီးခြင်းနှင့် သေခြင်းတ့ုိသည် မရှိရာ။ ၎င်း ပြင် 

သဘာဝမျက်နှာပေါ်တွင် ကျိန်းခြင်းအရိပ်အရောင်များကုိ 

မတွေ့ရတော့ ချေ။ ကယ်တင်ခြင်းခံရမည့် 

သူတ့ုိနေစရာအရပ်ကုိ စိတ်ကူးဖြင့် တွေးကြည့် ကြပါ။ 

သင်၏စိတ်ထဲ၌ အကောင်းတွေးနုိင်သည် ထက်ထိုအရပ်၏ 

ဘုန်းစည်း စိမ်သည် သာ၍ ခမ်းနားထွန်းတောက်လိမ့်မည်။ 

သဘာဝတွင် ဘုရားသခင်ချ ပေးတော်မူသည့်အမျုိးမျုိးသော 

လက်ဆောင်များ၌ ကျွန်ုပ်တို့သည် ဘုရား သခင်၏ 

ဘုန်းတော်ရောင်ခြည်ကို အမိှန်ဆံုး အခြေအနေ၌ သာမြင်ရကြသေး 

၏။ ကျမ်းစာ၌ ဤကဲ့သို့ရေးသားထား၏။ 

“ဘုရားသခင်ကိုချစ်သော လူတို့ အဖ့ုိအလိုငှာ 

ဘုရားသခင်ပြင်ဆင်တော်မူသောအရာတို့ လူမျက်စိဖြင့်မမြင်၊ 

နားဖြင့်မကြား၊ စိတ်နှလုံးဖြင့်မကြံစည်သေး။” (၁ကောရန်သ ု၂း၉)။ 

လင်္ကာဆရာနှင့်သဘာဝလေ့လာသူတ့ုိသည် 

သဘာဝအကြောင်း များစွာ ရေးသားဖေါ်ပြထားကြသည်။ 

သို့ရာတွင် မိမိခမည်းတော်၏ လက် 

တော်နှင့်ပြုပြင်တော်မူသောအရာများကုိ မှတ်မိသတိရ၍ 

ပန်းပွင့်များ၊ သစ် ပင်ကလေးများနှင့် သစ်ပင်ကြီးများတွင် 

ကုိယ်တော်၏မေတ္တာတော်ကုိ သိ မြင်ရကြသောကြောင့် 

ကမ္ဘာမြေကြီး၏ လှပတင့်တယ်ခြင်း၌ အထူးနှစ်သက် 

စိတ်ဝင်စားခြင်းရှိလျှက် ၎င်း၏အကျုိးကုိခံစားရသူသည် 

ခရစ်ယာန်ဖြစ် သည်။ တောင်နှင့်လွင်ပြင်၊ မြစ်နှင့်ပင်လယ်တ့ုိကုိ 

လူအားဘုရား၏မေတ္တာ တော်ကုိ ဖေါ် 



ပြသောအရာများက့ဲသို့ သဘောမထားသောသူတစ်ယောက်မျှ၊ 

၎င်း၏ထူးခြားခြင်းအဓိပ္ပါယ်ကုိ 

လံုးလံုးနှစ်သက်စိတ်ဝင်စားခြင်းမရှိနိုင်။ 

 

(၆) ကျွနု်ပ်တ့ုိသည် ဝိညာဉ်တော်နှင့် တစ်သွေးတသံတည်း 

ရှိသောအခါ ဘုရားသခင်နှင့်ပတ်သတ်သော မည်သည့် 

သင်ခန်းစာကို ရရှိပါသနည်း။ 

 

ဖြောင့်မတ်စွာကျင့်ခြင်းနှင့် တရားသဖြင့် စီရင် ခြင်းကုိ 

နှစ်သက်တော်မူ၏။  ပထဝီမြေကြီးသည် ထာဝရ ဘုရား၏ 

ကျေးဇူးတော်နှင့် ပြည့်ဝလျက်ရှိ၏။  (ဆာလံကျမ်း ၃၃း၅) 

 

မိမိကုိယ်တုိင် ကြည့်ရုှစီမံတော်မူသောအရာများအားဖြင့် 

လည်း ကောင်း၊ စိတ်နှလံုးထဲ၌ပြုပြင်စီမံတော်မူသော 

မိမိ၏ဝိညာဉ်တော်အားဖြင့် လည်းကောင်း၊ ဘုရားသခင်သည် 

ကျွနု်ပ်တ့ုိအားစကားပြော တော်မူ၏။ 

ကျွနု်ပ်တ့ုိ၏စိတ်နှလံုးများကသာ ဝေဖန်ပုိင်းခြားသိနားလည်လုိလျှင် 

ကျွနု်ပ်တ့ုိ ၏အခြေအနေနှင့် 

ပတ်ဝန်းကျင်၏အခြေအနေများ၌လည်းကောင်း၊ ကျွနု်ပ် 

တ့ုိပတ်လည်၌ 

နေ့စဉ်ပြောင်းလဲဖြစ်ပေါ်နေသောအမုှများ၌လည်းကောင်း အ 

ဖုိးထုိက်သောသင်ခန်းစာများကုိ ကျွနု်ပ်တ့ုိ တွေ့မြင်နုိင်ကြသည်။ 

ဘုရားသခင် ၏စောင့်ရှောက်ပြုစုခြင်းအမုှများကုိ စစ်ဆေးလျက် 

ဆာလံဆရာက “ပထဝီ မြေကြီးသည် 

ထာဝရဘုရား၏ကျေးဇူးတော်နှင့်ပြည့်ဝလျက်ရိှ၏။ ” (ဆာလံ ကျမ်း 

၃၃း၅)။ “အကြင်သူသည် ပညာရိှ၏။ ထိုသူသည် ဤအမုှအရာကုိ ပြင် 

ဆင်၍ ထာဝရဘုရား၏ကရုဏာကျေးဇူးတော်ကုိနားလည်လိမ့်မည်။” 

(ဆာလံ ကျမ်း ၁ဝ၇း၄၃) ဟုဖေါ်ပြထား၏။ 

 

(၇) ရှေးဘိုးဘေးများနှင့် ပရောဖက်များ၏ ရင်ဆိုင် တွေ့ 

ကြုံရသော အကြောင်းအရာများကို အဘယ်ကြောင့် 

သမ္မာကျမ်းစာတွင် မှတ်တမ်းတင်ထားသနည်း။ 

 

ငါတ့ုိသည် ကျမ်းစာ၌ပါသောသည်းခံခြင်း၊ သက်သာခြင်း 

အကြောင်းများကုိ အမှီပြု၍ မြော်လင့်ရ သော အခွင့်ရှိစေခြင်းငှါ၊ 

ကျမ်းစာ၌ အထက်က ရေး ထားသမျှသည် ငါတ့ုိကုိ 

ဆံုးမဩဝါဒပေး၍ ရေးထားသတည်း။  (ရောမဩ ဝါဒစာ 

၁၅း၄) 



ဘုရားသခင်သည် ကျွန်ုပ်တ့ုိအား 

မိမိ၏နှုတ်ကပတ်တော် (သမ္မာ ကျမ်းစာ)ထဲမှတစ်ဆင့် 

စကားပြောတော်မူ၏။ ဤနေရာ၌ ဘုရားသခင် သဘောတော်၊ 

ဂုဏ်အင်္ဂါတော်အကြောင်း၊ လူတ့ုိနှင့်မိမိကုိယ်တော်တုိင် 

ဆက်သွယ်ပြုလုပ်တော်မူသော အမုှအရာအကြောင်းနှင့် 

ရွေးနုတ်ခြင်း အမုှ တော်ကြီးအကြောင်းတ့ုိကုိ ထင်ထင်ရှားရှား 

ကျွန်ုပ်တ့ုိအား ဖေါ်ပြထား တော် မူ၏။ 

ဤနေရာ၌ရှေးဘိုးဘေးများ၊ ပုရောဖက်များနှင့် 

အခြားသန့်ရှင်းသော ရှေးလူကြီးများတ့ုိ၏ရာဇဝင်ကုိ 

ကျွန်ုပ်တ့ုိအားထင်ရှားစွာ ဖွင့်ပြထားတော်မူ ၏။ “သူတ့ုိသည် 

ငါတ့ုိက့ဲသို့သော လောကဓံတရား၌ကျင်လည်သောသူ” 

(ယာကုပ် ၅း၁၇)။ များဖြစ်ကြ၏။ သူတ့ုိသည် ကျွန်ုပ်တ့ုိနည်းတူ 

အားလျော့ စိတ်ပျက်ဖွယ်အမုှများကုိ မည်က့ဲသို့ 

ကြိုးစာတုိက်လှန်ခဲ့ကြ၍ ကျွန်ုပ်တ့ုိ ခံရ သည်နည်းတူ 

စံုစမ်းသွေးဆောင်ခြင်းကုိ မည်က့ဲသို့ခံရလျက် ဆံုးရှုံးခဲ့ကြသော် 

လည်း ရဲရင့်သောစိတ်ရှိလာပြန်လျက် ဘုရားသခင်၏ 

ကျေးဇူးတော်အားဖြင့် အောင်မြင်လာကြကြောင်းကုိ 

ကျွန်ုပ်တ့ုိသိမြင်ရကြသည်။ ၎င်းပြင် ထိုသို့ သိမြင်လာရကြသဖြင့် 

ကျွန်ုပ်တ့ုိသည် ဖြောင့်မတ်ခြင်းတရားကုိ ရရိှရန် ကြိုး 

စားအားထုတ်ကြရာတွင် ရဲရင့်ခြင်းနှင့်ပြည့်စံုလာကြသည်။  

သူတ့ုိအား တွေ ့ကြုံစေတော်မူခဲ့သော 

အဖုိးတန်ဗဟုသုတများ အကြောင်း၊ သူတ့ုိခံစားရမည့် 

အလင်းတရား၊ မေတ္တာနှင့်ကောင်းချီးမင်္ဂလာ 

များအကြောင်း၊ သူတ့ုိအား ချပေးသောဆုကျေးဇူးအားဖြင့် 

သူတ့ုိပြုလုပ်ခဲ့ သောအလုပ်အကြောင်းတ့ုိကုိ ကျွန်ုပ်တ့ုိ 

ဖတ်ရကြသောအခါ သူတ့ုိကုိနှိုးဆော် တုိက်တွန်းသော 

သဘောသည် ကျွန်ုပ်တ့ုိ၏စိတ်နှလံုးထဲ၌ သန့်ရှင်းသော 

တုပြိုင်ခြင်းသဘောတည်းဟူ သောမီးလျှံကုိ 

တောက်လောင်စေလျက် အ ကျင့်စာရိတ္ထတွင် 

သူတ့ုိက့ဲသို့ဖြစ် လုိသောဆန္ဒ၊ သူတ့ုိနည်းတူ ဘုရားသခင် 

နှင့်အတူ သွားလာလုိသောဆန္ဒကုိ ဖြစ်ပေါ်လာစေ၏။ 
 

(၈) သမ္မာကျမ်းစာကို လေ့လာခြင်းအားဖြင့် ဖွင့်ပြထား သော 

အထူးကောင်းကြီးမင္်ဂလာနှစ်ဖြာကား အဘယ် နည်း။ 
 

ကျမ်းစာအားဖြင့် ထာဝရအသက်ကုိရမည်ဟု စိတ်ထင်နှင့် 

သင်တ့ုိသည် ကျမ်းစာကုိစေ့စေ့ကြည့်ရှု ကြ၏။  

ထုိကျမ်းစာပင်ငါ၏သက်သေဖြစ်၏။  (ရောမဩဝါဒစာ ၅း၃၉) 



 သခင်ယေရှုက ဓမ္မဟောင်းကျမ်းနှင့်ပတ်သက်၍ 

“ထိုကျမ်းစာပင် ငါ ၏သက်သေဖြစ်၏။” ဟုမိန့်တော်မူရာ၌၊ 

(ယောဟန် ၅း၃၉)။ ဓမ္မသစ်ကျမ်းက 

ကုိယ်တော်၏အကြောင်းကုိ မည်မျှလောက်သာ၍ မှန် 

ကန်စွာသက်သေခ ံလိမ့်မည်နည်း။ ကျွန်ုပ်တ့ုိသည် 

ထာဝရအသက်ကုိရအံ့သောငှာ အာရုံစူးစုိက် ကာ 

မျှော်လင့်နေကြသောရွေးနုတ်ရှင်ကား၊ ထိုကျမ်းများ၌ 

သက်သေခံထား သော ကုိယ်တော်ပင်ဖြစ်တော်မူ၏။ 

ကျမ်းစာတစ်အုပ်လံုးက ကုိယ်တော်၏ 

အကြောင်းသက်သေခံသည်မှာ မှန်ပါသည်။ 

“ဖန်ဆင်းတော်မူခြင်းနှင့်ကင်း သောအရာတစ်စံုတစ်ခုမျှမရှိ” 

(ယောဟန် ၁း၃)။ သောကြောင့် ဖန်းဆင်းခြင်း အကြောင်း 

ရေးမှတ်ထားသောပထမမှတ်တမ်းမှစ၍ “ငါသည်အလျင်အမြန် 

လာမည်” (ဗျာဒိတ်ကျမ်း ၂၂း၁၂) ဟူသော 

အဆံုးသတ်ကတိတော်တုိင်အောင် ကျွန်ုပ်တ့ုိသည် 

ကုိယ်တော်၏အလုပ်အကုိင်များအကြောင်းကုိဖတ်ရ၍ ကုိယ် 

တော်၏စကားသတံော်ကုိကြားနေကြရသည်။ သင်သည် 

ကယ်တင်ရှင်နှင့် အကျွမ်းဝင်လာလုိလျှင် 

သမ္မာကျမ်းစာတော်မြတ်ကုိသေချာစွာလေ့ကျက်ပါ။ 

 

(၉) ဘုရားသခင်အား သိကျွမ်းဖို့ရန် နုှတ်ကပတ်တရား 

တော်ကို လေ့လာခြင်းနှင့်ဆင်ခြင်တွေးတောခြင်းက 

အဘယ်ကြောင့် အရေးကြီးသနည်း။ 

 

ဝိညာဉ်သာလျှင်အသက်ရှင်စေ၏။  

ကုိယ်ကာယသည်အလျှင်မတတ်နိုင်။  ငါပြောသောစကားသည် 

ဝိညာဉ်ဖြစ်၏။  အသက်လည်းဖြစ်၏။  (ရှင်ယော ဟန် ၆း၆၃) 

 

စိတ်နှလံုးတစ်ခုလံုးကုိ 

ဘုရားသခင်၏နှုတ်ကပတ်တော်နှင့် ပြည့် ပါစေ။ ၎င်းသည် 

ပြင်းထန်သော သင်၏ငတ်မွတ်ခြင်းကုိ ပြေစေသော 

အသက်ရေဖြစ်၏။ ၎င်းသည ်

ကောင်းကင်မှလာသောအသက်မုန့်ဖြစ်၏။ သခင်ယေရှုက၊ 

“လူသား၏အသားကုိမစား၊ အသွေးကုိမသောက်လျှင် သင် တ့ုိ 

၌အသက်မရှိ” (ယော ဟန် ၆း၅၃) ဟု မိန့်တော်မူ၏။ 

တဖန်ကုိယ်တော်က မိမိကုိယ်တုိင်အကြောင်းနှင့် ပတ်သက်၍ 

“ငါပြောသောစကားသည် ဝိညာဉ် ဖြစ်၏။ 



အသက်လည်းဖြစ်၏။” (ယော ၆း၆၃)။ ဟုရှင်းလင်းစွာ 

ဖေါ်ပြထား တော်မူ၏။ ကျွန်ုပ်တ့ုိကုိ ယ်ကာယသည် 

ကျွန်ုပ်တ့ုိစားသောက်သော အဟာရ မှ ဖြစ်ပေါ်လာ၏။ 

၎င်းကာယနှင့် ဆုိင်သောမုှရေးကိစ္စနည်းတူ ဝိညာဉ်ရေး 

ကိစ္စတွင်လည်းဖြစ်ပေသည်။ ကျွန်ုပ်တ့ုိ 

ဆင်ခြင်အောက်မေ့သော အရာအ ပေါ် ၌အမီှပြု၍ 

ကျွန်ုပ်တ့ုိ၏ဝိညာဉ်ရေးသည် အစွမ်းသတ္တိနှင့်ခွန်အားကုိ ရရိှ 

လိမ့်မည်။  

 

(၁၀) ရှင်ပေါလုကဲ့သို့ သမ္မာကျမ်းစာ၏ မည်သည့်အဓိက 

ခမ်းနားခြင်းကို ကျွနု်ပ်တ့ုိ မှီဝဲဆည်းကပ်ပြီးမှ ဝေငှသင့် 

သနည်း။ 

 

အကြောင်းမူကား၊ ယေရှုခရစ်တည်းဟူသော 

လက်ဝါးကပ်တုိင်မှာ အသေခံ တော်မူသော သခင်မှတပါး၊ 

အဘယ်အရာကုိမျ ှ သင်တ့ုိတွင် ငါမသိမမှတ်ဟု ငါစိတ် 

ပြဋ္ဌာန်းခြင်းရှိ၏။  (၁ ကောရိန်သု ၂း၂) 
 

ရွေးနုတ်ခြင်းအကြောင်းသည် ကောင်းကင်တမန်များ 

စေ့စေ့ ကြည့်ရှုနားလည်လုိသောအချက်တစ်ခု ဖြစ်သည်။ 

၎င်းမကုန်ဆံုးနိုင်သော ထာဝရကာလအဆက်ဆက် 

ရွေးနုတ်ခြင်းခံရသူတ့ုိ သိကျွမ်းနားလည်သော 

အချက်နှင့်သီဆုိကြွေးကြော်နေသောအကြောင်းအရာ 

ဖြစ်လိမ့်မည်။ ၎င်း အကြောင်းကုိ ယခု သေချာစွာ 

ဆင်ခြင်လေ့လာဖ့ုိ မသင့်လျော်သလော။ 

သခင်ယေရှု၏အနန္တကရုဏာတော်နှင့်မေတ္တာတော်၊ 

၎င်းပြင် ကျွန်ုပ်တ့ုိအ တွက် 

ပြုပြင်တော်မူသောအသက်စွန့်ခြင်းအမုှကုိ 

လေးနက်ကြည်ညိုမြတ်နိုး စွာဖြင့် ဆင်ခြင်သတိရဖ့ုိ 

သင့်ပေသည်။ ကျွန်ုပ်တ့ုိကုိ ရွေးနုတ်တော်မူ၍ ကြား ဖျန်ဖြေမုှကုိ 

ပြုနေတော်မူသောအရှင်၏သဘောတော်ကုိ ကျွန်ုပ်တ့ုိသည် 

စိတ် ထဲ၌စဲွမြဲစွာ မှတ်သားလျက်နေရကြမည်။ 

မိမိ၏လူတ့ုိကုိအပြစ်မှ ကယ်နုတ် ရန် 

ကြွလာတော်မူသောအရှင်၏အမုှတော်ကုိ ကျွန်ုပ်တ့ုိသည် 

ဆင်ခြင် အောက်မေ့လျက်နေရကြမည်။ ကျွန်ုပ်တ့ုိသည် 

ကောင်းကင်နှင့်ဆုိင်သော အကြောင်းအရာကြီးများကုိ 

ထိုသို့ကြည့်ရှုဆင်ခြင်ကြသောအခါ ကျွန်ုပ်တ့ုိ 



၏ယံုကြည်ခြင်းနှင့်မေတ္တာသည် သာ၍ခိုင်ခံ့တည်မြဲလာပြီး 

ကျွန်ုပ်တ့ုိ၏ ဆု တောင်း ချက်များသည် ယံုကြည်ခြင်း၊ 

ချစ်ခြင်းတ့ုိနှင့် သာ၍ရောနှောရမည် ဖြစ်သောကြောင့် 

၎င်းတ့ုိသည် သိသာ ထင်ရှား၍ စိတ်အားတက်ဖွယ်ဖြစ်လိမ့် 

မည်။ သခင်ယေရှု၌ သာ၍ယံုကြည်ကုိးစာခြင်းနှင့် 

ကုိယ်တော်အားဖြင့် ဘုရား သခင်ထံချဉ်းကပ်သောသူတ့ုိကုိ 

ကယ်တင်ခြင်ငှာ အဆံုးတုိင်အောင်တတ်စွမ်း နိုင်တော်မူသော 

ကုိယ်တော်၏ဘုန်းတော်၌ နေ့စဉ်ကုိယ်တုိင်ခံစားရသော 

ဗဟုသုတကုိရရှိကြလိမ့်မည်။ 

 

(၁၁) ကျွနု်ပ်တ့ုိ၏အကျင့်စာရိတ္တကို ခွန်အားဖြစ်ရန် အ 

ဘယ်သြဇာလွှမ်းမိုးမှုမျုိးအပေါ်၌ ကျွနု်ပ်တ့ုိ ဆည်းကပ် ဖို့ရန် 

သမ္မာကျမ်းစာက သွန်သင်သနည်း။ 

 

ကြွင်းသေးသော စကားဟူမူကား၊ ညီအစ်ကုိတ့ုိ၊ 

သမ္မာတရားနှင့် ဆုိင်သော အကျင့်၊ လျောက်ပတ်သော 

အကျင့်၊ ဖြောင့်မတ်သောအကျင့်၊ စင်ကြယ် သောအကျင့်၊ 

သူတပါးနှစ်သက်ဘွယ်သောအကျင့်၊ ချ ီးမွမ်းဘွယ်သော 

အကျင့် ရှိသမျ ှတ့ုိကုိ၎င်း၊ ပါရမီတပါးပါး၊ ကောင်းသော 

သိတင်းတပါးပါး နှင့် ဆုိင်သောအကျင့်တ့ုိကုိ၎င်း၊ 

နှလံုးသွင်းကြလော့။  (ဖိလိပ္ပိဩဝါဒစာ ၄း၈) 

 

(၁၂) ကိုယ်တော်၏နုှတ်ကပတ်တော်နှင့် သန့်ရှင်းခြင်းကို 

တွေးတောဆင်ခြင်ခြင်းအားဖြင့် ဘုရားသခင်၏ဉာဏ် 

ပညာတော်ကို ကျွနု်ပ်တ့ုိ ရရှိသောအခါ ကျွနု်ပ်တ့ုိအပေါ်၌ ၎င်း၊ 

အခြားသူများအား သက်သေခံရာ၌၎င်း မည်သည့် 

အကျုိးသက်ရောက်မှုများကို ရရိှပါသနည်း။ 

 

ငါတ့ုိရှိသမျ ှသည် မျက်နှာဖုံးကုိဖွင့်လျက် မှန်ကုိ ကြည့်သက့ဲသ့ုိ၊ 

သခင်ဘုရား ၏ဘုန်းအသရေတော်ကုိ ကြည့်မြင်၍၊ 

ဝိညာဉ်တော်တရား၏ အရှင်သည် ရောင်ခြည်တော်ကုိ 

လှွတ်တော်မူသည့်အတုိင်း၊ ငါတ့ုိသည် ဘုန်းအသရေ တုိးပွါး၍ 

ပုံသဏ္ဌာန်တော်နှင့်အညီ ပြောင်းလဲခြင်း ရှိရကြ၏။  (၂ 

ကောရန်သု ၃း၁၈) 
 
 ကျွန်ုပ်တ့ုိသည် ကယ်တင်ရှင်၏ 

စံုလင်ခြင်းအကြောင်းများကုိ ဆင်ခြင်အောက်မေ့ကြသောအခါ 



ကုိယ်တော်၏ သန့်ရှင်းသော ပံုသဏ္ဍာန် မျိုးတွင် 

လံုးလံုးအသစ်ပြုပြင်ခြင်းခံရဖ့ုိ အလုိရှိလာကြလိမ့်မည်။ ကျွန်ုပ်တ့ုိ 

ကြည်ညိုကုိးကွယ်သောအရှင်နှင့်တူညီလာရန် 

ဝိညာဉ်၏ငတ်မွတ်ဆာလောင် ခြင်း ရှိလာလိမ့်မည် 

ကျွန်ုပ်တ့ုိသည် သခင်ခရစ်တော်၏အကြောင်းကုိ သာ၍ 

ဆင်ခြင်းစဉ်းစာလေ ကျွန်ုပ်တ့ုိသည် ကုိယ်တော်၏အကြောင်းကုိ 

သူတစ်ပါး တ့ုိအား သာ၍ ပြောပြလျက် လောကအား 

ကုိယ်တော်၏အကြောင်းကုိ သာ၍ ဖေါ်ပြလေလေဖြစ်၏။  

 

(၁၃) ဘုရားသခင်၏နုှတ်ကပတ်တရားတော်သည် မည်သူ ကို 

အလင်းပေးပြီး၊ ပညာရှိဖြစ်စေသနည်း။ 

 

ထာဝရဘုရား၏ တရားတော်သည် စုံလင်သည ်ဖြစ်၍ 

စိတ်ဝိညာဉ်ကုိ ပြုပြင် တတ်၏။  ထာဝရဘုရား၏ 

သက်သေခံတော်မူချက်သည် ဟုတ်မှန်သည် ဖြစ် ၍ 

မလိမ္မာသော သူတ့ုိကုိ လိမ္မာစေတတ်၏။  (ဆာလံကျမ်း 

၁၉း၇) 
 

ကျမ်းစာတော်မြတ်သည် 

စာပေလုိက်စားသူတ့ုိအဖ့ုိသာဖြစ်သည် မဟုတ်။ 

သာမညလူများအတွက် စီမံကြံစည်ထားတော်မူ၏။ 

ကယ်တင်ခြင်း အတွက်လုိ 

အပ်သောသမ္မာတရားကြီးများသည် နေမွန်းတည့် အချိန်က့ဲသို့ 

ထင်ရှားကြသည်း။ ၎င်းပြင် ထင်းရှားစွာ ဖေါ်ပြထားသော 

ဘုရားသခင်၏ အလုိတော်အစား မိမိဝေဖန်ချက်ကုိသာ 

လုိက်နာသောသူတ့ုိမှလဲွ၍ မည်သူ မဆုိ မှားယွင်း၍ 

လမ်းလဲွသွားလိမ့်မည်မဟုတ်။  

 

(၁၄) ဘုရားသခင်၏နုှတ်ကပတ်တရားတော်ကို မိမိကိုယ် 

မိမိသီးသန့် လေ့လာြခင်းသည် အဘယ်ကြောင့် မရှိမဖြစ် 

အရေးကြီးပါသနည်း။ 

 

သင်မူကား၊ ဝန်ခံတော်မူသောသူ၊ ရှက်ကြောက် 

စရာအကြောင်းမရှိဘဲ၊ သမ္မာတရားကုိ မှန်ကန်စွာ 

ပိုင်းခြားတတ်သော ဆရာသမားဖြစ်လျက်၊ ဘုရားသခင်ရှေ့၌ 

ကုိယ်ကုိကုိယ်ဆက်သခြင်းငှါ ကြိုးစား အားထုတ်လော့။  ( ၂ 

တိမောသေ ၂း၁၅) 



ကျမ်းစာက မည်က့ဲသ့ုိသွန်သင်သည့်အကြောင်း 

လူတစ်စံုတစ် ယောက်၏သက်သေခံချက်ကုိ 

ကျွနု်ပ်တ့ုိသည် မယူအပ်ဘဲ မိမိတ့ုိကုိယ်တုိင် သိရိှရန် 

ဘုရားသခင်၏နုှတ်ကပါဌ်တော်ကုိ လေ့ကျက်ရကြမည်။ 

ကျွနု်ပ်တ့ုိ သည် မိမိတ့ုိကုိယ်တုိင် 

စဉ်စားဆင်ခြင်ရမည့်အမုှကုိ အခြားသူတ့ုိအား ပြု 

လုပ်ခိုင်းလျှင် ကျွနု်ပ်တ့ုိ၏ခွန်အာသတ္တိများသည် 

ချ့ုိတ့ဲ၍ အရည်အချင်းများ သည် ကျ့ံုသွားလိမ့်မည်။ 

များစွာစိတ်လန်းလာစေဖ့ုိသင့်သော အကြောင်းအ 

ရာကြီးများကုိ လေ့လာမုှချွတ်ယွင်းခြင်းအားဖြင့် 

ဘုရားသခင်၏ နုှတ်ကပတ် တော်တွင် 

ရိှသည့်လေးနက်သောအနက်အဓိပ္ပါယ်ကုိ 

ဆွဲထုတ်နုိင်သော အ စွမ်းသတ္တိကုိ 

ယုတ်လျော့သွားစေလောက်အောင်စိတ်မြင့်မြတ်သောသ

တ္တိများ 

သည်သေးသိမ်သွားလိမ့်မည်။ကျမ်းချက်တစ်ခုနှင့်တစ်ခု၊ဝိ

ညာဉ်ရေးနှင့်ဆိုင်သော 

အကြောင်းအရာတစ်ချက်နှင့်တစ်ချက် နုိှင်းယှဉ်လျက် 

ကျမ်းစာတော် မြတ်၏ အကြောင်းအရာများတွင် 

တစ်ခုနှင့်တစ်ခုဆက်သွယ်မုှတ့ုိကုိ စံုစမ်း ရှာဖွေရာတွင် 

စိတ်ကုိအသံုးပြုလျှင် ၎င်းသည် ကျယ်ဝန်းလာလိမ့်မည်။ 

ကျမ်းစာကုိ လေ့ကျက်ခြင်းထက် အဘယ်အရာမျှ 

ဝေဖန်ပုိင်းခြား တတ်သောဉာဏ်ကုိ မတုိးပွားစေပါ။ 

ကျမ်းစာတော်မြတ်၏ ကျယ်ဝန်း၍ 

ဂုဏ်သရေတုိးတက်စေသော သမ္မာတရားများလောက် 

အဘယ်စာအုပ်မျှ ဆင်ခြင်ဉာဏ်ကုိ မြှင့်တင်ပေး၍ 

ဉာဏ်စွမ်းများကုိအားဖြည့်စေရန် တန်ခိုးနှင့် 

မပြည့်စံုကြချေ။ ဘုရားသခင်၏နုှတ်ကပတ်တော်ကုိ 

လေ့ကျက်သင့်သည် အတုိင်း လေ့ကျက်ကြလျှင် 

လူတ့ုိ၌ယခုကာလတွင်တွေ့နုိင်ခဲ့သည့်အမြင် 

ကျယ်သောစိတ်၊ မြင့်မြတ်သောအကျင့်စာရိတ္ထ၊ 

ခိုင်ခံ့တည်မြဲသောရည်ရွယ် 

ချက်များနှင့်ပြည့်စံုကြလိမ့်မည်။ 
 



(၁၅) ကျွနု်ပ်တ့ုိကို အကျုိးအရှိဆုံးသော ကျမ်းစာလေ့ 

လာခြင်းမျုိးသည် အဘယ်နည်း။ 
 

ကုိယ်တော်ကုိ မပြစ်မှားဘဲ နေနိုင်မည် အကြောင်း၊ 

ဗျာဒိတ်တော်ကုိ နှလံုး ထဲမှာ သုိထားပါပြီ။  (ဆာလံကျမ်း 

၁၁၉း၁၁) 
 

 သို့ရာတွင် ကျမ်းစာကုိ အလျင်အမြန်ဖတ်ရှုခြင်းအားဖြင့် 

အနည်း သာ အကျိုးခံစားရသည်။ တစ်စံုတစ်ယောက်သည် 

ကျမ်းစာတစ်အုပ်လံုးကုိ ကုန်အောင် ဖတ်နိုင်လိမ့်မည်။ 

သို့ရာတွင် သူသည် ၎င်း၏တင့်တယ်ခြင်းကုိ 

မမြင်(သို့မဟုတ်)၎င်း၏နက်နဲလျှို့ဝှက်သောအဓိပ္ပါယ်တ့ုိကုိ 

မသိနားမလည် ချေ။ ကျမ်းချက်တစ်ချက်၏ 

အနက်အဓိပ္ပါယ်သည် စိတ်ထဲ၌ထင်းရှားရှင်း လင်းလာ၍ 

ကယ်တင်ခြင်းအကြံတောန်ှင့် ၎င်း၏ဆက်သွယ်မုှသည် ထင်ရှား 

သိသာလာသည်တုိင်အောင် ၎င်းကျမ်းချက်ကုိ 

လေ့ကျက်ဖတ်ရှုခြင်းသည် သေချာသောရည်ရွယ်ချက်မရှိ။ 

အကယ်ပင် သွန်သင်သြဝါဒပေးခြင်းကုိ 

ဖတ်သွားခြင်းထက်သာ၍ အကျိုးရှိပေသည်။  

သင်၏ကျမ်းစာအုပ်ကုိ သင်နှင့် အတူတကွရှိပါစေ။ 

၎င်းပြင် သင်၌ အခွင့်သာသောအခါ ဖတ်ကြည့်ပါ။ ကျမ်း 

ချက်ကုိ သင်၏စိတ်ထဲ၌ စဲွမြဲစွာ မှတ်ထားပါ။ သင်သည ်

လမ်းလျှောက်သွားနေစဉ်ပင် ကျမ်းချက်တစ်ချက်ကုိ ဖတ်၍ 

၎င်းအကြောင်းကုိ ဆင်ခြင်တွေး တောနိုင်သည်။ ထိုနည်းအားဖြင့် 

၎င်းကုိ သင်၏စိတ်ထဲ၌ စဲွမှတ်စေနိုင်၏။ 

 

(၁၆) သမ္မာတရား၏အနက်ရှိုင်းဆုံးကို မှန်ကန်စွာ ပိုင်း ခြား 

နားလည်တတ်ရန် ကျွနု်ပ်တ့ုိသည် သမ္မာကျမ်းစာ 

လေ့လာခြင်းကို မည်ကဲ့သို့ ချဉ်းကပ်ရမည်နည်း။ 

 

ပညတ်တခုပေါ်မှာ တခု၊ တခုပေါ်မှာ တခု၊ 

တနည်းပေါ်မှာတနည်း၊ တနည်း ပေါ်မှာ တနည်း၊ သည် 

ဘက်မှာ အနည်းငယ်၊ဟုိဘက်မှာ အနည်းငယ်ရှိ ပါသည် 

တကားဟု ဆိုကြ၏။ (ဟေရှာယအနာဂတ္တိကျမ်း ၂၈း၁၀) 

 

ကျွန်ုပ်တ့ုိသည် စိတ်ပါစွာဂရုစုိက်ခြင်း၊ 

ဆုတောင်းခြင်းမရှိဘဲ လေ့ ကျက်လျှင် ပညာကုိ မရရှိနိုင်။ 



သမ္မာကျမ်းစာ၏အချို့အပုိင်းများသည် အယူ 

အဆမမှားစေနိုင်လောက်အောင် လွယ်ကူလွန်းလှပေသည်။ 

သို့ရာတွင် ရုတ် တရက် ကြည့်ရှုလုိက်ရုံဖြင့် 

အဓိပ္ပါယ်မပေါ်လွင်နိုင်သေးသော အခြားအချက် 

များရှိသေးသည်။ ကျမ်းစာတစ်ချက်ကုိ 

အခြားကျမ်းစာတစ်ချက်နှင့် နှိုင်းယှဉ် ကြည့်ရမည်။ 

သေသေချာချာစစ်ဆေးရှာဖွေစူးမ်း၍ ဆုတောင်းနှင့်ပြန် စဉ်း 

စားဆင်ခြင်ရမည်။ ဤက့ဲသို့ လေ့ကျင့်ဖတ်ရှုခြင်းသည် 

ပြန်၍အကျိုးများစွာ ဖြစ်ပေါ်လာစေမည်။ မြေကြီးမျက်နှာပြင် 

အောက်၌ ကွယ်ဝှက်နေသော အဖုိး 

တန်သတ္တုများ၏အကြောများကုိ သတ္တုတွင်းတူးသူသည် 

တွေ့ရှိရသည်နည်း တူ ဘုရားသခင်၏နုှတ်ကပတ်ကျမ်းစာကုိ 

ဝှက်ထားသောဘဏ္ဍာက့ဲသို ့ကြိုး စား၍ 

ရှာဖွေစူးစမ်းသောသူသည် သတိနှင့်မရှာသောသူတ့ုိထံမှ 

ကွယ်ဝှက်နေ သည့် 

အဖုိးအများဆံုးထိုက်တန်သောသမ္မာတရားများကုိ 

တွေ့ရှိရလိမ့်မည်။ ဝိညာဉ်တော် တုိက်တွန်းနှိုးဆော်ခြင်းဖြင့် 

ရေးသာထားသောနှုတ်ပတ်စကား များကုိ စိတ်နှလံုးထဲ၌ 

ဆင်ခြင်အောက်မေ့လျှင် ၎င်းတ့ုိသည် အသက်စမ်းရေ တွင်းမှ 

စီးဆင်သောစမ်းရေနှင့်တူကြလိမ့်မည်။   

 

(၁၇) သမ္မာကျမ်းစာကို မလေ့လာမှီ သန့်ရှင်းသောဝိညာဉ် 

တော်အလင်းပေးခြင်းအတွက် ဆုတောင်းခြင်းသည် အ 

ဘယ်ကြောင့် အရေးကြီးသနည်း။ 

 

ငါ့ကုိခေါ်လော့။  ငါထူးမည်။  ကြီးသောအရာ၊ 

သင်မသိနိုင်အောင် နက်နဲသော အရာတ့ုိကုိ ငါပြမည်။  (ယေရမိ 

၃၃း၃) 

 

ဆုမတောင်းဘဲ ဘယ်ခါမျှ ကျမ်းစာကုိ 

ဖတ်ရှုလေ့ကျက်ခြင်း မပြုရ။ ကျမ်းစာအုပ်ကုိ မဖွင့်မီ သန့်ရှင်း 

သောဝိညာဉ်တော်၏ ပြုပြင် လမ်း ပြခြင်း တန်ခိုးကုိ ရရိှရန် 

ကျွန်ုပ်တ့ုိသည် ဆုတောင်းရကြမည်။ နာသနေလ သည ်

သခင်ယေရှုထံလာသောအခါ ကယ်တင်ရှင်က၊ 

“လှည့်ဖြားခြင်းအပြစ် နှင့် 

ကင်းလွတ်သောဣသရေလလူစစ်ကုိကြည်ရှုလော့” 

ဟုမိန့်တော်မူ၏။ နာသနလကလည်း၊ 



“ကုိယ်တော်သည်အဘယ်သို့သောအားဖြင့် အကျွန်ုပ်ကုိ 

သိတော်မူသနည်း” ဟု ပြန်၍မေးလျှောက်သော်၊ 

သခင်ယေရှုက၊ “ဖိလိပ္ပု၊ ငါသည ်သင့်ကုိ မခေါ်မီ သင်သည် 

သင်္ဘောသဖန်းပင်အောက်၌ ရှိသည်ကုိ မြင်သည်” ဟု 

ပြန်၍မိန့်တော်မူ၏။ (ယောဟန် ၁း၄၇၊၄၈) သမ္မာတရားသည် 

အဘယ်အရာဖြစ်သည်ကုိ နားလည်မည်အကြောင်း 

အလင်းတရားကုိရရှိရန် ကျွန်ုပ်တ့ုိသည် 

သခင်ယေရှုကုိရှာကြလျှင် ကုိယ်တော်သည် ဆိတ်ကွယ်ရာ 

အရပ်၌ ဆုတောင်းသောကျွန်ုပ်တ့ုိကုိလည်း 

မြင်တော်မူလိမ့်မည်။ အလင်းနှင့် ပြည့်ဝသော လောကမှ 

ကောင်းကင်တမန်တ့ုိသည် ဘုရားသခင်၏ လမ်းပြ 

စောင့်ရှောက်ခြင်းကုိ 

နှိမ့်ချသောစိတ်နှလံုးဖြင့်ရှာဖွေသောသူတ့ုိနှင့်အတူ ရှိ လိမ့်မည်။ 

 

(၁၈) ဘုရားသခင်နှင့်ဆိုင်သော သမ္မာတရားကို မည်သူ 

အားဖြင့် ဖွင့်ပြသနည်း။ 

 

သမ္မာတရားနှင့်ပြည့်စုံသော ထုိဝိညာဉ်တော်သည် 

ရောက်လာသောအခါ၊ သမ္မာတရားကုိ သင်တ့ုိအား အကြွင်းမဲ့ 

သွန်သင်ပြလိမ့်မည်။  ထုိဝိညာဉ်တော် သည် 

ကုိယ်အလုိအလျောက်ဟောပြောမည်အဟုတ်။  ကြား 

သမျှတ့ုိကုိ ဟော ပြောလိမ့်မည်။  

နောင်လာလတ့ံသောအရာတ့ုိကုိလည်း သင်တ့ုိအား ဘော်ပြ 

လိမ့်မည်။  (ယောဟန် ၁၆း၁၃) 

  

သန့်ရှင်းသောဝိညာဉ်တော်သည် 

ကယ်တင်ရှင်ကုိချီးမြှောက်၍ ဘုန်းတော်ကုိ 

ထင်းရှားစေတော်မူ၏၊ သခင်ခရစ်တော်ကုိလည်းကောင်း၊ 

ကုိယ်တော်၏ဖြောင့်မတ်ခြင်းအဖြစ်၌ 

သန့်စင်ခြင်းကုိလည်းကောင်း၊ ကုိယ် တော်အားဖြင့် 

ကျွန်ုပ်တ့ုိရရှိသော ကယ်တင်ခြင်းအမုှကြီးကုိလည်းကောင်း 

ဖေါ်ပြခြင်းသည် ၎င်း၏ အလုပ်ဖြစ်သည်။ သခင်ယေရှုက၊ 

“ထိုသူသည် ငါ နှင့်ဆုိင်သောအရာကုိယူ၍ သင်တ့ုိအား 

ဖေါ်ပြလိမ့်မည်” ဟုမိန့်တော်မူ၏။ (ယောဟန် ၁၆း၁၄) 

သမ္မာတရား၏ဝိညာဉ်သာလျှင် ဘုရားသခင်၏ သမ္မာ 

တရားကုိ အကျိုးဖြစ်ထွန်းစေအောင် 

သွန်သင်တော်မူသောဆရာဖြစ်သည်။ ဘုရားသခင်သည် 



မိမိ၏သားတော်ကုိ လူသတ္တဝါတ့ုိအတွက် စွန့်တော်မူ၍ 

မိမိ၏ဝိညာဉ်တော်အား လူတ့ုိ၏ဆရာနှင့် 

အစဉ်အဆက်လမ်းပြသူအဖြစ် 

ခန့်အပ်ထားတော်မူသည့်အတွက်ကြောင့် ဘုရားသခင်သည် 

လူသတ္တဝါတ့ုိ အား 

မည်မျှလောက်ဂရုစုိက်အရေးယူရတော်မူမည်နည်း။ 

 

ခံယူခြင်း၊ စိတ်ရှည်ခြင်း၊ နှစ်သိမ့်ခြင်းနှင့် မျှော်လင့်ခြင်းကုိ 

ကုိယ်တော်၏ နှုတ်ကပတ်တော်၌ ကျွန်ုပ်တွေ့ရှိသည်။  

ကျွန်ုပ်သည် ကုိယ်တော်ကုိ မပြစ် မှားဘဲ နေနိုင်မည်အကြောင်း 

ကုိယ်တော်၏ဗျာဒိတ်တော်ကုိ ကျွန်ုပ်နှလံုးသား ထဲ၌ 

သုိထားနိုင်ရန်အတွက် နှုက်ကပတ်တရားတော်ကုိ 

လုိချင်သောဆန္ဒပြင်း ပြဖို့ရန် ကျွန်ုပ်ဆုတောင်းပါသည်။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

သန့်ရှင်းသောဝိညာဉ်တော်သည် ကျွန်ုပ်အား နှိမ့်ချသော 

နှလံုးသားကုိ ပေးသ နားရန်နှင့် ကျွန်ုပ်၏ 

သွန်သင်ပဲ့ပြင်သူဆရာဖြစ်ရန် ဆုတောင်းပါ၏။  ပညတ် 

တစ်ခုအပေါ်မှာ ပညတ်တစ်ခု ထပ်ဆင့်ပြီး သမ္မာတရားကုိ 

မှန်ကန်စွာ နား လည်နိုင်ရန်အတွက် ဉာဏ်ပညာကုိ 

ကျွန်ုပ်ဆုတောင်းပါ၏။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်ကုိ စိတ်နှလံုးအကြွင်းမဲ့၊ ကုိယ်စွမ်းရှိသမျ ှ၊ 

ဉာဏ်စွမ်းရှိသမျ ှနှင့် ရှာရန် ကျွန်ုပ်၏ပန်းတုိင်ဖြစ်ပါသည်။  

သမ္မာကျမ်းစာက သွန်းလောင်းသည့် 

ထာ၀ရအသက်လမ်း၏အလင်းတော်နောက်ကုိ 

လုိက်လျှောက်နိုင်ရန် အတွက် 

သန့်ရှင်းသောဝိညာဉ်တော်၏လမ်းပြပို့ဆောင်ခြင်းကုိ 

နားလည်ရန် သည် ကျွန်ုပ်နှလံုးသား၏ဆန္ဒဖြစ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________
_______________________________________________
_______________________________________________
_______________________________________________ 



 

 
သင်ခန်းစာ ၁၂ 

ဆုတောင်းပဌါနာပြုခြင်းအခွင့်ထူး 

 

(၁) ဆုတောင်းခြင်းအားဖြင့် ဘုရားသခင်ကို ဆက်သွယ် 

ခြင်းသည် အဘယ်ကြောင့် အရေးကြီးပါသနည်း။ 

 

တဖန်မိန့်တော်မူသည်ကား၊ သင်တ့ုိသည် ငါ့ကုိခေါ်၍ 

သွားလာကြလိမ့်မည်။  ဆုတောင်းသောအခါ သင်တ့ုိစကားကုိ 

ငါနားထောင်မည်။  (ယေရမိအနာဂတ္တိ ကျမ်း ၂၉း၁၂) 
 

သဘာဝနှင့် ဗျာဒိတ်တော်အားဖြင့်၎င်း၊ 

မိမိကိယ်တုိင်စီမံချပေး တော်မူသောအရာများအားဖြင့်၎င်း၊ 

မိမိ၏ဝိညာဉ် တော်ပြုပြင်တော်မူခြင်း အားဖြင့်၎င်း၊ 

ဘုရားသခင်သည် ကျွန်ုပ်တ့ုိအား စကားပြောတော်မူ၏။ သို့ရာ 

တွင် ဤအမုှတ့ုိဖြင့် မလံုလောက်သေးပါ။ ကျွန်ုပ်တ့ုိကလည်း 

မိမိတ့ုိ၏ စိတ် နှလံုးထဲ၌ရှိသောအရာများကုိ ဘုရားသခင်အား 

ဖွင့်ပြရကြလိမ့်မည်။ ဝိညာဉ် အသက်နှင့် အင်အားသတ္တိကုိ 

ရရိှရန် ကျွန်ုပ်တ့ုိသည် မိမိတ့ုိကောင်းကင် ခ 

မည်းတော်နှင့်အကယ်ပင် ဆက်သွယ်လျက်ရှိရမည်။ 

ကျွန်ုပ်တ့ုိ၏စိတ်များ သည် ဘုရားသခင်ကုိ စဲွလန်းနိုင်ကြသည်။ 

ကျွန်ုပ်တ့ုိသည် ဘုရားသခင်၏အမုှ တော်ကုိ၎င်း၊ 

ကရုဏာတော်တ့ုိကုိ၎င်း၊ ကောင်းကြီးမင်္ဂလာများကုိ၎င်း ဆင် 

ခြင်အောက်မေ့နိုင်ကြသည်။ သို့သော် ဤအမုှတ့ုိသည် 

ဘုရားသခင်နှင့် ပေါင်း သင်းဆက်ဆံခြင်းဖြစ်သည်ဟု 



လံုးလံုးအဓိပ္ပါယ် မသက်ဝင်ချေ။ ဘုရားသခင် နှင့် 

ပေါင်းသင်းဆက်ဆံခြင်းအခွင့်ရရှိဘို့ရန် 

ကျွန်ုပ်တ့ုိသည်မိမိတ့ုိအသက်တာ တွင် 

အကယ်ဖြစ်ပျက်သောအကြောင်းအရာ အချို့တ့ုိကုိ 

ဘုရားသခင်အား ဖြင့် ပြောပြရကြလိမ့်မည်။  

ဆုတောင်းခြင်းသည် စိတ်နှလံုးထဲ၌ရှိသောအရာတ့ုိကုိ 

မိတ်ဆွေ တဦးအား ဖွင့်ပြသက့ဲသို့ ဘုရားသခင် 

အားဖွင့်ပြခြင်းဖြစ်၏။ ကျွန်ုပ်တ့ုိသည် 

မည်က့ဲသို့သောသူများဖြစ်ကြသည်ကုိ ဘုရားသခင်အား 

သိရှိတော်မူစေဘို့မ လုိပါ။ ဘုရားသခင်ကုိ 

လက်ခံနိုင်မည့်အကြောင်း ကျွန်ုပ်တ့ုိကုိယ်ကုိ ပြုပြင် 

ပေးတော်မူဘို့သာဖြစ်သည်။ ဆုတောင်းခြင်းသည် 

ဘုရားသခင်ကုိ ကျွန်ုပ်တ့ုိ ထံသို့ မယူဆောင်ဘဲ ကျွန်ုပ်တ့ုိကုိ 

ဘုရားသခင်ထံသိုပ့ုိဆောင်၏။  

 

(၂) ကျွနု်ပ်တ့ုိသည် ဆုတောင်းခြင်း၌ ချဉ်းကပ်လာသော အခါ 

အဘယ်အရာကို လုပ်ရန် ယေရှုက ဖိတ်ခေါ်ထား သနည်း။ 

 

သင်တ့ုိကုိသတိနှင့် ကြည့်ရှုတော်မူသောကြောင့်၊ သင်တ့ုိ၌ 

စိုးရိမ်ခြင်းအမှု ရှိသမျ ှတ့ုိကုိ ကုိယ်တော်၌ အပ်နှံကြလော့။  (၁ 

ပေတရုဩဝါဒစာ ၅း၇) 

 

သခင်ယေရှုသည် မြေကြီးပေါ်၌ ရှိတော်မူစဉ်က 

မိမိ၏တပည့် တော်များအား မည်က့ဲသို့ ဆုတောင်းရမည်ကုိ 

သွန်သင်ပေးတော်မူ၏။ မိမိတ့ုိ၌ နေ့စဉ်လုိသောအရာများကုိ 

ဘုရားသခင်အား ဘော်ပြရန်နှင့် မိမိတ့ုိ 

၏စုိးရိမ်ပုှပန်ခြင်းရသမျှတ့ုိကုိ ဘုရားသခင်အပေါ်၌ချထားရန် 

ကုိယ်တော်က သူတ့ုိအားညွန်ပြတော်မူ၏။ 

သူတ့ုိ၏တောင်းလျှောက်ချက်များကုိ နား 

ညောင်းတော်မူမည်ဟု သူတ့ုိအား 

ပေးတော်မူသောဂတိတော်သည် ကျွန်ုပ်တ့ုိ တွက်လည်း 

ဖြစ်ပေသည်။  

 

(၃) ခရစ်တော် လောကတွင် သက်ရိှထင်ရှားရှိခဲ့သော   

အခါ ဆုတောင်းခြင်း၌ ခမည်းတော်ဘုရားသခင်နှင့် 

မိတ်သဟာယနှင့်ပတ်သတ်ပြီး မည်သည့် ပုံသက်သေကို 

ပေးခဲ့သနည်း။ 



နံနက်အချိန်၊ မိုဃ်းမလင်းမှီကုိယ်တော်သည် ထပြီးလျှင် 

တောအရပ်သ့ုိ ထွက်ကြွ၍ ဆုတောင်းတော် မူ၏။  

(ရှင်မာကုခရစ်ဝင်ကျမ်း ၁း၃၅) 

 

သခင်ယေရှုကုိယ်တော်တုိင်သည် လူတ့ုိနှင့်အတူ 

နေထိုင်တော်မူ စဉ်အခါက ၊မကြာခဏ 

ဆုတောင်းတော်မူတတ်၏။ ကျွန်ုပ်တ့ုိ၏ ကယ်တင် ရှင်သည် 

အလုပ်ဝတ္တရားနှင့် စံုစမ်းနှောင့်ယှက်ခြင်းကုိ 

ရင်ဆုိင်နိုင်မည်အ ကြောင်း ခွန်းအားအသစ်ကုိ 

ချပေးတော်မူရန်၊ မိမိ၏ခမည်းတော်ထံ တောင်း 

လျှောက်လျက် အသနားခံသောသူဖြစ်လာတော်မူရာတွင်၊ 

ကျွန်ုပ်တ့ုိ၌ လုိ သောအရာနှင့် အားနည်းခြင်းရှိသည်နည်းတူ 

ကုိယ်တော်၌လည်း ထပ်တူ ထပ်မျှရှိတော်မူကြောင်းပြ၏။ 

ကုိယ်တော်သည် အရာခပ်သိမ်း၌ ကျွန်ုပ်တ့ုိ 

အဘို့ပံုသက်သေဖြစ်တော်မူ၏။ “ကုိယ်တော်သည် 

ငါတ့ုိခံရသည်နည်းတူ အမျိုးမျိုးသောစံုစမ်းနှောင့်ယှက်ခြင်းကုိ 

ခံဘူးသောသူဖြစ်လျက်၊” ကျွန်ုပ်တ့ုိ 

၏အားနည်းခြင်းအမုှများတွင် 

ကျွန်ုပ်တုိ၏အစ်ကုိဖြစ်တော်မူ၏။ သို့ရာတွင် 

အပြစ်နှင့်ကင်းစင်သောအရှင်ဖြစ်သည်အလျောက် 

ဒုစရိုက်သည် ကုိယ်တော် ထံသို့ မချဉ်းကပ်နုိင်။ 

ကုိယ်တော်သည် အပြစ်နှင့်ပြည့်ဝသောလောကထဲ၌ 

ဝိညာဉ်တုိင်လှန်းခြင်းနှင့် ညှင်းဆဲခြင်းနှိပ်စက်ခြင်းတ့ုိကုိ 

ခံရပ်နိုင်တော်မူ၏။ ကုိယ်တော်၏လူဇာတိအဖြစ်သည် 

ဆုတောင်းခြင်းကုိ လုိသောအရာတခုနှင့် 

အခွင့်အရေးတခုဖြစ်စေ၏။ ကုိယ်တော်သည် 

မိမိ၏ခမည်းတော်နှင့်မိဿယ ဖ့ဲွခြင်း၌ စိတ်သက်သာခြင်းနှင့် 

ဝမ်းမြောက်ခြင်းကုိတွေ့ရှိရ၏။ ၎င်းပြင် လူ 

တ့ုိ၏ကယ်တင်ရှင်ဖြစ်တော်မူသော ဘုရားသားတော်သည် 

ဆုတောင်းဘို့ လုိကြောင်းကုိ သိရှိတော်မူလျှင်၊ 

အားနည်းအပြစ်ရှိ၍သေတတတ်သောလူ သည ်

အစဉ်စိတ်အားကြီးစွာဆုတောင်းဘို့လုိကြောင်းကုိသာ၍ 

သိသင့်သည် မဟုတ်လော။ 

 

(၄) ကျွနု်ပ်တ့ုိသည် ဆုတောင်းခြင်း၌ ဘုရားသခင်ထံ တော်သို့ 

မည်ကဲ့သို့ ချဉ်းကပ်သင့်သနည်း။ 



ထ့ုိကြောင့်၊ ငါတ့ုိသည် သနားခြင်း ကရုဏာကုိ၎င်း၊ 

တော်လျော်သောမစ ခြင်း ကျေးဇူးတော်ကုိ၎င်း 

ခံရမည်အကြောင်း၊ ရဲရင့်သောစိတ်နှင့် ကျေးဇူး 

ပလ္လင်တော်သ့ုိ တုိးဝင် ချည်းကပ်ကြကုန်အ့ံ။  

(ဟေဗြဩဲဝါဒစာ ၄း၁၆) 
 

ကျွန်ုပ်တ့ုိ၏ကောင်းကင်ခမည်းတော်သည် 

ကျွန်ုပ်တ့ုိအား ကောင်း ကြီးမင်္ဂလာများကုိ 

အပြည့်အစံုချပေးတော်မူရန် စောင်းဆုိင်းလျက် ရိှတော်မူ ၏။ 

အတုိင်းအရှည်မရှိသော မေတ္တာတော်၏စမ်းရေတွင်း၌ 

များစွာရေ သောက်ဘို့အမုှသည် 

ကျွန်ုပ်တ့ုိ၏အခွင့်အရေးဖြစ်သည်။ ကျွန်ုပ်တ့ုိသည် အ 

နည်းငယ်သာ ဆုတောင်းကြသည်မှာ အဘယ်မျှလောက် 

အံ့သြဘို့ကောင်း သလဲ။ ဘုရားသခင်၏သားသမီးတ့ုိတွင် 

အောက်အကျဆံုးသောသူ၏ ရိုးသား စွာ ဆုတောင်းချက်ကုိ 

ဘုရားသခင်သည် နားညောင်းတော်မူရန် အသင့်ရှိ၍ 

အလုိရှိတော်မူ၏။ သို့ရာတွင် ကျွန်ုပ်တ့ုိကား 

မိမိတ့ုိ၏လုိသောအရာကုိ ဘုရား သခင်အားဘော်ပြနုိင်ရန် 

စိတ်မပါကြကြောင်း များစွာထင်ရှားပေသည်။ 

အနန္တမေတ္တာနှင့်ပြည့်ဝတော်မူသော 

ဘုရားသခင်၏စိတ်နှလံုးတော်သည် လူ တ့ုိအားတသလျက်၊ 

သူတ့ုိတောင်းနိုင်၊ စဉ်းစားနိုင်သည်ထက်ပုိ၍ သူတ့ုိအား ပေးရန် 

အသင့်ရှိတော်မူသော်လည်း၊ သူတ့ုိသည် အနည်းငယ်သာ 

ဆုတောင်း ကြ၍ သူတ့ုိ၌ အနည်းငယ်သာ ယံုကြည်းခြင်း 

ရှိကြသောအခါ၊ စံုစမ်းခြင်းကုိ 

ခံနေရကြသည့်သနားစရာကောင်း၍ 

အားကုိးရာမ့ဲဖြစ်နေသောလူသတ္တဝါ တ့ုိကုိ 

ကောင်းကင်တမန်တ့ုိက မည်က့ဲသို့ 

ထင်မှတ်ရကြလိမ့်မည်နည်း။  

ကောင်းကင်တမန်တ့ုိသည် ဘုရားသခင်ရှေ့တော်၌ 

ဦးညွတ်ချ၍ အထံတော် သို့ချဉ်းကပ်ရန်နှင့် သက်ကြသည်။ 

သူတ့ုိသည် ဘုရားသခင်နှင့် ရင်းနှီးစွာ 

ဆက်ဆံပေါင်းသင်းရခြင်းအမုှကုိ မိမိတ့ုိ၏အမြတ်ဆံုးစည်းစိမ် 

က့ဲသို့ ထင်မှတ်ကြသည်။ သို့သော ်ဘုရားသခင်သာလျှင် 

ပေးနိုင်တော်မူသော အကူအညီကုိ 

များစွာလုိကြသည့်လောကသားသမီးတ့ုိကား ဘုရားသခင်၏ 

ဝိညာဉ်တော်အလင်းမရရှိ၊ 



ဘုရားသခင်ကုိယ်တော်တုိင်မိမိတ့ုိနှင့်အတူရှိခြင်း 

ကုိအလုိမရှိကြဘဲ၊ သွားလာဘို့ရန် 

စိတ်ကြေနပ်ဟန်ရှိကြပေသည်။  
 

(၅) စုံစမ်းသွေးဆောင်ခြင်းကို အောင်မြင်နုိင်ရန် အဓိက 

သော့ချက်နှစ်ခုမှာ အဘယ်နည်း။ 

 

စုံစမ်းနှောင့်ရှက်ခြင်းနှင့် ကင်းလွတ်မည်အကြောင်း 

ဆုတောင်းလျက်စောင့် နေကြလော့။  စိတ်ဝိညာဉ်ကား 

စေတနာရှိငြားသော်လည်း၊ ကုိယ်မူကား အားနည်းသည်ဟု 

ပေတရုအား မိန့်တော်မူပြီးမှ၊ (ရှင်မဿဲခရစ်ဝင် ၂၆း၄၁) 
 

ဆုတောင်းဘို့ 

သတိမပြုတတ်သောသူတ့ုိ၏ပတ်ဝန်းကျင်တွင် 

နတ်ဆုိး၏မှောင်ရိပ်သည်လှွ မ်းမုိးလျက်ရှိတတ်၏။ ရန်သူက 

လေသံဖြင့် ပြောဆုိသွေးဆောင်နေခြင်းဖြင့် သူတ့ုိသည် 

အပြစ်သွေးဆောင်ရာသို့ လုိက် ပါသွားတတ်ကြသည်။ 

ဆုတောင်းဘို့ရန် ဘုရားသခင်စီမံထားသောအခွင့် အရေးကုိ 

သူတ့ုိသည် အသုံးမချကြသောကြောင့် ဤက့ဲသို့ဖြစ်ရကြ၏။ 

ဆုတောင်းခြင်းသည် ယံုကြည်သောသူတ့ုိ၏လက်ထဲ၌ 

အနန္တတန်ခိုးရှင်၏ 

အတုိင်းအရှည်မရှိသောဥစ္စာဘဏ္ဍာများကုိ 

သိုထားရာကောင်းကင်ဘဏ္ဍာ တုိက်ကုိ ဖွင့်ရန် 

သော့ဖြစ်သောကြောင့်၊ ဘုရားသခင်၏သားသမီးတ့ုိသည် အ 

ဘယ်ကြောင့် ဆုတောင်းဘို့ရန် စိတ်ပါဝင်စားခြင်းမရှိကြသလဲ။  

မခြားမလပ် ဆုတောင်းခြင်း၊ 

ဝိရိယနှင့်စောင့်နေခြင်းမရှိလျှင်၊ ကျွန်ုပ်တ့ုိသည် တုိး၍ 

သတိမပြုပေါ့လျော့လျက် ဖြောင့်မှန်သောလမ်းမှ လဲွ 

သွားနေကြလိမ့်မည်။ ကျွန်ုပ်တ့ုိသည် 

စိတ်အားကြီးစွာတောင်းလျှောက်ခြင်း ယံုကြည်ခြင်းအားဖြင့် 

သွေးဆောင်ခြင်းကုိ တားဆီးရန်ကျေးဇူးတော်နှင့် ခွန် အားကုိ 

မရရှိနိုင်အောင်၊ ရန်သူသည် ကျွန်ုပ်တ့ုိအား 

ကရုဏာတော်ပလ္လင်သို့ ချဉ်းကပ်ရာလမ်းကုိ 

အစဉ်အမြဲပိတ်ဆ့ုိထားရန် ကြံစည်နေ၏။  
 

(၆) ဒါဝိဒ်ကဲ့သို့ ဘုရားသခင်သည် ကျွနု်ပ်တ့ုိ၏ဆုတောင်း 

ချက်များကို အဖြေပေးရန် ကျွနု်ပ်တ့ုိ၏ဝိညာဉ်ရေးရာ အ 

ခြေအနေသည် အဘယ်သို့ ဖြစ်ရမည်နည်း။ 



အုိဘုရားသခင်၊ ကုိယ်တော်သည် အကျွန်ုပ်၏ ဘုရားသခင် 

ဖြစ်တော်မူ၏။  ကုိယ်တော်ကုိ ကြိုးစား၍ ရှာပါ၏။  

ရေမရှိသွေ့ခြောက်သော လွင်ပြင်၌ အ ကျွန်ုပ်၏ဝိညာဉ်သည် 

ကုိယ်တော်ကုိ ငတ်ပါ၏။  အကျွန်ုပ်၏ ကုိယ်ခန္ဓာ 

သည်လည်း ကုိယ်တော်ကုိ လွမ်းဆွတ်ပါ၏။  (ဆာလံကျမ်း 

၆၃း၁) 
 

ဘုရားသခင်သည် ကျွန်ုပ်တ့ုိ၏ဆုတောင်းသံကုိ 

နားညောင်းတော်မူ မည်အကြောင်း 

ကျွန်ုပ်တ့ုိလုိက်နာအပ်သောစည်းကမ်းချက်အချို့ရှိပေသည်။ 

ပထမဦးဆံုးသောအချက်တခုကား၊ 

ကျွန်ုပ်တ့ုိသည်ဘုရားသခင်ထံမှမစကူညီ ခြင်းကုိ 

အလုိရှိကြကြောင်းကုိ သိနားလည်ရမည်။ ထာဝရဘုရားက 

“ရေငတ် သောသူအပေါ်မှ ရေကုိငါသွန်း 

လောင်း၍သွေ့ခြောက်သောမြေကုိ ရေလှွမ်း စေမည်” 

ဟုမိန့်တော်မူ၏။ (ဟေရှာယ၊ ၄၄း၃)ဖြောင့်မတ်ခြင်းတရားကုိ 

ဆာ ငတ်မွတ်၍ ဘုရားသခင်ကုိ တမ်းတသောသူတ့ုိသည် 

အမှန်ပင် ဝပြောခြင်းသို့ ရောက်ကြလိမ့်မည်။ စိတ်နှလံုးသည် 

ဝိညာဉ်တော်၏ပြုပြင်ခြင်းတန်းခိုးကုိ လက်ခံရမည်။ 

သို့မဟုတ်လျှင် ဘုရားသခင်၏ကောင်းကြီးမင္်ဂလာကုိ မရနိုင်။ 

 

(၇) ကျွနု်ပ်တ့ုိ၏ ဆုတောင်းခြင်းများ အဖြေရရှိရန်အ တွက် 

မည်သည့်အဆင့်သုံးဆင့်ကို ပြုလုပ်ရမည်နည်း။ 

 

တဖန်ငါဆုိသည်ကား၊ တောင်းကြလော့။  တောင်းလျှင်ရမည်။  

ရှာကြလော့။  ရှာလျှင်တွေ့မည်။  တံခါး ကုိခေါက်ကြလော့၊ 

ခေါက်လျှင်ဖွင့်မည်။  (ရှင်လု ကာခရစ်ဝင်ကျမ်း ၁၁း၉) 

 

ကျွနု်ပ်တ့ုိ၌ 

များစွာအကူအညီလိုနေသောအချက်ပင်လျှင် လံု 

လောက်သောအကြာင်းရင်းဖြစ်၍ ကျွနု်ပ်တ့ုိအတွက် 

၎င်းသည် လျောက်ပတ် သောထောက်ခံချက်ဖြစ်နေ၏။ 

သ့ုိရာတွင် ဘုရားသခင်သည် ကျွနု်ပ်တ့ုိအား 

ဤအရာများကုိ ချပေးတော်မူစေရန် ထာဝရဘုရားကုိ 

ရှာဖွေရကြမည်။ ကုိယ်တော်က၊ “တောင်းကြလော့။ 

တောင်း လျှင်ရမည်”(မဿဲ၊ ၇းရ) ဟု မိန့် တော်မူ၏။ 



၎င်းပြင် “မိမိသားတော်ရင်းကုိမနှမြောဘဲ၊ 

ငါတ့ုိရိှ သမျှအဘ့ုိ အလ့ုိငှာ စွန့်တော်မူသောသူသည် 

သားတော်နှင့်တကွခပ်သိမ်းသောအရာတ့ုိ ကုိ 

ငါတ့ုိအားမပေးဘဲ အဘယ်သ့ုိနေတော်မူမည်နည်း။” 

(ရောမ၊ ၈း၃၂) 

 

(၈) မနာခံခြင်းသည် ကျွနု်ပ်တ့ုိ၏ဆုတောင်းခြင်းများကို မည်သို့ 

ထိခိုက်နုိင်သနည်း။ 

 

တရားမနာ၊ လဲှွသွားသောသူသည် ဆုတောင်း သော်လည်း၊ 

သူ၏ပဌနာစကား သည် စက်ဆုပ်ရွံရှာဘွယ်ဖြစ်၏။  

(သုတ္တံကျမ်း ၂၈း၉) 
 

ကျွန်ုပ်တ့ုိသည် စိတ်နှလံုးထဲ၌ 

ဒုစရိုက်ကုိငဲ့ကွက်နေလျှင်၊ သိသာ ထင်ရှားသော 

အပြစ်တစံုတခုကုိ စဲွမြဲစွာပြုကျင့်နေလျှင်၊ ထာဝရဘုရားသည် 

ကျွန်ုပ်တ့ုိ၏ဆုတောင်းသံကုိ နားထောင်တော်မမူ။ သို့သော ်

နောင်တရ၍ နှလံုးကြေကဲွသောသူတ့ုိ၏ဆုတောင်းချက်ကုိကား 

အစဉ်လက်ခံတော်မူ၏။ သိသာထင်ရှားသောအမှား 

အားလံုးကုိပြင်ပြီးသောအခါ၊ ဘုရားသခင်သည ်

ကျွန်ုပ်တ့ုိ၏ဆုတောင်းချက်ကုိ နားညောင်းတောင်မူလိမ့်မည်ဟု 

ကျွန်ုပ်တ့ုိယံု ကြည်အားထားနုိင်ကြသည်။  

ကျွန်ုပ်တ့ုိ၏ကုသိုလ်ကောင်းမုှ၊ 

ကုိယ်ကျင့်တရားအားဖြင့် ဘယ်အ ခါမျှ ဘုရားသခင်ရှေ့တော်၌ 

ကျွန်ုပ်တ့ုိသည် မျက်နှာရကြလိမ့်မည် မဟုတ်။ သခင်ယေရှု၏ 

အဘိုးထိုက်တန်သောအမုှအားဖြင့် ကျွန်ုပ်တ့ုိကုိ ကယ်တင် 

တော မူလိမ့်မည်။ ကုိယ်တော်၏အသွေးတော်သည ်

ကျွန်ုပ်တ့ုိကုိ ဆေးကြော လိမ့်မည်။ သို့ရာတွင် ကျွန်ုပ်တ့ုိကုိ 

လက်ခံမည့်အကြောင်း လုိက်နာပြုလုပ် စရာအလုပ်တခု 

ကျွန်ုပ်တ့ုိ၌ ရိှပေသည်။  

 

(၉) ကျွနု်ပ်တ့ုိ ဆုတောင်းခြင်းများ အဖြေရရန် နောက် တဆင့် 

အရေးကြီးသည့် အရာမှာ အဘယ်နည်း။  

 

ထုိကြောင့်ငါဆုိသည်ကား၊ သင်တ့ုိသည် ကျေးဇူးကုိရမည်ဟု 

ယံုကြည်သော စိတ်နှင့် ဆုတောင်းသမျှတ့ုိကုိ ရကြလိမ့်မည်။  

(ရှင်မာကုခရစ်ဝင် ၁၁း၂၄) 



စိတ်အားကြီးစွာ ဆုတောင်းခြင်းတွင် 

အခြားအရည်အချင်း တခုကား ယံုကြည်ခြင်း ဖြစ်သည်။ 

“ဘုရားသခင်ထံတော်သို့ ချဉ်းကပ်သော သူသည် 

ဘုရားသခင်ရှိတော်မူသည်ကုိ၎င်း၊ 

ကုိယ်တော်ကုိရှာသောသူတ့ုိအား 

အကျိုးပေးတော်မူသည်ကုိ၎င်း ယံုကြည်ရမည်။”(ဟေဗြဲ၊၁၁း၆) 

သခင်ယေရှု က မိမိ၏တပည့်တော်တ့ုိအား၊ “သင်တ့ုိသည် 

ဆုကျေးဇူးကုိ ရမည်ဟု ယံု ကြည်သောစိတ်နှင့် 

ဆုတောင်းသမျှတ့ုိကုိ ရကြလိမ့်မည်”ဟု မိန့်တော်မူ၏။ (မာကု၊ 

၁၁း ၂၄။) ကျွန်ုပ်တ့ုိသည် ကုိယ်တော်၏စကားအတုိင်း ပြုကြသ 

လော။  

ဂတိဝန်ခံချက်သည် 

ကျယ်ဝန်း၍အကန့်အသတ်မရှိချေ။ ၎င်းပြင် 

ကတိထားတော်မူသောအရှင်သည် သစ္စာနှင့်ပြည့်စံုတော်မူ၏။ 

ကျွန်ုပ်တ့ုိသည် ဆုတောင်းသောအချိန်အခါ၌ 

တောင်းသည်အတုိင်း မရဘဲရှိနေကြသောအခါ၊ 

ထာဝရဘုရားသည် နားညောင်းတော်မူ၍ 

ကျွန်ုပ်တ့ုိတောင်းဆုိချက်ကုိ လုိက် လျောက်တော်မူမည်ဟု 

ကျွန်ုပ်တ့ုိက ယံုကြည်လျက်ရှိနေကြမည်။ ကျွန်ုပ်တ့ုိ သည် 

အလွန်မှားယွင်းလျက် အမြင်ကျဉ်းတတ်ကြသဖြင့်၊ 

ကျွန်ုပ်တ့ုိအဘို့ ကောင်းကြီးမင်္ဂလာ မဖြစ်နုိင်သောအရာကုိ 

တခါတရံတောင်း တတ်ကြ သည်။ ထိုအခါ 

ကျွန်ုပ်တ့ုိ၏ကောင်းကင်ခမည်းတော်သည် ကျွန်ုပ်တ့ုိ၏ 

ကောင်းကျိုးအလ့ုိငှါ အမြတ်ဆံုးသောအရာကုိ 

မေတ္တာနှင့်ချပေးတော်မူသည်။ ၎င်းတ့ုိကား၊ ကျွန်ုပ်တ့ုိသည် 

ဘုရားသခင်ထံမှရရှိသော အလင်းတရားအား ဖြင့် 

အရာခပ်သိမ်းတ့ုိကုိ မိမိတ့ုိ၏အခြေအနေမှန်တုိင်း မြင်ရကြလျှင်၊ 

မိမိတ့ုိ ကုိယ်တုိင်ပင်၊ 

မိမိတ့ုိကုိယ်တုိင်ပင်အရာများဖြစ်သတည်း။  

ကျွန်ုပ်တ့ုိ၏ဆုတောင်းချက်များအတုိင်းမရရှိသေးဟု

ထင်ကြလျှင်၊ ကျွန်ုပ်တ့ုိသည် ကတိတော်ကုိ 

ဆက်လက်စဲွကုိင်ထားရကြမည်။ အကြောင်းမူ ကား 

ဆုတောင်းသံကုိ နားညောင်းတော်မူသော အချိန်သည် 

ဧကန်အမှန်ပင် ရောက်လာ၍ ကျွန်ုပ်တ့ုိသည် မိမိတ့ုိ၌ 

အလုိအပ်ဆံုးသောအရာကုိ ရရိှကြ လိမ့်မည်။ သို့ရာတွင် 

ကျွန်ုပ်တ့ုိအလုိရှိသည့်အတုိင်း ဆုတောင်းချက်ကုိ အစဉ် 

သဖြင့်လုိက်လျောလိမ့်မည်ဟူသောအချက်သည် 



အထင်အမြင်မျှသာ ဖြစ် သည်။ ဘုရားသခင်သည် 

မမှားနိုင်လောက်အောင် အလွန်ထူးကဲစွာ ပညာ 

ဉာဏ်နှင့်ပြည့်စံုတော်မူ၍ ဖြောင့်မှန်စွာကျင့်သောသူတ့ုိအား 

ကောင်းသော အရာတ့ုိကုိ မပေးဘဲမနေနုိင်လောက်အောင် 

အလွန်ပင် ကောင်းမြတ်တော် မူ၏။ ထို့ကြောင့် 

သင်၏ဆုတောင်းချက်ကုိ ချက်ခြင်းလုိက်လျောတော်မူ သည်ကုိ 

မတွေ့ရသော်လည်း၊ ဘုရားသခင်ကုိ ယံုကြည်အားကုိးရန် 

စိတ်မ ပျက်ပါနှင့်။ “တောင်းကြလော့၊ တောင်းလျှင်ရမည်” 

ဟူသော သေချာသော ကတိတော်ကုိအားကုိးပါ။  

 

(၁၀) ယံုကြည်ကိုးစားလျက် နိှမ့်ချခြင်းဖြင့် ကျွနု်ပ်တ့ုိ၏ 

လိုအပ်ချက်များအတွက် ဘုရားသခင်ထံ ဆုတောင်းလျှင် 

မည်သည့်ကြီးမားသည့် ကတိတော်ကို ကျွနု်ပ်တ့ုိ ကြေငြာ 

နုိင်မည်နည်း။ 

 

ငါတ့ုိသည် ဘုရားသခင့်အထံတော်၌ ရဲရင့်ခြင်း 

အကြောင်းဟူမူကား၊ ငါတ့ုိ သည် 

အလုိတော်နှင့်အညီတစုံတခုသောဆုကုိ တောင်းလျှင်၊ 

ဘုရားသခင် သည် နားထောင်တော်မူ၏။  

ဆုတောင်းသမျှသောစကားတ့ုိကုိ နားထောင် တော်မူသည်ကုိ 

ငါတ့ုိသိလျှင်၊ အထံတော်၌ တောင်းသောဆုတ့ုိကုိရမည်ဟု 

သိရကြ၏။  (၁ ယောဟန်ဩဝါဒစာ ၅း၁၄-၁၅) 

 

ကျွန်ုပ်တ့ုိသည် ယံုကြည်ခြင်းမရှိသေးဘဲ၊ မိမိတ့ုိကုိတုိင် 

သေချာစွာ မမြင်နိုင်သေးသောအရာရှိသမျှတ့ုိကုိ ယံုမှားခြင်း၊ 

စုိးရိမ်ခြင်းနှင့်ဆွေးနွေးခြင်း သို့မဟုတ် ဖြေရှင်ခြင်းပြုလျှင်၊ 

၎င်းတ့ုိသည် သာ၍ ရှုပ်ထွေးခက်ခဲလာလိမ့် မည်၊ သို့ရာတွင် 

ကျွန်ုပ်တ့ုိသည် မိမိတ့ုိ၌ အကယ်ပင်ဖြစ်ပျက်နေသည် အတုိင်း၊ 

မိမိတ့ုိ၏အားကုိးရာမ့ဲဖြစ်၍အခြားသူကုိမီှ ခိုနေရသည့်အဖြစ်ကုိ 

သိနားလည်လျက် ဘုရားသခင်ထံတော်သို့ ချဉ်းကပ်ပြီး 

နောက်အနန္တဉာဏ် တော်နှင့် ပြည့်စံုတော်မူထသော၊ 

ဖန်ဆင်းခြင်းအမုှတွင် အလံုးစံုတ့ုိကုိ သိမြင် တော်မူထသော၊ 

မိမိတ့ုိအလုိတော်အတုိင်း၊ နှုတ်ကပတ်တော်အားဖြင့် အရာ 

ခပ်သိမ်းတ့ုိကုိ စီမံအုပ်ချုပ်တော်မူထသော 

အရှင်ထာဝရဘုရားအား ကျွန်ုပ် တ့ုိ၌ လုိသောအရာများကုိ 

နှိမ့်ချခြင်း၊ ယံုကြည်အားကုိးခြင်းနှင့် ဘော်ပြ တောင်းပန်လျှင်၊ 

ဘုရားသခင်သည် ကျွန်ုပ်တ့ုိ၏ကြွေးကြော်သံကုိ နား 



ညောင်းနိုင်၍ ကျွန်ုပ်တ့ုိ၏စိတ်နှလံုးထဲသို့ အလင်းတရားကုိ 

ထွန်းတောက် စေတော်မူလိမ့်မည်။ 

 စိတ်ပါစွာဆုတောင်းခြင်းဖြင့် ကျွန်ုပ်တ့ုိသည် 

အစအဆံုးရှိတော်မူ သောအရှင်နှင့် စိတ်သဘောချင်း 

ဆက်သွယ်ခွင့်ရကြလေသည်။ ကျွန်ုပ်တ့ုိ၏ ရွေးနှုတ်ရှင်သည် 

ကျွန်ုပ်တ့ုိအပေါ်၌ ကြင်နာခြင်း၊ ချစ်ခြင်းနှင့် ငုံ့ကြည့်နေ 

တော်မူသောအချိန်တွင်၊ ကျွန်ုပ်တ့ုိ၌ ထူးခြားသော 

အကြောင်းအရာ မထင် ရှားသော်လည်း၊ ကုိယ်တော်သည် 

အကယ်ပင် ထိုသို့ပြုတော်မူ၏။ ကျွန်ုပ်တ့ုိ သည် 

ကုိယ်တော်၏ကုိယ်တွယ်ခြင်းကုိ မသိရကြသော်လည်း၊ 

ကုိယ်တော် သည် မိမိလက်တော်ကုိ ကျွန်ုပ်တ့ုိအပေါ်၌ ချစ်ခြင်း၊ 

သနားကြင်နာခြင်းနှင့် တင်ထားလျက်ရှိတော်မူ၏။ 

 

(၁၁) ဘုရားသခင်ထံမှ ကျွနု်ပ်တ့ုိ၏ခွင့်လွှတ်ခြင်းကို မည် သို့ 

စိတ်ဆုံးဖြတ်သနည်း။ 

 

သင်တ့ုိသည် သူတပါးတ့ုိ၏ အပြစ်ကုိလှွတ်လျှင်၊ 

ကောင်းကင်ဘံု၌ရှိတော်မူ သော သင်တ့ုိအဘသည် 

သင်တ့ုိ၏အပြစ်ကုိ လှွတ်တော်မူမည်။  သင်တ့ုိသည် 

သူတပါးတ့ုိ၏အပြစ်ကုိမလှွတ်လျှင်၊ သင်တ့ုိအဘသည် 

သင်တ့ုိ၏အပြစ်ကုိ လှွတ်တော်မမူ။  (ရှင်မဿဲခရစ်ဝင်ကျမ်း 

၆း၁၄-၁၅) 

 

ကျွနု်ပ်တ့ုိသည် ဘုရားသခင်ထံတော်မှ 

ကရုဏာနှင့် ကောင်းကြီး မင္်ဂလာကုိ တောင်းလျှောက်ရန် 

ချဉ်းကပ်ကြသောအခါ၊ ကျွနု်ပ်တ့ုိ၏စိတ် နှလုံးထဲ၌ 

ချစ်တတ်သောသဘော၊ 

အပြစ်လွှတ်တ်သောသဘောများရိှရမည်။ ကျွနု်ပ်တ့ုိ၌ 

အပြစ်မလွှတ်တတ်သောစိတ်သဘောရိှနေသေးလျှင် 

“သူတပါး သည် အကျွနု်ပ်ကုိ ပြစ်မှားသောအပြစ်များကုိ 

အကျွနု်ပ်တ့ုိသည် လှွတ်သက့ဲ သ့ုိ 

အကျွနု်ပ်၏အပြစ်များကုိ လှွတ်တော်မူပါ” (မဿဲ ၊ ၆း၁၂) 

ဟူ၍ကျွနု်ပ်တ့ုိ ဆုတောင်းနုိင်ကြဦးမည်လော။ 

ကျွနု်ပ်တ့ုိ၏ဆုတောင်းသံကုိ နားညောင်းတော် မူစေဘ့ုိ 

ကျွနု်ပ်တ့ုိ မြော်လင့်ကြလျှင် ကျွနု်ပ်တ့ုိကုိယ်တုိင် 



အပြစ်လွှတ်ခြင်းခံ လုိသည့်အတုိင်း 

သူတပါး၏အပြစ်ကုိလည်း လွှတ်ရကြမည်။ 

 

(၁၂) ဆုတောင်းခြင်းစိတ်ဝိညာဉ်၌ ကျွနု်ပ်တ့ုိ၏နှလုံးသား 

များသည် ဘုရားသခင်နှင့် မည်မျှလောက် တလုံးတဝ တည်း 

ရှိရမည်နည်း။ 

 

ဆုတောင်းပဋ္ဌနာပြုခြင်းအမှုကုိ အမြဲပြု၍၊ ကျေးဇူးတော်ကုိ 

ချ ီးမွမ်းလျက် စောင့်ရှောက်ကြလော့။  

(ကောလောသဲဩဝါဒစာ ၄း၂) 

 

မခြားမလပ်ကြိုးစား၍ ဆုတောင်းခြင်းအမုှသည်လည်း 

အကျိုးခံ စားရခြင်း၏အကြောင်းအရင်း တခုဖြစ်၏။ 

ကျွန်ုပ်တ့ုိသည် ယံုကြည်ခြင်း၌ ၎င်း၊ ကုိယ်တွေ့ဗဟုသုတ၌၎င်း 

တုိးပွားလုိလျှင်၊ အစဉ်အမြဲ ဆုတောင်းရကြ မည်။ 

ကျွန်ုပ်တ့ုိသည် “ဆုတောင်းပဋ္ဌနာပြုခြင်းအမုှကုိ အမြဲဲပြု၍ 

ကျေးဇူး တော်ကုိ ချီးမွမ်းလျက် စောင့်ရှောက်ရကြမည်။” 

(ကောလောသဲ ၊ ၄း ၂) ရှင် ပေတရုက၊ 

“သမ္မာသတိရှိကြလော့။ ဆုတောင်းခြင်း အလုိငှာစောင့်နေကြ 

လော့” ဟု ယံုကြည်သောသူတ့ုိအား ဆံုးမသြဝါဒပေး၏။ (၁ 

ပေတရု ၊ ၄း၇) ရှင်ပေါလုက၊ “အရာရာ၌ 

ကျေးဇူးတော်ကုိချီးမွမ်းခြင်းနှင့်တကွ ဆုတောင်း 

ပဋ္ဌနာပြုသောအားဖြင့် 

သင်တ့ုိတောင်းပန်လုိသောအရာများတ့ုိကုိ ဘုရား 

သခင်အားကြားလျှောက်ကြလော့” ဟု ညွှန်ကြားထား၏။ 

(ဖိလိပ္ပိ၊ ၄း ၆) ရှင်ယုဒက၊ “ချစ်သူတ့ုိ၊ 

သန့်ရှင်းသောဝိညာဉ်တော်အားဖြင့် ဆုတောင်းပဋ္ဌနာ ပြုလျက်၊ 

ဘုရားသခင်ကုိ ချစ်ခြင်းမေတ္တာ၌ 

ကုိယ်ကုိစောင့်ရှောက်ကြလော့” ဟုဘောပြထား၏။ (ယုဒ၊ ၂၀၊ 

၂၁) မခြားမလပ်ဆုတောင်းခြင်းအမုှသည် လူ အား 

ဘုရားသခင်နှင့်အဆက်မပြတ်ဆက်သွယ်စည်းလံုးစေသဖြင့်၊ 

ဘုရားသ ခင်အထံတော်မှ အသက်သည် 

ကျွန်ုပ်တ့ုိ၏ကုိယ်ထဲသို့ ဝင်ရောက်၍ ကျွန်ုပ် 

တ့ုိ၏အသက်မှသန်းရှင်းဖြူစင်ခြင်းသည် ဘုရားသခင်ထံတော် 

သို့ရောက်ရှိ သွားပြန်၏။ 

ဆုတောင်းခြင်းအမုှတွင် ကြိုးစားအားထုတ်ဘို ့

လုိပေသည်။ သင် အား အဘယ်အရာကမျှ 



မတားဆီးမနှောင့်ယှက်ပါစေနှင့်။ သင်၏စိတ် ဝိညာဉ်ကုိ  

သခင်ယေရှုနှင့်အမြဲ ဆက်ဆံနေစေဘို့ရန် တတ်နိုင်သမျှကြိုးစား 

အားထုတ်ပါ။ ဆုတောင်းခြင်းအမုှကုိ ပြုလုပ်မည်နေရာတုိင်းသို့ 

ကြိုးစားပါ။ ဘုရားသခင်နှင့် ဆက်ဆံမိဿဟယဖ့ဲွရန် 

ဧကန်အမှန်ကြိုးစားသောသူတ့ုိ သည် ဆုတောင်းစည်းဝေး၌ 

အမြဲရှိကြ၍ မိမိတ့ုိတာဝန်ကုိ သစ္စာနှင့်ဆောင် ရွက်ကြလျက်၊ 

မိမိတ့ုိရရှိနိုင်သောအကျိုးကျေးဇူးများကုိ လက်ခံရန် စိတ်အား 

ထက်သန်၊ စိတ်စောလျက်ရှိနေကြသည်ကုိ တွေ့မြင်နိုင်သည်။ 

ကောင်းကင်မှ အလင်းရောင်းခြည်ကုိ ရရိှနုိင်သောနေရာ၌ 

မိမိတ့ုိကုိယ်တုိင်ရောက်ရှိနေစေ ရန် အခွင့်အရေး 

ရှိသမျှကုိသူတ့ုိသည် တုိး၍ရှာဖွေကြလိမ့်မည်။ 

 

ကျွန်ုပ်သည် ဘုရားသခင်အထံတော်သ့ုိ ခရစ်တော်အားဖြင့် 

ဆုတောင်းခြင်း၌ မည်သည့်အချ ိန်မဆုိ ချဉ်းကပ်နိုင်ရန်အတွက် 

ဘုရားသခင် ခွင့်ပြုပေးထား သော 

ဤအ့ံဖွယ်အခွင့်အထူးအတွက် ကျေးဇူးတင်ပါသည်။  
 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဆုတောင်းခြင်း၌ ဘုရားသခင်နှင့် အဆက်အသွယ်ပြုခြင်းသည် 

ကောင်းကင် သ့ုိ  ကျွန်ုပ်တ့ုိဘဝ၏ ဆက်သွယ်မှုလမ်းကြောင်း 

ဖြစ်ကြောင်း ကျွန်ုပ် သိမြင် လာသည်။  ကျွန်ုပ်သည် 

ဘုရားသခင်နှင့် အမြဲအစဉ်မပြတ် အဆက်အသွယ် ပြုပြီး 

ဆုတောင်းခြင်း ဆုကျေးဇူးအားဖြင့် ကုိယ်တော်၏ 

ငြိမ်သက်ခြင်းကုိ ခံစားလုိသည်။  
 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်သည် ကုိယ်တော်၏ပြည့်ဝစုံလင်သော 

အလုိတော်နှင့်အညီ ပြည့်ဝစုံလင်သောအချိန်၌ 

ကျွန်ုပ်၏ဆုတောင်းချက်များကုိ ကြားပြီး အဖြေ ပေးမည်ကုိ 

ကျွန်ုပ် ယံုကြည်စိတ်ချသည်။  
 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
 

ကုိယ်တော်နှင့်အတူ ကျွန်ုပ်၏ 

နေ့စဉ်အသက်ရှင်လျှောက်လှမ်းခြင်းတွင် ကျွန်ုပ်လုိအပ်သော 

သနားခြင်း၊ ကျေးဇူး၊ ဂရုဏာကုိ ခံစားရရှိရန်အတွက် 



ဆုတောင်းခြင်းဖြင့် ဘုရားသခင်၏ 

“ကျေးဇူးတော်ပလ္လင်ရင်းသ့ုိ ရဲရင့်စွာ တုိးဝင်းချဉ်းကပ်ရန်”  

ကုိယ်တော်၏ဖိတ်ခေါ်ချက်ကုိ ကျွန်ုပ်လက်ခံပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

သင်ခန်းစာ ၁၃ 

ဆုတောင်းပဌါနာပြုခြင်း၏အစွမ်းတန်ခိုး 

 

(၁) သီးသန့်ဆုတောင်းခြင်း၏ အကျုိးရလဒ်ကား 

အဘယ်နည်း။ 

 

သင်သည် ဆုတောင်းသောအခါ ဆိတ်ညံရာအခန်းသ့ုိဝင်၍ 

တံခါးကုိပိတ်ပြီး မှ၊ မထင်ရှားသောအရပ်၌ ရှိတော်မူသော 

သင်၏အဘကုိဆုတောင်းလော့။  မထင်ရှားသောအရာကုိ 

မြင်တော်မူသော သင်၏အဘသည် အကျိုးကုိ 

ထင်ရှားစွာပေးတော်မူလတ့ံ။  (ရှင်မဿဲခရစ်ဝင်ကျမ်း ၆း၆) 
 

ကျွနု်ပ်တ့ုိသည် အိမ်ထောင်သားများကုိ စုရံုး၍ 

ဆုတောင်းရကြ မည်။ ၎င်းပြင် တဦးတည်း တိတ်ဆိတ်စွာ 

ဆုတောင်းခြင်းအမုှကုိလည်း အ ထူးသဖြင့်  

မမေ့လျော့သင့်ပေ။ ၎င်းအမုှသည် 

ဝိညာဉ်၏အသက်ဖြစ်သည်။ ဆုတောင်းခြင်းအမုှကုိ 

မေ့လျော့သောအခါ၊ ဝိညာဉ်သည် အသက်ရှင်လျက်  

တုိးပွားဘ့ုိရန် မတတ်နုိင်။ အိမ်ထောင်နှင့် သ့ုိမဟုတ် 

လူအများနှင့် ဆုတောင်း ခြင်းသည် မလံုလောက်သေး။ 

ဆိတ်ငြိမ်သောနေရာတွင် ဝိညာဉ်သည် ကြည့် 

ရုှစစ်ဆေးတော်မူတတ်သော 



ဘုရားသခင်၏မျက်မှောက်တော်၌ မိမိ၏ စိတ် 

ထဲ၌ရိှသောအရာကုိဖွင့်ပြပါစေ။ 

လျ့ုိှဝှက်တိတ်ဆိတ်စွာဆုတောင်းသံကုိ နားညောင်းရန် 

အသင့်ရိှတော်မူသော ဘုရားသခင်သာလျှင် 

ကြားနုိင်တော်မူ ၏။ ထိုက့ဲသ့ုိသော 

တောင်းလျှောက်သံများ၏ဝန်တာကုိခြားနားသော နား  

သည် မခံမယူနုိင်။ 

တိတ်ဆိတ်လျှို့ဝှက်စွာဆုတောင်းခြင်းအမုှ၌ပတ်ဝန်းကျ

င်၏နှေင့်ယှက်မုှများ၊ စိတ်ထကြွစရာအချက်များမရှိချေ။ 

ငြိမ်းသက်တည်ကြည်၍ စိတ်အားကြီးစွာ 

တောင်းလျှောက်ခြင်းဖြစ်၍ ၎င်းသည် ဘုရားသခင်ထံ အမှန် 

ရောက်လိမ့်မည်။ မထင်မရှားသောအရာကုိ သိမြင်တော်မူ၍ 

စိတ်နှလံုးထဲက ထွက်လာသော ဆုတောင်းချက်ကုိ 

နားညောင်းရန် အသင့်ရှိတော်မူသော အ ရှင်ထံတော်မှ 

နှစ်သက်ဘွယ်ဖြစ်၍ အမြဲတည်နေသော တန်ခိုးသည ်အစဉ် 

ထွက်လာလိမ့်မည်။ တည်ကြည်ရိုးသားသောယံုကြည်ခြင်းဖြင့် 

ဝိညာဉ်သည် ဘုရားသခင်နှင့် ဆက်ဆံခွင့်ရလျက်၊ 

စာတန်နှင့်တုိက်ခိုက်ရာတွင် ခွန်အားကုိ ရရှိတည်မြဲစေရန် 

မိမိကုိယ်တုိင် ဘုရားသခင်ထံမှ အလင်းရောင်ခြည်များတ့ုိ ကုိ 

စုရုံးစေလိမ့်မည်။ ဘုရားသခင်သည် 

ကျွန်ုပ်တ့ုိ၏ခွန်အားတည်းဟူသော ရဲတုိက်ဖြစ်တော်မူ၏။  

သင်၏လံုးခြုံးသော အခန်းတွင် 

ဆိတ်ငြိမ်စွာဆုတောင်းပါ။ သင် သည် နေ့စဉ်လုပ်ငန်းများကုိ 

ဆောင်ရွက်နေစဉ် မကြာခဏ ဘုရားသခင်ထံသို့ 

သင်၏စတ်နှလံုးကုိ သက်ရောက်သွားပါစေ။ ထိုနည်းဖြင့် 

ဧနောက်သည် ဘု ရားသခင်နှင့်အတူ သွားလာ၏။ ဤသို့ 

တိတ်ဆိတ်စွာဆုတောင်းခြင်းအမုှ သည ်

ကျေးဇူးတော်ပလ္လင်ရှေ့၌ 

အဘိုးထိုက်သောနံ့သာပေါင်းအနံ့က့ဲသို့ တတ်လျက်ရှိ၏။ 

မိမိစိတ်နှလံုးကုိ ဘုရားသခင်အပေါ်၌ ထိုသို့စဲွမြဲတည်ရှိစေ 

သောသူကုိ စာတန်သည် မအောင်နိုင်ရာ။  
 

(၂) ဤကျမ်းပိုဒ်တွင် ဆုတောင်းခြင်း၏အရေးကြီးမှုကို 

မည်သည့်နည်းဖြင့် လမ်းညွှန်ထားသနည်း။ 
 

မခြားမလပ်ဆုတောင်းပဌာနပြုကြလော့။  (၁ 

သက်သာလောနိတ်ဩဝါဒစာ ၅း၁၇) 



ဘုရားသခင်အား မိမိတ့ုိလိုသောအရာကုိ 

အသနားခံရန် မည်သည့် နေရာ၊ မည်သည့်အချိန်မျှ 

မသင့်တော် ဟူ၍မရိှချေ။ စိတ်အားကြီးစွာ ဆု 

တောင်းလျှင် ကျွနု်ပ်တ့ုိစိတ်၌ရိှသောအရာကုိ 

ဘုရားသခင်ထ ံလျှောက်ထား ခြင်းအမုှကုိ 

မည်သည့်အရာမျှ မတားဆီးနုိင်။ နေဟမိသည် 

မိမိအလိုရိှသော အရာကုိ အာတဇေရဇ်မင်းကြီးရှေ့တော်၌ 

လျှောက်ထားနေစဉ် ပြုလုပ်သည် နည်းတူ၊ လမ်း၌ 

လူအစုအဝေးထဲတွင်၎င်း၊ 

အလုပ်အကုိင်လုပ်နေသည်အခါ တွင်၎င်း၊ ကျွနု်ပ်တ့ုိသည် 

ဘုရားသခံထံအသနားခံလျက် မိမိတ့ုိအားလမ်းပြ 

သွန်သင်တော်မူရန် လျှောက်ထားနုိင်ကြသည်။ 

ကျွနု်ပ်တ့ုိသည် ဘယ်မှာဘဲနေ သည်ဖြစ်စေ၊ 

ဘုရားသခင်နှင့်ရင်းနီှးစွာ ဆက်သွယ်နုိင်သည်။ 

သခင်ယေရုှ သည် ဝိညာဉ်ထဲ၌ 

ကောင်းကင်မှဧည့်သည်အဖြစ်နှင့် လာရောက်ကိန်းအောင်း 

နေတော်မူမည်အကြောင်း၊ ကျွနု်ပ်တ့ုိသည် 

မိမိတ့ုိ၏စိတ်နှလုံးတံခါးကုိ ဖွင့် 

ထား၍ခေါ်ဘိတ်ခြင်းပြုရကြမည်။  

ကျွန်ုပ်တ့ုိ၏ဝန်းကျင်သည် စွန်းကွက်ပျက်စီးခြင်းနှင့် 

ပြည့်ဝနေ သော်လည်း ကျွန်ုပ်တ့ုိသည် 

၎င်း၏အနံ့အသက်ကုိမရှုမရှိုက်ရကြဘဲ၊ ကောင်း ကင်မှ 

သန့်ရှင်းသောလေထဲတွင် အသက်ရှင်လျက်နေရကြမည်။ 

စိတ်ပါစွာဆု တောင်းရာ၌ ကျွန်ုပ်တ့ုိ၏စိတ်ဝညာဉ်ကုိ 

ဘုရားသခင်ထံမြှင့်တင်ပေးလုိက် ခြင်းဖြင့် ကျွန်ုပ်တ့ုိသည် 

မစင်ကြယ်မသန့်ရှင်းသော တွေးဆကြံစည်ချက်ရှိ သမျှတ့ုိကုိ 

တားဆီးပိတ်ပင်ထားနိုင်ကြသည်။ 

ဘုရားသခင်၏ထောက်ပ့ံကူညီ ခြင်းနှင့် ကောင်းကြီးမင်္ဂလာကုိ 

လက်ခံရန် မိမိတ့ုိ၏စိတ်နှလံုးကုိ ဖွင့်ထား သောသူတ့ုိသည ်

မြေကြီးပေါ်မှာ ထက်သာ၍ သန့်ရှင်းသောပတ်ဝန်းကျင်တွင် 

သွားလာကြလိမ့်မည်။ ၎င်းပြင် ကောင်းကင်နှင့်အမြဲ 

ဆက်သွယ်လျက်ရှိကြ လိမ့်မည်။  

 
(၃) ကျွနု်ပ်တ့ုိသည် ခရစ်တော်နှင့်အတူ အစဉ်မပြတ် 

ဆက်သွယ်မှုရှိသောအခါ အကျုိးရလဒ်ကား အဘယ် နည်း။ 



သစ္စာစောင့်၍ ဖြောင့်မတ်သော လူမျ ိုးဝင်ပါစေ။  

စိတ်နှလံုးတည်ကြည်သော သူသည် ကုိယ်တော်၌ 

ခိုလံုှသောကြောင့်၊ ငြိမ်သက်ခြင်း သက်သက်ရှိမည့် 

အကြောင်းစောင့်ရှောက်တော်မူလိမ့်မည်။  

(ဟေရှာယအနာဂတ္တိကျမ်း ၂၆း၃) 
 

ကျွန်ုပ်တ့ုိသည် သခင်ယေရှုအကြောင်းသာ၍ 

ထင်ရှားစွာ သိမြင် ၍ ထာဝရကာလ၌ 

အကယ်ဖြစ်မည့်အရာများ၏တန်ဘိုးကုိ သာ၍ ပြည့်စံုစွာ 

သိနားလည်ဘို့ သင့်ပေသည်။ 

ဘုရားသခင့်သားသမီးတ့ုိ၏စိတ်နှလံုးထဲ၌ သန့် 

ရှင်းသောတင့်တယ်ခြင်းနှင့် ပြည့်ဝရမည်။ ၎င်းပြင် ဤက့ဲသို့ 

ဖြစ်မြောက်စေ ရန် ကောင်းကင်အရာများကုိ ဘုရားသခင်က 

ဖွင့်ပြစေတော်မူဘို့ ကျွန်ုပ်တ့ုိ ကြိုးစားရကြမည်။  

ဘုရားသခင်သည် ကျွန်ုပ်တ့ုိအား 

ကောင်းကင်အနှံ့အသက်ကုိ ရှုရုိက်စေဘို့ 

အခွင့်ပြုတော်မူမည်အကြောင်း ကျွန်ုပ်တ့ုိ၏ စိတ်ဝိညာဉ်ကုိ 

အထက်သို့ တက်သွားပါစေ။ ပန်းပွင့်သည် နေဘက်သို့ 

လှည့်နေသည် နည်းတူ၊ မမြော်လင့်သော 

စံုစမ်းနှောင့်ယှက်ခြင်းအမုှတုိင်းတွင် ကျွန်ုပ်တ့ုိ၏ 

အကြံအစည်များသည် ဘုရားသခင် 

ဘက်သို့လှည့်နေကြမည်အကြောင်း၊ ကျွန်ုပ်တ့ုိသည် 

ဘုရားသခင်နှင့်နီးကပ်စွာနေသင့်သည်။  

 

(၄) ဘုရားသခင်သည် ကျုိးပဲ့ကြေမွသောနှလုံးသားအ တွက် 

မည်သည့်ကတိတော်အား ရက်ရောစွာ ပေးသနား သနည်း။ 

 

စိတ်ကြေမွသောသူတ့ုိကုိ နှစ်သိမ့်စေ၍၊ သူတ့ုိ၏ အနာကုိ 

ကုတော်မူ၏။  (ဆာလံကျမ်း ၁၄၇း၃) 

 

သင်၌ လုိသောအရာများ၊ သင်၏ဝမ်းမြောက်ခြင်း၊ 

ဝမ်းနည်းခြင်း၊ စုိးရိမ်ပူပန်ကြောက်လန့်ခြင်းအမုှများတ့ုိကုိ 

ဘုရားသခင်ရှေ့တော်၌ အမြဲ ဖွင့်ပြလော့။ သင်သည် 

ဘုရားသခင်အား ဝန်လေး၍ ပင်ပန်းခြင်းမဖြစ်စေနိုင်။ 

သင့်၏ခေါင်းပေါ်၌ရှိသော ဆံပင်ကုိ 

ရေတွက်နိုင်တော်မူသောအရှင်သည် မိမိ သားသမီးများ၌ 

လုိသောအရာကုိ အမုှမထားဘ ဲနေတော်မမူပါ။ “ ထာဝရ ဘု 



ရားသည် အလွန်သနားစံုမက်တော်မူ၏။” (ယာကုပ်၊ ၅း ၁၁) 

မေတ္တာတော်နှင့် ပြည့်ဝသော ကုိယ်တော်၏နှလံုးသည်ကျွ 

န်ုပ်တ့ုိ၏ ဝမ်းနည်းခြင်းအမုှ၊ ထိုအ ကြောင်းကုိ ကျွန်ုပ်တ့ုိက 

ပြောပြရုံမျှပြုခြင်းအမုှတ့ုိအားဖြင့် ထိခိုက်ခြင်းခံရ တော်မူ၏။ 

 စိတ်ကုိ ရုှပ်ထွေးစေသောအရာရိှသမျှတ့ုိကုိ 

ကုိယ်တော်ထံသ့ုိ ယူဆောင်သွားပါ။ ကုိယ်တော်သည် 

လောကဓါတ်တ့ုိကုိ ဆွဲကုိင်ထားလျက် 

စကြာဝဠာ၏အမုှကိစ္စအပေါင်းတ့ုိကုိ 

စီမံအုပ်ချုပ်တော်မူသဖြင့်၊ ဘယ်အရာ မျှ ကုိယ်တော်အဘ့ုိ 

ဝန်လေးသည် မဟုတ်။ ကျွနု်ပ်တ့ုိ၏ ငြိမ်းချမ်းရေးနှင့်ဆိုင် 

သောအမုှတစံုတခုမျှ 

ကုိယ်တော်အမုှမထားနုိင်လောက်အောင် သေးငယ်ကြ 

သည် မဟုတ်။ ကျွနု်ပ်တ့ုိ၏ ကုိယ်တွေ့အဖြစ်ပျက်များတွင် 

ကုိယ်တော် မ ကြည့်ရုှနုိင်လောက်အောင် 

မည်သည့်အခန်းမျှ မှောင်မုိက် မနေကြပါ။ ကုိယ် တော် 

မဖြေရှင်းနုိင်လောက်အောင် 

ခက်ခဲသောအရုှပ်အထွေးများလည်း တစံု တခုမျှမရိှပါ။ 

ကျွနု်ပ်တ့ုိ၏ကောင်းကင် ခမည်းတော် ဂရုစုိက်တော်မမူ။ 

သ့ုိမ ဟုတ် ချက်ခြင်းအရေးမယူဘဲ၊ 

မည်သည့်ဘေးအန္တရာယ်တစံုတခုမျှ မိမိ၏ 

သား၊သမီးတ့ုိအပေါ်၌ မသက်ရောက်စေရ။ 

မည်သည့်စုိးရိမ်ပူပန်ခြင်းမျှ ဝိညာဉ်ကုိ မနှောက်ယှက်ရ။ 

မည်သည့်ဝမ်းမြောက်ခြင်းမျှအားပေးနုိှးဆော် ခြင်းမပြုရ၊ 

မည်သည့်ရုိးသားစိတ်ပါသော ဆုတောင်းချက်မျှ 

နုှတ်မမြွက်ဆို ရ။ (ဆာလံကျမ်း၊ ၁၄၇း၃)  

မိမိချစ်တော်မူသောသားတော်ကုိ စွန့်တော်မူခြင်း 

အမုှ၌မိမိအပြင် အခြားသူအကျုိးမခံစားဘပ်သက့ဲသ့ုိ၊ 

ဘုရားသခင်နှင့် ဝိညာဉ်အသီးသီးတ့ုိ၏ ဆက်သွယ်မုှသည် 

ထင်ရှားပြည့်စံုလေ၏။  

 

(၅) မည်သူ၏အမည်နာမဖြင့် ကျွနု်ပ်တ့ုိ ဆုတောင်းသင့် 

သနည်း။ 

 

သင်တ့ုိသည် ငါ့ကုိရွေးကောက်ကြသည်မဟုတ်။  ငါသည် 

သင်တ့ုိကုိ ရွေး ကောက်သဖြင့်၊ သင်တ့ုိသည် သွား၍ 



တည်ကြည်သောအသီးကုိသီးမည် အကြောင်းနှင့် 

ငါ့နာမကုိအမှီပြု၍ ခမည်းတော်မှာတောင်းသမျှတ့ုိကုိ 

ရမည်အကြောင်း သင်တ့ုိကုိ ငါခန့်ထား၏။  

(ရှင်ယောဟန်ခရစ်ဝင် ၁၅း၁၆) 

 

သခင်ယေရှုက၊ “သင်တ့ုိသည် ငါ၏နာမကုိအမီှပြု၍ 

ဆုတောင်း ကြလိမ့်မည်။ သင်တ့ုိအဘို့အလ့ုိငှါ ငါသည ်

ခမည်းတော်ကုိ တောင်းမည်ဟု မဆုိ၊ အကြောင်းမူကား၊ 

ခမည်းတော်သည် ကုိယ်တော်တုိင်သင်တ့ုိကုိ ချစ် တော်မူ၏။” 

(ယောဟန်၊ ၁၆း၂၇။) “ငါသည ်သင်တ့ုိကုိ ရွေးကောက်သဖြင့်…. 

ငါ၏နာမကုိ အမီှပြု၍ ခမည်းတော်မှာ တောင်းသမျှတ့ုိကုိ 

ရမည်အကြောင်း သင်တ့ုိကုိ ငါခန့်ထား၏။” ယောဟန်၊ ၁၅း ၁၆ 

ဟုမိန့်တော်မူ၏။ သို့ရာတွင် သခင်ယေရှု၏နာမ၌ 

ဆုတောင်းခြင်းဆုိသည်မှာ၊ ဆုတောင်းပဌါနာ၏ အစ 

နှင့်အဆံုး၌ ကုိယ်တော်၏နာမကုိ 

မြွက်ဆုိရုံသာပြုခြင်းထက်သာသော အမုှ တစံုတခု ဖြစ်သည်။ 

ကျွန်ုပ်တ့ုိသည် ကုိယ်တော်၏ကတိတော်များ ယံုကြည် လျက် 

ကုိယ်တော်၏ကျေးဇူးတော်ကုိ အားကုိးမီှခို၍ 

ကုိယ်တော်၏အမုှတော် ကုိ ထမ်းဆောင်နေကြစဉ်၊ 

သခင်ယေရှု၏စိတ်သဘောမျိုးနှင့် ဆုတောင်းရ မည်ကုိ 

ဆုိလုိသည်။  

 

(၆) ကျွနု်ပ်တ့ုိ၏ ဆုတောင်းခြင်း၊ ကိုးကွယ်ခြင်းနှင့်အတူ 

အခြားလက်တွေ့ကျသော မည်သည့် ခရစ်ယာန်လှုပ်ရှား 

မှုများနှင့် ပေါင်းစပ်သင့်သနည်း။  

 

ခမည်းတော်ဘုရားသခင့်ရှေ့၌ စင်ကြယ်သန့်ရှင်းသော 

သီလဟူမူကား၊ မိဘ မရှိသောသူငယ်တ့ုိနှင့် မုတ်ဆုိးမတ့ုိသည် 

ဆင်းရဲခံရသောအခါ၊ သူတ့ုိကုိ ကြည့်ရှုပြုစုခြင်း၊ 

ကုိယ်တုိင်လည်းလောကီအညစ်အကြေးနှင့် ကင်းစင်အ့ံ သောငှါ 

စောင့်ရှောက်ခြင်းပေတည်း။  (ရှင်ယာကုပ်ဩဝါဒစာ ၁း၂၇) 

 

သင်တ့ုိတွင် တစုံတယောက်သောသူက၊ 

ငြိမ်ဝပ်စွာသွားကြလော့။  နွေးကြ လော့။  ဝကြလော့ဟု 

ပြောလျက်၊ သူတ့ုိကုိယ်နှင့်တော်လျော်သော အသံုး 



အဆောင်ကုိ မပေးဘဲနေလျှင် အဘယ်အကျိုးရှိသနည်း။   

(ရှင်ယာကုပ်ဩဝါ ဒစာ ၂း၁၆) 
 

ကျွန်ုပ်တ့ုိတွင် တချို့တ့ုိသည် ရသေ့၊ ရဟန်းဖြစ်လာ၍ 

ဘုရားဝတ် ပြုကုိးကွယ်ခြင်းအမုှ၌ စိတ်ပါဝင်စားခြင်းရှိလာရန်၊ 

လောကထဲမှ ထွက်လာ ကြရမည်ဟု ဘုရားသခင်က 

ဆုိလုိတော်မမူပါ။ ကျွန်ုပ်တ့ုိ၏ အသက်တာ သည ်

သခင်ခရစ်တော်၏အသက်တာမျုိးနှင့် တူရမည်။ ဆိတ်ကွယ်ရာ 

တောင်ပေါ်နှင့် လူအစုအဝေးတ့ုိအထဲတွင် သွားချေလာချေနှင့် 

အချိန်ကုန် စေသောအသက်တာမျုိး ဖြစ်ရမည်။ 

ဘာမျှမပြုလုပ်ဘဲ ဆုတောင်းခြင်းအမုှ ကုိသာ ပြုနေသောသူသည် 

မကြာမီှ ဆုတောင်းခြင်းအမုှကုိ ရပ်စဲစေလိမ့် မည်။ သို့မဟုတ် 

သူ၏ဆုတောင်းခြင်းအမုှသည် အပေါ်ယံလုပ်ငန်းမျှသာ 

ဖြစ်လာလိမ့်မည်။ လူသည် ပေါင်းသင်ဆက်ဆံရေးအမုှနှင့် 

ကင်းကွာလျက် ခရစ်ယာန်တ့ုိ၏တာဝန်နှင့် 

လက်ဝါးကပ်တုိင်ထမ်းဆောင်းခြင်း အလုပ်မှ 

ဝေးကွာနေသောအခါ၊ မိမိတ့ုိအတွက် စိတ်အားကြီးစွာ 

အမုှဆောင်တော်မူ သော သခင်ဘုရားအတွက် စိတ်ပါစွာ 

အမုှဆောင်ရွက်ခြင်း မရှိသောအခါ၊ ဆုတောင်းခြင်းတွင် 

ပါရှိသောအချက်တ့ုိကုိ မေ့လျော့လာကြပြီးလျှင် ဘုရား 

တရားကုိ ကြည်ညိုသော စိတ်သဘောကင်းလာ၏။ သူတ့ုိ၏ 

ဆုတောင်းချက် များသည် မိမိတကုိယ်တည်းနှင့်သာဆုိင်လျက် 

ကုိယ်ကျိုးရှာသောအမုှ ဖြစ် လာ၏။ သူတ့ုိသည် 

လူသတ္တဝါတ့ုိ၏ဆင်းရဲဒုက္ခ၊ သို့မဟုတ် သခင်ခရစ်တော် 

၏နိုင်ငံတော်ကုိ တည်ထောင်မုှနှင့်စပ်ဆုိင်၍ 

လုိအပ်သောခွန်အားသတ္တိကုိ ရရိှရန် ဆုမတောင်းနိုင်ကြ။ 
 

(၇) ခရစ်ယာန်မိတ်သဟာယ၏ရည်ရွယ်ချက်မှာ အဘယ် 

နည်း။ 

 

လူအချို့တ့ုိ၏ ထံုးစံရှိသည်အတုိင်း၊ အချင်းချင်း 

စည်းဝေးခြင်းအမှုကုိ မ ရှောင်မလဲှွကြနှင့်။  အချင်း ချင်းတ့ုိကုိ 

တုိက်တွန်းနှိုးဆော်ကြလော့။  ကာလ အချိန် 

ရောက်လုနီးသည်ကုိ ထောက်သဖြင့်၊ သာ၍ ကြိုးစားကြလော့။  

(ဟေ ဗြဲဩဝါဒစာ ၁၀း၂၅) 
 

ဘုရားသခင်၏အမုှတော်တွင် ကျွန်ုပ်တ့ုိ 

အချင်းချင်းတ့ုိကုိ အား ပေးတုိက်တွန်းခြင်းငှါ 



ပေါင်းသင်းဆက်ဆံခြင်းအခွင့်ကုိ အမုှမထားဘဲ နေ သောအခါ 

ကျွန်ုပ်တ့ုိသည် ဆံုးရှုံးခြင်းခံရကြသည်။ နုှတ်ကပတ်တော်၏ 

သမ္မာတရားများသည် ကျွန်ုပ်တ့ုိ၏စိတ်ထဲ၌ ထင်ရှားခြင်းမရှိ၊ 

အဓိပ္ပါယ် လေး နက်ခြင်းမရှိတော့ချေ။ 

ကျွန်ုပ်တ့ုိ၏စိတ်နှလံုးများသည် ၎င်းတ့ုိ၏ သန့်ရှင်းစေ 

ခြင်းတန်ခိုးအားဖြင့် ထွန်းတောက်နုိးကြားခြင်းအမုှကုိ ရပ်စဲစေ၍ 

ကျွန်ုပ်တ့ုိ သည် ဝိညာဉ်ရေး၌ ဆုတ်ယုတ်အားနည်းသွားကြ၏။ 

ကျွန်ုပ်တ့ုိသည် ခရစ် ယာန်အချင်ချင်း 

ပေါင်းသင်းဆက်ဆံရာတွင် အချင်းချင်းအပေါ်၌ ထောက် 

ထားညာတာခြင်းသဘောမရှိလျှင် များစွာဆံုးရှံ့ခြင်းခံရကြ၏။ 

မိမိအဘို့သာ အရာရာကုိ ပိတ်ပင်ထားသောသူသည် 

ဘုရားသခင်စီမံခန့်ထားသောနေရာကုိ 

ဆက်ခံနေသောသူမဟုတ်။ ကျွန်ုပ်တ့ုိ စိတ်ထဲ၌ 

ပေါင်းသင်းဆက်ဆံခြင်း တုိး ပွားလာစေရန် 

ပြုပြင်ပျိုးထောင်ပေးခြင်းဖြင့် ကျွန်ုပ်တ့ုိသည် အခြားသော 

သူတ့ုိအား ထောက်ထားစာနာလာတတ်ကြသည်။ ၎င်းပြင် 

ထိုသို့အားဖြင့် ဘုရားသခင်၏ အမုှတော်တွင် ကျွန်ုပ်တ့ုိအား 

ကြီးပွား၍ ခွန်အားနှင့် ပြည့်စံု လာစေလေ၏။  

ခရစ်ယာန်တ့ုိသည် အတူတကွ စည်းလံုးညီညွတ်စွာ 

ဆက်ဆံလျက် အချင်းချင်းတ့ုိအား ဘုရားသခင်၏ 

မေတ္တာတော်အကြောင်း၊ ရွေးနှုတ်ခြင်းနှင့် ဆုိင်သည့် 

အဘိုးထိုက်သောသမ္မာတရားများအကြောင်းကုိ 

ပြောပြကြလျှင်၊ သူတ့ုိကုိယ်တုိင်၏စိတ်နှလံုးများသည် 

ခွန်အားအသစ်နှင့်ပြည့်ဝလာလျက်၊ အ ချင်းချင်းတ့ုိကုိလည်း 

အားပြည့်စေကြလိမ့်မည်။ ကျွန်ုပ်တ့ုိသည် မိမိတ့ုိ၏ 

ကောင်းကင်ခမည်းတော်အကြောင်းကုိ နေ့စဉ် 

ပုိမုိသိနားလည်လာလျက် ကုိယ်တော်၏ကျေးဇူးတော်ကြောင့်၊ 

အသစ်သော ကုိယ်တွေ့အဖြစ်အပျက် ကုိ ရရိှကြလိမ့်မည်။ 

ထိုအခါ ကျနွ်ုပ်တ့ုိသည် ကုိယ်တော်၏မေတ္တာတော် 

အကြောင်းကုိ ပြောပြကြလိမ့်မည်။ ၎င်းပြင် 

ဤသို့ပြုနေကြစဉ် ကျွန်ုပ်တ့ုိ၏ စိတ်နှလံုးတ့ုိသည် 

ပူနွေးလာလျက်အားပြည့်လာကြလိမ့်မည်။ ကျွန်ုပ်တ့ုိသည် 

သခင်ယေရှု အကြောင်းကုိသာ၍စဉ်းစား ဆင်ခြင်လျက် 

ပြောကြ၍ မိမိတ့ုိ အကြောင်း အနည်းငယ်သာစဉ်းစားလျက် 

ပြောဆုိကြလလျှင်၊ ကျွန်ုပ်တ့ုိနှင့် အတူ ကုိယ်တော်သည် 

သာ၍ကြာမြင့်စွာ နေတော်မူခွင့်ရလိမ့်မည်။ 

 



(၈) ငြိမ်သက်ခြင်း ခံစားရရှိရန် ကျွနု်ပ်တ့ုိ၏စိတ်အတွေး 

အခေါ်များနှင့် စွဲလမ်းမှုများသည် မည်သည့်နေရာ၌ ဗဟုိ 

ပြုသင့်သနည်း။ 

 

သစ္စာစောင့်၍ ဖြောင့် မတ်သော လူမျ ိုးဝင်ပါစေ။  

စိတ်နှလံုးတည်ကြည် သောသူသည ်ကုိယ်တော်၌ 

ခိုလံုှသောကြောင့်၊ ငြိမ်သက်ခြင်း သက်သက်ရှိ မည့် 

အကြောင်းစောင့်ရှောက်တော်မူလိမ့်မည်။ထာဝရဘုရား၌ 

အစဉ်အမြဲ ခိုလံုှကြလော့။  ထာဝရဘုရားသည ်နိစ္စထာဝရ 

ခိုလံုှရာဖြစ်တော်မူ၏။  (ဟေရှာယအနာဂတ္တိကျမ်း ၂၆း၃-၄) 

 

မြေကြီးပေါ်မှာရှိသော အရာတ့ုိကုိ စွဲလမ်းသောစိတ်မရှိကြနှင့်။  

အထက် အရာတ့ုိကုိသာ စိတ်စွဲလမ်းခြင်း ရှိကြလော့။  

(ကောလောသဲဩဝါဒစာ ၃း၂) 

 

ဘုရားသခင်သည် ကျွန်ုပ်တ့ုိကုိ 

စောင့်ရှောက်တော်မူကြောင်း ထင် 

ရှားသောသက်သေများရှိသလောက် ကျွန်ုပ်တ့ုိသည် 

ဘုရားသခင်၏ကြောင်း ကုိ မကြာခဏ စဉ်းစားဆင်ခြင်ကြလျှင်၊ 

ကျွန်ုပ်တ့ုိသည် ဘုရားသခင်ကုိ အ စဉ်သဖြင့် စွတ်စဲွလန်းလျက် 

ဘုရားသခင်အကြောင်း၏အကြောင်းကုိပြော၍ 

ဘုရားသခင်အကြောင်းကုိ ချီးမွမ်းရန် နှစ်သက်ကြလိမ့်မည်။ 

ကျွန်ုပ်တ့ုိသည် မိမိတ့ုိ၏ မိတ်ဆွေများကုိ 

သာ၍ချစ်ခင်နှစ်သက်သဖြင့် သူတ့ုိ၏အကြောင်း ကုိ 

ပြောပြတတ်ကြသည်။ သူတ့ုိနှင့်အတူတကွ ကျွန်ုပ်တ့ုိသည် 

ဝမ်းမြောက် ခြင်း၊ ဝမ်းနည်းခြင်းအမုှတ့ုိကုိ 

ဝေငှခံယူတတ်ကြသည်။ သို့သော် ကျွန်ုပ်တ့ုိ သည ်ကျွန်ုပ်တ့ုိ၏ 

လောကီမိတ်ဆွေများကုိ ချစ်ခင်သည်ထက် ဘုရားသခင် ကုိ 

ချစ်ခင်ရန် သာလွန်ကြီးကျယ်သောအကြောင်းရင်းရှီပေသည်။ 

၎င်းပြင် ကျွန်ုပ်တ့ုိ၏ အကြံအစည်များတွင် ဘုရားသခင်ကုိ 

ရှေးဦးစွာထားခြင်း၊ ဘု 

ရားသခင်၏ဂရုဏာတော်အကြောင်းနှင့်တန်ခိုးတော်အကြောင်း 

ပြောပြခြင်း အမုှတ့ုိသည် လောကတွင် 

အမှန်ကန်ဆံုးသောအရာဖြစ်ရပေမည်။  

ကျွန်ုပ်တ့ုိ ၌ ဘုရားသခင်အား 

ပြန်ပေးစရာဘာမျှမရှိရလောက် အောင်၊ ကျွန်ုပ်တ့ုိသည် 

ဘုရားသခင်ချပေးတော်မူသောများစွာသော ဆုကျေး 



ဇူးများကုိသာ အလွန်အမင်းစဲွလမ်းမက်မောနေစေရန် 

ဘုရားသခင်၏ အကြံ ရှိတော်မူသည်မဟုတ်။ ၎င်းတ့ုိသည် 

ဘုရားသခင်၏အကြောင်းကုိ အစဉ်အမြဲ သတိရလျက် 

ကောင်းကင်ကျေးဇူးရှင်နှင့် ကျွန်ုပ်တ့ုိအား မေတ္တာနှင့် 

ကျေးဇူး တင်တတ်သောသဘောတည်းဟူသော 

အနှောင်အဖ့ဲွများအားဖြင့် စည်းလံုး ထားစေရန်ဖြစ် ပေသည်။ 

ကျွန်ုပ်တ့ုိသည် ကမ္ဘာမြေကြီး၏နိမ့်သောလွင်ပြင် များတွင် 

အလွန်နီးကပ်စွာနေကြသည်။ “ယေရှုအားဖြင့် ဘုရားသခင့် 

အထ ံတော်သို့ချဉ်းကပ်ကြသော သူတ့ုိကုိ 

အစဉ်ကယ်တင်ခြင်းငှါ တတ်နုိင်တော်မူ သော” (ဟေဗြဲ ၊ ၇း 

၂၅။) သခင်ခရစ်တော်၏မျက်နှာတော်တွင ်ဘုရားသခင် ၏ 

ဘုန်းတော်ရောင်ခြည်ကုိ 

ထွန်းတောက်စေသ့်အထက်သန့်ရှင်းရာအရပ်၏ 

တန်ခါးကုိဖွင့်ရန် ကျွန်ုပ်တ့ုိသည် အထက်သို့ 

မြော်ကြည့်ကြကုန်အံ့။ 

 

(၉) ကျွနု်ပ်တ့ုိ ဆုတောင်းခြင်းတွင် အရေးကြီးသော မည် 

သည့်အချက်ကို ပါဝင်သင့်သနည်း။ 

 

ဆုတောင်းပဋ္ဌနာပြုခြင်းအမှုကုိ အမြဲပြု၍၊ ကျေးဇူးတော်ကုိ 

ချ ီးမွမ်းလျက် စောင့်ရှောက်ကြလော့။  

(ကောလောသဲဩဝါဒစာ ၄း၂) 

 

“လူသားတ့ုိ၌ပြုတော်မူသော ဂရုဏာတော်နှင့် 

အံ့ဘွယ်သော အမုှ တော်တ့ုိကုိ ထောက်၍” (ဆာလံကျမ်း 

၁၀၇း၈။) ကျွန်ုပ်တ့ုိသည် ဘုရားသခင် ၏ဂုဏ်ကျေးဇူးတော်ကုိ 

ချီးမွမ်းသင့်ကြသည်။ ဘုရားဝတ်ပြုကုိးကွယ်ရေး အမုှတွင် 

ကျွန်ုပ်တ့ုိကသာ တောင်းလျှောက်၍ ခံယူနေခြင်းအမုှများ 

မရှိစေ သင့်။ ကျွန်ုပ်တ့ုိသည် မိမိတ့ုိ၌ လုိသောအရာများကုိသာ 

အမြဲစဉ်းစားမနေ ကြပါနှင့်။ ၎င်းပြင် ကျွန်ုပ်တ့ုိ 

ခံစားရသောအကျိုးကျေးဇူးများကုိသာ ဘယ် အခါမျှ 

တွေးတောမနေပါနှင့်။  

ကျွန်ုပ်တ့ုိသည် တစံုတခုသောအရာအတွက် 

အလွန်အမင်း ဆု တောင်းကြသည ်မဟုတ်။ သို့ရာတွင် 

အနည်းငယ်သောကျေးဇေူးတော်ကုိ ချီးမွမ်းတတ်ကြသည်၊ 

ကျွန်ုပ်တ့ုိသည် ဘုရားသခင်၏ဂရုဏာတော်ကုိ အမြဲ 

သဖြင့်ခံယူရရှိနေကြသော်လည်း၊ ကျွန်ုပ်တ့ုိသည် 



ကျေးဇူးဆက်ခြင်း လက္ခ ဏာကုိ အနည်းငယ်လောက်သာ 

ပြတတ်ကြသည်တကား၊ ကျွန်ုပ်တ့ုိအဘို့ 

ဘုရားသခင်ပြုတော်မူသောအမူများအတွက် ကျေးဇူးတော်ကုိ 

အနည်းငယ် သာ ချီးမွမ်းတတ်ကြသည်တကား။ 

 

(၁၀) ခရစ်တော်ဆီသို့ အသက်တာတစ်ခုလုံးကို ဝမ်း မြောက်စွာ 

ဆက်ကပ်အပ်နံှသောသူတ့ုိ၏ နှလုံးသားထဲမှ 

မည်သည့်အရာများ စီးဆင်းလာမည်နည်း။  

 

ထုိအရပ်၌ သင်တ့ုိ၏ဘုရားသခင် ထာဝရ ဘုရားရှေ့တော်၌ 

စားရကြမည်။  ပြုလေရာရာ၌ သင်တ့ုိ ၏ ဘုရားသခင် 

ထာဝရဘုရား ကောင်းကြီးပေးတော် မူ သဖြင့်၊ ကုိယ်တုိင်မှစ၍ 

အိမ်သူအိမ်သားတ့ုိသည် ရွှင်လန်းခြင်းကုိ ပြုရကြ မည်။  

(တရားဟောရာကျမ်း ၁၂း၇) 

 

     ရှေးအခါကာလ၌၊ ဣသရေလလူတ့ုိသည ်ဘုရားသခင်အား 

ဝတ်ပြုရန် စုရုံး ကြသောအခါ၊ ထာဝရဘုရားက၊ “ထိုအရပ်၌ 

သင်တ့ုိ၏ ဘုရားသခင် ထာဝရ ဘုရားရှေ့တော်၌ စားရကြမည်။ 

ပြုလေရာရာ၌၊ သင်တ့ုိ၏ဘုရားသခင် ထာဝရဘုရား 

ကောင်းကြီးပေးတော်မူသဖြင့်၊ ကုိယ်တုိင်မှစ၍ အိမ်သူအိမ် 

သားတ့ုိသည် ရွှင်လန်းခြင်းကုိ ပြုရကြမည်” 

(တရားဟောရာကျမ်း၊ ၁၂း၇။) ဟု 

ဣသရေလလူတ့ုိအားမှာထားတော်မူ၏။ 

ဘုရားသခင်၏ဘုန်းတော်ကုိ ထင်ရှားစေရန် ပြုရသောအမုှတ့ုိကုိ 

ဝမ်းနည်းခြင်း၊ စိတ်ပျက်ညိုးငယ်ခြင်း မရှိဘဲ၊ 

အားရဝမ်းမြောက်ခြင်း၊ ချီးမွမ်းသီချင်းကုိဆုိခြင်း၊ 

ကျေးဇူးတော်ကုိ ချီးမွမ်းခြင်းအမုှတ့ုိဖြင့် ပြုအပ်ပေသည်။ 

 ကျွန်ုပ်တ့ုိ၏ ဘုရားသခင်သည် သနားခြင်းဂရုဏာနှင့် 

ပြည့်စံုတော်မူ သောခမည်းတော်ဖြစ်တော်မူ၏။ 

ဘုရားသခင်အား ဝတ်ပြုရခြင်းအမုှတ့ုိကုိ 

စိတ်ပျက်ညိုးငယ်ပူဆွေးဘွယ်ရာအမုှကိစ္စက့ဲသို့ 

သဘောမထားအပ်ပေ။ ထာဝရဘုရားအား 

ဝတ်ပြုကုိးကွယ်ခြင်းနှင့် ဘုရားသခင်၏ အမုှတော်တွင် 

ပါဝင်ဆောင်ရွက်ခွင့်ရခြင်းတ့ုိကုိ 

နှစ်သက်ပျော်မွေ့ဘွယ်အမုှများဖြစ်စေရ မည်။ 

ဘုရားသခင်သည် မိမိ၏သားသမီးများအတွက် 

အလွန်ကြီးကျယ်သော ကယ်တင်ခြင်းအမုှကြီးကုိ 



စီမံခွဲခန့်ထားသည့်အလျောက်၊ သူတ့ုိသည် ဘုရား သခင်ကုိ 

ကုိးကွယ်ရာ၌၊ မိမိအား ခက်ထန်ကြမ်းကြုတ်သော လုပ်ငန်းအုပ် 

ချုပ်သူက့ဲသို့ သဘောထားစေရန် ဘုရားသခင်သည် 

အလုိရှိတော်မမူ။ ဘုရား သခင်သည် သူတ့ုိ၏အကောင်းဆံုး 

မိတ်ဆွေဖြစ်တော်မူ၏။ ၎င်းပြင် သူတ့ုိ သည် ဘုရားသခင်ကုိ 

ဝတ်ပြုကုိးကွယ်ကြသောအခါ၊ ဘုရားသခင်သည် သူ 

တ့ုိနှင့်အတူရှိတော်မူလျက် သူတ့ုိအား ကောင်းကြီးပေး၊ 
သက်သာစေတော်မူ ပြီးလျှင် သူတ့ုိ၏စိတ်နှလံုးထဲ၌ 

ဝမ်းမြောက်ခြင်း၊ ချစ်ခြင်းနှင့် ပြည့်ဝစေတော် မူ၏။ 

ဘုရားသခင်၏ သား၊ သမီးတ့ုိအား၊ ဘုရားသခင်ကုိ 

ဝတ်ပြုကုိးကွယ်ရာ ၌ စိတ်သက်သာခြင်းအခွင့်ကုိ 

ရရိှစေရန်သော၎င်း၊ မိမိအမုှတော်ကုိ ဆောင် ရွက်ရာ၌ 

ခက်ခဲသောအရာများထက် ပျော်မွေ့ဘွယ်ဖြစ်သောအရာများကုိ 

ရှာဖွေစေရန်သော်၎င်း ထာဝရဘုရားသည် အလုိရှိတော်မုှ၏။ 

ဘုရားသခင် အား ဝတ်ပြုရန်လာကြသော သူအပေါင်းတ့ုိသည် 
ဘုရားသခင်၏ စောင့် ရှောက်ပြုစုခြင်းအမုှနှင့် 

ဘုရားသခင်၏မေတ္တာတော်အကြောင်း ဆင်ခြင် 

အောက်မေ့လျက် မိမိတ့ုိ၏နေ့စဉ်အသက်တာ၏ 

လုပ်ငန်းရှိသမျှတွင် အားရ ဝမ်းမြောက်ခြင်းရှိ၍ 

အရာခပ်သိမ်းတ့ုိတွင် ဖြောင့်မတ်၊ သစ္စာရှိစွာနှင့် ဆောင် 

ရွက်ရန် ကောင်းမြတ်သောဂုဏ်အသရေကုိ 

ရရိှနိုင်မည်အကြောင်း ထာဝရဘု ရားသည် အလုိရှိတော်မူ၏။ 

 

(၁၁) ကျွနု်ပ်တ့ုိ၏ စိတ်နှလုံးအတွေးအခေါ်များ၊ စကား 

ပြောဆိုမှုများနှင့် ဆုတောင်းချက်များသည် ဘုရားသခင် ကို 

ချီးမွမ်းပြီး ဘုန်းထင်ရှားစေသောအခါ မည်သည့်အရာ 

ဖွင့်ပြခံရသနည်း။ 

 

ကျေးဇူးချ ီးမွမ်ခြင်း ယဇ်ပူဇော်သောသူသည် ငါ၏ဘုန်းကုိ 

ထင်ရှားစေသော သူဖြစ်၏။  မိမိသွားသော လမ်းကုိ 

ဆင်ခြင်သောသူအားလည်း၊ ကယ်တင် တော်မူခြင်း ကျေးဇူးကုိ 

ငါပြမည်ဟု ဘုရားသခင်မိန့်တော်မူ၏။  (ဆာလံ ကျမ်း ၅၀း၂၃) 
 

ကျွန်ုပ်တ့ုိသည် လက်ဝါးကပ်တုိင်ပတ်လည်တွင် 

စုရုံးရကြမည်။ ဆင်ခြင်အောက်မေ့ရာ၌၎င်း၊ 

စကားပြောဆုိရာ၌၎င်း၊ ဝမ်းမြောက်ဘွယ် 

အကောင်းဆံုးသောစိတ်ထကြွမုှတ့ုိ၌၎င်း 



သခင်ခရစ်တော်၏အကြောင်းနှင့် လက်ဝါးကပ်တုိင်၌ 

ရိုက်ထားခြင်းကုိခံရသော ကုိယ်တော်၏အကြောင်း တ့ုိသည် 

အကြီးဆံုးအချက်ဖြစ်ပါစေ။ ဘုရားသခင်ထံတော်မှ 

ကျွန်ုပ်တ့ုိရရှိ သော ကောင်းကြေီးမင်္ဂလာရှိသမျှတ့ုိကုိ 

အမြဲဆင်ခြင်အောက်မေ့လျက် နေရကြမည်။ ၎င်းပြင် 

ကျွန်ုပ်တ့ုိသည် ကုိယ်တော်၏မဟာမေတ္တတော် အ 

ကြောင်းကုိ ကောင်းစွာသိနားလည်လာကြသောခါ၊ 

ကျွန်ုပ်တ့ုိအတွက် လက် ဝါးကပ်တုိင်၌ ရုိက်ထားခြင်းခံရသော 

လက်တော်များထဲသို့ အရာခပ်သိမ်း ရိှသမျှတ့ုိကုိ 

ကျွန်ုပ်တ့ုိသည် အပ်နှံထားဘို့ အလုိရှိကြလိမ့်မည်။  

 

(၁၂) ဘုရားသခင်၏ကောင်းမြတ်ခြင်းကို ကျွနု်ပ်တ့ုိ သိ 

မှတ်သောကြောင့် အမြဲတစေ ကျွနု်ပ်တ့ုိ၏နုှတ်ခမ်း၌ မည် 

သည့်အရာ ရှိသင့်သနည်း။ 

 

လူသားတ့ုိ၌ ပြုတော်မူသော ကရုဏာနှင့် 

အ့ံဘွယ်သောအမှုတော်တ့ုိကုိ ထောက်၍၊ ထာဝရဘုရား ၏ 

ဂုဏ်ကျေးဇူးတော်ကုိ ချ ီးမွမ်းကြစေ။  

ကျေးဇူးတော် ဝန်ခံရာယဇ်ကုိ ပူဇော်၍၊ ရွှင် လန်းသော 

အသံနှင့်တကွ အမှုတော်တ့ုိကုိ ကြားပြော ကြစေ။  (ဆာလံကျမ်း 

၁၀၇း၂၁-၂၂) 

 

ကျေးဇူးတော်ချီးမွမ်းခြင်း တောင်ပံများအားဖြင့် 

ဝိညာဉ်သည် ကောင်းကင်နှင့်သာ၍ နီးကပ်စွာ 

တက်ရောက်သွားနိုင်လိမ့်မည်။ ကောင်းကင် 

ဗိမာန်တော်ဝင်းထဲ၌ ဘုရားသခင်သည် သီချင်းနှင့် 

တူရိယာများအားဖြင့် ချီး မွမ်းလျက် ဝတ်ပြုကုိးကွယ်ခြင်းကုိ 

ခံယူတော်မူ၏။ ၎င်းပြင် ကျွန်ုပ်တ့ုိသည် 

ကျေးဇူးတင်သောသဘောကုိ ဘော်ပြနေကြသောအခါ၊ 

ကျွန်ုပ်တ့ုိ၏ ကုိး ကွယ်နည်းသည် ကောင်းသင်သားတ့ုိ၏ 

ဝတ်ပြုနည်းလောက်နီးစပ်လာလေ ၏။ “ကျေးဇူးချီးမွမ်းခြင်း၊ 

ယဇ်ကုိပူဇော်သောသူသည် ဘုရားသခင်၏ ဘုန်း ကုိ 

ထင်ရှားစေသောသူဖြစ်၏။” (ဆာလံကျမ်း၊ ၅၀း၂၃။) 

မိမိတ့ုိဖန်ဆင်းရှင် ရှေ့တော်သို့ ရိုသေသောဝမ်းမြောက်ခြင်း၊ 

“ကျေးဇူးတော်ကုိချီးမွမ်းခြင်း၊ သီ ချင်းဆုိခြင်းနှင့်” ကျွန်ုပ်တ့ုိ 

ချဉ်းကပ်ကြစ့ုိ။ (ဟေရှာယ၊ ၅၁း၃) 

 



နေ့စဉ် ဘုရားသခင်နှင့်အတူလျှောက်လမ်းခြင်းတွင်  

မိမိတစ်ဦးတည်း သီး သန့်ဆုတောင်းခြင်းနှင့် လူအများနှင့် 

ဆုတောင်းခြင်းအားဖြင့် ဘုရားသခင် နှင့် အဆက်မပြတ် 

ဆက်သွယ်မှုကုိ လုိအပ်ကြောင်း ကျွန်ုပ် သိမြင်လာသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်ဆုတောင်းသောအခါ ကျွန်ုပ်အသက်တာတွင် 

ဘုရားသခင်၏ ဂရုဏာ နှင့် ကောင်းမြတ်ခြင်းအတွက် 

ဘုရားသခင်အား ကျေးဇူးတော်ချ ီးမွမ်းခြင်း၏ 

အရေးကြီးခြင်းကုိ ကျွန်ုပ် နားလည်သည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဆုတောင်းခြင်း၏ ကောင်းကြီးမင္်ဂလာမှတဆင့် 

ဘုရားသခင့်ပလ္လင်တော်ရှေ့ သ့ုိ တုိးဝင်ချဉ်းကပ်နိုင်သည့် 

အခွင့်ထူးနှင့် ကျွန်ုပ်အသက်တာနှင့် ကျွန်ုပ် ဆု 

တောင်းပေးသောသူများ၏ အသက်တာမှ 

ကုိယ်တော်၏အ့ံဖွယ်တန်ခိုးတော် အား တောင်းဆုိဖို့ 

အခွင့်ထူးအတွက်အတွက် ကျေးဇူးတင်ပါသည်။  

 

 စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________
_______________________________________________ 



 

 
သင်ခန်းစာ ၁၄ 

ယံုမှားသံသယစိတ် ကင်းဝေးရေး 
 

(၁) ယေရှုသည် မိမိ၏ဘုရားဖြစ်တော်မူခြင်းကို သံသယ 

ရှိသောသူတ့ုိအား မည်သို့ တုန့်ပြန်ခဲ့သနည်း။ 

 

ထုိအခါ အချို့သောကျမ်းပြုဆရာနှင့် ဖာရိရှဲတ့ုိက၊ အရှင်ဘုရား၊ 

အကျွန်ုပ်တ့ုိ သည် ကုိယ်တော်ပြတော် မူသော 

နိမိတ်လက္ခဏာတစုံတခုကုိ မြင်ချင်ပါ သည်ဟု 

လျှောက်ကြလျှင်၊ ကုိယ်တော်က 

ဆုိးညစ်၍မျောက်မထားသော အမျိုးသည် 

နိမိတ်လက္ခဏာကုိ တောင်းသည်မှာ၊ ပရောဖက်ယောန၏ 

နိမိတ်လက္ခဏာမှတပါး အဘယ်လက္ခဏာကုိမျ ှ 

သူတ့ုိအားမပြရာ။  (ရှင် မဿဲခရစ်ဝင် ၁၂း၃၈-၃၉) 

 

 အများသောသူတ့ုိ၊ အထူးသဖြင့် ခရစ်ယာန်အသက်တာ၌ 

နုနယ်သေး သောသူတ့ုိသည် ကြိမ်ဖန်များစွာပင် 



ယံုမှားစရာအချက်များဖြစ်သောဝါဒများ နှင့် 

တွေ့ကြုံရတတ်ကြသည်။ သမ္မာကျမ်းစာတွင် မိမိတ့ုိကုိယ်တုိင် 

ရှင်းလင်း ဘော်ပြခြင်းငှါ မတတ်နိုင်သောအရာ၊ သို့မဟုတ် 

ကုိယ်တုိင်ပင် မသိနားမ လည်နိုင်သောအရာများစွာရှိသဖြင့် 

ကျမ်းစာ၌ သူတ့ုိ၏ယံုကြည်ချက်ကုိ ပျက်ကွယ်သွားစေရန် 

စာတန်သည် ၎င်းတ့ုိကုိ ဘုရားသခင်ထံတော်မှ လာ သော 

ဗျာဒိတ်က့ဲသို့ အသုံးပြုတတ်၏။ ကျွန်ုပ်တ့ုိသည် ဘယ်က့ဲသို့ 

နည်းမှန် လမ်းမှန်ကုိ သိနားလည်နုိင်မည်နည်း။ 

သမ္မကျမ်းစာတော်မြတ်သည် ဘုရား 

သခင်၏နှုတ်ကပတ်ဖြစ်သည်မှန်လျှင်၊ ကျွန်ုပ်သည် 

ဤယံုမှားစရာအချက်နှင့် ရှုပ်ထွေးသောအချက်များမှ 

ကင်းရှင်းအောင်မည်သို့ပြုရပါမည်နည်းဟု သူတ့ုိ က 

မေးတတ်ကြသည်။ 

ကျွနု်ပ်တ့ုိ၏ ယံုကြည်ချက်ကုိ အခြေတည်ရန် 

လုံလောက်သော သက်သေသာဓကတ့ုိကုိ မဘော်ပြဘဲ၊ 

ဘုရားသခင်သည် ကျွနု်ပ်တ့ုိအား ယံု ကြည်စေရန် 

ဘယ်အခါမျှ မိန့်တော်မမူ။ ဘုရားသခင်၏ 

နုှတ်ကပတ်တော်၌ မှန်ကန်ဖြောင့်မတ်ခြင်း 

သဘောအကြောင်းမှစ၍ ရိှသမျှသောအချက်တ့ုိ သည် 

ကျွနု်ပ်တ့ုိ၏ ဆင်ခြင်ဉာဏ်သတ္တိနှင့် 

ကုိက်ညီသောသက်သေသာဓက များအားဖြင့် 

မှန်ကန်ကြောင်း ထင်ရှားလျက်ရိှကြ၏။ ၎င်းပြင် 

ဤသက်သေ သာဓကများမှာ အလွန်များပြားလျက် 

ရိှကြ၏။ သ့ုိရာတွင် ဘုရားသခင်သည် 

ယံုမှားဘွယ်ရာဖြစ်နုိင်သောအကြောင်းများကုိလည်း 

ဘယ်အခါမျှ ပယ်ရှင်း ထားတော်မမူသေးပါ။ 

ကျွနု်ပ်တ့ုိ၏ယံုကြည်ခြင်းသည် မျက်မြင်တွေ့ရိှရသော 

အပေါ်၌ မဟုတ်ဘဲ၊ 

သေချာထင်ရှားသောသက်သေသာဓကအပေါ်၌ အခြေ 

တည်ရမည်။ ယံုမှားခြင်းရိှလိုသောသူတ့ုိသည် 

ထိုသ့ုိပြုနုိင်ဘ့ုိ အခွင့်ရိှလိမ့် မည်။ သ့ုိသော် 

သမ္မာတရားကုိဧကန်အမှန် 

သိနားလည်လိုသောသူတ့ုိသည် မိမိတ့ုိ၏ယံုကြည်ချက်ကုိ 

အခြေတည်ရန် သက်သေ သာဓကများကုိ တွေ့ရိှ 

ကြလိမ့်မည်။ 



 

(၂) ဘုရားသခင်၏နည်းလမ်းကို လူက အဘယ်ကြောင့် 

နားမလည်ရသနည်း။ 
 

ထာဝရဘုရားမိန့်တော်မူသည်ကား၊ ငါ၏ အကြံ အစည်သည် 

သင်တ့ုိ၏ အ ကြံအစည်နှင့်မတူ။  ငါ၏ အကျင့်သည်လည်း 

သင်တ့ုိ၏ အကျင့်နှင့်မတူ။  မိုဃ်းကောင်းကင်သည် 

မြေကြီးထက်သာ၍ မြင့် သက့ဲသ့ုိ၊ ငါ၏အကျင့်သည် 

သင်တ့ုိ၏အကျင့်ထက်၎င်း၊ ငါ၏အကြံအစည်သည် သင်တ့ုိ၏ 

အကြံအစည် ထက်၎င်း သာ၍ မြင့်၏။  

(ဟေရှာယအနာဂတ္တိကျမ်း ၅၅း၈-၉) 

 

ကန့်သတ်ပုိင်းခြားထားသော စိတ်ဉာဏ်ရှိသောသူသည် 

အစအဆံုး မရှိသော နိစ္စထာဝရအရှင်၏ဂုဏ်တော်၊ 

သဘောတော် သို့မဟုတ် အမုှတော် တ့ုိကုိ အပြည့်အစံု 

နားလည်ဝေဖန် ပုိင်းခြားခြင်းငှါ မတတ်နိုင်ချေ။ အထက် 

မျက်ဆံုးသောပညာရှင်၊ 

အမြင့်ဆံုးသောပညာဗဟုသုတကုိရှိသောပါရဂူ၏ စိတ်ထဲ၌ပင် 

ထိုသန့်ရှင်းသောပုဂ္ဂုိလ်တော်မြတ်သည် အမြဲသဖြင့် နက်နဲသော 

အရာဖြစ်လျက်ရှိနေလိမ့်ဦးမည်။ “သင်သည် ဘုရားသခင်၏ 

ဇာတိတော်ကုိ စစ်၍ တွေ့နိုင်သလော့။ 

အနန္တတန်ခိုးရှင်၏ဇာတိကုိ စစ်၍ အကုန်အစင် နား 

လည်နိုင်သလော့။ မုိဃ်းကောင်းကင်ကုိ မီှသည်ဖြစ်၍ 

သင်သည် အဘယ်သို့ ပြုနိုင်သနည်း။ မရဏာနိုင်ငံထက် 

နက်သည်ဖြစ်၍ သင်သည် အဘယ်သို့ သိ နိုင်သနည်း။” 

(ယောဘ၊ ၁၁ း ၇၊ ၈။)  

“ဘုရားသခင်၏ပညာနှင့်ဉာဏ်တော်သည် 

အလွန်ကျယ်ဝန်း နက် နဲစွာတကား။ စီရင်တော်မူချက်တ့ုိကုိ 

အဘယ်သူမျှစစ်၍မကုန်နိုင်။ ကြွတော် မူရာလမ်းတ့ုိကုိ 

လုိက်၍ရှာသော်လည်း မတွေ့မမီှနိုင်” ဟု တမန်တော်ရှင်ပေါ 

လုက ဘော်ပြထား၏။ (ရောမ၊ ၁၁း၃၃၊) သို့ရာတွင် 

“မုိဃ်းတိမ်နှင့် မှောင် မုိက်တ့ုိသည် 

ထာဝရဘုရား၏ပတ်ဝန်းကျင်တ့ုိ၌ ရှိကြသော်လည်း၊ တရားသ 

ဖြင့် စီရင်ခြင်း၊ ဖြောင့်မတ်စွာဆံုးဖြတ်ခြင်းသည် 

ပလ္လင်တော်၏တည်ရာဖြစ် ၏။” (ဆာလံကျမ်း၊ ၉၇း ၂။) 

ကျွန်ုပ်တ့ုိသည် အစအဆံုးမရှိသော တန်ခိုးတော် နှင့်အတူ 

ပူးပေါင်းလျက်ရှိသည့်အတုိင်းအရှည် 



မရှိသောမေတ္တာတော်နှင့် ဂရု ဏာတော်အကြောင်းကုိ 

ပုိင်းခြားသိနားလည်ကြမည်အကြောင်း၊ ဘုရားသ ခင်အား 

အမုှကိစ္စတ့ုိကုိ ဆောင်ရွက်စေတော်မူရန် 

နှိုးဆော်တုိက်တွန်းသော ရည်ရွယ်ချက်များအကြာင်းတ့ုိကုိ 

ကျွန်ုပ်တ့ုိသည် ထိုမျှနားလည်ခွင့်ရရှိနိုင် ကြပေသည်။ 

ကျွန်ုပ်တ့ုိသိနားလည်သင့်သလောက် ဘုရားသခင်၏ ရည်ရွယ် 

ချက်တ့ုိကုိ ကျွန်ုပ်တ့ုိသိနားလည်ခွင့်ရနိုင်ကြသည်။ 

ထိုမျှထက်လွန်သောအရာ များအတွက် ကျွန်ုပ်တ့ုိသည် 

အနန္တတန်ခိုးနှင့် ပြည့်စံုတော်မူသောအရှင်၏ 

လက်ရုံးတော်ကုိ၎င်း၊ မေတ္တာနှင့်ပြည့်ဝတော်မူသော 

အရှင်၏ စိတ်သဘော ကုိ၎င်း အားကုိးလျက်နေရကြမည်။ 

 

(၃) သမ္မာကျမ်းစာကို နားမလည်သောအခါ မည်သည့် 

သတိပေးခြင်းကို ကျွနု်ပ်တ့ုိ သတိပြုရမည်နည်း။ 

 

ထုိစာတ့ုိ၌ ခက်ခဲသောအရာအချို့ရှိ၏။  မတတ်သောသူ၊ 

တည်ကြည်ခြင်း မရှိသောသူတ့ုိသည်၊ ထုိအရာမှစ၍ 

ကြွင်းသောကျမ်းစာ၏ အနက်ကုိ မှောက်လှန်၍၊ 

ကုိယ်ကုိကုိယ်ဖျက်ဆီးတတ်ကြ၏။  သ့ုိဖြစ်၍၊ ချစ်သူတ့ုိ၊ 

မတရားသော သူတ့ုိ၏ ပရိယာယ်အားဖြင့်၊ သင်တ့ုိသည်လည်း 

သွေးဆောင် ရာသ့ုိ လုိက်၍၊ သင်တ့ုိတည်ကြည်ခြင်းမှ 

မရွေ့လျော့မည် အကြောင်း၊ ဤ အရာများကုိ သိနှင့်ပြီဖြစ်၍၊ 

ကုိယ်ကုိ ကုိယ်စောင့်ရှောက်ကြလော့။  (၂ ပေတရုဩဝါဒစာ 

၃း၁၆-၁၇) 
 

ဘုရားသခင်၏နုှတ်ကပတ်တော်သည် ၎င်းကုိ 

ရေးသားတော်မူ သော အရှင်က့ဲသ့ုိပင် ကန့်သတ်ထားသောဉာဏ်နှင့် 

ပြည့်စံုသောသတ္တဝါများ က အပြည့်အစံု အဘယ်ခါမျှ 

နားမလည်နုိင် သောနက်နဲရာများနှင့် ပြည့်ဝ လျက်ရိှသည်။ 

သမ္မာကျမ်းစာတွင် ဘော်ပြထားသည့် လောကထဲသ့ုိ အပြစ် 

တရားဝင်ရောက်ခြင်း၊ သခင်ခရစ်တော်၏ လူဇာတိအဖြစ် 

မွေးဘွားတော်မူ ခြင်း၊ အသစ်မွေးဘွားခြင်း၊ ထမြောက်ရှင်ပြန်ခြင်းနှင့် 

အခြားသောအကြောင်း အရာများတ့ုိကား လူ၏ဉာဏ်ဖြင့် 

ရှင်းလင်းဘော်ပြရန် သ့ုိမဟုတ် ပြည့်စံုစွာ နားလည်ရန် 

အလွန်တရာပင် ခက်ခဲနက်နဲသောအရာများ ဖြစ်ပေသည်။  

သို့ ရာတွင် ကျွန်ုပ်တ့ုိသည် 

ဘုရားသခင်စီမံထားတော်မူသော နက်နဲရာများကုိ 

မသိနားမလည်နိုင်သောကြောင့်၊ ဘုရားသခင်၏ နုှတ်ကပတ် 



တော်ကုိ ကျွန်ုပ်တ့ုိသည် ယံုမှားစရာအကြောင်း မရှိချေ။ 

သဘာဝလောကကြီး တွင် ကျွန်ုပ်တ့ုိ ချင့်ချိန်တွေးဆခြင်းငှါ 

မတတ်နိုင်သော နက်နဲရာများနှင့်ကျွန်ုပ် တ့ုိသည် 

အမြဲဝန်းရံလျက်ရှိနေကြသည်။ 

အသက်ရှင်သောသတ္တဝါတ့ုိတွင် အငယ်ဆံုး၊ 

အယုတ်ဆံုးသောအရာကလေး၏ပြဿနာကုိပင် ပညာအရှိဆံုး 

ပါရဂူတ့ုိပင် ဖြေရှင်းခြင်းငှါ အစွမ်းသတ္တိ မရှိကြပါ။ ကျွန်ုပ်တ့ုိ 

မသိနားမလည် နိုင်လောက်အောင် 

အံသြဘွယ်ကောင်းသောအရာများသည် နေရာတုိင်းမှာ 

ရှိကြပါသည်။ ဝိညာဉ်ရေးလောက၌လည်း ကျွန်ုပ်တ့ုိ 

မသိနိုင်သော နက်နဲရာ များရှိသည်ကုိ ကျွန်ုပ်တ့ုိသည် 

အံသြသင့်ကြသလား။ လူ၏ဉာဏ်သည် အား နည်း၍ 

ကျဉ်းမြောင်းသောကြောင့်သာ ၎င်းတ့ုိကုိ နားလည်ရန် ခဲယဉ်းကြ 

သည်။ ဘုရားသခင်သည် 

မိမိ၏သဘောတော်ဂုဏ်တော်အကြောင်းကုိ ကျမ်း စာတွင် 

လံုလောက်စွာ ဘော်ပြထားတော်မူ၍၊ ကျွန်ုပ်တ့ုိသည် 

ဘုရားသခင် စီမံချပေး 

ထားတော်မူသောနက်နဲရာအပေါင်းတ့ုိကုိ နားမလည်နုိင်သော 

ကြောင့် ကျွန်ုပ်တ့ုိသည် ဘုရားသခင်၏နုှတ်ကပတ်တော်ကုိ 

ယံုမှားသံသယ ဖြစ်ဘို့ မသင့်။ 

ကျမ်းစာထဲ၌ “ခက်ခဲသောအရာအချ့ုိရှိ၏။ 

မတတ်သောသူ တည် ကြည်ခြင်းမရှိသော သူတ့ုိသည် 

ကျမ်းစာ၏အနက်ကုိ မှောက်လှန်၍ ကုိယ်ကုိ ကုိယ် 

ဖျက်ဆီးတတ်ကြ၏” ဟုတမန်တော်ပေတရုက ဘော်ပြထား၏။ 

(၂ ပေ ၃း ၁၆။) မယံုကြည်သောသူတ့ုိက 

ကျမ်းစာ၏ခက်ခဲနက်နဲသောအရာများ သည် 

သမ္မာကျမ်းစာအုပ်မှားကြောင်း 

ခိုင်လံုသောအကြောင်းအရင်းများဖြစ် သည်ဟု 

ဆင်ခြေပေးကြသည်။ သို့ရာတွင် ထိုသို့မဟုတ်ဘဲ၊ ၎င်းတ့ုိသည် 

ကျမ်းစာအုပ်ကုိ ဘုရားသခင်မုှတ်သွင်းတော်မူကြောင်း သာ၍ 

ခိုင်လံုသော သက်သေများဖြစ်ကြသည်။ ၎င်းတွင် 

ဘုရားသခင်၏ အကြောင်းအရာများ မပါဘဲ၊ ကျွန်ုပ်တ့ုိ 

အလွယ်တကူ သိရှိနိုင်သောအရားများသာ ပါရှိလျှင်၊ ကျမ်း 

စာအုပ်သည် ဘုရားသခင် 

ကုိယ်တော်တုိင်စီမံရေးသားတော်မူကြောင်း 

မမှားနိုင်သောသက်သေကုိ ဘော်ပြလိမ့်မည် မဟုတ်။ 

ကျမ်းစာထဲတွင် ပါရှိ သော အကြောင်းအရာများ၏ 



ကြီးကျယ်ခမ်းနားခြင်းနှင့် နက်နဲခြင်းအမုှတ့ုိ သည် 

၎င်းကျမ်းစာကုိ ဘုရားသခင်၏နုှတ်ကပတ်တော်အဖြစ်နှင့် 

ယံုကြည် အားကုိးသော စိတ်သဘောကုိ 

ဖြစ်ပွားလာစေလိမ့်မည်။ 

 

(၄) ဤလောက၏ဉာဏ်ပညာက သမ္မာကျမ်းစာကို 

အဘယ်ကြောင့် နားမလည်နုိင်သနည်း။ 

 

ဇာတိပကတိလူသည် ဘုရားသခင်၏ ဝိညာဉ်တော်အရာတ့ုိကုိ 

မခံမယူ။  ထုိ အရာတ့ုိသည် မိုက်မဲသော အရာဖြစ်သည်ဟု 

ထင်တတ်၏။  ထုိအရာတ့ုိကုိ ဝိညာဉ်အားဖြင့်သာ 

ပိုင်းခြား၍နားလည်နိုင်သောကြောင့်၊ ဇာတိပကတိ လူသည် 

နားမလည်နိုင်။  (၁ ကောရိန်သု ၂း၁၄) 
 

သမ္မာကျမ်းစာသည် လူတ့ုိအလုိရှိ၍ 

တောင့်တနေသောအရာတ့ုိကုိ ပြည့်စံုစေရန် သမ္မာတရားကုိ 

လွယ်ကူစွာ ဘော်ပြထားပေသည်။ ထိုသမ္မာ တရားသည် 

ပါရဂူမြောက်အောင်အလွန် တတ်မြောက်သိကျွမ်းနားလည် 

သောသူတ့ုိကုိပင် အံ့သြမိန်းမောစေသော်လည်း၊ 

ပညာဉာဏ်နည်းပါး၍ အောက်တန်းကျသောသူတ့ုိအား 

ကယ်တင်ရာလမ်းကုိ ကောင်းစွာသိရှိ နား လည်စေ လေပြီ။ 

သို့ရာတွင် ဤသို့လွယ်ကူစွာ ဘော်ပြထားသောသမ္မာတရား 

များတ့ုိသည် လူတ့ုိ၏သိနားလည်နိုင်သော 

ဉာဏ်ပညာခွန်အားသတ္တိထက် အနက်အဓိပ္ပါယ်တ့ုိတွင် 

အလွန်မြင့်မား၊ အလှမ်းဝေးလျက် အစအဆံုးမရှိ 

သောအချက်ကြီးများပေါ်တွင် အမီှပြုလျက်နေကြသည်။ 

၎င်းအချက် ကြီးများမှာလည်း ဘုရားသခင်က 

ဘော်ပြမိန့်မြွက်တော်မူသောကြောင့်သာ ကျွန်ုပ်တ့ုိသည် 

၎င်းတ့ုိကုိ ခံယူရကြပေသည်။ ဘုရားသခင်မိန့်စီမံတော်မူ 

သည်နည်းအတုိင်း ကယ်တင်ခြင်ခံရရန် ဝိညာဉ်တုိင်းသည် 

နောင်တရခြင်း အမုှ၌ ဘုရားသခင်ထံတော်သို့၎င်း၊ 

ယံုကြည်ခြင်းအမုှ၌ သခင်ယေရှုခရစ်ထံ တော်သို့၎င်း 

ခြေလှမ်းနိုင်ကြမည်အကြောင်း၊ ထိုနည်းအားဖြင့် ရွေးနှုတ်ခြင်း 

အကြံတော်ကုိ ကျွန်ုပ်တ့ုိအား ထင်ရှားစွာဘောပြတော်မူပြီ။ 

သို့ရာတွင် အ လွယ်တကူ သိနားလည်နုိင်သော 

ဤသမ္မာတရားများအောက်၌ ဘုရားသခင် ဘုန်းတော်ကုိ 

ဝှက်ထားသောနက်နဲရာများ၊ ၎င်းတ့ုိကုိ ရှာဖွေစူးစမ်းရာ၌ လူ၏ 



ဉာဏ်ကုိ လှွမ်းမုိးသွားသော်လည်း သမ္မာတရားကုိ 

စိတ်ပါစွာရှာဖွေသူတ့ုိ ၌ ရုိသေခြင်း၊ 

ယံုကြည်အားကုိးခြင်းအမုှတ့ုိကုိဖြစ်ပွားစေသောနက်နဲရာများ 

တည်ရှိနေပေသည်။ သူသည် သမ္မာကျမ်းစာကုိ 

တုိး၍ရှာဖွေစူးစမ်းလေလေ၊ ၎င်းသည် 

အသက်ရှင်တော်မူသော 

ဘုရားသခင်နှုတ်ကပတ်တော်ဖြစ်ကြောင်း သူသည် သာ၍ 

သိမြင်နားလည်လာလေလေဖြစ်၏။ ၎င်းပြင် လူ၏တွေးဆ 

ဆင်ခြင်မုှတ့ုိသည် ဘုရားသခင့်ဗျာဒိတ်တော်၏ 

မြင့်မြတ်ခြင်းအဖြစ်ကုိ မမီှ နိုင်သဖြင့် လက်လျော့ရကြလေသည်။ 

သမ္မာကျမ်းစာ၏တရားများကုိ ကျွနု်ပ်တ့ုိသည် ပြည့်စံုစွာ 

နားမ လည်နုိင်ဟု ဝန်ခံခြင်းကား ကန့်သတ်ထားသောဉာဏ်သည် 

အကန့်အသတ် မရိှသော ဉာဏ်တော်ကုိ လှမ်းရန် မထုိက်မတန်ဟု 

ဝန်ခံခြင်းသာဖြစ်၏။ ကန့် 

သတ်ထားသောဉာဏ်နှင့်ပြည့်စံုသောလူသည် 

သဗ္ဗညုတဉာဏ်တော်နှင့် ပြည့် စံုတော်မူသော 

အရှင်၏ရည်ရွယ်ချက်များကုိ နားမလည်နုိင်ဟု ဝန်ခံခြင်းဖြစ် သည်။  

 

(၅) ကျွနု်ပ်တ့ုိ နှလုံးသားထဲသို့ ဝင်ရောက်မည့် အဘယ် 

အရာများကို ကျွနု်ပ်တ့ုိ သတိထားရမည်နည်း။  

 

ညီအစ်ကုိတ့ုိ၊ သင်တ့ုိသည် အသက်ရှင်တော်မူသော 

ဘုရားသခင်ထံတော်မှ ထွက်သွားသောအားဖြင့် 

မယံုကြည်တတ်၊ ဆုိးညစ်သော စိတ်နှလံုးမရှိ စေခြင်းငှါ 

သတိပြုကြလော့။  (ဟေဗြဲဩဝါဒစာ ၃း၁၂) 

 

မယံုကြည်သူတ့ုိသည် 

ကျမ်းစာ၏နက်နဲသောအရာရှိသမျှတ့ုိကုိ 

နားမလည်နိုင်သောကြောင့်၊ သူတ့ုိသည် 

ဘုရားသခင်၏နှုတ်ကပတ်တော်ကုိ ငြင်းပယ်ကြသည်။ ၎င်းပြင် 

ကျမ်းစာကုိ ယံုကြည်သည်ဟု ဆုိနေကြသောသူ 

အားလံုးတ့ုိသည် ဤအချက်နှင့် ဘေးကင်းကြသည် မဟုတ်။ 

တမန်တော် ပေါလုက၊ “ညီအစ်ကုိတ့ုိ၊ သင်တ့ုိသည် 

အသက်ရှင်တော်မူသော ဘုရားသ ခင် ထံတော်မှ 

ထွက်သွားသောအားဖြင့် မယံုကြည်တတ်၊ ဆုိးညစ်သော 

စိတ်နှလံုးမရှိစေခြင်းငှာ သိတိပြုကြလော့” ဟုပြောဆုိ၏။ (ဟေဗြဲ၊ 

၃း၁၂။) သမ္မာကျမ်းစာ၏သွန်သင်ချက်များကုိ သေချာစွာ 



စမ်းစစ်ရှာဖွေလေ့လာရန် သင့်လျော်ပေသည်။ ၎င်းပြင် 

ကျမ်းစာထဲ၌ဘောပြထားသမျှအတုိင်း၊ “ဘုရား 

သခင်၏နက်နဲသောအရာများ” ကုိလည်း 

စူးစမ်းရှာဖွေစစ်ဆေးဘို့သင့်လျော် ပေသည်။ (၁ ကောရိန်သု၊ 

၂း ၁၀။) “မထင်မရှားသောအရာတ့ုိသည်ငါတ့ုိ 

ဘုရားသခင်ထာဝရဘုရား၏ အငန်းအတာဖြစ်ကြသော်လည်း၊ 

ဘော်ပြတော်မူသောအရာတ့ုိ 

သည်…ငါတ့ုိ၏…အငန်းအတာဖြစ်၏။” (တရားဟောရာကျမ်း၊ 

၂၉း ၂၉။)  

သို့ရာတွင် စူးစမ်းစစ် ဆေးရှာဖွေတတ်သော 

ဉာဏ်စွမ်းကုိ မှောက် လှန်ဖျက်စီးခြင်းအမုှသည် 

စာတန်၏အလုပ်ဖြစ်ပေသည်။ ကျမ်းစာ၏ သမ္မာ 

တရားများကုိ ရှာဖွေစဉ်းစားရာ၌ မာနစိတ်အချို့သည် 

ရောနောနေသဖြင့် လူ တ့ုိသည ်

မိမိတ့ုိစိတ်ကျေနက်လောက်အောင် 

ကျမ်းစာ၏အစိတ်အပုိင်းတုိင်း ကုိ 

ရှင်းလင်းမပြနိုင်ကြသောအခါ၊ သည်းမခံနုိင်ကြဘဲ 

ဆံုးရှုံးပျက်စီးသွားရ ကြလေ၏။ ဝိညာဉ်တော်အားဖြင့် 

မုှတ်သွင်းထားသော နှုတ်ကပတ်တော် များကုိ မိမိတ့ုိသည် 

မသိနားမလည်ပါဟူ၍ ဝန်ခံဘို့ရန် အလုပ်သည် သူတ့ုိ အဘို့ 

အလွန်ပင် အောက်ကြသည်ဟု ထင်မှတ်ကြသည်။ 

အကူအညီမလုိဘဲ လူ၏ဉာဏ်စွမ်းအားဖြင့် ကျမ်းစာကုိ 

နားလည်နိုင်လိမ့်မည်ဟု သူတ့ုိ ထင်မှတ် ကြသည်။ နောက်မှ 

နားလည်နိုင်လိမ့်မည်ဟုသူတ့ုိထင်မှတ်ကြသည်။ နောက် မှ 

နားလည်ရန် ခဲယဉ်သောအခါ 

ဘုရားသခင်၏နှုတ်ကပတ်တော်မဟုတ်ဟု ငြင်းပယ်ကြလေ၏။  

ကျမ်းစာမှ ထုတ်နှုတ်ဖေါ်ပြထားသည်ဆုိသော 

ထင်မြင်ချက်အ များနှင့် သြဝါဒအများတ့ုိသည် ကျမ်းစာက 

သွန်သင်သောအချက်များပေါ်၌ အခြေအမြစ်မတည်ဘဲ 

ဘုရားသခင်၏ဗျာဒိတ်သဘောနှင့် ဧကန်အမှန် ဆန့် 

ကျင်ဘက်ဖြစ်ကြသည်မှာ မှန်ပေသည်။ ဤအရာတ့ုိသည် 

အများသောသူတ့ုိ ၏စိတ်ကုိ 

ယံုမှားရှုပ်ထွေးစေသောအကြောင်းရင်းများ ဖြစ်ကြသည်။ သို့ရာ 

တွင် ၎င်းယံုမှားခြင်းတ့ုိသည် 

ဘုရားသခင်၏နှုတ်ကပတ်တော်ကြောင့် မဟုတ် ဘဲ လူတ့ုိက 

၎င်းတရားတော်ကုိ မှောက်မှားအောင်ပြုလုပ်ခြင်းကြောင့် 

တည်း။  



(၆) ဘုရားသခင်ကို ကျွနု်ပ်တ့ုိ အဘယ်ကြောင့် လုံးလုံး 

နားမလည်နုိင်ရသနည်း။ 
 

မထင်ရှားသောအရာတ့ုိသည်၊ ငါတ့ုိဘုရား သခင် 

ထာဝရဘုရား၏ အငန်း အတာဖြစ်ကြ၏။  

ဘော်ပြတော်မူသောအရာတ့ုိသည် ကာလအစဉ်မပြတ် ငါတ့ုိနှင့် 

ငါတ့ုိသားသမီးများတ့ုိ၏ အငန်းအတာဖြစ်၍၊ 

ဤပညတ်တရား စကားအလံုးစုံတ့ုိကုိ စောင့်ရှောက်ရမည်အ 

ကြောင်းတည်း။  (တရားဟော ရာကျမ်း ၂၉း၂၉) 
 

ဖန်ဆင်းထားတော်မူသော သတ္တဝါတ့ုိသည ်

ဘုရားသခင်၏အ ကြောင်းနှင့်ဘုရားသခင် 

ပြုတော်မူသောအမုှကိစ္စများအကြောင်းကုိ ပြည့်စံု စွာ 

နားလည်သိရှိနိုင်ခွင့်ရှိကြလျှင်၊ ဤအခြေအနေသို့ 

ရောက်ရှိနေသဖြင့်၊ သူ တ့ုိသည် သမ္မာတရားကုိ တုိး၍ 

ဆက်လက် စူးစမ်းစရာ မလုိတော့ချေ။ ဘုရား သခင်ကုိ 

သိကျွမ်းခြင်းပညာ၌ တုိးပွားစရာ မလုိတော့ချေ။ ၎င်းပြင် 

စိတ်သ ဘော သို့မဟုတ် စိတ်နှလံုးအခြေအနေကုိ တုိး၍ 

ကောင်းမွန်လာအောင ်ပြု လုပ်ဘို့ မလုိတော့ချေ။ 

ဘုရားသခင်သည်လည်း အမြင့်မြတ်ဆံုးသောပုဂ္ဂုိလ် 

ဖြစ်တော်မူတော့မည် မဟုတ်။ ၎င်းပြင် လူသည် 

ပညာဉာဏ်စွမ်းသတ္တိတ့ုိ၌ အဆံုးသို့ ရောက်ရှိနေသဖြင့် 

ရှေ့သို့တုိးတက်စရာ မလုိတော့ချေ။ သို့သော ်

ထိုသို့မဖြစ်သောကြောင့် ဘုရားသခင်ကုိ ကျွန်ုပ်တ့ုိ 

ကျေးဇူးတင်ကြစ့ုိ။ ဘုရား သခင်သည်အစအဆံုးမရှိ။ 

ဘုရားသခင်၌ “ပညာဘဏ္ဍာ၊ ဉာဏ်ဘဏ္ဍာရှိသမျှ တ့ုိသည် 

ဝှက်ထားလျက်ရှိ၏။” (ကောလောသဲ၊ ၂း၃။) ၎င်းပြင် 

ထာဝရကာလ အဆက်ဆက် လူတ့ုိသည် 

ဘုရားသခင်၏ဉာဏ်ပညာတော်၊ ဘုရားသခင်၏ 

ကျေးဇူးကရုဏာတော်နှင့် 

ဘုရားသခင်၏တန်ခိုးတော်တည်းဟူသော ဘဏ္ဍာ များတ့ုိကုိ 

အမြဲရှာဖွေစူးစမ်းလေ့လာလျက်နေကြလိမ့်မည်။  
 

(၇) ဘုရားသခင်နှင့်ဆိုင်သော ဉာဏ်ပညာကို ကျွနု်ပ်တ့ုိ 

မည်သည့်နေရာမှ ရရှိနုိင်မည်နည်း။ 
 

ငါတ့ုိသည် လောကီဝိညာဉ်ကုိ မခံရကြ။  

ဘုရားသခင်ပေးတော်မူသော အရာ တ့ုိကုိ သိခြင်းအလုိငှါ 



ဘုရားသခင်ထံမှ ကြွလာသော ဝိညာဉ်ကုိခံရကြပြီ။  (၁ 

ကောရန်သုဩဝါဒစာ ၂း၁၂) 

 

ဤအသက်တာ၌ပင် မိမိ၏နှုတ်ကပတ်တော်ထဲ၌ 

ရှိသော သမ္မာ တရားများကုိ မိမိ၏လူများအား အစဉ်သဖြင့် 

ရှင်းလင်းဖွင့်ပြနေရလိမ့်မည်ဟု ဘုရားသခင်သည် 

အကြံရှိတော်မူ၏။ ဤသိကျွမ်းခြင်းပညာကုိ ရရိှနိုင်သော 

နည်းလမ်းတလမ်းသာရှိပေသည်။ ကျွန်ုပ်တ့ုိသည် 

ဝိညာဉ်တော်၏ ပြုပြင် ခြင်း တန်ခိုးအားဖြင့် 

ဘုရားသခင်၏နှုတ်ကပတ်တော်ကုိ နားလည်နုိင်ကြ သည်။ 

ထိုဝိညာဉ်တော်အားဖြင့်ပင် နှုတ်ကပတ်တော်ကုိ 

ပေးတော်မူ၏။ “ဘု ရားသခင်၏နက်နဲသောအရာကုိ 

ဘုရားသခင်၏ဝိညာဉ်တော်မှတပါး အဘယ် သူမျှမသိ။” 

“အကြောင်းမူကား၊ ဝိညာဉ်တော်သည် ဘုရားသခင်၏ နက်နဲ 

သောအရာတုိင်အောင် ခပ်သိမ်းသောအရာတ့ုိကုိ 

စစ်တော်မူ၏။” (၁ ကော ရိန်သု၊ ၂း၁၁ ၊ ၁၀။) ၎င်းပြင် 

ကယ်တင်ရှင်ကမိမိ၏ တပည့်တော်တ့ုိအား အောက်ပါအတုိင်း 

ဂတိထားတော်မူခဲ့၏။ “သမ္မာတရားနှင့် ပြည့်စံုသော ထို 

ဝိညာဉ်တော်သည်ရောက်လာသောအခါ၊ သမ္မတရားကုိ 

အကြွင်းမ့ဲ သွန်သင် ပြသလိမ့်မည်။ အကြောင်းမူကား၊ 

ငါနှင့်စပ်ဆုိင်သောအရာကုိယူ၍ သင်တ့ုိ အား 

ဘော်ပြလိမ့်မည်။” (ယောဟန်၊ ၁၆း ၁၃၊ ၁၄။) 

 

(၈) သမ္မာကျမ်းစာကို လေ့လာရာတွင် သန့်ရှင်းသော 

ဝိညာဉ်တော်ကို ခွင့်ပြုသောအခါ ကျွနု်ပ်တ့ုိ အဘယ်အရာ ကို 

တွေ့ရှိပါသနည်း။ 

 

သမ္မာတရားနှင့်ပြည့်စုံသော ထုိဝိညာဉ်တော်သည် 

ရောက်လာသောအခါ၊ သမ္မာတရားကုိ သင်တ့ုိအား အကြွင်းမဲ့ 

သွန်သင်ပြလိမ့်မည်။  ထုိဝိညာဉ်တော် သည် 

ကုိယ်အလုိအလျောက်ဟောပြောမည်အဟုတ်။  ကြားသမျှတ့ုိကုိ 

ဟော ပြောလိမ့်မည်။  နောင်လာလတ့ံသောအရာတ့ုိကုိလည်း 

သင်တ့ုိအား ဘော်ပြ လိမ့်မည်။  (ရှင်ယောဟန်ခရစ်ဝင် ၁၆း၁၃) 
 

လူအားမိမိ၏ 

စဉ်းစားဆင်ခြင်တတ်သောဉာဏ်အစွမ်းသတ္တိကုိ 

မှန်မှန်အသုံးချလေ့ကျင့်ပေးစေဘို့ 



ဘုရားသခင်သည်အလုိရှိတော်မူ၏။ ၎င်း ပြင် ကျမ်းစာကုိ 

လေ့ကျက်ဘတ်ရှုခြင်းအမုှသည် အခြားသောစာပေများကုိ 

လေ့လာဘတ်ရှုခြင်းထက် ဉာဏ်သတ္တိကုိ တုိးပွားခိုင်ခံ့၍ 

မြှင့်တင် ပေးလေ သည်။ သို့ရာတွင် ကျွန်ုပ်တ့ုိသည် 

တွေးဆဆင်ခြင်ရာ၌ မိမိကုိယ်ကုိ ဘုရား 

လောက်တတ်သိကျွမ်းသည်ဟု အထင်မကြီးအပ်ကြပေ။ 

လူသတ္တဝါဖြစ် သည့်အလျောက် ကျွန်ုပ်တ့ုိ 

ဆင်ခြင်စဉ်းစားဉာဏ်သည် အားနည်းညံ့ဖျင်း၏။ 

အထင်အရှားဆံုးသောသမ္မာတရားများကုိ 

နားမလည်နိုင်စေခြင်းငှါ၊ ကျမ်းစာ များကုိ 

ဖံုးကွယ်မနေစေကြလုိလျှင်၊ ကျွန်ုပ်တ့ုိ၌ ကလေးသူငယ်က့ဲသို့ 

ရိုးသား ခြင်းနှင့် ယံုကြည်ခြင်းရှိလျက် 

သန့်ရှင်းသောဝိညာဉ်တော်၏ အကူအညီကုိ 

တောင်းလျှောက်ပြီးလျှင် ကျမ်းစာကုိ လေ့ကျက်ဘတ်ရှုရန် 

အသင့်ရှိရကြ မည်။  

ဘုရားသခင်၏တန်ခိုးတော်နှင့် 

ဉာဏ်တော်အကြောင်းကုိ သိရှိ နား လည်၍ မိမိတ့ုိသည် 

ဘုရားသခင်၏ကြီးမြတ်တော်မူခြင်းအဖြစ်ကုိ နားလည် ခြင်းငှာ 

အစွမ်းသတ္တိမရှိကြောင်းကုိ သိရှိရခြင်းအမုှသည် 

ကျွန်ုပ်တ့ုိအား နှိမ့်ချ သောသဘောကုိ ရရှိစေသဖြင့်၊ 

ကျွန်ုပ်တ့ုိသည် ဘုရားသခင်၏ နှုတ်ကပတ် တော်ကုိ 

ဖွင့်၍ဖတ်ကြသောအခါ၊ ဘုရားသခင် ကုိယ်တော်တုိင်၏ မျက် 

မှောက်၌ ကျွန်ုပ်တ့ုိ ရောက်ရှိနေသက့ဲသို့၊ 

သန့်ရှင်းကြောက်ရွံ့ရိုသေခြင်း ရှိရ ကြမည်။ ကျွန်ုပ်တ့ုိသည် 

သမ္မာကျမ်းစာတော်မြတ်ထံသို့ လာကြသောအခါ၊ 

ကျွန်ုပ်တ့ုိ၏စဉ်းစားဆင်ခြင်တတ်သောစိတ်သဘောသည် 

၎င်းထက်သာလွန် ထူးကဲသော သြဇာအာဏာရှိသေးကြောင်းကုိ 

ဝန်ခံလျက် ကျွန်ုပ်တ့ုိ၏ စိတ်နှ လံုးနှင့် ဉာဏ်အစွမ်း 

သတ္တိရှိသမျှတ့ုိသည် ငါဖြစ်သည်ဟု မိန့်တော်မူသော 

အရှင်ဘုရားရှေ့တော်၌ ဦးညွတ်အရိုအသေ ပြုရကြမည်။  

 

(၉) ဉာဏ်ပညာ၏အရင်းအမြစ်ကား အဘယ်သူနည်း။ 

 

သင်တ့ုိတွင် တစုံတယောက်သောသူသည် ပညာကုိလုိလျှင်၊ 

က့ဲရဲ့ပြစ်တင်ခြင်း ကုိ ပြုတော်မမူဘဲ၊ ခပ်သိမ်းသော သူတ့ုိအား 

စေတနာစိတ်နှင့် ပေးသနား တော်မူသော ဘုရားသခင်ကုိ 

တောင်းစေ၊ တောင်းလျှင် ရလိမ့်မည်။  (ရှင်ယာ ကုပ်ဩဝါဒစာ ၁း၅) 
 



အမြင်အားဖြင့် ခက်ခဲသည် ဖံုးကွယ်နေသည်ဟု 

ထင်ရသောအရာ များစွာရှိသဖြင့်၊ ၎င်းတ့ုိကုိ နားလည်နုိင်ရန် 

ကြိုးစားရှာဖွေသောသူတ့ုိအား ဘုရာသခင်သည ်၎င်းတ့ုိကုိ 

ထင်ရှားလွယ်ကူစေအောင် ဘော်ပြတော်မူလိမ့် မည်။ 

သို့ရာတွင် ကျွန်ုပ်တ့ုိသည် သန့်ရှင်းသေဝိညာဉ်တော်၏ 

စောင့်ရှောက် လမ်းပြခြင်း မခံရလျှင်၊ ကျမ်းစာကုိ အစဉ်သဖြင့် 

တုိက်လှန်နေကြလိမ့်မည်။ သို့မဟုတ် ၎င်းတ့ုိကုိ 

အလဲွအနက်ကောက်ယူလျက်နေကြလိမ့်မည်။  

အကျိုးမခံစားရသည့်အပြင် အများသောသူတ့ုိ၌ 

အသေအချာပင ်အကျုိးပျက်စေလောက်အောင ်

ကျမ်းစာအုပ်ကုိ ဘတ်ရုံသာများစွာဘတ်နေ ကြသည်လည်း 

ရှိပေသည်။ ရိုသေခြင်း၊ ဆုတောင်းခြင်းမရှိဘဲ ဘုရားသခင်၏ 

နှုတ်ကပတ်တော်ကုိ ဖွင့်ဘတ်သောအခါ၊ ဘုရားသခင်၌သာ 

စိတ်စဲွလမ်းခြင်း၊ ဆင်ခြင်အောက်မေ့ခြင်း 

စိတ်သဘောမရှိသောအခါ၊ သို့မဟုတ် ဆင်ခြင်စဲွ 

လမ်းမုှတ့ုိသည် ဘုရားသခင်အလုိတော်နှင့် 

မညီမညွတ်ရှိနေသောအခါ၊ စိတ် သဘောသည ်

ယံုမှားသံသယဖြင့် ဖံုးလွမ်းနေလေသည်။ ၎င်းပြင် ထိုအခါ၌ 

ကျမ်းစာကုိ လေ့ကျက်ရာတွင် ယံုမှားခြင်းအမုှတ့ုိသည် တုိး၍ 

ပွားများခိုင်ခံ့ လာလေ၏။ ရန်သူသည် သူ၏စိတ်ကုိ 

စုိးမုိးအုပ်ချုပ်လာလျက် မမှန်သော အနက်အဓိပ္ပါယ်တ့ုိကုိ 

ဘော်ပြအကြံပေးလိမ့်မည်။  

လူတ့ုိသည် စကားပြော ရာ၌၎င်း၊ 

အပြုအမူအနေအထိုင်တ့ုိ၌၎င်း၊ ဘုရားသခင်၏အလုိတော်နှင့် 

ညီ စေရန် မကြိုးစားသောအခါ၊ သူတ့ုိသည် မည်မျှပင် 

ပညာတတ်သော်လည်း၊ ကျမ်းစာကုိ လေ့လာဘတ်ရှုခြင်းအမုှ၌ 

အလဲွနားလည်တတ်ကြသည်။ ၎င်း ပြင် ထိုသူတ့ုိက 

ဘော်ပြသောအနက် အဓိပ္ပါယ်တ့ုိကုိ ယံုကြည်အားကုိးလျှင် 

ဘေးမကင်းချေ။ အမှန်အားဖြင့် ထင် ရှား 

လွယ်ကူသောအရာများ၌ပင် သူတ့ုိသည် 

ယံုမှားစရာအကြောင်းများကုိ အမြင်ကျဉ်းသောသဘောနှင့် 

တွေ့မြင်ရ ကြလိမ့်မည်။ 

 

(၁၀) အပြစ်ဒုစရိုက်ကို သိလျက်နှင့် ဆက်လုပ်နေလျှင် 

ကျွနု်ပ်တ့ုိ၏ဘုရားသခင်နှင့်မိတ်သဟာယဆက်နွယ်ခြင်း ကို 

မည်ကဲ့သို့ ထိခိုက်စေသနည်း။ 

 



သင်တ့ုိ ဒုစရိုက်သည် သင်တ့ုိကုိ ဘုရားသခင်နှင့် ကွာစေပြီ။  

ကြားတော်မမူ စေခြင်းငှါ၊ သင်တ့ုိအပြစ်သည် မျက်နှာတော်ကုိ 

လဲှွစေပြီ။  (ဟေရှာယအနာ ဂတ္တိကျမ်း ၅၉း၂) 
 

အများအားဖြင့် ယံုမှားခြင်း၊ အလဲွထင်မြင်ခြင်းတ့ုိသည် 

မည်မျှပင် လျှို့ဝှက်စေကာမူ၊ အပြစ်ကုိနှစ်သက်ခြင်းသည် 

၎င်းတ့ုိကုိ ဖြစ်သောအ ကြောင်းရင်း အမှန်ပင်ဖြစ်ပေသည်။ 

ဘုရားသခင်၏ နှုတ်ကပတ်တရားတော် ၌ 

သွန်သင်သြဝါဒပေးချက်များနှင့် 

ကန့်သတ်ချုပ်ချယ်ထားချက်များတ့ုိကုိ မာနကြီးသောသူ၊ 

စိတ်ထဲ၌ အပြစ်ကုိ နှစ်သက်သောသူတ့ုိသည် လက်ခံလုိ သော 

စိတ်မရှိကြ။ ၎င်းပြင် နှုတ်ကပတ်တရားတော်က 

ပညတ်ထားသော အချက်တ့ုိကုိ နားထောင်လုိသော 

ဆန္ဒမရှိသောသူတ့ုိသည် ၎င်း၏ ထောက်ခံ ချက်ကုိ 

အလွယ်တကူနှင့် ယံုမှားသံသယ ဖြစ်တတ်ကြသည်။ 

သမ္မတရားကုိ ထိရောက်စွာ နားလည်နုိင်ဘ့ုိရန် 

ကျွနု်ပ်တ့ုိ၌ သမ္မာတရားကုိ စိတ်အားထက် သန်စွာ 

သိနားလည်လိုသောဆန္ဒနှင့် ၎င်းကုိ 

စိတ်ပါစွာနားထောင်လိုသော သူသဘောရိှရကြမည်။ 

ဤက့ဲသ့ုိသော စိတ်သဘောမျုိးနှင့် ကျမ်းစာတော် မြတ်ကုိ 

လေ့ကျက်ဘတ်ရုှရန် လာကြသောသူအပေါင်းတ့ုိအား၊ 

ကျမ်းစာ တော်မြတ်သည် 

ဘုရားသခင်၏နုှတ်ကပတ်တော်ဖြစ်ကြောင်း ဘော်ပြသော 

သက်သေသာဓကများစွာတ့ုိကုိ တွေ့ရိှရကြလိမ့်မည်။ 

၎င်းပြင် သူတ့ုိသည် ကယ်တင်ခြင်းခံစားရအံ့သောငှါ 

ပညာရိှသောသူများဖြစ်လာကြမည် အ ကြောင်း၊ 

ကျမ်းစာတော်မြတ်၏သမ္မာတရားများကုိ 

နားလည်ရသောအကျုိး ကျေးဇူးကုိ ရရိှကြလိမ့်မည်။  

 

(၁၁) ကျွနု်ပ်တ့ုိအား အလင်းသစ်ကို မဖွင့်ပြမှီ ဘုရားသ ခင် 

အဘယ်အရာကိ ုအလိုရှိသနည်း။ 

 

ထုိသူ၏အလုိတော်သ့ုိ လုိက်ချင်သောသူမည်သည်ကား၊ 

ဤဒေသနာသည် ဘုရားသခင်၏ ဒေသနာ တော်ဖြစ်သလော၊ 

ငါသည် ကုိယ်အလုိအလျောက် ဟောပြောသလောဟု 

ပိုင်းခြား၍သိလိမ့်မည်။  (ရှင်ယောဟန်ခရစ်ဝင် ၇း၁၇) 



“ဘုရားသခင်၏အလုိတော်သို ့

လုိက်ချင်သောသူမည်သည်ကား၊ ဤဒေသနာကုိ ပုိင်းခြား၍ 

သိလိမ့်မည်” ဟု သခင်ခရစ်တော်က မိန့်တော်မူ ၏။ 

(ယောဟန်၊ ၇း၁၇။) သင်မသိနားမလည်သောအရာတ့ုိကုိ 

မေးမြန်း၍ အ ကြောင်းမ့ဲ အပြစ်ရှာနေမည့်အစား၊ သင့်အပေါ်၌ 

အဆင် သင့်ထွန်းတောက်နေ သောအလင်းတရားကုိ သတိပြုပါ၊ 

သို့ပြုလျှင် သင်သည ်သာ၍ထွန်းတောက် သောအလင်းကုိ 

ရရိှလိမ့်မည်။ သင် နားလည်နုိင်လောက်အောင် သင့်အား 

ထင်ရှားစွာဘော်ပြထားပြီးသောဝတ္တရားရှိသမျှတ့ုိကုိ 

သခင်ခရစ်တော်၏ ကျေးဇူးတော်အားဖြင့် ဆောင်ရွက်လော့။ 

သို့ပြုလျှင် ယခုသင်ယံုမှားနေသော အရာတ့ုိကုိ နားလည်လာ၍ 

လုိက်နာပြုကျင့်ရန် တတ်စွမ်းနိုင်လိမ့်မည်။ 

ပါရဂူမြောက်အောင် တတ်ကျွမ်းသောသူနှင့် 

ဘာမျှမဘတ်တတ် နုိင်လောက်အောင် 

ပညာမဲသောသူမှစ၍ လူအပေါင်းတ့ုိအတွက် သက်သေ 

သာဓကတခုရိှပေသည်။ ၎င်းကား 

ကုိယ်တွေ့အဖြစ်ပျက်တည်းဟူသော 

သက်သေသာဓကဖြစ်ပေသည်။ 

ဘုရားသခင်၏နုှတ်ကပတ်ကျမ်းစာတော် မြတ်သည် 

အစစ်အမှန်ဖြစ်ကြောင်း ကျွနု်ပ်တ့ုိကုိယ်တုိင် 

စစ်ဆေးရှာဖွေရန် ဘုရားသခင် ကျွနု်ပ်တ့ုိအား 

မိန့်မှာတော်မူ၏။ “ထာဝရဘုရားသည် ကောင်း 

မြတ်တော်မူသည်အကြောင်းကုိ 

မြည်းစမ်း၍သိမှတ်ကြလော့” (ဆာလံကျမ်း၊ ၃၄း ၈)ဟု 

ဘုရားသခင်က ကျွနု်ပ်တ့ုိအား မိန့်မှာတော်မူ၏။ 

အခြားသော သူ တ့ုိ၏စကားကုိ 

အားကုိးမည့်အစား ကျွနု်ပ်တ့ုိကုိယ်တုိင် 

မြည်းစမ်းကြည့်ရကြ မည်။ ကုိယ်တော်က၊ 

“တောင်းကြလော့၊ တောင်းလျှင် ရကြလိမ့်မည်” ဟု 

မိန့်တော်မူ၏။ ယောဟန်၊ ၁၆း ၂၄ 

ဘုရားသခင်၏ကတိတော်များသည် ပြည့် စံုခြင်းသ့ုိ 

ရောက်လိမ့်မည်။ ၎င်းတ့ုိသည် ဘယ်အခါမျှ 

မပျက်ကွက်ခဲ့ကြချေ။ ဘယ်အခါမျှ 

ပျက်ကွက်နုိင်လိမ့်မည် မဟုတ်။ ကျွနု်ပ်တ့ုိသည် 

သခင်ယေရုှထံ တော်သ့ုိ ချဉ်းကပ်၍ ကုိယ်တော်၏ 



စံုလင်သောမေတ္တာတော်၌ အားရဝမ်း 

မြောက်ခြင်းရိှကြသောအခါ၊ ကျွနု်ပ်တ့ုိ၏ယံုမှားခြင်းနှင့် 

မှောင်မုိက်သည် ကုိယ်တော်၏အလင်းတော်ရှေ့တွင် 

ကွယ်ပျောက်သွားကြလမ့်ိမည်။  

 

(၁၂) ဘုရားသခင်နှင့် ကျွနု်ပ်တ့ုိ မိတ်သဟာယဆက်နွယ်မှု 

တုိးတက်လာသည်နှင့်အမျှ ကျွနု်ပ်တ့ုိ၏သက်သေသည် 

အဘယ်သို့ ဖြစ်လိမ့်မည်နည်း။ 

 

မှောင်မိုက်တန်ခိုးမှလည်း ငါတ့ုိကုိနှုတ်၍၊ ချစ်တော်မူသော 

သားတော်၏နိုင်ငံ ထဲသ့ုိ သွင်းတော်မူ၏။  

(ကောလောသဲဩဝါဒစာ ၁း၁၃) 

 

ဘုရားသခင်သည် “မှောင်မုိက်တန်ခိုးမှလည်း 

ငါတ့ုိကုိနုှတ်၍၊ ချစ် တော်မူသော သားတော်၏နုိင်ငံထဲသ့ုိ 

သွင်းတော်မူ၏” ဟု တန်မန်တော်ရှင် ပေါလုက 

ဘော်ပြထား၏။ (ကောလောသဲ၊ ၁း ၁၃) သေခြင်းမှ 

အသက်ရှင် ခြင်းသ့ုိ ကူးပြောင်းသောသူတုိင်းသည်ကား၊ 

“ဘုရားသခင်သည် သစ္စာစောင့် တော်မူသည်ဟု 

တံဆိပ်ခတ်နုိင်သော အခွင့်ရိှ၏။” (ယောဟန်၊ ၃း ၃၃။) 

ကျွနု်ပ်တ့ုိသည် အကူအညီကုိ အလုိရိှရာ၊ သခင်ယေရုှ၌ 

တွေ့ရိှရသည်။ လို သောအရာများကုိ ချပေး၍ 

ကျွနု်ပ်ဝိညာဉ်၏ငတ်မွတ်ခြင်းကုိ ပြေစေတော်မူ ၏။ 

၎င်းပြင် သမ္မာကျမ်းစာတော်မြတ်သည် ယခု ကျွနု်ပ်အဘ့ုိ 

သခင်ယေရုှ ခရစ်၏ ဗျာဒိတ်တော်ဖြစ်လာ၏။ သင်က 

ကျွနု်ပ်သည် ဘာကြောင့် သခင် ယေရုှ၌ 

ယံုကြည်ခြင်းရိှသနည်းဟု မေးသလား။ အကြောင်းကား 

ကုိယ်တော် သည် ကျွနု်ပ်အတွက် 

ကယ်တင်ရှင်သခင်ဘုရား ဖြစ်တော်မူ၏။ ဘာကြောင့် 

ကျွနု်ပ်သည် သမ္မာကျမ်းစာတော်မြတ်၌ 

ယံုကြည်ခြင်းရိှသနည်း။ အကြောင်း ကား ၎င်းသည် 

ကျွနု်ပ်ဝိညာဉ်သ့ုိ မိန့်မြွက်တော်မူသော ဘုရားသခင်၏ 

အသံ တော်ဖြစ်ဖြစ်ကြောင်း ကျွနု်ပ်တွေ့ရိှရပြီဟု သူက 

သက်သေခံနုိင်၏။ သမ္မာ ကျမ်းစာတော်မြတ်သည် 



မှန်ကန်သည် သခင်ယေရုှသည် ဘုရားသခင်၏ 

သားတော်ဖြစ်တော်မူသည်ဟု ကျွနု်ပ်တ့ုိကုိယ်တုိင်၌ 

သက်သေကုိရိှကြလိမ့် မည်။ ကျွနု်ပ်တ့ုိသည် ပရိယာယ်နှင့် 

ပြင်ဆင်သော ဒဏ္ဍာရီကုိ မလိုက်ဘဲနေ ကြသည်ကုိ 

သိရိှကြ၏။ 

 

(၁၃) ကျွနု်ပ်တို့ကို ပေးထားသော အလင်းနောက်သ့ုိ 

လိုက်လျှောက်လျှင် ကျွနု်ပ်တို့၏ဝိညာဉ်ခရီးစဉ်၌ မည် 

သည့် အကျုိးကျေးဇူး ရိှမည်နည်း။ 

 

သ့ုိဖြစ်၍၊ ချစ်သူတ့ုိ၊ မတရားသော သူတ့ုိ၏ 

ပရိယာယ်အားဖြင့်၊ သင်တ့ုိ သည်လည်း သွေးဆောင်ရာသ့ုိ 

လုိက်၍၊ သင်တ့ုိတည်ကြည်ခြင်းမှ မရွေ့ 

လျော့မည်အကြောင်း၊ ဤအရာများကုိ သိနှင့်ပြီဖြစ်၍၊ 

ကုိယ်ကုိ ကုိယ် စောင့်ရှောက်ကြလော့။  

ကျေးဇူးတော်၌၎င်း၊ ငါတ့ုိကုိ ကယ်တင်တော်မူ သော 

အရှင် သခင်ယေရှုခရစ်ကုိ သိကျွမ်းခြင်း၌၎င်း 

ကြီးပွားကြလော့။  ထုိသခင်သည် ယခုမှစ၍ ထာဝရ 

နေ့ရက် ကာလပတ်လံုး ဘုန်းအသရေ 

ရှိတော်မူစေသတည်း။  အာမင်။  (၂ ပေတရုဩဝါဒစာ 

၃း၁၇-၁၈) 

 

ရှင်ပေတရုက မိမိ၏ညီအစ်ကုိများအား၊ 

“ကျေးဇူးတော်၌၎င်း၊ ငါ တ့ုိကုိ ကယ်တင်တော်မူသော 

အရှင်သခင်ယေရုှခရစ်ကုိ သိကျွမ်းခြင်း၌၎င်း 

ကြီးပွားကြလော့” ဟု ဆုံးမသြဝါဒပေးထား၏ (၂ ပေတရု 

၃း ၁၈) ဘုရား သခင်၏လူများတ့ုိသည် ကျေးဇူးတော်၌ 

ကြီးပွားလျက်နေကြသောအခါ၊ သူ တ့ုိသည် 

ဘုရားသခင်၏နုှတ်ကပတ်တော်ကုိ သာ၍ 

ထင်ရှားစွာနားလည်နုိင် သောဉာဏ်ကုိ 

အမြဲရရိှလျက်နေကြလိမ့်မည်။ ၎င်းတွင်ရိှ သန့်ရှင်းသော 

သမ္မာတရားများ၌ အသစ်သောအလင်းနှင့် 

တင့်တယ်လှပခြင်းကုိ သူတ့ုိသေ ချာ ထင်ရှားစွာ 



သိမြင်ကြလိမ့်မည်။ ကာလအဆက်ဆက် ဤအချက်သည် 

မှန်ကန်ကြောင်း အသင်းတော်ရာဇဝင်၌ 

ထင်ရှားလျက်ရိှခဲ့၏။ ၎င်းပြင် ထို နည်းတူ ၎င်းသည် 

အဆုံးတုိင်အောင် ဆက်လက်၍ ဖြစ်လျက်နေလိမ့်မည်။ 

“ဖြောင့်မတ်သောသူတ့ုိ၏လမ်းသည် 

တက်သောအရုဏ်က့ဲသ့ုိဖြစ်၍ နေ ထွက်သည်တုိင်အောင် 

တုိးပွားထွန်းလင်းတတ်၏။” (သုတ္တံကျမ်း ၄း ၁၈။) 

 

(၁၄) ဘုရားသခင် မစထောက်ပံ့ခြင်းအား နားလည်နုိင်ရန် 

ကျွနု်ပ်တ့ုိ၏ အနာဂတ်စွမ်းရည်ကို ဤကျမ်းပိုဒ်က မည် သ့ုိ 

ဖော်ပြသနည်း။  

 

ယခုတွင် ငါတ့ုိသည် မှန်အားဖြင့် ရိပ်မိလျက်သာ နေကြ၏။  

ထုိအခါမူကား၊ မျက်မှောက်ထင်ထင်မြင် ရကြလိမ့်မည်။  

ယခုတွင် ငါအသိအမြင်မစုံလင်ဖြစ် ၏။  ထုိအခါမူကား၊ 

သူတပါးသည် ငါ့ကုိ သိသက့ဲသ့ုိ ငါသိ ရလိမ့်မည်။  (၁ 

ကောရိန်သုဩဝါဒစာ ၁၃း၁၂) 

 

ကျွန်ုပ်တ့ုိသည် ယံုကြည်ခြင်းအားဖြင့် နောင်ထာဝရကာလကုိ 

မြော် ကြည့်နိုင်သဖြင့်၊ လူ၏အစွမ်းသတ္တရှိသမျှတ့ုိသည် 

ဘုရား၏စွမ်းအားသတ္တိ များနှင့် ပူးပေါင်း၍ 

ဝိညာဉ်၏တန်ခိုးရှိသမျှသည် အလင်း၏အခြေအမြစ် 

ဖြစ်တော်မူသောအရှင်နှင့် တုိက်ရိုက်ဆက်သွယ်ခြင်းရှိလျက်၊ 

ပညာဉာဏ်တ့ုိ တွင် တုိးပွားခြင်းအလုိငှါ ဘုရားသခင်၏ 

ကတိဝန်ခံတော်မူချက်ကုိ ဆဲွကုိင် ထားနုိင်ကြသည်။ 

ဘုရားသခင်စီမံချပေးထားတော်မူသောအရာများ၌ ကျွန်ုပ် 

တ့ုိအား စိတ်ရှုပ်ထွေးစေသောအရာရှိသမျှတ့ုိသည် ထိုအခါ၌ 

ထင်ရှားလာ လိမ့်မည်ဖြစ်၍ ကျွန်ုပ်တ့ုိသည် 

အားရဝမ်းမြောက်ကြလိမ့်မည်။ နားမလည် 

နိုင်သောအရာတ့ုိသည် လွယ်ကူရှင်းလင်းသွားကြလိမ့်မည်။ 

ကျွန်ုပ်တ့ုိ၏ ကန့်သတ်ထားသော ဉာဏ်ကရှုတ်ထွေးခြင်းနှင့် 

ပျက်စီးနေသော ရည်ရွယ် ချက်များတ့ုိကုိ 

သာတွေ့ရှိရသောနေရာတွင် ကျွန်ုပ်တ့ုိသည် အစံုအလင်နှင့် 

အတင့်တယ်ဆံုး ညီညွတ်မုှကုိ တွေ့ရှိရကြလိမ့်မည်၊ “ယခုတွင် 

ငါတ့ုိသည် မှန်အားဖြင့် ရိပ်မိလျက်သာနေကြ၏။ ထိုအခါမူကား၊ 

မျက်မှောက်ထင်ထင် မြင်ရကြလိမ့်မည်။” (၁ကော ၊ ၁၃း ၁၂။) 



ကမ္ဘာသမိုင်း၏နောက်ဆံုးနေ့ရက်များတွင် 

လူသားများသည် ဘုရားသခင်ကုိ သံသယများ 

ရှိလာမည်ဖြစ်ကြောင်း ကျွန်ုပ် သိမြင်သည်။  ကုိယ်တော် ပေး 

တော်မူသော သက်သေအပေါ်တွင် ကျွန်ုပ်၏ယံုကြည်ခြင်းကုိ 

အခြေခံဖို့နှင့် ကုိယ်တော့်ကုိ ယံုကြည်ဖို့ ကျွန်ုပ် 

ရွေးချယ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်၏ဉာဏ်ပညာတော်ကုိ 

မည်သည့်လူသားတစ်ဦးတစ်ယောက်မျ ှ 

နားမလည်နိုင်ကြောင်းက ကျွန်ုပ်ကုိ နှစ်သိမ့်မှုဖြစ်စေသည်။  

ကုိယ်တော်သည် အရာခပ်သိမ်းကုိ ထိန်းချ ုပ်စီရင်ကြောင်း 

သိသောကြောင့် ကျွန်ုပ်၏အသက် တာကုိ 

ကုိယ်တော်၏လက်တော်သ့ုိ ကျွန်ုပ် အပ်နှံပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်အကြောင်း 

သမ္မာကျမ်းစာပြောကြားချက်အားလံုးကုိ ကျွန်ုပ် 

နားမလည်နိုင်သော်လည်း ဤအချက်ကပင် 

ဘုရားသခင်၏ကြီးမြတ်ခြင်း ဖြစ်ကြောင်း ကျွန်ုပ် နားလည် 

သဘောပေါက်သည်။  ဤအချက်က သမ္မာ ကျမ်းစာသည် 

ဘုရားသခင်မှုတ်သွင်းတော်မူသော ကျမ်းစာဖြစ်ကြောင့် 

သက်သေပင်ဖြစ်သည်။   

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်၏စိတ်နှလံုးထဲသ့ုိ စာတန် စိုက်ပျ ိုးသည့် ဘုရားသခင်နှင့် 

၎င်း၏နှုတ် ကပတ်တော်ကုိ သံသယဖြစ်စေသည့် 

အရာအားလံုးကုိ ကျွန်ုပ် ဖယ်ရှားဖို့ ရွေးချယ်ပါသည်။  

ကျွန်ုပ်ကုိ ဘုရားသခင် ဖွင့်ပြသော အလင်းတော်နောက် သ့ုိ 

လုိက်ရန် ကျွန်ုပ် ရွေးချယ်သည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________
_______________________________________________ 



 

 
သင်ခန်းစာ ၁၅ 

သခင်ဘုရား၌ ဝမ်းမြောက်ခြင်း 

 

(၁) ခရစ်ယာန်များဖြစ်သောကြောင့် ကျွနု်ပ်တ့ုိသည် ခရစ် 

တော်၏ ကောင်းမြတ်ခြင်း၊ ဂရုဏာနှင့် ချစ်ခြင်းမေတ္တာ ကို 

မည်သူတ့ုိအား ကိုယ်စားပြုသနည်း။ 

 

ထုိကာလ၌လည်း ထာဝရဘုရား၏ ဂုဏ်တော် 

ကုိချ ီးမွမ်းကြလော့။  နာမ တော်ကုိ ပဋ္ဌနာပြုကြလော့။  

အမှုတော်တ့ုိကုိ လူများတ့ုိတွင် ဘော်ပြလော့။  နာမတော်သည် 

မြင့်မြတ်သောကြောင့်ချ ီးမွမ်းကြလော့။  ထာဝရဘုရားကုိ 

ထောမနာသီချင်းဆုိကြလော့။  ထူးဆန်းသောအမှုကုိ 

ပြုတော်မူပြီ။  အမှု တော်သည် မြေတပြင်လံုး၌ ထင်ရှားပါစေ။  

အုိဇအုန် သတ့ုိသမီး၊ ကြွေး ကြော်လော့။  ဝမ်းမြောက်သဖြင့် 

အော်ဟစ်လော့။  အကြောင်းမူကား၊ ဣသရေလအမျိုး၏ 

သန့်ရှင်းသောဘု ရားသည် သင်၏ အလယ်၌ ဘုန်း 

ကြီးတော်မူ၏ဟု မြွက်ဆုိရလိမ့်မည်။  

(ဟေရှာယအနာဂတ္တိကျမ်း ၁၂း၄-၅)  

 

ဘုရားသခင်၏သားသမီးများတ့ုိသည် 

သခင်ခရစ်တော်၏ ကုိယ် စားလှယ်များအဖြစ်နှင့် 

ခေါ်တော်မူခြင်းခံရကြသဖြင့်၊ ထာဝရဘုရား၏ 

ကောင်းမြတ်ခြင်းနှင့် သနားကြင်နာခြင်းအကြောင်းကုိ 



ဘော်ပြရကြမည်။ သခင်ယေရှုသည ်

ခမည်းတော်၏သဘောတော်၊ ဂုဏ်တော်အမှန်အစစ်ကုိ 

ကျွန်ုပ်တ့ုိအား ထင်ရှားစေတော်မူသနည်းတူ၊ 

ကုိယ်တော်၏ကြင်နာသနား တတ်သော 

မတ္တာတော်အကြောင်းကုိ မသိသေးသော လောကအား 

သခင ်ခရစ်တော်အကြောင်းကုိ ကျွန်ုပ်တ့ုိသည် 

ဘော်ပြရကြမည်။ “ကုိယ်တော် သည် အကျွန်ုပ်ကုိ 

ဤလောကသို့ စေလှွတ်တော်မူသည် နည်းတူ၊ အကျွန်ုပ် 

သည်သူတ့ုိ၌ရှိ၍ ကုိယ်တော်သည်လည်း အကျွန်ုပ်၌ 

ရှိတော်မူသောအား ဖြင့်… ကုိယ်တော်သည် အကျွန်ုပ်ကုိ 

စေလှွတ်တော်မူကြောင်း…. လောကီ သားတ့ုိသည် 

သိစေခြင်းငှါ” ဟု သခင်ယေရှုက မိန့်တော်မူ၏။ (ယောဟန်၊ 

၁၇း ၁၈၊ ၂၃။)  

 

(၂) ကျွနု်ပ်တ့ုိသည် ခရစ်တော်ကို လက်ခံပြီး နောက်တော် 

သို့လိုက်သောအခါ မည်သည့်တာဝန်ကို ပြည့်စုံစေရမည် နည်း။ 

 

သင်တ့ုိသည် ငါတ့ုိစိတ်နှလံုးပေါ်၌ ရေးထားသောစာ၊ 

လူအပေါင်းတ့ုိသိ၍ ဘတ်တတ်သောငါတ့ုိ 

စာပင်ဖြစ်ကြသတည်း။  အဘယ်သ့ုိနည်းဟူမူကား၊ သင်တ့ုိသည် 

မှင်နှင့် ရေးထားသော စာမဟုတ်။  အသက်ရှင်တော်မူသော 

ဘုရားသခင်၏ ဝိညာဉ်တော်နှင့်ရေး၍၎င်း၊ 

ကျောက်ပြားပေါ်၌မရေးဘဲ အသားနှင့်ပြည့်စုံသော 

နှလံုးပြားပေါ်၌ ရေး၍၎င်း၊ ငါတ့ုိပြုစုသော ခရစ် တော်၏စာ 

ထင်ရှားစွာဖြစ်ကြ၏။  (၂ ကောရိန်သုဩဝါဒစာ ၃း၂-၃) 

 

တမန်တော်ရှင်ပေါလုက 

သခင်ယေရှု၏တပည့်တော်တ့ုိအား၊ “သင်တ့ုိသည် 

ငါတ့ုိပြုစုသောခရစ်တော်၏စာ ထင်ရှားစွာဖြစ် ကြ၏။” “လူ 

အပေါင်းတ့ုိသိ၍ ဘတ်တတ်သောငါတ့ုိစာ” 

ပင်ဖြစ်ကြသတည်းဟု  ဘော် ပြ၏။ (၂ကောရိန်သု၊ ၃း ၃၊ ၂။) 

မိမိ၏သားသမီးတုိင်းတ့ုိတွင် သခင်ယေရှု သည် လောကအဘို့ 

စာတစောင်စီ ပ့ုိပေးလုိက်တော်မူ၏။ သင်သည ်သခင် 

ခရစ်တော်၏တပည့်တော်ဖြစ်လျှင်၊ ကုိယ်တော်သည် 

သင်နေသောအရပ်တွင် ရိှသောအိမ်ထောင်၊ ရပ်ရွာ၊ 

လမ်းသို့ပေးရန် စာတစောင်ကုိ သင်၌ ပေးလုိက် တော်မူ၏။ 

သင်၏အထဲ၌ ကိန်းအောင်းနေတော်မူသော သခင်ယေရှုသည် 



မိမိနှင့် မကျွမ်းကျင်သောသူတ့ုိ၏ စိတ်နှလံုးထဲ၌ 

စကားပြောဆုိရန် အလုိရှိ တော်မူ၏။ သူတ့ုိသည် ကျမ်းစာကုိ 

မဘတ်ဘဲနေတတ်ကြသည်။ သို့မဟုတ် 

ကျမ်းစာ၏စာမျက်နှာများထဲမှာ 

သူတ့ုိအားပြောဆုိနေသောအမုှများတွင် 

ဘုရားသခင်၏မေတ္တာတော်ကုိ သူတ့ုိသည် မမြင်တတ်ချေ။ 

သို့ရာတွင် သင် သည် သခင်ခရစ်တော်၏ ကုိယ်စားလှယ် 

အစစ်အမှန်ဖြစ်လျှင်၊ သူတ့ုိသည် သင့်အားဖြင့် 

ဘုရားသခင်၏ကောင်းမြတ်ခြင်း ဂရုဏာတော်ကုိ သိနားလည် 

လာကြလိမ့်မည်။ ၎င်းပြင် သူတ့ုိသည် ကုိယ်တော်ကုိချစ်ခင်၍ 

ကုိးကွယ်လာ ကြလိမ့်မည်။ 

 

(၃) ကျွနု်ပ်တ့ုိသည် ခရစ်တော်၏အမှုတော်မြတ်၌ 

လောကကြီးဆီ အလင်းသယ်ဆောင်ရာတွင် ကျွနု်ပ်တ့ုိ 

အသက်တာက မည်သည့်ဂုဏ်အင် လက္ခဏာနှစ်မျုိးကို 

ထင်ဟပ်စေရမည်နည်း။ 

 

ရောင့်ရဲသောစိတ်ပါလျှင်၊ ဘုရားဝတ်၌ မွေ့လျော်ခြင်းသည် 

ကြီးစွာသော အကျိုးစီးပွါးမှန်၏။  (၁ တိမောသေဩဝါဒစာ ၆း၆) 

 

ခရစ်ယာန်တ့ုိသည် 

ကောင်းကင်သို့သွားရာလမ်းခရီးတွင် မီးတုိင်ကုိ 

ကုိင်ဆောင်လမ်းပြရသူများ ဖြစ်ကြသည်။ သူတ့ုိသည် 

မိမိတ့ုိအပေါ်၌ သခင် ခရစ်တော်ထံမှ ထွန်းတောက်နေသော 

အလင်းကုိ တဖန်ပြန်၍ လောကတွင် လင်းစေရကြမည်။ 

မိမိတ့ုိအားဖြင့် အခြားသောသူတ့ုိသည် သခင်ခရစ်တော် 

အကြောင်းနှင့် ကုိယ်တော်၏အမုှတော်အကြောင်း မှန်ကန်သော 

ထင်မြင် ချက်ကုိ ရရိှကြမည်အကြောင်း၊ မိမိတ့ုိ၌ကောင်းမွန် 

သင့်တော်သော အပြု အမူအနေအထိုင်နှင့် 

အကျင့်စာရိတ္တများရှိရကြမည်။ 

ကျွန်ုပ်တ့ုိသည် သခင်ခရစ်တော်၏ ကုိယ်စားလှယ်များ 

အမှန် ဖြစ်ကြလျှင်၊ ကုိယ်တော်၏ အမုှတော်ကုိ၊ 

အကယ်ပင်ဖြစ်သည်အတုိင်း၊ နှစ် သက်စဲွလမ်းဘွယ် 

ဖြစ်စေအောင် ကြိုးစားရကြမည်။ မိမိတ့ုိစိတ်ဝိညာဉ်များ ထဲ၌ 

စိတ်ပျက်ဝမ်းနည်းခြင်း၊ စိတ်ညိုးငယ်ခြင်း အကြောင်းများကုိ 

စုအောင်း စေ၍ အမြဲညည်းညူအပြစ်တင်နေတတ်သော 

ခရစ်ယာန်သည် အခြားသူတ့ုိ အား ဘုရားသခင်အကြောင်းနှင့ ်



ခရစ်ယာန်အသက်တာအကြောင်းကုိ အမှား 

ဘော်ပြနေကြလေသည်။ ဘုရားသခင်သည် 

မိမိ၏သားသမီးများအား ပျော်  

ရှွ င်စွာနေစေဘ့ုိ နှစ်သက်တောမမူဟု သူတ့ုိက 

ထင်မှတ်စဲွလမ်းစေသဖြင့်၊ သူတ့ုိသည် ကျွနု်ပ်တ့ုိ၏ 

ကောင်းကင်ခမည်းတော်အကြောင်း မမှန်သော 

သက်သေကုိ ပြနေကြသည်။ 

 

(၄) ကျွနု်ပ်တ့ုိ၏စိတ်နှလုံးကို ပြင်ဆင်ရမည်ဆိုလျှင် မယံု 

ကြည်ခြင်းကို ကာကွယ်ပြီး၊ ဘုရားသခင်ကို ဆန့်ကျင် သည့် 

စာတန်၏မှားယွင်းစွာ ဖော်ြပချက်များအား လက်မ ခံမည့် 

အခြေခံကျသော အချက်များကား အဘယ်နည်း။ 

 

ထာဝရဘုရားကုိ ခိုလံုှသော သူတ့ုိသည် မတုန်မလုှပ်၊ 

အစဉ်အမြဲတည်သော ဇိအုန်တောင်က့ဲသ့ုိ ဖြစ်ကြ၏။  

(ဆာလံကျမ်း ၁၂၅း၁) 

 

ဘုရားသခင်၏ သားသမီးများတ့ုိကုိ 

ယံုမှားစိတ်ပျက်စေအောင် သွေးဆောင်နုိင်သောအခါ၊ 

စာတန်သည် အလွန်တရာပင် အားရရွှင်မြူး၏။ 

ဘုရားသခင်သည် ကျွန်ုပ်တ့ုိကုိ ကယ်တင်လုိသောဆန္ဒနှင့် 

ကယ်တင်နိုင်သော တန်ခိုးကုိ ကျွန်ုပ်တ့ုိသည် ယံုမှားလျက် 

ဘုရားသခင်ကုိ မယံုကြည်မကုိးစား ဘဲ နေသည်ကုိ 

စာတန်သည် မြင်လုိ၏။ ထာဝရဘုရား စီမံပြုလုပ်တော်မူ သော 

အရာများအားဖြင့် ဘုရားသခင်သည် ကျွန်ုပ်တ့ုိအား ဘေးဥပါဒ် 

သက် ရောက်စေသည်ဟု ကျွန်ုပ်တ့ုိအား ထင်မှတ်စေရန် 

စာတန်သည်နှစ်သက်လုိ လား၏။ ထာဝရဘုရားသည် 

သနားခြင်း:ရုဏာ၊ ထောက်ထားစာနာခြင်း သဘောနှင့် 

ကင်းတော်မူသည်ဟု ဘော်ပြခြင်းသည် စာတန်၏အလုပ် ဖြစ် 

သည်။ ထာဝရဘုရားနှင့် စပ်ဆုိင်သောသမ္မာတရားကုိ 

သူသည် အလဲွဘော်ပြ ၏။ 

ဘုရားသခင်အကြောင်းနှင့်သက်ဆုိင်၍ 

မှားသောထင်မြင်ချက်များကုိ တွေးတောစေ၏။ 

ကျွန်ုပ်တ့ုိ၏ကောင်းကင်ခမည်းတော်အကြောင်းနှင့် စပ် 

ဆုိင်၍မှန်သောတရား၌ စဲွလမ်းရမည့်အစား ကျွန်ုပ်တ့ုိသည် 

မကြာခဏ စာတန်က အလဲွဘော်ပြသောအရာများပေါ်တွင် 



စိတ်စဲွလန်းလျက် ဘုရားသ ခင်ကုိယံုကြည်အားကုိးခြင်း မပြုဘဲ 

ညည်းညူ အပြစ်တင်လျက်နေခြင်းဖြင့် ဘုရားသခင်ကုိ 

ရှုတ်ချကြ၏။ စာတန်သည် ဘာသာတရားရေးနှင့်ဆုိင်သော 

အသက်တာကုိ စိတ်ပျက်ငြီးငွေ့ဘွယ် 

အသက်တာမျိုးဖြစ်စေအောင် အစဉ် အမြဲ 

ကြံစည်ကြိုးစားလျက်နေ၏။ ၎င်းအသက်တာသည် 

ပင်ပန်းငြီးငွေ့ဘွယ် ဖြစ်၍ ခက်ခဲသည်ဟု ထင်မြင်စေရန် 

သူသည် အလုိရှိ၍၊ ခရစ်ယာန်သည် မိမိ၏အသက်တာ၌ 

ဘာသာရေးနှင့်စပ်ဆုိင်သော ဤထင်မြင်ချက်မျိုးကုိ 

ဘော်ပြသောအခါ သူသည် မိမိ၏ယံုမှားခြင်းအမုှအားဖြင့် 

စာတန်၏အမှားကုိ ထောက်ခံလျက်နေ၏။ 

 

(၅) ဘဝအသက်တာခရီးလမ်းတွင် ခက်ခဲမှုများနှင့်သာ 

တွေ့ကြုံရသောအခါ ပေါလုကဲ့သို့ ကျွနု်ပ်တ့ုိ၏ တုန့်ပြန် မှုကား 

အဘယ်သို့ ဖြစ်သင့်သနည်း။ 

 

ငါ့ကျေးဇူးသည် သင့်အဘ့ုိလောက်ပေ၏။  ငါ့တန်ခိုးသည် 

အားနည်းခြင်း အ ဖြစ်၌ စုံလင်တတ်သည်ဟု မိန့်တော်မူ၏။  

ထုိကြောင့် ခရစ်တော်၏ တန်ခိုး သည် ငါ့အပေါ်၌ 

ကျိန်းဝပ်မည်အကြောင်း ငါကုိယ်၌ အားနည်းခြင်းအဖြစ်ကုိ  

ဝမ်းမြောက်သောစိတ်နှင့် ဝါကြွားခြင်းငှါ သာ၍ ငါအလုိရှိ၏။  

သ့ုိဖြစ်၍ ခရစ်တော်ကြောင့်ခံရသော အားနည်းခြင်း၊ က့ဲရဲ့ခြင်း၊ 

ဆင်းရဲခြင်း၊ ညှဉ်းဆဲ နှိပ်စက်ခြင်း၊ ကျပ်တည်းစွာသော 

ဒုက္ခဝေဒနာခံခြင်းတ့ုိကုိ ငါနှစ်သက်၏။  အကြောင်းမူကား၊ 

ငါသည် အားနည်းသောအခါ တန်ခိုးနှင့် ပြည့်စုံလျက်ရှိ ၏။  (၂ 

ကောရိန်သုဩဝါဒစာ ၁၂း၉-၁၀) 

 

အများသောသူတ့ုိသည်၊ အသက်တာလမ်းကုိ 

လုိက်ရှောက် နေ ရာတွင်၊ မိမိတ့ုိ၏အမှားများ၊ 

မအောင်မြင်ဆံုးရှုံးမုှများနှင့် စိတ်ပျက်အား 

လျော့မုှများအပေါ်၌သာ စိတ်စဲွလမ်းလျက် နေတတ်ကြသည်။  

ကျွန်ုပ် ဥရောပတုိက်တွင် ရှိနေစဉ်အခါက 

ဤက့ဲသို့ပြုနေလျက် အလွန်စိတ်ဆင်းရဲခြင်း ရောက်နေသော 

ညီမတယောက်က ကျွန်ုပ်ထံစာရေး လျက်၊ 

အားပေးတုိက်တွန်းစကားများကုိ 

အလုိရှိကြောင်းတောင်းပန်ပါသည်။ သူမ၏ စာကုိ 

ကျွန်ုပ်ဘတ်ပြီးသောညဉ့်၌ ကျွန်ုပ်သည် ဥယျာဉ်ထဲတွင် ရောက် 



ရှိနေသည်ဟု အိပ်မက်မြင်ရ၏။ ၎င်းပြင်ဥယျာဉ်ရှင်ဟု 

ထင်ရသော လူတစ် ယောက်က ကျွန်ုပ်အား ဥယျာဉ်ထဲတွင် 

ရှိလမ်းများတွင် လုိက်လံပြသနေနေ ၏။ ကျွန်ုပ်သည် 

ပန်းများကုိ ခူးလျက် ၎င်းတ့ုိ၏အန့ံများကုိအာရုံခံစးနေစဉ်၊ 

ကျွန်ုပ်အနား၌ ရှောက်နေသော ဤညီမသည် 

မိမိ၏လမ်း၌ကျရောက်နေ သည့ ်အရုပ်ဆုိးသောဆူးပင်များကုိ 

ကျွန်ုပ်အားပြနေ၏။ ထိုနေရာ၌ သူမ သည် ညည်းညူလျက် 

စိတ်ပျက်ဝမ်းနည်းနေ၏။ သူမသည် လမ်းပြသောသူ ၏ လမ်း၌ 

မရှောက်ဘဲဆူးပင်များရှိရာလမ်းတွင် ရှောက်နေ၏။ ဒီလှပတ့ဲ 

ဥယျာဉ်ဟာ ဆူးပင်တွေကြောင့် ပျက်စီးနေတာဟာ 

ဘယ်လောက်နှမြောဘို့ ကောင်းသလဲဟု သူမက ညီးညူနေ၏။ 

ထိုအခါ လမ်းပြသောသူက၊ ဆူးပင် တွေနေပါစေ၊ ခင်ဗျားကုိ 

ဒါတွေက စူးကုန်လိမ့်မယ်၊ နှင့်ဆီပန်းတွေ၊ နှင့်ပန်း တွေနဲ့ 

ပန်းရောင်ပန်းကလေးတွေသာ ခူးပါဟု ပြောဆုိလေ၏။ 

သင်၏ကုိယ်တွေ့အဖြစ်အပျက်များတွင် 

ကြည်လင်တောက်ပ သောအချက်ကလေးများ အချို့ 

မရှိခဲ့တော့ဘူးလား။ ဘုရားသခင်၏ ဝိညာဉ် 

တော်ပြုပြင်ခြင်းခံရသောအားဖြင့် သင့်၏စိတ် နှလံုးထဲ၌ 

တုန်လုှပ်ခြင်းဖြစ် စေသည့် 

အဘိုးထိုက်သောအချိန်အခါအချ့ုိသင်၌ မရှိခဲ့ဘူးလား။  

သင့်အသက်တာ၏ ကုိယ်တွေ့အဖြစ်အပျက်များကုိ 

ပြန်၍ ကြည့် သောအခါ၊ နှစ်သက်ဘွယ် ကောင်းအချက်အချို့ကုိ 

သင်သည် မတွေ့ဘူးလား။ ဘုရားသ 

ခင်၏ကတိတော်များသည် မှွေးကြိုင်သောပန်းများက့ဲသို့ သင်၏ 

အသက် တာလမ်းခရီးတွင် နေရာတုိင်း၌ ရှိနေကြသည် 

မဟုတ်လော။ ၎င်း တ့ုိ၏ လှပတင့်တယ်ခြင်းနှင့် 

မှွေးကြိုင်ခြင်းသည် သင်၏စိတ်နှလံုးကုိ ဝမ်း မြောက်ခြင်းနှင့် 

ပြည့်ဝစေဘို့ အခွင့်မပြုဘူးလား။  

ဆူးပင်များသည် သင့်ကုိစူးစေ၍ 

စိတ်ပျက်စေလိမ့်မည်။ ၎င်းပြင် သင်သည် ၎င်းတ့ုိကုိသာ 

ခူးဆွတ်၍ အခြားသူများကုိပေးလျက်၊ သင့်ကုိယ်  တုိင် 

ဘုရားသခင်၏ ဂရုဏာတော်ကုိ 

ဂရုမဆစုိက်အမူမထားဘဲနေသည့် အပြင်၊ 

သင်၏ပတ်လည်၌ရှိသောသူတ့ုိအား အသက်လမ်း၌ 

ရှောက်မသွား စေရန် သင်သည် တားဆီးပိတ်ပင်နေသည် 

မဟုတ်လော။ 



လွန်ခဲ့သောနေ့ရက်ကာလများက အပြစ်ဒုစရိုက်များနှင့် 

စိတ်ပျက် ဘွယ်ရာများဖြစ်သော စိတ်မကောင်းဘွယ်ရာ 

အကြောင်းအရာများကုိ ဆင ်ခြင်တွေးတောနေခြင်း၊ 

စိတ်ပျက်လာအောင် ၎င်းတ့ုိအကြောင်းကုိ ထပ်ခါ 

ထပ်ခါပြောဆုိလျက် ညည်းညူနေခြင်းအမုှတ့ုိကုိ 

ပြုလုပ်နေဘို့မသင့်ပေ။ စိတ်ပျက်နေသောဝိညာဉ်သည် 

မှောင်မုိက်နှင့်ဖံုးအုပ်နေ၍ မိမိ၏စိတ်ဝိညာဉ် ထဲမှ 

ဘုရားသခင်၏အလင်းရောင်ခြည်ကုိ ကွယ်ထားသဖြင့်၊ 

အခြားသူတ့ုိ၏ လမ်းခရီးတွင် မှောင်ရိပ်ကုိကျရောက်စေ၏။  

 
 

(၆) ကယ်တင်ခြင်းပုံရိပ်ကို မထုိက်တန်သောအပြစ်သား 

တစ်ယောက်က ဖမ်းဆုပ်ကိုင်သောအခါ ၎င်း၏သက်သေ 

ခံချက်သည် အဘယ်သို့ ဖြစ်မည်နည်း။ 

 

ထုိကာလ၌လည်း ထာဝရဘုရား၏ ဂုဏ်တော် 

ကုိချ ီးမွမ်းကြလော့။  နာမ တော်ကုိ ပဌါနာပြုကြလော့။  

အမှုတော်တ့ုိကုိ လူများတ့ုိတွင် ဘော်ပြလော့။  နာမတော်သည် 

မြင့်မြတ်သောကြောင့်ချ ီးမွမ်းကြလော့။  

(ဟေရှာယအနာဂတ္တိကျမ်း ၁၂း၄) 

 

ဘုရားသခင်သည် ကျွန်ုပ်တ့ုိအား ဘော်ပြတော်မူသည့် 

အလွန် တင့်တယ်သော အကြောင်းအရာများအတွက် 

ဘုရားသခင်အား ကျေးဇူးတင် ကြစ့ုိ။ ကျွန်ုပ်တ့ုိသည် 

ဘုရားသခင်၏ မေတ္တာတော်နှင့် သက်ဆုိင်သည့် မင်္ဂ 

လာရှိသောကတိတော်များကုိ တခါတည်းစုရုံးပြီးဘော်ပြစ့ုိ။ 

ဘုရားသခင်၏ သားတော်သည် လူတ့ုိအား 

စာတန်၏သြဇာအာဏာလက်အောက်မှ ကယ် 

တင်နိုင်မည်အကြောင်း၊ မိမိ၏ဘုရားအဖြစ်တော်ကုိ 

လူဇာတိအဖြစ်နှင့် ခြုံ တော်မူလျက် 

မိမိခမည်းတော်၏ပလ္လင်တော်မှ ထွက်ခွာလာတေမူသည့်အ 

ကြောင်း၊ ဘုရားအဖြစ်တော်ကုိ လူဇာတိအဖြစ် 

နှင့်ခြုံတော်မူလျက် မိမိ ခမည်းတော်၏ပလ္လင်တော်မှ 

ထွက်ခွာလာတော်မူသည့်အကြောင်း၊ ဘုရား အဖြစ်တော်ကုိ 

မိမိ၏ဘုန်းတော်အားဖြင့် ထင်ရှားရာ ယခုရောက်ရှိနေတော်မူ 

သည့်အခန်းကုိ လူတ့ုိအား ထင်ရှားစေပြီးလျှင် 

ကောင်းကင်အကြောင်းရာကုိ လူတ့ုိအား ဖွင့်ပြတော်မူလျက် 



ကျွန်ုပ်တ့ုိအတွက် ကုိယ်တော်သည် အောင် 

မြင်တော်မူသည့်အကြောင်း၊ အပြစ်က 

ဆဲွချထားသောပျက်စီးခြင်းအချို့ထဲမှ ကျဆံုးသောလူမျိုးကုိ 

ဆဲွတင်၏။ တဖန်အစအဆံုးမရှိသော ဘုရားသခင်နှင့် 

ဆက်သွယ်စေလျက်၊ ကျွန်ုပ်တ့ုိ၏ကယ်တင်ရှင်ကုိ 

ယံုကြည်ခြင်းအားဖြင့်၊ ဘုရားသခင်စီမံတော်မူသော 

စံုစမ်းနှောင့်ယှက်ခြင်းကုိ ခံရပ်နိုင်သောကြောင့်၊ 

သခင်ခရစ်တော်၏ဖြောင့်မတ်ခြင်း ဝတ်လံုနှင့် ခြုံပြီးလျှင် 

ဘုရားသခင်၏ ပလ္လင်တုိင် အောင်ချီးမြှောက်ခြင်းခံရသည့် 

အကြောင်းမှစသော၊ ဤအ ကြောင်းအရာများတ့ုိကုိ 

ဘုရားသခင်က ကျွန်ုပ်တ့ုိအား ဆင်ခြင်စဉ်းစားစေဘို့ 

အလုိရှိတော်မူ၏။  

 

(၇) မည်သည့် သံသယကိုမဆို ကျော်လွန်ကာ ကျွနု်ပ်တ့ုိ 

အတွက် ကိုယ်တော်၏ချစ်ခြင်းမေတ္တာတော်ကို မည်သို့ 

သက်သေပြခဲ့သနည်း။ 

 

မိမိသားတော်ရင်းကုိ မနှမြောဘဲ၊ ငါတ့ုိရှိသမျ ှ အဘ့ုိအလုိငှါ 

စွန့်တော်မူသော သူသည်၊ သားတော်နှင့်တကွ 

ခပ်သိမ်းသောအရာတ့ုိကုိ ငါတ့ုိအားမပေးဘဲ အဘယ်သ့ုိ 

နေတော်မူမည်နည်း။  (ရောမဩဝါဒစာ ၈း၃၂) 

 

ကျွန်ုပ်တ့ုိသည် ဘုရားသခင်၏ 

မေတ္တာတော်နှင့်ကတိများကုိ မယံု 

ကြည်အားမကုိးဘဲနေတတ်ကြသောအခါ၊ ကျွန်ုပ်တ့ုိသည် 

ဘုရားသခင်ကုိ ရှုတ်ချ၍ သန့်ရှင်းသောဝိညာဉ်တော်ကုိ 

စိတ်နာစေကြ၏။ မိခင်တဦးသည် မိမိ၏သားသမီးတ့ုိအား 

အကျိုးကျေးဇူးခံစားစေ၍ ကုိယ်စိတ်ချမ်းသာစေရန် အတွက် 

တသက်ပတ်လံုး ကြိုးပန်းခဲ့ပြီးသောအခါ၊ သားသမီးများက သူမ 

သည် မိမိတ့ုိကုိ ကောင်းစွာမပြုစုသက့ဲသို့ အမြဲသဖြင့် 

မိခင်အားညည်းညူ အပြစ်တင်နေလျှင်၊ သူမ၏စိတ်ထဲ၌ 

မည်က့ဲသို့ဖြစ်နေမည်နည်း။ သူတ့ုိသည် အကယ်၍ 

မိခင်၏မေတ္တာကုိ မယံုကြည်လျှင် သူမ၏စိတ်ကုိ 

ကြေကဲွစေလမ့် မည်။ မိမိတ့ုိ၏သားသမီးတ့ုိက 

ထိုသို့ပြုတတ်လျှင် မိဘတစံုတစ်ယောက် သည် စိတ်ထဲ၌ 

မည်က့ဲသို့ဖြစ်နေမည်နည်း။ ကျွန်ုပ်တ့ုိသည် ထာဝရအသက် ကုိ 

ရရိှမည့်အကြောင်း မိမိ၏တစ်ပါးတည်းသောသားတော်ကုိ 



စွန့်တော်မူ စေသောမေတ္တာတော်ကုိ 

ကျွန်ုပ်တ့ုိသည်ယံုမှားသံသယရှိကြသောအခါ၊ 

ကျွန်ုပ်တ့ုိ၏ကောင်းကင်ခမည်းတော်သည် ကျွန်ုပ်တ့ုိကုိ 

မည်က့ဲသို့ ထင်မှတ် တော်မူရလိမ့်မည်နည်း။ 

တမန်တော်ရှင်ပေါလုက၊ “မိမိသားတော်ရင်းကုိ မနှ မြောဘဲ၊ 

ငါတ့ုိရှိသမျှအဘို့အလုိငှါ စွန့်တော်မူသောသူသည် 

သားတော်နှင့် တကွ ခပ်သိမ်းသောအရာတ့ုိကုိ ငါတ့ုိအား 

မပေးဘဲအဘယ်သို့ နေတော်မူ မည်နည်း” 

ဟုရေးသားထား၏။(ရောမ၊ ၈း ၃၂) သို့ရာတွင် နှုတ်အားဖြင့် 

မဟုတ်ဘဲ၊ အပြုအမူအားဖြင့်၊ ထာဝရဘုရား သင်ငါ့အား 

ကရုစုိက်တော်မမူ၊ သူတပါးကုိ သာချစ်တော်မမူဟု 

လူမည်မျှတ့ုိသည် ပြောဆုိနေကြသလဲ။ 

 

(၈) ဝိညာဉ်ရေးရာကိစ္စများနှင့် ပတ်သတ်လာလျှင် သံသ 

ယအတွေးအခေါ်များအပေါ် ၌ အဘယ်ကြောင့် ကျွနု်ပ်တ့ုိ 

မရပ်တည်သင့်သနည်း။ သို့မဟုတ် ထုိသသံယများကို 

အခြားသူများအား အဘယ်ကြောင့် မဝေငှသင့်သနည်း။ 

 

ငါတ့ုိတွင် အဘယ်သူမျှကုိယ်အဘ့ုိအလုိငှါ အသက်မရှင်။  

အဘယ်သူမျှကုိယ် အဘ့ုိအလ့ုိငှါမသေ။  (ရောမဩဝါဒစာ 

၁၄း၇) 

 

ထုိကြောင့်၊ ငါတ့ုိသည် ယခုမှစ၍ အချင်းချင်း 

မစစ်ကြောမစီရင်ဘဲ နေကြ ကုန်အ့ံ။  ညီအစ်ကုိချင်း ထိမိ၍ 

လဲစရာအခွင့်၊ မှားယွင်းစရာအခွင့်မရှိ စေမည်အကြောင်း 

သာ၍ စီရင်ကြကုန်အ့ံ။  (ရောမဩဝါဒစာ ၁၄း၁၃) 

 

သ့ုိသော်လည်း၊ သင်တ့ုိအခွင့်ကုိအားနည်းသော သူတ့ုိ၌ 

ထိမိ၍လဲစရာ အကြောင်း မဖြစ်စေခြင်းငှါ သတိ ပြုကြလော့။  (၁ 

ကောရိန်သုဩဝါဒစာ ၈း၉) 

 

သင်တ့ုိသည်၊ ညီအစ်ကုိတ့ုိကုိ ထုိသ့ုိပြစ်မှား၍ သူတ့ုိ၌ ကုိယ်ကုိ 

ကုိယ်သိသော အားနည်းသောစိတ်ကုိ ထိခိုက်သောအခါ၊ 

ခရစ်တော်ကုိလည်း ပြစ်မှားရာသ့ုိ ရောက်၏။  (၁ 

ကောရိန်သုဩဝါဒစာ ၈း၁၂) 
 



ဤအရာအားလံုးသည် သင်၏ဝိညာဉ်ကုိ 

ဘေးဖြစ်စေလိမ့်မည်။ 

ယံုမှားခြင်းနှင့်သင်ပြောဆုိသောစကားရှိသမျှသည် သင်အား 

သွေးဆောင်ရန် စာတန်ကုိ ခေါ်ဘိတ်နေ၏။ ၎င်းသည် သင့်အား 

တုိး၍ယံုမှားစေရန် တုိက် တွန်းစေ၍ သင့်အား 

စောင့်ရှောက်ပြုစုနေသော ကောင်းကင်တမန်များကုိ 

စိတ်နာစေ၏။ စာတန်သည် သင့်အားသွေးဆောင်သောအခါ၊ 

ယံုမှားစရာ အချက်၊ သို့မဟုတ် 

မရှင်းလင်းသောအချက်တစံုတရာကုိမျှ သင့်နှုတ်မှ 

မထွက်စေပါနှင့်။ သင်သည် စာတန်၏ အကြံပေးချက်များကုိ 

လက်ခံရန် အခွင့်ပြုလျှင်၊ သင်၏စိတ်သည် ယံုမှားခြင်း၊ 

ဆန့်ကျင်ဘက် ဆင်ခြေတက် ခြင်းနှင့် ပြည့်ဝလိမ့်မည်။ 

သင်၏စိတ်ထဲ၌ဖြစ်ပေါ်လာသော ထင်မြင်ချက် တ့ုိကုိ 

ဘော်ပြပြောဆုိလျှင် သင်ဘော်ပြသောယံုမှားချက်တ့ုိသည် 

သင့်ကုိယ်၌ ဒါဏ်ပြန်လိမ့်မည်သာမကသေး၊ ၎င်းသည် 

အခြားသောသူတ့ုိအသက်တာ၌ လည်း 

ဆုိးကျိုးတည်းဟူသောအသီးကုိ ဖြစ်ပွားစေသောမျိုးစေ့ဖြစ်၍၊ 

သင့် ၏စကားကြောင့် ဖြစ်ပေါ်လာသောဆုိးကျိုးကုိ 

ကန့်ကွက်တားဆီးခြင်းငှါ တတ်နုိင်လိမ့်မည်မဟုတ်၊ 

သင်ကုိယ်တုိင်သည် သွေးဆောင်ခြင်းအချိန် 

ကာလအတောအတွင်း စာတန်၏လက်မှ လွတ်စရာလမ်းကုိ 

တွေ့ကောင်း တွေ့နိုင်မည်ဖြစ်သော်လည်း၊ သင်၏စကားအာဖြင့် 

သွေးဆောင်ရာသို့ပါသွား သောအခြားသူတ့ုိသည် 

သင်အကြံပေးခဲ့သောယံုမှားချက်မှ လွတ်မြောက် 

နိုင်စရာလမ်းကုိ မတွေ့ဘဲရှိနေတတ်ကြသည်။ 

ဝိညာဉ်ခွန်အားနှင့်အသက်ကုိ ပေးမည့်အရာများကုိသာ 

ကျွန်ုပ်တ့ုိသည် ပြောဆုိကြဘို့ မည်မျှအရေးကြီး သလဲ။  

 

(၉) ကျွနု်ပ်တ့ုိ၏ အပြန်အလှန်စကားပြောဆိုခြင်းများ တွင် 

ဘုရားသခင်၏ကယ်တင်ခြင်းကို ကျွနု်ပ်တ့ုိသည် 

အဘယ်ကြောင့် ဖွင့်ဟသင့်သနည်း။ 

 

ကျေးဇူးချ ီးမွမ်ခြင်း ယဇ်ပူဇော်သောသူသည် ငါ၏ဘုန်းကုိ 

ထင်ရှားစေသော သူဖြစ်၏။  မိမိသွားသော လမ်းကုိ 

ဆင်ခြင်သောသူအားလည်း၊ ကယ်တင် တော်မူခြင်း ကျေးဇူးကုိ 

ငါပြမည်ဟု ဘုရားသခင်မိန့်တော်မူ၏။  (ဆာလံ ကျမ်း ၅၀း၂၃) 

 



သင်၏ကောင်းကင်အရှင်သခင်အကြောင်း 

လောကအား သင် သည် မည်က့ဲသို့သော သတင်းကုိ 

ကြားပြောလျက်နေသည်ကုိ ကောင်းကင် တမန်တ့ုိသည် 

နားထောင်လျက်နေကြသည်။ သင်တ့ုိပြောဆုိကြသောစကား 

များသည် ခမည်းတော်ရှေ့၌ သင့်အတွက် 

ဖြန်ဖြေတောင်းပန်နေတော်မူသော အရှင်၏အကြောင်းဖြစ်ပါစေ။ 

သင်သည် မိတ်ဆွေတယောက်နှင့် တွေ့ကြုံ 

နှုတ်ခွန်းဆက်သောအခါ။ သင်၏နှုတ်၌၎င်း၊ စိတ်နှလံုးထဲ၌၎င်း 

ဘုရားသခင် ၏ ကျေးဇူးတော်ကုိ ချီးမွမ်းပါ။ ဤက့ဲသို့ပြုလျှင် 

သူသည် သခင်ယေရှု၏အ ကြောင်းကုိ 

ဆင်ခြင်စဉ်းစားလိမ့်မည်။ 

 

(၁၀) သံသယနှင့် စိတ်ဓါတ်ကျခြင်းနှင့်ပတ်သတ်ပြီး သမ္မာ 

ကျမ်းစာက ကျွနု်ပ်တ့ုိကို အဘယ်လမ်းညွှန်မှုများ ပေး 

သနည်း။ 

 

သင်တ့ုိသည် ပြုလေသမျှတ့ုိ၌ မြည်တမ်းခြင်း၊ ငြင်းခုံခြင်းမရှိဘဲ 

ပြုကြ လော့။  (ဖိလိပ္ပိဩဝါဒစာ ၂း၁၄) 

 
လူအပေါင်းတ့ုိ၌ မခံနိုင်အောင်ပြင်းသောပူဆွေးခြင်း၊ 

မတားဆီး နိုင်အောင် ခက်ခဲသော သွေးဆောင်ခြင်းမှစ 

သောစံုစမ်းခြင်းများရှိကြပေ သည်။ သင်၏ဒုက္ခဆင်းရဲမုှတ့ုိကုိ 

သေခြင်းနှင့်မကင်းသော လူအချင်းချင်း တ့ုိအား ဘော်မပြဘဲ၊ 

ဘုရားသခင်ထံ ဆုတောင်းခြင်းဖြင့် ယူဆောင်သွားပါ။ 

ဘယ်သောအခါမျှ ယံုးမှားစရာစကား၊ သို့မဟုတ် စိတ်ပျက်စရာ 

စကားတခွန်း ကုိမျှ မပြောဘို့ရန် အကျင့်လုပ်ပါ။ 

မြော်လင့်စရာစကားနှင့် သန့်ရှင်းသော အားပေးစကားများဖြင့် 

အခြားသူတ့ုိ၏အသက်တာကုိ ရွှင်ပြလာစေလျက် 

သူတ့ုိ၏ကြိုးပမ်းမူတ့ုိကုိ တုိးတက်ခိုင်မြဲလာအောင် သင်သည ်

များစွာပြုလုပ် နိုင်သည်။  

မိမိကုိယ်တုိင်နှင့်၎င်း၊ အပြစ်ဒုစရိုက်တန်ခိုးများနှင့်၎င်း 

တုိက်လှန် ရာတွင် နစ်မွန်းလုမတက်ရှိလျက်၊ 

သွေးဆောင်ခြင်းကုိ နာကျည်းစွာခံစားနေရ သော်လည်း၊ 

ရဲရင့်တည်ကြည်သောသူများစွာရှိကြသည်။ ထိုက့ဲသို့ ခက်ခဲစွာ 

တုိက်လှန်ရန် ကြိုးစားနေသောသူတစံုတယောက်အား 

စိတ်မပျက်ပါစေနှင့်။ မိမိ၏အသက်တာလမ်းခရီးတွင် 

ဆက်လက်သွားစေရန် အားတက်ဘွယ် 



မြော်လင့်စရာစကားများဖြင့် တုိက်တွန်းအားပေးပါ။ 

ထိုသို့အားဖြင့် သခင် ခရစ်တော်၏အလင်းသည် သင့်ထံမှ 

ထွန်းတောက်သွားလိမ့်မည်။ “ငါတ့ုိတွင် 

အဘယ်သူမျှကုိယ့်အဘို့လုိငှါအသက်မ ရှင်” (ရောမ၊ ၁၄း ၇။) 

ကျွန်ုပ်တ့ုိ၏ မထင်ရှားမသိသာသော ပံုသက်သေ 

အကျင့်ဓလေ့များအားဖြင့် အခြားသော သူသည် 

ခွန်အားတုိးတက်လာကြလိမ့်မည်။ သို့မဟုတ် 

အာလျော့စိတ်ပျက် ပြီးလျှင် သခင်ခရစ်တော်နှင့် 

သမ္မာတရာလမ်းမှ ဆုတ်ခွာသွားလိမ့်မည်။  

 

(၁၁) မည်သူ၏မျက်မှောက်တော်၌ ဝမ်းမြောက်စုံလင် ခြင်းနှင့် 

ကျေနပ်နှစ်သိမ့်ခြင်းကို ရှာတွေ့သနည်း။ 

 

ငါသည် ထာဝရဘုရားကုိ အစဉ်မပြတ် မျက် မှောက်ပြု၏။  

အကြောင်းမူ ကား၊ ငါလကျာ်ဘက်၌ 

တည်ရှိတော်မူသည်ဖြစ်၍၊ ငါသည်လုှပ်ရှားခြင်း မရှိရ။  

ထုိကြောင့် ငါ့စိတ်နှလံုးသည် သာယာခြင်း၊ (ဆာလံကျမ်း 

၁၆း၈) 

 

အသက်ရှင်ခြင်း လမ်းကုိ ပြညွှန်တော်မူလိမ့် မည်။  အထံတော်၌ 

စုံလင်သော ဝမ်းမြောက်ခြင်းအခွင့် နှင့် လကျာ်တော်နားမှာ 

အစဉ်အမြဲ ပျော်မွေ့ခြင်း အခွင့် ရှိပါ၏။  (ဆာလံကျမ်း ၁၆း၁၁) 
 

သခင်ခရစ်တော်၏အသက်တာနှင့်ဂုဏ်တော်၊ 

သဘောတော်တ့ုိ အကြောင်းကုိ 

မှားယွင်းစွာယူဆထင်မြင်ကြသောသူအများရှိကြသည်။ 

ကုိယ်တော်သည် ချစ်ခင်နှစ်သက်ခြင်း၊ ရွှင်ပြခြင်း 

သဘောများနှင့် ကင်း၍ ခက်ထန်တင်းမာသော 

မျက်နှာထားရှိလျက် အားရစရာလက္ခဏနှင့် မပြည့်စံု ဟု 

သူတ့ုိက ထင်မှတ်ကြသည်။ အများအားဖြင့် ဘာသာရေးနှင့် 

စပ်ဆုိင်သော အဖြစ်ပျက်တခုလံုးတွင် ဤက့ဲသို့စိတ်ပျက်ဘွယ် 

အချင်းရာများကုိသာ ချယ် လှယ်ဘော်ပြထားပေသည်။  

သခင်ယေရှုသည် ငိုကြွေးတော်မူ၍ 

ဘယ်အခါမျှပြုံးတော်မူသည် ကုိ မတွေ့ရဟု မကြာခဏ 

ပြောဆုိတတ်ကြသည်။ အမှန်အားဖြင့် ကျွန်ုပ်တ့ုိ ၏ 

ကယ်တင်ရှင်သည် ဝမ်းနည်းခြင်းနှင့် ပြည့်ဝလျက် 

စိတ်ပျက်ဘွယ် သော အကြောင်းများကုိ ကြုံတွေ့ရတော်မူသော 



ပုဂ္ဂုိလ်ဖြစ်တော်မူ၏။ အ ကြောင်းကား ကုိယ်တော်၏ 

စိတ်နှလံုးသည် လူတ့ုိ၏ဒုက္ခဆင်းရဲအပေါင်း တ့ုိကုိ 

ခံယူနေရတော်မူ၏။ သို့ရာတွင် ကုိယ်တော်၏ 

အသက်တာသည် မိမိ ကုိယ်ကုိငြင်းပယ်သောအရာဖြစ်၍ 

ဝေဒနာ၊ စုိးရိမ်ခြင်းများနှင့်ဖံုးအုပ်နေ သော်လည်း၊ 

ကုိယ်တော်၏စိတ်သဘောကား ကြေမွခြင်း ရှိတော်မမူ။ ကုိယ် 

တော်၏မျက်နှာတော်သည် 

စိတ်ပျက်ဝမ်းနည်းခြင်းလက္ခဏာကုိ မဆောင်ဘဲ အစဉ်သဖြင့် 

တည်ကြည်ငြိမ်သက်သော ပံုပန်းရှိပေသည်။ ကုိယ်တော်၏ 

နှလံုးတော်သည် အသက်ရေစီးရာစမ်းတွင်းဖြစ်၍ ကုိယ်တော် 

ကြွတော်မူရာ အရပ်ရပ်တုိင်း၌ ငြိမ်သက်အေးချမ်းခြင်း၊ 

ဝမ်းမြောက်ရွှင်မြူးခြင်းအကြောင်း များကုိ 

ယူဆောင်သွားတော်မူ၏။ 

ကျွန်ုပ်တ့ုိ၏ကယ်တင်ရှင်သည် အလွန်ပင် 

တည်ကြည်၍ စိတ်အား ထက်သန်ခြင်းရှိလျက် ဘယ်ခါမျှ 

စိတ်ပျက်ညိုးငယ်သုန်မုှန်နေတော်မူသည် မဟုတ်။ 

ကုိယ်တော်ကုိ အတုခိုးသောသူတ့ုိ၏အသက်တာသည် 

စိတ်အား ထက်သန်သော ရည်ရွယ်ချက်များနှင့် ပြည့်စံု၏။ 

မိမိတ့ုိအသီးသီး၌ တာဝန် ဝတ္တရားရှိကြောင်းကုိ 

လေးလေးနက်နက် သိရှိနားလည်လာလိမ့်မည်။ ပေါ့ဆ မုှကုိ 

ပယ်ရှားလိမ့်မည်။ ကြမ်းတမ်းသောပျော်ရွှင်မုှများ၊ ရက်စက်စွာ 

ပျက် ရယ်ပြုမုှများရှိလိမ့်မည် မဟုတ်။ သခင်ယေရှု၏ 

ဘာသာတရားသည် မြစ်ရေ က့ဲသို့ ငြိမ်သက်ခြင်းကုိ ပေး၏။ 

၎င်းသည် ပျော်ရွှင်ခြင်းအသွင်အပြင်ကုိ မ ဖျက်ဆီးချေ။ 

ရွှင်လန်းအားရခြင်းအခွင့်ကုိ မကန့်ကွက်၊ ရွှင်ပြပြုံးချိုသော 

မျက်နှာကုိ မုှန်သုန်သွားအောင် မပြုလုပ်။ သခင်ခရစ်တော်သည် 

သူတပါးကုိ စေခိုင်းဘို့မဟုတ်ဘဲ သူတပါး၏အစေကုိ 

ခံခြင်းငှါလာတော်မူ၏။ ၎င်းပြင် 

ကုိယ်တော်၏မေတ္တာတော်သည် စိတ်နှလံုးထဲ၌ 

စုိးမုိးနေသောအခါ၊ ကျွန်ုပ်တ့ုိ သည ်

ကုိယ်တော်၏ပံုသက်သေကုိလုိက်ရှောက်ကြလိမ့်မည်။ 

 

ကျွန်ုပ်ကယ်တင်ခြင်းအတွက် လက်ဆောင်ဖြစ်သော 

ကုိယ်တော်၏သားတော် ၌ သံသယအရိပ်အယောင်များကုိ 

ကျော်လွန်ကာ ကုိယ်တော်၏ချစ်ခြင်း မေတ္တာတော်ကုိ 

ကျွန်ုပ်အား ဖွင့်ပြခြင်းအတွက် ကျွန်ုပ်၏အဖခမည်းတော်၊ 

ဘုရားသခင်အား ကျေးဇူးတင်ပါ၏။  ကုိယ်တော် ကျွန်ုပ်အား 



ပေးလုိသော ဝမ်းမြောက်စုံလင်ခြင်းနှင့် ကျေနပ်နှစ်သိမ့်မှုကုိ 

ခံစားရရှိရန် အလုိငှါ ယေရှု၌ တည်ပါမည်အကြောင်း ကျွန်ုပ် 

ရွေးချယ်ပါသည်။  

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

“ခရစ်ယာန်”  အမည်နာမကုိ ခံယူဖို့ရန် ကျွန်ုပ်လက်ခံပါသည်။  

ကုိယ်တော်၌ တည်ခြင်းအားဖြင့် ရရှိခံစားရသော 

ဝမ်းမြောက်ခြင်း၊ ငြိမ်သက်ခြင်းနှင့် ပျော်ရွှင်ခြင်းများကုိ 

အခြားသူများအား ဖွင့်ပြရန် ကျွန်ုပ် ရွေးချယ်ပါသည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ဘုရားသခင်အား ယံုကြည်ကုိးစားရန် ကျွန်ုပ် 

ရွေးချယ်ပါသည်။  အကြောင်း မူကား ကုိယ်တော်အား 

ယံုကြည်ကုိးစားခြင်းသည် စာတန်၏မုသာလှည့်စား ခြင်းနှင့် 

မယံုကြည်ခြင်းများမှ ကာကွယ်ရန် ကျွန်ုပ်၏တစ်ခုတည်းသော 

အရင်းမြစ်ဖြစ်ကြောင်း ကျွန်ုပ် နားလည်သည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 

 

ကျွန်ုပ်ပတ်ဝန်းကျင်တွင် ရှိသောသူများ စိတ်ဓါတ်မကျရန်နှင့် 

မယံုကြည် ခြင်းထဲ၌ မကျဆင်းသွားစေရန်အလ့ုိငှါ 

ထုိသူများအား ခွန်အားပေးရန်နှင့် စိတ်ဓါတ်မြှင့်တင်ပေးရန်မှာ 

ကျွန်ုပ်၏ ပန်းတုိင်ဖြစ်သည်။  

 

စက်ဝိုင်းဝိုင်းပါ။ ဟုတ်ကဲ့   မဆုံးဖြတ်ပါ 
_______________________________________________
_______________________________________________
_______________________________________________
_______________________________________________
_______________________________________________
_______________________________________________ 
_______________________________________________
_______________________________________________
_______________________________________________
_______________________________________________
_______________________________________________
_______________________________________________ 
_______________________________________________
_______________________________________________
_______________________________________________
_______________________________________________
_______________________________________________



_______________________________________________
_______________________________________________
_______________________________________________
_______________________________________________
_______________________________________________ 

 

 
သင်ခန်းစာ ၁၆ 

ယခုမှစ ထာ၀ရထိ ဝမ်းမြောက်ခြင်း 

 

(၁) အခြားသူများက ကျွနု်ပ်တ့ုိအား အနှောင့်အယှက်ပေး လျှင် 

ကျွနု်ပ်တ့ုိ မည်သို့ပြုသင့်သနည်း။ 

 

အချင်းချင်းကျေးဇူးပြုခြင်း၊ သနားစုံမက်ခြင်း၊ 

ဘုရားသခင်သည် ခရစ်တော် ကြောင့် သင်တ့ုိ၏အပြစ်ကုိ 

လှွတ်တော်မူသက့ဲသ့ုိ အချင်းချင်း အပြစ်လှွတ် ခြင်း ရှိကြလော့။  

(ဧဖက်ဩဝါဒစာ ၄း၃၂) 

 

သမ္မာသတိရှိသော သူသည် မိမိအမျက်ဒေါသ ကုိ 

ချ ုပ်တည်းတတ်၏။  သူ တပါးပြစ်မှားခြင်းကုိ သည်းခံ 

သောသူသည်လည်း ဘုန်းအသရေရှိ၏။  (သုတ္တံကျမ်း 

၁၉း၁၁) 
 

ကျွန်ုပ်တ့ုိ၏စိတ်ထဲ၌ အခြားသောသူတ့ုိ၏ 

ကြမ်းတမ်း၍ မတရား သောအပြုအမူတ့ုိကုိသာအမြဲသဖြင့် 

ထိပ်ဆံုးမှထားနေကြလျှင်၊ သခင်ခရစ် တော်သည် ကျွန်ုပ်တ့ုိကုိ 

ချစ်သည် နည်းတူ သူတ့ုိအား၊ ချစ်နိုင်ဘို့ရန် မတတ် နိုင်ဘဲ 

ရှိနေသည်ကုိ ကျွန်ုပ်တ့ုိတွေ့ရကြလိမ့်မည်။ သို့ရာတွင် 

ကျွန်ုပ်တ့ုိသည် သခင်ခရစ်တော်၏အံ့သြဘွယ်မေတ္တာနှင့် 



ဂရုဏာတော်တ့ုိကုိ စဲွမြဲမှတ်ယူ နေကြလျှင် 

ထိုသို့သောသဘောမျိုးကုိ သူတပါးအပေါ်၌ထားနုိင်ကြလိမ့်မည်။ 

ကျွန်ုပ်တ့ုိသည် မမြင်ဘဲမနေနုိင်သောအပြစ်နှင့် မစံုလင်သော 

အမုှတ့ုိကုိ ဂရု မစုိက်ဘဲအချင်းချင်း ချစ်ခင်ရိုသေလေးစာရကြ 

မည်။ နှိမ့်ချခြင်းနှင့် ကုိယ်ကုိ အထင်မကြီးခြင်း သဘောများကုိ 

ပွားများစေလျက် သူတပါးတ့ုိ၏အပြစ်ကုိ ကြင်နာစွာ 

သည်းခံရကြမည်။ ဤသို့ပြုခြင်းသည် သူတပါးအား အထင်သေး 

စေအပ်သော ကုိယ်ကျိုးရှာခြင်းအမုှ အပေါင်းကုိ 

ပယ်ရှင်း၍ကျွန်ုပ်တ့ုိအား သဘောထားကြီး၍ ကြင်နာတတ် 

သနားတတ်သောသူများဖြစ်စေလိမ့်မည်။  
 

(၂) စိတ်ဓါတ်ကျဆင်းခြင်း မပျ့ံန့ံှရန် မည်ကဲ့သို့ ကာကွယ် မှု 

ပြုလုပ်သင့်သနည်း။ 
 

ထာဝရဘုရားကုိ စိတ်နှလံုးအကြွင်းမဲ့ ကုိးစားလော့။  

ကုိယ်ဉာဏ်ကုိ အမှီ မပြုနှင့်။  (သုတ္တံကျမ်း ၃း၅) 
 

ဆာလံဆရာက၊ “ထာဝရဘုရားကုိ ခိုလံုှ၍ 

ကောင်းသောအကျင့်ကုိ ကျင့်လော့။ ပြည်တော်၌နေ၍ 

သစ္စာတရားကုိ ကျက်စားလော့” ဟုဆုိထား ၏။ 

(ဆာလံကျမ်း၊ ၃၇း၃) “ထာဝရဘုရားကုိ ခိုလံုှလော့။” 

နေ့အသီးသီးသည် တာဝန်များ၊ စုိးရိမ်ပူပန်စရာများ၊ 

ရှုပ်ထွေးပွေလီမုှများနှင့် ပြည့်ဝလျက်နေ၏။ ၎င်းပြင် 

ကျွန်ုပ်တ့ုိသည် တွေ့ဆံုကြသောအခါ၊ 

မိမိတ့ုိ၏အခက်အခဲများနှင့် စံု စမ်းနှောင့်ယှက်ခြင်းများကုိ 

ပြောပြရန် အဘယ်မျှလောက်အလုိရှိကြသလဲ။ ကျွန်ုပ်တ့ုိ၏ 

တောင်းလျှောက်ချက်များကုိ နားညောင်း၍ ဒုက္ခရောက်သော 

အခါတုိင်း၌ ကျွန်ုပ်တ့ုိအား အလွယ်တကူမစကူညီရန် 

အသင့်ရှိတော်မူလျက် သနားကြင်နာချစ်ခင်မြတ်နုိးတော်မူသော 

ကယ်တင်ရှင်သည် ကျွန်ုပ်တ့ုိ၌ မရှိ ဟု သူတပါးတ့ုိအား 

ထင်မှတ်စေလောက်အောင်၊ များစွာသော ဒုက္ခဆင်းရဲ 

တ့ုိကုိ၎င်း များစွာသောစုိးရိမ်ကြောင့်လန့်ခြင်းအမုှတ့ုိကုိ၎င်း၊ 

များစွာသောပူ ပန်သောကတ့ုိကုိ၎င်း 

ဘော်ပြပြောဆုိနေတတ်ကြသည်။ 
 

(၃) ဘုရားသခင်သည် မည်သည့်အခြေအနေတွင်မဆို 

ကျွနု်ပ်တ့ုိအား မစွန့်ပစ်ကြောင်း မည်သည့်ကတိတော် အားဖြင့် 

ကျွနု်ပ်တ့ုိ သိနုိင်သနည်း။ 



 

သင်တ့ုိ၏ကျင့်ကြံပြုမူခြင်းသည် ငွေကုိတပ်မက်ခြင်းနှင့် 

ကင်းလွတ်၍၊ ကုိယ် ၌ရှိသောဥစ္စာနှင့် ရောင့်ရဲ 

ခြင်းရှိကြလော့။  အကြောင်းမူကား၊ ငါသည် သင့် ကုိမစွန့်၊ 

သင့်ကုိအလျှင်းပစ်၍မထားဟု ဂတိတော်ရှိ၏။  

(ဟေဗြဲဩဝါဒစာ ၁၃း၅) 
 

အချို့တ့ုိသည် အစဉ်သဖြင့် စုိးရိမ်ပူပန်လျက် 

သက်သက်ဒုက္ခရှာနေ တတ်ကြသည်။ နေ့တုိင်း သူတ့ုိသည် 

ဘုရားသခင့်မေတ္တာတော်အကြောင်း ထင်ရှားစေသော 

လက္ခဏာသက်သေအများနှင့် ဝန်းရံလျက်ရှိကြသည်။ နေ့ 

တုိင်း သူတ့ုိသည် ဘုရားသခင်ချပေးတော်မူသော 

ကောင်းကြီးမင်္ဂလာများကုိ သူတ့ုိသည် သတိမမူကြချေ။ 

မိမိတ့ုိအပေါ်၌ ရောက်ရှိလာလိမ့်မည်ဟု စုိး ရမ်လျက် 

မနှစ်မြို့ဘွယ်သောအရာတ့ုိကုိ သူတ့ုိသည် 

အစဉ်သဖြင့်တွေးတော လျက်နေတတ်ကြသည်။ သို့မဟုတ် 

အခက်အခဲတစံုတစံုတခု ဧကန်အမှန်ပင် ဖြစ်ပေါ်လာလိမ့်မည်။ 

သို့သော် ၎င်းသည် မြည်မျှသေးငယ်သောအရာ ဖြစ် သော်လည်း 

ကျေးဇူးတင်စရာဖြစ်စေသော အကြောင်းအရာများစွာတ့ုိကုိ 

မမြင်စေနိုင်လောက်အောင် ၎င်းတ့ုိက သူတ့ုိ၏မျက်စိကုိ 

ကွယ်ထား၏။ သူ တ့ုိသည် စိတ်မငြမ်မသက်ဖြစ်ခြင်း၊ 

ဝမ်းနည်းပူဆွေးခြင်းတ့ုိကုိသာ ဂရုစုိက် နေကြခြင်းကြောင့်၊ 

မိမိတ့ုိအားကုိးစရာဖြစ်သောဘုရားသခင်ထံသို့မပ့ုိဘဲ၊ 

မိမိတ့ုိကုိယ်တုိင် 

တွေ့ဆံုအရေးယူနေသောအခက်အခဲများသည် သူတ့ုိအား 

ဘုရားသခင်ထံမှ ဝေးကွာသွားစေတတ်၏။  

ထိုသို့ကျွန်ုပ်တ့ုိသည် ယံုမှားဘို့သင့်သလား။ 

အဘယ်ကြောင့် ကျွန်ုပ်တ့ုိသည် ကျေးဇူးမ့ဲလျက် 

အားကုိးမ့ဲဖြစ်ရကြမည်နည်း။ သခင်ယေရှု သည ်

ကျွန်ုပ်တ့ုိ၏မိတ်ဆွေဖြစ်တော်မူ၏။ 

ကောင်ကင်သားအပေါင်းတ့ုိသည ်ကျွန်ုပ်တ့ုိ၏ 

မုှရေးကိစ္စတ့ုိတွင် စိတ်ဝင်စားလျက်ရှိကြသည်။ 

ကျွန်ုပ်တ့ုိသည် နေ့စဉ်အသက်တာ၏အရှုပ်အထွေးများနှင့် 

စုိးရိမ်သောကများအားဖြင့် မိမိ တ့ုိ၏စိတ်ကုိ 

အနှောင့်အယှက်ဖြစ်စေရန် အခွင့်မပေးသင့်ပေ။ ထိုသို့ပြုလျှင်၊ 

ကျွန်ုပ်တ့ုိသည်အစဉ်သဖြင့် စိတ်တုိဒေါသထွက်လျက် 

နေတတ်ကြသည်။ စံုစမ်းနှောင့်ယှက်ခြင်းကုိ ခံနိုင်ရန် 



အကူအညီမပေးဘဲ ကျွန်ုပ်တ့ုိအား အမျက် ထွက်စေ၍ 

ပင်ပန်းစေသော စုိးရိမ်ကြောင့်ကြမုှ တစံုတခုမျှ ကျွန်ုပ်တ့ုိသည် 

ရှာကြံအရေးယူနေဘို့ မသင့်ပေ။ 

(၄) ဘုရားသခင်အား သိမှတ်ကာ ကိုးစားလျှင် ကိုယ် 

တော်သည် ကျွနု်ပ်တ့ုိအား အဘယ်ရာ ပြုပေးမည်နည်း။ 

 

သွားလေရာရာ၌ ထာဝရဘုရားကုိ မျက်မှောက် ပြုလော့။  

သ့ုိပြုလျှင်၊ သင် ၏လမ်းခရီးတ့ုိကုိ ပဲ့ပြင်တော် မူမည်။  

(သုတ္တံကျမ်း ၃း၆) 
 

သင်သည် အလုပ်အကုိင်၌ ရှုပ်ထွေးခြင်းရှိတတ်သည်၊ 

သင်၏ မြော်လင့်ချက်တ့ုိသည် သာ၍စိတ်ပျက်ဘွယ်ဖြစ်လာ၍ 

အရှုးနှင့် တွေ့ကြုံ ကောင်းတွေ့ကြုံရလိမ့်မည်။ သို့သော ်

စိတ်မပျက်ပါနှင့်၊ သင်၏စုိးရိမ်ပူပန် ခြင်းတ့ုိကုိ 

ဘုရားသခင်အား အပ်ထား၍ 

စိတ်နှလံုးတည်ကြည်ငြိမ်သက်ခြင်း ရှိစေလျက် 

စိတ်ပျော်ရွှင်စွာနေပါ။ သင်၏အမုှကိစ္စများတ့ုိကုိ 

အမြော်အမြင် ဉာဏ်ပညာဖြင့် 

စီမံဆောင်ရွက်နိုင်ရန်ဆုတောင်းပါ။ ထိုနည်းအားဖြင့် အဆံုး 

အရှုံးအပျက်အစီးတ့ုိကုိ တားဆီးကာကွယ်ပါ။ 

သင့်တော်သောအကျိုး ကျေး ဇူးခံစားရန် သင့်တာဝန်ကုိ 

တတ်နိုင်သမျှ ထမ်းဆောင်ပါ။ သခင်ယေရှုက 

အထူးအကူအညီးပေးမည်ဟု 

ကတိထားတော်မူသော်လည်း၊ မိမိတ့ုိ၏ ကျိုး ပန်းမုှကုိ 

မပြုအပ်ဟု ဆုိလုိတော်မမုှ။ ကျွန်ုပ်တ့ုိကုိ 

မစတော်မူသောအရှင်ကုိ အားကုိးလျက်နေစဉ်၊ သင်သည် 

တတ်နိုင်သမျှကြိုးစားအားထုတ် လုပ်ဆောင် 

လျက်ခံစားရသောအကျိုး အပြစ်ကုိ ဝမ်းသာစွာ လက်ခံပါ။  
 

(၅) ဆင်းရဲဒုက္ခများ ကျွနု်ပ်တ့ုိ ရင်ဆိုင်ရလျှင် ဘုရားသ 

ခင်က ကျွနု်ပ်တ့ုိအား မည်သည့် ခွန်အားပေးချက်ကို ပေး 

ထားပါသနည်း။ 
 

သင်တ့ုိသည် ငါ့ကုိအမှီပြု၍ ငြိမ်သက်ခြင်းရှိစေခြင်းငှါ 

ဤစကားကုိ ငါ ဟောပြောပြီ။  သင်တ့ုိသည် လောက၌ 

ဆင်းရဲဒုက္ခကုိခံကြရလိမ့်မည်။  သ့ုိ သော်လည်းမစိုးရိမ်ကြနှင့်။  



ငါသည်လောကကုိအောင်ပြီဟု မိန့် တော်မူ၏။  

(ရှင်ယောဟန်ဩဝါဒစာ ၁၆း၃၃) 
 

မိမိ၏လူများအား စုိးရိမ်ပူပန်ခြင်းများဖြင့် 

ပင်ပန်းလေးလံနေစေ ခြင်းငှါ ဘုရားသခင်သည် 

အလုိတော်မရှိပါ။ သို့ရာတွင် ကျွန်ုပ်တ့ုိ၏ ထာဝရ ဘုရားသည် 

ကျွန်ုပ်တ့ုိကုိ လှည့်စားတော် မမူပါ။ ဘုရားသခင်က ကျွန်ုပ်တ့ုိ 

အား မကြောက်ကြနှင့်။ သင်တ့ုိအသက်တာလမ်း၌ 

ဘေးဒုက္ခများမရှိဟု မိန့် မြွက်တော်မမူပါ။ 

စံုစမ်းနှောင့်ယှက်ခြင်းအမုှနှင့် ဘေးဒုက္ခများရှိသည်ကုိ 

ဘုရားသခင်သိတော်မူ၍ ကျွန်ုပ်တ့ုိနှင့် ထင်ရှားစွာ 

ဆက်ဆံဆောင်ရွက်တော်မူ ၏။ ဘုရားသခင်သည် 

မိမိလူတ့ုိအားအပြစ်၊ မကောင်းမုှများနှင့် ပြည့်ဝသော 

လောကထဲမှ နှုတ်ဆောင်သွားရန် ကြံရွယ်တော်မမူဘဲ 

သူတ့ုိအား အဘယ် အခါမျှ မပျက်စီးနုိင်သော ခိုကုိးရာအရပ်ကုိ 

ညွန်ပြတော်မူ၏၊ မိမိတပည့် တော်များအတွက် ကုိယ်တော်၏ 

ဆုတောင်းချက်ကား၊ “ ဤသူတ့ုိကုိ ဤ လောကမှ 

နှုတ်ယူတော်မူမည်အကြောင်း အကျွနု်ပ်တောင်းသည် 

မဟုတ်ပါ။ မကောင်းသောအမူအရာနှင့် ကင်းလွတ်စေခြင်းငှါ 

စောင့်မတော်မူမည် အ ကြောင်းကုိသာ တောင်းပါ၏။” 

(ယောဟန်၊ ၁၇း ၁၅) ကုိယ်တော်က “သင်တ့ုိ သည် လောက၌ 

ဆင်းရဲဒုက္ခကုိ ခံရကြလိမ့်မည်။ သို့သော်လည်း မစုိးရိမ်ကြ 

နှင့်။ ငါသည် လောကကုိ အောင်မြင်ပြီ” ဟုမိန့်တော်မူ၏။ 

(ယောဟန်၊ ၁၆း ၃၃)  

 

(၆) နေ့စဉ် ကျွနု်ပ်တ့ုိ၏လိုအပ်ချက်နှင့် ပတ်သတ်ပြီး 

မည်သည့်ကတိတော်ကို ကျွနု်ပ်တ့ုိ ကြေငြာနုိင်သနည်း။ 

 

ဘုရားသခင်၏ နိုင်ငံတော်နှင့်ဖြောင့်မတ်ခြင်းတရားတော်ကုိ 

ရှေ့ဦးစွာရှာကြ လော့။  နောက်မှ ထုိအရာ များကုိ 

ထပ်၍ပေးတော်မူလတ့ံ။  (ရှင်မဿဲခရစ် ဝင် ၆း၃၃) 

 

တောင်ပေါ်၌ သခင်ခရစ်တော် ဟောတော်မူသော 

ဓမ္မဒေသနာ တော်တွင်၊ ဘုရားသခင်၌ ယံုကြည်အားကုိးဘို့ 

လုိကြောင်းနှင့်စပ်ဆုိင်၍ ကုိယ်တော်က 

မိမိ၏တပည့်တော်တ့ုိအား အဘိုးထိုက်သော သင်ခဏ်းစာ 

များကုိ သွန်သင်တော်မူ၏။ ကာလအဆက်ဆက်ရှိ 



ဘုရားသခင်၏သား၊ သမီး များကုိ အားပေးတုိက်တွန်းရန်၊ 

ဤသင်ခဏ်းစာများကုိ ရည်ရွယ်စီမံထား တော်မူ၍ 

၎င်းတ့ုိသည် ကျွန်ုပ်တ့ုိ ခေတ်ကာလတုိင်အောင်၊ 

သွန်သင်ဆံုးမခြင်း နှင့်၊ နှစ်သိမ့်သက်သာစေခြင်း 

အလုိငှါတည်ရှိလျက်နေကြသေးသည် ကယ် တင်ရှင်သည် 

မိမိ၏တပည့်တော်တ့ုိအား ကောင်းကင်ငှက်များကုိ ညွှန်ပြ 

တော်မူ၏။ ထိုငှက်များတ့ုိသည် ပူပန်ခြင်းကင်းလျက် 

ချီးမွမ်းသီချင်းများကုိ ကြွေးကျော်နေကြ၏။ အကြောင်းကား 

“၎င်းတ့ုိသည် မျိုးစေ့ကုိ မကြဲစပါးကုိ မရိတ်ကြချေ။” သို့ရာတွင် 

ကြီးမြတ်တော်မူသော ခမည်းတော်သည် ၎င်းတ့ုိ၌ 

လုိသောအရာကုိ ချပေးတော်မူ၏။ ကယ်တင်ရှင်က 

“ထိုငှက်တ့ုိထက် သင် တ့ုိသည်အလွန်မြတ်သည်မဟုတ်လော” 

(မဿဲ၊ ၆း၂၆။) ဟုမေးတော်မူ၏။  

လူနှင့်တိရစ္ဆာန်တ့ုိအား လုိသောအရာတ့ုိကုိ 

စီမံချပေးတော်မူသော အရှင်ကုိယ်တော်မြတ်သည် 

မိမိ၏လက်များကုိ ဖွင့်ထားလျက် မိမိ၏သတ္တဝါ 

အပေါင်းတ့ုိအား ကျွေးမွေးပေးကမ်းတော်မူ၏။ 

ကောင်းကင်ငှက်တ့ုိကုိ ဘု ရားသခင်သည် မိမိမျက်စိအောက်၌ 

အကယ်ပင် ကျွေးမွေးနေတော်မူသည် မဟုတ်၊ 

သူတ့ုိ၏နှုတ်သီးများထဲသို့ အစာကုိ ချပေးနေတော်မူသည် 

မဟုတ်၊ သို့သော် သူတ့ုိလုိသောအရာများကုိ ရရိှနိုင်စေခြင်းငှါ 

စီမံထားတော်မူ၏။ သူတ့ုိအတွက် 

အန့ံှအပြားချပေးထားသောစပါးမျုိးစေ့တို့ကို သူတ့ုိသည် 

ကောက်ယူရကြမည်။ သူတို့သည် 

မိမိတ့ုိ၏အသုိက်ငယ်ကလေးများအတွက် 

အရာဝတ္ထုများကုိ ရှာဖွေပြင်ဆင်ရကြမည်။ 

သူတ့ုိ၏သားငယ်များကုိ အစာ ရှာကြွေးရမည်။ 

ကောင်းကင်ဘံု၌ရိှတော်မူသော သင်တို့အဘသည် သူတ့ုိကို 

ကျွေးမွေးတော်မူသောကြောင့်၊ သူတ့ုိသည် 

မိမိတ့ုိလုပ်ငန်းကိုလုပ်ကုိင်ရန် သီချင်းဆုိလျက် 

ထွက်သွားကြ၏။ ထ့ုိကြောင့် ထုိငှက်ငယ်တို့ထက် သင်တို့ 

သည် အလွန်မြတ်သည် မဟုတ်လော။ 

အသိဉာဏ်နှင့်ပြည့်စံု၍ဝိညာဉ်ရေးနှင့် ဆုိင်သော 

ကိုးကွယ်မုှတွင် အခွင့်ထူးရရိှသော သင်တို့သည် 

ကောင်းကင်ငှက် တို့ထက်သာ၍ အဘုိးထုိက်တန်ကြသည် 

မဟုတ်လော့။ ကျွနု်ပ်တို့သည် ဘု ရားသခင်ကို 



ယံုကြည်လျှင်၊ ကျွနု်ပ်တို့ကုိ စီမံဖန်ဆင်းတော်မူသောအရှင်၊ 

ကျွန်ုပ်တ့ုိ၏အသက်ကုိ စောင့်ရှေက်ပြုစုတော်မူသောအရှင်၊ 

မိမိပံုသဏ္ဍာန် တော်နှင့်အညီ ကျွန်ုပ်တို့ကို 

ပြုပြင်ဖန်တီးတော်မူသောအရှင်သည် ကျွန်ုပ်တ့ုိ ၌ 

လိုသောအရာများကုိ စီမံချပေးတော်မူ၏။  

(၇) ခရစ်တော်သည် ဆင်ခြင်စဉ်းစားရန် ကိုယ်တော်၏ 

ချစ်သနားခြင်းဂရုဏာ စိတ်ချမှုအဖြစ် ကျွနု်ပ်တ့ုိအား 

အဘယ်အရာကိ ုတောင်းဆိုသနည်း။ 

 

အဝတ်အဘ့ုိ၌ အဘယ်ကြောင့်စိုးရိမ်ရသနည်း။  

တောနှင်းပင်တ့ုိသည် အ ဘယ်သ့ုိသောအားဖြင့် ကြီးပွားသည်ကုိ 

ဆင်ခြင်အောက်မေ့ကြလော့။  ထုိ အပင်တ့ုိသည် 

အလုပ်လည်းမလုပ်၊ ချည်ဖြစ်စေခြင်းငှါ မငင်မဝင့်။  သ့ုိသော် 

လည်း ဘုန်းကြီးသော ရှောလမုန်မင်းကြီး၏အဝတ်သည် 

ထုိအပင်တပင်မျ ှ ၏ အဝတ်ကုိ မမှီဟု ငါဆုိ၏။  

ယံုကြည်အားနည်းသော သူတ့ုိ၊ ယနေ့ အသက် ရှင်လျက် 

နက်ဖြန် မီးဖိုထဲသ့ုိရောက်သော တောမြက်ပင်ကုိ ဘုရားသခင် 

သည် ထုိသ့ုိသောအဝတ်နှင့် ဖုံးလှွမ်းတော်မူလျှင်၊ ထုိမျ ှမက 

သင်တ့ုိကုိ အ ဝတ်နှင့် ဖုံးလှွမ်းတော်မူမည် မဟုတ်လော။  

(ရှင်မဿဲခရစ်ဝင် ၆း၂၈-၃၀) 

 

သခင်ခရစ်တော်သည် တပည့်တော်တ့ုိအား 

လယ်ပြင်ထဲ၌ များ ပြားစွာပေါက်နေသော ပန်းများကုိ 

ညွန်ပြတော်မူ၏။ ၎င်းပန်းများသည် လူ အား 

ကောင်းကင်ခမည်းတော်က ဘော်ပြထားသော 

လက္ခဏာအဖြစ်တ့ုိ ထင် ရှားစေဘို့ ပေးထားတော်မူသော 

ရိုးရုိးလှပတင့်တယ်ခြင်းဖြင့် အရောင်တ ဖိတ်ဖိတ်တောက် 

လျက်ရှိကြ၏။ ကုိယ်တော်က၊ “တောနှင်းပင်တ့ုိသည် အ 

ဘယ်သို့သောအားဖြင့် ကြီးပွားကြသည်ကုိ 

ဆင်ခြင်အောက်မေ့ကြလော့”ဟု မိန့်တော်မူ၏။ 

ဤသဘာဝပန်းများတ့ုိ၏ ရိုးရိုးလှပတင့်တယ်ခြင်း အဖြစ် သည် 

ရှောလမုန်မင်းကြီး၏ခမ်းနားကြီးကျယ်ခြင်းတ့ုိထက် 

သာလွန်ထူးကဲ ပြိုင်ဘက်ကင်းကြပေသည်။ 

လူ၏အစွမ်းသတ္တိဖြင့် ပြုလုပ်နိုင်သည့် အလွန် 

ခမ်းနားတောက်ပသော အဝတ်တန်ဆာများပင်လျှင် 

ဘုရားသခင်ဖန်ဆင်း ထားတော်မူသော 



ပန်းများ၏သဘာဝတင့်တယ်ခြင်း၊ အရောင်တောက်နေ 

သောလှပခြင်းတ့ုိကုိ မမီှနိုင်ချေ။ သခင်ယေရှုက၊ 

“ယံုကြည်အားနည်းသော သူတ့ုိ ယနေ့အသက်ရှင်လျက် 

နက်ဖြန်မီးဖုိထဲသို့ ရောက်သောတောမြက်ပင် ကုိ 

ဘုရားသခင်သည် ထိုသို့သော အဝတ်နှင့်ဖံုးလှွမ်းတော်မူလျှင်၊ 

ထိုမျှမက သင်တ့ုိကုိ အဝတ်နှင့်ဖံုးလှွမ်းတော်မူမည် 

မဟုတ်လော” (မဿဲ၊ ၆၊ ၂၈း ၃၀) ဟုမေးတော်မူ၏။ 

တနေ့အတွင်းပျက်စီးရသောရုိးရုိး ပန်းပွင့်ကလေးများအား 

ပန်းချီဆရာတော်ကြီး ဖြစ်တော်မူသောဘုရားသခင်သည် 

နူးည့ံတင့်တယ် သော အရောင်အမျိုးမျိုးဖြင့် ချယ်လှယ်တော်မူလျှင်၊ 

မိမိပံုသဏ္ဍာန်ဖြင့် ပြု ပြင် ဖန်ဆင်းထားတော်မူသောလူတ့ုိကုိသာ 

လွန်ထူးကဲစွာ စောင့်ရှောက်ပြုစု တော်မူမည် မဟုတ်လော။ 

သခင်ခရစ်တော်မိန့်တော်မူသော ဤသင်ခန်းစာ သည် 

ယံုကြည်သောစိတ်နှလံုးကင်းမ့ဲသူတ့ုိ၏ စုိးရိမ်ပူပန်သောက၊ အရုှပ် 

အထွေးနှင့်ယံုမှားသံသယများအတွက်ဆုံးမပြစ်တင်စကားဖြစ်လေ၏။ 

ထာဝရဘုရားသခင် မိမိ၏သားသမီးအပေါင်းတ့ုိအား 

ပျော်ရွှင် အေးချမ်း၍ မိမိ၏အလုိတော်ကုိ လုိက်နာစေရန် 

အလုိရှိတော်မူ၏။ သခင် ယေရှုက၊ “ငါ၏ငြိမ်သက်ခြင်းကုိ 

သင်တ့ုိအား ငါပေး၏။ လောကီသားတ့ုိ ပေးသက့ဲသို့ 

ငါပေးသည် မဟုတ်။ သင်တ့ုိစိတ်နှလံုးပူပန်ခြင်း၊ စုိးရိမ်တုန် 

လုှပ်ခြင်းမရှိစေနှင့်။” (ယောဟန်၊ ၁၄း ၂၇) “သင်တ့ုိ၌ 

ငါဝမ်းမြောက်စရာ အကြောင်း တည်စေခြင်းငှါ၎င်း၊ သင်တ့ုိ 

ဝမ်းမြောက်စရာအကြောင်း စံု လင်ခြင်းငှါ၎င်း၊ ဤစကားကုိ 

သင်တ့ုိအား ငါဟောပြော၏” (ယောဟန်၊ ၁၅း ၁၁) 

ဟုမိန့်တော်မူ၏။  

 

(၈) ချစ်ခြင်းမေတ္တာဖြင့် အခြားသူများအား ကူညီမစရာ၌ 

အပြန်အလှန်အားဖြင့် စစ်မှန်သော ကျေနပ်ရောင့်ရဲခြင်း နှင့် 

ပျော်ရွှင်ခြင်းကို ရရှိသောကြောင့် ဘုရားသခင် အ တွက် 

ကျွနု်ပ်တ့ုိ လုပ်ဆောင်နုိင်သည့် လက်တွေ့ကျသော 

ပေးဆပ်အစေခံခြင်းအချက် ၆ ချက်ကား အဘယ်နည်း။  

 

ငါနှစ်သက်သောအစာရှောင်ခြင်းဟူမူကား၊ မတရားသော 

အချည်အနှောင်ကုိ ချ ွတ်ခြင်း၊ လေးသော ဝန်ကုိချခြင်း၊ 

ညှဉ်းဆဲခံရသော သူတ့ုိကုိ လှွတ်ခြင်း၊ ထမ်းဘုိးရှိသမျ ှကုိ 

ချ ိုးခြင်းမဟုတ်လော။  မွတ်သိပ်သောသူကုိ အစာကျွေး ခြင်း၊ 

နေရာမရှိ၊ ဆင်းရဲသောသူတ့ုိကုိ ကုိယ်အိမ်သ့ုိ ဆောင်ခြင်း၊ 



အဝတ် မရှိသော သူကုိမြင်လျှင်၊ အဝတ်ကုိ ပေးခြင်း၊ ကုိယ် 

အသားကုိ မရှောင် ဘဲနေခြင်း မဟုတ်လော။  

(ဟေရှာယအနာဂတ္တိကျမ်း ၅၈း၆-၇) 

 

တကုိယ်ကောင်းကြံသောသဘောဖြင့်၊ 

မိမိပြုအပ်သောတာဝန် ဝတ္တရားလမ်းမှ လဲွလျက် 

ရှာဖွေနေသောပျော်မွေ့ခြင်းအမုှသည် ညီညွတ်မုှ မရှိ၊ 

မူမမှန်ဘဲခဏသာတည်၏။ ၎င်းသည် ပျောက်ပျက်သွား၍ 

စိတ်ဝိညာဉ် ကုိ ငြီးငွေ့ခြင်း၊ ဝမ်းနည်းခြင်းနှင့် ပြည့်စံုစေ၏။ 

သို့ရာတွင် ဘုရားသခင်၏ 

အမုှတော်ကုိဆောင်ရွက်ခြင်းအလုပ်၌ အားရနှစ်သက်ခြင်းနှင့် 

စိတ်ကြေနပ်မုှ ကုိရရှိစေ၏။ ခရစ်ယာန်သည် 

မသေချာသောလမ်းခရီး၌ ရှောက်သွားရန် စွန့် 

ပြစ်ထားခြင်းခံနေရသည် မဟုတ်။ သူသည် အကျိုးမ့ဲသော 

ဝမ်းနည်းစိတ် ပျက်ခြင်းအမုှတ့ုိတွင် စွန့်ပြစ်ထားခြင်းခံနေရသည် 

မဟုတ်။ ကျွန်ုပ်တ့ုိသည် ဤအသက်တာ၌ 

ပျော်မွေ့စရာအချက်ကုိမရရှီလျှင်၊ နောင်ကာလ အသက် 

တာကုိမြော်ကုိးခြင်း၌ 

ဝမ်းမြောက်ပျော်မွေ့ခြင်းရှိနိုင်ကြပါသေးသည်။ 

 

(၉) ခရစ်တော်နှင့် တလုံးတဝတည်းဖြစ်လျက် ဝမ်း 

မြောက်ခြင်းနှင့် ဧဝံဂေလိတရားကို ဝေငှသောအခါ 

ကျွနု်ပ်တ့ုိအတွက် မည်သည့်နှစ်သိမ့်ခြင်း ကတိတော်ကား 

အဘယ်နည်း။ 

 

ငါသည် သင်တ့ုိအား ပေးသမျှသော ပညတ်တော်တ့ုိကုိ 

စောင့်ရှောက်စေခြင်း ငှါ ဆံုးမဩဝါဒပေးကြလော့။  

ငါသည်လည်း ကပ်ကမ္ဘာကုန်သည်တုိင်အောင် 

သင်တ့ုိနှင့်အတူ အစဉ်မပြတ် ရှိသည်ဟု တပည့်တော်တ့ုိ အား 

မိန့်တော်မူ၏။  (ရှင်မဿဲခရစ်ဝင် ၂၈း၂၀) 

 

သို့ရာတွင် ဤပစ္စုပ္ပန်ကာလ၌ပင် 

ခရစ်ယာန်တ့ုိသည် သခင်ခရစ် တော်နှင့် 

ဆက်ဆံမိဿဟာယဖ့ဲွခြင်းတည်းဟူသော 

မွေ့လျော်စရာအချက်ကုိ ရရိှနိုင်ကြသည်။ သူတ့ုိသည် 

ကုိယ်တော်၏ မေတ္တာရောင်ခြည်အလင်းနှင့် ကုိယ်တော် 

အမြဲတည်ရှိတော်မူခြင်းနှင့် စိတ်သက်သာမုှတ့ုိကုိ ရရိှနိုင်ကြ 



သည်။ အသက်တာ၌ ခြေလှမ်းတုိင်းသည် ကျွန်ုပ်တ့ုိအား 

သခင်ယေရှုနှင့် သာ၍နီးကပ်စေနုိင်၏။ 

ကုိယ်တော်၏မေတ္တာတော်အကြောင်းသာ၍ နက်နဲ 

သောဗဟုသုတ အတွေ့အကြေုံကုိ ကျွန်ုပ်တ့ုိအား ပေးနုိင်၏။ 

၎င်းပြင် ငြိမ် သက်ခြင်းနှင့်ယှဉ်သော မင်္ဂလာအိမ်တော်သို့ 

ကျွန်ုပ်တ့ုိအား တလှမ်းသာ၍ နီးကပ်လာစေနိုင်၏။ ထို့ကြောင့် 

ကျွန်ုပ်တ့ုိသည် ယံုကြည်အားကုိးမုှကုိ မစွန့် မပယ်ကြပါနှင့်၊ 

အရင်ကထက် သာ၍ မြဲမြံတည်ကြည်စွာ စိတ်ချယံုကြည် ကြစ့ုိ။ 

“ထာဝရဘုရားသည် ငါတ့ုိကုိ ယခုတုိင်အောင်မစတော်မူပြီ။” (၁ 

ရာဇ ဝင်၊ ၇း ၁၂)  

 

(၁၀) အတိတ်မှ ဘုရားသခင်ပြုသော ကောင်းကြီးမင္်ဂလာ 

များသည် ကျွနု်ပ်တ့ုိစိတ်ထဲ၌ အဘယ်ကြောင့် အမြဲတစေ 

လတ်ဆတ်နေရမည်နည်း။ 

 

၎င်းပြင် ဘုရားသခင်သည် ကျွန်ုပ်တ့ုိကုိ 

အဆံုးတုိင်အောင် ကူညီ မစတော်မူမည်။ ထာဝရဘုရားသည် 

ကျွန်ုပ်တ့ုိစိတ်ချမ်းသာစေရန်သော်၎င်း 

ဖျက်စီးသောသူ၏လက်မှ ကျွန်ုပ်တ့ုိကုိကယ်ဆယ်ရန်သော်၎င်း 

မည်သည့် အမုှများကုိ ပြုလုပ်တော်မူခဲ့ကြောင်း 

သတိပေးသောအရာများဖြစ်သည့် အထိမ်းအမှတ် 

ကျောက်တုိင်ကြီးများကုိ ကြည့်ရှုကြစ့ုိ။ ဘုရားသခင်သုတ် 

ပြစ်တော်မူသောမျက်ရည်များ၊ သက်သာအောင်ပြုတော်မူသော 

ဝေဒနာများ ပယ်ရှားတော်မူသော စုိးရိမ်ပူပန်မုှများ၊ 

ပယ်ရှင်းတော်မူသော ကြောက်လန့် ဘွယ်ရာများ၊ 

ဖြည့်စွက်တော်မူသောရှားပါးဆင်းရဲမုှများ၊ ချပေးတော်မူသော 

ကောင်းကြီးမင်္ဂလာများ မှစ၍ ဘုရားသခင်သည် 

ကျွန်ုပ်တ့ုိအား ပြတော်မူခဲ့ သော ဂရုဏာတော်အပေါင်းတ့ုိကုိ 

ကျွန်ုပ်တ့ုိသည် စိတ်ထဲ၌ အမြဲစဲွမြဲမှတ် ထားလျက်နေစ့ုိ၊ 

ထိုသို့အားဖြင့် ကျွန်ုပ်တ့ုိ၏ ကျွန်ုပ်တ့ုိ၏ကျန်သေးသော 

အသက်တာလမ်းခရီးတလျှောက်လံုး၌ ရှိနေသော 

အရာခပ်သိမ်းအတွက် ကျွန်ုပ်တ့ုိအား 

ခွန်အားနှင့်ပြည့်စံုစေလိမ့်မည်။ 

 

(၁၁) အနာဂတ်တွင် ရောက်လာမည့် ရှုတ်ထွေးမှုများနှင့် 

ဆင်းရဲဒုက္ခများကို ကျွနု်ပ်တ့ုိ ရင်ဆိုင်သောအခါ မည်သည့် 

ကတိတော်များကို ကြေငြာနုိင်မည်နည်း။ 



 

လူ၌ဖြစ်တတ်သော စုံစမ်းနှောင့်ရှက်ခြင်းကုိသာ သင်တ့ုိသည် 

ခံရကြ၏။  ဘုရားသခင်သည် သစ္စာနှင့် 

ပြည့်စုံတော်မူသည်ဖြစ်၍၊ သင်တ့ုိ မခံနိုင်သော 

စုံစမ်းနှောင့်ရှက်ခြင်းကုိ သင်တ့ုိ၌ ရောက်စိမ့်သောငှါ အခွင့်ပေး 

တော်မမူ။  သင်တ့ုိသည် ခံနိုင်မည်အကြောင်း 

စုံစမ်းနှောင့်ရှက်ခြင်းအရာနှင့်တကွ၊ ထွက်မြောက်သော 

လမ်းကုိလည်း စီရင်ပြုပြင်တော်မူလိမ့်မည်။  (၁ ကော 

ရိန်သုဩဝါဒစာ ၁၀း၁၃) 

 

ရောက်လာလတံသော တုိက်လှန်မုှတွင် 

ကျွန်ုပ်တ့ုိသည် အသစ် သောရှုပ်ထွေးခက်ခဲမုှတ့ုိကုိ ကြိုတင်၍ 

တွေးတောမနေနိုင်၊ သို့သော် လွန်ခဲ့ သောနေ့ရက်က 

ဖြစ်ပျက်ခဲ့သောအကြောင်းတ့ုိနှင့်တကွ အရှေ့တွင် ကျ 

ရောက်မည့်အခြင်းအရာတ့ုိကုိ ကြည့်ရှုလျက်၊ 

“ထာဝရဘုရားသည် ငါတ့ုိကုိ ယခုတုိင်အောင် မစတော်မူပြီ။” 

(၁ ရာဇဝင်၊ ၇း ၁၂။) “သင်၏နေ့ရက်ကာလ ဖြစ်သည့်အတုိင်း 

သင့်အစွမ်းသတ္တိဖြစ်လိမ့်မည်” (တရားဟောရာကျမ်း၊ ၃၃း 

၂၅။) ဟုပြောဆုိနိုင်ကြသည်။ ကျွန်ုပ်တ့ုိ ခံရပ်နိုင်လောက်အောင် 

ပေးထား သော အစွမ်းသတ္တိထက် ပုိမုိလွန်းသော 

စံုစမ်းနှောင့်ယှက်ခြင်းမျိုး ရရိှလိမ့် မည်မဟုတ်။ ထို့ကြောင့် 

မည်သည့်အမုှပင် ရောက်ရှိစေကာမူ စံုစမ်းခြင်းနှင့် ညီမျှသော 

ခွန်အားသတ္တိကုိ ပေးတော်မူမည်ဟု ယံုကြည်လျက် 

ကျွန်ုပ်တ့ုိ တွေ့ကြုံရသောနေရာ၌ပင် 

အမုှတော်ကုိထမ်းဆောင်ကြစ့ုိ။  

 

(၁၂) ဆင်းရဲဒုက္ခများသည် ခံယူဖို့ရန် ခက်ခဲကြောင်း 

လက်တွေ့ခံစားရသော်လည်း မည်သည့် ဝမ်းမြောက်ခြင်း နှင့် 

နှစ်သိမ့်ခြင်းကို ကျွနု်ပ်တ့ုိ ရရှိနုိင်မည်နည်း။ 

 

ဘုရားသခင်ကုိ ချစ်သောသူတည်းဟူသော 

ကြံစည်တော်မူခြင်းအတုိင်း ခေါ  ်တော်မူသောသူတ့ုိ၏ အကျိုးကုိ 

ခပ်သိမ်းသောအရာတ့ုိသည် တညီတညွတ် တည်း 

ပြုစုကြသည်ကုိ ငါတ့ုိသိကြ၏။  (ရောမဩဝါဒစာ ၈း၂၈) 

 



(၁၃) ဘုရားသခင်၏ကျေးဇူးတော်အားဖြင့် အောင်မြင် 

သောသူများအနေဖြင့် ကြားနာရန် မည်သည့်အံ့ဩဖွယ် 

စကားလုံးများကို ကျွနု်ပ်တ့ုိ မျှော်လင့်နုိင်သနည်း။ 

ထုိအခါ လကျာ်တော်ဘက်၌ရှိသော သူတ့ုိအား မင်းကြီးက၊ 

ငါ့ခမည်းတော် ထံ ကောင်းကြီးမင္်ဂလာကုိ ခံသောသူတ့ုိ၊ 

ကမ္ဘာဦးကပင် သင်တ့ုိအဘ့ုိ ပြင် ဆင်သောနိုင်ငံကုိ လာ၍ 

အမွေခံကြလော့။  (ရှင်မဿဲခရစ်ဝင် ၂၅း၃၄) 

များမကြာမီှ ဘုရားသခင်၏သားသမီးတ့ုိအား 

လက်ခံရန် ကောင်း ကင်တံခါးများကုိ ဖွင့်ထားလိမ့်မည်။ 

၎င်းပြင် ဘုန်းတော်နှင့် ပြည့်ဝသော ဘုရင်မင်းမြတ်၏ 

နုှတ်တော်မှ ကောင်းကြီး မင္်ဂလာစကားသံများကုိ အသာ 

ယာဆံုးသော သီချင်းသံက့ဲသ့ုိ သူတ့ုိသည် 

အောက်ပါအတုိင်း ကြားရကြလိမ့် မည်။ 

“ငါ့ခမည်းတော်ထံကောင်းကြီးမင္်ဂလာကုိခံသောသူတ့ုိ၊ 

ကမ္ဘာဦးကပင် သင် တ့ုိအဘ့ုိ 

ပြင်ဆင်သောနုိင်ငံကုိလာ၍ အမွေခံကြလော့။” မဿဲ၊ ၂၅း 

၃၄။ ထိုအခါ သခင်ယေရုှသည် သူတ့ုိအတွက် 

ပြင်ဆင်နေတော်မူသော အိမ် တော်သ့ုိ 

ရွေးနုှတ်ခြင်းခံရသောသူတ့ုိကုိ ခရီးဦးကြိုပြုလျက် 

လက်ခံတော်မူ လိမ့်မည်။ ထိုအရပ်၌ သူတ့ုိသည် 

ယုတ်မာသောသူ၊ မုသာပြောသောသူ၊ 

ရုပ်ဆင်းတုကုိးကွယ်သောသူ၊ မသန့်ရှင်းသောသူ၊ 

မယံုကြည်သောသူတ့ုိနှင့် မပေါင်းဘော်ရဘဲ၊ စာတန်ကုိ 

အောင်မြင်သောသူတ့ုိနှင့် ပေါင်းသင်းဆက်ဆံ 

ရကြလိမ့်မည်။ ၎င်းပြင် ဘုရားသခင်၏ 

ဂရုဏာကျေးဇူးတော်အားဖြင့် စံု လင်သောအကျင့်စာရိတ္တကုိ 

ရကြလိမ့်မည်။ သူတ့ုိအား ဤမြေကြီးပေါ်၌ 

နှောင့်ယှက်တတ်သည့် အပြစ်ပြုလုိသောသဘော၊ 

မစံုလင်သောအဖြစ်ရှိ သမျှတ့ုိကုိ သခင်ခရစ်တော်၏ 

အသွေးတော်အားဖြင့်ဆေးကြောပြီး လေပြီ။ ၎င်းပြင် 

နေ၏တောက်ပခြင်းထက် အလွန်သာသော ကုိယ်တော်၏ ဘုန်း 

တော်မှ ကောင်းမြတ်၍ တောက်ပထွန်းလင်းသော 

အလင်းရောင်ခြည်ကုိ သူ တ့ုိအားပေးတော်မူလိမ့်မည်။ 

ကုိယ်တော်၏စံုလင်သော အကျင့်စာရိတ္တမျိုး တည်းဟူသော 

တင့်တယ်သောအကျင့်ကုိ သူတ့ုိအားဖြင့် ထွန်းလင်းစေ သဖြင့်၊ 



ဤလောကရှိ ပြင်ပတင့်တယ်ခမ်းနားခြင်ထက် သာလွန်၍ 

အဘိုး ထိုက်တန်လေသည်။ သူတ့ုိသည် ကြီးမြတ်၍ 

ဖြူသောပုလ္လင်တော်ရှေ့၌ ကောင်းကင်တမန်တ့ုိ၏ 

ဂုဏ်အသရေနှင့် အခွင့်အရေးများကုိ ခံယူရရိှ ကြလျက် 

အပြစ်ကင်းစင်စွာ နေရကြလေသည်။  

 

(၁၄) ကြီးမားသော ဆန့်ကျင်ဘက်နှစ်ခုဖြစ်သည့် အ 

ကောင်းနှင့်အဆိုးကြားတွင် လွန်ဆွဲနေသောကြောင့် မည် သည့် 

အရေးကြီးသည် မေးခွန်းကို ကျွနု်ပ်တ့ုိ မိမိကိုယ်ကို 

မေးသင့်သနည်း။  

 

လူသည် ဤစကြဝဠာကုိ အကြွင်းမဲ့အစိုးရ၍ 

မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။  

မိမိအသက်ဝိညာဉ်ကုိ အဘယ်ဥစ္စာနှင့် ရွေး နိုင်သနည်း။  

(ရှင်မဿဲခရစ်ဝင် ၁၆း၂၆) 

 

မိမိရထိုက်သည့် ဘုန်းတော်နှင့်စပ်ဆုိင်သော 

အမွေတော်ကုိ ထောက်ရှုလျက်၊ “လူသည် 

မိမိအသက်ဝိညာဉ်ကုိ အဘယ်ဥစ္စာနှင့် ရွေး နိုင်သနည်း။” 

(မဿဲ၊ ၁၆း ၂၆) သူသည် လောက၌ဆင်းရဲနေသော်လည်း၊ 

လောကသည် ဘယ်အခါမျှမပေးနုိင်သောစည်းစိမ်နှင့် 

ဂုဏ်အသရေကုိ မိမိ ကုိယ်တုိင်၌ ပုိင်ဆုိင်ရရိှထားလေပြီ။ 

အပြစ်မှရွေးနုှတ်၍ ဆေးကြောခြင်းခံရ လျက် 

ဘုရားသခင်၏အမုှတော်အတွက် 

မိမိ၏မြင့်မြတ်သောအစွမ်းသတ္တိ များကုိ 

ဆက်ကပ်ပူဇော်ထားသော ဝိညာဉ်သည် လွန်ကဲစွာ 

အဘိုးထိုက်တန် ပေသည်။ ၎င်းပြင် ကောင်းကင်၌ 

ဘုရားသခင်ရှေ့၊ သန့်ရှင်းသော ကောင်း ကင်တမန်ရှေ့တွင် 

ရွေးနှုတ်ခံသော ဝိညာဉ်တပါးအတွက် ဝမ်းမြောက်ခြင်းရှိ ၏။ 

သန့်ရှင်းသောအောင်မြင်ခြင်းနှင့်ဆုိင်သောသီချင်းများတွင် 

ထင်ရှားသော ဝမ်းမြောက်ခြင်းဖြစ်သတည်း။ 

 

ကျွန်ုပ်သည် မိမိ၏ကုိယ်ပိုင်အသိဉာဏ်နှင့် နားလည်ခြင်းကုိ 

အားကုိးလျှင် စိတ်ဓါတ်ကျကြောင်း သိမြင်လာသည်။  ကျွန်ုပ်ကုိ 

ကုိယ်တော်၏နိုင်ငံတော် ထဲသ့ုိ လမ်းပြမည်ဖြစ်ကြောင်း 

ကုိယ်တော်၏သစ္စာရှိသောကတိတော် အတွက် 

ကျေးဇူးတင်ပါ၏။  စက်ဝိုင်းဝိုင်းပါ။ ဟုတ်ကဲ့ မဆုံးဖြတ်ပါ 



 

အတိတ်မှ ကောင်းကြီးမင္်ဂလာများကုိ ကျွန်ုပ် အမြဲတမ်း 

သတိရအောက်မေ့ မည်။  သ့ုိမှသာ ယခုနှင့် အနာဂတ်တွင် 

ကုိယ်တော်၏လမ်းပြပို့ဆောင်ခြင်းကုိ သံသယ မရှိစေရန် 

ဖြစ်သည်။  ဤဘဝခရီး၏ ဆင်းရဲဒုက္ခများနှင့် ရှုတ်ထွေးမှု 

များဖြင့် ခရီးသွားသောအခါ ကုိယ်တော်၏ နှစ်သိမ့်ခြင်းနှင့် 

လမ်းပြခြင်း အတွက် ကျေးဇူးတင်ပါ၏။  စက်ဝိုင်းဝိုင်းပါ။ 

ဟုတ်ကဲ့ မဆုံးဖြတ်ပါ 

 

ဤသမ္မာကျမ်းစာလေ့လာြခင်းအတဲွတွင် ဘုရားသခင်နှင့် 

နီးကပ်စွာ လျှောက် လှမ်းနိုင်ရန် ရွေးချယ်ရမည့် 

အဆင့်များကုိ ဖွင့်ပြခြင်းအတွက် ဘုရားသခင် အား 

ကျေးဇူးတင်ပါသည်။  “သာဓုသစ္စာရှိသော ငယ်သားကောင်း၊ 

သင့် အတွက် ပြင်ဆင်ထားသော အိမ်တော်သ့ုိ ဝင်စားပါ”  ဟု 

အ့ံဩဖွယ်စကားလံုး များ ကြားရန် ကျွန်ုပ်မျ ှော်လင့်ပါသည်။  

စက်ဝိုင်းဝိုင်းပါ။ ဟုတ်ကဲ့ မဆုံးဖြတ်ပါ 


